
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 11, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ,  ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, ᐊᖓᔪᖅᑳᖅ 

ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ ᐱᒋᐊᕐᓂᐊᓕᖅᑎᓪᓗᑕ, ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲᑦ. ᓄᓇᕗᑦ ᑲᔾᔮᓇᖅᓯᕗᓯ. ᐃᓄᐃᓪᓗ ᑕᐅᑐᒃᑐᑦ, ᓈᓚᐅᑎᒃᑯᓪᓗ ᑐᓵᔪᑦ 

ᐅᓪᓛᒃᑰᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐃᓕᓴᕆᕙᕋ ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᒃᑎᔩ. ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ ᑲᔪᓯᑦᑕᐅᑎᒋᒍᒪᓪᓗᖓ 

ᑲᑎᒪᔾᔪᑎᒃᓴᖅ 19-ᒨᑦᑕᐅᑎᒋᒍᒪᓪᓗᖓ. ᖁᔭᓐᓇᒦᒃ, ᐅᖃᖅᑎᒃᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐃᓘᓐᓇᓯᓐᓄᑦ ᑲᔪᓯᑦᑕᐅᑎᒋᒍᒪᓪᓗᓂ ᑲᑎᒪᔾᔪᑎᒃᓴᖅ 19-

ᒨᑦᑕᐅᑎᒋᒍᒪᓪᓗᓂ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ.  

 

ᑲᑎᒪᔾᔪᑎᒃᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 37, 38, 39, ᐊᒻᒪᓗ 40. 

ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ.  

 

ᒪᓕᓪᓗᒍ ᐱᔪᓐᓇᓂᖅᑖᖅᑎᑕᐅᓯᒪᓂᕋ ᐱᖁᔨᕗᖔᕈᑎᒧᑦ 29-6(2), ᑲᑎᒪᔨᕋᓛᑦ ᑲᑎᒪᐃᓐᓇᓂᐊᖅᑯᑦ 

ᓄᖅᑲᕋᓱᐊᕐᓂᖏᓐᓂᒃ. ᑲᑎᒪᔩᑦ ᓵᖏᓐᓃᖏᓐᓇᖁᕙᒃᑲ ᐱᒋᐊᑦᑕᐅᑎᒋᓂᐊᕋᑦᑕ ᑲᑎᒪᑐᐃᓐᓇᓂᕐᒧᑦ.  

 

ᐃᖅᓱᖅᑏ.  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᐅᓪᓛᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑲᕋ. ᑲᑎᒪᑐᐃᓐᓇᑎᓪᓗᑕ 

ᑲᒪᒋᔭᔅᓴᖃᖅᑯᒍᑦ ᒪᓕᒐᒃᓴᓂᒃ 37, 38, 39, ᐊᒻᒪᓗ 40. ᖃᓄᐃᑦᑐᒪᕕᓯ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᖃᕈᒪᕗᒍᑦ ᕿᒥᕐᕈᓂᕐᒥᒃ 2024-2025 ᑮᓇᐃᔭᑦ 

ᐊᑐᖅᑐᔅᓴᐃᑦ ᓄᓇᕗᑦ ᓯᓚᑦᑐᖅᓴᕐᕕᑯᓐᓄᑦ. ᑭᖑᓂᐊᒍᑦ ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᓕᖅᑯᓯᓕᕆᔨᒃᑯᑦ, 

ᐊᕙᑎᓕᕆᔨᒃᑯᑦ, ᖁᑦᑎᓂᖅᐹᑦ ᑲᑎᒪᔨᖏᑦ ᒐᕙᒪᐅᖃᑎᒌᑦᑐᓕᕆᓂᕐᒧᓪᓗ, ᐊᒻᒪᓗ ᐊᓪᓚᕝᕕᖓ ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐊᖏᖃᑎᒌᑉᐱᑖ ᑲᒪᒋᖅᑳᕈᒪᓪᓗᒍ ᒪᓕᒐᒃᓴᖅ 37?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ, ᐃᖅᑲᓇᐃᔭᖅᑎᓐᓂ ᐊᐱᖅᓱᖅᑕᐅᕕᒻᒦᖃᑎᖃᕈᒪᕖᑦ? ᒥᓂᔅᑕ 

ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᑉᐹᓂᖃᑎᖃᕈᒪᕗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᖁᑎᓐᓂᒃ ᓵᔅᓯᓐᓃᖃᑎᒋᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐃᓯᖅᑎᓚᐅᒃᑭᑦ ᐱᓕᕆᔨᖁᑎᖏᑦ. ᖁᔭᓐᓇᒦᒃ. 

ᐊᑐᐃᓐᓇᐅᓕᕈᕕᑦ, ᒥᓂᔅᑕ, ᑭᒃᑰᒻᒪᖔᑎᒃ ᐃᖅᑲᓇᐃᔭᖅᑎᖁᑏᒃᑭᒃ ᓇᓗᓇᐃᓚᐅᕐᓗᒋᑦ ᐱᒋᐊᕈᓐᓇᖅᓯᓂᐊᖅᑯᑎᒃ 

ᒪᑐᐃᖅᓯᔾᔪᑎᓐᓂᒃ ᐅᖃᕈᓐᓇᖅᓯᓂᐊᖅᑯᑎᒃ. ᖁᔭᓐᓇᒦᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ, ᑕᓕᖅᐱᓯᓐᓄᑦ ᐊᖓᔪᖅᑳᖅ 

ᑐᖏᓕᕆᑲᐃᓐᓇᖅᑕᖓ ᔮᑭ ᐳᕋᐃᔅ, ᐊᒻᒪᓗ ᑕᓕᖅᐱᓐᓂ, ᓴᐅᒥᔅᓯᓐᓂ ᓇᐃᔭ ᐋᓐᑐᔅ, ᑐᑭᒧᐊᒃᑎᐅᔨᐅᑲᐃᓐᓇᖅᑐᖅ 

ᐊᑐᐊᒐᓕᕆᓂᕐᒧᑦ ᐊᒻᒪᓗ ᐸᕐᓇᐃᓂᕐᒧᑦ.  

 

ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᑲᑎᒪᔩᓪᓗ. ᖁᕕᐊᓱᒃᐳᖓ ᐅᓪᓗᒥ ᐅᓂᒃᑲᐅᓯᖃᕈᓐᓇᕋᒪ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ 

2024-25-ᒧᑦ ᑮᓇᐅᔭᑦ ᐊᑐᖅᑐᒃᓴᓂᒃ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 2024-2026-ᒧᑦ. ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᑲᔪᓯᑎᒃᑎᕙᒃᐳᖅ ᐊᐅᓚᓂᕆᔭᐅᔪᓂᒃ ᐋᖅᑭᒃᓱᖅᑕᐅᓯᒪᔪᓂᒃ ᐱᓕᕆᐊᖃᕐᓂᐊᖅᑎᓪᓗᒋᑦ 

ᐸᕐᓇᐅᑎᓂᒃ ᑐᓐᖓᕕᖃᖅᑎᑕᐅᔪᓂᒃ ᐊᑐᓛᕈᒪᔭᒥᓂᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ. ᓯᓚᑦᑐᖅᓴᕐᕕᐅᑉ 

ᑮᓇᐅᔭᖅᑑᑎᒃᓴᖏᑦ ᐃᓚᖃᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᓯᓚᑖᓂᓐᖔᖅᓯᒪᔪᓂᒃ ᑮᓇᐅᔭᖃᖅᑎᒃᑎᔪᓂᒃ. 

ᐊᒡᒋᖅᐸᓪᓕᐊᔪᒧᑦ ᐊᕐᕌᒍᒧᑦ, ᓯᓚᑦᑐᖅᓴᕐᕕᒃ ᕿᓂᖅᐳᖅ ᐊᖏᖅᑕᐅᔪᒪᓪᓗᓂ $42,446,000-ᓂᒃ ᓄᓇᕗᑦ 

ᒐᕙᒪᒃᑯᓐᓂ.  

 

ᑖᒃᑯᐊ ᐅᓄᖅᓯᒋᐊᖅᑐᑦ $2,128,000-ᓂᒃ ᐊᕐᕌᓂᓂᑦ. ᐅᑯᐊ ᐱᖓᓱᑦ ᐱᓕᕆᕝᕕᐅᔪᑦ ᐃᑲᔪᖅᓱᖅᑕᐅᓂᐊᖅᑐᑦ 

ᑐᒃᓯᕋᐅᑕᐅᓯᒪᔪᑦ ᐅᓄᖅᓯᒋᐊᖅᑕᐅᔪᑦ ᐅᑯᓇᓂ: 

 

 ᖃᕆᑕᐅᔭᓕᕆᔾᔪᑎᓄᑦ ᓚᐃᓴᓐᓰᑦ 

 ᐊᐃᑦᑑᑎᒃ ᐃᑲᔫᓯᐊᓪᓗ 

 ᐱᓕᕆᐊᒃᓴᒧᑦ ᐋᖅᑭᒃᓯᒪᓂᖏᑦ ᑲᔪᓯᑎᑕᐅᕙᓪᓕᐊᓂᖏᓪᓗ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ.  

 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯ ᓇᖕᒥᓂᖅ ᖃᕆᓴᐅᔭᓕᕆᔨᖃᕐᐳᑦ ᐃᑲᔪᖅᑐᐃᔪᑦ ᓯᓚᑦᑐᖅᓴᕐᕕᐅᑉ ᑭᓱᓪᓚᕆᑦ 

ᐊᐅᓚᑕᖏᑦ: ᐱᓗᐊᕐᑐᒥᒃ ᐃᓕᓐᓂᐊᕈᑎᓂᒃ, ᐃᓕᓐᓂᐊᖅᑎᒃ ᐃᕐᖐᓈᖅᑕᐅᑎᖏᑦ ᐊᒻᒪᓗ ᐃᑭᐊᖅᑭᕕᖕᒧᑦ. 

ᖃᕆᑕᐅᔭᓕᕆᔨᒃᑯᑦ ᐅᔾᔨᕐᓇᖅᑐᒥᒃ ᐃᑲᔪᖅᓱᐃᔨᒋᔭᐅᖏᓐᓇᖅᑎᓪᓗᒋᑦ ᐃᓄᖕᓄᑦ ᐅᐸᒍᑎᓯᒪᔪᓄᑦ, ᐅᖓᓯᒋᔭᒦᑦᑐᑦ 

ᐅᕝᕙᓘᓐᓃᑦ ᑲᑎᖅᓱᒐᐅᓗᑎᒃ ᐃᓕᓐᓂᐊᖅᑕᐅᔪᒃᓴᑦ, ᓯᓚᑦᑐᖅᓴᕐᕕᖕᒥᐅᑦ ᑐᒃᓯᕋᖅᐳᑦ ᐅᓄᖅᓯᒋᐊᖅᓯᒪᔪᓂᒃ 

$622,000-ᓂᒃ ᐊᐅᓚᑦᑎᔾᔪᑎᓄᑦ ᑮᓇᐅᔭᖅᑑᑎᒃᓴᓂᒃ. ᐅᑯᐊ ᑮᓇᐅᔭᑦ ᖃᐅᔨᒪᔾᔪᑕᐅᓂᐊᖅᑐᑦ ᓯᓚᑦᑐᖅᓴᕐᕕᖕᒥᐅᑦ 

ᑲᒪᒋᔭᖃᕈᓐᓇᕐᓂᖏᓐᓂᒃ ᓯᓚᑦᑐᖅᓴᕐᕕᖕᒧᑦ ᑐᕌᖓᔪᓂᒃ ᐊᑯᓂᐅᔪᒃᑯᑦ ᓚᐃᓴᓐᓯᒋᔭᐅᔪᓐᓇᖅᑐᓂᒃ ᐱᕐᔪᐊᓄᑦ 

ᖃᕆᑕᐅᔭᓕᕆᔾᔪᑎᓄᑦ.  

 

2022-ᒥ ᐅᑭᐊᒃᓵᒃᑯᑦ, ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᐊᖏᖃᑎᒌᒍᑎᖓᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᐊᖏᖅᑕᐅᓚᐅᖅᐳᖅ. ᐊᕐᕌᒎᓂᐊᖅᑐᒧᑦ, $683,000 ᐊᑐᖅᑕᐅᓂᐊᖅᐳᖅ ᐊᑭᓕᖅᓲᑕᐅᓗᓂ 

ᐃᖅᑲᓇᐃᔭᖅᑎᒃ ᑮᓇᐅᔾᔭᒃᓵᖏᓐᓄᑦ ᐊᑭᓕᐅᑕᐅᓂᐊᕐᓗᑎᒃ ᐊᖏᖃᑎᒌᒍᑎ ᒪᓕᒡᓗᒍ. 

ᐊᒻᒪ ᑭᖑᓪᓕᖅᐹᒥᒃ, 2024-25-ᒥ ᑮᓇᐅᔭᑦ ᐊᑐᖅᑐᒃᓴᑦ ᓯᓚᑦᑐᖅᓴᕐᕕᖕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᓄᐃᓐᖏᑦᑎᐊᖅᑐᓕᕆᔨᒃᑯᓪᓗ ᑮᓇᐅᔭᑦ ᐊᑐᖅᑐᒃᓴᑦ, ᐱᓗᐊᖅᑐᒥᒃ ᐃᓄᓕᕆᔨᓐᖑᕆᐅᖅᓴᔪᓄᑦ ᑮᓇᐅᔭᑦ 

ᐊᑐᖅᑐᒃᓴᑦ, ᐃᓄᐃᓴᒃᖠᒋᐊᓚᐅᖅᐳᑦ ᐊᕐᕌᓂᓕᑕᕐᓂᒃ $325,000-ᓂᒃ ᐱᐊᓂᒃᑕᐅᓚᐅᕐᓂᖓᓄᑦ ᐊᐃᑉᐸᖓ 

ᑲᑎᓐᖓᔪᓂᒃ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓄᓕᕆᔨᓐᖑᕆᐅᖅᓴᔪᓄᑦ, ᓯᓚᑦᑐᖅᓴᕐᕕᖕᒥ ᑐᒃᓯᕋᖅᐳᑦ 

ᓯᓚᑦᑐᖅᓴᕐᕕᖕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᓐᖏᑦᑎᐊᖅᑐᓕᕆᔨᒃᑯᓪᓗ ᐊᖏᖅᑕᐅᖁᓪᓗᒋᑦ 

ᐊᑭᑦᑐᕆᐊᖅᓯᒪᔪᓂᒃ ᐱᑎᑕᐅᖁᓪᓗᒋᑦ $1,148,000 ᐅᑭᐅᖕᓄᑦ ᒪᕐᕉᖕᓄᑦ, ᐱᒋᐊᕐᓗᑎᒃ ᐊᕐᕌᒍ 2024-25.  

 

ᑖᒃᑯᐊ ᓄᑖᑦ ᑮᓇᐅᔭᑦ ᐊᑐᕐᓗᒋᑦ, ᓯᓚᑦᑐᖅᓴᕐᕕᒃ ᒪᓂᒻᒪᐃᔪᓐᓇᕐᓂᐊᖅᑐᑦ ᒪᕐᕈᒃᑲᓐᓃᖕᓂᒃ ᐃᓕᓐᓂᐊᖃᑕᐅᔫᖕᓂᒃ 

ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓄᓕᕆᔨᐅᓂᕐᒧᑦ ᓯᓚᑦᑐᖅᓴᕐᕕᒡᔪᐊᕐᒥ ᐱᓕᕆᖃᑎᒃᑎᓐᓂᒃ, ᓂᐅᕙᓐᓛᓐᒥ ᐊᒻᒪ 

ᓛᐸᑐᐊᒥ ᓯᓚᑦᑐᖅᓴᕐᕕᒡᔪᐊᒥ. ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ, ᓯᕗᓪᓕᖅᐹᖅ ᐃᓕᓐᓂᐊᖃᑕᐅᔪᖅ 

ᐱᔭᕇᖅᓯᓚᐅᖅᐳᖅ ᐅᐱᕐᓐᖔᒃᑯᑦ 2022-ᒥ, ᐊᐃᑉᐸᖓᓗ ᐱᓕᕆᖃᑎᒌᒃᑐᑦ ᐃᓱᓕᓛᖅᖢᑎᒃ ᐅᑭᐊᒃᓵᖅ.  

 

ᓯᓚᑦᑐᖅᓴᕐᕕᖕᒥᐅᑦ ᐱᕚᓪᓕᖅᑎᒃᑎᖃᑦᑕᖅᐳᑦ ᐊᓂᒍᖅᑕᐅᕙᓪᓕᐊᔪᓂᒃ ᖁᕝᕙᓯᖕᓂᖅᓴᒥᒃ ᐃᓕᓐᓂᐊᕈᑎᓄᑦ 

ᐊᓂᒍᐃᓯᒪᔪᓄᑦ ᐃᑲᔪᖅᓱᖅᑕᐅᕗᑦ ᖃᔅᓯᑲᓪᓚᖕᓄᑦ ᐃᓕᓐᓂᐊᖅᑎᓄᑦ ᐊᓂᒍᐃᔪᓄᑦ ᐊᒃᑐᐊᓂᖃᖅᑐᓄᑦ 

ᐱᔭᕇᖅᑐᓄᑦ ᐃᓕᓐᓂᐊᖅᑕᖏᓐᓄᑦ. ᐃᑲᔪᖅᓱᕐᓂᐊᕐᓗᒋᑦ ᐃᓕᓐᓂᐊᖅᑕᐅᔪᒃᓴᑦ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ 

ᐃᓄᓕᕆᔨᐅᓂᕐᒧᑦ, ᓯᓚᑦᑐᖅᓴᕐᕕᒃ ᑐᒃᓯᕋᕐᒥᔪᑦ ᑮᓇᐅᔭᓂᒃ ᐱᐅᓯᒋᐊᕈᑎᒃᓴᓂᒃ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᑕᐅᔪᒃᓴᓄᑦ. ᐊᖏᖅᑕᐅᒃᐸᑕ, ᑮᓇᐅᔭᒃᑲᓐᓃᑦ ᓯᓚᑦᑐᖅᓴᕐᕕᖕᒥᒃ ᐱᓕᕆᓯᒋᐊᕐᓂᐊᖅᐳᑦ 

ᐋᖅᑭᒃᓯᒪᓂᒃᓴᖓᓂᒃ ᐱᕙᓪᓕᐊᑎᒃᑎᓗᑎᒡᓗ ᓄᓇᒧᑦ-ᐊᒃᑐᐊᔪᓂᒃ ᐃᓕᓐᓂᐊᒐᒃᓴᓂᒃ ᐃᓄᓕᕆᔨᓐᖑᕆᐅᖅᓴᔪᓄᑦ 

ᐊᒻᒪ ᐱᕚᓪᓕᖅᑎᓪᓗᒍ ᐃᑭᐊᖅᑭᕕᒃᑯᑦ ᐃᓕᓐᓂᐊᖅᑕᐅᔪᓐᓇᖅᑐᑦ ᑖᒃᑯᓇᓂ ᐃᓕᓐᓂᐊᖅᑕᐅᔪᒃᓴᓂᒃ. 

ᐱᓇᔪᒃᑕᐅᖃᑦᑕᖅᑐᑦ ᐱᔭᕇᕈᓯᐊᓄᑦ ᐃᓕᓐᓂᐊᖅᑕᐅᔪᒃᓴᓄᑦ ᐅᓄᖅᓯᕚᓪᓕᕈᑎᑐᐃᓐᓇᖅᐸᓐᖏᑦᑐᑦ 

ᐃᓕᓐᓂᐊᖅᑎᐅᖃᑕᐅᔪᓐᓇᖅᑐᓂᒃ ᐱᔭᕇᕈᓯᐊᕐᓇᖅᑐᓂᒃ ᑭᓯᑎᐊᓂᑦᑕᐅᖅ ᐃᓚᓕᐅᔾᔨᓲᖑᖕᒥᔪᖅ ᐃᓄᖕᓄᑦ 

ᐊᔪᓐᖏᑦᑐᓄᑦ ᐱᓕᕆᖃᑕᐅᔪᓐᓇᕐᓗᑎᒃ ᐃᓄᓕᕆᔨᓄᑦ ᐱᓕᕆᐊᖑᕙᒃᑐᓂᒃ ᑭᒡᒐᖅᑐᕆᐊᖃᖅᑕᖏᓐᓄᓪᓗ.  

 

ᖁᔭᓕᕗᖓ ᓴᖅᑭᑦᑐᓐᓇᕋᒪ ᐊᖏᕐᓂᐊᕐᓗᒋᑦ ᖃᓄᐃᓕᐅᕐᑕᐅᓂᐊᕐᑐᑦ ᐊᒃᑐᐊᔪᑦ ᑮᓇᐅᔭᓄᑦ ᓄᓇᕗᑦ 

ᒐᕙᒪᒃᑯᖏᓐᓂᒃ, ᐊᑐᕈᓐᓃᕋᔭᖅᐳᖓ ᓇᓗᓇᐃᖅᓯᓐᖏᒃᑯᒪ ᓯᓚᑦᑐᖅᓴᕐᕕᐅᑉ ᓯᓚᑖᓂ ᑮᓇᐅᔭᖏᑦ, 

ᓂᕆᐅᒋᔭᐅᓪᓗᓂ $19,109,000. ᐊᕐᕌᒍᒧᑦ  

2024-2025-ᒧᑦ. ᖃᔅᓯᐅᓂᖓ ᐊᑦᑎᖕᓂᕐᓴᐅᕗᖅ ᐊᕐᕌᒎᓚᐅᖅᑐᒥᒃ ᓯᓚᑦᑐᖅᓴᕐᕕᒃ ᓱᓕ ᐱᓕᕆᐊᖃᖕᒪᑕ 

ᐱᐊᓂᒐᓱᒃᖢᑎᒃ ᐊᓯᖏᓐᓂᒃ ᐃᑲᔫᓯᐊᖅᑎᒃᑎᓂᕐᒧᑦ ᐊᖏᕈᑎᓂᒃ. ᑖᒃᑯᐊ ᑮᓇᐅᔭᑦ, ᐃᓚᒋᔭᐅᓪᓗᑎᒃ 

ᑐᒃᓯᕋᐅᑕᐅᓯᒪᔪᑦ ᑮᓇᐅᔭᑦ ᓄᓇᕗᑦ ᒐᕙᒪᒃᑯᓐᓂ, ᑐᑭᖃᖅᐳᖅ ᓯᓚᑦᑐᖅᓴᕐᕕᖕᒥ ᑲᑎᖦᖢᒋᑦ ᐊᐅᓚᑦᑎᔾᔪᑎᓄᑦ 

ᑮᓇᐅᔭᑦ ᐊᑐᖅᑐᒃᓴᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᕆᓂᐊᖅᑕᖓᓄᑦ $69,018,000-ᖑᕗᑦ.  

 

ᐃᓚᒋᔭᐅᔪᑦ, ᑖᒃᑯᐊ ᐱᒋᐊᓕᓵᖅᑎᓪᓗᒋᑦ ᐅᖃᐅᓯᐅᔪᑦ ᐃᓕᖕᓂᒃ ᐱᑎᒃᑎᔪᒪᕗᑦ ᖃᓄᐃᓕᖓᓂᖏᓐᓂᒃ 

ᐱᓪᓗᐊᑕᕐᓂᒃ ᐱᔾᔪᑕᐅᓪᓗᐊᑕᖅᑐᓂᒃ ᐊᒃᑐᐊᓂᖃᕐᓂᖏᓐᓄᑦ ᓯᓚᑦᑐᖅᓴᕐᕕᐅᑉ 2024-2025-ᒧᑦ ᐱᓪᓗᐊᑕᕐᓄᑦ 

ᖃᔅᓯᑐᕐᓂᐊᕋᓱᒋᔭᐅᔪᓄᑦ 2024-2026-ᒧᓪᓗ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ. ᐊᐱᖅᑯᑎᒃᓴᖃᕈᔅᓯ 

ᑭᐅᔪᓐᓇᑦᑎᐊᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᓚᐅᓐᖏᓂᓐᓂ ᑕᐃᒃᑯᓄᖓ, ᐊᐱᕆᔪᒪᓪᓗᒍ ᒥᓂᔅᑕ ᒪᕐᕉᒃ ᑕᕝᕙᓂ 

ᑐᓴᕈᒪᒻᒪᑕ ᖃᓄᐃᒻᒪᑦ ᐊᖓᔪᖅᑳᖓ ᓯᓚᑦᑐᖅᓴᕐᕕᒃᑯᑦ ᑕᕝᕙᓃᓐᖏᓚᖅ? ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖓ ᒨᓐᔅ ᐊᓯᖏᓐᓂᒃ 

ᐱᓕᕆᐊᒃᓴᖃᕐᒪᑦ ᓄᓇᕗᑦ ᓯᓚᑖᓂ. ᐊᐃᑦᑖᕈᓱᒃᑐᖅ ᑕᕝᕗᓐᖓᕈᓐᓇᓐᖏᓐᓇᒥ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖓᑦ ᑲᑎᒪᔨᕋᓛᒃᑯᑦ ᐅᖃᐅᓯᔅᓴᖃᖅᐹ ᒪᑐᐃᕈᑎᓂᒃ? ᒥᔅᑕ 

ᓴᕕᑲᑖᖅ.  

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᓄᓇᓕᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ, ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᓐᓇᕋᒪ ᐱᓪᓗᒋᑦ ᒐᕙᒪᒃᑯᑦ ᑐᒃᓯᕌᕆᔭᖏᑦ 2024-2025ᒥ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᓄᓇᕗᑦ 

ᓯᓚᑦᑐᖅᓴᕐᕕᑯᓐᓄᑦ. 

 

ᐃᒃᓯᕙᐅᑖᖅ, ᓄᓇᕗᑦ ᒐᕙᒪᖓᑕ ᑐᒃᓯᕌᖏᑦ ᑮᓇᐅᔭᑦ ᓄᓇᕗᑦ ᓯᓚᑦᑐᖅᓴᕐᕕᒻᒧᑦ $42.4 ᒥᓕᐊᓐᖑᒻᒪᑕ 2024-

2025ᒧᑦ. ᑖᒃᑯᐊ ᑮᓇᐅᔭᑦ ᑲᑎᑕᐅᓂᐊᖅᑐᑦ ᑕᒫᓂᐸᓘᖅᑐᓄᑦ $25 ᒥᓕᐊᓐ ᒐᕙᒪᒃᑯᑦ ᓯᓚᑖᓂᒃ 

ᑮᓇᐅᔭᖅᑖᒥᓂᖏᓐᓂᒃ, ᑮᓇᐅᔭᓂᓪᓗ ᐃᓯᖅᑎᑕᒥᓂᖏᓐᓂᓪᓗ ᐃᓕᓐᓂᐊᕈᑎᑖᒥᓂᕐᓄᑦ ᐊᓯᖏᓐᓂᓪᓗ 

ᓯᓚᑦᑐᖅᓴᕐᕕᐅᑉ ᑮᓇᐅᔭᖅᑖᕐᕕᒋᕙᑦᑕᖏᓐᓂᒃ, ᑲᑎᓪᓗᑎᒃ ᓯᓚᑦᑐᖅᓴᕐᕕᐅᑉ ᐊᐅᓚᒍᑎᒋᓂᐊᖅᑕᖏᑦ ᖃᓂᒃᓴᖅᑯᑦ 

$70 ᒥᓕᐊᓐᓂᒃ. 

 

ᑲᑎᒪᔨᕋᓛᑦ ᐃᓕᑕᖅᓯᓯᒪᒻᒪᑕ ᐊᒥᓱᑦ ᐃᓕᓐᓂᐊᕋᒃᓴᐃᑦ ᑎᒍᔭᒃᓴᐃᑦ ᑮᓇᐅᔭᖃᕆᐊᖃᓲᖑᒻᒪᑕ ᒐᕙᒪᒃᑯᑦ ᓯᓚᑖᓂᒃ 

ᐊᒻᒪᓗ ᐃᖅᑲᓇᐃᔭᖅᑎᖃᕆᐊᖃᖅᑐᑎᒃ ᐃᓪᓗᓂᓪᓗ ᐃᓂᖃᕆᐊᖃᖅᑐᑎᒃ ᐃᓕᓐᓂᐊᑎᒃᑎᕕᒃᓴᕐᓂᒃ. ᑲᑎᒪᔨᕋᓛᑦ 

ᐃᑲᔪᖅᓰᓪᓚᕆᑦᑐᑦ ᓯᓚᑦᑐᖅᓴᕐᕕᒻᒥ ᐱᓕᕆᒐᓱᐊᖏᓐᓇᕐᓂᖏᓐᓂᒃ ᑲᑐᔾᔨᖃᑎᒋᔭᖏᓪᓗ ᐱᕙᓪᓕᐊᑎᒃᑎᓪᓗᑎᒃ 

ᐃᓕᓐᓂᐊᕋᒃᓴᐅᔪᓂᒃ ᑕᒪᒃᑮᓐᓂᒃ ᓄᓇᓕᓐᓂ ᐊᒻᒪᓗ ᓄᓇᕗᑦ ᐊᕕᑦᑐᖅᓯᒪᓂᖏᓐᓂᒃ ᓯᓚᑦᑐᖅᓴᕐᕕᓐᓂ. 

ᒪᓕᒐᓕᐅᖅᑏᑦ ᐃᑲᔪᖅᓰᓪᓚᕆᑦᑐᑦ ᐱᒋᐊᖅᑎᑕᐅᓯᒪᔪᓕᒫᓂᒃ ᐱᑕᖃᖅᑎᒃᑎᓂᕐᒧᑦ ᐃᖅᑲᓇᐃᔭᖅᓯᓐᓈᑦ 

ᓴᓇᔨᕈᕆᐊᖅᓴᓂᕐᒥᒃ ᐃᓕᓐᓂᐊᕕᒃᓴᐅᔪᓂᒃ 

 

ᐃᒃᓯᕙᐅᑖᖅ, ᑕᒪᒃᑯᐊ ᐱᓕᒻᒪᒃᓴᐃᓂᕐᒧᑦ ᐊᒻᒪᓗ ᐃᓕᑕᕆᔭᐅᔾᔪᑎᓂᒃ ᐸᐃᑉᐹᑖᕋᓱᐊᕈᑏᑦ ᐊᑐᐃᓐᓇᐅᑎᑕᐅᕙᑦᑐᑦ 

ᓄᓇᕗᑦ ᓯᓚᑦᑐᖅᓴᕐᕕᑯᓐᓄᑦ ᐊᕕᑦᑐᖅᓯᒪᔪᓂ ᓯᓚᑦᑐᖅᓴᕐᕕᖏᓐᓂᒃ ᐊᒻᒪᓗ ᓄᓇᓕᓐᓂ ᐃᓐᓇᕐᓄᑦ ᐃᓕᓴᕕᓐᓂ 

ᐊᖅᑯᑎᐅᔭᕆᐊᖃᓪᓚᕆᒻᒪᑕ ᓄᓇᕗᒻᒥᐅᑕᕐᓄᑦ ᐱᔪᓐᓇᖅᓯᖃᑦᑕᓂᐊᕐᒪᑕ ᐃᖅᑲᓇᐃᔮᓂᒃ ᐊᑐᐃᓐᓇᐅᔪᓂᒃ 

ᓄᓇᕗᓕᒫᒥ. ᖄᖓᒍᒃᑲᓐᓂᕐᓗ, ᑕᒪᒃᑯᐊ ᐃᓕᓐᓂᐊᑎᒃᑎᓂᐅᔪᑦ ᐋᓐᓂᐊᖅᑕᐃᓕᓕᕆᔨᒃᓴᓄᑦ ᐃᓕᓐᓂᐊᕐᓂᐅᓴᔪᓄᑦ 

ᐃᓕᑉᐹᓕᖅᑎᒃᑎᓃᑦ, ᐃᓄᓕᕆᔨᕈᕆᐅᖅᓴᔪᑦ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᑦ 

ᐃᓕᓐᓂᐊᖅᑎᑕᐅᓂᖏᑦ ᐱᑕᖃᕆᐊᖃᓪᓚᕆᒻᒪᑕ ᐃᑲᔪᖅᓰᓂᐊᕐᓗᑎᒃ ᓄᓇᕗᑦ ᒐᕙᒪᖓᓂᒃ ᑐᕌᖅᑕᒐᖏᓐᓄᑦ 

ᑎᑭᐅᑎᒐᓱᐊᖅᑎᓪᓗᒍ ᖃᐅᔨᒪᑦᑎᐊᕋᓱᐊᕐᓗᑎᒃ ᐱᔨᑦᑎᕋᐅᑎᑕᖃᕋᓗᐊᕐᒪᖔᖅ ᐱᖅᑯᓯᐅᔪᓄᑦ ᐅᖃᐅᓯᖏᓐᓄᓪᓗ 

ᓈᒻᒪᒋᐊᖅᑎᑕᐅᓯᒪᔪᓂᒃ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᑕᕐᓄᑦ ᐃᖅᑲᓇᐃᔮᑎᒍ ᐋᓐᓂᐊᖅᑕᐃᓕᓕᕆᓂᕐᒥᒃ, 

ᐃᓱᒪᓕᕆᓂᕐᒥᒃ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒥᒃ.  

 

ᒥᓂᔅᑕᐅᑉ ᖃᐃᓯᒪᓂᕆᕋᑖᓚᐅᖅᑕᖓᓂ ᑲᑎᒪᔨᕋᓛᑦ ᓵᖓᓂ, ᒥᓂᔅᑕ ᐅᖃᐅᔾᔨᔪᒻᒪᑦ ᑖᓐᓇᒎᖅ ᓯᓚᑦᑐᖅᓴᕐᕕᑦ 

ᐊᖏᓪᓕᒋᐊᖅᓯᓂᐅᓴᒻᒪᑦ ᐊᑐᐃᓐᓇᐅᑎᑉᐸᑦᑕᖏᓐᓂᒃ ᐃᓄᐃᑦ ᒥᒃᓵᓄᑦ ᐃᓕᓴᑎᒃᑎᓂᐅᔪᓂᒃ, ᐅᖃᐅᓯᕐᓂᒃ ᐊᒻᒪᓗ 

ᐱᖅᖁᓯᐅᔪᓂᒃ ᐃᓕᓐᓂᐊᑎᒃᑎᓂᕐᒥᒃ. ᒪᓕᒐᓕᐅᖅᑏᑦ ᖁᕕᐊᒋᔭᖃᖅᓯᒪᔪᑦ ᓯᓚᑦᑐᖅᓴᕐᕕᐅᑉ 

ᐱᓕᕆᒐᓱᐊᖅᓯᒪᓂᕆᔭᖏᓐᓂᒃ ᐃᓚᓕᐅᔾᔨᓂᕐᒥᑦ ᐅᖃᐅᓯᓕᕆᔪᓂᒃ ᐱᖅᑯᓯᓕᕆᔪᓂᓪᓗ ᐊᓯᖏᓐᓄᑦ 

ᐃᓕᓐᓂᐊᕈᑎᖏᓐᓄᑦ ᐱᖃᑕᐅᓪᓗᑎᒃ ᓄᓇᒨᕈᔾᔭᐅᓯᒪᓗᑎᒃ ᒪᒥᓴᐃᓂᕐᓂᒃ ᐃᓗᐊᓂ ᐃᓄᓕᕆᔨᕈᕆᐅᖅᓴᔪᓂᒃ 

ᐃᓕᓐᓂᐊᑎᒃᑎᔾᔪᑎᖏᓐᓂ., ᐋᓐᓂᐊᕕᓐᓂ ᑕᐃᒎᓯᕐᓂᒃ ᐃᓕᓐᓂᐊᑎᒃᑎᓂᖏᓐᓂᒃ ᐃᓗᐊᓂ 

ᐋᓐᓂᐊᖅᑕᐃᓕᓕᕆᓂᕐᒧᑦ ᐃᓕᓴᐃᔾᔪᑎᐅᔪᓂᒃ, ᐃᓄᐃᑦ ᐱᕈᖅᓴᐃᔾᔪᓯᖏᓐᓂᒃ ᓱᕈᓯᕐᓂᒃ ᖃᐅᔨᒪᔭᐅᔭᕆᐊᓕᓐᓂᒃ 

ᐃᓕᓐᓂᐊᖅᑎᑕᐅᔪᓄᑦ ᐸᐃᕆᕕᓕᕆᓂᕐᒥᒃ ᐊᒻᒪᓗ ᐃᑲᔪᖅᓰᓂᕆᕙᑦᑕᖏᓐᓂᒃ ᐃᓕᓐᓂᐊᕆᐅᖅᓴᔪᓄᑦ 

ᐃᓕᓴᐃᔨᒃᓴᐅᔪᓄᑦ ᐃᓗᐊᓂ ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᑎᒃᑎᔾᔪᑎᖏᓐᓂᒃ ᐱᐅᓯᕚᓪᓕᖅᑎᑕᐅᒐᓱᐊᖅᑐᑎᒃ 

ᐃᓄᒃᑐᑦ ᐅᖃᐅᓯᕐᓂᒃ ᐊᔪᓐᖏᓐᓂᖏᓐᓂᒃ. 

 

ᓯᓚᑦᑐᖅᓴᕐᕕᓪᓕ ᐅᓪᓗᒥᐅᔪᖅ ᐊᑐᐃᓐᓇᐅᑎᒃᑎᖃᑦᑕᑎᓪᓗᒍ ᐃᓕᑕᕆᔭᐅᔾᔪᑎᓂᒃ ᐸᐃᑉᐹᖅᑖᕈᑎᒃᓴᕐᓂᒃ 

ᐃᓕᓐᓂᐊᖅᑐᓕᕆᓂᕐᒥᒃ, ᐊᓐᓂᐊᓯᐅᖅᑎᓕᕆᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ, ᑲᑎᒪᔨᕋᓛᑦ ᐃᓕᑕᖅᓯᒻᒪᑕ 

ᓯᓚᑦᑐᖅᓴᕐᕕᑦ ᐱᒋᐊᖅᑎᒃᑎᔪᓐᓇᖅᑲᑦ ᖁᕝᕙᐸᓪᓕᐊᖃᑦᑕᓂᐊᖅᑐᓂᒃ ᐃᓕᓐᓂᐊᖅᑕᐅᑎᓪᓗᒋᑦ ᑕᐃᒪᐃᑦᑐᓂᒃ 

ᐃᓕᓴᔪᑦ, ᑕᐃᒫᒃ ᐊᒥᓲᓂᖅᓴᐃᑦ ᐃᓕᓐᓂᐊᓂᐊᖅᑐᑦ ᐃᓯᖃᑦᑕᕈᓐᓇᓂᐊᕐᒪᑕ ᖁᑦᑎᓂᖅᓴᒥᒃ ᐃᓕᓴᓂᒥᓂᖓᓄᑦ 

ᐸᐃᑉᐹᑖᖃᑦᑕᕐᓗᑎᒃ ᐊᒻᒪᓗ ᓯᓚᑦᑐᖅᓴᕐᕕᓐᓂ ᐃᓕᓴᔭᒥᓂᖏᓐᓄᑦ ᐸᐃᑉᐹᖅᑖᖃᑦᑕᕐᓗᑎᒃ. ᑕᐃᒫᒃ ᐱᑉᐸᑕ 

ᐊᒥᓱᕈᕆᐊᖅᑎᒃᑎᔪᓐᓇᕐᒪᑦ ᑭᒃᑯᑐᐃᓐᓇᕐᓂᒃ ᐃᖅᑲᓇᐃᔮᓄᑦ ᐃᓕᔭᐅᑦᑕᐅᑎᒋᖃᑦᑕᕈᓐᓇᕐᓗᑎᒃ ᐅᕝᕙᓘᓐᓃᑦ 

ᓇᓗᖅᑯᑎᓐᖏᓂᖅᓴᕈᖃᑦᑕᕐᓗᑎᒃ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᑲᓐᓂᕋᒪᓕᖅᑎᒃᑎᓗᑎᒃ ᐸᐃᑉᐹᑖᕋᓱᐊᕐᓗᑎᒃ. 

ᑲᑎᒪᔨᕋᓛᑦ ᐃᑲᔪᖅᓰᓪᓚᕆᑦᑐᑦ ᓯᓚᑦᑐᕐᕕᐅᑉ ᐱᓕᕆᓂᕆᔭᖏᓐᓂᒃ ᑕᒪᐅᓇ ᓂᕆᐅᑦᑎᐊᖅᑐᑎᓪᓗ 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᑕ ᖃᑦᑎᐅᓂᖏᑦ ᐱᔭᕇᖃᑦᑕᓕᖅᑐᑦ ᐃᓛᒃᑯᑦ ᕿᑦᑎᓐᓂᓕᓐᓂᒃ 

ᐃᓕᓐᓂᐊᖅᑕᖏᓐᓂ. ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᓄᐊᑦᑎᖃᑦᑕᖁᔭᐅᓪᓗᓂ ᑐᑭᓯᒃᑲᓐᓂᕈᑎᒃᓴᕐᓂᒃ 

ᓇᓗᓇᐃᖅᑐᐃᓯᒪᔪᓂᒃ ᖃᑦᓯᑦ ᐃᓕᓐᓂᐊᖅᑕᒥᓂᒃ ᐱᔭᕇᖅᑐᒥᓃᑦ ᐃᖅᑲᓇᐃᔮᑖᐸᒻᒪᖔᑕ ᐃᓕᓴᔭᒥᓂᖏᓐᓄᑦ 

ᐃᓕᓐᓂᐊᖅᑕᖏᓐᓂᒃ ᐱᔭᕇᖅᑎᓪᓗᒋᑦ. 

 

ᐃᒃᓯᕙᐅᑖᖅ, ᓄᓇᓕᓐᓂ ᐃᓐᓇᕐᓄᑦ ᐃᓕᓴᕖᑦ ᐱᒻᒪᕆᐊᓗᒻᒥᒃ ᐱᖃᑕᐅᓂᖃᖅᐸᒻᒪᑕ ᐊᑐᐃᓐᓇᐅᑎᒃᑎᓪᓗᑎᒃ 

ᐃᓕᓐᓂᐊᕋᒃᓴᓂᒃ ᐱᓕᕆᐊᒃᓴᓂᓪᓗ ᓄᓇᓕᓐᓂ. ᒪᓕᒐᓕᐅᖅᑏᑦ ᓱᓕ ᐃᓱᒫᓘᑎᖃᕐᒪᑕ ᓄᓇᓕᓐᓂ 

ᖃᐅᔨᓴᕐᓂᐅᖃᑦᑕᖅᑐᓂᒃ ᐋᖅᑭᒃᓯᔾᔪᑎᐅᖃᑦᑕᖅᑐᓂᒃ ᖃᓄᐃᑦᑐᓂᒃ ᐃᓕᓐᓂᐊᑎᒃᑎᓂᐊᕐᒪᖔᑕ ᓄᓇᓕᓐᓂ. 

ᒪᓕᒐᓕᐅᖅᑏᑦ ᐃᑲᔪᖅᓰᔪᑦ ᑮᓇᐅᔭᓂᒃ ᐃᓕᐅᖅᑲᖅᑕᐅᔪᒪᔪᓂᒃ ᑐᕌᖓᔪᓂᒃ ᓯᓚᑦᑐᖅᓴᕐᕕᐅᑉ 

ᖃᕋᓴᐅᔭᓕᕆᔨᐅᓂᕐᒧᑦ ᐃᓕᓐᓂᐊᑎᒃᑎᕕᖓᓂ ᐅᐱᓐᓇᕋᓂ ᓂᕆᐅᒋᔭᐅᒻᒪᑦ ᑖᓐᓇ ᓴᖅᑭᓚᕿᑎᒃᑎᔪᓐᓇᕐᒪᑦ 

ᐅᖓᓯᑦᑐᒦᑦᑐᒥᒃ ᐃᓕᓴᐃᔨᖃᕐᓗᑎᒃ ᐃᓕᓴᔪᓐᓇᓂᕐᒥᒃ ᐊᒻᒪᓗ ᐊᔾᔨᒌᓐᖏᑦᑐᓂᒃ ᑲᑎᑎᖅᑕᐅᓯᒪᔪᓂᒃ 

ᐃᓕᓐᓂᐊᓂᕐᒥᒃ, ᐱᔪᓐᓇᖅᓯᑎᒃᑎᓗᓂᓗ ᓇᓕᓐᓃᑦᑐᓂᒃ ᐃᓕᓐᓂᐊᕈᒪᔪᓂᒃ ᐃᓕᓐᓂᐊᕈᓐᓇᓂᖅᓴᕈᕐᓗᑎᒃ 

ᐃᓚᖏᓐᓂᒃ ᐊᖏᕐᕋᒥ. 

 

ᑕᕝᕙᓴᐃᓐᓇᖅᑕᐅᖅ, ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᔭᒋᔭᖃᖅᓯᒪᔪᑦ ᖁᑦᑎᓐᓂᕆᔭᖏᓐᓂᒃ ᐃᓕᓐᓂᐊᖅᑎᓄᑦ 

ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᖃᑦᑕᖅᑐᑦ ᓯᓚᑦᑐᖅᓴᕐᕕᐅᑉ ᐊᕕᑦᑐᖅᓯᒪᔪᓂ ᓯᓚᑦᑐᖅᓴᕐᕕᖏᓐᓂᒃ 

ᐱᖃᓯᐅᔾᔨᖃᑦᑕᖅᑐᑎᒃ ᐃᓐᓇᑐᖃᕐᓂᒃ ᐅᖃᐅᔾᔨᒋᐊᖅᑎᐅᔪᓂᒃ, ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪᓗ 

ᐊᓯᖏᓐᓂᒃ ᐃᑲᔪᖅᓰᔾᔪᑎᓂᒃ ᐃᓕᓐᓂᐊᖅᑎᓂᒃ ᐃᓚᒋᔭᖏᓐᓂᓪᓗ ᐃᓕᓐᓂᐊᕋᓱᐊᖅᑎᓪᓗᒋᑦ ᐅᖓᓯᑦᑐᒥ 

ᐊᖏᕐᕋᖓᓂᒃ 

 

ᓄᓇᕗᑦ ᓯᓚᑦᑐᖅᓴᕐᕕᒃ ᐊᕝᕙᒃᓯᐸᓗᓕᕐᒪᑦ ᖁᓕᓄᑦ ᐊᕐᕌᒍᓄᑦ ᑲᑐᔾᔨᖃᑎᒌᓐᓂᐊᕐᓂᒥᓂᖏᓐᓄᑦ ᒥᒧᐊᕆᐅ 

ᓯᓚᑦᑐᖅᓴᕐᕕᔾᔪᐊᖓᓂᒃ ᓂᐅᐸᐅᓛᓐ ᓛᐸᓗᐊᒥ. ᒪᓕᒐᓕᐅᖅᑏᑦ ᓂᕆᐅᑦᑎᐊᓂᐊᖅᑯᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᖃᓄᑐᐃᓐᓇᖅ ᐃᖏᕐᕋᑎᐊᖅᑐᖃᕐᓂᕋᐃᑉᐸᑦ ᑲᑐᔾᔨᖃᑎᒌᓐᓂᖏᓐᓂ ᐊᒻᒪᓗ ᑐᑭᓯᑎᒃᑎᒋᐊᕈᑎᓂᒃ ᐱᔾᔪᑎᖃᖅᑐᓂᒃ 

ᖃᓄᐃᑦᑐᑐᐃᓐᓇᕐᓂᒃ ᓄᑖᓂᒃ ᐱᒋᐊᖅᑎᑕᐅᒋᐊᒃᓴᖅ ᐃᓱᒪᒃᓴᖅᓯᐅᕈᑎᐅᔪᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐊᒡᒋᖅᑐᓄᑦ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᓇᓗᓐᖏᑎᐊᖅᑐᖓ ᒪᓕᒐᓕᐅᖅᑏᑦ ᐃᓛᒃᑯᑦ 

ᐊᐱᖅᑯᑎᒃᓴᖃᖃᑦᑕᓂᐊᕐᒥᒻᒪᑕᑦ ᐅᖃᐅᓯᒃᓴᖃᖃᑦᑕᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᓄᐊᓚᐅᓐᖏᓂᓐᓂ ᑖᓐᓇ ᒥᓂᔅᑕᐅᑉ ᑐᖏᓕᐊ ᐊᖓᔪᖅᑳᖓᓪᓗ, 

ᑲᑎᒪᕐᔪᐊᖅᑎᓪᓗᑕ ᐊᐅᓪᓚᖅᓯᒪᒡᒍᖏᒃᑲᓗᐊᕐᒪᑕ. ᑕᒪᓐᓇ ᓯᕗᓂᒃᓴᑦᑎᓐᓂ ᖃᐅᔨᒪᓂᐊᖅᐳᓯ ᑕᒫᓃᖃᑦᑕᖁᓪᓗᒋᑦ. 

ᑕᐃᓐᓇ ᐊᖓᔪᖅᑳᖓᑦ ᑐᖏᓕᐊᓘᓐᓃᑦ ᑕᕝᕙᓃᓗᓂ, ᐊᓯᖏᓐᓂᒃ ᐱᑕᖃᕋᓗᐊᕐᒥᑎᓪᓗᒍ. ᑖᓐᓇ 

ᓯᕗᓪᓕᖅᐹᖑᕗᖅ.  

 

ᐊᓯᖏᑦ ᐅᖃᐅᓯᒃᓴᐃᑦ. ᐱᑕᖃᓐᖏᒻᒪᑦ. ᓄᓇᕗᑦ ᓯᓚᑦᑐᖅᓴᕐᕕᒃ. ᒪᒃᐱᖅᑐᒐᖅ ᐊᑕᐅᓯᐅᒻᒪᑦ, M1-3. ᑲᑎᓕᒫᕐᓗᒍ 

ᐊᐅᓚᔾᔪᑏᑦ ᒪᑭᒪᐅᑏᓪᓗ. $42,446,000. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ, ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᒃ. ᒥᓂᔅᑕ 

ᒪᑐᐃᖅᓯᔾᔪᑎᒥᓂᒃ ᐅᖃᐅᓯᖃᖅᑲᐅᒻᒪᑦ ᓯᓚᑦᑐᖅᓴᕐᕕᒃᑯᑦ $42-ᒥᓕᐊᓐᓂᒃ ᕿᓂᖅᑐᑦ ᑎᓴᒪᐃᑦ ᐃᓕᖓᓪᓗᑎᓪᓗ 

ᐊᓯᖏᓂᓪᓗ ᑮᓇᐅᔭᖅᑖᖃᑦᑕᕐᒪᑕ ᑕᒪᑐᒪᓂ ᐊᕐᕌᒍᒥ $69-ᒥᓕᐊᓐ ᖃᓂᒋᔮᓃᒻᒪᑦ.  

 

ᑕᐃᒃᑯᐊ $69-ᒥᓕᐊᓐ ᐊᑐᕈᒫᕐᓂᐊᖅᑐᖁᑎᖃᖅᑎᓪᓗᒋᑦ, ᖃᑦᑎᒃ ᓄᑖᑦ ᐃᓕᓐᓂᐊᖅᑐᑦ ᑖᒃᑯᓂᖓ ᐊᑐᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒪᒥᐊᓇᖅ ᒪᓕᒐᓕᐅᖅᑏᑦ. ᑖᓐᓇ 

ᐊᐱᖅᑯᑎᔅᓴᑦᑎᐊᕙᒃ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᑐᒃᓯᕌᕆᔭᖏᑦ $69-ᒥᓕᐊᓐ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐊᕐᕌᒎᓂᐊᖅᑐᒧᑦ, ᑮᓇᐅᔭᖅᑖᕈᓐᓇᕐᓂᐊᖅᑐᒍᑦ ᓄᓇᓕᖕᓂ ᐃᓐᓇᕐᓄᑦ ᐃᓕᓐᓂᐊᕐᕕᖕᓄᑦ ᓄᓇᓕᖕᓂ ᓄᓇᕗᒻᒥ, 

ᐊᒻᒪᓗ ᐊᓯᖏᓐᓂᒃ ᐱᓕᕆᐊᒃᓴᓂᒃ ᐊᑐᐃᓐᓇᕈᐃᓗᑕ ᒐᕙᒪᒃᑯᑦ ᓯᓚᑖᓂᓐᖔᖅᑐᓂᒃ ᑮᓇᐅᔭᖃᖅᑎᒃᑎᓗᑎᒃ, 

ᐊᖏᖅᑕᐅᓯᒪᓗᑎᒃ ᐊᐃᑦᑑᑎᓄᑦ ᐊᖏᖃᑎᒌᒍᑎᓂᒃ ᐊᓯᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐᒨᓚᐅᓐᖏᓂᓐᓂ. ᓇᑭᓪᓕ ᐱᓂᐊᖅᑭᓯᐅᒃ $69-ᒥᓕᐊᓐ? 

ᑐᑭᓯᔭᒃᑯᑦ $42.5-ᒥᓕᐊᓐ, ᐊᒻᒪᓗ $19-ᒥᓕᐊᓐ ᓯᓚᑖᓃᑦᑐᓄᑦ, $61-ᒥᓕᐊᓐ. ᑐᑭᓯᑦᑎᐊᖏᓐᓇᒪ. ᒥᔅᑕ 

ᓚᐃᑦᓯᑑᓐ, ᓈᓴᐅᑎᓂᒃ ᑐᑭᓯᕖᑦ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᒥᓂᔅᑕᐅᑉ ᒪᑐᐃᕈᑎᒋᖅᑲᐅᔭᖏᓐᓂ 

ᐅᖃᐅᓯᐅᖅᑲᐅᒻᒪᑦ ᑭᖑᓪᓕᖅᐹᖓᓂ ᒪᑉᐱᒐᕐᒥ. ᖁᔭᓐᓇᒦᒃ, ᑭᐅᒐᕕᓐᖓ, ᒥᓂᔅᑕ.  

 

ᐊᐱᖅᑯᑎᒪ ᒥᒃᓵᓄᑦ ᖃᐅᔨᒋᐊᒃᑲᓐᓂᕈᒪᑐᐃᓐᓇᖅᑐᖓ. ᐅᖃᒃᑲᓐᓂᑐᐃᓐᓇᕐᓗᒍ, ᑖᒃᑯᐊ ᑲᑎᒃᑐᒋᑦ $69 ᒥᓕᐊᓐ 

ᑮᓇᐅᔭᐃᑦ ᐊᑐᖅᑐᒃᓴᐃᑦ, ᖃᑦᑎᐅᔪᑦ ᓯᕗᓪᓕᖅᐹᒥᒃ ᐊᕐᕌᒍᒧᑦ ᐱᔭᐅᔪᑦ? ᓯᓚᑦᑐᖅᓴᕐᕕᐅᔪᖅ 

ᑮᓇᐅᔭᖃᖅᑎᒃᑎᔪᓐᓇᖅᐸᑦ ᑖᒃᑯᓄᖓ ᑮᓇᐅᔭᓄᑦ ᐊᑐᖅᑐᒃᓴᓄᑦ, ᐊᒻᒪᓗ ᑕᒪᓐᓇ ᐃᓚᒋᐊᑐᐃᓐᓇᕐᓗᒍ, ᖃᑦᓯᐅᕙᑦ 

ᑲᑎᒃᑐᒋᑦ ᐃᓕᓐᓂᐊᕆᐊᕈᓐᓇᖅᑐᑦ ᓯᓚᑦᑐᖅᓴᕐᕕᓕᒫᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᒥᔅᑕ ᓚᐃᑦᓯᑑᓐ. ᑕᑯᓐᓂᖏᓐᓇᒪ ᐃᓕᓐᓂᐊᕈᑎᖏᓐᓄᑦ ᐊᒻᒪᓗ 

ᐊᑭᓕᐅᑎᖏᓐᓂᒃ ᐃᓚᖓᓂᒃ ᑮᓇᐅᔭᖁᑎᖏᑕ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᒃᑯᕕᖓ, ᑐᒃᓯᕋᕈᒪᔪᖓ 

ᐊᖓᔪᖅᑳᖑᑲᐃᓐᓇᖅᑐᒧᑦ ᐊᑭᖓ ᑭᐅᖁᓪᓗᒍ ᐊᐱᖅᑯᑎᓐᓂᒃ ᐃᓕᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᖕᒪᑦ. ᑖᒃᑯᐊ ᑮᓇᐅᔭᑦ ᒪᓕᒃᖢᒋᑦ 

ᓯᓚᑦᑐᖅᓴᕐᕕᖕᒥ, ᓯᓚᑦᑐᖅᓴᕐᕕᒃ ᐃᓕᓐᓂᐊᖅᑎᒃᑎᔪᓐᓇᖅᐳᖅ ᑐᓐᖓᕕᓕᖕᓂᒃ ᑮᓇᐅᔭᖃᖅᑎᑕᐅᔪᓂᒃ 

ᐱᓕᕆᐊᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ ᓄᓇᓕᖕᓂ. ᑕᑯᓐᓇᓗᐊᖅᐸᓐᖏᓚᒍᑦ ᐊᒥᓲᓂᖏᓐᓂᒃ ᐃᓕᓐᓂᐊᖅᑏᑦ 

ᐱᔪᓐᓇᖅᑕᕗᑦ, ᑕᑯᓐᓇᒐᖃᖅᐳᒍᑦ ᐃᓕᓐᓂᐊᒐᒃᓴᓂᒃ ᓄᓇᓕᖕᓂᑦ. ᑖᒃᑯᐊ ᑮᓇᐅᔭᐃᑦ ᒪᓕᒃᖢᒋᑦ, ᒐᕙᒪᒃᑯᑦ 

ᓯᓚᑖᓃᓐᖔᖅᑐᑦ ᑮᓇᐅᔭᑦ, ᓂᕆᐅᒃᐳᒍᓪᓗ ᑕᐃᒪᓐᓇᓴᐃᓐᓇᖅ ᐅᓄᖅᑎᒋᓂᖏᓐᓂᒃ ᐱᓕᕆᐊᒃᓴᑦ ᑕᒪᑐᒪᓂ 

ᐊᕐᕌᒍᒥ.   

 

ᐱᔾᔪᑎᒋᓪᓗᒋᑦ ᐊᒥᓲᓂᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᑐᑦ, ᐊᒥᓱᑲᓪᓚᐅᔪᑦ ᐱᔾᔪᑕᐅᕙᒃᑐᑦ 

ᓇᓗᓇᐃᖅᓯᕙᖕᒪᑕ. ᐃᓚᖓᑦ ᐊᖏᓂᖅᐸᐅᔪᖅ ᐃᓕᓐᓂᐊᕆᐊᖅᑐᓄᑦ, ᒫᓐᓇᐅᔪᖅ ᐃᓕᓐᓂᐊᖅᑏᑦ 

ᐃᒡᓗᖃᖅᑎᑕᐅᓂᖏᑦ. ᐊᑐᐃᓐᓇᐅᓂᖏᑦ ᐃᓕᓐᓂᐊᖅᑏᑦ ᐃᒡᓗᖏᑦ ᓇᓗᓇᐃᖅᓯᖃᑦᑕᖅᑐᑦ ᐃᓕᓐᓂᐊᖅᑎ 

ᐃᓱᒪᓕᐅᕐᓂᐊᕐᒪᖔᑦ ᓅᒍᒪᓗᓂ ᐊᓯᐊᓄᑦ ᓄᓇᓕᖕᒧᑦ ᐱᓕᒻᒪᒃᓴᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ ᐳᕋᐃᔅ. ᑭᖑᓪᓕᖅᐹᖅ ᐊᐱᖅᑯᑎᒐ. 

ᐃᓚᒋᐊᕈᑎᑐᐃᓐᓇᖅ ᐊᐱᖅᑯᑎᒧᑦ. ᖃᔅᓯᐅᕙᓪᓕ ᑲᑎᒃᑐᑦ ᐃᓂᒃᓴᐃᑦ ᓈᓴᖅᑕᐅᓂᖏᓐᓄᑦ, ᐅᕝᕙᓗ 

ᐃᓕᓐᓂᐊᕐᕕᓄᑦ ᖃᔅᓯᐅᓂᖏᓐᓄᑦ ᐅᑯᓄᖓ ᓯᓚᑦᑐᖅᓴᕐᕕᖕᒧ, ᐃᓱᒪᒋᓪᓗᒋᑦ ᑕᒪᕐᒥᒃ ᐃᓂᒃᓴᐃᑦ, ᑕᒪᕐᒥᒃ ᐱᔭᒃᓴᐃᑦ 

ᐊᑑᑎᒋᔭᐅᓪᓗᑎᒃ? ᖃᐅᔨᔪᒪᑐᐃᓐᓇᖅᑐᖓ, ᒫᓐᓇᐅᔪᖅ ᖃᔅᓯᐅᕙᑦ ᐃᓕᓐᓂᐊᕆᐊᖅᑐᑦ ᑕᒫᓂ ᐊᕐᕌᒍᒥ, ᐊᒻᒪᓗ 

ᓂᕆᐅᒋᔭᐅᔪᑦ ᐃᓕᓐᓂᐊᕆᐊᕐᓂᐊᖅᑐᑦ ᐊᒥᓲᓂᖏᑦ ᑐᒃᓯᕋᐅᑕᐅᔪᒧᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᒃᓯᕙᐅᑖᖅ, ᐃᓕᓐᓂᐊᕆᐊᖃᑦᑕᖅᑐᑦ ᐊᒥᓲᓂᖏᑦ ᓇᒥᑐᐃᓐᓇᖅ ᐃᓕᓐᓂᐊᕋᔅᓴᐅᔪᓂᒃ ᐃᓕᓴᐃᔨᖃᕆᐊᖃᕐᖓᑕ 

ᓄᓇᕗᑦ ᓯᓚᑦᑐᖅᓴᕐᕕᖏᓐᓂ, ᐅᕝᕙᓘᓐᓃᑦ ᐃᓪᓗᖁᑎᖏᓐᓂ. ᒪᓕᑉᐳᖅ ᐊᒥᓲᓂᖏᓐᓂᒃ ᐃᓕᓴᐃᔩᑦ 

ᐃᓕᓐᓂᐊᖅᑎᒃᑎᔪᓐᓇᖃᑦᑕᖅᑐᑦ ᐃᓕᓐᓂᐊᖅᑎᓄᑦ.  

 

ᑕᒪᓐᓇ ᐅᖃᓚᐅᕐᓗᒍ, ᖃᐅᔨᒋᐊᕈᓐᓇᑎᐊᖅᑐᒍᑦ ᖃᓄᖅ ᑐᓂᓯᒃᑲᓐᓂᕈᓐᓇᕐᒪᖔᑦᑕ ᓈᓴᐅᑎᑎᒍᑦ ᑐᑭᓯᐅᒪᔾᔪᑎᓂᒃ 

ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ, ᐊᐱᕆᔪᒪᔪᖓ 

ᓯᓚᑦᑐᖅᓴᕐᕕᒃᑯᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ ᑮᓇᐅᔭᓂᒃ ᐱᕙᓪᓕᐊᑎᒃᑎᓂᕐᒧᑦ ᐋᖅᑭᒃᓯᓯᒪᖕᒪᖔᑕ 

ᐊᑭᒋᒐᔭᖅᑕᖏᓐᓂᒃ ᐊᑐᓂ ᐱᓕᕆᐊᓄᑦ ᖃᔅᓯᑐᕐᒪᖔᑦ ᐃᒃᓯᕙᐅᑕᖅ ᐊᑕᐅᓯᖅ? ᐊᒻᒪᓗ ᑕᐃᒃᑯᐊ 

ᐃᓱᓕᑦᑎᕙᓪᓕᐊᔪᑦ ᖃᔅᓯᑐᖃᑦᑕᕐᒪᖔᑦ ᐱᔭᕇᖅᓯᓇᓱᒃᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐅᑯᐊ ᓇᓗᓇᐃᒃᑯᑕᕆᖃᑦᑕᖅᑕᕗᑦ ᐊᔭᐅᖅᑐᕈᑎᕆᖃᑦᑕᖅᑕᕗᑦ ᐊᒻᒪᓗ ᑐᓴᐅᒪᔾᔪᑏᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦᑎᒍᑦ ᓇᓗᓇᐃᔭᖅᑕᐅᖃᑦᑕᖅᑐᑦ ᐃᑭᐊᖅᑭᕕᒃᑯᓪᓗ ᓇᓗᓇᐃᖅᑕᐅᓪᓗᑎᒃ. ᐊᒻᒪᓗ ᑕᐃᒃᑯᐊ 

ᑭᒡᓕᓯᓂᐊᖅᑕᐅᔪᑦ ᑕᑯᓐᓇᕐᓗᒋᑦ, ᐃᓛᒃ, ᑎᑎᕋᖃᓯᐅᔾᔭᐅᓚᐅᖅᑐᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑎᒍᑦ.  

 

ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᑕᐃᒃᑯᐊ ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔨ ᐅᓇ ᐊᐱᖅᓱᖅᑲᐅᖕᒪᑦ ᖃᔅᓯᑦ ᐃᓱᓕᑦᑎᕙᓪᓕᐊᔪᑦ 

ᖃᔅᓯᕌᖃᑦᑕᕐᒪᖔᑦ ᐊᒻᒪᓗ ᐃᓕᓐᓂᐊᕈᑎᒃᓴᑦ ᖃᔅᓯᑦ ᐃᓕᓐᓂᐊᖅᑎᐅᖕᒪᖔᑦ, ᖃᔅᓯᑐᖃᑦᑕᖅᐸ ᐃᓘᓐᓇᖓ 

ᑕᑯᓐᓇᕐᓗᒍ. ᐃᒻᒪᖄ ᑖᒃᑯᐊ ᓈᓴᐅᑎᖏᑦ ᑐᓐᓂᖅᑯᑎᒋᔪᓐᓇᖅᐸᑎᒃ ᑲᒪᑎᔨᕋᓛᓄᑦ ᐱᕕᖃᓕᕈᕕᑦ. ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖅᓯᒪᑦᑎᐊᖅᐳᒍᑦ ᑕᐃᒃᑯᐊ 

ᐊᑐᐃᓐᓇᕈᖅᑎᑕᐅᓂᐊᕐᓂᖏᓐᓂᒃ ᓈᓴᐅᑏᑦ ᐊᒻᒪᓗ ᐊᐅᓚᑦᑎᔾᔪᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᓗᒍ ᐅᑯᐊ ᐊᐱᖅᑯᑎᒋᖃᑦᑕᓚᐅᖅᑕᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐱᔭᕇᖅᓯᒪᕙᓪᓕᐊᔪᑦ ᐊᑕᐅᓯᖅ 

ᐊᐱᖅᑯᑎᒋᓚᐅᖅᓯᒪᒐᒃᑯ ᐃᓱᓕᑦᑎᕙᓪᓕᐊᔪᑦ ᐳᓴᓐᑎᖏᑦᑎᒍᑦ ᓈᓴᐅᑎᖏᑦᑎᒍᓪᓘᓐᓃᑦ ᐃᓕᓐᓂᐊᖅᓯᒪᔭᒥᖕᓄᑦ 

ᑐᕌᖓᔪᓂᒃ ᐃᖅᑲᓇᐃᔮᓄᑦ ᐃᓯᖅᐸᓪᓕᐊᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

ᐱᕕᖃᕐᓂᓐᓂ ᐊᐱᖅᓱᕐᓇᕐᒥ ᑕᐃᓐᓇ ᐅᖃᐅᓯᕆᓚᐅᖅᓯᒪᔭᕋ ᑕᓯᓘᑉ ᐊᐱᖅᑯᑎᒋᓚᐅᖅᑕᖓ ᑕᐃᒃᑯᐊ 

ᐊᑐᐃᓐᓇᕈᖅᑎᓚᐅᖅᓯᒪᒐᒃᑭᑦ ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓴᖅᑏᑦ ᖃᔅᓯᐅᒻᒪᖔᖏᑦ. 147-ᖑᓚᐅᖅᑐᑦ 

ᔮᓐᓄᐊᕆ 2024-ᒥ ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᖅᑐᑦ 137-ᒦᓕᖅᑐᑦ. ᑐᑭᓯᓇᑦᑎᐊᖁᓪᓗᒍ ᑖᓐᓇ 

ᒪᓕᒐᓕᐅᖅᑎ ᑕᖅᑲᒃᑯᐊᓗ.  

 

ᐊᒻᒪ ᐊᐱᖅᑯᑎᒋᔭᖓ ᐱᔾᔪᑎᒋᓪᓗᒍ ᑖᓐᓇ ᐊᖓᔪᖅᑳᖑᑲᐃᓐᓇᖅᑐᒧᑦ ᒥᔅ ᐳᕋᐃᔅᒧᑦ ᑐᓐᓂᖅᑯᑎᒋᔪᒪᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒻᒪᑦ. ᐄ, ᖃᐅᔨᒪᔪᖓ ᐅᕙᓂ 

ᑲᑎᒪᕐᔪᐊᕐᕕᒻᒥ ᑭᓪᓕᓯᓂᐊᖅᑕᐅᓯᒪᔪᑦ ᐅᖃᐅᓯᐅᖃᑦᑕᖅᓯᒪᒻᒪᑕ ᐃᓛᒃ ᓯᓚᑦᑐᖅᓴᕐᕕᒻᒥ. ᐃᓕᓴᐃᔨᕈᕆᐅᖅᓴᔪᑦ 

2023-2024-ᒥ ᐱᔭᕇᖅᓯᒪᔪᑦ 37 ᐃᓕᓴᐃᔨᕈᕆᐅᖅᓴᔪᒥᓃᑦ. ᓂᕆᐅᒻᒥᔪᒍᑦᑕᐅᖅ 2024-ᒥ 

ᐊᒥᓱᑲᓪᓚᒻᒪᕆᐅᓛᕐᓂᐊᖅᑐᒋᔭᕗᑦ ᑭᓯᐊᓂ ᐊᐅᔭᐅᑉ ᐃᓱᓕᑉᐸᓪᓕᐊᓕᖅᑲᑦ ᖃᐅᔨᓛᕋᑦᑎᒍᑦ ᖃᑦᑎᐅᓛᕐᒪᖔᑦᑕ. 

 

ᐊᒻᒪᓗᑦᑕᐅᖅ ᖃᑦᑎᒃ ᐱᔭᕇᖅᑐᒥᓃᑦ ᐃᖅᑲᓇᐃᔮᖅᑕᐸᒻᒪᖔᑕ ᑐᓴᖅᑕᐅᒍᒪᒻᒪ ᐅᕙᓂ, ᖃᑦᑎᒃ 

ᐃᓕᓴᐃᔨᕈᕆᐅᖅᓴᔪᒥᓃᑦ ᒥᑭᔫᑕᐅᓂᖅᐹᓂᒃ-ᖁᑦᑎᓂᖅᐹᓄᑦ ᐃᓕᓴᐃᔨᕈᖅᐸᒻᒪᖔᑕ, ᑖᒃᑯᐊ ᓈᓴᐅᑏᑦ 

ᐱᓯᒪᓐᖏᓐᓇᑦᑎᒍᑦ ᒫᓐᓇ. ᒥᓂᔅᑕᐅᑉ ᐅᖃᐅᓯᕆᕙᑦᑕᕋᓗᐊᖏᑦ ᐊᓯᐊᒍᑦ. ᖃᕋᓴᐅᔭᒃᑯᑦ ᑕᐃᒃᑯᐊ 

ᐃᓕᓐᓂᐊᖅᑎᑕᕗᑦ ᖃᐅᔨᑦᑎᐊᕋᓱᑦᑕᕗᑦ ᐱᔭᕇᕋᐃᒻᒪᑕ ᓇᒧᓐᖓᖃᑦᑕᕐᒪᖔᑕ ᓇᓕᐊᓐᓄᑦ ᐃᖅᑲᓇᐃᔮᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᖁᔭᒋᔭᕋ ᑕᐃᒫᒃ ᑭᐅᒐᕕᓐᖓ. ᐊᕐᕌᖑᑕᒫᑦ ᑭᓯᐊᓂ 

ᐊᐱᖅᑯᑎᒋᖃᑦᑕᖅᓯᒪᒐᑦᑎᒍ. ᓯᕗᓪᓕᖅᐹᒥᒃ ᐊᐱᖅᑯᑎᒋᓚᐅᖅᓯᒪᔭᕋ 8 ᐅᕝᕙᓘᓐᓃᑦ ᐊᕐᕌᒍ 9 ᓈᓕᖅᑐᐃᑦ.  

 

ᑕᒫᓃᔅᓯᒪᓕᕐᖓᑕᐃᓛᒃ 30-ᓂᒃ ᐊᕐᕌᒍᓂᒃ. ᑭᐅᔭᐅᒍᓐᓇᔪᓐᖏᓐᓇᒪ ᖃᑦᑎᒃ ᐱᔭᕇᕐᓂᕐᒪᖔᑕ. ᐊᕐᕌᒍᓂᓗ 

ᑭᖑᓂᖏᓐᓂ ᑭᓪᓕᓯᓂᐊᖅᑕᐅᓯᒪᔪᓂᒃ ᓈᓴᖅᑕᐅᓯᒪᔪᓂᒃ ᖃᐅᔨᒍᒪᖃᑦᑕᖅᓯᒪᒐᒪ. ᑐᑭᓯᓯᒪᔭᕋ ᐱᒻᒪᕆᐊᓘᒻᒪᑕ 

ᐃᓕᓐᓂᐊᕋᔅᓴᖁᑎᓯ. ᐊᒻᒪᑦᑕᐅᖅ, ᖃᐅᔨᒪᒋᐊᖃᕈᒪᖃᑦᑕᕐᒥᒐᑦᑕᑦᑕᐅᖅ ᖃᓄᐃᑦᑐᒥᒃ ᐃᖅᑲᓇᐃᔮᖅᑖᐸᒻᒪᖔᑕ. 

ᐊᑑᑎᖃᑦᑎᐊᕐᒪᖔᑕ ᐃᓕᓐᓂᐊᕈᑎᓯ ᖃᐅᔨᒐᓱᐊᕈᑎᒋᓪᓗᒋᑦ ᐊᕐᕌᒍᓂᒃ ᐊᓂᒍᕋᑖᖅᓯᒪᔪᓂᒃ. 

 

ᐃᓕᓴᐃᔨᕗᑦ ᐊᒥᓱᕈᕐᔫᒥᖁᓪᓗᒋᑦ ᑕᐃᒪᐃᑦᑐᓂᒃ ᑐᑭᓯᒃᑲᓐᓂᕈᑎᔅᓴᓂᒃ ᖃᐃᑦᑎᖃᑦᑕᕈᔅᓯ ᐱᒻᒪᕆᐊᓘᓱᒋᒐᒃᑯ 

ᖃᐅᔨᓴᕐᓂᑦᑕ ᐃᓚᒋᔭᖏᓐᓄᑦ ᐃᓕᔅᓯᖕᓂᒃ. 

 

ᒫᓐᓇ ᓯᓚᑦᑐᖅᓴᕐᕕᒃ ᕿᒥᕐᕈᐊᑎᐊᓪᓚᕆᖁᓕᖅᑕᕋ ᖃᓄᖅ ᓈᓴᐅᑎᑖᖅᐸᒻᒪᖔᑕ ᑭᓪᓕᓯᐊᖅᐸᒻᒪᖔᑕ ᑕᒪᒃᑯᖓᓂ 

ᐊᕐᕋᒎᒃ ᒪᕐᕉᒃ ᐱᖓᓱᐸᓗᐃᑦ ᓈᓕᖅᑐᑦ ᑕᒪᓐᓇ ᐊᐱᖅᑯᑕᐅᖃᑦᑕᔪᒻᒥᒻᒪᑦ. ᐱᓕᕆᐊᖑᓯᒪᔫᔮᑦᑎᐊᓐᖏᒻᒪᑦ ᑕᒪᓐᓇ. 

ᑕᕝᕗᖓ ᕿᒪᑐᐃᓐᓇᑲᐃᓐᓇᓕᕐᓚᒍ.  

 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᐃᑦ ᐃᓕᓴᑎᑕᐅᓂᖏᑦ ᐊᐱᖅᑯᑎᒋᖃᑦᑕᖅᓯᒪᒐᒃᑯ. ᐅᑎᕆᐊᑲᐃᓐᓇᕐᓚᖓᐃ. 

ᒥᓂᔅᑕᐅᑉ ᓇᓗᓇᐃᖅᑐᕈᑎᖓᓂᒃ ᐅᖃᖅᑲᐅᒻᒪᑦ 147-ᖑᒻᒪᑕ ᐱᔭᕇᖅᓯᒪᔪᑦ. 157-ᒥᓂᐅᒐᓗᐊᖅᑐᑎᒃ, 137-

ᒥᑦᑕᐅᖅ ᑕᐃᓯᔪᖃᖅᑲᐅᒥᒻᒪᑦ. ᑖᓐᓇ ᓇᓗᓇᐃᖅᑕᐅᑦᑎᐊᕈᓐᓇᖅᑳ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐊᑎᓕᐅᖅᓯᒪᔪᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᒍᒪᔪᑦ, 147-ᖑᔪᑦ. ᐱᒋᐊᕐᖓᑕ ᐅᑭᐊᔅᓵᖅ 2023-ᒥ, 147-ᖑᓚᐅᖅᑐᐃᑦ. ᑕᐃᑲ ᖁᓖᑦ 

ᐃᓕᓐᓂᐊᖅᑐᑦ ᓄᖅᑲᖅᓯᒪᓕᖅᑯᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᑐᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑖ ᓇᓗᓇᐃᑦᑎᐊᕋᕕᐅᒃ. ᐅᑎᕆᐊᑲᐃᓐᓇᕐᓗᖓ 

ᐊᐱᖅᑯᑎᒋᖃᑦᑕᖅᓯᒪᔭᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐱᔭᕇᖅᑐᐃᑦ ᒥᔅᓵᓄᑦ. ᑖᓐᓇᑦᑕᐅᖅ 

ᐅᓂᒃᑳᕆᔭᐅᖃᑦᑕᓚᐅᕐᒥᒻᒪᑦ ᐊᖏᖅᓯᒪᓂᕆᔭᖏᑦ ᐊᒻᒪ ᐃᖅᑲᓇᐃᔭᕆᐅᖅᓴᑎᑕᐅᓂᕆᖃᑦᑕᖅᑕᖏᑦ 

ᐃᓕᓐᓂᐊᖅᑐᑦ. ᐅᐸᑦᑕᐃᓐᓇᐅᕙᓐᖏᒻᒪᑕᒎᖅ ᑕᐃᒪᐃᓕᐅᕆᐊᓕᒥᓂᒃ ᑕᐃᒪᐃᓕᐅᖅᑐᐃᓐᓇᐅᕙᓐᖏᒻᒪᑕ 

ᐃᖅᑲᓇᐃᔭᕆᐅᖅᓴᑎᑕᐅᑎᓪᓗᒋᑦ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᒍᒪᕙᕋᓕ ᖃᓄᖅ ᑕᐃᒪ ᑭᖑᓂᖓᒍᑦ ᖃᐅᔨᒋᐊᖅᑕᐅᓂᖅᑲ ᐃᓕᓴᐃᔨᓄᑦ ᐅᓂᒃᑳᕆᔭᐅᓚᐅᖅᑎᓪᓗᒋᑦ 

ᐃᓕᓐᓂᐊᖅᑏᑦ? ᐃᓕᓐᓂᐊᖅᑏᑦ ᐱᔭᕇᑦᑎᐊᕐᒪᖔᑕ ᖃᐅᔨᓴᖅᑕᐅᕙᑉᐸᑦ? ᐅᕝᕙᓘᓐᓃᑦ ᐅᓇ ᑲᒪᒋᓯᒪᔭᕈᓗᐊᖓ 

ᑎᑎᖅᑕᐅᑲᓪᓚᑐᐃᓐᓇᐸᑉᐸ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᒪᒥᐊᓇᖅ ᐃᔅᓯᕙᐅᑖᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᖏᓐᓂᒃ 

ᖃᐅᔨᓴᖅᑕᐅᓕᖅᑎᓪᓗᒋᑦ ᐃᓕᓴᐃᔨᕈᕆᐅᖅᓴᔪᒥᓃᑦ ᐃᓕᓐᓂᐊᖅᑏᑦ ᐃᓕᓴᐃᔨᐅᒋᐅᖅᓴᓂᕐᒥᒃ 

ᐃᖅᑲᓇᐃᔭᑲᐃᓐᓇᖅᑎᑕᐅᓲᑦ ᐱᓕᒻᒪᓴᖅᑕᐅᓪᓗᑎᒃ ᐃᓕᓴᑎᑕᐅᓪᓗᑎᒃ. ᐃᓕᓴᐃᖃᑦᑕᖅᑐᑎᒃ ᐃᓕᓐᓂᐊᖅᑎᓂᒃ 

ᓄᓇᕗᒻᒥ ᐃᓕᓴᕕᖁᑎᒃᑎᓐᓂ. ᐊᐅᓚᑦᑎᔨᖃᖅᑐᑎᒃ, ᐃᓕᓴᐃᔨᖃᖅᑐᑎᒃ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᑎᒃᑎᔨᐅᔪᒥᒃ.  

 

ᐊᒻᒪ ᐊᐱᖅᑯᑎᖓ ᑭᐅᓗᒍ ᖃᐅᔨᓴᖅᑕᐅᖃᑦᑕᖅᑐᓂᒃᑯᐊ ᐃᓕᓴᑦᑎᐊᕐᒪᖔᑕ ᖃᐅᔨᓴᖅᑕᐅᖃᑦᑕᖅᑐᑦ. 

ᐅᐸᖃᑦᑕᕐᓂᖏᓪᓗ ᖃᐅᔨᒪᔭᐅᕙᑦᑐᑎᒃ ᐃᖅᑲᓇᐃᔭᕆᐅᖅᓴᐅᑎᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᑦᑏᓐᓇᐅᓂᖅᐹᓂᒃ ᑕᐃᓯᓯᒪᕕᓰ ᓈᓴᐅᑎᑖᖑᔪᓐᓇᖅᑐᓂᒃ 

ᐃᖅᑲᓇᐃᔭᕆᐅᖅᓴᑎᓪᓗᒋᑦ ᐃᓕᓴᐃᔨᐅᓗᑎᒃ? ᐱᔭᕇᕈᓐᓇᖅᑎᑕᐅᕙᑉᐸᑦ ᓱᓖ? ᐱᔭᕇᕐᓂᓐᖏᑉᐸᑕ 

ᐱᖃᑕᐅᓐᓂᓐᖏᓗᐊᖅᑲᑕᓘᓐᓃᑦ ᐃᓕᓴᐃᔨᕈᕆᐅᖅᓴᓂᖓᓂᒃ ᐊᓂᒍᐃᓗᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒃᑎᐊᕚᓗᒃ. ᑐᓂᖔᕈᒪᔭᕋ 

ᐊᖓᔪᖅᑳᑉ ᑐᖏᓕᖓᓄᑦ, ᒥᔅ ᐳᕋᐃᔅᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒐᕕᑦ. ᑖᒃᑯᐊ ᐃᓕᓴᐃᔨᕈᕆᐅᖅᓴᔪᑦ 

ᐃᖅᑲᓇᐃᔭᕆᐅᖅᓴᑎᑕᐅᓂᕆᕙᑦᑕᖓᑦ ᐱᒻᒪᕆᐊᓘᔪᖅ. ᖃᐅᔨᔾᔪᑎᔅᓴᐅᖃᑦᑕᖅᑐᖅ ᐃᓕᓐᓂᐊᖅᑎᓂᒃ ᖃᓄᖅ 

ᐱᕙᓪᓕᐊᓯᒪᒻᒪᖔᑕ. ᐃᓕᓐᓂᐊᖅᑎᑕᐅᖅᑳᓲᑦ ᐊᕐᕌᒍᖓᓂ ᐱᖓᔪᐊᓐᓂ ᐃᖅᑲᓇᐃᔭᕆᐅᖅᓴᑎᑕᐅᓪᓗᑎᒃ 

ᐊᒻᒪᑦᑕᐅᖅ ᐸᐃᑉᐹᖅᑖᕋᓱᐊᓕᖅᑎᓪᓗᒋᑦ ᓯᓚᑦᑐᖅᓴᕐᕕᒻᒥ ᐱᔭᕇᕈᑎᒋᓯᒪᔭᖏᓐᓂᒃ. 

 

ᓯᓚᑦᑐᖅᓴᕐᕕᒃᑯᑦ ᐱᖃᑕᐅᑎᒃᑎᒐᓱᐊᓲᑦ ᐃᓕᓴᐃᔨᐅᖃᑕᐅᖃᑦᑕᕐᓗᑎᒃ. ᑭᖑᓪᓕᖅᐹᖓᓂᒃ ᐊᕐᕌᒍᖓᓂᒃ 

ᑕᓪᓕᒪᖓᓂᒃ ᐊᕐᕋᒍᖓᓂ, 6-ᓄᑦ ᐱᓇᓱᐊᕈᓯᓄᑦ ᐃᓕᓴᐃᔨᐅᖃᑦᑕᕆᐊᓖᑦ. ᐊᓂᒍᐃᓗᓂ ᑭᓯᐊᓂ ᑖᔅᓱᒥᖓ 

ᐱᔭᕇᕈᑎᖓᓂᒃ ᓯᓚᑦᑐᖅᓴᕐᕕᒻᒥ ᐸᐃᑉᐹᖅᑖᕈᓐᓇᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑐᖏᓖᑦ ᑕᐃᒫᒃ ᑭᐅᒐᕕᑦ. ᑖᒃᑯᐊᓴᐃᓐᓇᐃᑦ 

ᐃᓕᓴᐃᔨᕈᕆᐅᖅᓴᔫᑦ ᐊᐱᖅᑯᑎᒋᓗᒋᑦ, ᐃᓄᒃᑎᑐᑦ ᐅᖃᓲᓂᒃ ᐃᓕᓴᐃᔨᑖᕆᐊᓕᕕᔾᔪᐊᓘᒐᑦᑕ ᓄᓇᕗᓕᒫᕐᒥ 

ᐊᒻᒪᓗ ᑕᕝᕙᓴᐃᓐᓇᖅᑕᐅᖅ ᑕᐃᒃᑯᐊ ᐃᓕᓴᑎᑕᐅᔪᐃᑦ ᐃᓕᑦᑎᐊᖁᒻᒥᒐᑦᑎᒍᑦ ᐃᓕᓴᐃᔨᕈᕈᓐᓇᕐᓗᑎᒃ. 

 

ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᐱᖅᓱᓚᐅᕐᒥᒐᒃᑯ ᑕᐃᒫᔅᓴᐃᓐᓇᖅ. ᐅᓂᒃᑳᕈᓐᓇᖁᒍᔅᓯ ᓯᓚᑦᑐᖅᓴᕐᕕᒃᑯᓐᓄᑦ 

ᑎᑎᕋᖅᑕᐅᖃᑦᑕᓐᖏᒻᒪᑕ ᐊᓯᔾᔨᑕᕐᓂᕆᕙᑦᑕᖏᑦ ᐱᔭᕇᖅᑐᐃᑦ ᐃᓕᓐᓂᐊᕋᓱᑦᑎᓪᓗᒋᑦ ᖃᓄᑎᒋ, ᖃᑦᑎᒃ 

ᓄᖅᑲᐸᒻᒪᖔᑕ. ᐃᖅᑲᓇᐃᔭᓕᖅᑎᓪᓗᒋᓪᓗ, ᖃᑦᑎᒃ ᓄᖅᑲᐸᒻᒪᖔᑕ. ᑖᒃᑯᐊ ᓈᓴᐅᑏᑦ ᐱᓚᐅᖅᓯᒪᓐᖏᓐᓇᑦᑎᒍ. 

ᐃᒫᒃ ᐅᓂᒃᑳᖑᑐᐃᓐᓇᖃᑦᑕᕐᖓ ᓄᖅᑲᖅᑐᒐᓚᐅᖃᑦᑕᕐᓂᖏᓐᓂᒃ ᐱᔭᕇᕋᓱᐊᖅᑐᐃᑦ. 

ᓯᓚᑦᑐᖅᓴᕐᕕᒃ ᖃᐅᔨᒪᕚ ᓱᒻᒪᑦ ᓄᖅᑲᓚᕿᔪᖃᖅᐸᒻᒪᖔᖅ ᐊᒥᓱᓂᑦ ᐃᓕᓐᓂᐊᖅᑎᓂᑦ? ᑕᐃᒃᑯᐊᓗ ᐱᔭᕇᖅᑐᐃᑦ 

ᐊᑐᐃᓐᓇᕈᖅᑎᑕᐅᑦᑎᐊᖅᓯᒪᕙᒃᑲᓗᐊᕐᒪᖔᑕ ᖃᐅᔨᓴᖅᐸᑉᐱᓯᐅᒃ ᐃᖅᑲᓇᐃᔭᕐᓂᕐᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐱᔾᔪᑎᖃᖅᑐᐃᑦ, 

ᐃᒻᒥᓂᑦᑕᐅᖅ ᐱᔾᔪᑎᖃᖅᐸᒻᒥᔪᐃᑦ ᐱᔭᕆᐊᑐᔪᖅᓯᐅᓚᕿᔾᔪᑕᐅᖃᑦᑕᖅᑐᐃᑦ ᐃᓕᓐᓂᐊᖅᑎᓄᑦ. 

ᐊᐱᖅᑯᑎᐅᕋᑖᖅᑐᖅ ᑖᓐᓇ ᐊᑐᐃᓐᓇᕈᖅᓴᖅᑕᐅᓯᒪᕙᒃᑲᓗᐊᕐᒪᖔᑕ ᐃᖅᑲᓇᐃᔮᒧᑦ, ᐃᓗᐊᓂ ᓄᓇᕗᑦ 

ᐃᓕᓐᓂᐊᖅᑐᓕᕆᔨᖏᑕ. ᐄ, ᐅᑉᐱᕈᓱᓕᖅᑎᑕᐅᒐᓱᖃᑦᑕᖅᑐᒍᓂᓛᒃ ᐃᖅᑲᓇᐃᔮᒧᑦ ᑐᕌᖅᑎᑕᐅᕙᓪᓕᐊᖃᑦᑕᕐᖓᑕ 

ᐱᔭᕇᕋᐃᒻᒪᑕ ᓯᓚᑦᑐᖅᓴᕐᕕᐅᒃ ᑐᕌᒐᖅᑕᕆᒋᓪᓚᕆᒻᒪᒍ ᐃᓕᓐᓂᐊᖅᑎᖁᑎᒥᓂᒃ ᐊᑐᐃᓐᓇᕈᖅᓴᑦᑎᐊᖃᑦᑕᕐᓗᑎᒃ 

ᖃᐅᔨᓴᖅᑕᐅᓂᖏᓐᓄᑦ ᐃᖅᑲᓇᐃᔭᕆᐅᖅᓴᑎᑕᐅᓂᖏᓪᓗ ᐃᖅᑲᓇᐃᔭᓪᓚᕆᓚᐅᓐᖏᓐᓂᖏᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᖅᑐᑦ ᓚᐃᓴᑖᕈᓐᓇᖅᐹᑦ 

ᓇᓂᑐᐃᓐᓇᖅ ᑲᓇᑕᒥ ᐃᓕᓴᐃᓂᐊᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒻᒪᑦ 

ᐊᐱᖅᑯᑎᒃᑎᐊᕙᒻᒥᒃ. ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓕᓐᓂᐊᕐᓂᓕᕆᓂᕐᒧᑦ ᑕᐃᑰᓇ ᒪᒧᐊᕆᐅᓪ 

ᓯᓚᑦᑐᖅᓴᕐᕕᒡᔪᐊᕐᒥ ᓂᐅᕙᐅᓐᓛᓐᒥ ᐃᓕᓴᕆᔭᐅᓯᒪᔪᖅ ᐃᓕᓐᓂᐊᕌᓂᒍᓯᐊᖅ, ᐊᓱᐃᓛᒃ ᐱᔪᓐᓇᖅᑐᑦ ᕿᓂᕐᓗᑎᒃ 

ᐊᓯᖏᓐᓂᒃ ᐱᕕᒃᓴᓂᒃ ᓯᓚᑖᓂ ᓄᓇᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ, ᓄᓇᕗᒻᒥ ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᖅᑐᑦ, ᒥᓂᔅᑕᐅᔪᖅ 

ᓇᓗᓇᐃᖅᓯᒐᓛᒍᓐᓇᖅᐸ ᐃᓚᖏᓐᓂᒃ ᐃᓕᓐᓂᐊᕐᓂᐅᔪᓂᒃ ᐃᓕᓴᐃᔨᐅᓂᕐᒧᑦ. ᐅᖃᐅᓯᓕᕆᓂᖅ 

ᐃᓕᓐᓂᐊᖅᑎᒃᑎᔾᔪᑎᒃᓴᑦ ᐊᒻᒪ ᐃᓕᓐᓂᐊᖅᑎᒃ ᐃᓕᑉᐸᓪᓕᐊᔾᔪᓯᖏᑦ ᐆᒃᑑᑎᒃᑎᐊᕙᐅᕗᑦ 

ᐃᓕᓐᓂᐊᖅᑎᒃᑎᔨᓐᖑᕆᐅᖅᓴᔪᓄᑦ. ᒥᓂᔅᑕᐅᔪᖅ ᓇᓗᓇᐃᕐᓯᒋᐊᒃᑲᓐᓂᕈᓐᓇᖅᐸ ᖃᓄᐃᑦᑐᓂᒃ 

ᐃᓕᓐᓂᐊᖅᑕᐅᔪᓂᒃ ᐊᒻᒪᓗ ᖃᐅᔨᓴᕐᓂᕐᒧᑦ ᐃᓗᓕᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒃᑎᐊᕙᒃ. ᓄᓇᕗᒻᒥ 

ᐃᓕᓴᐃᔨᕈᖅᓴᓂᕐᒧᑦ ᐱᓕᕆᐊᖑᕙᒃᑐᖅ ᖃᔅᓯᑲᓪᓚᖕᓂᒃ ᐊᓂᕝᕕᖃᖅᐳᖅ. ᓇᓗᓇᐃᒃᑯᑕᖅᑖᕐᓂᕐᒧᑦ 

ᐃᓕᓐᓂᐊᕐᓂᖅᑕᓕᒃ, ᐱᔭᕇᕈᓯᐊᖅᑖᕐᓂᕐᒧᑦ ᐃᓕᓐᓂᐊᕐᓂᖅ ᑎᑭᐅᑎᒍᓐᓇᖅᑐᖅ ᐃᓕᓐᓂᐊᖅᑎᓄᑦ 

ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓕᓐᓂᐊᕐᓂᓕᕆᓂᕐᒧᑦ. ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᕗᒻᒥ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ, ᑖᓐᓇ ᑭᐅᔭᐅᑎᖔᕈᒪᔭᕋ ᐊᖓᔪᖅᑳᑉ ᑐᖏᓕᖓᓄᑦ ᒥᔅ ᐳᕋᐃᔅ, 

ᐃᓕᔅᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ ᐊᐱᕆᖕᒪᑦ. ᐱᔭᕇᖅᓯᔾᔪᓯᐊᖅ 

ᓯᕗᓪᓕᖅ ᐃᓕᓐᓂᐊᕐᓂᓕᕆᓂᕐᒧᑦ ᐆᒻᒪᕆᒃᖢᓂ ᐃᓕᓐᓂᐊᒐᒃᓴᐅᔪᖅ ᑐᕌᖓᑎᑕᐅᓪᓗᓂ ᐱᕙᒌᔭᕐᓗᒋᑦ 

ᐃᓕᓐᓂᐊᖅᑎᒃ ᐃᓕᓴᐃᓗᑎᒃ ᐃᓕᓐᓂᐊᕐᕕᐊᕈᓯᕐᒥ. ᓯᕗᓪᓖᒃ ᒪᕐᕉᒃ ᐊᕐᕌᒎᒃ ᐃᓕᓐᓂᐊᕈᑏᒃ ᐃᓄᐃᑦ 

ᐅᖃᐅᓯᖓᓐᓂᒃ ᐃᓕᖅᑯᓯᖓᓂᓪᓗ ᐅᖃᐅᓯᐅᖃᑦᑕᖅᓯᒪᖕᒪᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒥᓱᐊᖅᑎᖅᑐᓂ. 

ᐃᒪᓐᓇᐅᒐᔪᒃᐸᒃᐳᖅ, ᐃᓕᓐᓂᐊᖅᑏᑦ ᐱᔭᕇᖅᓯᒑᖓᑕ ᓇᓗᓇᐃᒃᑯᑕᕐᒥᒃ, ᓅᒍᓐᓇᖅᓯᕗᑦ ᐱᔭᕇᖅᓯᔾᔪᓯᐊᖅ 

ᓯᕗᓪᓕᖅ ᐃᓕᓐᓂᐊᕐᓂᓕᕆᓂᕐᒧᑦ. ᐃᓕᓐᓂᐊᒐᒃᓴᑦ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓕᓐᓂᐊᕐᓂᓕᕆᓂᕐᒧᑦ 

ᐃᓚᐅᑎᒃᑎᔪᑦ ᐱᕙᒌᔭᐃᓂᕐᒥᒃ ᐃᓕᓴᐃᓂᕐᒥᒃ ᓈᓴᐅᓯᕆᓂᕐᒥᒃ, ᖃᓪᓗᓈᑎᑐᑦ, ᖃᐅᔨᓴᖅᑐᓕᕆᓂᕐᒥᒃ, 

ᐃᓄᓕᕆᓂᕐᒥᒡᓗ. ᕿᒥᕐᕈᓲᑦ ᐃᓕᓐᓂᐊᕐᕕᐊᕈᓯᕐᒥᒃ ᐊᐅᓚᑦᑎᓂᕐᒥᒃ, ᐃᓕᓐᓂᐊᒐᒃᓴᖃᓲᑦ ᕿᒥᕐᕈᔪᓂᒃ ᐃᓕᑦᑎᓂᕐᒥᒃ 

ᑎᑕᖕᓂᒃᑯᑦ ᐃᓕᑦᑎᓂᒃᑯᓪᓘᓐᓃᑦ, ᑕᐅᑐᓪᓗᐊᑕᕐᓗᑎᒃ ᐊᔾᔨᒌᖏᑦᑐᓂᒃ ᐊᑐᒐᒃᓴᓂᒃ ᐃᓕᓐᓂᐊᕐᕕᐊᕈᓯᖅ 

ᐃᓚᐅᑎᒃᑎᓗᓂ ᑐᑭᓯᐅᒪᓯᓐᓈᑦ ᐃᓕᓐᓂᐊᒐᒃᓴᓪᓗᐊᑕᓂᒃ ᐃᓕᓐᓂᐊᕐᕕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ ᑲᑎᒪᓪᓗᑕ ᑕᒪᓐᓇ ᐅᖃᐅᓯᕆᓚᐅᖅᓯᒪᒻᒥᔭᕋ 

ᐸᐃᑉᐹᖅᑖᕐᓂᕐᒧᑦ ᐃᓕᓐᓂᐊᕋᔅᓴᐃᑦ ᐊᑐᐃᓐᓇᐅᔪᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑎᒍᑦ, ᒪᓕᒐᓕᕆᓂᕐᒧᑦ 

ᐃᓕᓐᓂᐊᕈᑕᐅᕙᓚᐅᖅᑐᑦ, ᒫᓐᓇᐅᔪᖅ ᐃᓕᓴᐃᔨᐅᓂᕐᒧᑦ, ᐋᓐᓂᐊᓯᐅᖅᑎᐅᓂᕐᒧᑦ, ᐃᓄᓕᕆᓂᕐᒧᑦ, ᑭᓯᐊᓂ 

ᐃᓚᖓᑦ, ᐅᖃᐅᓯᐅᓂᖅᓴᐅᕗᖅ, ᑭᓯᐊᓂ ᐃᓱᓕᕝᕕᖃᕐᒪᑕ ᐃᓕᓐᓂᐊᕋᔅᓴᐃᑦ ᐃᓕᑕᕆᔭᐅᔾᔪᑎᑖᕆᐊᖓ ᐊᒻᒪ 

ᐃᓕᑕᕆᔭᐅᔾᔪᑎᖃᖅᑐᐃᓐᓇᐅᓪᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒻᒪᕆᐅᓂᕐᒧᑦ ᑎᒃᑯᐊᖅᑕᐅᓯᒪᔪᑦ. 

 

ᐅᖃᐅᓯᕆᖅᑲᐅᒻᒥᔭᕋ ᐊᑑᑎᖃᕐᓂᖓᑕ ᐃᓕᑕᕆᔭᐅᔾᔪᑎᖃᑐᐃᓐᓇᕐᓂᖅ ᓴᓇᓐᖑᐊᕐᓂᕐᒧᑦ ᐃᓕᓐᓂᐊᕈᑎᒥᒃ 

ᐊᑐᐃᓐᓇᐅᓗᓂ ᐊᒥᓲᓂᖅᓴᐃᑦ ᐃᓄᐃᑦ ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᓄᓇᕗᒻᒥᐅᑦ, ᑕᒪᑐᒧᖓ, ᐱᔪᓐᓇᕋᔭᖅᑐᑦ 

ᖁᑦᑎᓂᖅᓴᓄᑦ ᐃᖅᑲᓇᐃᔮᓄᑦ ᐊᒻᒪᓗ ᓯᕗᓂᐊᒍᑦ ᐱᔪᓐᓇᕐᓂᖃᕐᓗᑎᒃ ᖁᕝᕙᐸᓪᓕᐊᓂᕐᒧᑦ. ᑮᓇᐅᔭᑲᓪᓚᐃᑦ 

ᒐᕙᒪᒃᑯᑦ ᓴᖅᑭᖃᑦᑕᕋᔭᖅᑕᕗᑦ ᕿᒥᕐᕈᓕᕈᑦᑕ ᐸᐃᑉᐹᓂᒃ ᐃᓕᓐᓂᐊᕋᔅᓴᓂᒃ ᓲᕐᓗ, ᐃᓄᓕᕆᔨᐅᓂᕐᒧᑦ, 

ᐃᓕᓴᐃᔨᐅᓂᕐᒧᑦ, ᐋᓐᓂᐊᓯᐅᖅᑎᐅᓂᕐᒧᑦ ᐊᒻᒪᓗ ᐱᔭᕇᖅᑐᓂᒃ ᐱᔭᕇᖅᑐᓂᒃ ᑕᒪᒃᑯᓇᓐᖓᑦ ᐱᓕᕆᐊᓂᒃ 

ᐃᑲᔪᖅᑕᐅᕐᔪᐊᖅᓯᒪᔪᓂᒃ ᓇᓗᓇᐃᖅᑕᐅᓯᒪᔪᓄᑦ ᐱᓕᕆᕕᐅᔪᓄᑦ ᕿᓂᕐᓂᖅ ᖃᓄᐃᓕᖓᔾᔪᑎᓂᒃ 

ᐊᖏᒃᓕᒋᐊᖅᑎᓪᓗᒍ ᓇᖕᒥᓂᖅ ᐃᖅᑲᓇᐃᔭᕐᓂᖏᑦ. 

 

ᐱᑕᖃᕋᑦᑕ ᐃᓄᖕᓂ ᐊᐅᓪᓚᖅᑐᓂ ᑕᒪᒃᑯᓂᖓ ᖃᐅᔨᓴᕐᓂᐅᔪᓂᒃ ᕿᒪᐃᕙᖏᑦᑐᓂᒃ ᐃᓕᓐᓂᐊᕐᓂᐅᔪᓂᒃ ᑭᓯᒥ 

ᕿᒪᐃᓪᓗᑎᒃ ᐃᖃᓇᐃᔮᔅᓴᒥᒃ ᐱᓕᕆᔭᖏᓐᓂᒃ ᑭᓯᒥ ᐱᔪᓐᓇᖅᓱᑎᒃ ᐱᓪᓗᒍ ᐃᓕᑕᕆᔭᐅᔾᔪᑎᑖᖅᓯᒪᓂᖏᓐᓄᑦ. 

 

ᑕᐃᒃᑯᐊ ᐅᕙᓐᓄᑦ ᐊᑑᑎᖃᕋᔭᖅᑐᑦ ᐊᒻᒪᓗ ᐊᑑᑎᖃᒻᒪᕆᓪᓗᑎᒃ ᓴᓇᖑᐊᕐᓂᕐᒧᑦ ᐱᓕᕆᐊᖅᑖᕐᓗᑕ ᓄᓇᕗᒻᒥ 

ᐱᔪᓐᓇᑎᐊᖅᑐᓂᒃ ᑕᒪᒃᑯᓄᖓ ᖁᑦᑎᓂᖅᓴᓄᑦ ᐃᖅᑲᓇᐃᔮᓄᑦ ᖃᐅᔨᒪᓕᖅᐹᓪᓕᕐᓂᐊᕐᒪᑕ ᐃᖅᑲᓇᐃᔭᕐᓂᕐᒥᒃ 

ᐊᒻᒪᓗ ᐃᑲᔪᖅᐸᓪᓕᐊᓗᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᓈᓴᐅᑎᑐᐃᓐᓇᐅᖏᑦᑐᓂᒃ ᐃᓘᓇᖏᓐᓂᒃ ᑭᓯᐊᓂ 

ᐱᑕᖃᕆᐊᖃᕐᓂᖅᐹᖑᔪᓂᒃ ᐊᖓᔪᖅᑲᐅᑎᓂᒃ ᐅᕝᕙᓘᓐᓃᑦ ᐱᓕᕆᔨᒻᒪᕆᐅᔪᓂᒃ. 

 

ᑕᐃᒪᓕ, ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕᐅᔪᖅ ᖃᓄᐃᑦᑐᓂᒃ ᐱᕙᓪᓕᐊᓂᖃᕐᓯᒪᒻᒪᖔᖅ ᖃᐅᔨᓇᓱᐊᕐᓂᕐᒧᑦ ᑕᒪᓐᓇ 

ᐊᑐᖅᑕᐅᔪᓐᓇᕐᓗᓂ ᐃᓕᓐᓂᐊᖅᑕᐅᔪᓐᓇᖅᑐᑦ ᓯᓚᑦᑐᖅᓴᕐᕕᒻᒥ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᒻᒪᓗ 

ᖁᔭᓕᕗᖓ ᐅᖃᕈᓐᓇᖅᑎᑕᐅᒐᒪ ᑭᖑᓪᓕᖅᐹᒥᒃ ᑲᑎᒪᓂᖃᖅᑎᓪᓗᑕ. ᐅᓪᓗᒥᒧᑦ ᑎᑭᖦᖢᒍ, 

ᐃᓕᓐᓂᐊᕇᖅᓯᒪᓂᕐᒧᑦ ᓇᓗᓇᐃᒃᑯᑎ ᓯᓚᑦᑐᖅᓴᕐᕕᔾᔪᐊᕐᒥ ᑎᓴᒪᓂᒃ ᐊᕐᕌᒍᓂᒃ ᐃᓕᓐᓂᐊᓚᐅᖅᑎᓪᓗᒍ 

ᐊᑑᑎᖃᖅᑐᒻᒪᕆᐅᕗᖅ ᐊᓯᖏᓐᓄᑦ ᐱᓕᕆᕝᕕᖕᓄᑦ ᓄᓇᕗᑦ ᒐᕙᒪᒃᑯᓐᓂ. 

 

ᐆᑦᑑᑎᒋᓗᒍ ᑕᑯᓚᐅᕋᒪ ᐃᖅᑲᓇᐃᔮᔅᓴᒥᒃ ᐱᔭᔅᓴᐅᔪᒥᒃ ᐃᓕᖅᑯᓯᑐᖃᓕᕆᓂᕐᒥᒃ ᐊᒻᒪ ᐃᑦᑕᕐᓂᓴᓕᕆᓂᕐᒥᒃ 

ᐱᓇᓱᐊᕈᓯᕐᒥᒃ, ᐅᖃᓕᒫᒐᖃᕐᕕᓕᕆᔨ ᐱᑕᖃᕆᐊᖃᕐᒪᑦ ᐃᓕᑕᕆᔭᐅᔾᔪᑎᑖᖅᓯᒪᔪᒥᒃ ᐃᓕᓐᓂᐊᕇᖅᓯᒪᓂᕐᒧᑦ 

ᓇᓗᓇᐃᒃᑯᑎ ᓯᓚᑦᑐᖅᓴᕐᕕᔾᔪᐊᕐᒥ ᑎᓴᒪᓂᒃ ᐊᕐᕌᒍᓂᒃ ᐃᓕᓐᓂᐊᓚᐅᖅᑎᓪᓗᒍ ᐊᒻᒪ ᑕᒪᓐᓇ ᐆᑦᑑᑎᐅᕗᖅ 

ᐃᓕᓐᓂᐊᕇᖅᓯᒪᓂᕐᒧᑦ ᓇᓗᓇᐃᒃᑯᑎ ᓯᓚᑦᑐᖅᓴᕐᕕᔾᔪᐊᕐᒥ ᑎᓴᒪᓂᒃ ᐊᕐᕌᒍᓂᒃ ᐃᓕᓐᓂᐊᓚᐅᖅᑎᓪᓗᒍ 

ᑐᓂᔭᐅᔪᓐᓇᕐᓗᓂ ᓯᓚᑦᑐᖅᓴᕐᕕᒃᑯᓐᓂᒃ. ᑕᕝᕙᓐᖔᖅᑰᖅᑐᖅ, ᐅᖃᐅᓯᕆᓯᒪᕙᕋ ᐅᖃᐅᔾᔨᒋᐊᕈᑦ ᐊᖏᔪᖅᑲᐅᑎᓄᑦ 

ᐃᖅᑲᓇᐃᔭᖅᑎᓄᑦ ᓯᓚᑦᑐᖅᓴᕐᕕᒻᒥ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓕᕗᒍᑦ ᐅᖃᐅᓯᐅᔪᒥᒃ ᑎᑎᖅᑲᒃᑯᑦ ᓯᕗᓪᓕᕐᒥ ᐅᑭᐊᒃᓵᒃᑯᑦ ᑲᑎᒪᑎᓪᓗᑕ. ᓯᓚᑦᑐᖅᓴᕐᕕᐅᔪᖅ 

ᐸᕐᓇᒋᐊᖃᓪᓚᕆᓐᓂᐊᖅᑐᖅ ᐱᑕᖃᑦᑎᒃᑎᓗᓂ ᐃᓕᓐᓂᐊᕇᖅᓯᒪᓂᕐᒧᑦ ᓇᓗᓇᐃᒃᑯᑎ ᓯᓚᑦᑐᖅᓴᕐᕕᔾᔪᐊᕐᒥ 

ᑎᓴᒪᓂᒃ ᐊᕐᕌᒍᓂᒃ ᐃᓕᓐᓂᐊᓚᐅᖅᑎᓪᓗᒍ ᐃᓕᓐᓂᐊᕐᕈᑎᒥᒃ ᑮᓇᐅᔭᖃᑦᑎᑕᐅᓂᒃᑯᑦ, ᐃᓪᓗᕈᓯᑎᒍᑦ ᐊᒻᒪᓗ 

ᐃᓕᓴᐃᔨᑎᒍᑦ ᐊᒻᒪᓗ ᐊᓯᖏᑦ ᐊᒃᑐᐊᓂᖃᖅᑐᑦ ᐱᕙᓪᓕᐊᑎᒃᑎᓂᕐᒧᑦ ᓄᑖᒥᒃ ᐃᓕᓐᓂᐊᕐᕈᑎᒥᒃ. 

 

ᑕᐃᒪᐃᒻᒪᑦ, ᑕᒪᓐᓇ ᑕᑯᒋᐊᖅᓯᒪᕙᕗᑦ ᐃᒪᓐᓇᐃᒐᔪᑉᐳᖅ ᐃᓕᑕᕆᔭᐅᔾᔪᑎᑖᕐᓂᖅ 

ᐃᓕᑕᕆᔭᐅᔾᔪᑎᑖᖅᓯᒪᒋᐊᖃᖅᐳᖅ ᐃᓚᖏᓐᓂᒃ ᐃᓕᓐᓂᐊᕋᔅᓴᓂᒃ ᐃᓗᐊᓂ ᖃᐅᔨᓴᕐᓂᕐᒧᑦ ᐊᒻᒪ ᓯᓚᑖᓂᒃ, 

ᐱᑕᖃᕈᓐᓇᑎᐊᖅᑯ ᐊᑐᐃᓐᓇᐅᑎᒃᑎᓂᕐᒥᒃ ᑖᔅᓱᒥᖓ ᐱᓕᕆᐊᖑᔪᒥᒃ ᐱᑕᖃᕐᓗᓂ ᒪᑭᒪᐅᑎᐅᔪᓂᒃ ᐊᒻᒪᓗ 

ᒪᓕᒐᐅᔪᓂᒃ ᐊᒻᒪᓗ ᐸᕐᓇᐅᑎᐅᔪᓂᒃ ᐊᒻᒪᓗ ᐊᓯᖏᓐᓂᒃ. 

 

ᑲᔪᓯᓂᐊᖅᐳᒍᑦ ᑲᑎᒪᔩᑦ ᐊᐅᓚᑦᑎᔨᖏᓐᓂᒃ ᐊᒻᒪ ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᓄᑦ 

ᐅᖃᐅᓯᕆᒃᑲᓐᓂᕈᒪᓂᐊᖅᐸᕋ ᒪᓕᒐᓕᐅᖅᑎ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ ᓯᓚᑖᓂᒃ ᒪᓕᒐᓕᐅᕐᕕᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑑᔮᖅᑐᖅ ᒥᓂᔅᑕ ᐱᓕᕆᐊᖃᖃᑦᑕᖅᓯᒪᒻᒪᑦ 

ᐃᓕᖅᑯᓯᓕᕆᓂᕐᒥᒃ ᐊᒻᒪᓗ ᐱᖅᑯᓯᓕᕆᓂᕐᒥᒃ, ᓇᓗᓐᖏᓚᖓ ᐃᓘᓇᑎᒃ ᐱᓕᕆᕕᐅᔪᑦ ᒐᕙᒪᒃᑯᓐᓂ 

ᐊᑐᕈᓐᓇᕋᔭᖅᑐᑦ ᐃᓕᑕᕆᔭᐅᓯᒪᔪᓂᒃ ᐃᓕᓐᓂᐊᕇᖅᓯᒪᓂᕐᒧᑦ ᓇᓗᓇᐃᒃᑯᑎ ᓯᓚᑦᑐᖅᓴᕐᕕᔾᔪᐊᕐᒥ ᑎᓴᒪᓂᒃ 

ᐊᕐᕌᒍᓂᒃ ᐃᓕᓐᓂᐊᓚᐅᖅᑎᓪᓗᒍ ᐱᐊᓂᒃᑐᓂᒃ. ᑎᓕᐅᑐᐃᓐᓇᕐᓂᐊᖅᐸᕋ ᒥᓂᔅᑕᐅᔪᖅ ᑕᒪᒃᓱᒥᖓ 

ᑭᐅᓪᓚᕆᖁᓪᓗᒍ. 

 

ᑕᒪᓐᓇ ᐱᓕᕆᐊᖑᑦᑎᐊᖅᐸᑦ ᐊᒻᒪ ᓇᒥᓕᒫᖅ ᓄᓇᕗᒻᒥ ᐊᑦᑐᐃᓂᖃᖅᑐᒻᒪᕆᐅᔪᓐᓇᕐᒪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᒃᑎᓂᕐᒥᒃ ᐊᒻᒪ ᓈᒻᒪᑦᑐᓂᒃ ᐃᖅᑲᓇᐃᔭᖅᑎᓪᓚᑦᑖᓂᒃ ᐅᕝᕙᓘᓐᓃᑦ ᖁᑦᑎᓂᖅᓴᓂᒃ ᐃᖅᑲᓇᐃᔮᓂᒃ 

ᐱᒋᐊᕈᑎᑐᐃᓐᓇᐅᓐᖏᑦᑐᓂᒃ ᐃᖅᑲᓇᐃᔮᓂᒃ ᖁᑦᑎᒃᓯᒋᐊᕈᓐᓇᖅᑐᑎᒃ ᑭᓯᐊᓂ ᑕᒪᓐᓇ ᑭᓪᓕᖓᓅᕈᓐᓇᖅᑕᐃᑦ. 

ᖁᓕᓂᒃ ᐊᕐᕌᒍᓂᒃ ᐃᖅᑲᓇᐃᔭᖅᓯᒪᒐᔭᖅᑐᑎᒃ ᑭᓯᐊᓂ ᑕᐃᒪᐃᑦᑐᒥᒃ ᐸᐃᑉᐹᖃᓐᖏᒃᑯᕕᑦ, ᐱᖃᓯᐅᔾᔨᒐᔭᖏᑦᑐᖅ 

ᐃᓕᓐᓂᒃ ᐃᓚᖏᓐᓂᒃ ᐱᕕᒃᓴᖃᕝᕕᐅᒍᓐᓇᖅᑐᓂᒃ. 

 

ᑕᒪᓐᓇ ᐱᕕᒃᓴᑦᑎᐊᕙᐅᓱᒋᕙᕋ, ᓯᓚᑦᑐᖅᓴᕐᕕᒃ ᑲᑐᔾᔨᖃᑎᖃᖅᑐᓂ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ ᐱᓕᕆᕝᕕᓂᒃ 

ᐊᓯᔾᔩᔪᓐᓇᕐᒪᑕ ᓄᓇᕗᒻᒥᐅᓄᑦ ᓯᕗᒧᑦ ᐃᖏᕐᕋᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᔭᐅᖅᑐᐃᖏᓐᓇᕐᒪᑦ ᑕᒪᑐᒥᖓ ᐱᒻᒪᕆᐅᔪᒥᒃ ᐃᓕᓐᓂᐊᕇᖅᓯᒪᓂᕐᒧᑦ ᓇᓗᓇᐃᒃᑯᑎ ᓯᓚᑦᑐᖅᓴᕐᕕᔾᔪᐊᕐᒥ 

ᑎᓴᒪᓂᒃ ᐊᕐᕌᒍᓂᒃ ᐃᓕᓐᓂᐊᓚᐅᖅᑎᓪᓗᒍ ᐱᕙᓪᓕᐊᒍᑕᐅᒍᓐᓇᖅᑐᒥᒃ ᓯᕗᓂᑦᑎᓐᓂ. 

ᐅᖃᖃᑎᖃᐃᓐᓇᕐᓂᐊᖅᐳᖓ ᐊᖓᔪᖅᑲᐅᑎᓂᒃ ᐃᖅᑲᓇᐃᔭᖅᑎᓂᒃ ᖃᐅᔨᓇᓱᒡᓗᖓ ᖃᓄᖅ ᑖᓐᓇ 

ᐃᓕᓐᓂᐊᕇᖅᓯᒪᓂᕐᒧᑦ ᓇᓗᓇᐃᒃᑯᑎ ᓯᓚᑦᑐᖅᓴᕐᕕᔾᔪᐊᕐᒥ ᑎᓴᒪᓂᒃ ᐊᕐᕌᒍᓂᒃ ᐃᓕᓐᓂᐊᓚᐅᖅᑎᓪᓗᒍ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒧᐊᖅᑕᐅᔪᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᓇᔭᖅᐳᖓ ᐅᖃᐅᓯᕆᒐᔭᓐᖏᒃᑯᒃᑯ ᐃᓕᓐᓂᐊᖅᑐᓕᕆᓂᕐᒧᑦ 

ᐊᑐᓐᖏᓂᖅᓴᐅᓂᕐᒧᑦ ᐱᓕᕆᐊᖅ ᐅᖃᐅᓯᕆᖃᑦᑕᖅᓯᒪᔭᕋ ᐊᒥᓱᐊᖅᑎᖅᑐᖓ ᒪᓕᒐᓕᐅᕐᕕᒻᒥ ᐊᒻᒪ ᑎᑎᖅᑲᓂᒃ 

ᐱᓯᒪᓪᓗᖓ ᒥᓂᔅᑕᒧᑦ. 

ᒫᓐᓇᒫᖑᓚᐅᖅᑐᖅ ᐊᐱᕆᓚᐅᕋᒪ, ᖃᓄᐃᑦᑐᓂᒃ ᒪᓕᒐᖃᖅᐸᑦ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᖅᑎᖁᑎᖏᓐᓄᑦ 

ᐊᑐᕈᓐᓇᖁᓪᓗᒋᑦ ᐊᑎᓕᐅᖅᑕᐅᓯᒪᔪᓂᒃ ᐃᓕᓐᓂᐊᕐᓂᕐᒧᑦ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᕐᒧᑦ ᐸᕐᓇᒍᑎᒥᒃ, 

ᑮᓇᐅᔭᓂᒃ ᐊᑐᓐᖏᓂᖅᓴᐅᔪᓂᒃ ᐊᒻᒪᓗ ᑮᓇᐅᔭᓂᒃ ᐊᑐᓐᖏᓂᖅᓴᐅᔪᓂᒃ ᐊᒻᒪᓗ ᖃᐅᔨᒪᕗᖓ 

ᐊᑐᐃᓐᓇᐅᔭᕇᕐᒪᑕ ᑐᓂᕐᕈᑎᑎᒍᑦ ᐊᒻᒪᓗ ᑲᑐᔾᔨᖃᑎᒌᓐᓂᒃᑯᑦ ᓯᓚᑦᑐᕐᓴᖅᕕᒃᑯᑦ ᐱᓯᒪᔭᖏᑎᒍᑦ.  

 

ᐅᖃᒃᑲᓐᓂᕈᓐᓇᖅᐸ ᐱᕕᖃᕈᓐᓇᖁᓪᓗᒋᑦ ᑐᑭᓯᒋᐊᕈᓐᓇᖁᓪᓗᒋᑦ ᖃᓄᐃᑦᑐᓂᒃ ᐱᔭᕆᐊᖃᕐᒪᖔᑕ 

ᓯᓚᑦᑐᖅᓴᕐᕕᒃᑯᑦ ᑲᑎᒪᔪᓐᓇᖁᓪᓗᒋᑦ ᑲᓇᑕᒥ ᑖᒃᓰᔭᖅᑎᓂᒃ ᐃᓕᓐᓂᐊᖅᑏᑦ ᐊᑐᕈᓐᓇᖁᓪᓗᒋᑦ ᑖᒃᑯᐊ ᑮᓇᐅᔭᑦ 

ᐱᔭᐅᔪᓐᓇᖁᓪᓗᒋᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᖃᐃᑦᑎᓚᐅᕐᒪᑦ ᐅᕙᓐᓄᑦ ᑭᖑᓪᓕᖅᐹᒥᒃ ᑲᑎᒪᓂᖃᖅᑎᓪᓗᑕ ᐊᒻᒪᓗ ᒫᓐᓇᐅᔪᖅ ᑲᑎᒪᓂᒃᑎᓐᓄᑦ. ᒪᓕᒐᓕᐅᖅᑎ 

ᓵᓚᒋᒐᓚᑦᑕᕋ ᑭᓯᐊᓂ ᓂᑲᒋᓐᖏᑖᖓ, ᐅᑎᖅᑎᒍᓐᓇᓛᖅᑕᒃᑲ ᐅᖃᐅᓯᒃᑯᑦ ᐊᐱᖅᑯᑏᑦ ᖃᐅᑉᐸᑦ. 

ᓇᓗᓇᐃᖅᓯᑦᑎᐊᕐᓂᖅᓴᐅᓂᐊᖅᐳᖓ ᒪᓕᒐᓕᐅᖅᑏᑦ ᐊᐱᖅᑯᑎᖏᓐᓂᒃ ᐊᒻᒪ ᐅᖃᓚᐅᕋᒪ ᑲᑎᒪᑎᓪᓗᑕ 

ᐊᐱᖅᑯᑎᐅᔪᖅ ᖃᐅᔨᒋᐊᖅᑕᐅᑎᓪᓗᒍ, ᑕᒪᓐᓇ ᑐᑭᖃᖅᐳᖅ ᑐᓂᓯᓂᐊᕐᓂᕋᕐᓗᖓ ᑐᑭᓯᒋᐊᕈᑎᔅᓴᓂᒃ 

ᒪᓕᒐᓕᐅᖅᑏᑦ ᐊᒻᒪᓗ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᓪᓗᒍ ᐅᓇ ᑐᑭᓯᒋᐊᒃᑲᓐᓂᕈᒪᒧᓪᓗ ᓯᕗᓪᓕᐸᐅᔾᔭᐅᓗᓂᓗ 

ᑲᒪᒋᔭᐅᓗᓂ ᑕᐅᑐᒐᕆᔭᐅᔪᖅ ᓯᓚᑦᑐᖅᓴᕐᕕᒃᑯᑎᒍᑦ. ᑖᓐᓇ ᐱᓕᕆᖃᑎᖃᕐᓂᖅ ᒥᒧᐊᕆᐅᓪ ᓯᓚᑦᑐᖅᓴᕐᕕᔾᔪᐊᕐᒥ 

ᐊᖏᓪᓕᑎᒃᑎᒋᐊᒃᑲᓂᕐᓂᕐᒥᒃ ᐱᔭᒐᕆᔭᔅᓯᓐᓂᒃ ᓯᓚᑦᑐᖅᓴᕐᕖᑦ ᑲᒪᔪᓐᓇᖅᑕᖏᓐᓂᒃ, ᒪᑯᓂᖓ 

ᐃᓕᓐᓂᐊᖅᑕᐅᔪᓐᓇᖅᑐᓂᒃ.  

 

ᑕᐃᒪ ᓱᓇᓕ ᓄᑖᒥᒃ ᐃᓕᓐᓂᐊᖅᑕᐅᔪᓐᓇᖅᑐᒥᒃ ᒫᓐᓇᐅᔪᒥ ᐃᓱᒪᖃᖅᓯᒪᒻᒪᖔᔅᓯ ᑖᒃᑯᐊ ᐱᓕᕆᖃᑎᒋᔭᓯ 

ᒥᒧᐊᕆᐅᓪ ᓯᓚᑦᑐᖅᓴᕐᕕᔾᔪᐊᒃᑯᑦ ᖃᓄᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ, ᐊᒥᓱᑲᓪᓚᐅᒻᒪᑕ ᐱᓕᕆᐊᖑᔪᓐᓇᖅᑐᑦ ᐊᖏᓪᓕᒋᐊᖅᑕᐅᓂᖏᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ. ᐃᖅᑲᓇᐃᔮᑦ ᐃᓄᓕᕆᕐᓂᕐᒧᑦ ᐱᓕᕆᐊᖑᕙᒃᑐᑦ. ᐊᒻᒪᑦᑕᐅᖅ ᕿᓂᕈᒪᔪᒍᑦ 

ᐅᓄᕐᓂᖅᓴᒃᑲᓐᓂᕐᓂᒃ ᐃᓛᒃ, ᐊᖏᒡᓕᒋᐊᕈᒪᔭᕗᑦ ᐃᓕᓐᓂᐊᕈᑎᒃᓴᑦ ᐊᑐᐃᓐᓇᐅᒃᑲᓐᓂᕐᓗᒋᑦ ᓄᓇᓕᖕᓂ ᑖᒃᑯᐊ 

ᐃᓚᒋᖦᖤᖅᐸᒋᑦ ᐱᓕᕆᖃᑎᒌᒍᑎᒋᕙᒃᑕᕗᑦ ᒪᒧᐊᕆᔪ ᔫᓂᕘᓯᑎᒃᑯᓐᓂ ᓂᐅᕙᓐᓛᓐᒥ 

ᐃᓕᓐᓂᐊᖅᑎᒃᓯᖃᑦᑕᕈᓐᓇᖁᓪᓗᒋᑦ ᓄᓇᕘᓗᒃᑖᒥ. 

 

ᒪᒥᐊᓇᖅ ᐃᒃᓯᕙᐅᑕᖅ, ᒪᒧᐊᕆᔪ ᔫᓂᕘᓯᑎᒃᑯᑦ ᐊᖅᑯᑎᒋᓪᓗᑎᒍᑦ ᓂᐅᕙᓐᓛᓐ ᓛᐸᑐᐊ ᒪᕐᕉᖕᒪᑎᒃ 

ᐃᓕᓐᓂᐊᕈᑎᐅᕙᒃᑐᑦ ᓄᓇᕘᒥ ᐃᓕᓴᐃᔨᐅᓕᒻᒪᒃᓴᓂᕐᒨᖓᔪᖅ ᐊᑎᓕᐅᖃᑎᒋᓯᒪᒐᒃᑯ ᑖᓐᓇ ᐃᓕᓐᓂᐊᕐᕕᒡᔪᐊᖅ 

2019-ᒥ ᐃᓕᓴᐃᖃᑦᑕᖁᓪᓗᒋᑦ ᐃᓕᓴᐃᔨᒃᓴᓂᒃ ᓄᓇᕘᒥ, ᒫᓐᓇᒧᑦ ᑎᑭᑦᑐᒍ ᐃᓕᓐᓂᐊᖅᐸᓪᓕᐊᖕᒥᒐᑦᑕ 

ᑕᒪᑐᒪᓐᖓᑦ ᐊᒻᒪᓗ ᐊᕐᕌᒍᓄᑦ ᑎᓴᒪᓄᑦ ᐃᓕᓐᓂᐊᕐᓂᕐᒥᒃ ᐱᔭᕇᖅᓯᔾᔪᑎ ᓇᓗᓇᐃᒃᑯᑕᖅ ᐃᖅᑲᓇᐃᔭᖅᑎᐅᓂᕐᒧᑦ 

ᑕᐃᑲᓂ ᐃᖃᓗᒃᑑᑦᑎᐊᕐᒥ ᒪᒧᐊᕆᔪᒃᑯᑦ ᐱᓕᕆᐊᕆᔭᐅᓪᓗᓂ ᐊᒻᒪᓗ ᐃᓄᓕᕆᔨᒃᓴᐅᓂᖅ ᓄᓇᓕᖕᓂ ᐱᖓᓱᓂᒃ 

ᐊᑐᖅᑕᐅᒋᓪᓗᓂ. ᑲᔪᓯᔪᒪᐃᓐᓇᕐᓂᐊᖅᑕᕗᑦ ᑖᒃᑯᐊ ᐃᓕᓴᐅᑏᑦ ᐊᕐᕌᒍᕆᓂᐊᖅᑕᑦᑎᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᑕᐃᒪᓕ ᑖᔅᓱᒪᖓᐃᓛᒃ ᐃᓗᓕᖅᑕᒃᑲᓐᓂᖓᓂ ᐃᕝᕕᑦ ᐅᖃᖅᑕᖓᒍᑦ 

ᐱᔪᒪᔪᒍᑦ ᐃᒪᐃᑦᑐᒪᔪᒍᑦ. ᑐᓴᖏᓐᓇᒪ ᐃᒪᐃᓐᓂᐊᖅᑐᒍᑦ. ᐃᒫᒃ ᐊᐅᓚᔾᔭᐃᓂᐊᖅᑐᒍᑦ. ᐃᓇᑦᑎᓯᒪᔪᒍᑦ 

ᑲᑦᑐᖓᐃᖅᓯᒪᓂᕐᒥᒃ. ᑖᒃᑯᓂᖓ ᐅᖃᐅᓯᕐᓂᒃ ᐃᓗᓕᖃᖏᑦᑐᒥᒃ ᑐᓴᕋᒪ. 

 

ᑕᐃᒪᓕ ᐆᒧᖓ ᓴᖑᒍᒪᔪᖓ ᒪᓐᓇ, ᐃᓕᓐᓂᐊᕐᓂᖅ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃᑯᑎᒍᑦ ᐱᓕᕆᖃᑎᖃᕐᓂᕐᒥᒃ 

ᑕᐃᓐᓇ ᑕᐅᑐᖅᑰᓪᓚᕆᖃᑦᑕᖅᑕᕋᑦᑕᐅᖅ ᑕᑯᓪᓚᕆᓛᖅᑕᕋ ᑕᑯᓪᓚᕆᓛᕈᒪᔭᕋ ᓄᓇᑦᑎᓐᓂ ᐸᖅᑭᑦᑎᓂᕐᒥᒃ 

ᐃᓐᓇᕐᓂᒃ ᐊᖏᕐᕋᐅᔪᒥᒃ ᐃᖅᑲᓇᐃᔮᓪᓚᑦᑖᖑᔪᓐᓇᖅᓯᓗᓂ ᑖᓐᓇ ᑕᑯᓪᓚᕆᒍᒪᒐᒃᑯ ᓄᓇᕘᒥ 

ᐃᖏᕐᕋᓪᓚᕆᓕᖅᑎᓪᓗᒍ ᓯᓚᑦᑐᖅᓴᕐᕕᒃᑯᑎᒍᑦ ᐃᓄᓕᕆᓂᕐᒧᑦ ᐃᓕᓐᓂᐊᑎᒃᑎᓂᕙᓪᓗᑐᐊᓂᒃ ᑐᓴᕋᒪ ᐃᒻᒪᖃ 

ᑕᐃᓐᓇ ᐅᕙᓂ ᐃᓪᓗᕐᔪᐊᕐᒥ ᐅᖃᐅᓯᖃᑦᑕᖅᓯᒪᔭᕋ ᑎᑭᐅᑎᓯᒪᖏᑦᑐᖅ ᐃᓕᔅᓯᓐᓄᑦ. 

 

ᐃᓕᓐᓂᐊᑎᒃᑎᓂᕐᒥᒃ ᑕᒪᔅᓱᒥᖓ ᐱᒋᐊᕈᑎᒃᓴ-ᖑᓗᓂ. ᐱᒋᐊᕈᑎᔅᓴᓂᒃ ᑖᓐᓇ ᐃᑉᐱᒋᔭᐅᓯᒪᕚ ᐃᓕᔅᓯᓐᓄᑦ 

ᐅᖃᒪᔭᐅᑕᐅᓯᒪᕚ ᑐᓴᕈᒥᓈᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ: ᓇᑯᕐᒦᒃ ᐃᑦᓯᕙᐅᑕᖅ, ᓇᑯᕐᒦᒃ ᒪᓕᒐᓕᐅᖅᑎᐅᖃᑎᕋ. ᓯᓚᑦᑐᖅᓴᕐᕕᒃᑯᑦ 

ᐱᓇᓱᐊᖃᑎᖃᓕᖅᑐᐃᑦ ᖃᓂᒪᖃᕐᓇᖏᑦᑐᓕᕆᔨᓪᓗ ᐊᑕᐅᑦᓯᒃᑯᑦ ᑲᑐᔾᔨᓗᑕ ᐃᓕᓴᐃᔾᔪᑎᔅᓴᒥᒃ ᑕᑯᓯᒪᓕᖅᑐᕈ 

ᑕᐃᓐᓇ ᐊᑎᖓ ᑕᐃᔭᐅᕙᑦᑐᖅ ᖃᓪᓗᓈᑎᑐᑦ personal support worker certificate ᐸᐃᑉᐹᖅᑖᕈᑎ ᑖᒃᑯᐊ 

ᑖᑦᓱᒥᖓ ᐃᓕᓴᖅᑐᐃᑦ ᓯᓚᑦᑐᖅᓴᕐᕕᒻᒥ ᑕᑯᓐᓇᓗᐊᓐᖑᐊᓲᖅ ᖃᓄᖅ ᐃᓄᒻᒪᕇᑦ ᑲᒪᕆᔭᐅᒍᓐᓇᕐᒪᖔᑕ ᑖᓐᓇᓗ 

ᐃᓕᓐᓂᐊᕐᕕᒃ ᐊᑯᓂᐅᓗᐊᔾᔭᖏᑦᑐᖅ ᑲᒪᒋᔭᐅᒐᔭᑦᓱᓂ, ᐊᑕᐅᓯᕐᓗ ᐊᕐᕌᒎᑉ ᐃᓗᐊᓂ ᐊᑕᐅᓯᕐᒥᒃ 

ᐱᓇᓱᐊᕈᓐᓇᓯᒐᔭᖑᐊᑐᐃᑦ ᑕᒪᑦᓱᒥᖓ. (ᑐᓵᔨᑎᒍᑦ) ᐊᑕᐅᑦᓯᒃᑯᑦ ᑲᑐᔾᔨᓗᑕ ᐃᓕᓴᐃᔾᔪᑎᔅᓴᒥᒃ.  

 

(ᑐᓵᔨᒃᑰᖏᑦᑐᖅ) ᖃᓪᓗᓈᑎᑐᑦ ᐃᓚᒋᐊᕐᓗᒍ, ᑖᒃᑯᐊ (ᑐᓵᔨᑎᒎᓕᖅᑐᖅ) ᑕᐃᓐᓇ ᐃᑲᔪᖅᑐᐃᖃᑦᑕᖅᑐᑦ ᐃᓄᖕᓂᑦ 

ᐃᑲᔪᖅᑐᐃᖃᑦᑕᖅᑐᑦ ᐃᓐᓇᑐᖃᕐᓂᓪᓗ. ᐃᓐᓇᑐᖃᕐᓂᒃ ᑕᒪᒃᑯᓂᖓ ᐃᑲᔪᖃᑦᑕᖅᑐᑦ ᖃᓂᒪᔪᓂᒃ, ᐱᒡᒐᓕᖅᑐᓂᒃ 

ᑕᐃᒃᑯᓂᖓ ᐃᖅᑲᓇᐃᔭᖃᑎᖃᖃᑦᑕᖅᑐᖅ ᐋᓐᓂᐊᓯᐅᑎᓂᒃ ᐃᓕᓴᕆᔭᐅᓯᔪᓂᒃ. ᐊᒻᒪ ᐋᓐᓂᐊᓯᐅᑎᐅᓂᕐᒧᑦ 

ᐃᓕᓐᓂᐊᖅᑐᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᑎᓪᓗᒋᑦ ᓄᑖᑦ ᑕᒪᒃᑯᐊ ᐃᓕᓴᕆᔭᐅᔾᔪᑎᑖᖃᑦᑕᕐᓂᐊᕐᒥᔪᑦ 

ᑲᖏᖅᖠᓂᕐᒥ.  

 

ᒪᒥᐊᓇᖅ, ᑖᓐᓇ ᐅᓄᖅᓯᒋᐊᖅᑕᐅᓂᐊᖅᑐᖅ ᐃᓕᓴᐃᔾᔪᑎᐅᓂᐊᖅᑐᖅ ᐃᓐᓇᕐᓄᑦ ᐃᑲᔪᖅᑐᐃᖃᑦᑕᕐᓂᐊᖅᑐᓂᒃ 

ᐃᖃᓗᓐᓂ 2024 ᐅᑭᐊᒃᓵᖓᓂᒃ ᐃᓕᓐᓂᐊᖅᑎᑕᐅᓯᒋᐊᕐᓂᐊᖅᑐᖅ. ᑖᒃᑯᐊ ᐃᓕᓴᕆᔭᐅᔾᔪᑎᑖᖃᑦᑕᕐᓂᕐᒧᑦ 

ᐃᓕᓐᓂᐊᖃᑦᑕᐅᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᒃᓯᓱᐃᓯᒪᔪᑦ ᑕᒪᒃᑯᓂᖓ 

ᐃᓕᓐᓂᐊᖅᑎᑕᐅᔾᔪᑎᐅᖃᕐᓂᐊᖅᑐᓂᒃ ᖃᕋᓴᐅᔭᑎᒍᑦ. 

 

ᓯᕗᓂᒃᓴᑦᑎᓐᓂ ᑕᒪᓐᓇ ᐊᓯᐊᒍᑦ ᓄᓇᓕᒃ ᐊᓯᐊᓄᑦ ᓄᓇᓕᓐᓄᑦ ᐃᓕᓴᐃᔾᔪᑕᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᑐᓐᖓᑲᓐᓂᖅᑐᒥᒃ ᐊᐱᕆᒋᐊᓪᓚᑲᓐᓂᕈᒪᑐᐃᓐᓇᖅᑯᖓ. ᑕᒪᓐᓇ 

ᑭᐅᔾᔪᑎᒋᔭᓐᓂᒃ ᓇᓗᓇᐃᔭᖅᑕᕐᓂᒃ ᐃᕝᕕᑦ ᐅᑉᐱᕆᔭᖓᒍᑦ. ᑐᓴᕈᒪᒐᓗᐊᖅᑐᖓ ᓂᕆᐅᓇᖅᑐᖅᑕᖃᓪᓚᕆᑉᐹ, 

ᓂᕆᐅᓪᓚᕆᑉᐲᑦ ᑕᐃᒫᒃ ᐊᑐᓕᕐᓂᐊᕐᖓᓂᒃ ᑕᔅᓱᒥᖓ ᐊᐱᖅᑯᑎᒋᖅᑲᐅᔭᓐᓂᒃ. ᑕᒫᓂ ᐅᑭᐅᖅᑕᖅᑐᒥ ᑕᒪᒃᑯᐊ 

ᓯᓚᑦᑐᖅᓴᕐᕕᖁᑎᒋᔭᕗᑦ, ᐃᓕᓐᓂᐊᑎᒃᑎᓂᕐᒥᒃ ᑕᒪᓱᒻᒥᖓ ᐸᖅᑭᑦᑎᔨᐅᓂᕐᒧᑦ ᐃᓛᒃ, ᖃᓪᓗᓈᑐᑦ 

(ᑐᓵᔨᑎᒎᓕᖅᑐᖅ) ᐸᖅᑭᔅᓯᖃᑦᑕᖅᑐᖅ (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᓂᕆᐅᓇᓪᓚᑦᑖᖅᑲ, ᓱᓕᓪᓚᑦᑖᓕᖅᑳ, 

ᑕᕝᕙᓃᓪᓚᕆᓕᖅᑭᑖ? ᑖᔅᓱᒥᖓ ᐊᐅᓚᔾᔭᖑᓱᓕᖅᑐᖑᓈ ᓂᕆᐅᒋᕕᐅᒃ? ᓂᕆᐅᒍᓐᓇᓂᓐᓂ ᐅᖃᐅᑎᔪᓐᓇᕿᖓ? 

ᐊᔪᐃᓐᓇᐸᓪᓕᐊᑐᐃᓐᓇᕋᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᑲᑎᒪᔨ ᐊᐱᖅᓱᕋᕕᑦ. 

ᑖᒃᑯᐊ ᐱᓕᕆᐊᒃᓴᕆᓗᒋᑦ ᑕᒪᒃᑯᐊ ᐱᖁᔭᕐᔪᐊᖁᑎᒃᑎᓐᓂ ᐱᓕᕆᐊᒃᓴᕗᑦ. ᐋᓐᓂᐊᖃᕐᓇᓐᖏᓐᓂᓕᕆᓂᕐᒧᑦ 

ᒪᒥᓴᐃᓂᕐᒧᓪᓗ ᑐᕌᖓᔪᑦ, ᐃᓐᓇᐃᓪᓗ ᑕᒪᒃᑯᐊ ᐸᖅᑭᔭᐅᑦᑎᐊᕆᐊᖃᕐᓂᖏᑦ ᐊᔪᓕᖅᑎᓪᓗᒋᑦ. ᑖᒃᑯᐊ 

ᐊᖏᖅᓯᒪᑦᑎᐊᕋᑦᑕ ᐱᓕᕆᔾᔪᑎᓂᒃ ᐃᓕᓐᓂᐊᖅᑎᒃᑎᔾᔪᑎᓂᒃ. 

 

ᑎᓕᔭᐅᓯᒪᔾᔪᑎᕗᑦ ᑎᑭᐅᑎᔪᓐᓇᕐᓂᐊᕋᑦᑎᒍᑦ ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᑦ ᑕᐃᓐᓇ 

ᐃᓐᓇᕐᓄᑦ ᐃᑲᔪᖅᑎᒃᓴᐅᓂᐊᖅᑐᑦ, ᐃᓕᓐᓂᐊᕈᑎᐅᖃᑦᑕᕐᓂᐊᖅᑐᖅ ᑕᐃᓐᓇ ᐃᑲᔪᖅᑐᐃᓂᐊᖅᑐᖅ ᑕᒪᒃᑯᓂᖓ 

ᐃᓄᖕᓂᒃ ᐃᖅᑲᓇᐃᔭᖅᑎᒃᑎᓂᐊᕐᒪᑕ ᓄᓇᕗᒻᒥ. 

 

ᓄᓇᕗᑦ ᒐᕙᒪᒃᑯᖏᑦ ᐱᕈᖅᓴᐃᒻᒪᑦ ᐸᖅᑭᒃᓯᕕᒃᓴᓕᐅᕈᒪᖕᒪᑕ ᐸᖅᑭᒃᓯᕕᔅᓴᓕᐅᖅᑎᓪᓗᒋᑦ ᐃᓐᓇᑐᖃᕐᓂᑦ 

ᐸᕐᓇᐃᒍᒪᒐᒃᑭᑦ ᐊᑐᐃᓐᓇᐅᓕᕐᓗᑎᒃ ᐃᓄᐃᑦ ᐃᖅᑲᓇᐃᔭᕈᓐᓇᕐᓂᐊᕐᒪᑕ. ᑕᐃᒪᓐᓇᑦᑐᓕᕆᔨᐅᓗᑎᒃ ᑕᐃᒃᑯᓇᓂ 

ᐃᓐᓇᕐᓄᑦ ᓇᔪᒐᕐᕕᖕᒥ. ᐊᖏᖅᓯᒪᑦᑎᐊᖅᑐᒍᑦ ᐃᓕᓐᓂᐊᖅᑎᓂᒃ ᐃᓕᓴᐃᒃᑲᓐᓂᕈᒪᓪᓗᑕ ᑖᔅᓱᒨᓇ 6-ᓂᒃ 

ᐃᓕᓐᓂᐊᕈᒪᔪᓂᒃ ᑕᑯᔪᒍᑦ. ᐃᓕᓐᓂᐊᕈᒪᔪᐃᑦ 6-ᖑᔪᑦ ᐊᖏᖅᑕᐅᒌᓚᐅᖅᑐᑦ ᑖᔅᓱᒥᖓ ᐃᓕᓴᕈᒪᔪᑦ.  

 

ᑕᒪᓐᓇ ᐱᕙᓪᓕᐊᔭᐅᑎᓪᓗᒍ ᐃᓕᓐᓂᐊᕈᑏᑦ ᐃᒡᓗᐃᓪᓗ ᐃᓕᓐᓂᐊᕐᕕᒃᓴᐃᑦ ᐸᕐᓇᒃᑕᐅᑎᓪᓗᒋᑦ 

ᐸᕐᓇᒃᓯᒪᑦᑎᐊᕈᒪᒐᑦᑕ. ᐃᓕᓐᓂᐊᖅᑎᒃᓴᑦᑎᓐᓄᑦ, ᓯᕗᓂᒃᓴᑦᑎᓐᓂ ᐃᓕᓐᓂᐊᖃᑦᑕᕐᓂᐊᖅᑐᓄᑦ ᐃᓐᓇᕐᓄᑦ 

ᐸᖅᑭᔭᐅᖃᑦᑕᕋᔭᖅᑐᓂ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᑦ ᐃᖅᑲᓇᐃᔭᖃᑎᒋᔭᕗᑦ ᓄᑖᕈᕆᐊᖅᑕᐅᓪᓗᑎᒃ ᑕᐃᒃᑯᐊ ᐊᖏᕐᕋᒥ 

ᐸᖅᑭᒃᖠᓂᕐᒧᑦ ᐱᓕᕆᔾᔪᑎᐅᔪᑦ ᑕᐃᒃᑯᐊ. ᐊᖏᕐᕋᒥ ᐸᖅᑭᒃᖠᔾᔪᑏᑦ ᑕᐃᓐᓇ ᐊᓯᐊᒍᑦ ᑕᐃᒎᓯᖃᓕᕐᒪᑦ personal 

support program-ᖑᓂᕋᖅᑕᐅᓪᓗᓂ, ᓯᕗᒧᐊᒃᐸᓪᓕᐊᓕᖅᑐᖅ ᑕᒪᓐᓇ. 

 

ᓂᕆᐅᒃᑐᒍᓪᓗ ᑐᓂᓯᓛᕐᓂᐊᓂᕐᒥᓂᒃ ᐱᕙᓪᓕᐊᓂᕆᔭᖓᑕ ᒥᒃᓵᓄᑦ ᑕᒪᑐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎᒧᓄᓇ. ᒥᓂᔅᑕ ᓇᓛᒎᖅᑐᓂ ᐃᒪᓐᓇᐃᓕᐅᕈᒪᔪᒎᓚᐅᖅᑲᐅᓪᓗᑎᒃ, ᒥᔅ ᕿᓕᖅᑎ 

ᓇᓛᒎᖅᑐᒥᒃ ᑭᐅᔭᐅᔪᒪᖅᑲᐅᔪᖅ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᐃᒪᐃᒐᓱᓐᓂᐊᖅᑯᒍ ᓴᓐᖏᑦᑎᒋᐊᖃᓪᓚᕆᓕᕋᓗᐊᕋᑦᑎᒍᑦ 

ᑕᕝᕙᓂ ᒐᕙᒪᖃᕐᕕᐅᔪᒥᒃ. ᐃᒪᐃᒐᓱᓐᓂᐊᖅᑐᒍᑦ ᐅᖃᐅᓯᖅ, ᓴᓐᖐᓗᐊᓕᖅᑐᖅ ᐅᕙᑦᑎᓐᓄᑦ. ᐃᒪᐃᓐᓂᐊᖅᑐᒍᑦ, 

ᑲᑦᑐᖓᐃᖅᓯᒪᓪᓚᕆᑦᑐᒥᒃ ᑖᓐᓇ ᐅᖃᐅᓯᖅ ᓴᓐᖏᑦᑎᒋᐊᕆᐊᖃᓪᓚᕆᓕᖅᑕᕗᑦ ᑕᕝᕙᓂ. ᑕᑯᔪᒪᓪᓚᕆᒃᑲᑦᑕ 

ᑕᑯᔪᒪᓕᕋᑦᑕ. 

 

ᑕᐃᒪᓕ ᐅᕗᖓ ᐊᐱᖅᑯᑎᔅᓴᒧᑦ ᓴᖑᒋᐊᕈᒪᓪᓗᖓ. (ᑐᓵᔨᑎᒎᓕᖅᑐᖅ) ᓯᓚᑦᑐᖅᓴᕐᕕᒻᒥ 2024-2025-ᒥ 

ᐸᕐᓇᐅᑎᖓ ᐅᖃᖅᓯᒪᒻᒪᑕ ᑮᓇᐅᔭᖅᑐᕈᑎᒃᓴᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᓱᕐᕋᔾᔮᖏᑦᑐᖅ 2024-2025-ᒥ 

ᑮᓇᐅᔭᐅᑉ ᐊᒡᒍᖅᑐᖅᓯᒪᓂᕐᒥᒃ. ᑕᐃᒃᑯᐊ ᐃᓕᓐᓂᐊᖅᑐᑦ ᐃᓕᓐᓂᐊᖅᑎᓄᑦ ᐃᓅᓯᓕᕆᔨᖃᖅᐹᑦ, ᑕᒪᒃᑯᓂᖓ 

ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᒃ ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᐊᐱᕆᒻᒪᑦ ᑖᓐᓇ ᑲᑎᒪᔨ. 

ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑎᓄᑦ ᐃᓅᓯᓕᕆᔨᓄᑦ ᓄᓇᕗᑦ ᓯᓚᑦᑐᖅᓴᕐᕕᒻᒦᑦᑐᑦ. ᑕᐃᒃᑯᐊ ᐃᓕᓐᓂᐊᖅᑎᓄᑦ 

ᐃᓅᓯᓕᕆᔨᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᓕᒫᖏᓐᓂᒃ. ᐃᖃᓗᖕᓂ ᑖᓐᓇ ᐃᓅᓯᓕᕆᔨᐅᔪᖅ ᑕᐃᒃᑯᓄᖓ 

ᐃᓕᓐᓂᐊᖅᑎᓄᑦ ᐊᒃᓱᐊᓗᒃ ᐊᐅᓚᓂᖃᑦᑎᐊᖅᑐᖅ. ᐊᒻᒪ ᕿᓂᕐᒥᔪᒍᑦ ᐊᑭᑦᑐᕋᐅᑎᔾᔪᑎᒃᓴᐃᑦ ᐃᖅᑲᓇᐃᔮᒃᓴᐃᑦ 

ᐃᓅᓯᖏᓐᓄᑦ ᑐᑭᒧᐊᒃᑎᒃᑎᔨ ᑕᐃᒃᑯᐊ ᐃᑲᔪᖅᑐᐃᓂᐊᖅᑐᑦ ᐃᓕᓐᓂᐊᖅᑏᑦ ᑲᑎᒪᔨᖏᓐᓂᒃ ᓄᓇᕘ 

ᓯᓚᑦᑐᖅᓴᕐᕕᖓᓂ ᐃᓕᓴᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᐊᓕᐊᓇᐃᑦ ᑖᓐᓇ ᐃᖏᕐᕋᔭᕆᐊᖃᕐᓂᖓ 

ᐃᓕᓴᕆᓯᒪᕙᓗᒃᑲᓯᐅᒃ ᓱᓕᓪᓗᓂᓗ ᐋᖅᑭᒋᐊᖃᕐᓂᖓ ᐃᑉᐱᒋᔭᐅᓂᖓ. 

 

ᐅᕗᖓ (ᑐᓵᔨᑎᒎᓕᖅᑐᖅ) 2023-2024 ᓯᓚᑦᑐᖅᓴᕐᕕᐅᒃ ᐸᕐᓇᐅᑎᒋᔭᖓ ᐅᖃᖅᓯᒪᖕᒪᑕ. ᑖᒃᑯᐊ ᐃᓕᓴᖅᑐᓂᒃ 

ᐃᑲᔪᖅᑐᐃᖃᑦᑕᖅᑐᑦ ᐃᓕᓐᓂᐊᖅᑎᓪᓗᒋᑦ ᐃᑲᔪᖃᑦᑕᕐᒪᑕ ᖃᓄᐃᖏᑦᑎᐊᖁᓪᓗᒋᑦ ᓄᓇᓕᓐᓂ 

ᐃᓕᓐᓂᐊᕈᑎᕕᖏᑦ ᐃᓐᓇᕐᓄᑦ. ᐃᓕᓴᐃᔨᕈᕆᐅᖅᓴᓂᖅ ᑖᒃᑯᐊ ᐃᓕᓐᓂᐊᖅᑎᓄᑦ ᐱᔨᔅᓯᕈᑏᑦ ᐅᓪᓗᒥ 

ᐊᑑᑎᖃᖅᐹᑦ, ᑲᔪᓯᓂᐊᖅᐸᓪᓗ 2024-2025-ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᐊᐱᕆᒻᒪᑦ ᑲᑎᒪᔨ. 

ᓇᐃᓈᕐᓗᒍ, ᐄ. ᑭᓯᐊᓂ ᐃᓕᓐᓂᐊᖅᑎᓄᑦ ᐱᔨᔅᓯᕈᑏᑦ ᐱᓪᓗᒋᑦ. ᐊᖏᓪᓕᒋᐊᖅᓯᒪᓕᕐᒥᔪᖅ ᐱᔨᔅᓯᕈᑎᕗᑦ 

ᖃᕋᓴᐅᔭᒃᑰᓕᕐᒥᔪᑦ, ᑕᐃᒃᑯᓄᖓ ᐃᑲᔪᖅᑐᐃᔪᔪᑦ. ᓄᓇᕗᒻᒥ ᑕᐃᒃᑯᐊ ᐃᓕᓴᖅᑐᓄᑦ ᐃᑲᔪᖅᑎᐅᖃᑦᑕᖅᑐᑦ, 

ᒪᒧᐊᕆᐅ ᓯᓚᑦᑐᖅᓴᕐᕕᔾᔪᐊᖓ ᐱᓕᕆᖃᑕᐅᓪᓗᓂ, ᑲᑎᖦᖢᒍ 11-ᖑᔪᑦ ᐃᑲᔪᖅᑏ ᐃᖅᑲᓇᐃᔭᖅᑎᒋᔭᐅᔪᑦ 

ᐃᓕᓐᓂᐊᖅᑎᓄᑦ, ᐃᑲᔪᕐᓂᐊᖅᑐᑦ ᓯᓚᑦᑐᖅᓴᕐᕕᒻᒦᑦᑐᓂᒃ. ᐃᓕᓐᓂᐊᖅᑎᓪᓗᒋᑦ ᐃᑲᔪᖃᑦᑕᕐᓂᐊᖅᑐᑦ. 

 

ᑕᐃᒃᑯᐊ ᐃᓕᓐᓂᐊᖅᑐᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒦᑦᑐᑦ ᐃᓕᓴᐃᔨᕈᕆᐅᖅᓴᖅᑐᑦ. ᑖᒃᑯᐊ ᐊᑑᑎᖃᑦᑎᐊᕐᒪᑕ 

ᖁᔭᒋᑦᑎᐊᖅᑕᕗᑦ ᓄᓇᕗᑦ ᓯᓚᑦᑐᖅᓴᕐᕕᖓᓐᓂ ᐃᑲᔪᕐᒪᑕ, ᐃᓕᓐᓂᐊᖅᑎᖁᑎᒃᑎᓐᓂᒃ ᐱᔭᕇᖅᓯᑦᑎᐊᖁᓪᓗᒋᑦ. 

 

ᑕᐃᑰᓈᓚᐅᖅᑎᓪᓗᒋᑦ ᐊᐱᖅᑯᑎ ᑕᐃᓐᓇ ᐃᑲᔪᖅᑐᐃᔾᔪᑏᑦ ᐱᑕᖃᖅᑐᑦ ᖁᔭᒋᑦᑎᐊᖅᑐᒍᓗ ᑕᐃᒪᓐᓇ 

ᐃᓕᓐᓂᐊᖅᑎᓄᑦ ᐃᑲᔪᖅᑎᑕᖃᓕᕐᒪᑦ ᐃᓕᓐᓂᐊᖅᑎᓪᓗᒋᑦ ᓯᓚᑦᑐᖅᓴᕐᕕᖓᓂ ᓄᓇᕘᑉ. ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

  

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ, ᐱᕙᓪᓕᐸᓪᓕᐊᓂᖓ ᑕᕝᕘᓈᖅᑐᒥᒃ ᖁᔭᓐᓇᒦᒃ ᑖᓐᓇ ᓇᓗᓇᐃᖅᑕᐃᑦ ᐊᒻᒪ 

ᐱᓕᕆᐊᖑᕙᓪᓕᐊᖏᓐᓇᕐᓂᖓ ᓯᕗᒧᐊᑦᑎᐊᖁᒥᓇᓪᓚᕆᑦᑐᖅ ᑖᓐᓇ. 

 

ᑕᐃᒪᓕ ᐊᐱᖅᑯᑎᒋᒃᑲᓐᓂᕈᒪᓪᓗᒍ ᑕᐃᓐᓇᐃᓛᒃ ᐅᑎᕐᕕᒋᒃᑲᓐᓂᐅᔭᕐᓂᐊᖅᑰᔨᔭᕋ ᑕᒪᓐᓇ (ᑐᓵᔨᑎᒍᑦ) 

ᓯᓚᑦᑐᖅᓴᕐᕖᑦ ᐃᓐᓇᑐᖃᐃᑦ ᐳᓚᕋᖅᑎᐅᖃᑦᑕᖅᑐᐃᑦ ᐃᑲᔪᖃᑦᑕᖅᑐᑦ ᐊᑐᓕᖅᑎᑕᐅᖕᒪᑕ ᐱᖓᓱᓂᒃ 

ᐃᓕᓐᓂᐊᕐᕕᖏᓐᓂᒃ ᓯᓚᑦᑐᖅᓴᕐᕕᖕᒥ, ᐃᓐᓇᑐᖃᓕᕆᔾᔪᑏᑦ ᑕᐃᒃᑯᐊ ᐃᓐᓄᒃᐹᑦ ᖃᓄᐃᑦᑐᓂᒡᓗ ᐃᓕᓐᓂᐊᖅᑎᓂᒃ 

ᑐᓴᖅᓯᒪᕙᑦ ᑕᐃᒃᑯᓂᖓ ᐸᖅᑭᒋᐅᖅᓴᖅᑐᓂᒃ ᐃᓐᓇᒃᑯᕕᖕᒦᑦᑐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᐱᕆᔭᐅᓯᒪᒐᒪ ᒥᓂᔅᑕ ᐅᖃᓪᓚᓕᕋᐃᒍᕕᑦ 

ᓂᐱᖅᑯᖅᑐᓂᖅᓴᐅᔪᓐᓇᖏᒃᑲᓗᐊᕐᒪᖔᖅᐱᑦ ᓂᐱᑭᓗᐊᕆᔭᐅᑲᑕᖕᒪᑦ. ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓂᐱᖅᑯᖅᑐᓯᒋᐊᕈᓐᓇᖅᑐᖓ. ᑖᓐᓇ 

ᖃᓂᓐᖒᑎᒐ ᐊᒡᕕᐊᕈᑎᖃᖅᑰᕐᒪᑦ ᑐᖏᓕᖓᓄᑦ ᐊᖓᔪᖅᑳᖓᑕ ᑭᐅᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ ᑖᒃᑯᐊ ᓯᓚᑦᑐᖅᓴᕐᕕᖕᒥ ᒪᕐᕉᖕᓂᒃ 

ᐃᓐᓇᑐᖃᕐᓂᒃ ᐃᓐᓄᒃᓯᒪᔪᐃᑦ ᐃᖅᑲᓇᐃᔮᑦ ᑖᒃᑯᐊ ᐃᖃᓗᒃᑑᑦᑎᐊᕐᒥ ᐃᓐᓄᒃᑕᐅᓂᐊᖅᑐᖅ, ᑖᒃᑯᐊᓗ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᓂᒃ ᐱᐅᒃᓴᖅᖢᑎᒃ ᐃᓕᓐᓂᐊᖅᑎᓂᒃ ᓄᓇᓕᖕᓂᓗ ᓯᓚᑦᑐᖅᓴᕐᕕᖕᒥ 

ᐅᖃᐅᔾᔨᒋᐊᖅᑎᐅᔪᑦ ᐃᓐᓇᑐᖃᐃᑦ ᐊᒻᒪᓗᑦᑕᐅᖅ ᐊᑑᑎᖃᓪᓚᕆᒃᖢᑎᒃ ᐃᓕᓐᓂᐊᖅᑎᓂᒃ ᐱᔨᔅᓯᕈᑎᒋᔭᖏᓐᓂᒃ. 

ᖁᔭᓐᓇᒦᒃ ᐃᒃᓯᔭᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐅᓪᓛᒃᑯᑦ ᒪᓕᒐᓕᐅᖅᑎᒃ, ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᒃᑎᒃ. 

ᒥᓂᔅᑕ ᐱᒋᐊᕈᑎᖃᖅᑲᐅᒐᑦᑕ ᓇᓗᓇᐃᒃᑲᓐᓂᕐᔪᒡᓗᒍ ᒪᒃᐱᒐᖅ 4 ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂᒃ. 

 

ᕿᑎᐸᓗᐊᓂ ᐃᓄᕆᔨᒃᑯᑦ ᑖᒃᑯᐊ ᐃᓕᓐᓂᐊᕈᑎᖏᑦ ᐊᖏᖅᑕᐅᒃᐸᑕ ᑮᓇᐅᔭᖅᑐᕈᑎᒃᓴᖏᑦ ᓯᓚᑦᑐᖅᓴᕐᕕᒃ 

ᓴᓇᕙᓪᓕᐊᓂᐊᕐᒪᑕ ᓄᓇᓂ ᐊᐅᓪᓚᖃᑦᑕᕐᓗᑎᒃ ᐃᓕᓐᓂᐊᕐᓂᐊᕐᒪᑕ ᑕᒪᒃᑯᐊ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ. 

ᒥᓂᔅᑕ ᑖᓐᓇ ᓇᓗᓇᐃᖅᓯᒃᑲᓐᓂᕈᓐᓇᕐᒪᖔᑦ ᑭᓱ ᖃᓄᖅ ᑐᑭᖃᕐᒪᖔᑦ ᑖᓐᓇ ᓴᓇᓂᖅ ᓄᓇᕗᑦ 

ᐊᐅᓪᓚᖅᓯᒪᓂᕐᒧᑦ ᐃᓄᓕᕆᔨᒃᑯᑦ ᐃᓕᓐᓂᐊᕈᑎᒃᓴᐅᓂᐊᖅᑐᑦ. ᑕᐃᒃᑯᐊ ᓄᓇᒥ ᐊᐅᓪᓚᖃᑦᑕᕐᓗᑎᒃ 

ᐃᖅᑲᓇᐃᔭᖃᑦᑕᕐᓂᐊᖅᑐᑦ ᓇᓗᓇᐃᒃᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᓱᕋᒃᓯᖅᑲᐅᔪᖓ ᐃᒪᐃᑦᑐᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ 

ᖁᔭᓐᓇᒦᒃ ᒪᓕᒐᓕᐅᖅᑎ ᑖᓐᓇ ᐊᐱᖅᑯᑎᒋᒐᖕᓂ. 

 

ᐃᓄᓕᕆᔨᐅᓂᕐᒧᑦ ᑐᕌᒐᔪᑦ ᐱᓪᓗᒋᑦ ᑖᒃᑯᐊ ᑕᒪᒃᑯᓄᖓ ᑐᕌᒐᔪᓂᒃ ᐋᖅᑭᒃᓱᐃᓯᒪᔪᒍᑦ ᐆᒃᑑᑎᒋᓗᒍ 

ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᖅ. ᑲᖏᖅᖠᓂᖅᑕᐅᖅ ᐆᒪᔪᓕᕆᓂᕐᒧᑦ 

ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᔪᓐᓇᓚᐅᕐᒥᔪᑦ ᑖᓐᓇ ᐊᐱᖅᑯᑎᒋᔭᐅᔪᖅ ᐃᓛᒃ, ᑭᒡᒍᑎᒐ 

ᐃᓚᔭᐅᔪᓐᓇᕐᓂᐊᕐᒪᑦ ᐊᖓᔪᖅᑳᖑᑲᐃᓐᓇᖅᑐᒧᑦ ᑐᓐᓂᖁᑎᒋᔪᒪᔭᕋ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊ 

ᐃᓄᓕᕆᔨᓐᖑᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᑕᐃᑲᓃᖏᓐᓇᕐᓂᐊᖅᑐᖅ ᓄᓇᒥᒃ ᐃᓄᐃᑦ ᐱᖅᑯᓯᖏᓐᓂᒃ 

ᐅᖃᐅᓯᖏᓐᓂᒡᓗ ᐊᑐᒃᑲᓐᓂᕈᒪᓂᐊᖅᑐᒍᑦ ᐸᐃᑉᐹᖅᑖᕋᓱᒃᑐᓄᑦ ᑐᕌᖓᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᒪᒃᐱᖅᑐᒐᖅ 5-ᒥ 

ᑐᑭᓯᒃᑲᓐᓂᕈᒪᒋᓪᓗᒍ. ᑕᖅᑳᖔᖅᑐᓂᒃ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᓯᓚᑦᑐᖅᓴᕐᕕᒃᑯᑦ ᑕᖅᑳᖓᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ $19,109,000-ᖑᓂᐊᕐᓂᕋᖅᑕᐅᔪᖅ ᐊᑭᑭᓐᓂᖅᓴᓪᓚᕆᐅᓪᓗᓂᓗ ᐊᕐᕌᓂᓂᓴᕐᓂᒃ. 

 

ᐊᖏᕈᑎᓂᒃ ᓱᓕ ᐱᓕᕆᐊᖃᕈᔅᓯ ᖃᖓ ᑕᐃᒃᑯᐊ ᐱᔭᕇᖅᑕᐅᓛᖅᐸᑦ ᐊᒻᒪᓗ ᖃᓄᐃᑦᑐᓂᒃ ᐃᓕᖕᓄᑦ 

ᐃᓕᓐᓂᐊᕈᑎᒃᓴᓄᑦ ᐊᑐᖅᑕᐅᓂᐊᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᑖᓐᓇ ᖁᔭᓐᓇᒦᒃ ᐊᐱᖅᑯᑎᒋᖕᒪᒍ. 

ᑕᐃᒃᑯᐊ ᐊᖏᕈᑎᒃ ᐱᔭᕇᖅᓯᒪᔪᒪᓛᖅᑕᕗᑦ ᐅᐱᕐᖔᖅ. ᐊᐅᔭᖃᐃ, ᐅᐱᕐᖔᖅ ᓄᖑᓕᖅᐸᑦ ᐃᓱᓕᓕᖅᐸᖅ 

ᐊᐅᔭᒥᓘᓐᓃᑦ. ᐊᒻᒪᓗ ᑕᐃᒃᑯᐊ ᐊᖏᕈᑏᑦ ᓄᓇᕗᒥ ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᒃᓴᐃᑦ 

ᐊᑐᕋᔭᖅᑕᕗᑦ pathfinder-ᑯᑦ ᐊᖏᕈᑏᑦ ᐊᖅᑯᑎᒋᓗᒋᑦ. ᐊᒻᒪᓗ ᑕᐃᒃᑯᐊ ᐊᖏᕈᑏᑦ ᐱᔭᕇᕈᒥᓇᖅᑐᑦ 

ᑕᐃᒪᐅᓕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᓇᓗᓇᐃᒃᑲᓐᓂᕋᖕᓂ. ᐊᓯᐊᓄᑦ ᓄᓇᓖᑦ 

ᐊᑐᓂ ᐃᓐᓇᐃᑦ ᐃᓕᓐᓂᐊᕐᕕᖏᑦ ᐊᕐᕌᒍᓄᑦ 20-ᓄᑦ ᖃᓄᐃᓕᖓᓂᐊᕐᒪᖔᑦ ᖃᐅᔨᓴᖅᑕᐅᖃᑦᑕᕐᒪᑕ ᒪᑯᐊᓗ 

ᐃᓕᓐᓂᐊᕈᑎᒃᓴᐃᑦ ᖃᓄᐃᑦᑐᓂᒃ ᐊᑐᖅᑕᐅᔪᒪᖕᒪᖔᖏᑦ ᑐᑭᓯᓇᓱᖕᓂᖃᖃᑦᑕᕐᒪᑦ, ᑕᐃᒃᑯᐊ ᖃᐅᔨᓴᐃᓂᒃᑯᑦ ᑭᓱᒃ 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᑦᑎᐊᖅᐸᑦ ᐆᒃᑑᑎᒋᓗᒋᑦ ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᕈᑎᒃᓴᓂᒃ ᑐᒃᓯᕌᕆᔭᐅᔪᓂᒃ ᓴᖅᑭᑦᑎᖃᑦᑕᖅᐹᑦ ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᓄᓇᓕᖕᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓇᐃᒡᓕᑎᕐᓗᒍ, ᐄ. ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᐃᒃᑯᐊ ᓄᓇᓕᖕᓂ ᖃᐅᔨᓴᐃᔾᔪᑎᒋᖃᑦᑕᕋᑦᑎᒍᑦ ᖃᓄᐃᑦᑐᓂᒃ ᐃᓕᓐᓂᐊᕈᑎᒃᓴᓂᒃ 

ᑕᑯᔪᒪᖕᒪᖔᖏᑦ ᓄᓇᖅᑲᑎᒌᑦ ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᕕᖏᑦ ᐊᒃᓱᐊᓗᒃ ᐃᑲᔫᑎᖃᖃᑦᑕᖅᑐᑦ 

ᓇᓗᓇᐃᔭᐃᑎᓪᓗᒋᑦ ᐃᓕᓐᓂᐊᕈᑎᒃᓴᓕᕆᑎᓪᓗᑕ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᒥᓂᔅᑕᓗ. ᓴᓇᔨᓪᓚᕈᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ 

ᐊᕐᕌᒍᑕᒫᑦ ᑐᒃᓯᕌᖃᖃᑦᑕᕐᒪᑕ ᒥᓂᔅᑕᖃᐃ ᓇᓗᓇᐃᔭᐃᔪᓇᖅᐳᖅ ᖃᒪᓂᑦᑐᐊᕐᒥ ᓴᓇᔨᓪᓚᕆᓐᖑᕆᐅᖅᓴᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑐᖃᓛᕐᒪᖔᑦ. 

 

15 ᐊᕐᕌᒍᖅᑲᐃ ᑕᐃᒫᒃ ᐊᑯᓂᐅᑎᒋᔪᖅ ᑐᒃᓯᕌᕆᓯᒪᓕᕋᑦᑎᒍᑦ. ᐱᖓᓱᑦ ᐊᕐᕌᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᐊᐱᖅᑯᑎᒃᓴᖅ ᑭᐅᔭᕐᓂᖏᑦᑐᖅ 

ᒪᒥᐊᓇᖅᑐᖅ ᐃᓗᓕᑯᓘᔭᖏᓐᓂᒃ ᐱᓯᒪᖏᓐᓇᑦᑕ ᑭᓯᐊᓂ ᓯᓚᑦᑐᖅᓴᕐᕕᒃᑯᑦ ᑮᓇᐅᔭᖃᖅᑎᒃᑎᓯᒪᔪᑦ 

ᐅᔭᕋᖕᓂᐊᕐᓂᓕᕆᓂᕐᒧᑦ ᑐᕌᒐᔪᓂᒃ ᐃᓕᓐᓂᐊᕈᑎᒃᓴᓂᒃ ᐱᑕᖃᕐᓂᐊᕐᒪᑦ, ᐊᒻᒪ ᖃᒪᓂᑦᑐᐊᕐᒥ, ᓵᓐᓃᖏᒻᒪᑕ 

ᑕᐃᒃᑯᐊ ᑎᑎᖅᑲᖏᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᒥᓂᔅᑕ. ᒥᓂᔅᑕᖃᐃ ᑎᑎᕋᓛᖅᐳᖅ ᐅᕙᓐᓄᑦ ᐅᕝᕙᓘᓐᓃᑦ 

ᑲᑎᒪᔨᕋᓛᓄᑦ ᑎᑎᕋᓛᖅᐳᖅ 2008-ᒥᓂᑦ ᑕᐃᒃᑯᐊ ᐊᖅᑯᑏᑦ ᓴᓇᔭᐅᓯᒋᐊᓚᐅᖅᓯᒪᖕᒪᑕ ᐊᐳᖅᓯᓐᓈᖅᑑᑉ 

ᐅᔭᕋᖕᓂᐊᕐᕕᖓᓐᓄᑦ ᑕᐃᑯᓄᖔᖅᑐᖃᐃ ᑎᑎᕋᐅᓯᕆᓗᒋᑦ ᓇᓗᓇᐃᔭᓛᖅᐸᖏᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃ. ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᓂᕆᐅᒃᐳᒍᑦ. ᐅᓇ 

ᐊᐱᖅᑯᑎᒋᔪᒪᓕᕐᒥᔭᕋ ᑖᓐᓇ ᒥᓂᔅᑕᕆᔭᐅᔪᖅ ᖃᒪᓂᑦᑐᐊᕐᒧᐊᓚᐅᕐᒪᑦ ᑭᖑᓪᓕᕐᒥᓗ ᑕᐃᖕᓇ ᓯᓚᑦᑐᖅᓴᕐᕕᒃ 

ᑕᑯᔭᖅᑐᓚᐅᖅᖢᓂᐅᒃ ᑕᐃᑲᓃᑯᑖᒃᖢᓂ ᐃᑲᕐᕌᖕᓄᑦ ᒪᕐᕉᖕᓄᑦ ᓇᑉᐸᖓᓄᓪᓗ. ᑕᐃᑲᓂ ᐃᒡᓗᕈᓯᖅᑕᖃᕐᒪᑦ 

ᐃᓐᓄᒃᑕᐅᓚᐅᖅᓯᒪᖏᑦᑐᒥᒃ ᓂᕿᓕᐅᕐᓂᕐᒥᒃ ᐃᓕᓐᓂᐊᕈᑎᒋᔭᐅᒃᐸᑦ ᐱᐅᓪᓚᕆᒐᔭᖅᑐᖅ ᐅᔭᕋᖕᓂᐊᕐᕕᖕᒧᑦ 

ᓄᓇᓕᖕᓄᓪᓗ. 

 

ᐃᒻᒪᖃ ᒪᑯᓄᖓ ᓰᕐᓇᕈᔪᒃᑐᓄᑦ ᐸᓚᐅᒑᓂᒃ ᓴᓇᕕᐅᓗᑎᒃ, ᖃᒪᓂᑦᑐᐊᕐᒥᑐᐃᓐᓇᐅᖏᑦᑐᖅ ᐃᓐᓇᐃᑦ 

ᐃᓕᓐᓂᐊᕐᕕᓕᒫᖏᓐᓂᒃ ᐃᒡᓗᕈᓯᕐᒥᒃ ᐊᑐᖅᑕᐅᖏᑦᑐᖅᑕᖃᖅᐸᑦ ᓂᕿᓕᐅᕆᐅᖅᓴᕐᕕᐅᒃᐸᑦ ᐱᐅᔪᐊᓘᒐᔭᖅᑐᖅ. 

ᑕᐃᒃᑯᐊ ᐃᒡᓗᕈᓯᓕᒫᑦ ᐊᑐᖅᑕᐅᓂᐊᖅᐸᑕ ᐱᓗᐊᕐᓗᒍ ᖃᒪᓂᑦᑐᐊᕐᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ ᑖᓐᓇ 

ᐊᐱᖅᑯᑎᒋᖕᒪᒍ. ᐃ, ᖁᕕᐊᓇᓚᐅᖅᓯᒪᔪᖅ ᑕᑯᔭᖅᑐᕋᒪ ᐃᓐᓇᐃᑦ ᐃᓕᓐᓂᐊᕐᕕᖓᓐᓂᒃ ᖃᒪᓂᑦᑐᐊᕐᒥ. 

ᓂᕿᓕᐅᕆᐅᖅᓴᕐᓂᖅ ᑕᖅᑳᖓᑦ ᑮᓇᐅᔭᖃᖅᑎᑕᐅᖃᑦᑕᕐᒪᑕ ᓯᓚᑦᑐᖅᓴᕐᕕᒃᑯᑦ ᑮᓇᐅᔭᓂᒃ ᕿᓂᕆᐊᖃᕋᔭᖅᑐᑦ 

ᑮᓇᐅᔭᖅᑖᕐᓗᑎᒃ ᑕᐃᒪᐃᑦᑐᒥᒃ ᓴᖅᑭᑦᑎᔪᒪᓂᐊᖅᐸᑦ ᐃᓕᓐᓂᐊᕈᑎᒃᓴᒥᒃ. 

 

ᓯᓚᑦᑐᖅᓴᕐᕕᒃᑯᑦ ᓂᕿᓕᕆᔨᐅᑲᐃᓐᓇᕋᔭᖅᑐᓂᒃ ᐃᓕᓐᓂᐊᖅᑎᒃᑎᖃᑦᑕᕐᒥᔪᑦ ᐊᒻᒪᓗ ᖃᒪᓂᑦᑐᐊᕐᒥ ᑖᒃᑯᓇᖓᑦ 

ᑮᓇᐅᔭᓂᒃ ᐱᓇᓱᒍᓐᓇᖅᑐᑦ ᓴᖅᑭᑦᑎᔪᓐᓇᕐᓂᐊᕐᒪᑕ ᐃᓕᓐᓂᐊᕈᑎᒃᓴᓂᒃ ᓄᓇᓖᑦ ᐃᓛᒃ ᐊᐱᕆᖃᑦᑕᕋᑦᑕ 

ᖃᓄᐃᑦᑐᓂᒃ ᐃᓕᓐᓂᐊᕈᑎᒃᓴᓂᒃ ᑕᑯᔪᒪᖕᒪᖔᑕ, ᐊᑏ ᑖᓐᓇ ᒪᓕᒐᓕᐅᖅᑎ ᐃᓐᓇᐃᑦ ᐃᓕᓐᓂᐊᕐᕕᖓᓄᑦ 

ᐅᖃᓪᓚᖃᑎᖃᕐᓕ ᑕᒪᓐᓇ ᓴᖅᑭᑕᐅᔪᓐᓇᕐᓂᐊᕐᒪᑦ ᓂᕿᓕᐅᕆᐅᖅᓴᓂᕐᒥᒡᓗ ᐃᓕᓐᓂᐊᕈᑎᒃᓴᓂᒃ ᐱᓇᓱᒡᓗᓂ. 

 

ᐃᒃᑯᐊ ᐊᐅᐸᖅᑐᓂᒃ ᓇᓗᓇᐃᒃᑯᑕᖅᑖᖃᑦᑕᕐᒪᑕ ᐃᓱᓕᑦᑎᔪᑦ ᓇᓂᑐᐃᓐᓇᕐᓗ ᐃᖅᑲᓇᐃᔭᕈᓐᓇᖅᓯᓪᓗᑎᒃ. 

ᓂᕿᓕᐅᕆᐅᖅᓴᕐᓂᕐᒧᑦ ᑐᕌᖓᔪᓂᒃ ᐱᔪᒪᒍᔅᓯ ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ ᓂᕿᓕᐅᕐᕕᖕᒥ ᑰᖃᕐᕕᖕᒥᑦ 

ᑭᓱᒃᑯᑖᑦ ᐊᑐᕆᐊᓖᑦ ᓂᐅᕕᖅᑕᐅᔪᓐᓇᕐᓂᐊᕐᒪᑕ. 

 

ᐃ, ᖃᒪᓂᑦᑐᐊᕐᒥ ᑕᐃᒪᐃᓕᐅᕈᓐᓇᖅᑐᑦ. ᐃᒪᐃᓕᐅᓚᐅᕆᔅᓰᓚᒍᓐᓇᖏᓐᓇᒃᑭᑦ ᐃᖅᑲᓇᐃᔭᖅᑏᑦ ᑭᓯᐊᓂ ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᐊᖅᑯᑎᒋᓗᒋᑦ ᐃᖅᑲᓇᐃᔭᖅᑎᕗᑦ ᐃᑲᔪᕈᓐᓇᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᒥᓂᔅᑕᕆᔭᐅᔪᖅ ᐅᖃᖅᑲᐅᖕᒪᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᑕᖅᑳᖔᖅᑐᓂᒃ ᑮᓇᐅᔭᓂᒃ ᕿᓂᕈᓐᓇᖅᑐᑦ, ᑕᐃᖕᓇ ᐃᓐᓄᒃᑕᐅᓯᒪᖕᒫᑦ? ᐅᕝᕙᓘᓐᓃᑦ ᐃᓐᓄᒃᑕᐅᓯᒪᖏᓚᖅ 

ᑕᖅᑳᖓᑦ ᑮᓇᐅᔭᖅᑖᕈᓐᓇᐃᓪᓕᖃᑦᑕᖅᐹᑦ ᐃᓐᓄᒃᑕᐅᓯᒪᖏᓐᓂᖓ ᐱᔾᔪᑎᒋᓪᓗᒍ?  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᓕᒐᓕᐅᖅᑎ ᐊᐱᕆᖕᒪᑦ. ᑖᓐᓇ 

ᐊᐱᖅᑯᑦ ᐊᖓᔪᖅᑳᖑᑲᐃᓐᓇᖅᑐᒧᑦ ᑐᓐᓂᖅᑯᑎᒋᔪᒪᔭᕋ, (ᑐᓵᔨᒃᑰᖏᑦᑐᖅ) ᐊᖓᔪᖅᑳᖑᑲᐃᓐᓇᖅᑐᒧᑦ, ᒥᔅ 

ᐳᕋᐃᔅᒧ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᓐᖓᖕᓂ. 

ᐃᖅᑲᓇᐃᔭᖅᑎᑕᖃᓐᖏᑦᑐᖅ ᑕᖅᑳᖓᑦ ᑮᓇᐅᔭᓂᒃ ᕿᓂᖅᑎᒃᑎᔨᒥᒃ. ᐊᒻᒪ ᑕᐃᒃᑯᐊ ᓯᓚᑦᑐᕐᓴᕖᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᖅᓯᐅᓕᕌᖓᒥᒃ. ᐄ, ᑖᓐᓇ ᑐᒃᓯᕌᕆᔭᖓᑦ ᓇᓗᓇᐃᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑐᑭᓯᓇᖅᓯᖕᒪᑦ. ᒥᓂᔅᑕ ᐅᖃᓪᓚᒃᑎᓪᓗᒍ 

ᐃᖅᑲᓇᐃᔭᖅᑎᑕᖃᖅᑰᔨᖅᑲᐅᒻᒪᑦ ᑕᖅᑳᖓᑦ ᑮᓇᐅᔭᓂᒃ ᕿᓂᖅᑎᒃᑎᔨᒥᒃ. ᓱᓇᕝᕙ ᐃᖅᑲᓇᐃᔭᖅᑎᖃᓐᖏᑎᒡᓗᒍ 

ᕿᓂᖅᑎᒃᑎᔨᒥᒃ.  

 

ᐊᓯᐊᓄᑦ. ᖃᕆᓴᐅᔭᒃᑯᑦ ᐃᓕᓐᓂᐊᕐᓂᖅ ᒥᓂᔅᑕ ᐅᖃᖅᑲᐅᖕᒪᑦ, ᐃᖅᑲᓇᐃᔮᓂᒃ ᐃᓐᓄᐃᔪᓐᓇᐃᓕᐅᖅᑲᓯᒪᖕᒪᑦ. 

ᖃᓄᖅ ᖃᕆᓴᐅᔭᓂᒃ ᐊᑐᕐᓂᖅᓴᐅᓂᐊᓕᖅᐱᓰ?  

ᐊᕐᕌᓂ ᑐᓴᓚᐅᖅᓯᒪᒐᑦᑕ ᒑᓚᒃᓯᒃᑯᓐᓂᒎᖅ ᐊᑐᕐᓂᐊᕐᒪᑦ, ᐊᑐᖅᑕᐅᖃᑦᑕᕈᓐᓇᓂᐊᕐᒪᑕ ᖃᕆᓴᐅᔭᒃᑯᑦ 

ᐃᓕᓐᓂᐊᕐᓗᑎᒃ, ᐊᕕᑦᑐᖅᒪᔪᓂᑐᐃᓐᓇᐅᖏᑦᑐᖅ ᐃᓕᓐᓂᐊᕈᑎᒃᓴᐃᑦ ᐊᑐᐃᓇᐅᓂᖅᓴᐅᖁᒡᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᐊᐱᖅᑯᑎᒋᖕᒪᒍ. 

ᖃᕆᓴᐅᔭᒃᑯᑦ ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ. ᓄᓇᕗᒻᒥ ᐃᓕᓴᐃᔨᓐᖑᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᐃᑦ 

ᐃᓄᓕᕆᔨᒃᑯᓪᓗ ᖃᕆᓴᐅᔭᒃᑯᑦ ᐃᓕᓐᓂᐊᕈᑎᒋᔭᐅᔪᓐᓇᖅᑐᑦ. ᐊᖕᒪ, ᐋᖅᑭᑦᓱᐃᕙᓪᓕᐊᔪᒍᑦ ᐸᐃᕆᔨᒃᓴᓄᑦ 

ᐃᓕᓐᓂᐊᕈᑎᒃᓴᓂᒃ ᐊᖕᒪᓗ ᐊᑐᖅᓯᒪᔭᕗᑦ ᐃᓕᑉᐹᓪᓕᐅᑎᒋᒐᑦᑎᒃᑯᑦ ᖃᕆᓴᐅᔭᒃᑯᑦ ᑕᒪᒃᑯᐊ 

ᐃᓕᓐᓂᐊᕈᑎᒋᔭᐅᔪᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒪᒃᓴᖅᓯᐅᕈᑕᐅᒋᕚ ᓴᓇᔨᓪᓚᕆᓐᖑᕆᐅᖅᓴᓂᕐᒧᑦ 

ᐃᓕᓐᓂᐊᕈᑎᒃᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ ᐊᖓᔪᖅᑳᖑᑲᐃᓐᓇᖅᑐᒧᑦ 

ᑐᓐᓂᖅᑯᑎᒋᔪᒪᔭᕋ, ᒥᔅ ᐳᕋᐃᔅᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᓄᕙᒡᔪᐊᕐᓇᖅ 19ᖑᑎᓪᓗᒍ 

ᓴᓇᔨᓪᓚᕆᓐᖑᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᖃᕋᓴᐅᔭᒃᑰᖅᑎᑕᐅᔪᓐᓇᓚᐅᖏᒻᒪᑕ. ᐊᒻᒪᓗ ᑐᑭᓯᐅᒪᓂᕋ 

ᒪᓕᒃᖢᒍ ᐅᐸᒃᓯᒪᓪᓚᑦᑖᕐᓗᑎᒃ ᑭᓯᐊᓂ ᐃᓕᓐᓂᐊᖅᑎᓪᓗᒋᑦ ᐱᐅᓂᖅᓴᖅ. ᑕᐃᒪ ᓴᓇᔨᓪᓚᕆᓐᖑᕆᐅᖅᓴᓂᕐᒥᒃ 

ᐃᓕᓐᓂᐊᓚᐅᓐᖏᓐᓂᖏᓐᓂᒃ ᓯᕗᕐᖓᓂ ᐱᓕᒻᒪᒃᓴᖅᑕᐅᖃᑦᑕᕐᒪᑕ ᑕᐃᒃᑯᑎᒎᓈᕈᓐᓇᕐᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᕈᒥᓇᖅ ᐅᕙᓐᓄᑦ.  

 

ᐅᑎᕐᕕᒋᓗᒋᑦ ᓯᓚᑦᑐᖅᓴᕐᕕᒃᑯᑦ ᐃᓕᓴᖅᑎᓄᑦ ᒪᐅᓇᑐᐃᓐᓇᖅ ᓄᖅᑲᖃᑦᑕᕐᒪᑦ. ᐃᒻᒪᖄ 

ᓄᑖᖑᕆᐊᖅᑎᑕᐅᔪᓐᓇᕐᒪᖔᖏᑦ ᐃᓕᓐᓂᐊᕌᓂᒍᓐᓇᕐᓂᐊᕐᒪᑕ ᓂᕿᓕᐅᕆᐅᖅᓴᔪᑦ. 

ᓄᑖᖑᕆᐊᖅᑎᑕᐅᔭᕆᐊᖃᖅᑰᕐᒪᑕ, ᐃᒻᒪᖄ ᓄᑖᓐᖑᕆᐊᖅᑎᑕᐅᒻᒪᑕ ᐃᖅᑲᓇᐃᔮᕆᔪᒪᔭᒥᓐᓄᑦ ᐃᓯᕈᓐᓇᕋᔭᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒐᕕᑦ. 

ᐃᓕᓴᐃᔨᕘᑦ ᐊᐅᓚᑦᑎᔩᓪᓗ ᕿᓂᖃᑦᑕᖅᑐᑦ, ᐅᖃᖃᑎᖃᕋᓱᖃᑦᑕᖅᑐᑦ ᐃᓕᓐᓂᐊᖅᑎᓂᒃ. 

ᓄᖅᑲᕈᒪᓕᕐᓂᖅᑲᑕᓘᓐᓃᑦ, ᓱᒻᒪᑦ ᓄᖅᑲᕈᒪᒻᒪᖔᑕ ᐊᐱᖅᓱᖅᑕᐅᓲᑦ. ᐊᔾᔨᒌᖏᑦᑐᓂᒃ ᐱᔾᔪᑎᖃᓲᑦ, ᐃᓚᖏᑦ 

ᐊᐅᓚᕈᓐᓇᓲᕆᖏᓇᑦᑎᒍ ᐱᒡᒐᓇᖅᑐᖅᓯᐅᕈᑎᖏᑦ ᐃᓄᖏᓐᓂᒃ. ᑕᒪᐅᓇ ᐃᑲᔪᕋᓱᑉᐸᒃᑲᓗᐊᖅᑐᒍᑦ 

ᐃᓕᓐᓂᐊᖅᑎᓂᒃ. ᐅᖃᐅᔾᔨᒋᐊᖃᑦᑕᖅᑐᑕᓘ ᐃᓕᓐᓂᐊᖅᑎᓂᒃ ᖃᓄᓕᒫᖅ, ᓄᖅᑲᑎᒃᑕᐅᓕᒪᒐᓱᒃᑲᓗᐊᖅᑐᒋᑦ. ᐄ, 

ᐅᖃᖃᑎᐅᖃᑦᑕᖅᑐᓂᒃᑯᐊ ᓄᖅᑲᓚᐅᖏᓐᓂᖏᓐᓂᑦ ᐃᓕᓐᓂᐊᖅᑏᑦ. ᐃᓕᓴᔩᓪᓗ ᐊᐅᓚᑦᑎᔩᓪᓗ 

ᐅᖃᖃᑎᖃᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐊᓯᖔᖓᓂᒃ ᐃᓕᓐᓂᐊᕋᔅᓴᒥᒃ ᐊᐱᖅᑯᑎᖃᕈᒪᓕᕐᒥᒐᒪ. 

ᑕᐃᒃᑯᐊᔨᑭᐊᖅ ᑐᓵᔨᕈᕆᐅᖅᓴᔪᑦ ᐃᓕᓐᓂᐊᖅᑎᑕᐅᔪᑦ ᒫᓐᓇ ᖃᑦᑎᐅᕙᑦ, ᐊᑎᓕᐅᖅᓯᒪᕙᑦ ᐃᓕᓐᓂᐊᕈᒪᓪᓗᑎᒃ 

ᐊᒻᒪ ᓇᒥ? ᐃᓕᓐᓂᐊᖅᑎᑕᐅᑉᐸᑦ ᐊᒻᒪᓗ ᖃᓄᑎᒋ ᐱᔭᕇᖅᑐᖃᖃᑦᑕᖅᑲ ᑕᕝᕙᖓᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. 

ᑐᓵᔨᕈᕆᐅᖅᓴᔪᐃᑦ ᐃᓕᓴᑎᑕᐅᔪᐃᑦ ᓯᓚᑦᑐᖅᓴᕐᕕᑯᓐᓄᑦ ᐊᕐᕌᒍᑕᒫᑦ ᐊᑐᐃᓐᓇᐅᑎᑕᐅᖃᑦᑕᖅᑐᖅ, ᓄᓇᑦᑕ 

ᓯᓚᑦᑐᖅᓴᕐᕕᖓᓂ ᐃᖃᓗᓐᓂ. ᑎᓴᒪᐅᔪᑦ ᐊᑎᓕᐅᖅᓯᒪᔪᑦ 2023-2024 ᒪᓄᑦ, ᑐᓵᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᕈᒪᔪᑦ ᓯᕗᓪᓕᖅᐹᖓᓂᒃ ᐊᕐᕌᒍᖓᓂᒃ, ᑎᓴᒪᑦ ᐊᕐᕌᒍᖓᓂᒃ ᐊᐃᑉᐹᓃᓕᖅᑐᐃᑦ, ᑖᒃᑯᐊ 

ᐊᐃᑉᐹᓃᓕᖅᑎᓪᓗᒋᑦ ᕿᒥᕐᕈᔭᐅᓚᐅᕐᖓᑕ ᐊᐃᑉᐹᓂᒃ ᐊᕐᕌᒍᖓᓂᒃ ᐃᓕᓐᓂᐊᓕᖅᑐᐃᑦ ᐃᓕᓐᓂᐊᕈᑎᖏᑦ 

ᕿᒥᕐᕈᔭᐅᓚᐅᕐᖓᑕ, 23 ᐊᒻᒪ 2024ᒥ ᐊᕐᕌᒍᖓᓄᑦ ᐊᐃᑉᐹᓄᑦ ᐃᓕᓐᓂᐊᖅᑎᑕᖃᓚᐅᖏᑦᑐᖅ. ᖁᔭᓐᓇᒦᒃ. 

ᒪᒥᐊᓇᖅ ᐃᔅᓯᕙᐅᑖᖅ. ᐃᓕᓴᐃᔨᑕᖃᕐᒥᔪᖅ ᑐᓵᔨᕈᕆᐅᖅᒪᑎᒃᑎᔪᒥᒃ ᑲᖏᖅᑐᒑᐱᒻᒥᒃ ᐊᕐᕌᒍᖓᓂᓕ ᑕᐃᒃᑯᐊ 

ᐱᖓᔪᐊᓃᓕᖅᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᑭᖑᓪᓕᖅᐹᖅ ᑖᔅᓱᒥᖓ ᐊᐱᖅᑯᑎᒋᓗᒍ. ᐱᖅᑯᓯᓕᕆᕕᒻᒥᒃ, 

ᐱᖅᑯᓯᓕᕆᕕᒃ ᑕᐃᓐᓇ ᓯᓚᑦᑐᖅᓴᕐᕕᐅᑉ ᐃᓕᓴᕕᖓᓃᑦᑐᖅ ᑲᖏᖅᑐᒑᐱᒻᒥ ᐃᒡᓗᓕᒻᒥᓗ. ᖃᓄᕐᖑᑯᐊ 

ᐃᑲᔪᖅᓯᖅᑕᐅᖃᑦᑕᖅᑲᑦ ᓯᓚᑦᑐᖅᓴᕐᕕᐅᑉ ᓯᓚᑖᓂᒃᑐᐃᑦ ᓯᓚᑦᑐᖅᓴᕐᕕᕋᓛᑦ? ᖃᓄᖅ ᐋᖅᑭᒋᐊᖅᑕᐅᕙᑉᐸᑦ?  

 

ᐱᔾᔪᑎᖃᖅᑐᖓ ᐊᐱᕆᓪᓗᖓ ᐃᓐᓇᒻᒪᕆᒻᒥᒃ ᐃᓅᒍᓐᓃᖅᑐᖃᕋᐃᒻᒪᑦ ᐊᓯᐅᔨᖃᑦᑕᕋᑦᑕ ᐃᓄᐃᑦ ᐃᓕᖅᑯᓯᖏᓐᓂᒃ 

ᐊᑐᖅᓯᒪᔭᖏᓐᓂᒃ, ᖃᐅᔨᒪᔭᑐᖃᖏᓐᓂᓪᓗ, ᖃᐅᔨᒪᓂᐊᓗᖏᓐᓂᒃ ᓯᓚᐅᑉ ᓄᓇᐅᓪᓗ ᒥᔅᓵᓄᑦ, ᓂᕐᔪᑏᑦ, ᐃᓚᒌᑦ 

ᑕᒪᒃᑯᐊᕈᓘᔮᓗᐃᑦ ᐊᓯᐅᖃᑦᑕᕐᖓᑕ. ᐊᑑᑎᓕᓪᓚᕆᐊᓘᒍᓐᓇᖅᑐᓂ ᐃᓕᓐᓂᐊᕈᑎᓕᐊᖑᑉᐸᑕ.  

 

ᖃᓄᑎᒋ ᐃᑲᔪᖅᓯᖅᑕᐅᖃᑦᑕᖅᑲᑦ ᐱᖅᑯᓯᓕᕆᕕᒻᒥ ᐃᓕᓴᔪᑦ? ᐃᑲᔪᖅᓯᖅᑕᐅᕙᑉᐸᑕᐃᓛᒃ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᐱᖅᑯᑦ ᑭᐅᔭᐅᖔᖁᔭᕋ ᐊᖓᔪᖅᑳ 

ᑐᖏᓕᖓᓄᑦ, ᐊᑕᑲᐃᓐᓇᖅᑐᒧᑦ ᐊᖓᔪᖅᑳᑦ ᑐᖏᓕᖓᓄᑦ, ᒥᔅ ᐳᕋᐃᔅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ.  

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᓯᓚᑦᑐᖅᓴᕐᕕᒃ 

ᐊᖓᔪᖅᑳᖓ ᐱᖅᑯᓯᓕᕆᔨ ᐃᖅᑲᓇᐃᔮᖓ ᐃᓄᖃᓐᖏᒻᒪᑦ ᒫᓐᓇ, ᐃᓐᓄᒐᓱᔅᓯᒪᔭᕋᓗᐊᕗᑦ. ᐋᖅᑭᔅᓯᒪᔪᓂᒃ 

ᐃᑲᔪᖅᓯᖅᑕᐅᖃᑦᑕᕆᐊᖃᕐᖓᑕ. ᑖᓐᓇᑦᑕᐅᖅ ᑎᑎᕋᖅᓯᒪᒻᒥᔭᕗᑦ ᐱᓕᕆᐊᖑᕆᐊᖃᕐᖓᑦ. 

ᐃᑲᔪᖅᓯᖅᑕᐅᕙᑉᐸᑕᐃᓛᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓇᑦᑎᐊᓂᐊᕐᖓᑦ, ᑕᐃᓐᓇ ᐊᖓᔪᖅᑳ ᐃᓂᖓ, 

ᓴᖅᑭᔮᖅᑎᑕᐅᕚ ᑕᖅᑲᐅᖓ, ᐊᒻᒪ ᖃᓄᐃᓕᖓᓕᖅᑲ ᓴᖅᑭᔮᖅᑎᑕᐅᓐᓂᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑕᐃᒫᔅᓴᐃᓐᓇᖅ ᐊᐱᕆᕋᑖᕐᖓᑦ ᒥᔅ ᐳᕋᐃᔅᒧᑦ, ᑭᐅᔭᐅᑎᒃᑲᓂᕐᓂᐊᕋᒃᑯ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᒃᑲᓂᕐᖓᑦ ᑕᐃᒫᒃ. ᐃᖅᑲᓇᐃᔮᖅ ᓴᖅᑭᐸᓪᓕᐊᔭᕗᑦ ᒫᓐᓇ 

ᐃᓐᓄᑦᑕᐅᓯᒪᑲᐃᓐᓇᖅᑐᖅ ᒪᕐᕉᓐᓄᑦ ᑲᖏᖅᑐᒑᐱᒻᒥ ᐊᑕᑲᐃᓐᓇᑑᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᖓᑦ ᓂᕈᐊᖅᑕᐅᓚᐅᖅᓯᒪᒐᒪ ᒪᓕᒐᓕᐅᕐᕕᒻᒥᒃ, 

ᑐᑭᓕᐅᕆᔨᓂᒃ ᑐᓵᔨᓂᒃ ᐃᓕᓐᓂᐊᑎᒃᑎᖁᔨᖃᑦᑕᖅᓯᒪᒐᓚ ᓇᑦᓯᓕᒻᒥᐅᓂᒃ ᐃᓄᖁᑎᓐᓂ. ᑕᕝᕙᓂ ᓈᓴᐅᑎᓖ 3-

5ᒥᒃ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ, ᓇᓗᓇᐃᖅᓯᓯᒪᒻᒪᑕ ᐃᓕᓴᐃᔨᕈᕆᐅᖅᓴᔪᑦ, ᐃᓄᓕᕆᕈᕆᐅᖅᓴᔫᑦ, 

ᑐᓵᔨᕈᕆᐅᖅᓴᔪᑦ ᑐᑭᓕᐅᕆᐳᕆᐅᖅᓴᔪᑦ, ᐊᒻᒪ ᐃᓕᓐᓂᐊᕆᐅᖅᓴᑎᒃᑎᓂᐅᔪᓂᒃ ᐃᓕᓐᓂᐊᕋᒃᓴᖁᑎᕋᔅᓴᖁᑎᖃᕋᔅᓯ 

ᐊᒥᓱᕈᕆᐊᕋᓱᐊᖅᑐᒋᒡᒎᖅ ᐃᓕᓴᐃᔨᔅᓴᐃᑦ ᐃᓄᐃᑦ.  

 

ᖃᑦᑎᐅᓕᖅᑲᑦ ᑕᐃᒪ ᐃᓄᐃᑦ ᐃᓕᓴᐃᔨᐅᖃᑦᑕᖅᑲᑦ ᑖᒃᑯᓄᖓ ᐃᓕᓐᓂᐊᖅᑕᐅᔪᓄᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒫᓐᓇ ᑖᒃᑯᐊ 

ᐱᓯᒪᓐᖏᓇᑦᑎᒍ, ᐱᓚᐅᕐᓗᒋᑦ ᑭᐅᒋᐊᕈᓐᓇᖅᑕᕋ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑐ. ᐄ, ᑕᐃᒃᑯᐊ ᓂᕆᐅᒋᓂᐊᓕᖅᑲᖅᑲ. 

ᐊᔭᐅᕆᔾᔪᑎᒋᖃᑦᑕᕐᓂᐊᕋᒃᑭᑦ ᑐᓵᔨᕗᑦ, ᑐᓵᔨᕈᕆᐅᖅᓴᖁᔨᓪᓗᖓ ᓇᑦᓯᓕᒻᒥ. ᑕᒪᒃᑯᐊᓗᑦᑕᐅᖅ ᑭᒃᑯᑐᐃᓐᓇᕐᓄᑦ 

ᑐᓴᕋᔅᓴᐃᑦ ᐃᓄᐃᓐᓇᖅᑎᑑᖅᑕᐅᖃᑦᑕᕋᓗᐊᕐᒥᒻᒪᑕ.  

 

ᐊᐱᕆᒋᐊᒃᑲᓂᕐᓂᐊᓕᖅᑯᖓ ᐊᓯᐊᓂᖔᖅ. ᐅᓇ ᐊᐱᕆᖅᑲᐅᒻᒪᑦ ᒪᓕᒐᓕᐅᖅᑎᐅᖃᑎᒐ, ᖃᓄᐃᓕᖓᓕᖅᑲᐅᓇ 

ᑐᓵᔨᕈᕆᐅᖅᓴᔪᑦ ᖃᓄᐃᓕᖓᖅᑲᑦ? ᖃᑦᑎᒃ ᐃᓕᓐᓂᐊᖃᑕᐅᒍᒪᓪᓗᑎᒃ ᐊᑎᓕᐅᖅᓯᒪᕙᑦ? ᐊᒻᒪᓗᑦᑕᐅᖅ ᐅᕙᖓ 

ᑐᑭᓯᓯᒪᔭᖓᒍᑦ, ᑐᓵᔨᕈᕆᐅᖅᓴᔪᐃᑦ ᐃᖃᓗᓐᓂ ᐃᓕᓴᔭᐅᕙᒻᒪᑕ ᐊᒻᒪᑦᑕᐅᖅ ᑐᑭᓯᒋᓪᓗᖓ 

ᑲᖏᖅᑐᒑᐱᓕᐊᓛᕐᖓᑖ?  

 

ᓯᕗᓪᓕᖅᐹᖅ ᐊᐱᖅᑯᑎᒐ, ᓇᑦᓯᓕᒻᒥᐅᓂᒃ ᐃᓕᓐᓂᐊᖅᑎᖅᑕᖃᖅᑲ? ᐊᒻᒪ ᐅᕙᖓ ᓂᕈᐊᖅᑕᐅᕕᒋᓯᒪᔭᖓᓂ 

ᐃᓕᓐᓂᐊᑎᒃᑎᓛᖅᑭᓰ ᑕᐃᒪᒃ ᖃᖓᑐᐃᓐᓇᖅ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑕᐃᒃᑯᐊ ᑐᓵᔨᕈᕆᐅᖅᓴᔪᐃᑦ ᐃᖃᓗᓐᓂ ᑎᓴᒪᐅᔪᑦ ᐊᑎᓕᐅᖅᓯᒪᔪᑦ, ᐊᒻᒪ ᐊᑕᐅᓯᐅᓪᓗᓂ ᐱᖓᔪᐊᓂ 

ᐊᕐᕌᒍᖓᓃᑦᑐᖅ ᐊᒻᒪ ᑲᖏᖅᑐᒑᐱᒻᒥ ᐃᓕᓴᔪᑦ ᐱᖓᔪᐊᓃᓕᒻᒥᔪᑦ ᐊᕐᕌᒍᖓᓂ. ᖃᑦᑎᐅᒻᒪᖔᑕ ᐊᐱᕆᕋᑖᕐᖓᑦ, 

ᕿᑎᕐᒥᐅᓂᒃ ᐃᓕᓐᓂᐊᖅᑐᖃᕐᒪᖔᖅ ᑐᑭᓕᐅᕆᔨᕈᕆᐅᖅᓴᓂᒻᒥ, ᑖᓐᓇ ᐱᓯᒪᓐᖏᓇᑦᑎᒍᑦ ᐅᕙᒍᑦ ᓵᖓᓂ. 

ᖃᐅᔨᒋᐊᕐᓗᒍ ᖃᐅᔨᒍᓐᓇᖅᑕᕗᑦ ᖃᑦᑎᐅᒻᒪᖔᑕ, ᑎᑎᕋᕐᕕᒋᓗᒍ ᑖᓐᓇ ᑲᑎᒪᔨ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ, ᓈᓴᐅᑎᓕᒃ 3ᒥᒃ-

10, 2023-2024ᒥᒎᖅ, ᑖᒃᑯᐊ ᖃᐅᔨᔭᕕᓃᑦ ᑲᑎᖅᓱᖅᑕᒥᓃᑦ ᐃᓐᓇᑐᖃᐃᑦ ᑲᑎᒪᑎᑕᐅᑎᓪᓗᒋᑦ 

ᕿᒥᕐᕈᔭᐅᓛᕐᖓᑕᒎᖅ. 

ᖃᓄᕐᖑᑯᐊ ᑲᑎᖅᓱᖅᑕᒥᓃᑦ ᐃᓐᓇᑐᖃᐃᑦ ᑲᑎᒪᑎᓪᓗᒋᑦ ᐊᑦᑐᖅᓯᓂᐊᖅᑲᑦ ᐃᓕᓐᓂᐊᕈᑎᐅᖃᑦᑕᖅᑐᓂᒃ 

ᑐᓵᔨᕈᕆᐅᖅᓴᔪᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑭᐅᔭᐅᖔᖁᔭᕋ, ᐊᑕᑲᐃᓐᓇᖅᑐᒧᑦ 

ᐊᖓᔪᖅᑳᖅ ᑐᖏᓕᖓᓄᑦ, ᒥᔅ ᐳᕋᐃᔅᒧᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᑕᐃᒫᒃ ᐊᐱᕆᒻᒪᑦ. ᑖᓐᓇ ᑲᑎᓐᓂᐅᓚᐅᖅᑐᖅ 

ᐅᖃᖃᑎᒌᕚᓪᓕᕈᑎᐅᓚᐅᖅᑐᖅ ᐃᓕᓴᐃᔨᐅᖃᑦᑕᖅᑐᓄᑦ. ᒫᓐᓇᒧᓪᓕ ᖃᓄᖅ ᒪᓕᔅᓴᓂᐊᕐᒪᖔᑕ 

ᑲᑎᓐᓂᐅᓚᐅᖅᑐᓂᒃ, ᐃᓐᓇᒻᒪᕆᓐᓄᑦ ᐅᖃᐅᓯᐅᖃᑦᑕᓚᐅᖅᑐᓂᒃ ᑕᑯᓐᓈᖅᑕᖏᓐᓂᒃ ᑲᑎᖅᓱᐃᓂᐊᖅᑐᑦ ᐊᒻᒪ 

ᓇᓪᓕᐊᒃ ᐃᓕᓐᓂᐊᖅᑎᓄᑦ ᐊᑐᖅᑕᐅᖃᑦᑕᓂᐊᕐᒪᖔᑕ. ᐃᑲᔪᖅᓰᒍᑎᐅᒐᓱᑦᑐᐃᑦ ᐃᓕᓐᓂᐊᕈᑎᒋᔭᐅᕙᒌᖅᑐᓂᒃ 

ᑕᐃᑲᓂ. ᐃᓕᓐᓂᐊᕈᑎᔅᓴᕆᔭᐅᒃᑲᓐᓂᕐᓂᐊᕐᖓᑕ ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᒋᐊᒃᑲᓐᓂᕐᓗᖓ ᐃᓐᓇᒻᒪᕆᑦᑕᖃᓚᐅᖅᑳ ᓇᑦᓯᓕᒻᒥ 

ᓂᕈᐊᖅᑕᐅᓯᒪᕕᖕᓂᑦ ᐱᖃᑕᐅᔪᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐱᖃᑕᐅᔪᖃᓐᖏᑦᑐᖅ 

ᑕᐅᕙᓂᒥᐅᓂᒃ. ᓯᓚᑦᑐᖅᓴᕐᕕᒃᑯᑦ ᐳᓛᕆᐊᕆᐊᓵᖅᑑᒐᓗᐊᑦ -ᓯᒪᔫᒐᓗᐊᑦ ᐃᓐᓇᐃᑦ ᐃᓕᓴᕕᖏᓐᓂ ᑕᐅᕙᓂ 

ᐱᖃᑕᐅᑎᑕᐅᒍᓐᓇᓛᕐᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐊᑐᓕᖁᔨᓪᓚᕆᑉᐳᖓ ᓯᓚᑦᑐᖅᓴᕐᕕᒃ ᐱᖃᑕᐅᑎᒃᑎᖁᓪᓗᒍ 

ᓂᕈᐊᖅᑕᐅᓯᒪᕕᓐᓂ ᓇᑦᓯᓕᒻᒥ. ᓄᓇᕗᒻᒥᑦᑕᐅᖅ ᐊᑎᖃᖃᑕᐅᒻᒪᑕ ᓄᓇᑖᖃᑕᐅᓯᒪᔪᓄᑦ ᑕᐃᒃᑯᐊ 

ᒥᓂᑕᐅᖁᓐᖏᓐᓇᑦᑎᒍᑦ. ᐃᓛᒃᑰᖅᑎᑕᐅᖃᑦᑕᖅᓯᒪᒻᒪᑕᐃᓛᒃ. ᑖᓐᓇ ᐅᖃᐅᓯᔅᓴᑐᐃᓐᓇᖅ. 

 

ᐊᓯᐊᓄᖔᖅ ᐊᐱᕆᓕᕐᓚᖓ. ᓯᓚᑦᑐᖅᓴᕐᕕᕐᖑᓇ ᐱᓕᕆᖃᑎᖃᖅᓯᒪᒻᒪᑦ ᐃᓪᓗᓕᕆᔨᕐᔪᐊᒃᑯᓐᓂ ᓄᓇᕗᒻᒥ ᐊᒻᒪᓗ 

ᐃᓄᓕᕆᔨᒃᑯᓐᓂ ᐃᓪᓗᓕᐅᕆᐅᖅᓴᓂᕐᒧᑦ ᐃᓕᓐᓂᐊᖅᑎᑕᐅᒋᐊᓖᑦ ᐱᓪᓗᒋᑦ ᓄᓇᕗᒻᒥ. ᖃᓄᓪᓚᑦᑖᖅ 

ᐱᓕᕆᐊᖑᓛᖅᑲᑦ ᑖᒃᑯᐊ 2024-2025-ᒥ ᐃᓚᒋᔭᐅᓗᓂ ᓄᓇᕗᑦ 3000-ᒥ ᐃᓪᓗᓕᐅᕐᓂᐅᒐᓱᑦᑐᓄᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐊᑦᑎᐊᕈᐊᐃ ᐅᑕᖅᑭᒐᓛᑲᐃᓐᓇᕆᔅᓯ. 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ. ᑕᑯᓐᓈᖅᑐᒍᑦ ᓴᓇᔨᕈᕆᐅᖅᓴᓚᐅᓐᖏᓐᓂᖏᓐᓂᒃ ᐃᓕᓐᓂᐊᕋᒪᓂᔅᓴᐅᔪᓂᒃ 

ᓄᓇᕗᓕᒫᒥ, ᐃᓛᒃ, ᓄᓇᓕᓕᒫᓂᒃ. ᑖᒃᑯᐊᓕ ᓴᓇᔨᕈᕆᐅᖅᓴᓚᐅᓐᖏᓐᓂᕐᓂ ᐃᓕᓐᓂᐊᕐᓂᐅᔪᐃᑦ ᒐᕙᒪᒃᑯᑦ 

ᓯᓚᑖᓂ ᑮᓇᐅᔭᖃᖅᑎᑕᐅᖃᑦᑕᒥᒻᒪᑕ. ᑮᓇᐅᔭᖅᓯᐅᕈᔾᔭᐅᖃᑦᑕᕆᐊᓖᑦ. 

 

ᐃᓪᓗᓕᕆᔨᕐᔪᐊᒃᑯᑦ ᓄᓇᕗᒻᒥ ᑯᐊᐳᕇᓴᓐᖓ ᐊᒻᒪ ᓯᓚᑦᑐᖅᓴᕐᕕᒃ, ᐃᓄᓕᕆᔨᒃᑯᓪᓗ ᐊᑎᓕᐅᖃᑎᒌᔅᓯᒪᔪᐃᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ. ᐱᓕᒻᒪᔅᓴᐃᖃᑦᑕᕐᓂᐊᕐᓗᑎᒃ ᐃᓪᓗᓕᐅᖅᑎᐅᓂᕐᒥᒃ.  

ᐅᑭᐊᔅᓵᖑᓚᐅᖅᑐᖅ, ᐅᑭᐊᖑᓚᐅᖅᑐᖅ ᑎᓰᕝᕙ 2023 ᐃᓕᓐᓂᐊᖅᑏᑦ ᓴᓇᑐᓕᓴᕐᕕᒻᒥ ᐃᓪᓗᓕᐅᓚᐅᖅᑐᐃᑦ 

ᓴᓇᒋᐊᖅᓯᓪᓗᑎᒃ ᐊᖏᕐᕋᒥᓂᕐᒥ. ᐃᓕᓐᓂᐊᑎᒃᑎᓪᓗᑎᒃ ᐃᓪᓗᓕᐅᕐᓂᕐᒥᒃ ᐊᒻᒪ ᐱᔭᕇᑦᑎᐊᕈᓐᓇᓚᐅᖅᑐᑎᒃ. ᐊᒻᒪ 

ᑲᑎᒪᔨᐅᖃᑎᖃᒐᑦᑕᐅᖅ ᑲᖏᖅᓐᖑᓂᕐᒥ ᓂᒋᐊᓂ ᐊᒻᒪ ᐊᖓᔪᖅᑳᖓᑦ ᓄᓇᕗᑦ ᓯᓚᑦᑐᖅᓴᕐᕕᐅᑉ 

ᒪᑐᐃᖅᓯᓂᖃᓚᐅᕐᖓᑕ ᑕᐃᔅᓱᒥᖓ ᐃᓪᓗᒥᒃ. 

 

ᑕᕝᕙ ᑕᐃᒫᒃ ᒐᕙᒪᕗᑦ ᑲᑐᔾᔨᖃᑎᖃᖅᑯᖅ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐱᓕᒻᒪᓴᖅᑕᐅᖃᑦᑕᕈᓐᓇᓂᐊᕐᖓᑕ 

ᐃᓪᓗᓕᐅᕈᓐᓇᕐᓗᑎᒃ ᐊᖏᕐᕋᔅᓴᐅᓗᑎᒃ ᓄᓇᕗᓕᒫᕐᒥᐅᓐᖏᑦᑑᒐᓗᐊᖅ. ᓴᓇᑐᓕᓴᕐᕕᖃᐃ ᑕᐃᓐᓇ 

ᓴᓇᔨᕈᕆᐅᖅᓴᕕᐅᖃᑦᑕᕐᖓᑦ ᑕᐃᒪᐃᑦᑐᓕᕆᕕᐅᒍᓐᓇᖅᑐᖅ.  

 

ᒪᓕᒐᖅᑎᒍᓪᓗ ᑖᒃᑯᐊ ᑐᕌᖅᑕᒐᓕᐊᕆᓯᒪᔪᐃᑦ ᑎᑭᐅᑎᒐᓱᐊᖃᑦᑕᕋᑦᑎᒍᑦ ᐃᓪᓗᓕᐅᖅᑎᑏᓐᓇᕋᓱᓐᓂᕐᒨᖓᔪᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓂᐊᓕᖅᖢᒍ. ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᖅᑐᓕᕆᓂᕐᒥᒃ ᐃᓕᓴᐃᑎᓕᐅᖅᐸᑦᑐᒥᒃ ᐱᓕᕆᖃᑎᖃᖅᐸᖅᓯᒪᓕᒻᒪᑦ ᑖᒃᑯᐊ ᖁᑦᑎᓂᖅᐹᒥ 

ᐃᓕᓐᓂᐊᕐᕕᒻᒥ ᓴᓇᔨᐅᓕᒻᒪᑦᓴᓂᕐᒧᑦ ᐃᓕᓐᓂᐊᕐᕕᐊᓗᒻᒥ ᑐᕌᖓᒐᔭᖅᑐᓄᑦ. ᑖᓐᓇ ᖃᓄᐃᓕᖓᓕᕐᒪᖔᑦ? 

ᐊᐱᖅᑯᑎᒪ ᑭᖑᓪᓕᖅᐹᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᖕᒪᑦ. 

ᐊᐱᖅᑯᒻᒧᑦ ᐃᓛᒃ, ᐊᐱᖅᑯᑎᐅᖏᓐᓇᖅᑐᖅ ᐱᓇᓱᐊᖃᑎᖃᑦᓴᐃᓐᓇᖅᓱᑕᓗ ᓄᓇᕗᒻᒥ ᐃᓕᓐᓂᐊᕐᕕᐅᔪᓂᒃ. ᑖᒃᑯᐊ 

ᒪᕐᕈᐃᓕᖅᑲᖓᕈᓐᓇᖅᑐᒥᒃ ᐃᓕᑕᕆᔭᐅᔾᔪᑎᒧᑦ ᐱᑕᖃᖃᑦᑕᖁᓪᓗᒍ ᓯᓚᑦᑐᖅᓴᕐᕕᑎᒍᑦ ᐊᒻᒪ ᐃᓕᓐᓂᐊᕐᕕᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᖅᑳᕐᓗᖓ ᐊᐱᖅᑯᑕᐅᔪᕕᓂᕐᒥᒃ ᐊᐱᖅᑯᑎᖃᕈᒪ. 

ᑐᓴᖃᑕᐅᔪᒪᒐᔭᕆᕗᖓ ᑭᓯᐊᓂ (ᑐᓵᔨᑎᒎᓕᖅᑐᖅ) ᑖᓐᓇ ᐃᓕᓐᓂᐊᓕᓵᖅᑐᓄᑦ ᐃᓕᓴᐅᑎ ᐋᖅᑭᒋᐊᖅᑕᐅᓵᔪᒻᒪᑦ 

ᑖᒃᑯᐊ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖅᑕᐅᕙᓐᓂᖓ ᐊᕐᕕᐊᓂ ᐃᒡᓗᓕᖕᒥᓗ. ᑭᑐᒥᒃ ᐃᓄᓐᓄᑦ ᑐᕌᖓᔪᓄᑦ 

ᐃᓕᓐᓂᐊᔅᓵᓕᕈᑎᐅᒍᓐᓇᖅᑐᑦ ᐃᓱᒪᒋᔭᐅᕙᓪᓕᐊᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. 

ᒫᓐᓇᓵᖑᓚᐅᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐱᔭᕇᕐᔪᓯᐊᖃᖅᑎᒃᓯᓚᖓᔪᒻᒪᑕ ᐊᕐᕕᐊᓂ ᐃᒡᓗᓕᒻᒥᓗ. ᑖᒃᑯᐊ 

ᐱᔭᕇᖅᑐᓂᒃ ᐃᓕᓐᓂᐊᔅᓵᓕᔪᓂᒃ ᐃᓕᓴᐃᕙᑦᑐᑦᓴᓄᑦ. 

 

ᑖᓐᓇ ᐊᑕᓯᐅᖅᑰᖅᑐᑦ ᐃᓕᓐᓂᐊᕈᑎᒃᓴᖅ ᐅᑕᖅᑭᔭᐅᓚᐅᕐᒪᑦ. ᐊᒻᒪᓗ ᐱᐊᓂᑐᐃᓐᓇᕆᐊᖃᑦᓯᐊᓕᕋᓗᐊᖅᓱᑎᒃ. 

ᐃᓕᓐᓂᐊᔅᓵᓕᔪᓄᑦ ᐃᓕᓴᐃᔨᐅᓂᖅ ᐋᖅᑭᑦᑕᐅᕙᓪᓕᐊᒻᒪᑦ ᓇᐅᒃᑯᑦ ᖃᕆᑕᐅᔭᒃᑯᑦ ᐱᒍᓐᓇᕐᓗᓂ 

ᐊᑐᐃᓐᓇᐅᔪᓐᓇᓛᕐᒪᑦ ᓄᓇᕗᓕᒫᕐᒥ. ᐃᓚᐃᓐᓈᑐᐃᓐᓇᖅᐸᓐᖏᓪᓗᑎᒃ ᓄᓇᓕᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑕᐃᒃᑯᐊ ᓂᕆᐅᒋᑦᓯᐊᕐᓂᐊᕆᕙᒃᑲ ᐊᓂᒍᐃᓂᐊᖅᑐᑦ 

ᐱᐊᓂᒃᓯᕙᓚᑦᑎᓕᖅᑐᑦ. (ᑐᓵᔨᑎᒎᓕᖅᑐᑎᖅ) ᖃᑦᓯᑦ ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕖᑦ ᐃᓕᓐᓂᐊᑦᓵᓕᕙᑦᑐᓄᑦ 

ᐃᓕᓴᐅᑎᖃᖅᑎᒃᓯᕙᑉᐸᑦ ᐃᓕᓴᐃᒍᒪᕙᑦᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᑖᒃᑯᐊ ᓄᓇᓖᑦ ᐸᓐᓂᖅᑑᖅ, 

ᐃᖃᓗᐃᑦ ᐸᕐᓇᐅᑎᒋᔭᕗᑦ ᐅᑭᐊᒃᓵᖑᓕᖅᐸᑦ 2024-ᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐊᑏᑐᖅ ᒪᕐᕈᑐᐃᓐᓇᐅᖔᓐᖏᓚᒃ 

ᓄᓇᓖᑦ ᑖᒃᑯᓇᓐᖓᑦ ᐃᓕᓐᓂᐊᓵᕐᓂᐊᖅᑐᓄᑦ ᐃᓕᓴᐃᔨᐅᓕᒻᒪᓴᖅᐸᑦᑐᑦ? ᒫᓐᓇᓵᖅ ᐊᕐᕌᒍᓂᒃ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᕋᔅᓴᖅ ᐋᖅᑭᒋᐊᖅᑕᐅᔪᒻᒪᑦ ᓱᖏᐅᑎᖁᓪᓗᒍ ᖃᑦᑎᓐᓂᖅᓴᒨᖅᐸᓪᓕᐊᒍᑎᐅᓗᓂ 

ᐃᓕᓴᐃᔩᑦ ᐃᓕᓴᕆᔭᐅᔾᔪᑎᑖᖁᓪᓗᒍ. ᐱᓕᕆᕝᕕᑉ ᐸᕐᓇᐅᖅᓯ NAC III, 15 ᐅᖃᖅᓯᒪᒻᒪᑦ 

ᐃᖅᑲᓇᐃᔮᖃᐃᓐᓇᕐᓂᐊᕐᒪᑕ ᐊᓯᔾᔨᖅᑕᐅᖁᓪᓗᒋᑦ ᐃᓕᓐᓂᐊᕋᒃᓴᑦ ᖃᕋᓴᐅᔭᖅᑎᒍᑦ 

ᐃᓕᓐᓂᐊᕈᓐᓇᖃᑦᑕᕈᓐᓇᓯᓐᓈᕐᓂᐊᕐᒪᑕ. 

 

ᐅᓪᓗᒥᒧᑦ ᑭᓱᑦ ᐊᒃᓱᕈᕈᑕᐅᓯᒪᓗᐊᖅᐸᑦ ᐊᓯᔾᔨᖅᑕᐅᓗᑎᒃ ᐃᓕᓐᓂᐊᕋᒃᓴᑉ ᐃᓗᓕᖏᑦ ᖃᕋᓴᐅᔭᖅᑎᒍᑦ 

ᐃᓕᓐᓂᐊᖅᑎᒃᑎᒍᑕᐅᓯᓐᓈᖃᑦᑕᓕᕐᓗᑎᒃ? (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᑕᐃᒪ 

ᐊᑐᓕᖅᓯᒪᐅᑕᐅᓂᖅᐹᖑᓯᒪᖅᑰᖅᑐᖅ ᖃᕆᑕᐅᔭᒃᑯᑦ ᐃᓕᓐᓂᐊᖅᑎᒃᓯᕙᓐᓂᖅ ᓯᓚᑦᑐᖅᓴᕐᕕᑎᒍᑦ ᐃᓕᓴᐃᔨᓄᑦ,  

ᐃᖅᑲᓇᐃᔭᖅᑎᑖᕋᓱᒃᑲᓐᓂᕗᑦ ᐃᓕᓴᐃᔨᓂᒃ. ᐄ, ᐊᓕᐊᓇᐃᑦ ᖃᕆᑕᐅᔭᒃᑯᑦ ᐃᓕᓐᓂᐊᕐᓂᖃᕈᓐᓇᕐᓗᓂ. ᓄᓇᕗᒻᒥ 

ᐃᓕᓴᐃᔨᐅᓕᒻᒪᔅᓴᓂᕐᒧᑦ ᐃᖅᑲᓇᐃᔭᖅᑎᒃᓴᓄᑦ ᐊᒥᒐᓗᐊᓚᐅᕐᒪᑕ. ᑐᖏᓕᒻᒪᑦ ᑭᐅᒐᓪᓚᑲᓐᓂᕈᓐᓇᖅᐸᒍ, 

ᐊᖓᔪᖅᑳᑉ ᑐᖏᓕᐊ ᐳᕋᐃᔅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ, ᐊᑏᒎᖅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒻᒪᑦ. ᒥᓂᔅᑕ ᐅᖃᓵᖅᑖᓄᑦ, ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᖅᓯᒪᕗᒍᑦ ᑲᑎᔾᔫᒥᓯᒪᔪᓂᑦ ᐃᓕᓴᐅᑎᖃᕈᓐᓇᕐᓂᕗᑦ. ᒥᓂᔅᑕ ᐅᖃᓵᕐᒪᑦ ᐃᖅᑲᓇᐃᔭᖅᑎᑖᕈᓐᓇᕐᓂᖅ 

ᐊᒻᒪᓗ ᐃᖢᐊᕆᔭᖓᓂᒃ ᓱᖏᐅᔾᔨᕙᓪᓕᓂᐊᓗᑎᒃ ᖃᕆᑕᐅᔭᒃᑯᑦ ᐃᓕᓐᓂᐊᖅᑐᓐᓇᕐᓃᑦ ᓄᓇᓕᓐᓂᓪᓗ 

ᐊᓯᔾᔨᐸᓪᓕᐊᓯᒪᓂᖓ. ᑭᓱ ᐃᑲᔪᖅᑐᐃᒍᑎᒃᓴᐃᑦ ᐱᐅᓂᖅᐹᖑᓂᐊᖅᐸᑦ ᐃᓕᓴᐃᔨᖃᑦᓴᐃᓐᓇᕐᓂᐊᕐᓗᑕ 

ᐃᖅᑲᓇᐃᔭᖅᑎᓂᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅ ᐳᕋᐃᔅ. ᑕᐃᒪᓕ ᑕᐃᒃᑯᐊ ᐃᓐᓄᑉᐸᑕ ᑖᒃᑯᐊ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᓱᒃᑐᐃᑦ ᓲᕐᓗ ᐸᐃᑉᐹᕐᒥᒃ ᐱᑖᕈᓐᓇᖅᓯᒐᔭᖅᐳᖅᑲᐃ ᐃᑲᔪᕈᑕᐅᔪᓐᓇᖅᑐᓂᒃ 

ᐃᓕᓐᓂᐊᖅᑐᓄᑦ ᐃᑲᔪᖅᑐᐃᓂᕐᒥᒃ ᐅᕝᕙᓘᓐᓃᑦ ᐅᖃᓪᓚᐅᔾᔨᓂᕐᒥᒃ (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑏᑦ 

ᐃᑲᔪᖅᑎᖏᑦᑕ ᓇᓗᓇᐃᒃᑯᑕᖏᖕᓂᖅᑲᐃ ᐱᔪᓐᓇᖅᓯᒐᔭᖅᐳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᐱᖅᑯᑦ ᒪᓕᒐᓕᐅᖅᑎᐅᑉ 

ᐊᐱᖅᑯᑖᓂ, ᐄ. ᓯᓚᑦᑐᖅᓴᕐᕕᒃᑯᑦ ᐅᖃᖃᑎᖃᑦᓴᐃᓐᓇᖅᐸᑦᑐᒍᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᒃ. ᑖᒃᑯᐊ 

ᐃᓕᓴᐅᑎᐅᖃᑦᑕᕈᒫᖅᑐᑦ ᐊᖑᒻᒪᑦᓯᐊᕋᓗᐊᕐᒪᖔᑖ ᐃᓕᓴᐅᑎᐅᖃᑦᑕᕋᔭᖅᑐᓄᑦ ᓄᑲᖅᑎᖅᐹᓂᒃ ᖁᑦᑎᓐᓂᓕᒻᒧᑦ 

12-ᒧᑦ. 

ᓯᓚᑦᑐᖅᓴᕐᕕᒃᑯᑦ ᐊᕐᕌᒍᒥ ᐊᑐᖅᐸᓐᓂᐊᖅᑐᒍᑦ ᐊᖏᑎᒋᓂᖓᓂᒃ ᖃᓄᐃᓕᖓᔪᑦᓴᐅᓂᖓᓂᒃ ᐱᓐᖑᖅᑎᐸᓪᓗᒋᑦ 

ᐃᓕᓴᐅᑎᒃᓴᑦ. ᑖᓐᓇ ᐱᖓᔪᐊᑦ ᐊᓯᐊᓂᑦᑕᐅᖅ ᑮᓇᐅᔭᖅᑖᕐᕕᖃᕆᐊᖃᕐᓂᐊᕐᒥᔪᒍᑦ ᐃᑲᔫᑎᐅᕙᑦᑐᓄᑦ 

ᐃᓕᓐᓂᐊᖅᑎᓄᑦ ᐃᑲᔫᑎᒥᒃ.  

 

ᓂᕆᐅᑉᐳᒍᓪᓗ ᐊᓯᑦᑎᓐᓂᒃ ᓇᕝᕚᕈᓐᓇᕐᓗᑕ ᐊᑐᕈᓐᓇᖅᑕᑎᓐᓂᒃ ᐃᓕᓐᓂᐊᓵᓕᕐᓂᒧᑦ ᑐᕌᖓᔪᓂᒃ 

ᐅᖃᐅᓯᓕᕆᓂᕐᒧᒡᓗ ᐱᓕᕆᐊᑦᓴᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᐊᓯᖔᖓᓂᒃ, (ᑐᓵᔨᑎᒎᓕᖅᑐᖅ) ᑖᒃᑯᐊ 

ᑮᓇᐅᔭᓕᕆᓂᕐᒧᑦ ᐱᓕᕆᐊᒃᓴᓄᑦ ᓄᖑᔾᒨᒥᒃ ᐃᓛᒃ, ᐃᓚᓐᖓᖅᑕᐅᔪᒫᕐᒪᑕ 2024-2025-ᒥ, ᖃᓄᐃᑦᑐᑦ 

ᐃᓕᓴᐅᑎᐅᖃᑦᑕᕈᓐᓃᓛᕐᒪᑕ? ᐊᐱᖅᑯᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᓐᓇ ᐊᐱᖅᑯᑦ 

ᑭᐅᔭᐅᖁᑉᓗᒍ ᑐᖏᓕᓐᓄᑦ, ᒥᔅ ᐳᕋᐃᔅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᖃᑦᓰᓐᓇᓐᖑᕙᓪᓕᐊᕌᕐᔪᑦᓯᒪᔪᑦ ᓇᒻᒥᓂᖃᕐᓂᕐᒧᑦ 

ᑮᓇᐅᔭᖅᑐᕈᑏᑦ ᑮᓇᐅᔭᐃᑦ ᐊᑐᖅᑕᐅᓚᐅᖅᓯᒪᔪᑦ ᐊᕐᕌᒍ ᓯᕗᓪᓕᖅᐹᖓᓂᒃ ᖃᕆᑕᐅᔭᓕᕆᓂᕐᒧᑦ 

ᐃᓕᓐᓂᐊᖅᑕᐅᕙᑦᑐᒥᒃ ᐱᐊᓂᒃᑕᐅᓯᒪᓕᕐᒪᑦ ᐊᒻᒪᓗ ᑮᓇᐅᔭᖅᑐᕈᑎᒃᓴᖃᕈᓐᓃᖅᑐᒍᑦ ᑖᑦᓱᒧᖓ ᐃᓛᒃ, 

ᐸᕐᓇᐅᑎᒃᑎᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᓕᑕᕆᔪᒪᓪᓗᒍ ᓯᕿᓐᖑᔭᖅ. ᐅᓪᓗᕈᕐᒥᑕᕆᐊᖅᑐᑲᐃᓐᓇᕐᓂᐊᓕᕐᒥᒐᑉᑕ 1-

ᒦᓐᖔᖅ ᐅᑎᕐᓂᐊᕐᓗᑕ.  

 

>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 11:54ᒥ 13:29ᒧᑦ 

 

ᐃᒃᓯᕙᐅᑕᖅ (ᔫ ᓴᕕᑲᑖᖅ)(ᑐᓵᔨᑎᒍᑦ): ᐅᓪᓗᒃᑯᑦ. ᑲᑎᒪᓂᖅᐳᑦ ᐱᒋᐊᒃᑲᓂᖁᓕᖅᓱᒍ. ᐅᓪᓗᒥ ᑖᒃᑯᐊ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᒪᑉᐱᒐᕐᒥᓂ ᐊᑕᐅᓯᖅ. ᐊᑎᖁᑎᓐᓃᒻᒥᔪᖅ ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᓄᓇᕗᒻᒥᐅᓕᒫᑦ. (ᑐᓵᔨᑎᒎᓕᖅᑐᖅ) ᑭᓱᓂᒃ ᐊᑦᓱᕈᕐᓇᖅᑐᖃᖅᐸᑉᐸ 

ᓯᓚᑦᑐᖅᓴᕐᕕᒃᑯᓐᓄᑦ ᐃᓕᓐᓂᐊᕈᑎᔅᓴᖃᕈᒪᒐᓗᐊᖅᑎᓪᓗᒋᑦ ᓄᓇᓖᑦ ᐃᓐᓇᕐᓄᑦ ᐃᓕᓴᕐᕕᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒪᓕᒐᓕᐅᖅᑏ, ᖁᔭᓇᒦᒃ 

ᐊᐱᕆᒐᕕᑦ. ᐊᑕᐅᓯᐅᓐᖏᑦᑐᑦ ᐱᔭᕆᑐᕙᒃᑐᑦ ᓄᓇᓕᓐᓂ ᐃᓐᓇᕐᓄᑦ ᐃᓕᓴᖅᕕᐅᔪᓂᒃ. ᓄᓇᓕᓗᒃᑖᑎᓐᓂ ᑕᒪᒃᑯᐊ 

ᐱᔭᕆᑐᔪᑦ ᓯᓚᑦᑐᖅᓴᕐᕕᑯᓐᓄᑦ ᒪᑯᐊᖑᕙᒃᐳᑦ ᖃᓄᖅ ᑲᒪᒍᓐᓇᖅᑎᒋᓂᕗᑦ ᓯᓚᑦᑐᖅᓴᕐᕕᒃᑎᒍᑦ ᐃᓂᒃᓴᒥᒃ 

ᐱᔭᕆᑐᕙᒻᒥᒻᒪᑦ ᐊᒻᒪᓗ ᖃᖓᒃᑯᑦ ᐱᕕᖃᕈᓐᓇᓲᖑᕙᑦ ᐃᓕᓴᐅᑎᐅᔪᓂᒃ ᑕᕝᕙᓂ ᐃᓐᓇᕐᓄᑦ ᐃᓕᓴᕐᕕᐅᔪᒥᒃ.  

 

ᑕᒪᒃᑯᐊ ᐊᑦᓱᕈᕐᓇᐸᑦᑐᑦ ᐃᓕᓴᐅᑎᖃᒃᑲᓐᓂᕈᒪᒐᓗᐊᖅᑐᓂ ᐃᓚᖏᓪᓗ ᐃᓐᓇᕐᓄᑦ ᐃᓕᓴᕐᕖᑦ ᐃᓂᑭᔅᓴᖅᑑᓪᓗᑎᒃ 

ᑖᓐᓇᐅᑦᑕᖅᐳᖅ. ᐊᒻᒪᓗ ᑮᓇᔭᖃᖅᑎᑕᐅᓂᒃᓴᖅ ᐊᒥᓱᑦ ᐃᓕᓐᓂᐊᕈᑎᒋᕙᒃᑕᕗᑦ ᑮᓇᐅᔭᖃᑎᑕᐅᒋᐊᖃᓲᖑᒻᒪᑕ 

ᐊᓯᐊᓄᑦ ᐱᔭᕆᐊᑐᕙᒻᒥᔪᑦ ᐊᒻᒪ ᐃᓕᓐᓂᐊᕈᑎᒃᓴᐃᑦ ᑖᒃᑯᓄᖓ ᐃᓕᓴᐅᑎᓅᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑐᓗᖅᑕᕈᑕᐅᔪᑦ ᐅᕝᕙᓘᓐᓃᑦ ᐊᔪᕐᓇᕈᑕᐅᖃᑦᑕᖅᑐᐃᑦ 

ᕿᒥᕐᕈᔭᐅᓯᒪᒐᓗᐊᖅᐳᑦ ᖃᓄᖅᑑᖅᑕᐅᓯᒪᒐᓗᐊᖅᐳᑦ ᓄᓇᓕᕋᓛᖑᓂᖅᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᓄᓇᓕᒃᑎᓐᓂ 

ᐃᓕᓐᓂᐊᕐᕖᑦ ᐃᓐᓇᕐᓄᑦ ᐱᔭᕆᑐᔪᑦ ᑕᒪᒃᑯᐊ ᐅᖃᖅᑕᒃᑲ ᐊᓪᓚᕝᕕᑭᑦᓴᖅᑐᒻᒪᕆᐅᓲᖑᖦᖤᖅᐳᑦ 

ᕿᓂᖅᐸᒃᑲᓗᐊᕐᒥᔪᒍᑦ ᐊᓯᖏᓐᓂᒃ ᓄᓇᓕᓐᓂ ᐃᓚᐅᖃᑕᐅᔪᓂᒃ ᓇᓂᓯᓇᓱᑦᑐᑕ ᐃᓂᔅᓴᒥᒃ ᐃᓕᓐᓂᐊᕐᕕᑦᓴᒥᒃ. 

ᑖᓐᓇ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ ᓱᓕ ᖃᐅᔨᓇᓱᒃᑕᐅᖏᓐᓇᖅᑐᖅ ᐃᓕᓐᓂᐊᕈᑎᔅᓴᑲᓐᓂᐅᒍᓐᓇᖅᑐᑦ 

ᐃᓱᒪᒋᔭᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴᖅ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᓄᓇᓕᕋᓛᖑᓂᖅᓴᐃᑦ ᑕᐃᒫᑎᒋᑦᑕᐅᖅ ᐊᖏᓂᖅᓴᓂᒃ 

ᐱᓯᒪᔪᓂᒃ ᐃᖏᕐᕋᓯᕝᕕᐅᖁᓐᓇᕋᓗᐊᕐᒥᔪᑦ ᑕᒪᓐᓇ ᐃᒻᒪᖄ ᕿᒥᕐᕈᔭᐅᑦᑎᐊᒃᑲᓐᓂᕆᐊᖃᖅᑐᖅ ᖃᓄᒃᑲᓐᓂᖅ 

ᐱᓕᕆᒃᑲᓐᓂᕈᓐᓇᕐᒪᖔᖏᓐᓂᒃ ᓯᓚᑦᑐᖅᓴᕐᕖᑦ ᓄᓇᓕᕋᓛᖑᓂᖅᓴᓂᑦ. ᐊᓯᐊᓂ (ᑐᓵᔨᑎᒎᓕᖅᑐᖅ) ᐸᕐᓇᐅᑎᓯ 

ᐅᖃᖅᓯᒪᒻᒪᑕ ᐱᓕᕆᐊᒃᓴᐃᑦ ᐃᓚᖏᑦ ᓄᑖᓐᖑᕆᐊᖅᑕᐅᓕᕐᒪᑕ. ᑭᓱᑦ ᑐᓗᖅᓯᒪᐅᑕᐅᓂᖅᐹᖑᕙ ᑖᒃᑯᐊ 

ᓄᑖᓐᖑᖅᑎᓴᐃᓐᓇᕋᓱᒋᐊᖏᑦ ᐱᓕᕆᐊᒃᓴᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑕᐃᒪ ᑕᒪᒃᑯᐊ 

ᐱᓕᕆᐊᒃᓴᓄᑦ ᐃᖅᑲᓇᐃᔮᖑᔪᓐᓇᖅᑐᓄᑦ ᕿᓂᓲᖑᒐᑦᑕ ᖁᕝᕙᓯᒃᐸᓪᓕᐊᕈᑎᐅᔪᓐᓇᖅᑐᓂᒃ ᐊᑕᐅᓯᐅᓐᖏᓚᑦ 

ᖁᕝᕙᓯᑉᐸᓕᐊᕈᑎᐅᔪᓐᓇᖅᑐᑦ ᓯᓚᑦᑐᖅᓴᕐᕕᒃᑯᓐᓂ ᓄᓇᕗᒻᒥ ᐃᓕᓴᐃᔪᓕᒻᒪᓴᖅᑕᖅᐳᖅ ᖁᕝᕙᓯᕙᓪᓕᐊᓂᖃᖅᑐᑦ 

ᐊᒻᒪ ᐃᓄᓕᕆᔨᐅᓂᕐᒧᑦ. ᑖᓐᓇᑦᑕᐅᖅ ᖁᕝᕙᓯᕙᓪᓕᐊᓂᖃᕐᒥᔪᖅ Bachelor of Social Work 

ᐃᓕᑕᕆᔭᐅᑎᑖᖁᓪᓗᒋᑦ.  

 

ᓯᓚᑦᑐᖅᓴᕐᕕᒃᑯᑦ ᕿᓂᖅᓯᒪᒻᒥᔪᒍᑦ ᐊᓯᐊᒎᖅᑐᓂᒃ ᐊᓪᓚᑦᓯᕙᓕᕆᔨᐅᓂᕐᒥᒃ ᑖᒃᑯᓄᖓ 

ᓇᒻᒥᓂᖁᑎᖃᕐᓂᕐᒨᓛᖓᔪᒧᑦ ᐊᑕᐅᓯᓐᖏᑦᑐᓪᓗ ᐃᑲᔪᕈᑎᐅᔪᓐᓇᖅᑐᑦ ᑕᒪᑐᒧᖓ ᐱᒋᓪᓗᑎᒃ. ᖁᔭᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴᖅ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐅᓄᒃᑲᓐᓂᖅᑐᓂᒃ ᐱᑕᖃᖁᓐᓇᐅᒐᓗᐊᖅ ᑕᒪᒃᑯᐊ 

ᑲᔪᓯᒋᐊᑦᑎᐊᒃᑲᓐᓂᕈᓐᓇᕋᔭᕐᒪᑕ ᐊᔪᕈᓐᓃᕐᓂᖏᓪᓗ ᐅᓄᕐᓂᖅᓴᐅᔪᓐᓇᖅᓯᒐᔭᖅᖢᑎᒃ ᓄᓇᕗᒻᒥᐅᑦ. 

(ᑐᓵᔨᑎᒎᓕᖅᑐᖅ) ᓯᕗᓪᓕᐅᔾᔭᐅᔪᖅ ᓯᓚᑦᑐᖅᓴᕐᕕᒃᑯᓐᓄᑦ 2024-2025-ᒥ ᕿᓂᕈᒪᑉᓗᑎᒃ ᐊᓪᓚᕝᕕᓕᕆᔨᐅᓂᕐᒧᑦ 

ᐊᐅᓚᑦᓯᔨᐅᓂᕐᒧᑦ Bachelor Degree-ᓄᑦ ᐃᓕᑕᕆᔭᐅᔾᔪᑎᒧᑦ ᐱᒍᓐᓇᓕᕋᔭᕐᓗᑎᒃ ᖃᓄᖅ ᓇᒥᓪᓗ ᑖᒃᑯᐊ 

ᐊᑐᐃᓐᓇᐅᑎᑕᐅᔪᓐᓇᕋᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᖕᒪᑦ. 

ᐅᖃᖅᑲᐅᒐᒪ ᕿᓂᖅᐸᒃᑲᑉᑕ ᓇᓕᐊᓐᓄᑦ ᖃᓄᖅᑑᕈᑎᒃᓴᐅᔪᓐᓇᖅᑐᓂᒃ ᖁᕝᕙᓯᕙᓪᓕᐊᕈᑎᐅᔪᓐᓇᑦᓯᐊᖅᑐᓂᒃ 

ᖃᐅᔨᒐᓱᑉᐸᒻᒥᔪᒍᑦ. ᐃᓕᓐᓂᐊᕐᕕᔾᔪᐊᕐᒥ ᓲᕐᓗ ᒪᒧᐊᕆᐅ ᓯᓚᑦᑐᖅᓴᕐᕕᖓᓂ, ᓂᐅᕙᐅᓐᓛᓪ, ᓛᐸᑐᐊᒥ ᑖᒃᑯᐊ 

ᐊᐅᓚᑦᑎᓂᐅᓂᕐᒧᑦ ᐃᓕᑕᕆᔭᐅᔾᔪᑎᖏᑦ ᐸᐃᑉᐹᑦ ᐊᒻᒪ ᓇᒻᒥᓂᖁᑎᖃᕐᓂᕐᒧᑦ ᐊᓪᓚᕝᕕᓕᕆᓂᐅᓪᓗᓂ degree’s-

ᓂᒃ ᐃᓕᑕᕆᔭᐅᔾᔪᑎᓂᒃ.  

ᐊᐅᓚᑦᓯᓂᕐᒧᑦ ᑐᕌᖓᔪᑦ ᑭᕙᓪᓕᕐᒥ ᐃᓕᓴᐅᑕᐅᕙᑦᑐᑦ ᑲᖏᖅᓯᓂᕐᒥ ᐊᒻᒪᓗ ᐱᕈᖅᐸᓪᓕᐊᒃᑲᓐᓂᕈᑎᐅᔪᓐᓇᕋᔭᖅᑐᑦ 

ᐊᓯᖏᓐᓄᑦ ᓄᓇᓕᓐᓄᑦ ᐊᓯᐊᓂᒃ ᑮᓇᐅᔭᓂᒃ ᐱᒍᓐᓇᕋᔭᕐᓂᕈᑎᒃ. ᐅᖃᖅᑲᐅᒐᒪ ᐅᓪᓛᑉ ᓄᓇᓖᑦ 

ᐃᓚᐅᓪᓗᐊᕕᖃᑦᑕᕐᒪᑕ ᐃᓕᓐᓂᐊᕋᔅᓴᐅᔪᓐᓇᖅᑐᓄᑦ ᓄᓇᓕᖁᑎᒥᓐᓂ. ᐱᓕᕆᖃᑎᖃᓪᓚᕆᑉᐸᑦᑐᒍᑦ 

ᓯᓚᑦᑐᖅᓴᕐᕕᒃᑯᑦ ᑲᑎᒪᔨᖏᓐᓂᒃ. ᑖᒃᑯᐊ ᑲᑎᒪᔨᓄᑦ ᑐᓂᒍᓐᓇᖅᑕᖏᓐᓂᒃ ᐃᓕᓴᐅᑎᒃᑲᕈᓐᓇᖅᑕᖏᓐᓂᓪᓗ 

ᓄᓇᕗᒻᒥ ᓄᓇᓕᐅᔪᓂᒃ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᒪᑯᓂᖓᓕᖃᐃ ᐅᔭᕋᖕᓂᐊᖅᑎᓂᒃ ᐅᔭᕋᖕᓂᐊᖅᑎᓄᑦ 

ᖃᐅᔨᒋᐊᖅᓯᒪᕙᑦ ᐃᓕᓐᓂᐊᖅᑕᐅᔭᕆᐊᓕᖕᓂᒃ ᐃᑲᔪᕈᓐᓇᕆᐊᒃᓴᖏᓐᓂᒃ ᐃᓕᓐᓂᐊᖅᑎᒃᑎᓂᕐᒧᑦ 

ᓄᓇᓕᕋᓛᖑᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᓴᓇᔨᐅᓂᕐᒧᑦ 

ᐃᓕᓐᓂᐊᕈᑎᒋᕙᑦᑕᑎᓐᓂᒃ ᓯᓚᑦᑐᖅᓴᕐᕕᓐᓂ ᐃᓐᓇᐃᑦ ᓄᓇᓕᓐᓂ ᒥᑭᓂᖅᓴᐅᔪᓂᒃ ᐊᕕᒃᑐᖅᓯᒪᔪᑦ ᑐᑦᑕᕐᕕᖏᑦᑕ 

ᓯᓚᑎᖏᓐᓃᑦᑐᑦ ᐱᕕᖃᖅᐸᒻᒥᔪᖅ ᐃᓕᓐᓂᐊᕈᑏᑦ ᓯᐊᒻᒪᖅᑕᐅᒍᓐᓇᕐᓗᑎᒃ ᓲᕐᓗ ᐃᓕᓐᓂᐊᕐᓂᖃᕋᑖᔪᒻᒥᒻᒪᑦ 

ᐃᑉᐱᐊᕐᔪᒻᒥ ᓴᓇᔨᐅᓕᒻᒪᔅᓴᖅᐸᓪᓕᐊᖑᓂᕐᒧᑦ ᑐᕌᖓᔪᒥᒃ.  

 

ᒪᑯᓇᓐᖓᓪᓕ ᓴᓇᕝᕕᐅᔪᓐᓇᖅᑐᓂᒃ ᐱᓕᕆᐊᒃᓴᓂᒃ ᓯᓚᑦᑐᖅᓴᕐᕕᒃᑯᑦ ᓄᓇᕗᑦ ᒐᕙᒪᒃᑯᑦ ᐊᖅᑯᑎᒋᓪᓗᓂᒋᑦ 

ᓇᐅᒃᑯᑦ ᐃᓱᐊᕐᓂᖅᓴᒥᒃ ᕿᓂᖅᐸᓪᓕᐊᔪᒍᑦ ᓴᓇᔨᐅᓕᒻᒪᒃᓴᓂᕐᒧᑦ ᐅᔭᕋᓐᓂᐊᓂᕐᒥᒃ. ᑖᓐᓇ 

ᐊᖏᓂᖅᐹᖑᖃᑕᐅᓯᒪᓕᕐᒥᒻᒪᑦ ᐅᔭᕋᓐᓂᐊᕐᕖᑦ ᐃᓪᓗᒥ. ᐊᑕᐅᓯᐅᓐᖏᑦᑐᑦ ᓄᓇᓖᑦ ᐊᕕᒃᑐᓯᒪᔪᓪᓗ ᐊᑐᓂ 

ᐅᔭᕋᓐᓂᐊᕐᕕᖃᕈᓐᓇᑦᓯᐊᓕᕐᒪᑕ ᑕᕝᕙ ᐅᐸᓗᖓᐃᔭᕐᕕᒋᔪᒪᕙᕗᑦ ᐃᖅᑲᓇᐃᔭᕈᓐᓇᖅᐸᓪᓕᐊᓕᖁᓪᓗᒋᑦ 

ᐃᓄᖁᑎᕗᑦ ᐅᔭᕋᓐᓂᐊᕐᓂᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᐅᓄᒃᑲᓐᓂᖅᑐᓂᒃ ᐃᓕᓐᓂᐊᖅᑎᑕᐅᔪᓂᒃ ᓄᓇᓕᖕᓂ 

ᐅᔭᕋᖕᓂᐊᕐᓂᕐᒧᑦ ᐊᔾᔨᒌᓐᖏᑦᑐᐊᓘᖕᒪᑕ ᐃᒻᒪᖄ ᓴᖅᑭᑦᑕᐅᖄᑎᒋᑉᐸᑕ ᐊᑲᐅᒐᔭᖅᑐᖅ ᐃᑲᔪᖅᑎᒋᔭᐅᓗᑎᒃ 

ᐅᔭᕋᖕᓂᐊᖅᑏᑦ. ᐃᓕᓐᓂᐊᖅᓯᒪᔪᐃᑦ ᐅᓄᕐᓂᖅᓴᐅᓕᒃᑲᓐᓂᕋᔭᖅᐳᑦ ᐃᖅᑲᓇᐃᔮᖃᕈᓐᓇᕐᓂᖅᓴᐅᓕᕐᓗᑎᒡᓗ.  

 

ᐅᓇ ᑭᖑᓪᓕᖅᐹᕆᓂᐊᖅᑰᓕᖅᑕᕋ (ᑐᓵᔨᑎᒎᓕᖅᑐᖅ) 2023-2024-ᒥ ᓯᓚᑦᑐᖅᓴᕐᕕᒃᑯᑦ ᑭᓪᓕᖃᖅᓱᑎᒃ 

ᐊᑭᑦᑐᕋᐅᑎᖃᖅᑎᓯᓚᐅᖅᑐᑦ ᐃᓄᐃᑦ ᐃᖅᑲᓇᐃᔮᓄᑦ ᐃᓕᔭᐅᒃᑲᓐᓂᖁᓪᓗᒋᑦ.  

 

ᖃᓄᖅ ᓯᕗᒧᒍᑎᒃᓯᐊᕈᑎᖃᓚᐅᖅᐸᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᕙᓐᓂᖏᓐᓂᒃ, ᖃᑦᓯᑦ ᐃᖅᑲᓇᐃᔮᑦ ᐅᑕᖅᑭᕗᑦ 

ᑕᒪᑐᒪ ᐱᓇᓱᐊᖅᑕᐅᓯᒪᓕᖅᑑᑉ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ, ᐅᔭᕋᓐᓂᐊᕐᓂᕐᒥᒃ ᐱᖃᖅᐳᒍᑦ ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᐃᔨᖃᖅᑐᒍᑦ ᒥᑦᑎᒪᑕᓕᖕᒥ, 

ᖃᖏᖅᖠᓂᕐᒥ, ᐊᒻᒪᓗ ᐃᖃᓗᒃᑑᑦᑎᐊᕐᒥ. ᑖᒃᑯᓇᓂ ᐱᖓᓲᔪᓂᒃ ᐃᖅᑲᓇᐃᔮᖑᔪᓃᓛᒃ ᑐᑭᒧᐊᖅᑎᒃᑎᔨᖃᕐᒥᔪᑦ 

ᑖᒃᑯᓂᖓ, ᒫᓐᓇ ᐃᓐᓄᒃᓯᒪᓐᖏᒻᒪᑦ ᐃᓐᓄᒃᑕᐅᒃᑲᓐᓂᖁᔭᕗᑦ. 

 

ᐊᒻᒪᓗᑦᑕᐅᖅ, ᐅᖃᖃᖅᑎᖃᖅᐸᒻᒥᔪᒍᑦ ᐅᔭᕋᓐᓂᐊᖅᑎᓂᒃ ᕿᓂᖃᑎᒋᒍᒪᓪᓗᑎᒍ ᖃᓄᖅ 

ᐃᓕᔭᐅᖃᑎᖃᒍᓐᓇᒋᐊᔅᓴᑎᓐᓂᒃ. 

ᑖᓐᓇ ᐊᖓᔪᖅᑳᑉ ᑐᖏᓕᖓ ᐅᓂᒃᑳᕆᐊᒃᑲᓐᓂᖁᓪᓗᒍ ᑕᒪᒃᑯᐊ ᐃᖅᑲᓇᐃᔮᑦ ᐱᔭᐅᓗᐊᖅᐸᖏᑦᑐᑦ ᐱᓪᓗᒋᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᑖᔅᓱᒥᖓ ᐅᖃᕆᐊᒃᑲᓐᓂᓵᕋᕕᑦ. ᑕᐃᖕᓇ ᐊᐱᖅᑯᑎᒋᓵᖅᑕᕋ ᓲᕐᓗ 

ᐃᓐᓄᒍᓐᓇᖏᑦᑐᐃᑦ, ᑕᐃᒪᓐᓇᑐᐃᓐᓇᖅ ᐃᓐᓄᒍᓐᓇᖏᑦᑐᐃᑦ ᐋᖅᑭᒋᐊᖅᓯᒪᓗᑎᒃ ᐃᓐᓄᒃᑕᐅᖃᑦᑕᖅᓯᒪᔪᐃᑦ 

ᐱᓕᕆᔨᒃᓴᓄᑦ, ᑕᒪᒃᑯᐊ ᐃᓄᖃᐅᓕᖅᐸᑦ? ᐊᒻᒪ, ᖃᔅᓯᐅᕙᑦ ᐃᓂᐅᔪᐃᑦ ᐃᓐᓄᑦᑕᐅᔪᓐᓇᓗᐊᑦᑎᐊᖏᑦᑐᑦ 

ᓯᓚᑦᑐᖅᓴᕐᕕᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᒥᐊᓇᖅ ᑲᑎᒪᔨᐊᓛᓄᑦ ᑐᓴᓐᖏᑕᐅᓐᓇᕋᒃᑯ ᑭᖑᓪᓕᖅᐹᖅ. ᒥᔅ 

ᐳᕋᐃᔅᒧᑦ, ᒥᓂᔅᑕᐅᑉ ᓂᓪᓕᖁᖅᑲᐅᒐᓗᐊᕐᒫᑎᒃ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᑕᐅᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ, ᑐᑭᓯᖅᑲᐅᒍᒃᑯ 

ᐊᐱᖅᑯᑎᖓ, ᐊᐱᕆᖅᑲᐅᒻᒪᑦ ᐃᓄᐃᑦ ᐃᖅᑲᓇᐃᔭᖅᐸᑦᑐᑦ ᓯᓚᑦᑐᖅᓴᕐᕕᒻᒥ, ᖃᓄᕐᓗ ᐅᓄᖅᓯᕙᓪᓕᐊᓯᒪᕕᑕ 

ᐃᖅᑲᓇᐃᔮᖑᔪᓄᑦ? 

 

ᑐᑭᓯᓯᒪᕗᖓ ᐃᓄᐃᑦ ᐃᖅᑲᓇᐃᔭᖅᑐᑦ 62%-ᒦᑦᑐᑦ, ᐅᐱᒋᓪᓚᕆᑦᑕᕗᑦ ᖃᑦᓯᒦᓕᕐᓂᖓ, ᐊᒻᒪᑦᑕᐅᖅ 

ᐊᑕᐅᓯᐅᓐᖏᑦᑐᑦ ᐃᓐᓄᑦᓯᒪᓐᖏᑦᑐᑦ, ᐸᐃᑉᐹᑎᒎᖅᓯᒪᔫᒐᓗᐊᑦ ᑭᓯᐊᓂᒃ ᖃᑦᓯᑦ ᐃᓐᓄᑦᑕᐅᓯᒪᔪᐃᓐᓇᐸᓘᓕᖅᑐᑦ 

ᐃᖅᑲᓇᐃᔭᑲᐃᓐᓇᐸᑦᑐᓄᑦ. 

 

ᑕᐃᒪ ᐃᓗᓕᑐᕆᔪᒥᒃ ᐱᓯᒪᓐᖏᑦᑐᖓ, ᖃᑦᓯ ᐃᓐᓄᑦᓯᒪᓐᖏᑦᑐᑦ ᐃᓐᓄᑦᑕᐅᑲᐃᓐᓇᖅᓯᒪᒻᒪᖔᑕ 

ᐃᖅᑲᓇᐃᔭᑲᐃᓐᓇᖅᐸᑦᑐᓄᑦ, ᐅᖃᕈᓐᓇᖅᐳᖓ ᒪᓕᒐᓕᐅᖅᑎᒧᑦ, ᐃᓪᓗᒧᓪᓗ ᐃᓗᖏᖅᓱᓪᓚᕆᑉᐳᒍᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᑦᑕᑎᒃᓯᐊᕈᒪᓂᑦᑎᓐᓄᑦ ᓄᓇᕗᓗᑖᒻᒥᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ ᑖᒃᑯᐊ ᓯᓚᑦᑐᖅᓴᕐᕕᒻᒧᑦ ᐊᑐᕈᒫᖅᑕᖏᓐᓄᑦ. ᒥᔅᑐ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒥᓂᔅᑕ ᑐᓐᖓᓱᒋᑦ, ᐃᖅᑲᓇᐃᔭᖅᑎᓪᓗ. ᐊᐱᖅᑯᑎᒃᓴᖃᖅᑐᖓ, 

ᑭᒡᒍᓯᐅᖅᑲᐅᔪᓄᑦ ᐱᔾᔪᑎᒋᓪᓗᒍ, ᑖᒃᑯᓂᖓᔅᓴᐃᓐᓇᖅ ᓂᓪᓕᕈᒪᓐᖏᒃᑲᓗᐊᖅᑐᖓ, ᐊᓂᑲᑕᒃᑲᒪ. 

ᐊᐱᖅᓲᑎᖁᓪᓗᖓ ᑕᐃᒃᑯᓄᖓ ᐃᓐᓇᕐᓄᑦ ᐃᑲᔪᖅᑎᐅᖃᑦᑕᕋᔭᖅᑐᓄᑦ ᐸᕐᓇᐃᓂᖅ ᐱᔾᔪᑎᒋᓪᓗᒍ 

ᐊᑐᓕᖅᑎᒃᑎᓂᕐᓗ ᐱᔾᔪᑎᒋᓪᓗᒍ, ᑕᐃᒃᑯᓄᖓ ᐅᐸᓗᖓᐃᔭᐅᑎᓄᑦ ᐸᕐᓇᐅᑎᓂᒃ ᐃᓐᓇᑐᖃᕐᓄᑦ 

ᐸᖅᑭᒃᖠᕈᑎᐅᖃᑦᑕᕋᔭᖅᑐᓄᑦ. 

 

ᓯᓚᑦᑐᖅᓴᕐᕕᒃ ᑖᓐᓇ ᐃᖅᑲᓇᐃᔭᕐᕕᒃ ᐅᓄᖅᓯᒋᐊᖅᓯᓂᖅᐹᑦ ᐃᓐᓇᑐᖃᕐᓄᑦ ᐃᑲᔪᖅᑎᐅᒐᔭᖅᑐᓂᒃ 

ᐅᐸᒃᑕᐅᖃᑦᑕᕐᓗᑎᒃ ᒥᓂᔅᑕ ᐅᖃᖅᑲᖅᐅᒻᒪᑦ 6-ᖑᒻᒪᑕᒎᖅ ᐃᓕᓐᓂᐊᖅᑐᑦ ᒫᓐᓇᐅᔪᖅ ᑕᒪᒃᑯᓂᖓ ᐃᓐᓇᕐᓂᒃ 

ᐃᑲᔪᓕᒻᒪᒃᓴᔪᑦ ᐃᖃᓗᖕᓂ, ᑲᖏᖅᖠᓂᕐᒧᓪᓗ ᐊᑐᖅᑕᐅᒐᔭᖅᑐᓂᒃ. 

 

ᓇᓃᒻᒪᖔᑕ ᐃᓕᓐᓂᐊᖅᑏᑦ, ᐊᒻᒪᓗᑦᑕᐅᖅ ᖃᓄᕐᓗᑦᑕᐅᖅ ᐸᕐᓇᒃᓯᒪᒻᒪᖔᔅᓯ ᐃᖅᑲᓇᐃᔭᖅᑎᑖᕋᓱᒡᓗᓯ ᑕᒪᑐᒥᖓ 

ᐃᓕᓐᓂᐊᕐᓂᐊᖅᑐᓂᒃ. ᖁᔭᓐᓇᒦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓐᓄᓴᒃᑯᓪᓗ ᒪᓕᒐᓕᐅᖅᑎ, 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. 

 

ᓯᓚᑦᑐᖅᓴᕐᕕᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒌᖃᑦᑕᖅᓯᒪᒻᒪᑎᒃ ᓴᓇᖁᓪᓗᒋᑦ ᓄᑖᓐᖑᖅᓯᒪᔪᓂᒃ, 

ᐃᑲᔪᖅᑎᐅᖃᑦᑕᕐᓂᐊᖅᑐᓂᒃ ᐃᓕᓴᕆᐅᔾᔪᑎᖃᕐᓗᑎᒃ ᐃᓐᓇᑐᖃᕐᓄᑦ ᑕᒪᒃᑯᓂᖓ ᐊᔪᕈᓐᓃᕆᐊᖃᖅᑕᖓ ᑖᓐᓇ 

ᐃᓕᓴᕆᔭᐅᔾᔪᑎᑖᕆᓂᐊᖅᑐᖅ.  

ᑖᓐᓇ ᐃᓕᓐᓂᐊᕈᑎᐅᖃᑦᑕᕐᓂᐊᖅᑐᖅ ᓴᓇᓂᐊᖅᑐᖅ ᐃᓕᓐᓂᐊᕐᓗᑎᒃ ᑕᑯᓐᓇᕐᓗᑎᒃ ᐊᒻᒪ ᖃᕆᓴᐅᔭᒃᑯᑦ 

ᐃᓕᓴᕐᓗᑎᒃ ᐃᑭᐊᖅᑭᕕᒃᑯᑦ. ᑕᕝᕙᓂᓕ ᑐᒃᓯᕋᐅᑎᒋᔭᑦᑎᓐᓂᒃ ᑮᓇᐅᔭᖅᑐᕈᑎᒃᓴᑦᑎᓐᓄᑦ ᕿᓂᖅᑐᒍᑦ, ᑐᒃᓯᕋᖅᑐᒍᑦ 

ᑮᓇᐅᔭᑦ ᐱᔪᒪᓪᓗᑕ ᑕᒪᒃᑯᓄᖓ ᐃᑲᔪᕈᑎᒃᓴᓂᒃ. 

 

ᒪᕐᕉᓐᓂᒃ ᑮᓇᐅᔭᖅᑖᖅᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᓂᒃ ᑮᓇᐅᔭᓂᒃ ᑐᓂᓯᒪᔪᑦ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ ᖃᕆᓴᐅᔭᒃᑯᑦ, ᓄᓇᕗᒻᒥ ᐊᑐᓕᖅᑎᒃᑎᓂᕐᒧᑦ ᑖᒃᑯᐊ ᑕᑯᓐᓇᖃᑦᑕᐅᑎᓗᑎᒃ 

ᐃᓕᓴᕈᑎᐅᓂᐊᖅᑐᑦ ᔮᓐᓄᐊᓕ 2024-ᒥ ᑎᑭᓪᓗᒍ ᒫᑦᓯ 2026-ᒧᑦ. ᐃᓕᓴᐅᑎᒃᓴᐅᔪᒫᖅᑐᓂᒃ, ᐊᒡᒋᖅᑐᒥᒃ 

ᐅᑭᐅᒃᓵᖅ 2024 ᕿᓂᖅᑐᒍᑦ, ᑐᒃᓯᕋᐅᑎᓕᐅᖅᑐᒍᑦ ᐃᓕᓴᐃᔪᒪᓪᓗᑕ ᐃᖃᓗᖕᓂ ᑕᒪᑐᒧᖓ. 

 

ᐊᒻᒪ ᓄᓇᕗᒥ ᓯᓚᑦᑐᖅᓴᕐᕕᒃ ᓇᓗᓇᐃᖅᓯᓂᐊᖅᑐᑦ ᓄᓇᓕᖕᓂᒃ ᑕᒪᒃᑯᓂᖓ ᐱᔨᔅᓯᕈᑕᐅᓂᐊᖅᑐᓂᒃ 

ᓴᓇᕙᓪᓕᐊᓕᖅᑎᓪᓗᒋᑦ ᐊᒡᒎᖅᑐᓯᒪᓂᕐᒥᒃ, ᐃᓐᓇᑐᖃᕐᓄᑦ ᐸᖅᑭᒃᓯᕕᐅᓂᐊᖅᑐᓂᒃ, ᓯᕕᑐᔪᒧᑦ 

ᐸᖅᑭᒃᓯᕕᐅᒋᐊᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑐ ᐅᑉᐱᕈᓱᒃᑐᖓ ᑲᑎᒪᔨ ᓇᓃᒻᒪᖔᑕ 6-ᖑᔪᑦ ᑕᐃᒃᑯᐊ 

ᐃᓕᓐᓂᐊᖅᑐᑦ? ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 6-ᖑᔪᑦ ᐃᓕᓐᓂᐊᖅᑐᑦ 

ᓂᕈᐊᖅᑕᐅᓯᒪᔪᑦ ᐊᖏᖅᑐᓪᓘᓐᓃᑦ ᐃᓕᓐᓂᐊᕈᒪᔪᑦ ᑖᒃᑯᐊ ᑲᖏᖅᖠᓂᕐᒦᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒥᓂᔅᑖᓗ ᓇᓗᓇᐅᕋᑖᕋᕕᐅᒃ ᑖᓐᓇ. ᐊᔾᔨᒌᓐᖏᒻᒪᑕ ᖃᕆᓴᐅᔭᒃᑯᑦ 

ᐃᓕᓐᓂᐊᖅᑐᑦ ᐊᒻᒪᓗᑦᑕᐅᖅ ᑕᑯᓐᓇᖃᑦᑕᐅᑎᓪᓗᑎᒃ ᐃᓕᓴᖅᑎᑕᐅᔪᑦ, ᖃᓄᖅ ᑖᒃᑯᐊ ᐃᓕᓐᓂᐊᖅᑕᒥᓂᒃ 

ᐃᓕᓴᕆᔭᐅᔾᔪᑎᑖᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᓐᓇᑐᖃᕐᓄᑦ 

ᐃᓕᓐᓂᐊᖅᑎᐅᖃᑦᑕᕋᔭᖅᑐᑦ ᐃᓕᓐᓂᐊᖅᑕᐅᓂᖏᑦ ᑖᒃᑯᐊ ᐃᓕᓴᕆᔭᐅᔾᔪᑎᑖᕐᓂᐊᖅᑐᑦ ᐱᔭᕇᖅᓯᒍᑎᒃ, ᑖᒃᑯᐊᓗ 

ᑖᒃᑯᐊ ᐃᓕᓐᓂᐊᖅᑎᑕᐅᓗᑎᒃ ᑕᕝᕘᓇ. ᐅᓂᒃᑳᒃᑲᓐᓂᖁᔭᕋ ᑖᓐᓇ ᑐᖏᓕᖓ ᐊᖓᔪᖅᑳᖓ, ᐃᒃᓯᕙᐅᑕᖅ 

ᐊᖅᑯᑎᒋᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᒃᑯᐊ ᒥᓂᔅᑕᐅᑉ ᑭᒡᒍᓯᖓᓂᒃ 

ᐅᐃᒍᓗᒍ, ᑲᖏᖅᖠᓂᕐᒥ ᑕᐃᒃᑯᐊ ᐃᓕᓐᓂᐊᖅᑎᑕᐅᔪᑦ ᑕᑯᓐᓇᖃᑦᑕᐅᑎᓪᓗᑎᒃ ᑕᐃᒃᑯᐊ ᖃᕆᓴᐅᔭᒃᑯᑦ 

ᐃᓕᓐᓂᐊᕈᓐᓇᕐᒥᔪᑦ ᐋᓂᐊᖃᕐᖏᑦᑐᓕᕆᔨᒃᑯᑦ ᐱᓕᕆᕕᒋᔭᖏᓐᓂᒃ ᐃᖅᑲᓇᐃᔭᖅᑎᓂᒃ ᓇᓗᓇᐅᖅᓯᓇᓱᒃᑐᑦ 

ᐃᓕᓐᓂᐊᕈᒪᕈᒪᔪᓂᒃ, ᑕᐃᒪᓐᓇ ᐃᓕᓴᕆᔭᐅᔾᔪᑎᑖᕈᒪᔪᓂᒃ. 

 

ᑖᒃᑯᐊ ᖃᕆᓴᐅᔭᒃᑯᑦ ᐃᓕᓐᓂᐊᕈᑎᐅᔪᑦ ᑕᒪᒃᑯᓂᖓ ᐊᑕᐅᓯᖅ, ᒪᕐᕉᒃ, ᐊᑕᐅᓯᐅᓈᖅᑎᓪᓗᒋᑦ 

ᐃᓕᓐᓂᐊᖅᑕᐅᖃᑦᑕᖅᑐᑦ ᑕᐃᒃᑯᐊ ᐃᓕᓐᓂᐊᖅᑎᓪᓗᒋᑦ ᖃᕆᓴᐅᔭᒃᑯᑦ ᐃᒻᒪᓐᓇ ᐃᓕᓴᕆᔭᐅᔾᔪᑎᑖᕋᔭᖅᑐᑦ 

ᐃᖅᑲᓇᐃᕈᓂᐅᒃ ᐃᓕᓐᓂᐊᕐᓂᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᑎᒋᒻᒥᓗᒍ ᑕᕝᕙᓐᖓᑦ ᑭᒡᒍᓯᖓᓄᑦ, ᒫᓐᓇ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑐᑦ ᑕᒪᑐᒧᖓ, ᐃᓕᓐᓂᐊᖅᐹᑦ, ᓄᖅᑲᖔᑲᐃᓐᓇᖅᐹᑦ ᐃᖅᑲᓇᐃᔮᒻᒥᓐᓂᒃ ᐊᑭᓕᖅᓱᖅᑕᐅᕚᑦ 

ᐃᓕᓐᓂᐊᖅᑎᓪᓗᒋᑦ ᑕᒪᑐᒧᖓ. 

 

ᐱᖃᑖᑦᑕᐅᖅ ᐊᐱᖅᑯᑎᒐ, ᓱᖅᑯᐃᖅᓯᑦᑎᐊᖏᓐᓇᒪ ᑖᒃᑯᐊ ᑭᒡᒍᓯᐅᖅᑲᐅᔪᒥᒃ. ᑕᐃᒃᑯᐊ ᑮᓇᐅᔭᑎᒍ 

ᐃᑲᔪᖅᑕᐅᒍᓐᓇᖅᐸ ᐃᓕᓐᓂᐊᖅᑏᑦ ᐃᑲᔫᓯᐊᕆᕙᑦᑕᖏᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᐃᖅᑲᓇᐃᔭᖅᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐃᖅᑲᓇᐃᔭᖏᓐᓇᖅᖢᑎᒃ ᐃᓕᓐᓂᐊᖃᑦᑕᖅᑐᑦ, ᐃᖅᑲᓇᐃᔭᖅᓯᓐᓈᑦ 

ᐃᓐᓇᑐᖃᕐᓂᒃ ᐃᑲᔪᖅᑎᐅᓂᕐᒧᑦ ᐃᓕᓴᐅᑎᓂᒃ. 

 

ᒪᒥᐊᓇᖅ, ᑕᐃᒃᑯᐊ ᐃᖅᑲᓇᐃᔭᖅᑐᑦ ᑐᒃᓯᕋᐅᑎᓕᐅᕈᓐᓇᖅᑐᑦ ᐃᓄᓕᕆᔨᒃᑯᓐᓄᑦ, ᐃᑲᔪᖅᑕᐅᔪᒪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᓄᓇᕗᒻᒥ ᓯᓚᑦᑐᖅᓴᕐᕕᒃ ᓈᓴᖅᑕᐅᓂᑯᓂᒃ ᐱᓯᒪᕙ? ᐅᕝᕙᓘᓐᓃᑦ 

ᒥᒃᓴᐅᓴᒍᓐᓇᖅᐸ ᖃᔅᓯᓂᒃ ᐃᓕᓐᓂᐊᖅᑐᖃᕐᓂᕐᒪᖔᖅ ᐃᓐᓇᑐᖃᕐᓂᒃ ᐸᖅᑭᒃᖠᓂᕐᒧᑦ ᐊᕐᕌᒍᑦ ᐱᖓᓱᑦ ᐊᒡᒋᖅᑐᑦ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᑕᐅᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑭᒡᓕᓯᓂᐊᖅᑕᐅᓯᒪᔪᑦ 

ᓈᓴᖅᑕᐅᓯᒪᔪᑦ ᐱᓯᒪᖏᓐᓇᑦᑎᒍ, ᑭᓯᐊᓂᓕ ᑭᖑᓂᒃᑎᓐᓂᒃ ᐅᓄᑲᓪᓚᒃᑐᑦ ᓄᓇᓖᑦ ᓄᓇᕗᒻᒥ ᐃᓕᓐᓂᐊᖅᓯᒪᔪᑦ 

ᐃᓐᓇᑐᖃᕐᓂᒃ ᐸᖅᑭᒃᓯᕐᓂᕐᒥᑦ ᐊᒻᒪ ᐊᔪᕈᓐᓃᖅᓴᔭᐅᓪᓗᑎᒃ. 

 

ᐊᒻᒪ, ᐋᖅᑭᒋᐊᖅᑕᐅᓯᒪᓕᖅᑐᖅ ᐃᓕᓴᕆᔭᐅᔾᔪᑎᖓ, ᐊᒻᒪ ᐃᓕᓴᐃᔾᔪᑏᑦ ᑕᐃᒃᑯᐊ 

ᐃᓕᓴᕆᔭᐅᔾᔪᑎᑖᕈᓐᓇᖅᓯᓂᐊᕐᒪᑕ ᐊᓯᔾᔨᖅᑕᐅᓪᓗᑎᒃ ᑕᒪᑐᒧᖓ ᐃᓕᓴᐃᔾᔪᑏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒥᓂᔅᑕ ᐱᖃᓯᐅᑎᓪᓗᒋᑦ ᐃᓱᒪᒋᖃᓯᐅᑎᓪᓗᒋᑦ ᐃᓕᓐᓂᐊᖅᑏᑦ 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖃᑦᑕᖅᑎᓪᓗᒋᑦ ᓄᓇᕗᑦ ᓯᓚᑦᑐᖅᓴᕐᕕᐊᒍᑦ ᐃᖅᑲᓇᐃᔭᓕᖅᐸᖏᑦᑐᑦ 

ᐃᓕᓐᓂᐊᖅᑕᒥᓂᒃ ᐱᔭᕇᖅᓯᒑᖓᒥᒃ ᐃᖅᑲᓇᐃᔭᖅᑎᓪᓗᑎᒃ ᐊᔪᕈᓐᓃᖅᓴᒃᑲᓐᓂᖅᖢᑎᒃ. 

 

ᐃᓱᒪᖅᑲᐅᒐᒪᓕ ᐃᓕᓐᓂᐊᖅᑏᑦ, ᐃᓕᓐᓂᐊᖃᑕᐅᔪᒪᔪᑦ ᑕᒪᒃᑯᓇᓂ ᐃᖅᑲᓇᐃᔭᖃᑦᑕᖅᓯᒪᕙ ᑕᒪᒃᑯᓄᖓ 

ᐃᓐᓇᑐᖃᕐᓄᑦ ᐸᖅᑭᔅᓯᓂᖅ, ᐸᐃᕆᕕᓕᕆᓂᕐᒧᑦ, ᐃᓕᓴᐃᔩᑦ, ᐋᓐᓂᐊᕕᖕᒥ ᐃᖅᑲᓇᐃᔭᖅᑐᑦ, ᑕᐃᒃᑯᐊ 

ᐃᓕᓐᓂᐊᖃᑕᐅᔪᒪᔪᑦ ᖃᐅᔨᓴᖅᑕᐅᖃᑦᑕᖅᐸ? ᖃᐅᔨᓴᖅᑕᐅᖃᑦᑕᖅᐸ ᐱᕋᔭᒃᓯᒪᓐᖏᒃᑲᓗᐊᕐᒪᖔᑕ ᐃᓅᖃᑎᒥᓄᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒐᕕᑦ. 

ᑖᒃᑯᐊ ᐃᓕᓐᓂᐊᖅᑏᑦ ᖃᐅᔨᒪᑎᑕᐅᑦᑎᐊᕋᓱᖃᑦᑕᖅᑐᑦ ᑖᔅᓱᒪᓐᖓᑦ ᐱᐅᓯᒋᔭᖏᓐᓂᒃ, ᓯᓚᑦᑐᖅᓴᕐᕕᒃ ᓱᓕ 

ᐅᖃᐅᔾᔨᒋᐊᖅᐸᑦᑐᖅ ᑕᕝᕘᓇ ᑕᐃᒪᐃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᑕᐅᖅ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

32 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑐᑭᓯᑦᑎᐊᕐᓇᖓ ᑭᒡᒍᓯᖓ, ᒥᓂᔅᑕᖃᐃ ᐅᓂᒃᑳᑦᑎᐊᕈᓂ? 

ᐊᖏᕐᒪᖔᕐᒥ, ᐋᒃᑳᕐᒪᖔᕐᒥ ᑐᑭᓯᓐᖏᓐᓇᒪ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᓈᕐᓗᒍ, ᐄ, ᐃᓕᓐᓂᐊᖅᑏᑦ 

ᖃᐅᔨᑎᑕᐅᖃᑦᑕᖅᑐᑦ ᐊᐅᓚᓂᕆᔭᖓᓂᒃ, ᐊᐱᕆᔪᒪᓪᓗᒍ ᑐᖏᓕᖓ ᐊᖓᔪᖅᑳᑉ ᑭᐅᖁᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓇᓗᓇᐃᖁᓪᓗᒍ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᖃᑦᑕᕐᒪᖔᑕ 

ᐱᕋᔭᒃᓯᒪᓐᖏᒃᑲᓗᐊᕐᒪᖔᑕ ᐃᓅᖃᑎᒥᓄᑦ? 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒥᓂᔅᑕᐅ ᐅᖃᐅᓯᕆᖅᑲᐅᔮ, ᐃᓕᓐᓂᐊᖅᑏ ᖃᐅᔨᒪᑎᑕᐅᔪᑦ 

ᑕᒪᑐᒥᖓ, ᐱᓗᐊᖅᑐᒥ ᑕᐃᒪᓐᓇ ᐃᓕᓐᓂᐊᖅᑎᓪᓗᒋᑦ ᑕᑯᓐᓇᖃᑦᑕᐅᑎᓪᓗᑎᒃ ᐃᓕᓴᖅᑕᐅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᑕᐅᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 100%-ᒥ ᑐᑭᓯᑦᑎᐊᕐᓂᐊᕋᒪ, ᑐᓴᖅᑐᖓ ᐃᒪᓐᓇ, ᑕᐃᒪᓕ ᑖᒃᑯᐊ 

ᐱᓕᒻᒪᒃᓴᓕᕌᖓᒥ ᐃᓕᓐᓂᐊᖅᑎᒥᑦ ᑕᐃᑰᓇ ᐃᓅᖃᑎᒥᓂᒃ ᐱᕋᒃᓯᒪᓐᖏᒃᑲᓗᐊᕐᒪᖔᖅ ᖃᐅᔨᓴᖅᑕᐅᖃᑦᑕᖅᑐᑦ 

ᓯᕗᕐᖓᒍᑦ ᐃᓕᓐᓂᐊᓚᐅᖅᑳᖅᑎᓐᓇᒋᑦ ᖃᐅᔨᓴᖅᑕᐅᕙᓐᖏᓚᑦ ᐱᕋᔭᒃᓯᒪᓐᖏᒃᑲᓗᐊᕐᒪᖔᑕ ᐃᓅᖃᑎᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᐄ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᒃᑲᓐᓂᐊᕐᔪᒍᒪᓪᓗᖓ ᑐᓴᐅᒪᑎᑕᐅᖃᑦᑕᖅᒪᖔᑕ ᑕᐃᒃᑯᐊ 

ᐃᓕᓐᓂᐊᖅᑏᑦ ᑕᐃᒪᐃᑦᑐᓂᒃ ᐃᓕᓐᓂᐊᕈᑎᒃᓴᐃᑦ ᑐᕌᒐᒃᓴᖃᖅᐹ ᐃᓕᓐᓂᐊᕐᓂᐊᖅᑐᓂᒃ ᐱᓇᓱᒃᑎᓪᓗᒋᑦ 

ᑐᓴᐅᒪᑎᑕᐅᖃᑦᑕᖅᐹᑦ ᐸᖅᑭᒃᖠᖃᑦᑕᕆᐊᖃᔭᕐᓂᖓᓂᒃ ᐃᓄᒻᒥᒃ ᐃᓐᓇᑐᖃᕐᒥᒃ ᐅᕝᕙᓘᓐᓃᑦ ᑎᒥᒥᒍᑦ 

ᐱᒡᒐᕈᑎᖃᖅᑐᓂᒃ ᑐᓴᐅᒪᑎᑕᐅᑦᑎᐊᖃᑦᑕᖅᐹᑦ ᑭᓱᓕᕆᔨᐅᓂᐊᕐᓂᖓᓂᒃ ᐃᓕᓐᓂᐊᓚᐅᖅᑳᑎᓐᓇᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᖁᓪᓗᒍ ᐊᖓᔪᖅᑳᖓᑕ 

ᑐᖏᓕᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᖁᓇᒃᑲᕕᑦ ᑲᑎᒪᔩ. ᐄ, ᑕᐃᒃᑯᓄᖓ 

ᐅᐸᓗᖓᐃᔭᐅᑎᓕᐅᖃᑦᑕᖅᑐᒍᑦ ᐃᓕᓐᓂᐊᕋᔭᖅᑐᓂᒃ ᐃᓐᓇᑐᖃᐃᑦ ᐸᖅᑭᔭᐅᓂᖏᓐᓄᑦ ᑖᓐᓇ ᑐᓴᕈᒥᓇᕐᒪᑦ 

ᓇᐃᑦᑐᑯᓘᒻᒪᑦ ᑕᖅᑭᓄᑦ 6-ᓄᑦ ᐃᓕᓐᓂᐊᖃᑦᑕᖅᑐᑦ ᑖᓐᓇ ᑕᑭᓂᖅᐹᖅ ᒫᓐᓇᐅᔪᖅ ᑕᑯᓐᓇᖃᑦᑕᐅᑎᓪᓗᑎᒃ 

ᐃᓕᓐᓂᐊᖅᑐᑦ ᑲᖏᑦᖠᓂᕐᒥ ᓯᕗᓪᓕᖅᐹᖑᒻᒪᑕ ᑕᐃᒃᑯᐊ ᒫᓐᓇ ᐸᕐᓇᓕᖅᑐᒍᑦ ᓄᓇᓕᖕᓂ ᑐᓴᕋᓱᐊᕈᒪᓪᓗᒍ 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᐃᑦᑐᑯᓘᒻᒪᑦ ᐃᒡᓗᑭᒃᓴᕋᔭᖅᑐᑦ ᒫᓐᓇ ᐃᒡᓗᑖᕋᔭᓐᖏᑦᑐᑦ ᑖᓐᓇ ᐱᔾᔪᑎᐅᔪᖅ ᓄᓇᓕᖕᓂ 

ᐃᓕᓐᓂᐊᖅᑎᒃᑎᖔᕋᓱᒃᖢᒍ ᑎᓕᐅᕈᒪᓪᓗᒋᑦ ᓄᓇᓕᖕᓂ ᐃᓕᓴᕈᑕᐅᖃᑦᑕᕐᓂᐊᕐᒪᑦ ᑖᔅᓱᒥᖓ ᐃᓕᓐᓂᐊᕈᒪᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ ᑭᐅᔪᒥᒃ ᑐᓵᖅᑲᐅᒐᑦᑕ ᐊᐱᖅᑯᑕᐅᖅᑲᐅᔪᒧᑦ 

ᐱᔾᔪᑎᖃᖅᑐᒥᒃ ᐃᓕᓐᓂᐊᖅᑎᓂᒃ ᐃᑲᔪᖃᑦᑕᖅᑐᓂᒃ ᐃᓕᓐᓂᐊᖅᑎᓪᓗᒋᑦ. ᒥᓂᔅᑕᐅᑉ ᑖᓐᓇ ᐅᖃᐅᓯᕆᔪᓐᓇᖅᐸᐅᒃ 

ᐃᓕᓐᓂᐊᖅᑐᓂᒃ ᐊᔪᕆᖅᓲᔾᔨᔨᐅᖃᑦᑕᖅᑐᖅ ᑕᐃᓐᓇ ᖃᕋᓴᐅᔭᒃᑯᑦ ᐃᓕᓐᓂᐊᖅᑐᓂᒃ ᑖᒃᑯᐊ 

ᐃᑲᔪᖅᑎᑖᕈᓐᓇᕋᔭᖅᐸᑦ ᐃᒻᒥᒃᑰᕐᓗᑎᒃ ᐃᓕᓐᓂᐊᕈᑎᒃ ᖃᕋᓴᐅᔭᒃᑯᑦ?  

 

ᐊᔪᒐᓚᒃᐸᑕ ᐱᔭᕇᖅᓯᒋᐊᒃᓴᖅ ᐃᓕᓐᓂᐊᕈᑎᒥᖕᓂᒃ ᐃᑲᔪᖅᑎᖃᓲᖑᒋᕚᑦ ᐊᔪᕆᖅᓲᔾᔨᔨᒥᒃ ᐃᓕᓐᓂᐊᖅᑕᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. 

ᐅᐊᑦᑎᐊᖅ ᐃᓛᒃ ᐅᓪᓛᖅ, ᓇᓗᓇᐃᖅᑲᐅᔪᖓ ᖁᔭᓯᓪᓗᖓ ᑖᒃᑯᓄᖓ ᐊᒃᓱᐊᓗᒃ ᐅᕙᑦᑎᓐᓄᑦ ᑕᒪᑐᒧᖓ 

ᐱᔨᒃᓯᖃᑦᑕᖅᑐᑦ ᐃᓕᓐᓂᐊᖅᑎᓄᑦ ᑕᐃᒃᑯᐊ ᐃᑲᔪᖅᑐᐃᒻᒪᕆᖃᑦᑕᕐᒪᑕ ᐊᔪᕆᖅᓲᔾᔨᖃᑦᑕᖅᑐᑦ ᐃᓕᓪᓂᐊᖅᑐᓂᒃ 

ᐃᑲᔪᖅᑎᐅᔪᑦ ᑖᒃᑯᐊ ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᖅᑎᑕᐅᓪᓗᑎᒃ ᐊᔪᕈᓐᓃᖅᓴᖅᑕᐅᓪᓗᑎᒃ.  

 

ᐊᒻᒪᓗᑦᑕᐅᖅ ᖃᕋᓴᐅᔭᒃᑯᑦ ᐃᓕᓐᓂᐊᖅᑎᓪᓗᒋᑦ ᐃᑲᔪᕈᒪᔪᒥᒃ ᑐᒃᓯᕋᐅᑎᖃᖃᑦᑕᖅᑐᑦ 2022-ᒥ 

ᐱᓕᕆᔭᐅᓂᐊᖅᑐᑦ ᐊᒻᒪᓗᑦᑕᐅᖅ ᑕᒪᓐᓇ ᑲᔪᓯᓂᐊᖅᑐᖅ ᑕᒪᑐᒧᖓ ᐱᓕᕆᔭᐅᔪᓂᒃ ᖃᕋᓴᐅᔭᒃᑯᑦ 

ᐊᑐᐃᓐᓇᐅᑎᒃᑎᖃᑦᑕᖅᑐᒍᑦ ᑕᒪᒃᑯᓄᖓ ᐃᑲᔪᖅᑎᐅᖃᑦᑕᖅᑐᓂᒃ ᑕᑯᓐᓇᕐᓗᒋᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 

ᐃᑲᔪᖅᑎᖃᖅᑐᑦ ᓄᓇᕗᒻᒥᓗ ᑕᐃᒃᑯᐊ ᐃᓕᓐᓂᐊᖅᑐᓂᒃ ᐃᑲᔪᖅᑎᐅᖃᑦᑕᖅᑐᑦ ᓯᓚᑦᑐᖅᓴᕐᕕᖓᓂ ᒪᒧᐊᕆᐅ 

ᓯᓚᑦᑐᖅᓴᕐᕕᔾᔪᐊᖓᓂ. ᑕᐃᒃᑯᓄᖓ ᐃᓕᓴᕆᔭᐅᔾᔪᑎᑖᕐᓂᐊᖅᑐᑦ ᓄᓇᕗᑦ ᓯᓚᑦᑐᖅᓴᕐᕕᖓᓂ ᐃᓄᓕᕆᔨᐅᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᓵᕐᒪᑦ ᖃᓪᓗᓈᑦ 

ᐅᖃᐅᓯᖓᓐᓂᒃ ᐊᑐᖅᖢᑎᒃ ᐃᓕᓐᓂᐊᖅᑎᒃᑎᖃᑦᑕᖅᑐᑦ ᐊᒻᒪᓗ ᐅᓄᖅᑐᑦ ᐃᓕᓴᖅᑐᑦ ᒪᕐᕈᐃᓂᒃ ᐅᖃᐅᓰᓐᓂᒃ 

ᐅᖃᓪᓚᓲᖑᓪᓗᑎᒃ ᐃᓄᒃᑎᑐᑦ ᐃᓄᒃᑎᑐᖅᑲᐃ ᐃᓄᐃᑦ ᐅᖃᐅᓯᖏᓐᓂᒃ ᐊᑐᐃᓐᓇᕐᓗᓂ ᐅᖃᐅᓯᕐᖓᐅᑎᖏᓐᓂᒃ 

ᐊᑐᕐᓗᒍ ᐃᓕᓐᓂᐊᖅᑎᑕᐅᔪᓐᓇᕐᒪᖔᑦ ᑕᐃᒃᑯᐊ ᐃᓕᓴᖅᑐᓄᑦ ᐃᑲᔪᖅᑏᑦ ᐃᓄᒃᑎᑑᕈᓐᓇᖅᐹᑦ ᐅᖃᐅᓯᖅ 

ᓇᓕᐊᑐᐃᓐᓇᖅ ᐃᖢᐊᕆᓛᒥᓂᒃ ᐊᑐᕐᓗᑎᒃ ᐃᑲᔪᖅᑎᖃᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓕᓴᖅᑐᓄᑦ ᐃᑲᔪᖅᑏᑦ 

ᒪᒧᐊᕆᐅ ᓯᓚᑦᑐᖅᓴᕐᕕᐊᓂ, ᓛᐸᑐᐊᒥ ᐃᑲᔪᖅᑎᒃ ᓛᐸᑐᐊᒥ ᐃᑲᔪᖅᑎᖃᐅᕈᓐᓇᖅᑐᑦ 

ᓄᓇᖅᑲᑎᒋᓐᖏᑕᕋᓗᐊᒥᓂᒃ ᖃᓪᓗᓈᑦ ᐅᖃᐅᓯᖓᑦ ᐊᑐᖅᖢᒍ. ᒫᓂ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒪᕐᕈᐃᓂᒃ 

ᐅᖃᐅᓰᓐᓂᒃ ᐅᖃᕈᓐᓇᖅᑐᓂᒃ ᐱᓇᓱᖃᑦᑕᖅᑐᑦ ᐃᑲᔪᖅᑎᒋᔭᐅᔪᓐᓇᖅᑐᓂᒃ ᖃᓪᓗᓈᑎᑐᑦ ᐃᓄᒃᑎᑐᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓇᖅ ᑐᓴᕈᒥᓇᖅᑐᖅ ᑕᒪᓐᓇ ᐃᑲᔫᑕᐅᒃᑲᓐᓂᕈᓐᓇᕐᒪᑦ. 

ᐊᓯᐊᓄᑦ, ᒪᒥᓴᕐᕕᒃ ᑕᐃᓐᓇ ᐱᔾᔪᑎᒋᓪᓗᒍ ᓯᓚᑦᑐᖅᓴᕐᕕᒃᑯᑦ ᐅᐸᓗᖓᐃᔭᐃᕚᑦ ᓄᓇᕗᒻᒥᐅᓂᒃ ᐅᐃᕆᓯᒪᔪᑦ 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒥᐅᑉ ᐅᐃᕆᓯᒪᔾᔪᑎᖏᑦ ᒪᒥᓴᖅᐸᓪᓕᐊᓂᐅᓪᓗ ᒥᔅᓵᓄᑦ ᐃᓕᓐᓂᐊᕈᑎᒃᓴᓂᒃ ᐱᑕᖃᖅᐹ ᑐᑭᓯᒃᑲᓐᓂᕈᒪᓪᓗᖓ 

ᒫᓐᓇ ᐃᓕᓐᓂᐊᕈᑎᒃᓴᓕᐊᕆᔭᐅᖃᑦᑕᖅᑐᑦ ᓲᕐᓗ ᐋᓐᓂᐊᓯᐅᒃᑎᓐᖑᕆᐅᖅᓴᕐᓂᕐᒧᑦ ᑐᕌᖓᔪᑦ ᐆᒃᑑᑎᒋᓗᒋᑦ 

ᑕᐃᒃᑯᐊ ᒪᒥᓴᕈᒪᔪᑦ ᐃᓛᒃ ᒪᒥᓴᕈᒪᔪᓂᒃ ᐃᖅᑲᓇᐃᔭᖃᑎᖃᕈᓐᓇᕐᓂᕐᒥᒃ ᐃᓕᓐᓂᐊᕈᑎᒃᓴᓂᒃ ᐱᑕᖃᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒪᒥᓴᕐᕕᒃ ᐱᑕᖃᕆᐊᖃᓪᓚᕆᒻᒪᑦ 

ᑕᐃᓐᓇ ᑐᓴᕈᒥᓇᕐᒪᑦ ᒪᒥᓴᕐᕕᒃᑕᖃᓕᖅᑎᓪᓗᒍ ᐃᖏᕐᕋᓯᒋᐊᖅᐸᑦ ᑕᐃᒃᑯᐊ ᐋᓐᓂᐊᓯᐅᖅᑎᓐᖑᕆᐅᖅᓴᕐᓂᕐᒧᓪᓗ 

ᓚᐃᓴᖃᕐᓗᑎᒃ ᐃᓕᓐᓂᐊᕈᑎᒃᓴᐃᑦ ᐊᔾᔨᒌᖏᑦᑐᓂᒃ ᐃᖅᑲᓇᐃᔮᖅᑖᕈᓐᓇᕐᒪᑦ ᑕᐃᑲᓐᖓᑦ ᐃᓕᓐᓂᐊᕈᑎᒋᓚᐅᖅᑕᓂ 

ᑐᓐᖓᕕᒋᓗᓂᐅᒃ.  

 

ᐊᒻᒪᓗ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ ᑕᐃᒃᑯᐊ ᐱᓕᕆᐊᖃᓪᓚᕆᑦᑐᑦ ᖁᒃᓴᓪᓚᒃᓯᒪᔪᓂᒃ ᐃᓱᒪᓕᕆᓂᕐᒧᓪᓗ 

ᑐᕌᖓᔪᓂᒃ ᑕᐃᒃᑯᐊ ᐃᓕᓴᖅᑐᑦ ᐊᑐᓪᓚᕆᓐᓂᐊᖅᑐᑦ ᓄᓇᕗᒻᒥ ᒪᒥᓴᕐᕕᖕᓂ ᐃᖅᑲᓇᐃᔭᕈᓐᓇᕋᔭᕐᒪᑕ. ᐄ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᑖᒃᑯᐊ ᖁᔭᓕᔭᕗᑦ ᑕᒪᑐᒧᖓ ᐋᖅᑭᔅᓱᐃᓂᕐᒥᑦ ᐃᓚᒋᔭᐅᖃᑕᐅᒻᒪᑕ ᐊᒻᒪ 

ᓯᓚᑦᑐᖅᓴᕐᕕᒃᑯᑦ ᐱᔪᒥᒃᓯᑦᑎᐊᖅᑐᑦ ᑕᒪᒃᑯᓂᖓ ᐱᔨᑦᑎᕈᑎᓂᒃ ᐃᓕᓐᓂᐊᖅᑎᒃᑎᔪᓐᓇᕋᒥᒃ 

ᐃᖅᑲᓇᔮᕆᔭᐅᓂᐊᖅᑐᓄᑦ ᑐᕌᒐᖃᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᒐᕕᑦ ᒫᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᔭᓯ ᐅᐸᓗᖓᐃᔭᖅᓯᒪᔪᓐᓇᕐᓂᐊᕐᒪᑕ ᑕᐃᒃᑯᐊᓗ ᐃᓱᓕᑦᑎᔪᑦ ᑕᐃᑲᓂ ᒪᒥᓴᕐᕕᒻᒥ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ. ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᓇᓖᕌᕐᕕᒃᓴᖃᖅᑎᒃᑎᓗᑎᒃ ᑕᐃᒃᑯᐊ ᐃᓱᓕᒃᑎᔪᑦ ᐃᖅᑲᓇᐃᔮᖅᑖᕈᓐᓇᕐᓂᐊᕐᒪᑕ ᐃᓕᓐᓂᐊᓚᐅᖅᑕᒥᓐᓂᒃ ᓄᓇᕗᑦ 

ᐃᓗᐊᓂ. 

 

ᐃᖅᑲᓇᐃᔮᒃᓴᐃᑦ ᑕᖅᑲᐅᖓᖅᑕᐅᒑᖓᒥᒃ ᐱᓕᒻᒪᒃᓴᖅᓯᒪᔭᕆᐊᖃᓲᖑᒻᒪᑕ ᐊᕐᕌᒎᖕᓄᑦ ᒪᕐᕉᓐᓄᑦ ᐱᖓᓱᓄᓪᓘᓐᓃᑦ. 

ᓇᓖᕌᕐᕕᒃᓴᖃᖅᑎᒃᑎᓗᑎᒃ ᑕᐃᒃᑯᐊ ᐃᓕᓂᐊᕌᓂᓵᖅᑐᑦ ᐃᖅᑲᓇᐃᔮᒧᑦ ᑕᐃᑯᖓ ᐃᓯᕈᓐᓇᕐᓂᐊᕐᒪᑕ ᓄᓇᕗᑦ 

ᐃᓗᐊᓂ. ᑕᐃᑲᓂ ᒪᒥᓴᕐᕕᒻᒥ ᐊᒻᒪᓘᓐᓃᑦ ᐊᓯᖏᓐᓂᒃ ᐃᖅᑲᓇᐃᔮᖅᑖᕐᓗᑎᒃ ᐃᓕᓐᓂᐊᓚᐅᖅᑕᒥᒃᑕ 

ᒥᔅᓵᓅᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᒐᖕᓂ. 

ᓯᓚᑦᑐᖅᓴᕐᕕᒃᑯᑦ ᑖᒃᑯᐊ ᐅᖃᓪᓚᖃᑎᖃᕈᓐᓇᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᐊᓂᒃ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᓇᓗᓇᐃᔭᐃᔪᓐᓇᕐᓂᐊᕐᒪᑕ ᑭᓱᑦ ᓯᕗᓪᓕᐅᔾᔭᐅᓯᒪᔭᕆᐊᖃᕐᓂᐊᕐᒪᖔᖏᑦ ᒪᑯᐊᓗ 

ᐃᖅᑲᓇᐃᔮᒃᓴᐃᑦ ᓇᓗᓇᐃᔭᖅᓯᒪᓂᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐱᓪᓗᒍ.  

 

ᐃᓕᓴᖅᑏᓂᒃᑯᐊ ᐅᓄᖅᑐᑦ ᐃᖅᑲᓇᐃᔮᓄᑦ ᐃᓯᖅᐸᓕᐊᔪᓐᓇᖅᓯᒻᒪᑕ ᐊᒻᒪᓗ ᐱᕕᖃᖅᑎᑕᐅᓲᖑᓪᓗᑎᒃ 

ᐱᓕᒻᒪᒃᓴᕈᓐᓇᕐᓂᐊᕐᒪᑕ ᐃᖅᑲᓇᐃᔮᒥᓂᒃ ᐃᖅᑲᓇᐃᔮᖅᑖᓚᐅᓐᖏᓐᓂᖏᓐᓂ ᐅᐸᓗᖓᐃᔭᖅᓯᒪᖁᓪᓗᒋᑦ 

ᓯᓚᑦᑐᖅᓴᕐᕕᒃᑯᑦ ᑖᒃᑯᐊ ᐃᖅᑲᓇᐃᔭᖃᑎᖃᑦᑎᐊᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐊᒻᒪᓗ 

ᐃᓅᓯᖃᑦᑎᐊᖅᑐᓕᕆᔨᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓ ᑕᐃᒃᑯᐊ ᐃᓱᓕᒃᑎᓵᖅᑐᑦ ᐃᓕᓐᓂᐊᖅᑕᒥᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᒥᒃᓵᓅᖓᔪᓂᒃ ᐃᓕᓐᓂᐊᖅᖢᑎᒃ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᐊᒻᒪᓗ 

ᐃᑲᔪᖅᑎᒃᓴᕐᓯᐊᕈᓐᓇᐃᓕᐅᖅᑲᖃᑦᑕᕐᒪᑕ ᑕᒪᓐᓇ ᐱᔭᕐᓂᖏᓐᓂᖅᓴᐅᓪᓗᓂ 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᒧᐊᑉᐸᓪᓕᐊᔾᔪᑎᒋᔭᐅᔪᓐᓃᖃᑦᑕᕐᒪᑕ ᑕᐃᒃᑯᓄᖓ ᐃᓱᓕᒃᑎᓵᖅᑐᓄᑦ, ᐃᖅᑲᓇᐃᔮᒥᓐᓄᓪᓗ 

ᐃᓯᕈᓐᓇᐃᓪᓕᐅᖅᑲᓪᓗᑎᒃ.  

 

ᑕᒪᓐᓇ ᐊᑲᐅᓐᖏᓕᐅᕈᑕᐅᒻᒥᔪᖅ ᓯᓚᒃᑐᕐᓴᕐᕕᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᓲᑦ 

ᐃᒻᒪᖄ ᐃᓅᓕᓴᐃᔨᒥᒃ ᐃᑲᔪᖅᑎᖃᖅᐸᑕ ᐱᓕᒻᒪᒃᓯᒪᔪᓂᒡᓘᓐᓃᑦ ᐊᑭᓕᖅᓱᖅᑕᐅᔭᕆᐊᖃᕆᓪᓗᑎᒃ ᑕᐃᒃᑯᐊ 

ᐃᑲᔪᖅᑎᒋᓂᐊᖅᑕᖏᑦ, ᑕᒪᓐᓇ ᐅᖃᐅᓯᕆᔭᐅᓗᓂ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐄ, ᐄᑦᑎᐊᖅ. ᑕᐃᒃᑯᐊ ᓚᐃᓴᖃᖅᑐᑦ ᐃᓅᓕᓴᐃᔩᑦ ᑖᒃᑯᓄᖓ ᒫᓐᓇᕈᓘᓚᐅᖅᑐᖅ ᒫᓐᓇᐅᓂᖅᐹᖅ ᓚᐃᓴᖃᖅᑐᖅ 

ᐃᓅᓕᓴᐃᔨ ᓄᓇᓕᖕᓂ ᐋᓐᓂᐊᕕᒻᒥ ᐃᓛᒃ ᐋᓐᓂᐊᕕᒻᒥ ᐱᓕᒻᒪᒃᓴᖃᑦᑕᖅᑐᑦ 

ᐊᔪᕈᓐᓃᖅᓴᖅᐸᓪᓕᐊᑎᑕᐅᖃᑦᑕᖅᖢᑎᒃᓗ ᐋᓐᓂᐊᕕᒻᒥ. ᐊᕐᕌᓂ ᐃᖃᓗᒃᑑᑦᑎᐊᕐᒦᓚᐅᕐᒪᑕ ᐃᓐᓇᒃᑯᕕᒻᒥ 

ᐃᖅᑲᓇᐃᔭᖅᖢᑎᒃ ᐊᒻᒪᓗ ᑕᐃᒪᐃᑦᑐᓂᒃ ᐊᑐᑲᐃᓐᓇᖅᑎᓪᓗᒋᑦ ᐱᓕᒻᒪᒃᓴᖅᑕᐅᖃᑦᑕᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓅᕈᓐᓇᕐᓂᐊᕋᒥᒃ.  

 

ᐅᓂᒃᑲᐅᓯᕆᒃᑲᓐᓂᕈᓐᓇᖅᑕᖓ ᐊᖓᔪᖅᑳ ᑐᖏᓕᐊᑕ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑖᔅᓱᒪ ᒥᓂᔅᑕᐅᑉ 

ᐅᖃᖅᑲᐅᔭᖏᑦ ᐃᓚᓪᓗᒋᑦ ᐅᖃᓚᖃᑎᒌᑉᐸᓪᓕᐊᔪᒍᑦ ᐱᓕᒻᒪᒃᓴᕈᓐᓇᕐᓂᐊᕐᒪᑕ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᑕᒪᒃᑯᓂᖓ ᐱᕙᓪᓕᐊᖃᑦᑕᖅᑐᑦ ᐃᓕᓐᓂᐊᕐᓂᓕᕆᓂᖅ 

ᐱᔾᔪᑎᒋᓪᓗᒍ. ᐄ, ᐅᖃᓪᓚᖃᑎᒌᓐᓇᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᑦ ᓂᕈᐊᕈᑕᐅᓂᐊᖅᑐᑦ $42,446,000. ᐊᖏᖅᐱᓰ 

ᐃᓱᓕᒃᑲᑦᑎᒃᑯᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᑐᓯᔾᔪᑎᒃ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒋᑦ ᑖᒃᑯᐊ 

ᒪᓕᒐᓕᐅᖅᑏᑦ. ᐊᐱᖅᑯᑎᒃᓴᑦᑎᐊᕚᓘᖃᑦᑕᓵᕐᒪᑕ. ᖁᕕᐊᓱᒃᑐᒍᑦ ᑕᒪᒃᑯᓂᖓ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᓴᖅᑭᔮᖅᑎᒃᑎᔪᓐᓇᕋᑦᑕ ᓄᓇᕗᒻᒥᐅᓄᑦ. ᐊᒃᓱᕉᑎᒋᓪᓗᒋᑦ ᑕᒪᒃᑯᐊ ᐱᓕᕆᐊᕆᕙᒃᑕᕗᑦ. ᒐᕙᒪᒃᑯᓪᓗ ᐊᒻᒪᓗ 

ᒪᓕᒐᓕᐅᖅᑏᑦ. ᐃᖅᑲᓇᐃᔭᖃᑎᒌᖏᓐᓇᕐᓂᐊᖅᐳᒍᑦ ᐱᔭᒃᓴᖅᑖᕆᓯᒪᔭᕗᑦ ᑕᒪᒃᑯᐊ ᓴᖅᑭᑦᑐᓐᓇᕐᓂᐊᕋᑦᑎᒃᑯᑦ 

ᓄᓇᕗᒻᒥᐅᓄᑦ. 

 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᐊᑐᕈᒫᕐᓂᐊᖅᑐᖁᑎᖏᑦ ᐊᑐᖅᑕᐅᑦᑎᐊᕐᓂᐊᖅᐳᑦ ᑕᒪᒃᑯᓄᖓ 

ᐱᓕᒻᒪᒃᐸᓪᓕᐊᔪᓐᓇᕐᓂᐊᕐᒪᑕ. ᐄ, ᐱᕙᓪᓕᐊᔪᓪᓚᕆᐊᓗᐃᑦ ᐃᓕᓴᖅᑐᑦ ᐊᒻᒪᓗ ᑭᖑᓪᓕᖅᐹᖅᓯᐅᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ ᑖᒃᑯᐊ ᐊᓂᑎᑲᐃᓐᓇᒃᑭᑦ. ᑕᕝᕙᓃᖏᓐᓇᕐᓗᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓄᒃᑎᕐᓂᐊᓕᕋᑦᑕ.  

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐃᖅᑲᓇᐃᔭᖅᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᐅᕙᒍᑦ ᓵᖓᓃᓕᕐᒥᔪᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᒥᓂᔅᑕ ᓇᑲᓱᒃ ᐊᐱᕆᒍᒪᔭᕋ ᐃᕝᕕᑦ ᓴᓂᐊᓃᖁᔨᓂᐊᕐᒪᖔᖅᐱᑦ ᑲᑎᒪᔩᑦ ᓵᖓᓂ?  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄᖑᔪᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᒥᓂᔅᑕᐅᑉ 

ᓴᓂᐊᓃᒍᓐᓇᖁᓪᓗᒋᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ, ᑖᒃᑯᐊ ᒥᓂᔅᑕᐅᑉ ᓴᓂᐊᓅᕈᑎᓚᐅᕐᒥᒃᑭᑦ ᐅᖃᕆᐊᖅᑐᕐᕕᒻᒧᑦ. 

ᐊᒻᒪ ᑎᑎᕋᖅᑕᐅᓯᒪᒍᓐᓇᓂᐊᕐᖓᑕ ᐱᓕᕆᔨᑎᒃ ᑭᒃᑰᒻᒪᖔᑕ ᓇᓗᓇᐃᖅᑳᓚᐅᕐᓗᒋᑦ 

ᒪᑐᐃᖅᓯᒍᑎᓅᑦᑕᐅᑎᒋᔪᓐᓇᖅᑐᑎᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑯᕆᔅᑎ ᑯᕉᓇᓐ ᐃᓕᔅᓯ, ᐅᕙᖓ ᑕᓕᖅᐱᖓᓂ. ᐅᕙᖓ 

ᓴᐅᒥᖓᓂᒃ ᒥᓂᔅᑕᐅᑉ ᑐᖏᓕᖓ ᐊᐅᓚᓂᕐᒧᑦ ᐋᓪ ᐸᐅᕕᐅᓪ.  

 

ᑕᒫᓂ 2024-2025 ᑐᔅᓯᕋᐅᑎᕗᑦ ᐸᕐᓇᐅᑎᒋᔭᐅᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑕᕝᕗᖓ ᓴᖅᑭᖅᑎᒃᑕᕗᑦ 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᐅᔾᔨᔨᓪᓗᐊᑕᐅᔪᑦ ᑕᒪᐃᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᔾᔪᑎᖏᓐᓂᒃ ᓄᓇᕗᑦ ᒐᕙᒪᖓᓄᑦ. ᐱᓕᕆᕝᕕᒃ ᐊᑐᐃᓐᓇᐅᑎᒃᓯᔪᖅ ᐊᐅᓚᑦᓯᓂᕐᒧᑦ ᓯᕗᓕᖅᑎᐅᓂᕐᒧᓪᓗ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᑐᐃᖃᑦᑕᕐᒥᔪᑦ ᐱᓕᕆᕝᕕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ, ᐱᓕᕆᐊᖏᓐᓂᒃ ᐊᒻᒪ 

ᒪᓕᒐᓕᐊᖑᕙᓪᓕᐊᔪᓂᒃ, ᐃᓄᖕᓂᒃ ᐃᖅᑲᓇᐃᔭᖅᑎᒃᑎᓂᕐᒧᑦ ᐸᕐᓇᐅᑎᒥᒃ, ᐃᖅᑲᓇᐃᔭᖅᑎᓂᒃ 

ᐱᓕᒻᒪᒃᓴᖅᑎᒃᑎᓂᕐᒥᒃ ᐊᒻᒪ ᐱᕙᓪᓕᐊᑎᒃᑎᓂᕐᒥᒃ, ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ, ᐃᖅᑲᓇᐃᔭᖅᑐᓕᕆᓂᕐᒧᑦ, 

ᐃᖅᑲᓇᐃᔮᑦ ᖃᐅᔨᓴᖅᑕᐅᔾᔪᑎᓄᑦ ᐊᒻᒪ ᐃᖅᑲᓇᐃᔭᖅᑎᒃ ᖃᓄᐃᓐᖏᑦᑎᐊᖁᓪᓗᒋᑦ ᐊᑦᑕᕐᓇᓐᖏᑦᑐᒦᖁᓪᓗᒋᓪᓗ, 

ᐃᓅᓯᖃᑦᑎᐊᕐᓗᑎᒡᓗ.  

 

2024-25-ᒧ, ᐃᖅᑲᓇᐃᔭᖅᑐᓕᕆᔨᒃᑯᑦ ᓴᓂᕐᕙᐃᕝᕕᐅᓚᐅᖅᐳᑦ $29.3-ᒥᓕᐊᓂᒃ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᐊᑭᓕᖅᓱᕆᐊᓕᖕᓄᑦ. ᑖᓐᓇ ᐅᓄᖅᓯᒋᐊᖅᑐᖅ $280,000- ᒥᓕᐊᓂᒃ, ᐅᕝᕙᓘᓐᓃᑦ 0.95%-

ᓂᒃ, 2023-24-ᒥ ᐊᐅᓚᔾᔪᑎᓄᑦ ᑮᓇᐅᔭᑦ ᐊᑐᖅᑐᒃᓴᓂᒃ. ᑖᒃᑯᐊ ᑮᓇᐅᔭᖅᑑᑏᑦ ᐃᓗᓕᕆᓪᓗᐊᑕᖅᑕᖏᑦ: 

  

 ᐊᑭᓕᐅᓯᐊᓄᑦ ᐃᑲᔫᓯᐊᓄᓪᓗ - $17.6 ᒥᓕᐊᓐ ᑮᓇᐅᔭᑦ 

 ᐱᔨᑦᑎᕋᐅᑎᓄᑦ ᑳᓐᑐᓛᒃᑕᐅᔪᑦ - $7.7 ᒥᓕᐊᓐ ᑮᓇᐅᔭᑦ 

 ᐱᔨᑦᑎᕋᐅᑎᒃ ᓂᐅᕕᐊᖑᓯᒪᔪᑦ - $2.1 ᒥᓕᐊᓐ ᑮᓇᐅᔭᑦ 

 

ᑲᑎᒪᑎᒃᓯᔩ, ᖃᐃᔪᒧ 2024-25 ᑮᓇᐅᔭᓕᕆᓂᕐᒧᑦ ᐊᕐᕌᒍ, ᐱᓕᕆᕝᕕᒐ, ᑐᕌᒐᖃᕐᓂᐊᖅᑐᖅ ᑭᖑᓪᓕᐹᕐᒥᒃ 

ᐊᑐᓕᖅᑎᒃᓯᓂᕐᒧᓪᓗ 2024-2028 ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᓂᒃ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᐅᓯᕚᓪᓕᖅᑎᒃᓯᓂᐊᖅᑐᑦ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᑲᔪᓯᑎᑕᐅᓂᖏᓐᓄᑦ 

ᓄᑖᓐᖑᕆᐊᖅᑎᒃᓯᖏᓐᓇᕐᓂᕐᒧᑦ ᐊᒥᓱᑲᓪᓚᐃᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᑎᓕᔾᔪᑎᓂᒃ ᐋᖅᑭᑦᓯᐊᕐᓗᒋᑦ 

ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᖁᑦᓯᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᐱᓕᕆᕙᓪᓕᐊᓂᖏᓐᓄᑦ, ᖃᐅᔨᓇᓱᐊᕐᓂᕐᒥᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᓪᓗ ᑲᔪᓯᑎᑕᐅᓂᖏᓐᓄᑦ, ᐱᔪᓐᓇᖅᑎᑕᐅᔪᑦ ᑎᑎᕋᖅᓯᒪᔪᑦ, ᓄᓇᕘᓕᒫᒥ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᑐᐊᒐᖅ, ᐅᖓᓯᑦᑐᒦᑦᑐᓄᓪᓗ ᐃᖅᑲᓇᐃᔭᖅᑎᑖᖅᐊᓪᓕᐊᓂᖅ ᐊᑐᐊᒐᖅ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᓪᓕᐊᑎᒃᓯᓂᐊᖅᑐᑦ ᐊᑐᓕᖅᑎᒃᓯᓗᑎᓪᓗ ᑲᑎᖅᓱᖅᓯᒪᕈᓘᔭᖅᑐᑦ ᐃᖅᑲᓇᐃᔭᕐᓗᓂ 

ᐊᑐᐊᒐᕐᒥ ᐊᑐᐃᓐᓇᐅᑎᒃᓯᓂᕐᒧᑦ ᖃᐅᔨᒪᔾᔪᑎᒃᓴᓂᒃ ᐱᓕᕆᕝᕕᐅᔪᓄᑦ ᐃᖅᑲᓇᐃᔭᖅᑎᓂᒃ ᑐᑦᓯᕋᕐᓂᕐᒧᑦ 

ᐃᖅᑲᓇᐃᔭᖁᔨᓂᕐᒧᑦ ᐅᖓᓯᑦᑐᒥᒃ, ᐱᔾᔪᑎᓄᑦ ᐊᐅᓚᑕᐅᓂᖓ ᐃᒪᐃᑦᑕᕆᐊᓕᓐᓄᑦ. 

 

ᐱᓕᕆᕝᕕᒃ ᐱᐅᓯᕚᓪᓕᖅᑎᒃᓯᓂᐊᖅᑐᖅ ᐃᓄᓐᓂ ᐃᖅᑲᓇᐃᔭᖅᑎᒃᓯᓂᕐᒧᑦ ᖃᑦᓯᐅᓂᖏᓐᓂᒃ ᐊᑐᖏᓐᓇᕐᓂᕐᒧᑦ 

ᑎᓕᔭᐅᓪᓚᕆᒃᑐᑦ ᐃᖅᑲᓇᐃᔭᕐᓂᕐᒧᑦ ᓄᓇᕗᒻᒥ ᐃᓄᓐᓂᒃ ᐃᖅᑲᓇᐃᔭᖅᑎᒃᓯᓂᕐᒧᑦ. ᐃᒪᐃᓕᖓᓕᕈᑎᐅᓚᐅᖅᐳᖅ 

143-ᓂ ᐃᓄᓐᓂᒃ ᑎᓕᔭᐅᔪᓂᒃ ᐃᖅᑲᓇᐃᔭᐃᓐᓇᕋᔭᖅᑐᓂᒃ ᐃᓱᓕᕝᕕᑦᓴᖃᖅᑐᓂᓪᓗ ᐃᖅᑲᓇᐃᔮᓂᒃ 

ᑮᓇᐅᔭᓕᕆᓂᕐᒧᑦ ᐊᕐᕌᒍᒋᓚᐅᖅᑕᖓᓂᒃ. ᖃᑦᓯᐅᓂᖏᑦ ᐃᓄᐃᑦ ᑎᓕᔭᐅᓂᖏᑦ 100-ᐳᓴᓐᑎᒦᓕᕇᖅᑐᖅ 

ᐅᓄᖅᓯᓂᖓᓂᒃ ᓯᕗᓂᖓᒍᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᑎᓐᓂᒃ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᖏᓐᓇᓚᖓᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓄᑖᓐᖑᕆᐊᕌᓂᒡᓗᒍᑦ 

ᐃᖅᑲᓇᐃᔭᖅᑎᓄᑦ ᐃᒡᓗᓕᕆᓂᕐᒧᑦ ᐊᑐᐊᒐᖓ ᐱᖃᓯᐅᔾᔨᓯᒪᓪᓗᓂᒃ ᐅᐸᓗᖓᐃᔭᖅᓯᒪᔪᒃᑯᑦ ᓴᓂᕐᕙᒃᑕᐅᔪᑦ 

ᐃᖅᑲᓇᐃᔭᖅᑎᓄᑦ ᐃᓪᓗᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ. ᐱᓕᕆᕝᕕᒃ ᐱᕙᓪᓕᐊᑎᒃᓯᓂᐊᖅᑐᖅ 

ᐱᔭᕇᕋᓱᐊᖅᑕᖓᓄᓪᓗ ᐃᓄᓐᓂᒃ ᐃᖅᑲᓇᐃᔭᖅᑎᒃᑎᓂᕐᒧᑦ ᐱᕙᒌᔭᐅᑎᓪᓚᕆᖓᓂᒃ ᐃᑲᔪᖅᑐᕐᓗᒋᓪᓗ ᐱᓕᕆᕝᕖᑦ 

ᐃᒻᒥᒃᑯᑦ ᐱᕙᒌᔭᐅᑎᖏᓐᓂᒃ ᖃᓄᐃᓕᐅᕈᑎᖏᓐᓂᒡᓗ.  

 

ᐱᓕᕆᕝᕕᒃ ᐃᓚᒋᔭᐅᕗᑦ ᓄᓇᕗᑦ ᒐᕙᒪᐅᑉ ᐋᔩᓕᕆᔨᒃᑯᖏᓐᓂᒃ ᑭᖑᓪᓕᐅᓂᐊᖅᑐᒧᑦ ᓄᓇᕗᒻᒥ ᐊᖏᕈᑎ 

ᐊᑐᓕᖅᑎᑕᐅᓂᖓᓄᑦ ᑳᓐᑐᕌᒃᒧᑦ ᑐᒃᓯᕋᐅᑎᓕᐅᖅᓯᒪᓪᓗᑎᓪᓗ ᐃᓄᓐᓂᒃ ᐃᖅᑲᓇᐃᔭᖅᑎᒃᑎᓂᕐᒧᑦ 

ᐱᓕᒻᒪᒃᓴᐅᑎᓄᓪᓗ ᐊᑐᖁᔭᖏᓐᓂᒃ 2023-2033-ᒧᑦ, ᐅᑕᖅᑭᔪᑦ ᑮᓇᐅᔭᖃᖅᑎᑕᐅᓂᕐᒥᒃ. ᐱᓕᕆᕝᕕᒃ 

ᕿᒥᕐᕈᓂᐊᖅᑐᖅ ᓇᓂᔭᐅᕙᓪᓕᐊᔪᑦ ᐊᑐᓕᖁᔭᐅᔪᓪᓗ ᐊᑭᓕᖅᓱᕈᑕᐅᔪᑦ ᕿᒥᕐᕈᔭᐅᓂᖓᓂᒃ 

ᐱᕙᒌᔭᐅᑎᓕᐅᕐᓗᑎᒡᓗ ᑲᒪᒋᔪᒪᓗᒋᑦ ᐅᓂᒃᑳᕈᑕᐅᔪᑦ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᒥᕋᖅᑎᒃᑯᑦ ᑎᑎᕋᕐᕖᑦ 

ᑎᑭᐅᒪᒐᓗᐊᕐᒪᖔᑦ ᐊᑐᓕᖅᑎᒃᑎᓂᕐᒧᑦ ᓄᓇᕗᓕᒫᒥᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᕐᒥᒃ. ᐅᖃᖃᑎᒌᓯᔪᑦ 

ᐅᐸᓗᖓᐃᔭᐅᑎᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᖓᓂ ᐋᔩᖃᑎᒌᖕᓂᐅᓂᐊᖅᑐᓄᑦ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᐊᖏᖃᑎᒌᒍᑎᖓ ᐃᓱᓕᓐᓂᐊᓕᕋᒥᒃ ᓯᑦᑎᒻᕙ 30, 2024. 

 

ᑭᖑᓪᓕᐹᒥᒃ, ᑲᑎᒪᑎᒃᓯᔩ, ᐱᓕᕆᕝᕕᒃᐊᑐᓕᖅᑎᓪᓗᒍ ᐊᕐᕌᒍᓕᒫᒨᖓᔪᖅ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᒃᑎᕙᖕᓂᖅ. ᑲᑎᒪᑎᒃᓯᔩ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᒻᒪᕆᒍᒪᕗᑦ ᓯᕗᓕᖅᑎᓂᒃ 

ᓴᖅᑭᑎᒃᑎᓗᑎᒃ ᐱᓕᕆᖃᑎᖃᕐᓗᑎᒡᓗ ᐊᓯᖏᓐᓂᒃ ᐱᓕᕆᕝᕕᖕᓂ ᑭᒃᑯᑐᐃᓐᓇᓪᓗ ᑎᒥᖏᓐᓂᒃ ᐱᓕᕆᐊᒃᓴᓄᑦ 

ᓯᕗᒻᒧᐊᖅᑎᒃᑎᔪᓂᒃ ᑲᑐᔾᔨᓪᓗᑕ ᐱᓕᕆᐊᒃᓴᑦᑎᓐᓂᒃ ᓯᕗᓪᓕᐅᔾᔭᐅᔪᒪᔪᓂᒃ ᐊᓯᖏᓐᓂᓪᓗ 

ᐃᖅᑲᓇᐃᔭᖅᑐᓕᕆᔾᔪᑕᐅᓗᐊᑕᖅᑐᓂᒃ.  

 

ᑲᑎᒪᑎᒃᓯᔩ, ᐱᒋᐊᕈᑎᒋᓪᓗᒋᑦ ᐅᖃᐅᓯᒃᓴᕆᓵᖅᑕᒃᑲ ᐃᓱᓕᑲᓚᐅᖅᐳᑦ ᖃᓄᑐᐃᓐᓇᕐᓗ ᐊᐱᖅᑯᑎᒃᓴᖅᑕᖃᖅᐸᑦ 

ᑭᐅᔪᓐᓇᕐᓂᐊᖅᑐᖓ ᑲᑎᒪᔨᕋᓛᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᔅᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᖃᕆᕚ? ᒥᔅᑕ ᕼᐃᒃᔅ, 

ᑲᔪᓯᒋᐊᕆᑦ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᓱᒃᐳᖓ ᒪᑐᐃᖅᓯᒍᑎᓂᒃ ᐅᖃᐅᓯᖃᕈᓐᓇᓐᖑᓱᒃᑲᒪ 

ᑲᑎᒪᔨᕋᓛᑦ ᐱᔾᔪᑎᓗᒋᑦ ᓇᐅᑦᑎᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ ᕿᒥᕐᕈᑎᓪᓗᒋᑦ 

2024-2025-ᒥ ᑮᓇᐅᔭᖅᑐᕈᑎᔅᓴᖏᓐᓂᒃ. ᐊᒻᒪ 2024-2026 ᐱᓕᕆᐊᔅᓴᖏᓐᓂᒃ ᐸᕐᓇᐅᑎᖏᓐᓂᒃ 

ᐃᖅᑲᓇᐃᔭᖅᑎᓕᕆᔨᒃᑯᑦ.  

 

ᑖᔅᓱᒪᐅᑉ ᐱᓕᕆᕕᐅᑉ ᑐᔅᓯᕌᖏᑦ 2024-2025-ᒥ ᐊᐅᓚᒍᑎᔅᓴᐃᑦ, $29,391,000-ᖑᒻᒪᑕ. ᑖᓐᓇ 0.9%-ᒥᒃ 

ᐃᓚᒋᐊᕆᓂᐅᒐᓱᑦᑐᓂ 2023-2024 ᐱᔪᔭᖏᓐᓂ. ᐊᒻᒪ ᐃᖅᑲᓇᐃᔮᖁᑎᖏᑦ ᓱᓕ ᐊᓯᔾᔨᖅᓯᒪᓐᖏᑦᑐᑦ 133.0-

ᖑᔪᑦ.  

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐃᓱᒫᓗᒋᔭᒥᓂᒃ ᐃᓱᒫᓗᓇᖅᑐᓂᓪᓗ ᐅᖃᐅᓯᖃᖃᑦᑕᓚᐅᕐᖓᑕ ᑲᑎᒪᔨᕋᓛᑦ ᓵᖓᓃᑦᑎᓪᓗᖑ 

ᒥᓂᔅᑕ, 2021-2022-ᒥ ᐃᖅᑲᓇᐃᔭᖅᑏᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖓ ᒪᓕᒐᓕᐅᕐᕕᒻᒨᖅᑕᐅᔪᔪᖅ ᓄᕖᕝᕙ 

9, 2023-ᒥ. ᒪᓕᒐᓕᐅᖅᑏᓪᓗ ᓂᕆᐅᑦᑎᐊᕐᓂᐊᕐᒥᔪᑦ 2022-2023 ᐊᒻᒪ 2023-2024 ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᖏᓐᓂᒃ.  

 

ᒥᓂᔅᑕᐅᑉ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖅ ᒪᓕᒐᓕᐅᕐᕕᒻᒨᖅᑕᐅᔪᒻᒪᑕ ᓄᕖᕝᕙ 8, 2022, 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᑐᕌᖅᑕᐅᖁᔭᖓ ᒥᓂᔅᑕ ᐅᖃᖅᓯᒪᔪᒻᒪᑦ ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᖓ 

ᐱᕙᓪᓕᐊᑎᒃᑎᓗᑎᒃ ᓇᓖᕌᕋᔅᓴᐅᔪᓂᒃ ᓇᒥᑐᐃᓐᓇᖅ ᐃᖅᑲᓇᐃᔭᕈᓐᓇᖅᓯᑎᒃᑎᓗᑎᒃ ᐃᑲᔪᖅᓰᓗᑎᒃ 

ᓯᐊᒻᒪᐃᕕᐅᓯᒪᔪᓂᒃ ᐃᖅᑲᓇᐃᔮᓄᑦ ᐊᒻᒪ ᐃᓱᒪᖅᓱᓕᕐᓂᖅᓴᐅᑎᒃᑎᓗᑎᒃ ᓇᒥ ᐃᖅᑲᓇᐃᔭᕈᓐᓇᕐᒪᖔᑕ ᓄᓇᕗᒻᒥ. 

 

ᑖᓐᓇᓗᑦᑕᐅᖅ ᒐᕙᒪᒃᑯᑦ ᓄᑖᖁᑎᖓ ᓄᓇᕗᓕᒫᕐᒥ ᐃᖅᑲᓇᐃᔭᖅᑎᒃᑎᓂᕐᒧᑦ ᐊᑐᐊᒐᖅ, ᐊᒻᒪ ᓄᓇᕗᑉ ᓯᓚᑖᓂ 

ᐃᖅᑲᓇᐃᔭᖅᑎᒃᑎᓂᕐᒧᑦ ᐊᑐᐊᒐᖏᑦ ᐊᑐᓕᕋᑖᔪᒻᒪᑕ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥ ᖃᓄᐃᓕᖓᓕᕐᒪᖔᑦ 

ᑖᒃᑯᐊ ᐅᓂᒃᑳᖃᖃᑦᑕᖁᔨᓪᓗᑎᒃ ᐊᑐᐊᒐᐃᑦ. ᐊᒻᒪᑦᑕᐅᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐊᖏᕐᕋᖃᖅᑎᑕᐅᓂᖏᓐᓄᑦ ᐊᑐᐊᒐᖅ ᐊᖏᖅᑕᐅᔪᒻᒪᑦ ᐄᐳᕈᓪ 2019-ᒥ, ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᓐᓇ 

ᐱᓕᕆᐊᖑᓪᓗᓂ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᕌᖅᑕᐅᖁᔭᖓᓄᑦ ᑎᑎᖅᑲᖅ ᐅᖃᖅᓯᒪᔪᒻᒥᒻᒪᑦ ᐃᓚᖓᒡᒎᖅ ᐱᓕᕆᕕᐅᑉ 

ᓯᕗᓪᓕᐅᑎᓐᓂᐊᖅᑕᖓ, ᕿᒥᕐᕈᓗᑎᒃ ᐋᖅᑭᒋᐊᖅᓯᓗᑎᒃ ᓄᓇᕗᑉ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ 

ᐃᓪᓗᖃᖅᑎᒃᑎᓂᐅᕙᑦᑐᒥᒃ ᐃᑲᔪᕐᓗᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ ᕿᒥᕐᕈᓗᑎᒃ ᑖᒃᑯᐊ ᐃᓪᓗᑖᖅᑎᒃᑎᔩᑦ 

ᑲᑎᒪᔨᕋᓛᑦ ᐊᐅᓚᓂᕆᕙᑦᑕᖏᓐᓂᒃ ᕿᒥᕐᕈᔭᐅᓗᑎᓪᓗ ᐊᖏᕐᕋᖃᖅᑎᒃᑎᓂᕐᒧᑦ ᐊᑐᐊᒐᖓᓂᒃ ᐊᒻᒪᑦᑕᐅᖅ 

ᓴᓇᓗᑎᒃ ᓯᕗᓂᑐᖃᑦᑎᓐᓄᑦ ᓯᕗᓂᒃᑎᐊᑎᓐᓄᓪᓗ ᑐᕌᒐᐅᔪᓂᒃ. 

 

ᐊᒻᒪ ᑕᕝᕙᓂ ᑐᕌᖅᑕᐅᖁᔭᖏᓐᓂᒃ ᑎᑎᖅᑲᖅ ᐅᖃᖅᓯᒪᒻᒥᒻᒪᑦ ᑲᑐᔾᔨᖃᑎᖃᕐᓂᐊᖅᑐᐃᒡᒎᖅ 

ᐃᓪᓗᓕᕆᔨᕐᔪᐊᒃᑯᓐᓂ ᑮᓇᐅᔭᓕᕆᔨᒃᑯᓐᓂᓪᓗ ᐋᖅᑭᒋᐊᕆᓗᑎᒃ ᐊᖏᕐᕋᖃᖅᑎᑕᐅᔪᑦ ᐊᑐᐊᒐᖏᓐᓂᒃ 

ᐊᐅᓪᓛᕈᒪᓕᖁᓪᓗᒋᑦ ᓄᓇᕗᑦ ᒐᕙᒪᖁᑎᖏᑕ ᐃᖅᑲᓇᐃᔭᖅᑎᖏᑦ ᐊᑐᖅᑐᐊᖅᑕᐅᔪᓄᑦ ᐊᓯᖔᖏᓐᓃᓐᖔᖅᑐᓄᑦ. 

 

ᑕᐃᒪᓕᑦᑕᐅᖅ ᑲᑎᒪᔩᑦ ᑕᑯᓯᒪᒻᒥᒻᒪᑕ ᐊᑦᑐᖅᑕᐅᓂᕆᔪᓐᓇᖅᑕᖓᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᐅᓚᑦᑎᒍᑎᑖᕐᓂᕐᒧᑦ ᐊᖏᖃᑎᒌᒍᑎᐅᔪᒥᒃ ᒐᕙᒪᑐᖃᒃᑯᑦ ᐊᐅᓚᑉᐸᑦᑕᖏᓐᓂᒃ.  

 

ᒫᑦᓯ 23, 2024-ᖑᑎᓪᓗᒍ, ᑳᓐᑐᕌᒃᑦ-ᒥ ᐱᒐᓱᐊᕋᔅᓴᒥᒃ ᓴᖅᑭᖅᓯᔪᒻᒪᑦ ᕿᒥᕐᕈᒐᔭᖅᑐᓂᒃ ᓄᓇᕗᒻᒥ ᐃᖅᑲᓇᐃᔮᓄᑦ 

ᑮᓇᐅᔾᔭᔅᓵᖑᔪᓂᒃ ᐱᔾᔪᑎᖃᓚᐅᖅᓯᒪᒻᒪᑕ ᕿᒥᕐᕈᓂᐊᕐᓗᑎᒃ ᐃᓗᓕᖅᑐᔪᒥᒃ ᑮᓇᐅᔾᔭᔅᓵᖑᕙᑦᑐᓂᒃ ᓄᓇᕗᑦ 

ᒐᕙᒪᖓᑕ ᖃᓄᖅ ᐊᖅᑭᑦᑎᕆᕙᒻᒪᖔᑕ ᑮᓇᐅᔾᔭᔅᓵᓂᒃ ᕿᒥᕐᕈᔭᐅᓗᑎᒃ. ᕿᒥᕐᕈᔭᐅᓗᑎᒃ ᐃᖅᑲᓇᐃᔮᓪᓗ 

ᐃᓕᐅᖅᑲᖅᑕᐅᓗᑎᒃ ᐊᕕᑦᑐᖅᓯᒪᔪᓄᑦ. ᓄᓇᕗᑦ ᒐᕙᒪᖓᑕ ᒫᓐᓇᓕᓴᐅᓛᖁᑎᖏᑦ ᑮᓇᐅᔾᔭᔅᓵᖏᑕ 

ᐋᖅᑭᑎᖅᓯᒪᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᒪᓕᒐᕐᔪᐊᖏᑕ ᓴᓂᓕᖃᖅᑎᒃᑎᓗᑎᒃ ᐊᓯᖏᓐᓂᒃ 

ᒐᕙᒪᖃᕐᕕᐅᑉ ᑮᓇᐅᔾᔭᔅᓵᖑᑎᓲᖏᓐᓂᒃ. 

 

ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖏᑦ 2024-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑏᑦ ᐅᖃᖅᓯᒪᒻᒪᑕ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᖓ 2024-2025-ᒥ ᕿᒥᕐᕈᓗᑎᒃ ᖃᐅᔨᔭᒥᓂᐅᔪᓂᒃ ᐊᑐᓕᖁᔭᓕᐊᒥᓂᐅᔪᓂᒃ ᒐᕙᒪᓕᒫᒥ 

ᑮᓇᐅᔾᔭᔅᓵᖏᑦ ᕿᒥᕐᕈᔭᐅᑎᓪᓗᒋᑦ ᐊᒻᒪᓗᑦᑕᐅᖅ ᐸᕐᓇᐅᑎᓕᐅᕐᓗᑎᒃ ᒪᓕᓪᓗᑎᒃ ᖃᐅᔨᔭᒥᓂᕐᓂᒃ. 

 

ᑲᑎᒪᔨᕋᓛᑦ ᐃᓕᓴᖅᓯᔫᒐᓗᐊᑦ ᐱᒻᒪᕆᐊᓘᒻᒪᑦ ᖃᐅᔨᒪᒐᓱᓐᓃᑦ ᑖᒃᑯᐊ ᑮᓇᐅᔾᔭᔅᓵᖑᑎᑕᐅᕙᑦᑐᐃᑦ 

ᐃᖅᑲᓇᐃᔮᓪᓚᕆᐊᓗᓐᓄᑦ ᐃᓄᓕᕆᓲᓄᑦ, ᐊᑭᑦᑐᕋᐅᑎᖃᑎᖃᕈᓐᓇᕆᐊᖃᕐᖓᑦ ᒐᕙᒪᐅᖃᑎᐅᔪᓂᒃ ᑲᓇᑕᐅᑉ 

ᐃᓗᐊᓂ. ᐊᒻᒪᑦᑕᐅᖅ, ᐱᒻᒪᕆᐅᓂᕋᐃᒻᒥᔪᖅᑕᐅᖅ ᐋᖅᑭᒋᐊᖅᑕᐅᖃᑦᑕᖅᑲᑕ ᑕᐃᒪᐃᑉᐸᓪᓕᐊᒍᓐᓇᕐᖓᑕ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔭᔅᓴᖃᕐᒥᒻᒪᑕᑕᑦᑕᐅᖅ ᐋᖅᑭᑦᑎᕆᒋᐊᖃᖅᑐᑎᒃ ᒐᕙᒪᓕᒫᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᒐᕐᓂᒃ ᑐᕌᖅᑕᐅᒋᐊᓕᓐᓂᒃ. ᑖᓐᓇ ᐱᒻᒪᕆᐅᒻᒥᒻᒪᑦ ᑐᓴᖅᑕᐅᑉᐸᓂᓛᒃ 

ᐊᒥᓱᕈᖅᐹᓪᓕᖅᓯᒪᒻᒪᑕ ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑎᒃ. ᑐᑭᓯᔅᓴᒃᑲᓐᓂᕈᑎᔅᓴᐃᑦ ᒐᕙᒪᒃᑯᑦ ᐊᕐᕌᒍᖏᑦ 

ᑎᓴᒪᐃᕋᖅᑐᓂᒃ ᐅᓂᒃᑳᕆᕙᑦᑕᖏᓐᓂᒃ ᐅᖃᖅᓯᒪᒻᒪᑦ 1,517 ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓕᕐᓂᕐᖓᑕᒎᖅ 

ᔫᓂ 30, 2008-ᒥ. ᑕᐃᒪᓕ ᔫᓂ 2023-ᖑᓕᖅᑎᓪᓗᒍ ᐊᒥᓱᕈᕆᐊᖅᑐᒥᓂᐅᓪᓗᑎᒃ 1,812-ᖑᓕᖅᑐᑎᒃ. ᑖᓐᓇ 

ᐃᓚᒋᐊᖅᓯᒪᓂᐅᔪᖅ 20%-ᖑᓗᐊᖅᑐᓂᒃ 15-ᓂᒃ ᐊᕐᕌᒍᓂᒃ. 

 

ᐃᔅᓯᕙᐅᑖᖅᑕᐅᖅ, ᐱᒻᒪᕆᐊᓘᔪᖅ ᒐᕙᒪᒃᑯᑦ ᐅᓪᓗᖏᓐᓂᒃ ᐊᖅᑭᑦᑎᕆᑉᐸᑕ ᐱᓪᓚᕆᒐᔅᓴᐅᔪᓂᒃ, 

ᑭᒡᒐᑐᖅᑕᐅᖁᓪᓗᒋᑦ ᐃᖅᑲᓇᐃᔮᖁᑎᓕᒫᑦᑎᐊᖏᓐᓂᒃ ᐃᓄᐃᑦ ᖃᑦᑎᐅᓂᖏᓐᓂᒃ. ᑖᓐᓇ ᐱᒡᒐᓇᕐᓂᐊᖅᑐᖅ.  

 

ᐃᒃᓯᕙᐅᑖᖅ, ᒐᕙᒪᒃᑯᑦ ᒫᓐᓇᓕᓴᐅᓛᖁᑎᖏᑦ ᑎᓴᒪᐃᕋᖅᑐᓂ ᐅᓂᒃᑳᕆᕙᑦᑕᖏᓐᓂᒃ ᐅᖃᖅᓯᒪᒻᒪᑦ, ᔫᓂ 30, 

2023ᒥ ᓄᓇᕘᑦ ᒐᕙᒪᖓ ᑲᑎᒃᑐᒋᑦ 5,477ᓂᒃ ᐃᖅᑲᓇᐃᔮᖁᑎᓕᒥᓃᑦ, ᑕᕝᕙᖓᓗ 1,812 ᐃᓄᓐᓄᑦ 

ᓄᓇᕗᒻᒥᐅᓄᑦ ᐱᔭᐅᓯᒪᓪᓗᑎᒃ, 1,670 ᓄᓇᕗᒻᒥᐅᑕᐅᖏᑦᑐᓄᑦ ᐃᓄᖑᖏᑦᑐᓄᑦ ᐃᖅᑲᓇᐃᔮᖑᑦᑕᓂᖅᑯᑦ, ᐊᒻᒪ 

1,993 ᐃᓐᓄᑦᑕᐅᓯᒪᓇᑎᒃ. 

 

ᒐᕙᒪᒃᑯᓪᓕ, ᑕᐃᒪ ᐃᓄᖏᓐᓂᒃ ᑭᒡᒐᖅᑐᐃᔪᓂ 85 ᐳᓴᓂᒃ ᐃᖅᑲᓇᐃᔭᖅᑎᖃᓕᕐᓂᐊᖅᑲᑕ 

ᐃᓐᓄᑦᑕᐅᓯᒪᔪᐃᓐᓈᓘᓗᑎᒃ ᐃᖅᑲᓇᐃᔮᖏᑦ. ᐃᖅᑲᓇᐃᔮᖅᑖᖅᑎᒃᑎᒋᐊᓕᒃ 2,843ᓂᒃ ᓄᑖᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᖏᓐᓂ, ᐊᒻᒪ ᒫᓐᓇ ᐃᓄᐃᑦ ᐃᖅᑲᓇᐃᔭᖅᑐᖏᓐᓂᒃ ᐃᓄᐃᑦ ᓄᖅᑲᖅᑐᖃᓐᖏᑎᐊᕐᓗᑎᒃ.  

 

ᐱᓕᕆᕕᐅᑉ 23-26ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ, ᑮᓇᐅᔭᔅᓴᖏᒡᒎᖅ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐃᑲᔫᑏᑦ ᐃᓚᒋᐊᖅᑕᐅᓂᐊᕐᖓᑕ $985,000.ᖑᓪᓗᑎᒃ 2022-2023ᒥ, $2 ᒥᓕᐊᓐ 

590ᖑᓂᐊᕐᓗᑎᒃ 23-24ᒥ. ᑖᓐᓇ ᐊᖏᓪᓕᒋᐊᕆᓂᐅᓚᐅᖅᑐᑦ 162.9 ᐳᓴᒥᒃ. ᑖᒃᑯᐊᓗ ᐊᑐᕈᒫᕐᓂᐊᖅᑐᖏᑦ 24-

25ᒥ ᓱᓕ ᐊᓯᔾᔨᖅᑕᐅᓯᒪᖏᑦᑐᑦ.  

 

ᑲᑎᒪᔨᕋᓛᖓᑦ ᐃᑲᔪᖅᓰᓪᓚᕆᑦᑐᑦ ᒐᕙᒪᒃᑯᑦ ᐱᓕᕆᓂᕆᔭᖓᓂᒃ, ᐃᖅᑲᓇᐃᔭᖅᑎᒃᑎᕙᒻᒪᑕ ᒪᒃᑯᑦᑐᓂᒃ 

ᐊᑑᑎᖃᓪᓚᕆᑦᑐᒥᒃ. ᑲᑎᒪᔨᕋᓛᓪᓗ ᑎᑎᕋᕆᐊᕐᖓᐅᑎᖏᑦ 24-26ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ, ᐅᖃᖅᓯᒪᒻᒪᑦ 

ᐱᕙᓪᓕᐊᑎᒃᑎᒻᒪᑕᒎᖅ ᐊᕐᕌᒍᓕᒫᒥ ᐃᓕᓐᓂᐊᖅᑎᓄᑦ ᐃᑲᓇᐅᔭᕈᑕᐅᒍᓐᓇᕋᔭᖅᑐᓂᒃ, ᐊᒻᒪᓗ ᐅᓇ 

ᑮᓇᐅᔭᓕᕆᔾᔪᑎ ᐊᕐᕌᒍᖓ ᐱᔭᕇᖅᑲᑦ ᐱᔭᕇᖅᑕᒥᓂᐅᓂᐊᖅᑐᑎᒃ. ᑲᑎᒪᔨᕋᓛᖓᑦ ᐃᑲᔪᖅᓰᓪᓚᕆᑦᑐᑦ ᑖᓐᓇ 

ᓯᐊᒻᒪᒋᐊᖅᑕᐅᕈᓐᓇᖅᑲᑦ ᓄᓇᓕᓕᒫᑦᑎᐊᓄᑦ ᓄᓇᕗᒻᒥ.  

 

ᑕᕝᕙ ᐱᓱᓕᑉᐳᑦ ᒪᑐᐃᖅᓯᔾᔪᑎᒃᑲ 24-25 ᑮᓇᐅᔭᖅᑐᕈᑎᔅᓴᖏᑦ ᐊᒻᒪ 24-26 ᐱᓕᕆᐊᔅᓴᓄᑦ ᐸᕐᓇᐅᑎᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? ᐊᐱᖅᑯᑎᓅᓚᐅᓐᖏᓂᑦᑎᓐᓂᒃ. 

ᐊᑎᖁᑎᖃᓐᖏᓐᓇᒪ ᒪᑐᐃᕈᑎᒧᑦ. ᑖᒃᑯᐊ ᐊᑐᓃᑦᑕᕐᓂᐊᕋᑦᑎᒍ, ᐊᑭᑐᔫᑎᓅᖓᔪᑦ. D4, ᑕᒪᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᔾᔪᑎᖏᑦ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖅ ᐊᐱᖅᑯᑎᒐ, ᑲᑎᒃᑐᒋᑦ ᐃᖅᑲᓇᐃᔭᖅᑐᑦ ᐃᓐᓄᑦᓯᒪᔪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐃᖅᑲᓇᐃᔭᖅᑏᑦ ᖃᓄᐃᓕᖓᒻᒪᖔᑕ ᒫᓐᓇᒧᑦ, ᑐᑦᑕᕐᕖᑦ. (ᑐᓵᔨᑎᒍᑦ) ᓄᑕᐅᓛᖓᔪᖅ ᑐᓴᕋᑦᓴᖁᑎᕗᑦ 

ᕕᐅᓗᐊᓕᒥ, 58 ᐳᓴᒦᑦᑐᑦ ᐃᖅᑲᓇᐃᔭᖅᑐᑦ, 68 ᐃᓐᓄᑦᓯᒪᔪᑦ 117ᖑᔪᓂᒃ ᐃᖅᑲᓇᐃᔮᓂᒃ, 42 ᐳᓴᑦ 

ᐃᓐᓄᑦᓯᒪᖏᑦᑐᑦ. ᐃᓐᓄᑦᓯᒪᖏᑦᑐᑦ 49, 117ᖑᑉᓗᑎᒃ ᐃᖅᑲᓇᐃᔮᓂᒃ. ᐃᓄᐃᑦ ᐃᖅᑲᓇᐃᔭᖅᑐᑦ 51 

ᐳᓴᒻᒦᑦᑐᓂᒃ. ᐊᒻᒪᓗ ᓯᕗᓕᖅᑎᒃᓴᑦ ᐱᓕᒻᒪᑦᓴᖅᑐᒧᑦ ᐃᖅᑲᓇᐃᔮᓄᑦ 4, 16ᓂᒃ ᐃᖅᑲᓇᐃᔮᓂᒃ. 10 ᐃᓐᓄᑦᓯᒪᔪᑦ 

ᐃᓚᐅᓯᒪᔪᑦ ᐊᒫᖅᓴᕐᓂᖅ ᐃᓕᓐᓂᐊᓂᕐᒥᒃ, ᐃᓕᓐᓂᐊᕆᐊᖅᓯᒪᔪᑦ ᐊᑕᐅᓯᖅ ᐊᕐᕌᓂ ᐱᔭᕇᔪᔪᓂᒃ, 

ᑮᓇᐅᔭᖃᖅᑎᑕᖅ ᓯᓚᑕᓄᑦ ᐊᑭᓕᖅᓱᖅᑕᐅᔪᖅ. ᒪᕐᕉᓪᓗ ᐃᓐᓄᑦᓯᒪᔫᒃ, ᐊᒻᒪᓗ ᐃᖅᑲᓇᐃᔮᒧᑦ 

ᐱᕙᓪᓕᐊᑎᒃᓯᔨᑦᓴᒧᑦ ᐊᓯᐊᓄᑦᑕᐅ ᑮᓇᐅᔭᖅᑖᓄᑦ, 15ᖑᓪᓗᑎᓪᓗ ᐃᖅᑲᓇᐃᔭᑲᐃᓐᓇᐸᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒫᖑᖏᑦᑐᖅ ᐅᖃᕐᓂᕋᖅᑕᐅᖃᑦᑕᖅᓯᒪᒐᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓇᒻᒥᓂᖅ ᐃᓐᓄᖃᑦᑕᕆᐊᖃᕐᓂᖏᓐᓂᒃ, ᐃᖅᑲᓇᐃᔭᖅᑎᑖᕈᓐᓇᑦᓯᐊᕐᓂᐊᕐᖓᑕ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᒃ. ᖃᑦᓯᑦ ᐃᖅᑲᓇᐃᔮᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᓱᓕ ᑎᑎᕋᖅᓯᒪᔪᓃᑉᐸᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑕᓐᓇ ᐊᐱᖅᑯᑎᒋᒐᕕᐅᒃ. ᒫᓐᓇ 25ᖑᔪᐃᑦ 

ᑖᒃᑯᐊ ᐃᖅᑲᓇᐃᔮᑦ ᑲᒪᒋᔭᐅᕙᓪᓕᐊᔪᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒻᒪᖄ ᖃᖓᒃᑯᒃᑭᐊᕐᖓᐃ ᐃᖅᑲᓇᐃᔮᖑᔪᑦ ᐊᑭᑐᕋᐅᑕᐅᓛᖅᐸᑦ 

ᖃᐅᔨᒪᓪᓗᖓ ᓯᑕᒪᐃᓐᓇᐃᑦ ᑐᓴᕈᑎᓃᔅᓯᒪᒻᒪᑕ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖏᓐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑕᓪᓕᒥᕐᒥ ᒪᑐᓂᐊᖅᑐᖅ ᑕᓪᓕᕐᒥᐅᓛᖅᑐᒥ ᐅᖓᓕᐊᓂᒃ ᐊᐃᑉᐹ. ᐊᒻᒪᓗ ᐊᓯᖏᑦ 

ᐃᓐᓄᒋᐊᖃᓛᕐᒥᔪᑦ ᖃᖓᑭᐊᖅ ᑐᓴᕋᑦᓴᐅᑎᑕᐅᓕᕐᓂᐊᖅᐸᑦ? ᑐᑭᓯᒃᑲᓐᓂᕈᒪᖅᐳᖓ ᖃᓄᐃᓕᖅᐱᓯ 21 ᐊᒥᐊᒃᑯᑦ 

ᓱᓕ ᐃᖅᑲᓇᐃᔮᑦᓴᑦ ᑐᓴᕋᑦᓴᐅᓕᓛᕐᓂᖏᓐᓂᒃ ᐊᑭᑐᕋᐅᑎᒃᓴᐅᓗᑎᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒍᓕᖅᑐᖅ) ᑕᒪᕐᒥᑲᓴᒃ ᑐᓴᕋᒃᓴᐅᒌᖅᓯᒪᓕᖅᑐᑦ. 13 

ᒫᓐᓇ ᕿᒥᕐᕈᔭᐅᕙᓪᓕᐊᔪᑦ ᐱᔪᒥᓇᕋᔭᓐᖑᐊᖅᑐᑦ ᐱᓪᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᓵᕋᒪ ᐅᖃᒃᑲᓐᓂᕈᒪᓪᓗᖓ ᑖᒃᑯᐊ ᒐᕙᒪᒃᑯᑦ 

ᑕᐅᑐᒋᐊᖃᓪᓚᕆᒻᒪᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᖅᑲᓇᐃᔮᑦ ᐃᓐᓄᒃᑕᐅᖁᓪᓗᒋᑦ ᐃᑲᔪᖅᑐᐃᑦᓯᐊᖅᐸᓐᓂᐊᕋᕕᑦ 

ᒐᕙᒪᒃᑯᑦ ᑎᒥᖏᓐᓂᒃ ᑎᒥᕈᓯᖏᓐᓂᓪᓗ. ᐅᖓᓯᑦᑐᒥᒃ ᐃᖅᑲᓇᐃᔭᕐᓂᕐᒨᑲᐃᓐᓇᕈᒪᒐᒪ. ᖃᑦᓯᑦ ᒐᕙᒪᒃᑯᓐᓂ 

ᐱᓕᕆᕝᕕᖏᑦ ᐅᖓᓯᑦᑐᒥᒃ ᐃᖅᑲᓇᐃᔮᓂᒃ ᐱᓇᓱᐊᖅᓯᒪᕙ ᑕᐃᒪᓐᖓᓂᒃ ᐊᑐᐊᒐᖃᓕᕐᒪᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᓐᓇ 

(ᑐᓵᔨᑎᒎᓕᖅᑐᖅ) ᐅᖓᓯᑦᑐᒦᒃᑲᓗᐊᕐᓗᑎᒃ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖅ (ᑐᓵᔨᑎᒎᕈᓐᓃᖅᑐᖅ) ᓴᖅᑭᖅᓯᒪᔭᕗᑦ 

ᓱᓕ ᓴᖅᑭᓪᓚᕆᓚᐅᖅᓯᒪᓐᖏᒻᒪᑦ ᐅᖃᐅᓯᕆᖃᑦᑕᖅᓯᒪᔭᕋᓗᐊᕗᑦ ᑭᓯᐊᓂ ᑕᒫᓂ ᐱᓇᓱᐊᕈᓯᕐᒥ 

ᓴᖅᑭᓪᓚᕆᓐᓂᐊᑕᐃᓐᓇᖅᑐᖅ ᐊᒻᒪᓗ ᒫᓐᓇᒧᑦ ᐱᒐᓱᐊᖅᓯᒪᔪᖃᓐᖏᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕᖃᐃ ᖃᑦᓯᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑐᑦ 

ᐃᖅᑲᓇᐃᔭᖅᐸᑦ ᓄᓇᕗᑦ ᓯᓚᑖᓃ ᐃᖅᑲᓇᐃᔭᖅᑑᕙᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᓐᓇ ᓄᑖᖅ 

ᓴᖅᑭᓚᐅᖅᑎᓐᓇᒍ, ᐃᓛᒃ, ᐸᕐᓈᕆᕙᓪᓕᐊᓕᖅᑐᑎᒍᑦ ᐅᖃᐅᓯᕆᕙᓪᓕᐊᓕᖅᑐᑎᒍᑦ ᓯᕗᓂᒃᑎᓐᓂ ᒐᕙᒪᒃᑯᑦ 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᓄᑦ ᐃᖅᑲᓇᐃᔭᖅᑎᖃᖃᑦᑕᖅᓯᒪᔪᐃᑦ ᑭᖑᓪᓕᖅᐹᒥᒃ ᓄᓇᕗᑉ ᓯᓚᑖᓃᑦ ᐃᖅᑲᓇᐃᔭᖅᑐᒥᓃᑦ 50. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 50 ᑖᒃᑯᐊ ᐃᖅᑲᓇᐃᔮᑦ ᐊᖏᖅᑕᐅᓯᒪᔪᑦ ᓯᕗᓕᐅᖅᑎᓄᑦ ᓄᓇᕗᑦ 

ᓯᓚᑖᓂ ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐊᖏᖅᑕᐅᓯᒪᓐᖏᑦᑐᐃᑦ (ᑐᓵᔨᑎᒎᓕᖅᑐᖅ) 

ᓯᕗᓕᐅᖅᑎᓄᑦ (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᑕᐃᒪᐃᓕᖓᔪᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓛᒃ ᐃᓱᒫᓘᑎᖃᓪᓚᒃᑲᒪ ᖃᐅᔨᒪᓪᓗᖓ ᐃᖅᑲᓇᐃᔮᒥᒃ 

ᐃᖅᑲᓇᐃᔮᒻᒪᕆᒻᒥᒃ ᓄᓇᕗᑦ ᓯᓚᑖᓅᖅᑕᐅᔪᖃᕐᒪᑦ. ᑐᓴᐅᑎᓕᕆᔨᐅᓐᖏᑉᐸᑦ ᓲᕐᓗᒃ ᐃᓄᓕᕆᔨᒃᑯᓐᓂᒃ 

ᐃᖅᑲᖅᑐᐃᕕᓕᕆᔨᒃᑯᑦ ᑕᐃᒪᐃᑦᑐᖃᓲᖑᒻᒪᑕ, ᑖᒃᑯᐊ ᐊᖏᖅᑕᐅᓂᖏᑦ ᓯᕗᓕᖅᑎᓄᑦ ᐊᖏᖅᑕᐅᔭᕆᐊᖃᕐᓂᖏᑦ, 

ᖃᓄᖅ ᖃᐅᔨᒋᐊᒃᑲᓐᓂᕈᓐᓇᓲᖑᕕᓯ ᒐᕙᒪᒃᑯᑦ ᑎᒥᖁᑎᖏᓐᓂᒃ ᐃᒫᒃ ᓇᐅᑦᓯᖅᑐᓲᖑᕕᓰ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓂ ᑖᒃᑯᐊ ᓄᓇᕗᑦ ᓯᓚᑖᓃ ᐃᖅᑲᓇᐃᔭᖅᑐᖃᕈᓐᓇᖁᓪᓗᒍ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᕆᑦᓯᐊᕋᕕᑦ ᖁᔭᓐᓇᒦᒃ. 

ᑐᑭᓯᐅᒪᑦᓯᐊᕋᑉᑎᒍᑦ ᐃᓱᒫᓘᑕᐅᖃᑦᑕᓚᐅᖅᑐᑦ ᐊᑐᐊᒐᖅ ᓱᓕ ᑖᒻᓇ ᓴᖅᑭᓚᐅᖅᑎᓐᓇᒍ. 

ᐊᐅᓚᑕᐅᓐᖏᓗᐊᖅᑑᔪᒻᒪᑕ ᐃᖅᑲᓇᐃᔭᖅᑐᓕᕆᔨᒃᑯᓪᓕ ᐊᒃᓱᕈᖅᓯᒪᓪᓚᕆᓕᖅᑐᑦ ᐃᖅᑲᓇᐃᔮᕆᒐᓱᑦᑐᓂᒋᑦ 

ᐋᖅᑭᒋᐊᖅᑐᓂᒋᑦ ᐊᑐᐊᒐᑦ. ᑕᐃᒪᐃᒻᒪᑦ, ᐅᖓᓯᑦᑐᒥᒃ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᓕᐅᓕᓚᐅᖅᐳᒍᑦ, ᐊᒻᒪᓗ 

ᐅᖃᐅᓯᖃᕌᖓᑦᑕ ᐃᖅᑲᓇᐃᔮᖑᔪᓂᒃ ᓯᓚᑖᓂ ᐅᖓᓯᑦᑐᒥᒃ, ᑖᒃᑯᐊ ᐃᖅᑲᓇᐃᔭᖅᑎᒃᑎᔪᑦ ᐃᖅᑲᓇᐃᔭᖅᑐᑦ 

ᐅᑎᕈᓐᓇᕐᓗᑎᒃ ᐃᖅᑲᓇᐃᔮᒥᓂᒃ ᕿᒪᐃᓐᖏᓪᓗᑎᒃ. ᑖᓐᓇ ᐅᖓᓯᑦᑐᒥᒃ ᐃᖅᑲᓇᐃᔭᖅᑎᒃᓯᕙᓐᓂᖅ 

ᐊᐅᓚᑦᓯᐊᓂᖅᓴᕆᒍᒪᒐᑦᑎᒍᑦ ᒐᕙᒪᐅᔪᑎᒍᑦ ᐃᖅᑲᓇᐃᔮᕆᕙᓪᓕᐊᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᕝᕙ ᐅᖓᓯᑦᑐᒥᒃ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖅ 

ᐊᑐᓕᖅᑎᑕᐅᓕᖅᐸᑦ, ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ ᑐᑦᓯᕋᕆᐊᖃᖃᑦᑕᕋᔭᖅᑐᑦ ᐃᖅᑲᓇᐃᔮᖑᕙᒌᖅᑐᓂᒃ 

ᓄᓇᕗᑦ ᓯᓚᑖᓂ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐄ, ᐄᖑᒐᓗᐊᖅᑎᒃ ᐋᒡᒐ ᑭᓯᐊᓂ 

ᐊᖏᖅᑕᐅᒌᖅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᕝᕙ ᐃᖅᑲᓇᐃᔭᖅᑐᑦ ᓄᓇᕗᑦ ᓯᓚᑖᓂ ᐄ, ᑐᑭᓯᐅᒪᒐᓗᐊᖅᑐᒍᑦ 

ᐃᖅᑲᓇᐃᔮᖅᑕᖃᐅᕐᒥᒻᒪᑦ ᐱᑦᓴᐃᓐᓇᕆᐊᓕᓐᓂᒃ ᐱᔭᕆᑐᔪᓪᓗ ᐃᖅᑲᓇᐃᔮᖅᑖᑦᑎᓐᓇᓱᒃᑐᓂ ᓂᑲᓇᖅᑑᒐᓗᐊᖅ 

ᐊᑐᕆᐊᖃᖅᑕᖏᑦ ᐃᖅᑲᓇᐃᔭᖅᑎᓕᕆᔨᒃᑯᑦ ᓄᓇᕗᑦ ᓯᓚᑖᓃ. ᐱᓗᐊᖅᑐᒥᓪᓕ ᓄᓇᓕᓐᓂ ᒥᑭᓂᖅᓴᓂ 

ᐃᖅᑲᓇᐃᔮᑦᓴᖃᐅᓐᖏᓗᐊᓐᖏᒻᒪᑦ. ᐃᓐᓄᑦᓯᒪᔪᐃᓐᓇᐅᒐᑎᓪᓗ ᐃᖅᑲᓇᐃᔮᑦ. ᑖᒃᑯᐊ ᐅᖓᓯᑦᑐᒥᒃ 

ᐃᖅᑲᓇᐃᔭᖅᑐᓄᑦ ᐊᑐᐊᒐᖅ ᐅᖃᕐᒪᑦ, ᐱᓇᓱᐊᕈᓯᕆᓛᖅᑕᑎᓐᓂ ᐊᑐᓕᖅᑎᑕᐅᓪᓚᕆᒍᒫᕐᓂᖓᓂᒃ. 

ᐅᓪᓗᖅᓯᐅᑎᖃᕐᓂᐊᖅᐹᑦ ᑖᒃᑯᐊ ᐄ, ᐅᖃᑲᐃᓐᓇᖅᑑᒐᓗᐊᖅ ᒥᓂᔅᑕ ᓲᕐᓗᒃ ᓇᐅᑦᓯᖅᑐᖅᐸᑦᑕᒥᖕᓂᒃ ᑭᓯᐊᓂ 

ᖃᖓᒃᑯᑦ ᑭᒡᓕᖃᖅᐸᑦ ᐅᓪᓗᒥ ᐃᖅᑲᓇᐃᔭᖅᐸᒌᑦᑐᑦ ᓄᓇᕗᑦ ᓯᓚᑖᓂ ᐊᑖᓃᖃᑕᐅᖁᓪᓗᒋᑦ ᐅᖓᓯᑦᑐᒧᑦ 

ᐊᑐᐊᒐᖅ ᐅᕝᕙᓗ ᑭᖑᕝᕖᓯᒪᑐᐃᓐᓇᓚᖓᕙᑦ ᑕᐃᒪᓐᓇ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐳᐃᒍᖅᑐᑦᓴᕆᔭᕋᓗᐊᒃᑲ ᐊᐱᖅᑯᑎᑎᒃ ᐃᓚᖏᑦ. ᑭᓯᐊᓂ ᐅᖓᓯᑦᑐᒥᒃ ᐃᖅᑲᓇᐃᔮᒧᑦ ᐊᑐᐊᒐᖅ ᑖᓐᓇ 

ᐃᖢᐊᓛᕆᓇᓱᕋᔭᓐᖑᐊᖅᖢᒍ ᐃᕝᕕᑦ ᐅᖓᓯᑦᑐᒥᒃ ᐃᖅᑲᓇᐃᔭᕈᓐᓇᕐᓃᑦ ᑖᒃᑯᐊ ᐃᓐᓄᒃᑕᐅᒍᓐᓇᓗᐊᓐᖏᑦᑐᑦ 

ᐃᖅᑲᓇᐃᔮᑦ ᐅᖃᕋᕕᑦᑕᐅᖅ. ᐱᔨᑦᓯᑐᖃᕈᓐᓇᖅᑐᖅ ᑭᓇᒥᒃ ᐅᐊᑦᓯᔭᐅᒍᓐᓇᕋᑎᓪᓗ ᓯᓚᑖᓂ ᐃᖅᑲᓇᐃᔭᖅᑎᓪᓗᒋᑦ 

ᐊᑐᐊᒐᐅᑉ ᐊᑖᓂ.  

 

ᑭᓯᐊᓂ, ᑖᓐᓇ ᑐᓴᕈᑎᐅᔪᖅ ᐊᑐᐊᒐᖅ ᐱᓪᓗᒍ ᐱᓇᓱᐊᕈᓯᕆᓂᐊᖅᑕᑦᑎᓐᓂᒃ ᑕᒪᕐᒥᐅᓐᖏᑦᑑᒐᓗᐊᖅ 

ᐊᒥᓲᓂᕋᐃᓇᖓᓗ ᑭᓯᐊᓂ ᑐᑦᓯᕋᖅᑐᖃᕈᓂ ᕿᒥᕐᕈᔭᐅᑦᓯᐊᒋᐊᖃᖃᑦᑕᕋᔭᖅᑐᖅ ᐊᒻᒪ ᐃᖅᑲᓇᐃᔮᕐᒧᒃ ᓈᒻᒪᓪᓗᓂ 

ᐊᒻᒪᓗ ᐊᖏᖅᑕᐅᕌᓂᒃᓯᒪᑉᐸᑦ ᐊᖏᖅᑕᐅᓂᖅᐸᑦ ᐊᑐᐊᒐᐃ ᓯᕗᓂᐊᓂ. ᑖᒃᑯᐊᓕ ᓱᓕ ᕿᒥᕐᕈᔭᐅᒋᐊᖃᕋᔭᖅᑐᖅ 

ᐋᒡᒌᓯᐅᑉ ᓄᓐᖑᐊᓂ. ᐃᒻᒪᖄ ᐃᓱᓕᑦᑎᓪᓗᒋᑦ ᐊᖏᕈᑏᑦ, ᓄᓇᕗᒻᒧᓪᓘᓐᓂᒃ ᐅᑎᕆᐊᖃᓕᕐᓗᑎᒃ. 

 

ᑖᓐᓇ ᐊᖏᖅᑕᐅᒑᓂᒃᓯᒪᔪᓄᑦ ᐱᔪᖅ. ᐊᒻᒪᓗ ᓇᐅᒃᑯᑦ ᑭᓱᒥᒃ ᑭᖑᕝᕖᔪᖃᕋᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᑎᕆᐊᑲᐃᓐᓈᕐᔪᓪᓗᖓ ᐊᐱᖅᑯᑎᒋᒋᐊᓐᖓᖅᑲᐅᔭᖕᓄᑦ. ᑖᒃᑯᐊ 

ᐸᕐᓇᐅᑎᐅᔪᑦ 25-ᖑᓂᕋᐃᖅᑲᐅᒻᒪᑦ ᓯᑕᒪᑦ ᑐᓴᕋᑦᓴᐅᒌᖅᓯᒪᓪᓗᑎᒃ ᖃᑦᓯᓪᓗ ᕿᒥᕐᕈᔭᐅᕙᓪᓕᐊᓪᓗᑎᒃ. 

ᓯᕗᓪᓕᐅᔾᔨᓂᕐᒥᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔮᑦᓴᑦ ᐃᓐᓄᒃᑕᐅᖁᓪᓗᒋᑦ, ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ 

ᐃᑲᔪᖅᑕᐅᑦᓯᐊᕐᓂᐊᕐᒪᑕ. 

 

ᐊᖏᕈᑎᑕᖃᖅᐹ ᐄ, ᑐᖏᓕᖅ ᐅᖃᖅᑲᐅᔫᒐᓗᐊᖅ ᐃᖅᑲᓇᐃᔭᖅᑎᓄᑦ ᐃᓪᓗᑖᖅᑎᒃᓯᕙᓐᓂᖅ ᑲᑎᒪᔩᑦ ᑭᓯᐊᓂ 

ᐃᖅᑲᓇᐃᔭᖅᑐᓕᕆᔨᒃᑯᓪᓕ ᐃᖅᑲᓇᐃᔮᖑᔪᑦ ᐃᓪᓗᑖᕆᐊᖃᖅᐸᓐᓂᖏᑦ ᐄ, ᐊᑦᑕᓇᖅᑕᐃᓕᔪᒦᑦᓴᕆᐊᖃᓲᖑᒻᒥᒻᒪᑕ 

ᑖᓐᓇᓕ ᓯᕗᓪᓕᐅᔾᔭᐅᒋᐊᖃᖅᑐᕆᒐᒃᑯ. ᒐᕙᒪᒃᑯᓗᒃᑖᖅ ᐊᑦᑐᖅᑕᐅᓚᖓᒻᒪᑕ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔮᓂᒃ ᐱᓇᓱᒋᐊᖃᓪᓚᕆᑦᑐᓪᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᓐᖏᒃᑯᕕᑦ ᑖᓐᓇ ᑕᓕᖅᐱᓐᓃᑦᑐᖅ 

(ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ (ᑐᓵᔨᑎᒎᕈᓐᓃᖅᑐᖅ) ᐃᐅᓪᒪ ᐸᐅᕗ ᑭᐅᔪᓐᓇᖁᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐸᐅᕗ. 

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒻᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒪᓕᒐᓕᐅᑎ ᐊᐱᕆᒻᒪᑦ. ᓯᕗᓪᓕᐅᔾᔨᓯᒪᓚᐅᖅᓯᒪᔭᕗᑦ 

ᐋᒡᒌᓯ ᐊᕐᕌᓂ, ᐊᐱᖅᑯᑎᐅᔪᖅ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑐᓂᓯᕙᓐᓂᖓ ᐃᒡᓗᒥᒃ, 

ᓯᕗᓪᓕᐅᔾᔭᐅᒃᑲᓐᓂᕈᓐᓇᖁᓪᓗᒋᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ, ᒥᔅᑐ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗᒃᑯᑦ, ᑭᓚᒥᐅᒐᓱᔾᔫᒥᓂᐊᖅᐳᖓ ᑐᐊᕕᕐᔫᒥᓂᐊᕋᑦᑕ. 

ᐱᒋᐊᕈᑎᖃᕐᓗᖓ ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᓄᓐᓄᑦ ᐃᖅᑲᓇᐃᔭᖅᑎᓂᖅ ᐸᕐᓇᐅᑖᓂᒃ, ᑖᓐᓇ ᐊᕐᕌᓂ 

ᐅᖃᐅᓯᕆᔪᒻᒥᔭᕋ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

 

ᑖᒃᑯᐊ ᐊᑦᑐᐊᓗᐊᑦᑕᓂᒃ ᒐᕙᒪᒃᑯ ᐃᖅᑲᓇᐃᔭᖅᑎᒃᓯᓂᕐᒧᑦ, ᐊᕐᕌᓂ ᐅᖃᔪᒐᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓄᓐᓄᑦ 

ᐃᖅᑲᓇᐃᔭᖅᑎᒃᓯᓂᕐᒧᑦ ᐅᓂᒃᑳᖅᑐᑦ ᒪᑉᐸᐅᒐᐅᑉ ᓇᑉᐸᐃᓐᓇᑐᐃᓐᓇᕈᒻᒪᒍ. ᐅᖃᐅᕆᒃᑲᓐᓂᕈᒪᓪᓗ, 

ᐃᓇᒃᑲᓐᓂᕈᒪᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖏᓪᓕᒋᐊᕐᓗᓂᔾᔪᒃ ᓯᕗᓕᐅᕆᐊᕐᓗᑎᒃ, ᑖᒃᑯᐊ ᐸᕐᓇᐅᑏᑦ 

ᐱᓪᓗᒋᑦ. 

 

ᐊᒻᒪᓗ, ᑐᓐᖓᓱᑎᒃᓯᔪᒪᓪᓗᖓᓗ ᓄᑖᒥᒃ ᑐᖏᓕᑦᑖᓵᓚᐅᖅᑕᓐᓂᒃ ᓄᓇᕗᑦ ᒐᕙᒪᒃᑯᓐᓂ ᓯᕗᓪᓕᖅᐹᖑᖅᑰᕋᕕᑦ, 

ᑐᖏᓕᐅᖅᑰᕋᕕᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑎᒃᑯᐊᖅᑕᐅᓯᒪᓂᕐᓄᑦ ᐃᓕᑕᕆᔭᐅᒋᐊᖃᖅᑰᕐᒪᑦ, ᑖᓐᓇ 

ᐱᒻᒪᕆᐅᖅᑰᕐᒪᑦ ᐃᖅᑲᓇᐃᔮᕆᔭᓐᓄᑦ. ᓲᕐᓗ ᒪᓕᒐᕐᓂᐊᖅᑎ ᐃᖅᑲᖅᑐᐃᔨᓕᕆᔨᒃᑯᑦ, ᑮᓇᐅᔭᓕᕆᔨᓪᓗ 

ᑮᓇᐅᔭᓕᕆᔨᒃᑯᓂᑦᑎᑐᑦ, ᑕᒪᒃᑯᐊ ᐱᔭᕆᐊᖃᓪᓚᕆᑦᑑᒻᒪᑕ ᐃᖅᑲᓇᐃᔮᒧᑦ. 

 

ᓯᕗᓪᓕᖅᐹᒧᑦ ᐊᐱᖅᑯᑎᒋᔭᓐᓅᕈᒪᓪᓗᖓ, ᑖᒃᑯᐊ ᐊᑕᖏᖅᑐᒥᑦ ᑮᓇᐅᔾᔭᔅᓵᓄᑦ ᕿᒥᕐᕈᓂᕐᒥᒃ, ᒥᓂᔅᑐ 

ᐅᖃᖅᑲᖅᐅᒻᒪᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᕙᓪᓕᐊᕗᑦ ᓴᖅᑭᓯᒪᔪᓂᒃ ᐊᑐᓕᖁᔭᐅᔪᓂᓪᓗ ᐊᑕᖏᖅᑐᒥᒃ 

ᑮᓇᐅᔾᔭᔅᓵᖑᕙᑦᑐᑦ ᕿᒥᕐᕈᔭᐅᓂᖏᑦᑕ. ᐸᕐᓇᐅᑎᓕᐅᕈᓐᓇᖁᑉᓗᒋᑦ ᐅᓂᒃᑳᒥᒃ ᖃᐅᔨᔭᐅᔪᓂᒃ, ᑖᓐᓇ 

ᒪᕐᕈᐃᓕᖅᑲᖓᕗᖅ ᐊᐱᖅᑯᑎᒐ, ᖃᖓᒃᑯᑦ ᕿᒥᕐᕈᓂᖅ ᐱᐊᓂᒃᑕᐅᓚᐅᖅᓯᒪᕙ? ᖃᖓᒃᑯᓪᓗ ᑭᖑᓪᓕᖅᐹᖅᓯᐅᑦ 

ᐸᕐᓇᐅᑏᑦ ᐊᑐᐃᓐᓇᐅᓕᕈᒫᖅᐸᑦ ᑭᒃᑯᓕᒫᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᖅ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑖᓐᓇ ᓯᕗᓪᓕᖅᐹᒥᒃ ᕿᒥᕐᕈᓂᐅᓯᒪᔪᖅ ᑮᓇᐅᔾᔭᔅᓵᓂᒃ ᔮᓐᓄᐊᓕᒥ ᐱᔭᕇᖅᑕᐅᓚᐅᖅᓯᒪᔪᖅ, ᑭᖑᓂᐊᓂ 

ᐊᑐᓕᖁᔭᐅᔪᑦ, ᐊᒻᒪᓗ ᐊᑭᖏᑦ ᐊᒻᒪ ᐸᕐᓇᐅᑎ ᐋᖅᑭᑦᑕᐅᕙᓪᓕᐊᔪᑦ ᐱᔾᔪᑕᐅᔪᑦ ᐱᓪᓗᒋᑦ, ᐄᐳᓗᒥ, ᒪᐃᒥᓪᓘᕝᕙ 

ᐱᐊᓂᓐᓂᐊᖅᑕᕗᑦ ᐅᑭᐅᕆᔭᑦᑎᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑐ. ᑖᒃᑯᐊ ᐱᓕᕆᕕᐅᑉ ᐃᓗᐊᓂ 

ᐃᑲᔪᖅᑐᐃᓪᓚᕆᒃᑲᒪ ᑕᒪᒃᑯᐊ ᐃᓕᓴᕆᓪᓗᒋᑦ ᖃᔅᓯ ᐊᑭᒃᑐᕋᐅᑎᓗᐊᕈᓐᓃᖃᑦᑕᕋᑦᑕ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ, 

ᐊᓯᑦᑎᓐᓂᒃ ᒐᕙᒪᐅᔪᑦ ᐊᑭᓕᖅᓱᖅᑕᐅᑦᑎᐊᕐᒪᑕ. 

 

ᐊᒻᒪᓗᑦᑕᐅᖅ ᒫᓐᓇ ᐅᐱᒋᔪᒪᔭᕋ ᐱᓕᕆᕕᓯ ᐊᑐᓕᖅᑎᒃᑎᔪᒪᓚᐅᕐᒪᑕ ᑕᒪᒃᑯᓂᖓ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᓕᒻᒪᒃᓴᐃᓪᓗᑎᒃ, ᐅᖃᖅᑲᐅᒐᒪᐃᓛᒃ ᑕᒪᒃᑯᐊ ᐃᖅᑲᓇᐃᔮᒃᓴᑭᑦᑐᒻᒪᕆᐅᒻᒪᑕ ᒪᒃᑯᒃᑐᑦ 

ᓯᕗᓂᒃᓴᕆᒐᑦᑎᒍᑦ ᑖᒃᑯᐊ ᓂᖃᐃᓱᖃᑦᑕᖏᓐᓂᖅᓴᐅᓕᖁᓪᓗᒋᑦ. 

 

ᒥᓂᔅᑕ ᐊᐱᕆᔪᒪᓪᓗᒍ ᑐᓂᓯᔪᓐᓇᕐᒪᖔᖅ ᑐᓴᒐᒃᓴᓂᒃ ᐊᕐᕌᒍᒋᔭᑦᑕ ᐃᓗᓂᐊ ᐃᓕᓐᓂᐊᖅᑎᒃ 

ᐃᖅᑲᓇᐃᔭᓚᐅᐱᓪᓚᑦᑎᑕᐅᖃᑦᑕᕐᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐊᐅᔭᒃᑯᑦ ᐃᓕᓐᓂᐊᖅᑏᑦ ᐊᑭᓕᓱᖅᑕᐅᔾᔪᑎᖓ ᓯᕗᒧᐊᑦᑎᐊᖅᓯᒪᓪᓚᕆᑦᑐᖅ ᑖᓐᓇ ᐱᓕᕆᕕᑦᑎᓐᓂ, ᐱᓕᕆᕕᑦᑕ 

ᐊᔾᔨᒌᓐᖏᑦᑐᓂᑦ ᑖᓐᓇ ᓯᕗᒧᐊᑦᑎᐊᖅᓯᒪᔪᒻᒪᕆᐊᓗᒃ.  

 

ᑖᓐᓇ ᐱᔾᔪᑎᒋᓪᓗᒍ ᑖᓐᓇ ᓯᕗᒧᐊᒃᑲᓐᓂᕋᑦᑎᒍᑦ ᑲᑎᖦᖢᒋᑦ ᑖᒃᑯᐊ 506-ᖑᓚᐅᖅᑐᑦ, ᐃᓕᓐᓂᐊᖅᑐᑦ 447 

ᐃᓄᐃᑦ ᐃᓕᓐᓂᐊᖅᑐᑦ ᐊᐅᔭᒃᑯᑦ ᐃᖅᑲᓇᐃᔭᓕᖕᒪᒃᓴᖅᑕᐅᓪᓗᑎᒃ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᐅᓪᓗᒥ, ᒪᒥᐊᓇᖅ. ᑖᓐᓇ ᑐᖏᓕᕋ ᑭᐅᖁᓪᓗᒍ ᖃᓄᐃᔅᓴᓐᖏᒃᑯᕕᑦ. ᖁᔭᓐᓇᒦᒃ, ᐃᔅᓯᕙᐅᖅᑕ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐸᐅᕗ. 

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᑲᑎᒪᔨ. ᒥᓂᔅᑕ ᐅᖃᖅᑲᐅᖕᒪᑦ ᑖᓐᓇ 

ᓯᕗᒧᐊᑦᑎᐊᖅᑐᒻᒪᕆᐊᓘᖕᒪᑦ ᐊᕐᕋᒍ ᐊᓂᒍᖅᓯᒪᔪᖅ 506 ᐃᖅᑲᓇᐃᔭᖅᑏᑦ ᒫᓐᓇ. ᑖᒃᑯᓇᓂ 

ᐃᓕᓐᓂᐊᖃᑦᑕᖅᓯᒪᔪᑦ ᐊᖏᓪᓕᒋᐊᕐᓂᐊᕐᒥᔭᕗᑦ ᑕᒪᒃᑯᐊ ᐅᓄᖅᓯᒋᐊᕐᓗᑎᒍᑦ. ᒫᓐᓇ ᑕᖅᑭᕆᓂᐊᖅᑕᑦᑎᓐᓂ 

ᓇᓗᓇᐃᖅᓯᓂᐊᖅᑐᒍᑦ ᐊᐅᔭᒃᑯᑦ ᐃᓕᓐᓂᐊᖅᑎᐅᖃᑦᑕᖅᑐᑦ ᐃᖅᑲᓇᐃᔭᓕᒻᒪᒃᓴᖅᑕᐅᑎᓪᓗᒋᑦ 

ᐱᓕᕆᖃᑎᒋᔭᐅᓪᓗᑎᒡᓗ ᐃᖅᑲᓇᐃᔭᑏᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᓚᖓᑦ ᓇᓖᕌᕈᑏᑦ ᑕᐃᒃᑯᐊ 

ᕿᒥᕐᕈᓇᒃᑕᐅᔪᐃᑦ ᐃᓕᓐᓂᐊᖅᑏᑦ ᐊᑭᓕᖅᓱᖅᑕᐅᔾᔪᑎᒋᖃᑦᑕᖅᑕᖏᑦ.  

 

ᓇᓗᓇᐃᖅᓯᒃᑲᓐᓂᖁᓪᓗᒍ ᓱᑯᑦᑎᐊᓃᓕᕐᒥᒪᖔᑦᑕ ᓇᓃᒻᒪᖔᑕᓗ ᐃᓕᓐᓂᐊᖅᑏᑦ, ᑕᒪᒃᑯᐊ ᐊᐅᔭᒃᑯᑦ 

ᐃᓕᓐᓂᐊᒃᑲᓐᓂᖁᓪᓗᒋᑦ ᐃᑲᔪᖅᑐᖅᑕᐅᑦᑎᐊᒃᑲᓐᓂᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᓐᓂᒃ 

ᐃᖅᑲᓇᐃᔭᓕᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᓇᔭᐅᕙᓪᓕᐊᓕᖅᑐᖅ ᑖᒃᑯᐊ ᐅᐸᓗᖓᐃᔭᐅᑎᓕᐊᓯ 

ᐸᕐᓇᐅᑏᑦ, ᐅᖃᖅᓯᒪᖕᒪᑕ ᐊᒃᑐᐊᓂᖃᕐᒪᑕ ᑕᐃᒃᑯᓄᖓ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᓕᒻᒪᒃᓴᖅᑕᐅᓂᖓᓄᑦ ᐃᓕᓴᖅᑕᐅᑎᓪᓗᒋᑦ ᐱᓕᒻᒪᒃᓴᖅᓯᓇᕐᓗᑎᒃ. ᑐᓴᖅᑎ ᐃᓛᒃ ᐱᕚᓪᓕᖅᓯᒪᔪᓂᒃ 

ᑕᒪᑐᒪᐅᑉ ᒥᒃᓵᓄᑦ ᑐᓴᖅᑎᑕᐅᔪᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑕᐃᒪᓕ ᑖᓐᓇ ᑐᖏᓕᕋ ᑭᐅᖁᓪᓗᒍ. ᒥᔅ ᑰᓇᓐ ᖃᓄᐃᔅᓴᓐᖏᒃᑯᕕᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᑰᓇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᒐᕕᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐸᕐᓇᐅᑎᖓ ᒫᓐᓇ ᓴᓇᔭᐅᕙᓪᓕᐊᔪᖅ 2024-2028-ᒧᑦ ᐊᑐᖅᑕᐅᓂᐊᖅᑐᖅ. ᑕᐃᒃᑯᐊ ᑐᓴᕋᓱᐊᕈᑎᖃᖅᓯᒪᔪᒍᑦ 

ᑕᐃᒃᑯᐊ ᐊᒃᑐᖅᑕᐅᓯᒪᔪᑦ ᑐᓴᐅᒪᑦᑎᐊᖁᓪᓗᒋᑦ. ᑎᒥᖁᑎᒋᔭᐅᔪᓃᓐᖔᖅᑐᑦ ᕿᒥᕐᕈᓇᒃᑐᒍᑦ ᑕᒪᑐᒥᖓ 

ᓯᕗᓪᓕᖅᓯᐅᑎᖓᓂᒃ ᑎᑎᕋᖅᓴᖏᓐᓂᒃ ᑎᓕᔭᐅᓯᒪᔾᔪᑎᒃᑎᓐᓂᒃ ᒪᓕᒃᑲᓗᐊᕐᒪᖔᑕ ᐊᒻᒪᓗᑦᑕᐅᖅ ᑕᐃᒃᑯᐊ 

ᐊᓯᔾᔨᖅᓯᒪᓕᕐᒪᑕ ᒪᓕᒃᓯᒪᑦᑎᐊᖁᓪᓗᒋᑦ ᐃᓕᓴᐃᔾᔪᑎᐅᔪᓂᒃ ᐃᓕᓐᓂᐊᕈᑎᒃᓴᓄᑦ ᓴᓇᔭᐅᔪᓂᒃ. ᑕᒪᒃᑯᐊ ᓴᓇᔭᐅᔪᑦ 

ᑕᖅᑭᓄᑦ ᐊᒡᒋᖅᑐᓄᑦ ᓂᕆᐅᒃᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑖᓄᐊᕐᓗᖓ ᐊᐱᖅᑯᑎᒋᔪᒪᔭᓐᓄᑦ, ᐊᒃᑐᐊᓂᖃᖅᑐᖅ 

ᑖᓐᓇ ᒫᓐᓇᕋᑖᖑᓚᐅᖅᑐᖅ ᓴᓇᔭᐅᕋᑕᓚᐅᖅᑐᖅ ᐃᖅᑲᓇᐃᔮᒃᓴᓄᑦ ᐃᓚᒋᐊᕈᑕᐅᔪᑦ. ᑕᒪᒃᑯᓄᖓ 

ᐃᓐᓄᒡᒐᕐᓂᓐᖏᑦᑐᓄᑦ ᐃᖅᑲᓇᐃᔮᓄᑦ. ᑲᔪᖏᖅᓴᐅᑎᖃᒃᑲᓐᓂᕆᐊᓕᓐᓄᑦ ᑮᓇᐅᔭᑎᒍᑦ ᐃᓐᓄᒃᑕᐅᖁᓪᓗᒋᑦ. 

ᑖᒃᑯᐊ ᑭᖑᓪᓕᖅᐹᒥᒃ ᕿᒥᕐᕈᓇᒃᑲᒃᑯ ᐊᑕᐅᓯᖅ ᐱᓕᕆᕕᒃ ᑕᐃᓐᓇ ᐊᖏᖅᓯᓚᐅᖅᑐᖅ ᑮᓇᐅᔾᔭᒃᓵᖓᓄᑦ 

ᐃᓚᒋᐊᕈᑎᓄᑦ. ᖃᓄᖅ ᑖᓐᓇ ᐱᓯᒪᓕᕐᒪᖔᖅ ᑐᓴᖅᑎᑕᐅᔪᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᐊᑕᐅᓯᑐᐊᖑᔪᖅ ᒫᓐᓇ 

ᑭᓯᐊᓂ ᐊᑕᐅᓯᒃᑲᓐᓂᕐᒥᒃ ᑐᔅᓯᕋᒃᑲᓐᓂᖅᓯᒪᔪᖃᖅᑐᖅ ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑖ ᑭᐅᒐᕕᑦ. ᖃᖓᒃᑯᐊ ᑐᒃᓯᕋᐅᑎᓂᒃ 

ᐱᓕᕆᕕᒃ ᑐᓂᓯᒪᒻᒪᖔᑕ ᐱᖃᑖᓂᒃ ᑭᖑᓪᓕᖅᐹᒧᒃ ᓅᓐᓂᐊᓕᖅᐳᖓ ᐅᖃᐅᓯᕆᔪᒪᔭᓐᓄᒃ. ᐊᒃᑐᐊᓂᖃᖅᑐᖅ 

ᑖᓐᓇ ᒐᕙᒪᒃᑯᑦ  

ᐃᖅᑲᓇᐃᔭᖅᑎᖏᓐᓄᑦ ᐅᓂᒃᑳᖏᓪᓗ ᑕᐃᒃᑯᐊ ᐱᖃᓯᐅᔾᔨᓯᒪᒻᒪᑕ ᖃᔅᓯᓂᒃ ᐅᑭᐅᖃᕐᒪᖔᑕ ᑭᓱᓪᓗ 

ᐅᓄᖅᓯᒋᐊᕐᒪᖔᑕ ᐱᔨᔅᓯᕈᑎᐅᑉ ᓇᓕᐊᒃ ᐅᓄᖅᓯᕙᓪᓕᐊᒻᒪᖔᑕ. ᐱᖃᑖᑦᑕᐅᖅ ᐃᓚᖓᑦ ᑖᓐᓇ 

ᓴᖅᑭᑕᐅᖃᑦᑕᖅᓯᒪᔪᖅ ᓄᓇᕗᑉ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᓄᖅᑲᕈᒪᓯᐊᕆᐊᖃᓕᖅᑐᑦ ᐃᓐᓇᐅᓂᕐᒧᑦ. 

ᐊᒻᒪᓗᑦᑕᐅᖅ, ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓃᑦᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ. ᐊᐱᕆᔪᒪᓪᓗᒍ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᐊ ᓇᐅᑦᑎᖅᓱᐊᖃᖅᐸᓪᓕᐊᓕᕐᒪᖔᑕ ᖃᔅᓯᐅᒻᒪᖔᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᐃᑦ ᑕᐃᒪᓐᓇ ᐃᓐᓇᕈᕐᓂᕐᒧᑦ ᓄᖅᑲᖅᐸᓪᓕᐊᔭᕆᐊᖃᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. ᐱᓕᕆᖃᑎᒋᔭᕗᑦ ᒫᓐᓇ 

ᐃᓪᓗᓕᕆᔨᕐᔪᐊᒃᑯᑦ ᑖᔅᓱᒧᖓ ᑐᑭᓯᒃᑲᓐᓂᕋᓱᐊᖅᑐᖓ ᐃᖅᑲᓇᐃᔭᕈᓐᓂᖅᐸᓪᓕᐊᓂᐅᓴᔪᐃᑦ ᐃᓐᓇᐅᓂᕐᒧᑦ 

ᐸᕐᓈᕆᔭᐅᒃ ᐃᓛᒃ ᓄᖅᑲᐸᓪᓕᐊᓂᐊᖅᓯᒪᔪᐃᑦ ᓈᓴᐅᑎᖏᓐᓂᒃ ᐱᓯᒪᑦᑎᓐᖏᑦᑐᒍᑦ, (ᑐᓵᔨᑎᒎᓕᖅᑐᖅ) 

ᑲᓐᖑᓇᖅᑐᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᒋᔭᕗᑦ ᐅᓪᓗᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᑖᓐᓇ ᑭᖑᓪᓕᖅᐹᑦᑎᐊᖑᓂᐊᖅᑐᖅ 

ᑖᓐᓇ ᐅᖃᐅᓯᕆᔪᒪᔭᒃᑲᓂᒃ ᐃᓛᒃ ᐊᐱᖅᑯᑎᒋᔪᒪᔭᒃᑲᓂᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᖃᕆᓴᐅᖏᑦ ᑕᐃᒃᑯᐊ 

ᐃᑉᐸᔅᓵᓂᐅᓂᕋᖅᑕᐅᔪᑦ ᐊᓯᐊᓂᒃ ᓄᑖᕐᒥᒃ ᖃᕆᓴᐅᔭᖅᑖᕐᓂᐊᕐᒪᑕ. ᐅᖃᖅᓯᒪᖅᑰᕐᒪᑕ ᐃᖅᑲᓇᐃᔭᖅᑐᓕᕆᔨᒃᑯᑦ 

ᓯᕗᓪᓕᐅᔾᔭᐅᓂᐊᖅᑐᑦ ᑖᒃᑯᐊ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᑐᒐᒃᓴᖅ ᑕᐃᓐᓇ. ᐊᒻᒪ ᐃᖅᑲᓇᐃᔭᖅᑏᑦ 

ᐃᑲᕐᕋᖏᑦ ᐊᒻᒪ ᕿᑲᕐᓂᖏᓐᓄᑦ ᐊᑐᖅᑕᐅᔪᒃᓴᐃᑦ. ᑖᒃᑯᐊ ᒥᓂᔅᑕᒧᑦ ᐅᓂᒃᑳᕆᔭᐅᔪᓐᓇᖅᐹᑦ ᖃᖓᒃᑯᑦ 

ᓴᖅᑭᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᒃᑯᐊ 

ᐱᔭᕇᖅᑕᐅᔪᒫᖅᑐᑦ ᐊᒃᑑᕝᕙ 2022-ᒥ ᐃᓘᓐᓇᖏᑦ. ᐃᓚᖏᑦ ᑖᒃᑯᐊ ᐱᖃᓯᐅᔾᔭᐅᓂᐊᖅᑐᖅ ᑖᔅᓱᒧᖓ 

ᐃᓕᓐᓂᐊᕈᑎᒃᓴᖅ. ᒪᕐᕉᒃ ᑕᐃᒃᑯᐊᒃ ᐱᖃᓯᐅᑎᔪᒪᒐᑦᑎᒃᑯ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᑭᓕᖅᓱᕆᐊᓖᑦ, 

ᐊᒻᒪᓗᑦᑕᐅᖅ ᑕᒪᒃᑯᐊ ᐃᖅᑲᓇᐃᔭᕐᓂᕐᒥᒃ ᕿᑲᑲᐃᓐᓇᕈᒪᔪᑦ. ᑖᒃᑯᐊ ᐱᖃᓯᐅᔾᔭᐅᓂᐊᖅᑐᑦ ᐱᓕᕆᖃᑕᐅᓗᑎᒃ 

ᐊᑭᓕᖅᓱᐃᔨᐅᖃᑦᑕᖅᑐᑦ 2025 ᐊᕐᕌᒍᐊᓂ. 

 

ᒫᓐᓇᐅᔪᕐᓕ ᐱᔭᕐᓂᓐᖏᑦᑐᑦ ᑕᒪᒃᑯᐊ ᐃᓚᖏᑦ ᐊᕐᕌᒍᕆᔭᑦᑎᓐᓂ ᓅᑲᑕᖕᒪᑕ ᐄ, ᐆᒃᑐᕋᐃᓂᖅ ᖃᐅᔨᓴᐃᓂᖅ 

ᖃᕆᓴᐅᔭᐃᓪᓗ ᑐᓴᒐᒃᓴᖏᑦ ᐊᓯᐊᓂᒃ ᐃᓕᔭᐅᔪᓂᒃ ᐊᕐᕌᒍᕆᔭᑦᑎᓐᓂ ᑕᒪᒃᑯᐊ ᐱᓕᕆᔭᐅᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓇᓗᓇᐃᖅᓯᒃᑲᓐᓂᐊᕐᔪᒡᓗᑕ 546-ᖑᖅᑰᖅᑐᖅ ᑕᐃᓐᓇ ᐊᐅᔭᒃᑯᑦ 

ᐃᓕᓐᓂᐊᓚᐅᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᖃᔅᓯᑦ ᑖᒃᑯᐊ ᐃᖃᓗᐃᑦ ᓯᓚᑖᓃᑉᐸᑦ ᖃᔅᓯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐱᔾᔪᑎᒋᓗᒋᑦ ᑕᐃᒃᑯᐊ ᓄᓇᓖᑦ 

ᓇᓕᐊᒃ SSEEP-ᒦᓐᓂᕐᒪᖔᑕ ᖃᐅᔨᒋᐊᕆᐊᖃᕋᔭᖅᑐᒍᑦ ᐃᖃᓗᖕᓄᑦ ᑕᕝᕗᖓ ᖃᔅᓯᐅᒻᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑖ ᑐᓂᔪᓐᓇᖅᐱᒋᑦ ᑲᑎᒪᔨᓄᑦ ᑐᓂᔪᓐᓇᖅᐱᒌᑦ ᐃᓕᓐᓂᐊᖅᑏᑦ 

ᖃᔅᓯᑦ ᐃᖅᑲᓇᐃᔭᖅᑎᐅᓕᕐᒪᖔᑕ ᓄᓇᕗᑦ ᒐᕙᒪᒃᑯᖏᖕᓄᑦ ᐃᖅᑲᓇᐃᔭᖅᑐᑦ ᓄᓇᕗᑦ ᓯᓚᑖᓂ? 

ᐊᐱᖅᑯᑎᒃᓴᖃᕐᒥᒐᒪ ᐊᕐᕌᒎᑉ ᐃᓗᐊᓂ, ᐃᓕᓐᓂᐊᖅᑎᓂᒃ ᐃᓕᓐᓂᐊᕐᓂᕐᒥᓂᒃ ᓄᖅᑲᖁᔨᒐᔭᓐᖏᓐᓇᒪ 

ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᓕᕐᒪᑕ. ᓇᓗᓇᐃᖅᓯᒃᑲᓐᓂᕈᓐᓇᕈᔅᓯ ᑭᓇᒃᑯᑦ ᒪᓕᒐᖃᕐᒪᖔᑕ ᐊᕐᕌᒎᑉ ᐃᓗᐊᓂ 

ᐊᐅᔭᒃᑯᑦ ᐃᓕᓐᓂᐊᖅᑎᐅᔪᑦ ᐊᕐᕌᒍᓕᒫᖅ ᐃᓕᓐᓂᐊᕋᔭᕐᓗᓂ? ᒥᓂᔅᑕ ᓇᑲᓱᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐸᕐᓇᐅᑎᖏᑦ ᐃᓗᖏᑦ ᑖᓐᓇ 

ᐱᖃᑎᖓᑦ ᑐᖓᓕᕐᒪ ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐸᐅᕗ. 

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑖᓐᓇᓴᐃᓐᓇᖅ ᐱᓕᕆᔾᔪᑎ, ᑕᐃᒃᑯᐊ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕐᕕᐊᓗᖕᒥᓪᓗ ᐱᔭᕇᕈᑎᒃ ᑕᖅᑭᓄᑦ ᑎᓴᒪᓄᑦ ᐃᓕᓐᓂᐊᕐᖓᑕ, ᐃᓘᓐᓈᓗᖏᑦ ᓯᑏᕝᕙ ᔫᓂᒧᑦ ᑕᐃᒪᓐᓇ 

ᑖᒃᑯᐊ ᐃᖅᑲᓇᐃᔭᖅᑎᑖᕈᓐᓇᕋᔭᕋᑦᑕ ᐊᕐᕌᒎᑉ ᐃᓗᐊᓂ ᐃᓕᓐᓂᐊᖅᑎᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᓇᓗᓇᐃᕋᕕᐅᒃ. ᐊᑎᖁᑎᖃᕈᓐᓂᕋᒪ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑐᓴᕈᒪᓪᓗᖓ ᑐᖏᓕᖓ 

ᐸᕐᓇᐃᓂᕐᒧᑦ ᐃᖅᑲᓇᐃᔭᖅᑎᓕᕆᔩᑦ ᑕᐃᓐᓇ ᐃᖅᑲᓇᐃᔮᒃᓴᖅ ᐃᓐᓄᒃᓯᒪᖕᒪᖔᑦ? ᓇᓃᒻᒪᖔᓪᓗ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑕᐃᔅᓱᒪᐅᑉ ᐃᓂᒃ ᐃᖅᑲᓇᐃᔮᒃᓴᖅ ᓴᖅᑭᑕᐅᓂᐊᓕᖅᑐᖅ ᒫᓐᓇᕈᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᓇᓗᓇᕈᓐᓃᖅᐳᖅ ᑖᓐᓇ ᐃᖅᑲᓇᐃᔮᒃᓴᖅ 

ᐱᓪᓗᐊᑕᐅᒻᒪᑦ ᓄᓇᕗᑦ ᒐᕙᒪᒃᑯᖏᓐᓂᒃ. ᓯᕗᒧᐊᑦᑎᐊᖁᓇᕐᓂᐊᖅᑐᖅ ᑖᓐᓇ. ᒪᒃᐱᒐᖅ 37-ᒥ ᐱᓕᕆᐊᒃᓴᐃᑦ 

ᐸᕐᓇᐅᑎᖏᓐᓂᒃ, ᓯᕗᓪᓕᐅᔾᔭᐅᓯᒪᔪᖅ 2023-ᒥ ᑕᐃᒃᑯᐊ ᐱᔭᕇᖅᑕᐅᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖏᑦ, 2024-2028-ᒧᑦ ᑎᑭᖦᖢᒋᑦ. ᖃᐅᔨᒪᔪᒍᑦ ᒫᓐᓇᕋᑖᖑᓚᐅᖅᑐᖅ ᑖᒃᑯᐊ 

ᓴᓐᖏᓂᕐᒧᑦ ᑎᒍᓯᕙᓪᓕᐊᓂᕐᒧᑦ ᐊᖏᕈᑎ ᑖᓐᓇ ᐊᑎᓕᐅᖅᑕᐅᕋᑖᓚᐅᕐᒪᑦ. ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ 

ᑕᒪᒃᑯᓂᖓ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖏᑦ ᐊᕐᕌᒍᓄᑦ ᑎᓴᒪᓄᑦ. ᐊᒃᑐᐊᓂᖃᖅᑐᑦ ᓴᓐᖏᓂᕐᓂᒃ 

ᑎᒍᓯᕙᓪᓕᐊᓂᖏᓐᓄᑦ ᒐᕙᒪᒃᑯᑦ. ᐃᖅᑲᓇᐃᔮᒃᓴᓂᒃ ᒐᕙᒪᑐᖃᒃᑯᓐᓃᓐᖔᖅᑐᓂᒃ ᓄᒃᑎᕆᔭᕆᐊᖃᕈᒫᕋᑦᑕ 

ᑕᕝᕗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

(ᑐᓵᔨᑎᒎᓕᖅᑐᖅ) ᖃᓄᖅᑑᕈᑎ (ᑐᓵᔨᑎᒎᕈᓐᓃᖅᑐᖅ) ᐸᕐᓇᐅᑎᒃᑎᓐᓄᑦ ᐃᓚᓕᐅᑎᓐᖑᓱᑦᑐᖅ ᑖᓐᓇ 

ᐃᓱᒫᓘᑎᐅᔪᖅ  

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑭᓱᓂᒡᓗ ᐃᓗᓕᖃᓪᓗᐊᑕᖅᐸᑦ ᑕᒪᒃᑯᐊ 

ᐅᐸᓗᖓᐃᔭᐅᑏᑦ ᐸᕐᓇᐅᑏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪ ᑖᓐᓇ ᓴᓇᔭᐅᓯᒪᓐᖏᑦᑐᖅ ᓱᓕ 

ᒫᓐᓇ ᓴᓇᔭᐅᕙᓪᓕᐊᓕᑕᐃᓐᓇᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕ ᑖᓐᓇ ᐱᔭᕇᖅᑕᐅᓂᐊᕐᒪᑦ ᑐᓂᔭᐅᓗᓂᓗ ᑲᑎᒪᔨᓄᑦ 

ᑕᖅᑲᒃᑯᓄᖓᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔭᕇᖅᑕᐅᓂᐊᖅᑐᖅ ᔫᓂ 30-ᒥ. 

ᐊᒻᒪ ᑭᖑᕐᖓᒍᑦ ᑐᓂᐅᖅᑲᖅᑕᐅᔪᒫᖅᑐᖅ ᐃᓘᓐᓇᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᓂᕆᐅᒃᐳᖓ ᑕᐃᒃᑯᐊ ᑐᑭᒧᐊᕈᑏᑦ ᖃᓄᐃᓕᖓᓂᐊᕐᒪᖔᑦ 

ᐊᒻᒪᓗ ᖃᓄᐃᓐᓂᖓᒻᒪᖔᑦ ᑖᒃᑯᐊ ᑐᑭᒧᐊᕈᑏᑦ ᓴᓇᔭᐅᕙᓪᓕᐊᓕᖅᐸᑕ. ᐊᐱᖅᓱᑲᑕᓛᖅᐱᓰ ᐊᒻᒪᓗ ᖃᔅᓯᑦ 

ᒐᕙᒪᒃᑯᑦ ᐱᓕᕆᕝᕕᖏᑦ ᑕᒪᑐᒥᖓ ᐱᒋᐊᖅᓯᓂᐊᖅᐸᑦ? ᐊᒻᒪ ᑭᓱᓂᒃ ᑐᑭᒧᐊᕈᑎᓂᒃ ᖃᓄᐃᑦᑑᒐᓗᐊᖅᐸᑕ 

ᑕᒪᒃᑯᓂᖓ ᐱᓕᕆᕙᓪᓕᐊᓗᑎᒃ ᑭᓱᑐᐃᓐᓇᐅᒐᓗᐊᖅᐸᑦ ᖃᐅᔨᒪᑦᑎᐊᕆᐊᖃᖅᑐᒍᑦ ᖃᓄᐃᑦᑐᓂᒃ 

ᐃᖅᑲᓇᐃᔭᖅᑎᖃᕐᒪᖔᑦᑕ.  

 

ᐊᒻᒪᓗ ᐃᖅᑲᓇᐃᔭᖅᑎᒃᑎᓂᖅᐹᖑᒐᑦᑕ ᓇᒥᓕᒫᖅ. ᐊᒻᒪᓗ ᓄᖅᑲᖅᐸᓪᓕᐊᔪᑦ ᑕᐃᒃᑯᐊ ᐊᐱᖅᓱᖅᑕᐅᖃᑦᑕᕐᒥᓗᑎᒃ 

ᑕᑕᑎᕆᐊᓕᖕᓂᒡᓘᓐᓃᑦ ᑕᑕᑎᖅᓯᓗᑎᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᕈᑏᑦ. ᑐᓴᖅᑎᑕᐅᔪᒪᒋᓪᓗᖓ ᑭᓱᓂᒃ 

ᐃᓗᓕᖃᐅᕐᓂᐊᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᖃᐅᔨᓴᐃᖃᑦᑕᖅᑐᒍᑦ 

ᑐᓴᕐᕕᒋᒃᑲᓐᓂᕋᓱᒃᖢᒋᓪᓗ ᐊᒻᒪᓗ ᑕᐃᒃᑯᐊ ᐅᐱᕐᖔᖅ ᓴᖅᑭᑕᐅᓛᕐᒥᔪᖅ. ᑕᐃᓐᓇ ᐊᐱᖅᑯᑎᒋᒃᑲᓐᓂᖅᑲᐅᔭᐃᑦ 

ᐳᐃᒍᕋᒃᑯ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐱᕐᔪᐊᖑᔪᑦ ᑭᓯᐊᓂ ᓄᖅᑲᓕᖅᑐᓄᑦ 

ᐊᐱᖅᑯᑕᐅᓐᖏᑦᑑᑦ. ᐅᓇ ᐊᐱᖅᑯᑎᒋᔪᒪᓪᓗᒍ ᑐᑭᓯᒃᑲᓐᓂᕈᒪᓪᓗᖓ ᖃᓄᖅ ᑖᒃᑯᐊ ᐸᕐᓇᐅᑏᑦ 

ᐋᖅᑭᒃᓱᖅᑕᐅᕙᓪᓕᐊᖕᒪᖔᑦ. ᐊᒻᒪᓘᓐᓃᑦ ᐃᖅᑲᓇᐃᔭᖅᑎᐅᓚᐅᖅᑑᒐᓗᐊᓄᑦ ᓄᖅᑲᖅᑐᓄᑦ, ᒫᓐᓇ 

ᐃᖅᑲᓇᐃᔭᖅᑎᕗᑦ ᑐᑭᓯᐅᒪᑦᑎᐊᕐᓗᑎᒃ ᑐᑭᒧᐊᕈᑎᓂᒃ ᓴᓇᕙᓪᓕᐊᔪᒪᓂᐊᕋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐊᒻᒪᓗ ᐅᖃᖅᑲᐅᒐᕕᑦ ᖃᐅᔨᓴᐃᑎ ᐃᓛᒃ ᑐᑭᓯᓇᓱᖕᓂᖅ ᑕᒪᓐᓇ ᑲᔪᓰᓐᓇᖅᑐᖅ. ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᑐᓴᕐᕕᒋᓗᑎᒃᑯᑦ ᐱᐅᓂᖅᐹᖑᓇᔭᖅᑐᖅ ᑖᒃᑯᓇᓐᖓᑦ ᐃᖅᑲᓇᐃᔭᖅᑎᐅᒍᑎᒃ ᓄᖅᑲᓕᖅᐸᑕᓘᓐᓃᑦ 

ᐃᓚᒋᔭᐅᖃᑕᐅᓚᐅᖅᐸᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᒃᑯᓐᓄᑦ ᑖᒃᑯᐊ ᑐᕌᖓᖕᒪᑕ? ᐊᕐᓇᓄᑦ ᐊᖑᑎᓄᓪᓘᓐᓃᑦ? 

ᐃᓄᖕᓄᓪᓘᓐᓃᑦ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᐊᓪᓚᕝᕕᓕᕆᔨᐅᔪᓄᑦ? ᐱᓕᒻᒪᒃᓯᒪᓪᓚᕆᒃᑐᓄᓪᓘᓐᓃᑦ 

ᐃᖅᑲᓇᐃᔮᓕᖕᓄᑦ? ᑐᑭᓯᒃᑲᓐᓂᕈᒪᔪᖓ ᖃᓄᖅ ᐃᖅᑲᓇᐃᔭᖅᑏᑦ ᖃᐅᔨᒋᐊᕐᕕᐅᓇᓱᖃᑦᑕᕐᒪᖔᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓕᒫᑦ. ᐃᖅᑲᓇᐃᔭᖅᑎᓕᒫᑦ 

ᑐᑭᓯᕝᕕᒋᓇᓱᒃᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᓂᒃᑯᐊ ᐃᖅᑲᓇᐃᔭᖅᑏᑦ ᓯᐊᖕᒪᒃᑎᖅᑕᐅᕙᓪᓕᐊᖕᒪᑕ 

ᓄᓇᓕᖕᓄᑦ ᓄᓇᕗᑦ ᐃᓗᐊᓂ. 2022-ᒥ ᒐᕙᒪᒃᑯᑦ ᐱᓕᕆᕝᕕᖓᑦ ᓯᕗᓪᓕᐅᑎᓯᒪᖕᒪᑕ ᒐᕙᒪᓕᕆᔨᒃᑯᓐᓂᒃ 

ᐃᖅᑲᓇᐃᔭᖃᕐᓂᐊᖅᖢᑎᒃ ᐃᓱᒪᓕᐅᖅᑎᒋᔭᐅᓪᓗᑎᒡᓗ ᐃᖅᑲᓇᐃᔮᑦ ᓇᒧᓐᖓᐅᓂᐊᕐᒪᖔᑦ. ᖃᓄᐃᓕᖓᓕᕐᒪᖔᑦ 

ᑕᒪᓐᓇ ᑐᑭᓯᒃᑲᓐᓂᕈᒪᔪᖓ ᐃᓱᒪᒃᓴᖅᓯᐅᕈᑕᐅᔪᓪᓘᓐᓃᑦ ᐅᕝᕙᓘᓐᓃᑦ ᑭᓱᓂᒃ ᐃᓕᕝᕕᐅᓚᐅᕐᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᓯᐊᒻᒪᒃᑎᕆᓂᖅ ᓄᓇᕗᓕᒫᖅ ᑕᑯᓐᓇᖅᑕᕗᑦ. ᒐᕙᒪᓕᕆᒃᑯᑦ ᑖᒃᑯᐊ ᖃᐅᔨᓴᐃᔪᑦ ᑕᒪᑐᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖃᖅᐹᑦ ᓇᐅᒃᑯᑦ ᑭᑭᒃᑎᓯᒪᖕᒪᖔᑦ ᓄᓇᓕᖕᓂ? ᐅᕝᕙᓘᓐᓃᑦ 

ᐃᓱᒪᓕᐅᕋᓱᒃᐸᑦ ᐆᒃᑑᑎᒋᑐᐃᓐᓇᕐᓗᒍ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖃᕐᒪᖔᖏᑦ, ᑖᒃᑯᓄᖓ ᒪᓕᒃᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᒐᕙᒪᓕᕆᔨᒃᑯᑦ ᑖᒃᑯᐊ 

ᓯᕗᒃᑲᖅᑕᖅᑎᒋᔭᐅᔪᑦ ᑕᒪᑐᒥᖓ ᐱᓕᕆᐊᖑᔪᓂᒃ, ᖃᓄᐃᑦᑐᓂᒃ ᐊᑐᓕᖁᔭᕐᓂᒃ ᓴᖅᑭᖅᑐᖃᕐᓂᐊᕐᒪᖔᑦ ᓇᓗᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᑎᕐᕕᒋᓗᒍ. ᐊᒻᒪᓗ ᐊᐃᕕᓕᖕᒥᐅᑕᖅ ᑕᕝᕙᓃᒍᓐᓃᕐᒪᑦ 

ᓯᐊᒻᒪᒃᑎᕆᓂᕐᒥᒃ ᐅᖃᐅᑎᖃᖃᑦᑕᕐᒪᑦ ᑕᓗᕐᔪᐊᖅ ᑰᒑᕐᔪᓪᓗ ᓯᐊᒻᒪᒃᑎᕆᕕᐅᓯᒪᓐᖏᑦᑑᒃ -ᕕᐅᓯᒪᔪᑦ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

49 

ᓄᓇᕗᓕᒫᒧᓂᒃᑯᐊ ᐊᑐᐊᒐᓂᒃ ᐊᑐᖃᑦᑕᕐᒪᑕ. ᐊᒻᒪᓗ ᒐᕙᒪᓕᕆᔨᒃᑯᑦ ᓯᕗᒃᑲᖅᑕᖅᑎᒋᔭᐅᓪᓗᑎᒃ ᑖᔅᓱᒥᖓ 

ᐱᓕᕆᐊᖑᔪᒥᒃ. 

 

ᒥᓂᔅᑕ ᐊᐱᕆᔪᒪᓪᓗᒍ ᖃᖓ ᐊᑐᐊᒐᓂᒃ ᑕᑯᓛᖅᐱᑕ? ᐃᓱᓕᑦᑕᕐᕕᖃᖅᐸᓘᓐᓃᑦ? ᑖᓐᓇ ᓯᕗᓪᓕᖅᐸᐅᓗᒍ 

ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑐᐊᒐᖃᖅᑐᒍᑦ ᓄᓇᕗᓕᒫᕐᒧᑦ 

ᑐᕌᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᖃᕆᓴᐅᔭᒃᑯᑦ ᑎᑎᕋᕐᕕᒋᔪᓐᓇᖅᐹᖓ ᑕᐃᔅᓱᒪᑉ 

ᐊᑐᐊᒐᐅᑉ ᐊᔾᔨᖓᓂᒃ ᑕᑯᓛᕋᒪ? ᐃᖅᑲᓇᐃᔭᖅᑏᓪᓗ ᐃᒡᓗᖁᑎᖏᓐᓄᑦ ᓅᒍᒪᓪᓗᖓ ᐅᖃᐅᓯᕆᖃᑦᑕᖅᓯᒪᒐᒃᑯ 

ᑖᓐᓇ ᒥᓂᔅᑕᓗ ᐊᐱᕆᓚᐅᖅᓯᒪᓪᓗᒍ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦᑕ ᒥᒃᓵᓄᑦ. ᐃᓛᒃ, ᐃᒡᓗᓕᕆᔨᒃᑯᑦ 

ᐊᐱᖅᑯᑎᒋᓚᐅᖅᑕᕋ ᐃᖅᑲᓇᐃᔭᖃᑎᖃᕐᓂᐊᕐᒪᑕᒎᕐᖑᑯᐊ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᒻᒪᓗ ᑮᓇᐅᔭᓕᕆᔨᒃᑯᑦ 

ᕿᒥᕐᕈᓗᑎᒃ ᐋᖅᑭᒋᐊᖅᓯᓗᑎᓪᓗ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦᑕ ᐊᑐᐊᒐᖏᓐᓂᒃ. ᓄᒃᑎᖃᑦᑕᕈᓐᓇᕐᓂᐊᕐᒪᑕ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᓇᖕᒥᓂᖅ ᐊᑐᖅᑐᐊᖅᑕᒥᖕᓄᒃ ᐃᒡᓗᒥᓐᓄᒡᓘᓐᓂᑦ.  

 

ᐊᒻᒪ ᖃᐅᔨᒪᓪᓗᑕ ᐅᓄᖅᑐᑦ ᓇᖕᒥᓂᖅᑖᖅᐸᓪᓕᐊᖃᑦᑕᕐᒪᑕ ᐊᒃᓱᐊᓗᒡᓗ ᐊᑭᑐᒡᓗᓂ ᓇᖕᒥᓂᖅ ᐃᒡᓗᖃᖅᖢᓂ. 

ᐅᓇ ᐊᐱᖅᑯᑎᒋᓪᓗᒍ ᐱᓕᕆᕝᕕᓯ ᖃᓄᑦᑐᒥᒃ ᑐᕌᖓᒥᖕᓂᒃ ᑭᑭᐅᔾᔨᓂᐊᖅᑲᑦ? ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ 

ᓄᖅᑲᕕᖕᒪᑦ ᐃᖅᑲᓇᐃᔭᖅᑏᓪᓗ ᐃᒡᓗᖁᑎᖓᓃᖦᖢᓂ. ᖃᐅᔨᒪᓪᓗᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ ᒐᕙᒪᒃᑯᑦ 

ᐃᒡᓗᖁᑎᖓᖕᓃᒃᑲᒥ ᓄᖅᑲᕕᒃᑲᒥ ᑕᕝᕙᓐᖓᑦ ᐊᓂᔭᕆᐊᖃᓕᓲᖑᖕᒪᑦ ᐊᖏᕐᕋᖃᕈᓐᓃᖅᖢᓂᓗ. ᑖᓐᓇ 

ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ ᐅᖃᐅᓯᕆᖅᑲᐅᓪᓗᒍ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᐃᓗᓕᖃᐅᑯᓘᔭᕐᓂᖅᓴᓂᖃᐃ ᐅᖃᐅᓯᑎᒍᖕᓂ. ᒥᓂᔅᑕ ᓇᑲᓱᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᐅᒃ. ᑖᓐᓇᑦᑕᐅᖅ 

ᐃᓱᒫᓘᑎᒌᓐᓇᖃᑦᑕᖅᑕᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᖃᓄᖅᑑᕈᑎᒋᒐᓱᖃᑦᑕᖅᑕᕗᑦ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᒋᓪᓗᒋᑦ. ᐊᒻᒪᓗ ᐊᓂᑕᐅᑐᐃᓐᓇᖁᔨᓐᖏᑦᑎᐊᕋᓗᐊᕋᑦᑕ ᐃᖅᑲᓇᐃᔭᖅᑎᐅᔪᓂᑦ ᓄᓇᓕᓐᓂ. ᐊᒻᒪᓗ 

ᑕᕝᕘᓇ ᐋᖅᑭᒋᐊᕆᐊᖃᕈᓐᓇᓲᖑᒋᓪᓗᑕ ᐃᓪᓗᑖᕋᓱᐊᕐᓂᖓᓂᒃ ᐅᕝᕙᓗ ᑕᖅᑮᒃ ᒪᕐᕉᓐᓂᓪᓘᓐᓃᒃ 

ᑕᐃᑲᓃᒃᑲᓐᓂᖅᑎᑲᐃᓐᓇᕐᓗᒍ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᒐᓱᔅᓯᓐᓈᖃᑦᑕᕋᑦᑎᒍᐃᓛᒃ ᑕᕝᕘᓇ. ᑭᓯᐊᓂ, 

ᒫᓐᓇ ᕿᒥᕐᕈᕙᓪᓕᐊᔭᕗᑦᑕᐅᖅ ᑖᒃᑯᐊ ᑕᐃᒪᐃᑦᑐᒧᑦ ᐃᓯᖅᐸᓪᓕᐊᓂᐊᓐᖏᒃᑲᓗᐊᕐᒪᖔ ᐃᓐᓇᐅᓂᒃᑯᑦ 

ᓄᖅᑲᐸᓪᓕᐊᔪᓪᓗᓐᓃᑦ. ᑭᓯᐊᓂ ᐃᓚᖓᒍᑦ ᐊᐳᕈᑎᖃᖅᐸᒻᒥᒐᑦᑕ ᑭᓯᐊᓂ (ᑐᓵᔨᑎᒎᓕᖅᑐᖅ) ᐃᓱᒪᓕᐅᖁᔨᔾᔪᑎᒥᒃ 

(ᑐᓵᔨᑎᒎᕈᓐᓃᖅᑐᖅ) ᓴᖅᑭᖅᑐᖃᕐᓂᐊᖅᓯᒪᔪᖅ ᑖᔅᓱᒥᖓ ᒪᐃᖑᓕᖅᑲᑦ ᖃᓄᖅᑑᕈᑎᒋᒃᑲᓐᓂᕆᐊᕐᓗᒍ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐱ, ᑖᑉᑯᐊ ᕼᐊᓇᕼᐃᒪᓕᖅᑐᑦ ᐅᑭᐅᓂᒃ 

ᐊᒥᓪᕋᖅᑐᐸᓄᓂᔅᓱᒪᑉ ᕼᐊᓇ’ᒪᑕ. ᐲ’, ᒐᕙᒪᒃᑯᓐᓂ ᐅᓂᒍᒪᖃᑦᑕᓐᖏᒻᒪᑕ ᕼᐊᓇᐅᒐᕐᒥᓄᑦ ᐅᓇ ᐱᔾᔪᑎᒋᓪᓗᒍ 

ᐃᒡᓗᖃᓐᖏᒻᒪᑦ. ᑖᒻᓇ ᐱᒻᒪᕆᐅᔪᖅ. ᐱ’, ᓇᒡᓕᖕᓇᖅᑐᑦ ᑕᐃᑉᑯᐊ ᑭᒡᒐᖅᑐᖅᑕᕋ ᕼᐊᓇᒐᓗᐊᕐᒪᑦ, ᐅᑭᐅᓂᒃ 

ᐊᒥᓪᕋᖅᑐᑦ ᕼᐊᓇᒐᓗᐊᕐᒪᑦ. ᑖᒻᓇ ᐃᒡᓗᖃᕋᓗᐊᕐᒪᑦ (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑏᑦ ᐃᒡᓗᖏᖕᓂ 

(ᑐᓵᔨᑎᒎᕈᓐᓃᖅᑐᖅ) ᕼᐊᓇᕼᐅᐃᕐᒪᑦ ᐃᒡᓗᖃᕈᐃᖅᑎᑕᐅᖕᒪᑦ ᓇᒡᓕᖕᓇᖅᑐᖅ ᐃᑲᔪᖁᓐᓇᖅᑐᖅ 

ᑐᓗᖅᑐᕈᑕᐅᖏᓐᓇᒪ ᑖᒻᓇ (ᑐᓵᔨᑎᒎᓕᖅᑐᖅ) ᐊᑐᐊᒐᖅ.  

 

(ᑐᓵᔨᑎᒎᕈᓐᓃᖅᑐᖅ) ᖃᓄᕐᓕᑭᐊᖅ ᐅᐊᑦᓯᐊᓐᖏᓐᓇᖅ ᐃᒡᓗᐊᖃᖅᑕᐅᔪᓐᓇᖅᐹ? ᐃᒡᓗᐊᖃᖅᑕᐅᖁᓐᓇᖅᑐᖅ 

ᑖᒻᓇ. ᐅᖃᐅᓯᕆᔪᒪᒐᑉᑯ ᐊᐱᖅᑯᑎᖃᓐᖏᑦᑐᖓ ᑭᓯᐊᓂ ᐅᐊᑦᓯᐊᖏᓐᓇ’ᓄᐊᖅ ᐃᒡᓗᖃᖅᑕᐅᔪᓐᓇᖅᐸᑦ 

ᐃᖢᐊᕈᑕᐅᒍᓐᓇᖅᑐᖅ ᓄᓇᕗᓗᒃᑖᕐᒥ ᑕᐃᑉᑯᐊ ᕼᐊᓇᔪᒪᕼᐅᐃᖅᑐᑦ ᐃᓄᑐᖃᐅᒐᒥᒃ. ᓄᖅᑲᔪᒪᔪᑦ 

ᑐᓗᖅᑐᕈᑕᐅᖏᓐᓇᖅᑐᑦ ᑖᒻᓇ. ᐃᖢᐊᖅᕼᐊᖅᑕᐅᖅᐸᑦ ᓄᓇᕗᓗᒃᑖᕐᒥ ᑖᑉᑯᐊ ᕼᐊᔪᑦ ᕼᐊᓇᔪᒪᕼᐅᐃᖅᑐᑦ. 

ᐃᑲᔫᑎᖃᕐᓂᐊᖅᑐᖅ ᓇᓗᓇᓐᖏᑦᑐᖅ ᑖᒻᓇ. ᑕᑯᔭᐅᒋᐊᖃᒻᒪᕆᑦᑐᖅ ᑖᓐᓇ. ᕼᐊᓇᔪᒪᕼᐅᐃᖅᑐᑦ ᓇᒡᓕᖕᓇᖅᑐᑦ 

ᑭᓯᐊᓂ ᐃᒡᓗᖃᕈᐃᓐᓇᖅᑐᖅᐸᓗᒃᑲᒥ ᕼᐊᓇᕼᐅᐃᕐᓂᐊᕐᒪᑕ ᑖᒻᓇ ᐃᒡᓖᒍᑎᒋᓪᓗᐊᖅᑕᕋ ᐅᖃᕇᖅᑰᔮᕐᒪᑦ 

ᐅᖃᕇᕈᕙᕋ. ᐊᐱᖅᑯᑎᖃᓐᖏᑦᑐᖓ, ᐅᖃᐅᓯᕆᔪᒪᒐᒃᑯ ᐅᖃᐅᓯᕆᖁᔭᐅᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᒃᓴᑐᐃᓐᓇᖅ. ᑖᓐᓇ ᐅᐊᑦᓯᐊᖅ ᒥᓂᔅᑕᑉ ᐅᓂᒃᑳᓚᐅᕐᒪᒍ 

ᐃᒡᓗᓕᕆᔨᕐᔪᐊᒃᑯᓐᓂᒎᖅ ᒫᓐᓇ ᐱᓕᕆᐊᖃᑎᖃᕐᒪᑦ. ᑖᓐᓇ ᖃᓄᖅᑑᕐᓂᓗᖦᖢᒍ. ᑖᓐᓇ ᐅᖃᐅᓯᒃᓴᑐᐃᓐᓇᖅ. 

ᑭᓯᐊᓂ ᐊᐱᖅᑯᑎᖃᖅᐱᑦ ᓱᓕ ᒥᔅ ᖂᑭᐊᖅ? 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖁᕇᖅᑐᖓ ᑖᒻᓇᑐᐊᖅᑕᐅᖅ ᐅᖃᖁᔭᐅᖕᒪᑦ ᐅᖃᐅᓯᕆᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ. ᑖᓐᓇ 

ᓄᑕᐅᓐᖏᑦᑐᖅ ᐅᖃᐅᓯᐅᔪᖅ ᐊᒻᒪᓗ ᐱᒡᒐᓇᖅᑑᓪᓗᓂ ᓄᓇᓕᑦᑎᓐᓂ ᑕᑯᓐᓇᖅᑐᑕ. ᑖᓐᓇᑦᑕᐅᖅ ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑕᐃᒃᑯᐊ (ᑐᓵᔨᑎᒎᓕᖅᑐᖅ) ᓄᓇᕗᑦ ᐃᒡᓗᓕᐅᕐᓂᖅ 3000 (ᑐᓵᔨᑎᒎᕈᓐᓃᖅᑐᖅ) 

ᐸᕐᓈᕆᔭᐅᔪᐃᑦ ᐊᔅᓱᐊᓗᒃ ᐃᑲᔫᑎᖃᕐᓂᐊᕐᒥᒻᒪᑕ ᑕᒪᔅᓱᒥᖓ ᓄᓇᓕᓐᓄᑦ ᐃᓪᓗᔅᓴᓂᒃ ᓴᓇᕙᓪᓕᐊᓂᕐᒧᑦ 

ᐸᕐᓈᕆᓯᒪᔭᖓ. ᑕᒫᓂ ᐊᐅᔭᖅ ᓴᖅᑭᒃᑲᓐᓂᓪᓚᕆᓐᖑᓱᒻᒪᑕ ᓄᓇᓖ ᐊᒥᓱᑦ ᓴᓇᕕᐅᓐᖑᓱᒻᒪᑕ. ᑖᓐᓇ ᐊᔅᓱᐊᓗᒃ 

ᐃᑲᔫᑎᓐᖑᓱᒻᒪᑦᑕᐅᖅ ᐋᖅᑮᔪᐃᓐᓇᐅᔾᔮᓐᖏᒻᒥᔪᖅ ᐃᓯᖅᑐᐃᓐᓇᐅᔾᔮᓐᖏᒻᒥᔫᒐᓗᐊᑦ. ᑭᓯᐊᓂ ᑖᓐᓇ 

ᐱᒋᐊᕈᑎᒃᑎᐊᕙᐅᔫᑎᒋᓪᓗᒍ ᐅᖃᐅᓯᕆᔪᒪᑲᐃᓐᓇᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ, ᑕᐃᒫᖅᐲᑦ? 

 

ᖂᑭᐊᖅ: ᑕᐃᒫᖅᑐᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕐᓗᖅᑐᕐᒥᑦᑕᐅᖅ ᑕᒪᓐᓇ ᐊᑲᐅᓐᖏᓕᐅᕈᑎᒋᒻᒥᔭᕗᑦ. 

ᐃᒡᓗᑭᒃᓴᕐᒥᒐᑦᑕ ᑕᐃᑲᓂ ᐊᒻᒪᓗ ᖁᔭᓐᓇᒦᕈᒪᓪᓗᖑ ᓄᓇᕗᑦ 3000-ᒃᑯᑦ. ᐊᒻᒪᓗ ᖁᕕᐊᓱᒃᑐᖓ ᖁᕐᓗᖅᑑᕐᒥ 

ᓴᖅᑭᑦᑐᖃᓛᕐᒥᖕᒪᑦ ᐃᑲᔫᑎᓪᓚᕆᐊᓘᓂᐊᖅᑐᖅ ᑕᐃᑲᓂᕐᒥᐅᑕᓄᑦ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑎᒋᔭᐅᔪᓄᑦ 

ᑕᐃᑲᓂ. ᑕᒪᓐᓇ ᓂᓪᓕᐅᑎᒋᔪᒪᑐᐃᓐᓇᓵᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ, ᑕᐃᒫᖅᐲᑦ? 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᐄ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

51 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒎᓕᖅᑐᖅ) ᓇᓗᓇᐃᑦᑎᐊᕈᓐᓇᓂᐊᕐᖓᑦ ᒥᔅᑕ ᖂᑭᐊᑉ 

ᐅᖃᐅᓯᕆᕋᑖᖅᑕᖓ ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᐃᑦ ᓄᖅᑲᕋᐃᒻᒪᑕᐃᓛᒃ. 

ᖃᑦᑎᕌᕐᖓᑦ ᒐᕙᒪᒃᑯᑦ ᐃᓪᓗᖁᑎᖏᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖓ ᐃᓪᓗᓕᕆᔨᒃᑯᓐᓂ 

ᐃᓪᓗᖁᑎᑖᕆᔭᐅᓂᐊᖅᑲᑦ? ᒥᓂᔅᑕ ᓇᑲᓱᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑖᓐᓇ ᐊᐱᖅᑯᑎᒃᑎᐊᕙᒃ. ᐅᖃᐅᓯᕆᓯᒪᓕᖅᑕᕗᑦ ᐊᑯᓂᑲᓪᓚᒃ ᖃᐅᔨᒐᓱᑦᑐᑕ ᖃᓄᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐃᓪᓗᖏᑦ ᐃᓪᓗᓕᕆᔨᒃᑯᑎᒍᑦ ᐊᐅᓪᓛᖅᑕᐅᒍᓐᓇᕐᒪᖔᑕ ᐃᓪᓗᓕᕆᔨᒃᑯᓐᓄᑦ. 

 

ᑖᓐᓇ ᕿᒥᕐᕈᐊᖅᑕᕗᑦ ᓱᓕ ᐅᓪᓗᒥ ᐋᖅᑭᔅᓯᓯᒪᓐᖏᑦᑐᒍᑦ ᖃᖓ ᕿᒥᕐᕈᒌᓛᕐᒪᖔᑦᑎᒍᑦ. ᑭᓯᐊᓂ ᒫᓐᓇ 

ᐅᖃᐅᓯᕆᖃᑦᑕᖅᑕᕗᑦ ᐃᓪᓗᓕᕆᔨᕐᔪᐊᒃᑯᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑐᑭᓯᓇᑦᑎᐊᓂᐊᕐᖓᑦ ᒐᕙᒪᒃᑯᑦ ᐃᓪᓗᖏᑦ ᐃᓪᓗᓕᕆᔨᒃᑯᓐᓄᑦ 

ᑐᓂᔭᐅᔪᖃᓚᐅᖅᓯᒪᓐᖏᓛᖅ? ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᐃᓪᓗᖁᑎᖓ ᐊᐅᓪᓛᖅᑕᐅᓯᒪᔪᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᖃᐅᔨᒪᔭᕋᓕ ᑕᐃᒪ ᑐᓴᐅᒪᔭᕋ. ᖃᑦᑎᓂᑦ ᐊᐅᓪᓛᖅᓯᓯᒪᒻᒪᖔᑕ ᐃᓪᓗᓕᕆᔨᒃᑯᓐᓄᑦ 

ᖃᐅᔨᒪᓐᖏᑦᑐᖓ. ᑭᓯᐊᓂ ᐱᑕᖃᖃᑦᑕᖅᓯᒪᔪᖅ ᖃᐅᔨᒪᔪᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᓂᖓᑦ ᑲᑎᒃᑐᒋᑦ 

ᐊᐅᓚᑦᑎᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ $18,888,000. ᐊᖏᖅᑭᓯᐅᒃ? ᐊᖏᖅᑐᑦ. D-5-ᒨᕆᔅᓯ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᓯᐊᒍᑎᔅᓴᓂᑦ ᐃᖅᑲᓇᐃᔭᖅᑎᓕᕆᓂᕐᒥᒃ ᐊᐅᓚᑦᑎᓂᖅ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᕕᓯ ᑎᑎᕋᕆᐊᓐᖓᐅᑎᖏᑦ 2024-2025 ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᐃᑲᔪᖅᓯᓯᒪᒻᒪᑕᒎᖅ ᓄᓇᕗᑦ ᒐᕙᒪᖓᓂᒃ ᕿᒥᕐᕈᓂᖃᖅᑎᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔾᔪᑎᔅᓴᖏᓐᓂᒃ 2024-2023-ᒧᑦ ᐊᑐᖅᑕᐅᒐᔭᖅᑐᓂᒃ. ᐊᒻᒪᓗᒎᖅ ᐱᖃᑕᐅᓂᐊᖅᑐᑎᒃ 

ᐱᖓᔪᐃᓄᑦ ᒐᕙᒪᓄᑦ ᐃᓕᓐᓂᐊᕋᔅᓴᓂᒃ ᐸᕐᓇᐅᑎᓕᐅᖅᑎᓪᓗᒋᑦ ᑐᑭᒧᐊᒍᑎᔅᓴᓕᐅᖅᑎᓪᓗᒋᑦ ᑳᓐᑐᕌᒃᑦ-

ᑖᖅᑎᒃᑎᒐᓱᑦᑐᑦ ᐊᖏᖃᑎᒌᒐᓱᑦᑐᑦ ᐱᔭᕇᖅᑲᑕ. 

 

ᖃᑦᑎᓂᒃ ᑮᓇᐅᔭᓂᒃ ᐊᑐᐃᓐᓇᕈᖅᑐᖃᓛᖅᑐᒋᑦᑎᕕᓯ ᐊᑐᓕᖅᑎᒃᑎᓂᕐᒧᑦ ᑳᓐᑐᕌᒃᑦ ᐃᓗᐊᓂ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᒫᓐᓇ 

ᐅᖃᐅᓯᐅᕙᓪᓕᐊᒻᒪᑕ ᓱᓕ ᖃᑦᑎᓪᓚᕆᐅᒐᔭᕐᒪᖔᖅ ᑐᑭᓯᓇᓐᖏᑦᑐᖅ ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᒥᔅᓴᐅᓯᒍᓐᓇᖅᑮᑦ ᖃᖓᐸᓘᒐᔭᕐᒪᖔᖅ 

ᖃᐅᔨᒪᓕᕋᔭᕐᒪᖔᔅᓯ ᖃᑦᑎᓂᒃ ᑮᓇᐅᔭᓂᒃ ᐊᑐᐃᓐᓇᖃᕈᓐᓇᓛᕐᒪᖔᔅᓯ ᐊᑐᓕᖅᑎᒃᑎᓂᕐᒧᑦ ᑳᓐᑐᕌᒃᑦ-ᒥ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. 

ᐅᐱᕐᖔᖑᒐᔭᖅᑐᖅ ᐊᕙᓂ ᐊᕐᕌᒎᓂᐊᖅᑐᒥ ᐄᐳᕈᓪ 2025 ᐱᔭᕇᖅᓯᒪᓂᐊᖅᑐᒋᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒍᒪᑦᑕᖅᑯᖓᓕ ᐅᓪᓗᒥ ᖃᑦᑎᒃ ᓄᓇᕗᑦ ᒐᕙᒪᖓᑕ 

ᐃᓕᓐᓂᐊᑎᒃᑎᒍᒪᓂᕐᒧᑦ ᑐᔅᓯᕋᐅᑏᑦ ᓴᖅᑭᖅᑕᐅᓛᕆᐊᖏᑕ ᐃᓱᒪᒋᔭᐅᕙᑦ ᒪᑭᒋᐊᖅᑕᒃᑯᑦ 

ᐃᓕᓐᓂᐊᑎᒃᑎᔾᔪᑎᖏᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐊᑐᓕᖁᔨᒐᔭᖅᑐᖓᓕ ᒥᓂᔅᑕᐅᑉ ᑐᖏᓕᖓ ᑭᐅᔪᓐᓇᖅᑲᒍ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑰᓂ. 

 

ᑰᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᒫᓐᓇ ᐊᖏᖃᑎᒌᒐᓱᐊᖅᑐᐃᑦ ᓄᓇᕗᒻᒥ 

ᐊᑐᓕᖅᑎᒃᑎᓂᕐᒧᑦ ᑲᑎᒪᔨᖏᓐᓂᒃ. ᑐᔅᓯᕋᐅᑎᑕᖃᖅᑐᖅ ᑮᓇᐅᔭᓂᑦ ᑐᔅᓯᕋᐅᑎᓖᑦ ᐃᓕᓐᓂᐊᖅᑎᑕᐅᒍᑎᔅᓴᓂᒃ. 

ᒫᓐᓇ ᓇᓗᓇᐃᖅᑐᐃᕆᐊᖓ ᖃᓄᖅ ᐃᓕᓐᓂᐊᖅᑎᑕᐅᓛᕐᒪᖔᑕ ᐅᖃᖅᓴᕋᐃᓗᐊᕋᓱᒃᑲᔭᖅᑐᖓ. ᐄᐳᕈᓪ 1-ᒥ 

2025-ᒥ ᐱᔭᕇᕐᕕᔅᓴᖃᕋᔭᖅᑑᒐᓗᐊᑦ. ᑕᐃᒃᑯᐊ ᐅᐊᑦᑎᐊᕈᒃᑲᓐᓂᖅ ᖃᐅᔨᒪᓂᖅᓴᐅᓛᖅᑐᒍᑦ ᐃᓄᓐᓂᒃ 

ᐃᖅᑲᓇᐃᔭᖅᑎᒃᑎᓂᕐᒧᑦ ᐸᕐᓇᐅᑎᕗᑦ ᖃᓄᐃᓕᖓᓛᕐᒪᖔᖅ ᑕᐃᑲᓂ ᑭᓯᐊᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᓐᓇ ᐊᐱᕆᕋᑖᖅᑐᖅ ᖃᑦᑎᒃ ᑐᔅᓯᕋᐅᑎᓂᒃ ᐱᓯᒪᕕᓯ? ᖃᑦᑎᓂᒃ 

ᑐᓂᓯᓯᒪᕕᓯ ᒪᑭᒋᐊᖅᑎᑯᓐᓂᒃ ᑮᓇᐅᔭᖅᑖᕋᓱᐊᖅᑐᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅ ᑰᓂ. 

 

ᑰᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᓄᓇᕗᑦ ᒐᕙᒪᖏᑦ ᑐᔅᓯᕋᐅᑎᖃᓐᖏᑦᑐᖅ ᖃᐅᔨᒪᔭᑦᑎᓂᓪᓕ 

ᑐᓴᐅᒪᔭᑦᑎᓐᓂᓪᓕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᕐᕉᒃ ᐊᐱᖅᑯᑏᑦ. ᖃᖓ ᑕᐃᒪ ᑭᖑᓪᓕᖅᐹᖑᔪᕙ ᓄᓇᕗᑦ 

ᒐᕙᒪᖓ ᑐᔅᓯᕋᐅᑎᓕᐅᕐᓂᕐᖓᑦ? ᐊᒻᒪᑦᑕᐅᖅ ᖃᖓ ᓄᓇᕗᑦ ᒐᕙᒪᖓ ᐃᓕᓐᓂᐊᑎᒃᑎᒍᒪᓂᕐᒧᑦ ᒪᑭᒋᐊᖅᑕᑯᓐᓄᑦ 

ᑐᔅᓯᕋᐅᑎᓕᐅᓛᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᖃᐅᔨᓚᐅᕐᓗᒍ 

ᐅᑎᕐᕕᒋᒋᐊᖃᕐᓂᐊᖅᑕᕗᑦ ᑲᑎᒪᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓇᑦᑎᐊᓂᐊᕐᖓᑦ, ᑕᒪᒃᑮᒃ ᐊᐱᖅᑯᑏᒃᑲᒃ, ᑭᖑᓪᓕᖅᐹᕐᒥᒃ 

ᑐᔅᓯᕋᐅᑎᓕᐅᕐᓂᕐᒪᖔᔅᓯ ᐊᒻᒪ ᖃᖓ ᑐᔅᓯᕋᐅᑎᓕᐅᒃᑲᓐᓂᓛᕐᒪᖔᔅᓯ? ᑕᕝᕙ ᓂᕆᐅᒋᓂᐊᖅᑲᒃᑲ. 

 

ᑕᐃᒪ ᑭᖑᓪᓕᕐᒧᑦ ᐊᐱᖅᑯᑎᒧᑦ ᓅᑐᐃᓐᓇᕋᒪ. ᐱᓕᕆᕕᓯ ᐃᓄᒃᑐᑦ ᐅᖃᐅᓯᕐᒥᒃ ᐊᑐᕈᒪᓕᖅᑎᒃᑎᒍᑕᐅᒐᓱᑦᑐᖅ 

ᐊᒃᑑᕝᕙ 15, 2024-ᒥ ᓄᖑᓛᕐᖓᑦ. ᖃᓄᖅ ᑕᐃᒪ ᐊᓯᔾᔨᖅᑕᐅᓛᕆᐊᖓ ᑖᓐᓇ ᐃᓱᒪᒋᔭᐅᓯᒪᕙ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᒥᔅ ᐸᐅᕗ ᑭᐅᑲᐃᓐᓇᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐸᐅᕗ. 

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᕿᒥᕐᕈᐊᖅᑕᕗᑦ ᒫᓐᓇ ᐊᑐᐊᒐᖅ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᓇ ᐊᑐᐊᒐᖁᑎᒐᓗᐊᖓ. ᐃᓄᑑᑎᕙᓐᖏᓐᓇᑦᑎᒍᑦ ᐱᖅᑯᓯᓕᕆᔨᒃᑯᑦ ᐊᒻᒪ ᐅᖃᐅᓯᕐᓂᒃ 

ᑕᐃᒎᓯᓕᐅᖅᑎᒃᑯᑦ ᐱᖃᑎᒋᕙᒃᑲᑦᑎᒍᑦ. ᑐᔅᓯᕋᐅᑎᓕᐅᖅᑐᖃᖅᓯᒪᒻᒪᑦ ᐅᖃᐅᓯᕐᓂᑦ 

ᖃᐅᔨᓴᖃᑦᑕᕆᐊᖃᖅᑎᑕᐅᓪᓗᑎᒃ. ᐊᒻᒪ ᐊᓯᔾᔨᕆᐊᖃᕐᓂᐊᕐᒪᖔᖅ ᑖᓐᓇ ᐊᑐᐊᒐᖅ 

ᕿᒥᕐᕈᐊᖅᑕᐅᓂᐊᑐᐃᓐᓇᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅ ᐊᐱᖅᑯᑎᒐᓕ ᑕᐃᒪ. ᑕᒫᓂᐸᓘᕐᖓᑕ 5,500 

ᐃᖅᑲᓇᐃᔮᖁᑎᖏᑦ ᓄᓇᕗᑦ ᒐᕙᒪᖓᓂᒃ. ᖃᑦᑎᓪᓕ ᑕᕝᕙᓐᖓᑦ ᓇᓗᓇᐃᖅᑕᐅᓯᒪᓕᖅᑲ ᐃᓄᒃᑎᑐᑦ 

ᐊᔪᓐᖏᒋᐊᖃᖅᑐᓄᑦ ᐊᔪᓐᖏᑦᑐᓄᑦ ᐃᖅᑲᓇᐃᔮᖑᒋᐊᖃᕐᖓᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᖃᓄᐃᔅᓴᓐᖏᒃᑯᕕᑦ ᒥᔅ ᐸᐅᕗᒧᑦ ᑭᐅᔭᐅᖁᒻᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐸᐅᕗ. 

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. ᓈᓴᐅᑎᓪᓚᑦᑖᖓ 

ᖃᐅᔨᒪᓐᖏᑕᕋᓗᐊᕋ ᖃᐅᔨᒪᔪᖓ ᐃᖅᑲᓇᐃᔮᖅᑕᖃᕐᖓᑦ ᖃᐅᔨᓴᖅᑎᓂᒃ. ᐃᓕᓴᕕᓐᓂᓪᓗ 

ᑕᐃᒪᐃᑦᑐᑕᖃᕆᐊᖃᕐᓂᐊᕐᒥᔪᖅ ᐊᒻᒪ ᐊᓪᓚᑦᑎᖃᕆᐊᖃᕐᓂᐊᖅᑐᑎᒃ. ᐃᓄᐃᑦ ᐅᖃᐅᓯᖏᓐᓂᒃ 

ᐊᑐᕈᒪᓕᖅᑎᒃᑎᒍᑎᐅᒐᓱᑦᑐᓪᓕ ᐅᖃᐅᓯᕆᓗᒋᑦ, ᐃᓄᒃᑎᑐᑦ ᐅᖃᕈᓐᓇᕐᒪᖔᑕ ᖃᐅᔨᓴᖅᑕᐅᑐᐃᓐᓇᓲᑦ 

ᐅᖃᕈᓐᓇᕋᐃᒻᒪᑕ ᑮᓇᐅᔭᖅᑖᒃᑲᓐᓂᕈᓐᓇᓲᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓗᒥᓕ ᑕᐃᒪ ᖃᑦᑎᒃ ᓄᓇᕗᑦ ᒐᕙᒪᖏᑦ 

ᖃᐅᔨᓴᖅᑕᐅᓯᒪᓕᖅᑲᑦ ᐃᓄᒃᑎᑐᑦ ᐊᔪᓐᖏᒻᒪᖔᑕ ᖃᐅᔨᓴᖅᑕᐅᓪᓗᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓗᒥᒧᑦ ᑲᑎᒃᑐᒍ 1,018. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ ᐃᓵᔅᓯᒪᔪᓂᒃ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑐᓕᕆᔨᖏᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ $10,503,000. ᐊᖏᖅᑭᓯᐅᒃ? ᐊᖏᖅᑐᑦ. 

ᐅᑎᕆᐊᕆᔅᓯ D-3-ᒧᑦ. ᓇᓗᓇᐃᖅᑐᖅᓯᒪᔪᑦ ᑮᓇᐅᔭᖅᑐᕈᑎᔅᓴᐃᑦ ᓂᕈᐊᖅᑕᐅᒋᐊᓖᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐅᓚᒍᑎᔅᓴᖏᑦ ᐋᖅᑭᐅᒪᑎᒃᑎᒍᑎᔅᓴᖏᑦ $29,391,000. ᐊᖏᖅᑭᓯᐅᒃ? ᐊᖏᖅᑐᑦ. ᑲᑎᒪᔩᑦ ᐊᖏᖅᑳᑦ 

ᐱᔭᕇᕋᑦᑎᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ? ᐊᖏᖅᑐᑦ. ᓇᐃᓈᕐᓗᒍ ᒪᑐᓯᒍᑎᖃᕈᓐᓇᖅᑐᑎᒃ ᒥᓂᔅᑕ ᓇᑲᓱᒃ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᖅᑲᐅᔭᐃᑦ ᐅᑎᕐᕕᒋᒃᑲᓐᓂᑲᐃᓐᓇᕐᓗᒍ 

ᐃᖅᑲᓇᐃᔭᖅᑏᑦ ᐊᒥᓲᓂᖏᑦ (ᑐᓵᔨᑎᒎᓕᖅᑐᖅ) ᐊᐅᔭᒃᑯᑦ ᐃᓕᓐᓂᐊᖅᑏᑦ ᓇᓕᒧᒌᑦᑎᑕᐅᑦᑎᐊᖁᓪᓗᒋᑦ 

ᐱᓕᕆᐊᕐᒦᓐᓂᑯᒥᓃᑦ 320 ᐃᖃᓗᐃᑦ ᓯᓚᑖᓂ. 320 ᐃᖃᓗᐃᑦ ᓯᓚᑖᓂ ᐃᖅᑲᓇᐃᔭᑦᑕᓂᖅᑯᑦ. ᑖᒃᑯᐊ 

ᐊᑐᐃᓐᓇᕈᔅᓴᖅᑐᒋᑦ ᖁᔭᒋᑐᐃᓐᓇᖅᑕᕋ ᐃᖅᑲᓇᐃᔭᖅᑎᒃᑲ ᒫᓃᖃᑎᒃᑲᓗ. ᐊᒻᒪ ᑕᐃᒃᑯᐊᑦᑕᐅᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᓕᕆᓯᒪᒻᒪᑕ ᑲᑎᑎᕆᓪᓗᑎᒃ ᑖᒃᑯᓂᖓ. ᖁᔭᓐᓇᒦᕌᓘᕗᓯ ᐊᖏᕋᔅᓯᐅᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒫᓐᓇ 20 ᒥᓂᔅᓯ ᓄᖅᑲᖓᑲᐃᓐᓇᓐᖑᓱᑦᑐᒍᑦ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑰᓂᐊᓕᕐᒥᔪᑦ. ᖁᔭᓐᓇᒦᒃ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:26ᒥ 15:51ᒧᑦ 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐃᓕᖅᑯᓯᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓪᓗᒃᑯᑦ. ᑲᑎᒪᓂᖅᐳᑦ ᐱᒋᐊᖁᓕᕆᓪᓗᒍ. ᒫᓐᓇ ᐃᓕᖅᑯᓯᓕᕆᔨᒃᑯᓐᓄᑦ, 

ᑐᓴᕐᓂᐊᕋᑦᑕ ᒥᓂᔅᑕ ᒍᕌᔅ ᑕᒫᓃᖃᑎᖃᖁᒪᕖ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔨᑐᐃᓐᓇᐃᑦ ᐊᖏᖅᐸᑦ, ᒥᓂᔅᑕ ᓵᑦᑎᓃᖁᑉᓗᒍ? ᐃᖅᓱᖅᑏ, ᑖᒃᑯᐊ 

ᐊᐱᖅᓱᖅᑕᐅᔪᔅᓴᑦ ᑕᑉᐸᐅᖓ ᐊᐱᖅᓱᕐᕕᒻᒧᐊᒃᑭᑦ. ᖃᐅᔨᒪᓂᐊᕋᑉᑕ, ᒥᓂᔅᑕ ᒍᕌᔅ ᑭᒃᑰᒻᒪᖔᑎᒃ ᐱᓕᕆᔩᒃᑭᒃ 

ᒪᑐᐃᕈᑎᓐᓄᑦ ᐱᒋᐊᕐᓗᑕ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᑖᓐᓇ ᐊᐅᓚᑦᓯᔨ, ᐅᐃᓐᑎ ᐸᓐᔅ. 

ᐊᒻᒪ ᑕᓕᖅᐱᓐᓂ ᑖᓐᓇ ᑐᖏᓕᕋ ᑐᕇᓴ ᕼᐃᐅᔅ. ᖁᔭᓐᓇᒦᒃ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᖁᕕᓱᒃᐳᖓ ᑲᑎᒪᔨᕋᓛᓃᑦᑕᕆᐊᔅᓴᖅ ᐊᑐᓕᖁᔭᕗᑦ 2024-2025 

ᑮᓇᐅᔭᖅᑐᕈᑎᒃᓴᓄᑦ ᐊᒻᒪ 2024-206-ᒧᑦ ᐸᕐᓇᐅᑎᒋᔭᑉᑕ ᐃᓕᖅᑯᓯᓕᕆᔨᒃᑯᑦ. ᐊᑐᓕᖁᔭᕗᑦ 

ᐃᓕᖅᑯᓯᓕᕆᔨᒃᑯᑎᒍᑦ $28,005,000. ᑖᓐᓇ ᑕᑯᑎᒃᓯᕗᑦ $182,000 ᐅᓄᖅᓯᒋᐊᖅᑐᖅ 2023-2024-ᒥᓂᒃ. 

ᐊᓯᔾᔨᕈᑎᐅᓚᐅᖅᑐᑦ ᒪᓕᑦᓱᒋᑦ ᐃᖅᑲᓇᐃᔭᖅᑏᑦ ᐊᖏᕈᑎᖓᑦ. 2023-2024 ᐊᕐᕌᒍᖓᓂᒃ 

ᐱᓕᕆᐊᒃᓴᖃᕈᓘᔭᓚᐅᖅᑐᑦ ᐃᓕᖅᑯᓯᓕᕆᔨᒃᑯᑦ. ᐱᓕᕆᕙᓪᓕᐊᑦᓴᐃᓐᓇᖅᑐᓪᓗᒋᑦ ᐊᑐᓕᖅᑎᒃᓯᓂᒃ 

ᐊᓯᔾᔨᕈᓯᑎᐅᓚᖅᑐᓂᒃ ᐊᕐᕌᓂᒃ ᐸᕐᓇᐅᑎᐅᔪᓂᒃ. 

 

ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑕᐅᓯᒪᒋᕗᑦ ᐱᖁᔭᕐᒥᑦ ᕿᒥᕐᕈᖃᑕᐅᓗᑎᒃ ᓄᓇᕗᒻᒥ ᐅᖃᐅᓯᕗᑦ ᒪᓕᒐᖓᓐᓂᒃ 

ᐊᑦᑐᐃᓂᖃᖅᓯᒪᓪᓗᓂ ᐅᓪᓗᖅᓯᐅᑎᓂᒃ ᐊᓯᖏᓐᓄᓪᓗ ᓯᕗᓪᓕᐅᔾᔭᐅᔪᓂᒃ ᐃᓕᖅᑯᓯᓕᕆᔨᒃᑯᑦ.  

 

ᐱᒋᐊᕈᑎᖃᕐᓂᐊᖅᐳᖓ ᓇᐃᓈᖅᑐᓂᒃ ᑐᓴᕆᐊᕈᑎᓂᒃ ᓱᓕ ᑲᔪᓯᑦᓴᐃᓇᖅᑐᓂᒃ ᓯᕗᓪᓕᐅᔾᔭᐅᔪᑦ.  

 

ᐃᒃᓯᕙᐅᑖᖅ, ᐃᓕᖅᑯᓯᓕᕆᔨᒃᑯᑦ ᐊᓪᓚᐸᓪᓕᐊᓕᖅᐳᖅ ᓯᕗᓪᓕᖅᐹᒥᒃ ᑐᓂᔾᔪᓯᐊᓄᑦ ᐃᑲᔫᑎᖃᓄᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐅᑭᐅᕆᓂᐊᖅᑕᑎᓐᓂ. ᐃᓕᖅᑯᓯᓕᕆᔨᒃᑯᑦ ᐱᓕᕆᕙᓪᓕᐊᔅᓴᐃᓇᖅᐳᑦ 

ᐃᓄᐃᓐᓇᖅᑐᓐ ᐅᑎᖅᑎᑕᐅᑦᓯᐊᓂᒃᓴᖓᓄᑦ.  

ᐊᑭᑦᑐᕋᐅᑎᓂᖏᑦ ᓯᕗᓪᓕᐅᔾᔭᐅᔪᑦ ᑖᓐᓇ ᑭᖑᕙᕋᓛᕌᕐᔪᒃᓯᒪᔪᖅ ᒪᓕᑦᓯᐊᖁᑉᓗᒍ ᒪᓕᒐᓕᐅᖅᑎᓄᑦ 

ᐊᑐᓕᖁᔭᐅᔪᓂᒃ ᐅᖃᐅᓯᓕᕆᓂᕐᒧᑦ ᒪᓕᒐᕐᒥᒃ ᐱᓪᓗᐊᑕᖃᖅᑐᓂᒃ. 

 

ᐅᖃᖅᑎᒃᑎᒃᓯᔩ, ᐅᖃᐅᓯᕗᑦ 2.0 ᓱᓕ ᐊᑐᓕᖅᑎᒃᑎᓂᒃᑎᓐᓄᑦ ᐸᕐᓇᐅᕐᒥᒃ ᐅᖃᐅᓯᕐᒧᑦ ᐊᑐᖅᐸᕗᑦ ᓄᓇᕗᑦ 

ᒐᕙᒪᕗᑦ. ᑖᓐᓇ 2.0 ᐅᖃᐅᓯᕗᑦ ᓯᕗᓪᓕᐅᔾᔭᐃᑦ ᐊᑑᖅᑎᖃᖅᑐᑦ ᓱᓕ ᐅᖃᐅᓯᕆᔭᑉᑕ ᓄᓇᑦᑎᓐᓂ. 

ᐃᓗᖏᖅᓱᖅᐳᖓ ᑕᒪᒃᑯᐊ ᓄᑖᑦ ᐸᕐᓇᐅᑎᐅᔪᑦ ᒪᓕᑦᓯᐊᖁᓪᓗᒋᑦ ᑐᕌᒐᕆᔭᑦᑎᓐᓄᑦ ᒪᓕᒐᕐᒥᒃ. 

ᐊᕐᕌᒍᒋᓂᐊᖅᑕᑎᓐᓄᑦ ᑐᕌᒐᕆᕙᕗᑦ. 

 

ᐃᓕᖅᑯᓯᓕᕆᔨᒃᑯᑦ ᑭᖑᓪᓕᖅᐹᖅᓯᐅᓕᖅᐳᑦ ᐋᖅᑮᕙᓪᓕᐊᓪᓗᑎᒃ ᐃᓄᒃᑐᑦ ᐅᖃᐅᓯᖓᓐᓂᒃ ᐃᓕᓴᐅᑎᒃᓴᒧᑦ. ᑖᓐᓇ 

ᑎᑎᕋᖅᓯᒪᔪᖅ ᕿᒥᕐᕈᔭᐅᔪᓐᓇᓛᓕᖅᐳᑦ ᐃᓚᐅᖃᑕᐅᔪᓄᑦ ᐊᕐᕌᒎᑉ ᓄᓐᖑᐊᓂ.  

 

ᐃᓕᖅᑯᓯᓕᕆᔨᒃᑯᑦ ᐋᖅᑮᓯᒪᓕᖅᐳᖅ ᓯᕗᓪᓕᖅᐹᖅᓯᐅᒻᒥᒃ ᐃᕕᖅᑎᐸᓪᓕᐊᔪᒥᑦ ᑕᐃᒪᐃᔪᒥᒃ. 

ᑭᓐᖑᓪᓕᖅᐹᖅᓯᐅᓚᐅᖏᓐᓂᖓᓂᒃ ᑐᓂᔭᐅᔪᒫᖅᐳᑦ ᑎᑎᕋᕆᐊᓐᖓᖅᓯᒪᔪᑦ ᑐᑦᑕᕐᕕᒃᑯᓐᓄᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑲᑎᒪᔨᓐᓄᑦ ᕿᒥᕐᕈᔭᐅᔪᓂᒃ ᑭᐅᔭᐅᓛᖅᓱᓂ ᐊᕐᕌᒎᑉ ᓄᓐᖑᐊᓂ. ᐅᖃᖃᑎᖃᕈᒫᕐᓂᐊᖅᖢᑎᒃ 

ᓄᓇᑖᕈᑏᑦ 32 ᒪᓕᓪᓗᒍ, ᐅᐱᕐᖔᖑᓕᖅᐸᑦ 2024. 

 

ᐃᒃᓯᕙᐅᑖᖅ. ᐃᓕᖅᑯᓯᓕᕆᔨᒃᑯᑦ ᓱᓕ ᑭᖑᓪᓕᖅᐹᖅᓯᐅᔅᓴᐃᓐᓇᖅᐳᑦ ᐱᓇᓱᐊᖃᑎᒌᑉᐸᓐᓂᕗᑦ ᐃᓄᐃᑦ 

ᐃᑦᑕᕐᓂᓴᓕᕆᔨᒃᑯᓐᓂᒃ ᑭᑐᓂᒃ ᖃᓕᕇᑦᑐᓂᒃ ᐃᑲᔪᖅᑐᖅᑐᐃᒍᑎᐅᒍᓐᓇᖅᑐᓂᓪᓗ ᐃᓕᖅᑯᓯᖃᕐᕕᓐᓂ ᓄᓇᕗᒻᒥ. 

ᒐᕙᒪᕗᑦ ᓅᑦᑎᕋᑖᓚᐅᕐᒥᔪᑦ ᐊᐅᓚᑦᓯᔨᖓᓂᒃ ᐃᑦᑕᕐᓂᓴᓕᕆᔨᖁᑎᒃᑎᓐᓂᒃ ᐃᖃᓗᓐᓄᑦ ᐃᑲᔪᑦᑎᐊᓂᖅᓴᐅᓂᐊᕐᒪᑦ 

ᐅᖃᖃᑎᖃᖅᐸᓪᓗᓂ ᐃᓄᐃᑦ ᐃᑦᑕᕐᓂᓴᓕᕆᔨᒃᑯᖏᓐᓂᒃ ᐃᖃᓗᐃᑦ ᐊᓪᓚᕝᕕᖓᓐᓂᒃ. ᓂᕆᐅᑦᓯᐊᖅᐳᖓ 

ᐅᓂᒃᑳᓕᐅᖅᑕᐅᑲᓐᓂᓛᕐᓂᖓᓂᒃ ᓯᕗᓂᒃᓴᑦᓯᐊᑎᓐᓂᒃ.  

 

ᐊᒻᒪᑦᑕᐅᖅ, ᐅᖃᐅᓯᖄᕐᔪᒍᒪᔪᖓ ᐊᑐᓕᖁᔭᐅᔪᒥᒃ ᐊᑎᐅᑉ ᐊᓯᔾᔨᖅᑕᐅᓂᔅᓴᖏᑕ ᑎᒥᐅᔫᒃ ᒪᕐᕉᒃ, ᐃᓄᐃᑦ 

ᖃᐅᔨᒪᓂᑐᖃᖏᓐᓄᑦ ᐊᑦᑐᐊᔪᓂᒃ. ᐃᓄᐃᑦ ᖃᐅᔨᒪᓂᑐᖃᖏᑦ ᐅᑐᓕᖁᔭᐅᕗᖅ ᐃᓄᐃᑦ ᖃᐅᔨᒪᓂᑐᖃᖏᑦ 

ᒐᕙᒪᒃᑯᓐᓃᓛᓕᕐᓗᓂ, ᑐᑭᓇᑦᓯᐊᕐᓂᐊᕐᒪᑦ ᑕᐅᑐᓪᓗᐊᑕᕐᓂᖏᑕ ᑖᒃᑯᐊ ᐱᓕᕆᔪᑦ.  

 

ᐃᓐᓇᐃᑦ ᐃᓅᓱᑦᑐᓄᓪᓗ ᐱᓕᕆᔪᑦ ᐊᑐᓕᖁᔭᐅᓂᖓ ᐊᓯᔾᔨᖅᑕᐅᖁᔭᐅᔪᕗᑦ ᐃᓄᐃᑦ ᑐᓐᖓᕕᐅᓂᕋᖅᑕᐅᓕᕐᓗᓂ. 

ᑖᓐᓇ ᐱᓕᕆᔪᑦ ᑕᑯᑎᒃᓯᒋᐊᓪᓚᕆᑦᓱᑎᒃ ᐱᓕᕆᐊᒥᓂᒃ. ᐊᑦᑎᖅᑕᐅᓂᖏᑦ ᐃᓄᓐᓄᑦ ᑐᕌᖓᔪᑦ ᐱᓕᕆᐊᒃᓴᐃᑦ 

ᑐᕌᖓᓂᖅᓴᐅᖁᓪᓗᒋᑦ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ. ᐃᓄᐃᑦ ᐅᖃᓯᖓᓂ ᑐᑦᑕᕐᕕᖃᕐᓂᖅ ᐊᑦᑎᖅᑕᐅᓂᖓ 

ᓇᓗᓇᐃᖅᓯᒍᑎᐅᕗᖅ ᐃᓗᖏᖅᓱᕐᓂᒃᑎᓐᓂᒃ ᐃᓄᐃᑦ ᐃᓄᓐᓂᒃ ᐊᒻᒪᓗ ᐃᓄᒃᑎᑐᑦ ᐊᑐᖅᑕᐅᓂᖅᓴᐅᖁᓪᓗᒍ. 

ᐊᑎᖓ ᐃᓄᐃᑦ ᑐᓐᖓᕕᖏᑦ ᑕᐅᑐᓪᓗᐊᑕᖃᖅᐳᑦ ᐅᓪᓗᒥ ᑐᕌᒐᕆᔭᖑᓐᓂᒃ ᐊᑐᖅᑕᐅᖃᑦᑕᖁᓪᓗᒍ, 

ᐊᒻᒪᑦᑕᐅᑦᓯᐊᖁᓪᓗᒍ ᐃᓄᐃᑦ ᐅᖃᐅᔨᒪᓂᑐᖃᖏᑦ. 

 

ᐅᖃᕆᐊᓪᓚᒍᒪᕗᖓ ᐊᓯᔾᔨᖅᑕᐅᓂᖓ ᐃᓐᓇᕐᓂᒃ ᐃᓅᓱᑦᑐᓄ ᒥᑭᓪᓕᑎᒃᓯᖏᓚᑦ ᐃᓐᓇᕐᓂᒃ ᐃᓅᓱᑦᑐᓂᓪᓗ. 

ᐃᓕᖅᑯᓯᓕᕆᔨᒃᑯᓂᓪᓘᓐᓃᑦ ᒐᕙᒪᒃᑯᓪᓘᓐᓃᑦ. ᑖᓐᓇ ᐊᓯᔾᔨᕈᑎᐅᔪᖅ ᐃᓄᒃᑎᑐᑦ ᑕᐃᔭᐃᓂᐊᓂᖓ 

ᑕᑯᑎᒃᓯᓂᐊᕐᓂᖅᓴᖅᔪᑦ ᑐᕌᒐᕆᔭᔪᑦ. ᐃᓐᓇᐃᑦ ᐱᓕᕆᐊᖓ ᐊᖏᔪᒻᒪᕆᐅᒻᒪᑦ ᐱᓕᕆᐊᕆᔭᑉᑎᓐᓂᒃ, ᓯᕗᓪᓕᐅᔪᓂᒃ 

ᐊᒻᒪᓗ ᑐᓂᔭᐅᕙᓪᓕᐊᓂᖏᑦ  

ᐃᓄᐃᑦ ᖃᐅᔨᒪᓂᑐᖃᖏᑦ. ᑐᒑᕋᒋᔭᐅᓪᓗᐊᑕᕐᒪᑦ ᑖᒃᑯᓄᖓ ᐊᒻᒪ ᐃᓕᖅᑯᓯᓕᕆᔨᒃᑯᓐᓄᑦ ᓯᕗᓪᓕᖅᐹᖑᓪᓗᓂ. 

 

ᐃᒃᓯᕙᐅᑖᖅ. ᐊᑎᐅᑉ ᐊᓯᔾᔨᖅᑕᐅᓂᖓᑕ ᓴᓂᐊᒍᑦ ᐊᑐᓕᖁᔨᓂᐊᕐᒥᔪᒍᑦ ᑎᒥᐅᔪᑦ ᕿᒥᕐᕈᔭᐅᓂᖓ 

ᓯᐊᒻᒪᑎᖅᑕᐅᓯᒪᒧᓂᒃ, ᐃᖏᕐᕋᑦᓯᐊᓂᖅᓴᐅᖁᓪᓗᒍ ᓯᐊᒻᒪᔾᔫᒥᖁᓪᓗᒍ ᐃᑲᔪᖅᐸᓐᓂᖓ. 

 

ᐃᓕᖅᑲᓯᓕᕆᔨᒃᑯᑦ ᐱᓕᕆᑦᓴᐃᓐᓇᖅᐳᑦ ᑐᕌᖓᑦᓯᐊᖏᓐᓇᖅᓱᑎᒃ ᑲᑐᔾᔨᓗᑕ ᑐᕌᒐᕆᔭᒥᒃ ᐊᖅᑭᑦᑕᐅᓚᐅᖅᓯᒪᔪᖅ 

ᒪᓕᒐᓕᐅᖅᑎᓄᑦ. ᑐᑭᒧᐊᖅᑎᑕᐅᓗᑕ ᐱᔨᑦᓯᕐᓂᖅ, ᐋᔩᖃᑎᒌᓐᓂᒃ, ᐊᒻᒪ ᖃᓄᖅᑑᓂᕐᒧᑦ ᓂᕆᐅᑦᓯᐊᕐᓂᐊᖅᐳᖓ 

ᐱᓕᕆᖃᑎᖃᑦᓯᐊᕐᓂᐊᕐᓂᒃᑎᓐᓂᒃ ᑐᒑᕋᕆᔭᕗᑦ ᐱᓪᓗᒍ. ᑐᓐᖓᓱᑦᑎᒃᓯᕗᖓ ᐊᐱᖅᑯᑎᒃᓴᖃᕈᑦᓯ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ ᐃᑦᓯᕙᐅᑕᖓ ᑲᑎᒪᔨᕋᓛᑦ ᐃᓕᖅᑯᓯᓕᕆᓂᕐᒧᑦ ᐅᖃᐅᓯᒃᓴᖃᖅᐸᑦ. 

ᑲᔪᓯᒋᑦ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᒪᑐᐃᕈᑎᖃᕆᐊᒥᒃ ᑭᒡᒐᓱᖅᑐᖅᑐᒋᑦ ᑲᑎᒪᔨᕋᓛᑦ 

ᐃᓅᓯᓕᕆᓂᕐᒧᑦ, ᕿᒥᕐᕈᑎᓪᓗᒋᑦ 2024 ᑮᓇᐅᔭᖅᑐᕈᑎᒃᓴᓂᒃ. ᐊᒻᒪ 2024-2026 ᐸᕐᓇᐅᑎᓕᕆᐊᕆᓯᒪᔭᖏᑕ 

ᐃᓕᖅᑯᓯᓕᕆᔨᒃᑯᑦ.  

 

ᐃᓕᖅᑯᓯᓕᕆᔨᒃᑯᑦ ᐊᑐᓕᖁᔮ 2024-2025 ᐊᐅᓚᔾᔪᑎᓄᑦ ᓴᓇᒋᐊᕈᑎᓄᑦ $28,005,000.-ᖑᕗᖅ. ᑖᓐᓇ 

ᑕᑯᑎᒃᓯᕗᑦ 2.9%-ᒥ ᐅᓄᖅᓯᒋᐊᕐᓂᖓᓂᒃ 2023-2024 ᓴᓂᐊᓂ. ᐃᖅᑲᓇᐃᔮᑦ ᖃᑦᓯᐅᓂᖏᑦ ᓱᖁᓯᖅᓯᒪᖏᓚᑦ, 

2023-2024-ᖑᓚᐅᖅᑐᒥᒃ ᑕᒫᓂ 110.8 ᐃᖅᑲᓇᐃᔮᖑᕗᑦ. ᐃᓐᓇᕐᓄᑦ ᐃᓅᓱᑦᑐᓄᓪᓗ ᐱᓕᕆᔪᑦ ᐊᑎᒥᓂᒃ 

ᐊᓯᔾᔩᓚᐅᖅᑐᑦ 2023-2024-ᒥ, ᑕᐃᔭᐃᓕᖅᖢᓂ “ᐃᓄᐃᑦ ᑐᓐᖓᕕᖏᑦ” 2024-2025 ᐊᕐᕌᒍᖏᓐᓄᑦ. 

 

ᐃᓄᐃᑦ ᖃᐅᔨᒪᓂᑐᖃᖏᑦ ᐊᓯᔾᔨᖅᓯᒪᓕᕆᕗᑦ ᐊᑎᕐᒥᓂᒃ 2023-2024 ᓴᓂᐊᓂᒃ, ᑕᐃᔭᐃᓂᐊᓕᕐᓗᓂ “ᐃᓄᐃᑦ 

ᖃᐅᔨᒪᓂᑐᖃᖓᑦ ᒐᕙᒃᑯᖏᓐᓂᒃ” 2024-2025 ᐊᕐᕌᒍᐊᓄ. 

 

ᐊᑕᐅᓯᓐᖏᑦᑐᖅ ᐃᓕᖅᑯᓕᕆᔨᒃᑯᑦ ᑲᒪᒋᕙᔅᓴᖏᑦ ᐊᑦᑐᐊᕗᑦ ᐱᐅᖅᓱᐊᖃᕐᓂᕐᒥᒃ ᐅᔭᐅᖅᑐᐊᓂᕐᒥᒃ 

ᐊᑐᑦᓴᐃᓐᓇᕐᓂᕐᒥᓪᓗ ᐃᓄᐃᑦ ᐅᖃᐅᖓᓐᓂᒃ. ᑖᓐᓇ ᐱᖃᓯᐅᑦᑐᖅ ᐱᓕᕆᐊᒃᓴᓂᒃ ᐊᑐᐊᒐᕐᓂᓪᓗ ᐊᑦᑐᐊᔪᓂᒃ 

ᐅᖃᐅᓯᕐᒥᒃ ᐱᓕᕆᐊᒥᒃ ᒐᕙᒪᒃᑯᓐᓂᒃ ᒐᕙᒪᑐᖃᒃᑯᓂᓪᓗ ᐊᔭᐅᖅᑐᑐᓂ ᑮᓇᐅᔭᓂᒃ ᐊᒻᒪᓗ ᐃᓗᓕᖏᓐᓂᒃ 

ᐅᖃᐅᓯᓕᕆᓂᕐᒧᑦ ᒐᕙᒪᒃᑯᓐᓂ. 

 

ᑲᑎᒪᔨᕋᓛᑦ ᐅᔾᔨᖅᑐᖅᐳᑦ ᐃᓕᖅᑯᓯᓕᕆᔨᒃᑯᑦ ᐊᑕᐅᓯᖏᑦᑐᒥᒃ ᒪᓕᒋᐊᖃᖅᑕᒥᓐᓂᒃ ᐃᓄᐃᑦ ᐅᖃᐅᓯᖓᑕ 

ᓴᐳᔾᔭᐅᒍᑎᒃᓴᓄᑦ. ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᒍᑎᒃᓴᖓᑦ ᓴᖅᑮᓯᒪᕗᑦ ᐃᓄᐃᑦ ᐅᖃᐅᓯᖏᓐᓂ 

ᑕᐃᒎᓯᓕᐅᖅᑎᒃᑯᓐᓂᒃ ᑎᒥᓐᖑᖅᑎᑕᐅᓪᓗᓂ.  

 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᖃᖅᑎᒃᑎᓲᖑᕗᑦ ᑎᒥᐅᔪᓂᒃ ᐊᐅᓚᔾᔪᑎᖏᓐᓄᑦ. ᒪᓕᒐᓕᐅᖅᑏᑦ 

ᐃᓕᑕᖅᓯᕗᑦ ᑖᒃᑯᐊ ᒪᓕᒐᑎᒍᑦ ᑲᒪᒋᔭᕆᐊᓕᖏᑕ ᐃᓄᐃᑦ ᐅᖃᐅᓯᖓᓂᒃ ᑕᐃᒎᓯᓕᐅᖅᑏᑦ. ᐊᖏᓪᓕᒋᐊᖅᑕᕗᑦ 

ᖃᐅᔨᒪᓂᖏᑦ ᐊᔪᓐᖏᓐᓂᖏᓪᓗ ᐃᓄᐃᑦ ᐅᖃᐅᓯᖓᓐᓂ ᐊᒻᒪ ᐃᓱᒪᓕᐅᖅᐸᓂᕐᒥᒃ ᐊᑐᖅᑕᐅᕙᓐᓂᖓᑕ 

ᐱᕙᓪᓕᐊᔭᐅᓂᖓᑕ ᐊᑕᐅᓯᕈᖅᑎᑕᐅᕙᓪᓕᐊᓂᖓᑕᓗ. 

 

ᒪᓕᒐᓕᐅᖅᑏᑦ ᐅᔾᔨᖅᑐᖅᐳᑦ ᐃᓕᖅᑯᓯᓕᕆᔨᒃᑯᑦ 2024-2025 ᑮᓇᐅᔭᖅᑐᕈᑎᒃᓴᖏᑦ ᐱᖃᓯᐅᑉᐳᑦ $1,439,000-

ᓂᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓄᑦ. ᑎᑎᕋᖅᓯᒪᔪᑦ ᑐᓂᔭᐅᓯᒪᔪᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓂᒃ, ᑕᑯᑎᒃᓯᓯᒪᕗᑦ ᐃᒻᒥᒎᖅᑐᒥᒃ ᑎᒥᐅᔪᖅ ᐋᖅᑭᒃᓱᐃᖃᑕᐅᓚᐅᖅᐳᖅ ᐃᑲᔪᖅᑐᐃᒍᑎᖓᓂᒃ 

ᐃᓂᓪᓚᖓᓂᖓᑕ. 

 

ᒥᓂᔅᑕᐅᑉ ᖃᐃᓯᒪᓂᕆᓵᓚᐅᖅᑕᖓ ᒪᓕᒐᓕᐅᖅᑎ ᐊᐱᖅᑯᑎᖃᖅᓯᒪᕗᑦ ᐃᑲᔪᖅᑐᐃᒍᑎᐅᕙᑦᑐᓂᒃ ᑎᒥᐅᔪᒥᒃ, 

ᐱᓕᕆᐊᒃᑲᖓ ᐊᖑᒪᓂᐊᕈᓂᔾᔪᒃ. 2024-2026 ᐸᕐᓇᐅᑎᖏᑦ ᑕᑯᑎᒃᑎᓯᒪᕗᑦ ᓇᓗᓇᐃᖅᓯᓗᑎᒃ 

ᐃᓕᖅᑯᓯᓕᕆᔨᒃᑯᑦ ᐃᓕᓐᖓᓂᐊᕆᐊᖃᕐᓂᖓᓂᒃ ᐃᓄᐃᑦ ᐃᓄᐃᓐᓇᖅᑐᑦ ᐅᖃᐅᓯᖓᑦ 

ᐅᑎᖅᑎᑕᐅᕙᓪᓕᐊᖁᓪᓗᒍ. ᐊᒻᒪᓗ ᕿᒥᕐᕈᓂᐊᖅᓱᑎᒃ ᐃᖅᑲᓇᐃᔮᒧᑦ ᓇᓗᓇᐃᔭᕈᑎᖏᓐᓂᒃ, ᓄᑖᒥᓪᓗ 

ᓇᓗᓇᐃᕈᑎᖃᓕᕐᓗᓂ ᐃᓄᐃᓐᓇᖅᑐᑦ ᐅᖃᐅᓯᖓᑕ ᐅᑎᖅᑎᑕᐅᓂᒃᓴᖓᓄᑦ ᐊᑦᑐᐊᔪᓂᒃ ᐃᖅᑲᓇᐃᔮᒧᑦ ᐱᔪᓂᒃ.  

 

ᒥᓂᔅᑕᐅᑉ ᑲᑎᒪᔨᕋᓛᓃᓚᐅᖅᑎᓪᓗᒋᑦ ᑐᓴᖅᑎᑕᐅᓚᐅᖅᐳᑦ ᐃᓕᖅᑯᓯᓕᕆᔨᒃᑯᑦ ᐱᓕᕆᑦᓴᐃᓐᓇᕐᓂᐊᕐᒪᑕ 

ᐃᓄᐃᓐᓇᖅᑐᓐ ᐅᖃᐅᓯᖓᓐᓂᒃ, ᓯᕗᓪᓕᐊᔾᔭᐅᔪᑦ ᐱᒐᓗᐊᖅᑎᓪᓗᒋᑦ ᑭᖑᕙᕆᐊᕈᑎᖃᑐᐃᓐᓇᕆᐊᓖᑦ 

ᑐᑭᒧᐊᕈᑎᐅᖁᔭᐅᓯᒪᔪᒥᒃ ᒪᓕᒐᓕᕆᔨᐅᔪᓄᑦ. ᒪᓕᒐᓕᐅᖅᑏᑦ ᐅᖃᐅᓯᖃᕈᓘᔭᓚᐅᖅᐳᑦ ᑕᒪᑐᒥᖓ ᐱᒻᒪᕆᐅᔪᒥᒃ 

ᓯᕗᓪᓕᐅᔾᔭᐅᔪᒥᓪᓗ.  

 

ᐆᑦᑑᑉᐱᕆ 27, 2023 ᓯᕗᓕᖅᑎᖓ ᓄᓇᕗᑦ, ᓴᖅᑭᑎᒃᓯᓚᐅᖅᐳᑦ ᒥᓂᔅᑕᐅᔪᓄᑦ ᐱᓕᕆᐊᒃᓴᕆᔮ ᑎᑎᖅᑲᖏᓐᓂᒃ 

ᒪᓕᒐᓕᐅᕐᕕᒻᒥ. ᓯᕗᓪᓕᐅᔾᔭᐅᖃᑕᐅᓪᓗᓂ ᐋᖅᑭᒃᓱᐃᓗᑎᒃ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ 

ᐃᓕᓐᓂᐊᕈᑎᒃᓴᐅᕙᓐᓂᐊᖅᑐᓄᑦ ᐋᓐᓂᐊᖅᑐᓕᕆᔨᐅᔪᓄᑦ. 

ᒥᓂᔅᑕ ᑲᑎᒪᔨᕋᓛᓃᑦᑎᓪᓗᒍ ᑐᑭᓯᓇᖅᓯᑎᒋᐊᓚᐅᖅᐳᑦ ᐅᓪᓗᖅᓯᐅᑎᖏᓐᓂᒃ ᑕᒪᒃᑯᐊ ᐱᓕᕆᐊᒃᓴᑦ. 

ᒪᓕᒐᓕᐅᖅᑏᑦ ᖃᐅᔨᓯᒪᕗᑦ ᑖᒃᑯᐊ ᑐᑭᓕᐅᕆᓂᕐᒧᑦ ᐊᑐᐊᒐᐃᑦ ᐃᓱᓚᐅᕐᒪᑦ ᑏᓰᑉᐱᕆ 31, 20214-ᒥ. 2024-

2026-ᒧᑦ ᐸᕐᓇᐅᑎᖏᓐᓂᒃ ᐃᓕᖅᑯᓯᓕᕆᔨᒃᑯᑦ ᑎᑎᕋᖅᓯᒪᓕᖅᐳᑦ ᓄᑖᖑᕆᐊᕆᓯᒪᓪᓗᑎᒃ ᑐᑭᓕᐅᕆᓂᕐᒧᑦ 

ᐊᑐᐊᒐᕐᒥᒃ ᐊᒻᒪ ᓂᕆᐅᑉᐳᑦ ᑭᖑᓪᓕᖅᐹᖅᓯᐅᑕᐅᓛᕐᓂᖓᓂᒃ 2023-2024-ᒥ. 

 

ᒪᓕᖓᓕᐅᖅᑏᑦ ᓂᕆᐅᑉᐳᑦ ᕿᒥᕐᕈᓛᕐᒪᔾᔪᑎᒃ ᓄᑖᒥᒃ ᑐᑭᓕᐅᕈᑎᒧᑦ ᐊᑐᐊᒐᐅᓂᐊᖅᓕᖅᑐᒥᒃ.  

 

ᒐᕙᒪᒃᑯᑦ ᐅᖃᐅᓯᕗᑦ 2.0 ᐅᑭᐅᑦ ᑕᓪᓕᒪᓄᑦ ᐸᕐᓇᐅᑎᐅᕗᖅ ᐃᓂᓪᓚᖓᑦᑎᑕᐅᓂᒃᓴᖓ, ᐊᑕᐅᓯᖏᑦᑐᑦ ᑐᕌᒐᓂᒃ 

ᐃᓄᐃᑦ ᐅᖃᐅᓯᖓᓐᓂᒃ ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒥᒃ ᐱᔨᔅᓯᕋᐅᑎᓂᓪᓗ ᐊᒻᒪᓗ ᓄᑖᖑᕆᐊᕐᓗᑎᒃ ᐃᓄᐃᑦ 

ᐅᖃᐅᓯᖓᓐᓄᑦ ᐅᑎᖅᑎᑕᐅᕙᓪᓕᐊᓂᔅᓴᖏᑕ. ᐅᑭᐅᑦ ᑕᓪᓕᒪᓄᑦ ᐸᕐᓇᐅᑎᐅᔪᖅ ᐃᓱᓕᓚᐅᖅᐳᖅ 2023-ᒥ, 

ᑭᓯᐊᓂ ᐃᓕᖅᑯᓯᓕᕆᔨᒃᑯᑦ 2024-2026 ᐸᕐᓇᐅᑎᖏᑦ ᑕᑯᑎᒃᓯᕗᑦ ᐊᑐᓕᖅᑎᑕᐅᓂᒃᓴᖓᑕ ᐅᑭᐅᑦ ᑕᓪᓕᒪᓄᑦ 

ᓇᖑᓗᑕᐅᓚᐅᕐᒪᑦ. 

 

ᕿᒥᕐᕈᔭᐅᑦᓯᐊᓚᐅᖅᖢᓂ ᓱᖅᑯᐃᖅᑕᐅᓚᐅᖅᐳᖅ ᐅᖃᐅᓯᕗᑦ 2.0, ᓱᓕ ᑕᑯᑎᒃᓴᐃᓇᖅᐳᖅ ᐊᑐᖅᑕᐅᑎᓐᓄᑦ 

ᐅᓪᓗᒥ ᐊᑐᕌᒐᕆᔭᑦᑎᓐᓂᒃ ᓯᕗᓪᓕᐅᔾᔭᑦᑎᓐᓂ. ᑖᓐᓇ ᑐᕌᒐᕆᔭᐅᔪᖅ ᓂᕆᐅᒋᔭᐅᕗᖅ ᐊᑦᑐᖅᑕᐅᓯᒪᓂᖓᓂᒃ 

ᐃᓄᐃᑦ ᐅᖃᐅᓯᖓᑦ ᒪᓕᒐᖓᑦ ᕿᒥᕐᕈᔭᐅᑎᓪᓗᒍ. ᑕᒪᒃᑯᐊ ᐱᓪᓗᒋᑦ ᓂᕆᐅᒋᔭᐅᕗᑦ ᐅᖃᐅᓯᕗᑦ 2.0 

ᐸᕐᓇᐅᑎᔪᖅ ᓄᑖᕈᕆᐊᖅᑕᐅᓛᕐᓂᖓ 2024-2025-ᒥ. 

 

ᒪᓕᒐᓕᐅᖅᑏᑦ ᓂᕆᐅᑉᐳᑦ ᖃᓄᐃᓕᖓᓂᐊᕐᓂᖏᑦ ᑕᒪᔅᓱᒪ ᐃᖅᑲᓇᐃᔮᒻᒪᕆᐅᔫᑉ ᐅᑭᐅᑦ ᑕᓪᓕᒪᓄᑦ 

ᐊᑐᓕᖅᑎᑕᐅᕙᓪᓕᐊᑎᓗᒍ ᓴᖅᑭᑕᐅᓗᓂᓗ ᐃᒡᓗᒥ.  

 

ᐱᓕᕆᕕᖓᑦ ᑖᓐᓇ ᑐᓴᒐᒃᓴᓕᕆᔨᒃᑯᑦ ᑖᒃᑯᐊ ᓄᓇᕗᒻᒥᐅᓂᒃ ᑮᓇᐅᔭᖃᖅᑎᒃᑎᓂᕐᒧᑦ ᐊᑐᐃᓐᓇᐅᔫᒐᓗᐊᑦ 

ᑕᒪᒃᑯᓄᖓ ᐊᑭᓕᖅᓱᖅᑕᐅᔾᔪᑎᖏᓐᓄᑦ ᐱᐅᖅᓱᐊᕈᑕᐅᖃᑦᑕᕐᓂᐊᖅᑐᑦ ᓄᓇᕗᒻᒥ ᐃᓕᖅᑯᓯᓕᕆᔨᒃᑯᑦ 

ᐅᖃᐅᓯᓕᕆᔨᒃᑯᑦ ᐱᓕᕆᔾᔪᑎᒋᓂᐊᖅᑕᖏᑕ ᐃᓐᓇᑐᖃᕐᓄᑦ ᒪᒃᑯᒃᑐᓄᓪᓗ ᐱᓕᕆᔾᔪᑎᒃᓴᐅᓂᐊᕐᒪᑕ.  

 

ᑲᑎᒪᔨᕋᓛᑦ ᑖᒃᑯᐊ ᐅᔾᔨᕈᓱᑉᐳᑦ ᑖᒃᑯᐊ ᐱᖃᓯᐅᔾᔨᓯᒪᒻᒪᑕ $1,943,000 ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓄᑦ 

ᑮᓇᐅᔭᖅᑐᕈᑎᒃᓴᓂᐊᖅᑐᑦ 2024-2025 ᐊᕐᕌᒍᐊᓂ ᑐᓐᓂᖅᑯᑎᒃᓴᑦ.  

 

ᑲᑎᒪᔨᕋᒫᑦ ᖁᔭᓕᑦᑎᐊᖅᐳᑦ ᐱᓕᕆᕕᒃ, ᐱᓕᕆᕕᒃ ᐅᓄᑲᓪᓚᒃᑐᓂᒃ ᑐᓂᕐᕈᑎᒃᓴᓂᒃ ᑮᓇᐅᔭᖃᖅᑎᒃᑎᔾᔪᑎᒃᑲᓂᒡᓗ 

ᐱᑎᒃᑎᖃᑦᑕᕐᒪᑕ ᐃᓕᖅᑯᓯᓕᕐᓄᑦ ᖁᕕᐊᓱᒍᑕᐅᓂᐊᖅᑐᓂᒃ. ᐃᓐᓇᑐᖃᕐᓄᑦ ᒪᒃᑯᒃᑐᓄᓪᓗ 

ᐱᓕᕆᔾᔪᑎᒃᓴᐅᓂᐊᖅᑐᓄᑦ ᓄᓇᕗᒻᒥ. ᐱᓕᕆᕕᐅᑉ 2024-2025 ᐊᑐᕈᒫᖅᑕᖏᑦ ᐱᖃᓯᐅᔾᔨᓯᒪᔪᑦ $1,165,000 

ᓄᐊᑦᑎᔾᔪᑕᐅᓂᐊᖅᑐᖅ ᑕᒪᒃᑯᓂᖓ ᐃᑦᑕᕐᓂᓴᕐᓂᒃ. 

 

ᑖᒃᑯᐊ ᐃᑦᑕᕐᓂᓴᐃᑦ ᓄᐊᑕᐅᔪᑦ ᐱᓕᕆᕕᖓᓐᓂ ᑕᒪᒃᑯᐊ ᒥᐊᓂᕆᔭᐅᓂᖏᑦ ᑕᑯᔭᖃᕐᕖᑦ ᐊᐅᓚᑕᐅᓂᖏᓪᓗ 

ᐱᔨᔅᓯᕈᑕᐅᓂᐊᕐᓗᑎᒃ ᓄᓇᕗᒻᒥ. ᑕᐃᒃᑯᐊ ᓄᐊᑕᐅᓯᒪᔪᑦ ᑕᑯᔭᐅᔪᒃᓴᐃᑦ ᐃᓕᓴᐃᔾᔪᑕᐅᖃᑦᑕᕐᓗᑎᒡᓗ, ᐃᓄᐃᑦ 

ᐃᓕᖅᑯᓯᖓ ᐱᖅᑯᓯᖓᓗ ᖃᓄᕐᓗ ᐊᑐᖅᑕᐅᓂᕐᒪᖔ ᓄᓇᕗᒻᒥ ᓴᖅᑭᔮᖅᑎᑕᐅᓗᓂ ᑲᓇᑕᒥ ᓯᓚᕐᔪᐊᕐᒥᓗ. 

 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔩᑦ ᓄᑖᕈᕆᐊᖅᓯᒪᔪᓂᒃ ᓄᐊᑦᑎᓂᕐᒧᑦ ᐃᓱᒫᓘᑎᒋᔭᐅᔪᑦ ᐱᑐᖃᕐᓂᒃ ᐊᒻᒪᓗᒃᑕᐅᖅ 

ᑕᒪᒃᑯᓂᖓ ᓄᓇᕗᒻᒧᑦ ᐅᑎᖅᑎᑕᐅᖁᓪᓗᒋᑦ ᐃᑦᑕᕐᓂᓴᖁᑎᒋᔭᐅᔪᑦ.  

 

ᑲᑎᒪᔩᑦ ᐅᖃᐅᓯᖃᓚᐅᕐᒥᔪᑦ ᐃᓱᒫᓘᑎᒥᓂᒃ ᓇᖕᒥᓂᖅ ᐃᓱᒪᒋᖅᑳᓚᐅᖅᓯᒪᒐᒥᐅᒃ ᐱᒋᒐᒥᐅᒃ ᓇᖕᒥᓂᕆᓪᓗᒋᓪᓗ 

ᓄᓇᖃᖅᑳᖅᓯᒪᔪᑦ ᓴᓇᐅᒐᖏᑦ. 2024-2025-ᒥ ᐊᑐᕈᒫᖅᑐᑦ ᐱᖃᓯᐅᔾᔨᓯᒪᔪᑦ $630,000-ᓂᒃ, ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐊᑐᖅᑕᐅᓂᐊᖅᑐᓂᒃ.  

 

ᐱᓕᕆᕕᐅᔪᖅ ᑖᓐᓇ ᐃᖅᑲᓇᐃᔭᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᖃᓯᐅᔾᔭᐅᓂᐊᕐᒪᑕ ᐃᓗᐊᓂ ᒐᕙᒪᒃᑯᑦ. 

ᑕᒪᑐᒧᖓ ᑖᒃᑯᐊ ᐊᒡᓚᒡᕕᓕᕆᓂᒃᑯᑦ ᐃᑲᔪᖅᑐᐃᖃᑦᑕᖅᑐᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ ᐊᒻᒪᓗ 

ᐃᒃᓯᕙᐅᑕᖏᑦ ᐃᒃᓯᕙᐅᑕᐅᖃᑦᑕᖅᑐᑦ ᑐᑦᑕᕐᕕᒃ ᑲᑎᒪᔨᕋᓛᖏᓐᓄᑦ.  



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔩᑦ ᐅᔾᔨᕈᓱᒃᐳᑦ ᑐᑦᑕᕐᕖᑦ ᐱᓕᕆᕕᓐᓃᖔᖅᑐᑦ ᐃᒃᓯᕙᐅᑕᐃᑦ ᑲᑎᒪᔨᖏᓐᓂᒃ ᐃᓐᓄᒃᓯᒪᖏᒻᒪᑕ. ᑖᒃᑯᐊ ᑕᕝᕙ 

ᑲᑎᒪᔩᑦ ᓇᓗᓇᖅᓯᖁᔨᕗᑦ ᑐᑦᑕᕐᕕᒃᑯᑦ ᐃᓐᓄᒃᓯᒪᖏᑦᑐᑦ ᑲᑎᒪᔩᑦ ᐃᓐᓄᒃᑕᐅᖁᔭᐅᓪᓗᑎᒃ ᑭᖑᕙᖅᓯᒪᖏᓪᓗᑎᒃ. 

 

ᑕᕝᕙ ᐃᓱᓕᑉᐳᑦ ᐅᖃᐅᓯᒃᓴᒃᑲ 2024-2025 ᐊᐅᓚᔾᔪᑎᒃᓴᖏᓐᓄᑦ, ᐊᑐᕈᒫᖅᑐᑦ ᐊᒻᒪᓗᑦᑕᖁᐅᖅ 2024-2026 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐃᓕᖅᑯᓯᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᒪᑐᐃᕈᑎᓄᑦ ᐊᐱᖅᑯᑎᒃᓴᖃᖅᐹᑦ ᑖᒃᑯᐊ ᐃᓗᓕᑯᓘᔭᖏᓐᓄᑦ 

ᐊᐱᖅᓱᓚᐅᖏᓐᓂᓐᓂ. ᓇᐃᓈᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ ᐊᖓᔪᖅᑳᖃᕐᕕᓐᓄᑦ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᓪᓕᖅᑳᕈᒪᔪᖓ ᐊᐱᖅᓱᕐᓂᐊᕋᒪ. ᓂᓪᓕᐅᑎᖃᕈᒪᓪᓗᖓ 

ᑕᐃᒃᑯᐊ ᐃᓄᐃᑦ ᐃᓗᕕᖃᕐᕕᕕᓂᖏᑦ ᑕᐅᕙᓂ ᐱᑕᖅᑕᐃᓕᕕᐅᑉ ᑕᓯᐊᓂ ᑕᐅᓇᓂ ᐅᐊᓐᓇᖓᓃᑦᑐᑦ, 

ᓄᓇᑦᑎᐊᕐᒥᐅᓪᓗ ᑭᒡᓕᖁᑎᐊᓃᑦᑐᑦ. ᐃᓱᒫᓘᑎᖃᕐᒪᑕ ᑕᐃᒃᑯᓂᖓ ᐃᑦᑕᕐᓂᓴᕐᓂᒃ ᐃᓗᕕᖃᕐᕕᕕᓂᑐᖃᕐᒪᑕ 

ᑕᐅᕙᓂ, ᐸᕐᔭᓪᓗᒃᓯᒪᖕᒪᑕ ᓄᓇᑦᑎᐊ ᓄᓇᖁᑖᓄᑦ.  

 

ᖃᐅᔨᒪᒐᔅᓯ ᑖᒃᑯᐊ ᑕᐅᕙᓂ ᐅᔭᕋᒃᓴᖅᓯᐅᕐᒪᑕ, ᐃᓱᒪᑐᐃᓐᓇᖅᑐᖓ ᐃᒻᒪᖄ, ᑖᓐᓇ ᕿᒥᕐᕈᓇᒃᓴᑕᐅᔪᓐᓇᕐᒪᖔᖅ 

ᖃᐅᔨᒋᐊᖅᑕᐅᔪᓐᓇᕐᒪᖔᖅ. 

 

ᐊᐱᖅᑯᑎᒐᓕ, ᐊᐱᖅᑯᑎᒐ ᒪᐃ 2021-ᖑᑎᓪᓗᒍ ᐱᓕᕆᕕᓯ ᑐᓂᓯᓚᐅᖅᓯᒪᖕᒪᑕ ᒪᓕᒐᒃᓴᓄᑦ ᐋᖅᑭᒋᐊᕈᑎᒃᓴᓄᑦ 

ᑕᐃᒃᑯᐊ ᐱᑐᖃᐃᑦ ᒪᓕᒐᕐᔪᐊᖏᓐᓄᑦ. ᑭᓯᐊᓂᓕ, ᑕᐃᒃᑯᐊ ᒥᓂᔅᑕᐅᓚᐅᖅᓯᒪᔪᖅ ᓄᕙᕐᔪᐊᕐᓇ-19 ᐱᔾᔪᑎᖏᓪᓗᒍ 

ᑐᓴᕋᓱᐊᕐᓂᖅ ᑭᖑᕙᖅᑎᑕᐅᓐᓂᕐᒪᑦ.  

 

ᐱᓕᕆᕕᓯᓕ ᑖᓐᓇ ᓯᕗᒧᐊᒍᓐᓇᖅᓯᓚᐅᖏᒻᒪᑕ ᒪᓕᒐᒃᓴᒧᑦ. ᖃᖓᓕ ᒪᓕᒐᒃᓴᖅ ᑖᓐᓇ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓂᐊᕐᒪᑦ? ᖁᐊᓇᖅᑯᑎᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᑲᑎᒪᔨ. ᓂᓪᓕᐅᑎᒋᖅᑳᕐᓗᒍ, 

ᑖᒃᑯᐊ ᐅᖃᖃᑎᒋᔪᓐᓇᕐᓂᐊᖅᑕᕗᑦ ᐱᓕᕆᖃᑎᒋᔭᕗᑦ ᑐᓐᖓᕕᒃᑯᑦ ᑎᒥᖁᑎᒋᔭᖓ ᐊᒻᒪᓗᑦᑕᐅᖅ ᕿᑎᕐᒥᐅᑉ 

ᐃᓄᐃᑦ ᑲᑐᔾᔨᖃᑎᒌᖏᑦ ᒪᓕᒐᓕᐅᖅᑎᐅᑉ ᓴᖅᑭᑕᖓ ᐱᔾᔪᑎᖏᓪᓗᒍ.  

 

ᑭᓯᐊᓂᓕ, ᑎᑎᖃᖅᓯᒪᔪᖅᑎᒍᑦ ᐊᐅᓪᓚᖅᑎᑕᐅᔪᓐᓇᕐᓂᐊᖅᑐᑦ ᑕᐃᒃᑯᐊ, ᑎᑎᕋᖅᑕᕗᑦ ᑕᐃᓐᓇ. 

ᐅᖃᖅᑳᕈᒪᕋᑖᕋᒃᑯ ᑖᓐᓇ ᐱᔾᔪᑎᒋᓪᓗᒍ ᐱᑐᖃᐃᑦ ᒪᓕᒐᕐᔪᐊᖏᑦ ᐃᓕᖅᑯᓯᓕᕆᔨᒃᑯᑦ ᑖᒃᑯᐊ. ᑐᓴᕋᓱᐊᕐᓂᖃᖅᑐᑦ 

ᐃᓄᐃᑦ ᐸᐸᑦᑎᔭᖏᓐᓂᒃ ᐃᑦᑕᕐᓂᓴᓕᕆᔨᖏᓐᓂᒃ ᐋᖅᑭᒋᐊᕈᑎ ᐱᔾᔪᑎᒋᓪᓗᒍ ᒪᓕᒐᒃᓴᒧᑦ ᐋᖅᑭᒋᐊᕈᑕᐅᔪᒪᔪᖅ. 

ᐃᓄᐃᑦ ᐸᐸᑦᑎᔩᑦ ᑲᑎᒪᔨᖏᑦ ᐃᓱᒫᓘᑎᒥᓐᓂᒃ ᓴᖅᑭᑦᑎᓚᐅᕐᒪᑕ ᐅᓄᕐᓂᖅᓴᒃᑲᓐᓂᕐᓂᒃ ᑐᓴᒐᒃᓴᓂᒃ ᐱᔪᒪᓪᓗᑎᒃ 

ᐋᖅᑭᒋᐊᖅᑕᐅᖁᔭᐅᔪᑦ ᐃᓪᓗᒋᑦ.  

 

ᑭᓯᐊᓂ ᐅᖃᖃᑎᒋᔭᐅᒃᑲᓐᓂᕆᐊᖃᕐᓂᐊᖅᑐᖅ ᐃᓄᐃᑦ ᐸᐸᑦᑎᔩᑦ ᑲᑎᒪᔨᑦ ᑕᐃᒃᑯᐊ ᐃᑦᑕᕐᓂᓴᕐᓂᒃ. 

ᓴᖅᑭᑦᑎᓕᓛᕐᒪᑕ ᐊᖅᑭᒋᐊᕈᑎᒃᓴᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓗᕕᑐᖃᐃᑦ ᐱᔾᔪᑎᒋᓪᓗᒋᑦ ᐃᑲᔪᕈᓐᓇᖅᑐᖓ 

ᐃᑲᔪᕈᓐᓇᕐᒥᔪᑦᑕᐅᖅ ᐃᓐᓇᑐᖃᕐᓂᒃ ᓴᖅᑭᑕᐅᓚᐅᕐᒪᑦ ᑖᒃᑯᐊ, ᑕᐅᕙᓐᓇ ᐱᓪᓗᒍ. 

 

ᐊᐱᖅᑯᑎᒋᓂᐊᓕᕐᒥᔭᕋ, ᐃᓄᐃᓐᓇᖅᑐᐃᑦ ᐅᖃᐅᓯᖓᓐᓂᒃ ᐱᓕᕆᕕᓯ 2024-2026-ᒥ ᐸᕐᓇᐅᑎᖏᑦ ᐅᖃᓚᐅᕐᒪᑕ 

ᐱᓕᕆᕕᐅᔪᖅ ᓇᓗᓇᐃᖅᓯᓯᒪᒻᒪᑕ ᐱᓕᕆᕖᑦ ᐋᖅᑭᔅᓱᖅᑕᐅᔭᕆᐊᖃᕐᖓ ᐃᓄᐃᓐᓇᖅᑐᓐ 

ᐆᒻᒪᖅᑎᑕᐅᒃᑲᓐᓂᕋᓱᓐᓂᖓᓄᑦ. ᐱᓕᕆᕕᒃ ᒫᓐᓇ ᐃᖅᑲᓇᐃᔭᖅᑐᖅ ᕿᒥᕐᕈᓇᒃᑕᐅᔪᖅ ᐃᖅᑲᓇᐃᔮᑦ 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓱᓕᕆᔨᐅᔭᕆᐊᖃᖏᓐᓂᖏ ᓄᑖᖑᓪᓗᑎᒡᓗ, ᐃᓄᐃᓐᓇᖅᑐᓐ ᐅᖃᐅᓯᖏᓐᓄᑦ ᐆᒻᒪᖅᑎᕆᒃᑲᓐᓂᕐᒧᑦ 

ᐃᖅᑲᓇᐃᔭᒐᒃᓴᖏᑦ. 

 

ᑖᒃᑯᐊ ᑖᒃᑯᓄᖓ ᑐᓂᔭᐅᖃᓪᓗᒋᑦ ᕿᒥᕐᕈᓇᒃᑕᐅᓂᐊᕐᒪᑕ. ᖃᓄᐃᓕᖓᓕᖅᐸ ᖃᖓᓗ ᐃᖅᑲᓇᐃᖅᑕᐅᓂᐊᖅᐸ 

ᑕᒪᑐᒧᖓ ᐱᓕᕆᓗᑎᒃ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅ, ᑲᑎᒪᔨ ᐊᐱᕆᖕᒪᑦ. ᐱᓕᕆᕕᖓ 

ᐃᓕᖅᑯᓯᓕᕆᔨᒃᑯᓐᓄᑦ. ᒫᓐᓇᐅᔪᖅ ᐅᖃᖅᑭᔪᖅ ᑕᒪᒃᑯᓂᖓ ᕿᒥᕐᕈᓇᒃᑕᐅᔪᓂᒃ ᒪᓕᒐᕐᔪᐊᕐᒥᒃ ᓄᓇᕗᑦ 

ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖏᓐᓄᑦ ᕿᒥᕐᕈᓇᒃᑐᑦ.  

 

ᕿᒥᕐᕈᓇᒃᑐᑦ ᖃᔅᓯᓂᒃ ᐊᑐᓕᖁᔭᓕᐅᖅᓯᒪᒻᒪᖔᑕ ᐊᑐᓕᖁᔭᓕᐅᖅᓯᒪᒻᒪᖔᑕ ᐋᖅᑭᒋᐊᕈᑎᒃᓴᕆᓂᐊᖅᑕᖏᓐᓂᒃ 

ᑖᒃᑯᓱᒥᖓ. ᑲᔪᓯᔪᒃᑯᓪᓗ ᐱᓕᕆᔭᐅᓪᓗᓂ ᑭᓯᐊᓂ ᐃᖅᑲᓇᐃᔭᖅᑐᒍᑦ ᐃᔨᒋᓂᖅᓴᐅᖁᓪᓗᑕ ᐃᓄᐃᓐᓇᖅᑐᑦ 

ᐃᓄᒃᑎᑑᓕᕆᓂᕐᒥᒃ ᐆᒻᒪᖅᑎᑕᐅᕚᓪᓕᕈᑎᒃᓴᖓᓂᒃ ᐃᓄᐃᓐᓇᖅᑐᓐ ᐅᖃᐅᓯᖏᓐᓂᒃ ᒫᓐᓇ ᓴᓇᖔᕐᓂᐊᓕᖅᑐᑦ 

ᐱᓕᕆᕕᖏᒻᒥᑦ ᐃᖅᑲᓇᐃᔭᖅᑐᑦ ᖁᕐᓗᖅᑑᑦ ᑎᑎᕋᕐᕕᐊᓂ. ᖁᔭᓐᓇᒦᒃ, ᐃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᒃᑯᓐᓂᕐᒥᒃ ᐊᐱᖅᑯᑎᒃᓴᖃᖅᑐᖓ. ᖁᔭᓐᓇᒦᒡᓗ 

ᑖᒃᑯᓱᒧᖓ ᑭᐅᔭᕐᓄᑦ. ᑭᓱᓂᒃ ᐊᐅᓚᔾᔭᐃᒋᐊᖅᓯᒪᕕᓯ ᐱᓕᕆᕕᓯ ᐆᒻᒪᖅᑕᐅᒃᑯᓐᓂᖁᓪᓗᒋᑦ ᐃᓄᐃᓐᓇᖅᑐᓐ 

ᐅᖃᐅᓯᖓ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᒃ ᐃᒃᓯᕙᐅᑕᖅ. (ᑐᓵᔨᒃᑯᑦ) ᑖᓐᓇ ᐊᐱᖅᑯᑎᒐ ᑭᖑᓪᓕᖅᐹᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᑲᑎᒪᔨ ᐊᐱᕆᖕᒪᑦ. ᑖᒃᑯᐊ 

ᑐᓂᕐᕈᑎᒃᓴᐃᑦ ᑮᓇᐅᔭᑦ ᐱᓪᓗᒋᑦ ᐃᓗᓕᖏᑦ ᑮᓇᐅᔭᐃᑦ ᐅᖃᐅᓯᓕᕆᔨᔾᔪᑎᒃᓴᐃᑦ ᐅᓄᑲᓪᓚᒃᑐᑦ ᐊᑐᖅᑕᐅᒐᓱᒃᑐᑦ. 

ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑮᓇᐅᔭᖃᖅᑎᑕᐅᖃᑦᑕᖅᑐᑦ ᐃᓄᐃᓐᓇᖅᑐᓐ ᐆᒻᒪᖅᑎᑕᐅᓇᓱᖕᓂᖓ. ᐅᖃᐅᓯᖓ 

ᒫᓐᓇᐅᔪᖅ ᑖᒃᑯᐊ $1-ᒥᓕᐊᓐ ᐅᖓᑖᓂ ᐃᓄᐃᓐᓇᖅᑐᓐ ᐊᑐᒐᒃᓴᓂᒃ ᐃᖅᑲᓇᐃᔭᕈᑎᒃᓴᖅᑕᖃᖅᑐᖅ. ᖁᔭᓐᓇᒦᒃ, 

ᐃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᒡᓗᒍ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ ᐃᖅᑲᓇᐃᔭᖅᑏᑦ. ᒪᒃᐱᒐᖅ 89-ᒥ 

ᑖᒃᑯᓇᓂ ᐸᕐᓇᐅᑎᔅᓯᖕᓂ. ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑮᓇᔭᐅᖅᑐᕈᑎᒃᓴᖏᓐᓄᑦ 

ᐱᓕᕆᕝᕕᖓᓄᑦ. ᐱᔾᔪᑎᒋᓪᓗᒍ ᑕᐃᒃᑯᐊ ᐅᖃᐅᓰᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ. ᑖᓐᓇ ᐱᓕᕆᕕᓯ ᕿᒥᕐᕈᓇᒃᐹᑦ? 

ᐱᖃᓯᐅᔾᔨᓯᒪᓂᖅ ᐊᔾᔨᒌᓐᖏᑦᑐᓂᒃ ᐅᖃᐅᓯᖃᑎᒌᓐᖏᐊᕐᔪᒃᑐᑦ ᑕᒪᒃᑯᐊ ᓴᐳᒻᒥᐅᓯᖅᑕᐅᖁᓪᓗᒍ. ᖃᓄᑭᐊᖅ 

ᑕᐃᔭᐅᒻᒪᖔᑦ ᓇᓗᓪᓗᖓ, ᑭᓯᐊᓂ ᓯᕗᓂᒃᓴᑦᑎᓐᓂ ᖃᐅᔨᒪᓂᐊᕐᒪᑕ ᐅᖃᖅᑐᖃᖅᐸᑦ ᑕᐃᒪᓐᓇ ᐅᖃᖅᐸᑕ 

ᓱᖅᑯᐃᖅᓯᒐᔭᖅᑐᑦ ᑕᒪᒃᑯᐊ ᑐᖃᕐᒪᖔᑦ. ᑖᓐᓇ ᑕᐃᒪᐃᑦᑐᓂᒃ ᐊᔾᔨᒌᓐᖏᑦᑐᓂᒃ ᐅᖃᐅᓯᕐᓂᒃ ᑕᐃᒎᓯᓕᐅᕐᒪᖔᑕ 

ᐅᖃᐅᓯᖃᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᑖᒃᑯᐊ ᒫᓐᓇᐅᔪᖅ 

ᐃᖅᑲᓇᐃᔭᖅᑎᖏᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᔾᔨᒌᓕᖅᑎᒃᑎᓇᓱᒃᑐᑦ ᐃᓄᐃᑦ ᐅᖃᐅᓯᖏᓐᓂᒃ 

ᑭᓯᐊᓂᓕ ᑕᒪᒃᑯᑎᒎᓇᖅ ᑮᓇᐅᔭᖅᑐᕈᑎᒃᓴᑎᒍᑦ ᑐᓂᕐᕈᑎᒃᓴᒃᑯᑦ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᑦ ᑎᒥᐅᔪᑦ ᑕᒪᒃᑯᐊ 

ᐃᖅᑲᓇᐃᔭᕈᒪᖕᒥᔪᑦ ᑕᒪᑐᒥᖓ ᑐᒃᓯᕋᐅᑎᑎᒍᑦ ᑮᓇᐅᔭᖅᑖᕋᓱᒍᓐᓇᕐᒥᔪᖅ ᐱᓕᕆᐊᖃᕐᓗᑎᒃ. ᑕᐃᒪᓐᓇ 

ᐊᔾᔨᒌᓐᖏᑦᑐᓄᑦ ᐅᖃᐅᓯᖃᑎᒌᓐᖏᐊᕐᔪᒃᑐᓄᑦ ᐊᑐᖅᑕᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐱᓕᕆᕕᓯ ᑖᓐᓇ ᖃᓄᖅ ᑐᓴᐅᒪᑎᒃᑎᕙᑦ? 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ ᑎᒥᐅᔪᓄᑦ ᓄᓇᓕᖕᓄᑦ ᑕᒪᒃᑯᓂᖓ ᐅᖃᐅᑎᓗᒋᑦ ᑮᓇᐅᔭᐃᑦ 

ᐊᑐᐃᓐᓇᐅᓂᖏᓐᓂᒃ? ᐊᔾᔨᒌᓐᖏᑦᑐᓂᒃ ᐱᓕᕆᔾᔪᑎᒃᓴᐅᓂᐊᖅᑐᓄᑦ. ᑕᐃᒪᓐᓇ ᐱᔪᖃᕈᒪᓐᓂᖅᐸᑦ, ᖃᓄᕐᓕ 

ᑐᓴᐅᒪᑎᒃᑎᕕᓯ ᑕᒪᑐᒪᑉ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᑖᓐᓇ 

ᐱᔾᔪᑎᒋᓪᓗᒍ ᐃᓕᖅᑯᓯᓕᕆᔨᒃᑯᑦ ᑖᒃᑯᐊ ᐅᓄᑲᓪᓚᒃᑐᓂᒃ ᑐᓴᐅᒪᑎᒃᑎᔾᔪᑎᒃᓴᓂᒃ ᓴᖅᑭᔮᖅᑎᒃᑎᖃᑦᑕᖅᑐᑦ 

ᑮᓇᐅᔭᖅᑖᕈᑎᒃᓴᓂᒃ ᑐᓂᕐᕈᑎᒃᓴᐃᑦ ᐊᑐᐃᓐᓇᐅᓂᖏᓐᓂᒃ. ᕼᐊᒻᓚᒃᑯᓐᓄᓪᓗ ᑐᓴᖅᑎᒃᑎᖃᑦᑕᖅᑐᒍᑦ ᐊᒻᒪᓗ 

ᐃᖅᑲᓇᐃᔭᖃᑎᒋᖃᑦᑕᖅᑐᒍᑦ ᒐᕙᒪᓕᕆᔨᒃᑯᑦ ᑐᖅᑲᖅᑕᕐᕕᖕᒥ ᐃᖅᑲᓇᐃᔭᖅᑎᖁᑎᒋᔭᖏᓐᓄᑦ.  

 

ᑮᓇᐅᔭᖅᑐᕈᑎᒃᓴᓂᒃ ᑐᓂᕐᕈᑎᒃᓴᓂᒃ ᑐᒃᓯᕋᖅᑕᐅᔪᓐᓇᖅᑐᓂᒃ ᐱᑕᖃᖅᑐᓂᒃ ᐊᒻᒪᓗᑦᑕᐅᖅ ᑲᔪᖏᖅᓴᐅᑎᓂᒃ 

ᓴᖅᑭᔮᖅᑎᒃᑎᖃᑦᑕᖅᑐᑦ ᑐᓴᐅᒪᔾᔪᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᖃᕈᓐᓂᕋᒪ. (ᑐᓵᔨᑎᒎᓕᖅᑐᖅ) ᓇᐃᓈᖅᓯᒪᓪᓗᒍ ᐃᓕᖅᑯᓯᓕᕆᔨᒃᑯᑦ 

ᐊᖓᔪᖅᑳᖃᕐᕕᐊ, $4,998,000. ᐊᖏᖅᐱᓯᐅᒃ? ᐊᖏᖅᑐᑦ. ᐊᑏ, F-5-ᒧᐊᕐᓗᓯ. ᐃᓕᖅᑯᓯᓕᕆᔨᒃᑯᑦ 

ᓇᐃᓈᖅᓯᒪᔪᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᓚᐅᓐᖏᓐᓂᓐᓂ, ᑎᑎᕋᖅᓯᒪᓂᖓ ᐃᓄᐃᑦ 3 ᐃᓄᐃᑦ 

ᐅᖃᐅᓯᖏᓐᓂᒃ ᐃᓗᐃᓐᓇᖏᑦ ᑎᒥᓕᒫᑦᑎᐊᓂᒃ ᓄᓇᕗᒻᒥ ᐊᐅᓚᔪᓂᒃ ᒪᓕᒐᖃᕐᒪᑕ ᑐᓂᓯᖃᑦᑕᖁᓪᓗᒋᑦ 

ᐱᔨᔅᓯᕈᑎᔅᓴᖏᓐᓂᒃ ᑕᖅᑲᒃᑯᓂᖓ ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓗᑎᒃ.  

 

ᑮᓇᐅᔭᖃᖅᑎᒃᑎᓚᐅᖅᓯᒪᖕᒪᑕ ᐱᓕᕆᕕᐅᔪᑦ ᑕᒪᒃᑯᐊ ᓇᖕᒥᓂᖃᖅᑐᓪᓗ ᒪᓕᒋᐊᖃᕐᓗᒋᑦ 15-ᖓᓂᒃ 

ᐃᓕᓴᕆᔭᐅᓯᒪᔪᖅ ᐅᖃᐅᓯᖅ ᒪᓕᒐᕐᔪᐊᖓᓂᒃ ᐊᒻᒪᓗᑦᑕᐅᖅ ᑎᑎᕋᖅᓯᒪᔪᖅ 27 ᑖᒃᑯᐊ ᒥᓂᔅᑕ ᐅᖃᐅᓯᓕᕆᓂᕐᒧᑦ 

ᑐᓂᓯᖃᑦᑕᖁᓪᓗᒍ ᐅᓂᒃᑳᓂᒃ ᐅᓂᒃᑳᖅᓯᒪᓗᑎᒃ ᖃᓄᖅ ᒐᕙᒪᒃᑯᑦ ᑎᒥᖁᑎᒋᔭᖏᓪᓗ ᐊᖑᒻᒪᑎᒐᓗᐊᕐᒪᖔᑕ 

ᑕᒪᒃᑯᓂᖓ ᒪᓕᒐᕐᔪᐊᓂᒃ ᐅᖃᐅᓯᕐᓂᒃ ᐊᒻᒪᓗᑦᑕᐅᖅ ᐊᐱᖅᓲᑎᒃᓴᓄᐊᕈᒪᓕᖅᐳᖓ ᐱᓕᕆᕕᓯ ᐆᑦᑑᑎᓕᐊᖏᑦ 

2024.  

 

ᐱᓕᕆᕝᕕᔅᓯᓐᓂᒃ 2024-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᖕᒪᑕ $5.788 ᒥᓕᐊᓐᓂᒃ 

ᑮᓇᐅᔭᓂᒡᒎᖅ ᓴᓂᕐᕙᐃᓯᒪᖕᒪᑕ ᐅᖃᐅᓯᓕᕆᓂᕐᒧᑦ ᐊᑐᓕᖅᑎᑕᐅᔾᔪᑎᒃᓴᖏᑦᑕ ᑮᓇᐅᔭᓂᖏᓐᓂᒃ. 2024-2025-ᒥ 

ᖃᓄᐃᑦᑐᓂᒃ ᓄᑖᓂᒃ ᐱᒋᐊᖅᑎᒃᑎᓂᐊᖅᐲᑦ ᑖᒃᑯᐊ ᑮᓇᐅᔭᑦ ᐊᑐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᐅᖃᐅᓯᓕᕆᓂᕐᒧᑦ ᒪᓕᒐᕐᔪᐊᖅ ᐅᐊᑦᑎᐊᕈᐊᐃ. ᑕᐃᒃᑯᐊ ᐱᔨᑦᑎᕈᓘᔭᖃᑦᑕᕋᑦᑕ ᒐᕙᒪᒃᑯᑦ 

ᐱᓕᕆᕝᕕᖁᑎᖏᓐᓂᒃ ᑖᒃᑯᐊ ᑮᓇᐅᔭᑦ ᐊᑐᖅᖢᒋᑦ. ᐊᒻᒪᓗ ᑕᐃᒃᑯᐊ ᐱᒋᐊᖅᑎᑕᐅᔪᓕᒫᑦ ᑕᑯᓐᓇᕐᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ, ᐃᓄᐃᑦ ᐅᖃᐅᓯᖏᓐᓄᑦ ᑐᕌᖓᔪᑦ 

ᓄᑖᓐᖑᕆᐊᖅᑎᑕᐅᓂᖏᑦ. ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐃᓄᐃᑦ ᐅᖃᐅᓯᖏᖕᓂᒃ 

ᐃᓕᓐᓂᐊᖅᑎᒃᑎᖃᑦᑕᖅᖢᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ. 

 

ᐊᒻᒪᓗ ᑮᓇᐅᔭᖅᑎᒍᑦ ᐃᑲᔫᑏᑦ ᐃᓄᒃᑎᑑᕈᓐᓇᖅᑎᓪᓗᒋᑦ ᐱᔨᑦᑎᕈᑎᓂᒃ ᓴᖅᑭᔮᖅᑎᒃᑎᖃᑦᑕᖅᑐᒍᑦ 

ᐱᓕᕆᔨᒃᑯᓐᓄᑦ ᑐᓵᔨᖃᕈᓐᓇᕐᓂᐊᕐᒪᑕ. ᒪᓕᒐᕐᓂᐊᖅᑏᑦ ᐃᓄᒃᑎᑑᓕᖅᑎᑕᐅᓂᖏᑦ ᐃᓄᐃᑦ ᐅᖃᐅᓯᖏᑦ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᑲᔪᖃᑦᑕᖅᑕᕗᑦ ᐅᖃᐅᓯᖅᑕᓂᒃ ᓄᐊᑦᑎᓪᓗᑕ. ᐃᓕᓐᓂᐊᖅᑎᒃᑎᖃᑦᑕᖅᖢᑕᓗ 

ᐊᒻᒪᓗ ᒐᕙᒪᓕᕆᔨᒃᑯᑦ ᐃᓄᒃᑎᑐᑦ ᐃᓕᓐᓂᐊᖅᑎᓪᓗᒋᑦ ᐃᒡᓗᓕᕆᓂᕐᒧᑦ ᐃᑲᔪᖅᓲᑏᑦ ᐃᓄᒃᑑᖓᓪᓗᑎᒃ. 

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᑕᖅᑲᒃᑯᓄᖓ ᐱᔨᑦᑎᖅᑏᑦ ᐃᓄᒃᑐᑦ ᐃᓄᐃᑦ ᐅᖃᐅᓯᖓᖕᓂᒃ ᐊᑐᖅᖢᑕ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐅᑎᖅᑎᒋᐊᑐᓐᖏᑦᑐᓂᒃ 

ᑮᓇᐅᔭᖃᖅᑎᒃᑎᖃᑦᑕᖅᖢᑕ. 

 

ᐅᖃᐅᓰᑦ ᐆᒻᒪᖅᑎᑕᐅᒃᑲᓐᓂᕐᓂᖏᑦ ᐳᓚᕋᖅᑐᓕᕆᔨᒃᑯᓪᓗ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖅᖢᑎᒃ 

ᓂᐱᓕᐅᖅᑕᐅᕙᓪᓕᐊᔪᑦ ᐊᒻᒪᓗ ᐱᒋᐊᕈᑎᒃᓴᐃᑦ ᓈᓚᐅᑎᒃᑰᕈᑏᑦ ᐊᒻᒪᓗ ᐊᐅᓚᑦᓯᓂᖅ. ᒪᒥᐊᓇᖅ, ᑕᑭᔫᓈᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᐊᐱᖅᑯᑎᒋᓂᐊᖅᑕᓐᓄᑦ. ᐱᓕᕆᕕᓯ 

ᓯᕗᓪᓕᖅᐹᖅᓯᐅᑏᑦ 2024-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᕗᑦ ᓯᕗᓪᓕᐅᔾᔨᓯᒪᔪᒍᑦ 2022-

2023-ᒥ ᒐᕙᒪᒃᑯᑦ ᐃᑲᔪᐃᓐᓇᕐᓗᒋᑦ ᓱᑲᓐᓂᖅᓴᒃᑯᑦ ᓴᓇᔭᐅᕙᓪᓕᐊᔪᓐᓇᕐᓂᐊᕐᒪᑕ ᐃᓕᓐᓂᐊᓕᓵᖅᑐᓄᑦ 

ᖁᑦᑎᓐᓂᓖᑦ 12-ᒧᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓗᑎᒃ ᐃᓕᓐᓂᐊᕈᑎᒃᓴᐃᑦ ᓄᓇᕗᒻᒧᓪᓗ ᑐᕌᖓᔪᑦ. ᐊᒻᒪᓗ 

ᐃᓕᓐᓂᐊᓕᓵᖅᑐᒥᒃ 12-ᒧᑦ, ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ.  

 

ᖃᓄᐃᑦᑐᓂᒃ ᐱᒋᐊᖅᑎᒃᑎᓯᒪᕙᑦ ᐱᓕᕆᕕᓯ ᑖᓐᓇ ᑐᕌᒐᓕᐊᕆᔭᐅᓯᒪᔪᖅ ᑎᑭᐅᔾᔭᐅᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᓕᒃ 10 ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᕐᔪᐊᖅᑎᒍᑦ ᐊᑐᐃᓐᓇᕈᐃᓯᒪᔪᒍᑦ ᑕᒪᒃᑯᓂᖓ ᓴᓇᖅᑯᑎᒃᓴᓂᒃ ᐃᓐᓇᕐᓄᑦ 

ᑐᕌᖓᔪᓂᒃ. ᑖᓐᓇᓗ ᓯᕗᓪᓕᐅᔾᔭᐅᓯᒪᓗᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑖᒃᑯᓄᖓ ᐱᖓᓱᓄᑦ 

ᐃᓚᒋᔭᐅᔪᓐᓇᕐᓂᐊᕐᒪᑦ. 

 

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᓐᓂᒃᑰᖃᑎᒌᖃᑦᑕᖅᑕᕗᑦ ᓯᓚᑦᑐᖅᓴᕐᕕᒃᑯᓪᓗ. ᑕᐃᒫᒃ ᐅᖃᖅᑲᐅᒐᑦᑕ 

ᐊᑐᖅᖢᒍ ᑕᐃᒃᑯᐊ ᑮᓇᐅᔭᐃᑦ ᑕᒪᒃᑯᓄᖓ ᓇᓗᓇᐃᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖑᓪᓗᒍ F-6-ᒧᐊᕋᓱᓐᓂᒃᑎᓐᓂ. ᐅᖃᐅᓯᕗᑦ 

2.0 ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᔫᓂ 14, 2018-ᒥ, ᑖᒃᑯᐊ ᑎᑎᖅᑲᑦ ᑕᓪᓕᒪᓄᑦ ᐊᕐᕌᒍᓄᑦ 

ᑐᑭᒧᐊᕈᑕᐅᕗᑦ. ᐊᑕᐅᓯᐅᓐᖏᑦᑐᓂᒡᓗ ᓇᓗᓇᐃᖅᓯᓯᒪᓪᓗᑎᒃ ᑭᓱᑦ ᓴᖅᑭᑦᑕᕆᐊᖃᕐᓂᐊᕐᒪᖔᑦ 

ᓯᕗᓪᓕᐅᔾᔭᐅᓯᒪᔪᓪᓗ ᓴᖅᑭᔮᒃᑲᓐᓂᖁᓪᓗᒋᑦ ᐆᒻᒪᒃᑲᓐᓂᖁᓪᓗᒍᓗ ᐃᓄᐃᑦ ᐅᖃᐅᓯᖏᑦ ᓄᓇᕗᒻᒥ. 

 

ᐅᖃᐅᓯᕗᑦ 2.0 ᑐᑭᒧᐊᕈᑎᖏᑦ ᐃᓱᓕᓚᐅᖅᑐᑦ. ᑕᐃᒪᐃᒃᑲᓗᐊᖅᑎᓪᓗᒍ 2024-2026 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑏᑦ ᐅᖃᖅᓯᒪᕗᑦ ᑖᒃᑯᐊ ᑕᓪᓕᒪᓄᑦ ᐊᕐᕌᒍᒧᑦ ᐸᕐᓇᐅᑏᑦ ᓄᖅᑲᖅᑎᑕᐅᓚᐅᖅᓯᒪᖕᒪᑦ. ᓇᓗᓇᐃᖅᓯᓚᐅᕐᒪᑕ 

ᐅᖃᐅᓯᕗᑦ 2.0 ᐅᓪᓗᒥᓯᐅᑎᓂᒃ ᓱᓕᔪᓂᒃ ᓯᕗᓪᓕᐅᔾᔭᓂᒃ ᑐᕌᒋᔭᓂᒡᓗ. ᑖᓐᓇ ᐅᖃᐅᓯᕗᑦ 2.0 

ᐅᖓᕙᕆᐊᖅᑕᐅᓯᒪᓕᖅᑐᖅ ᓄᑖᓐᖑᕆᐊᖅᑎᑕᐅᓂᐊᕐᓗᓂᓗ 2024-2025-ᒥ. 

 

ᐅᓇ ᐊᐱᖅᑯᑎᒐ ᐱᓕᕆᕕᓯ ᖃᓄᐃᑦᑐᓂᒃ ᐊᐅᓚᔾᔭᐃᔾᔪᑎᓂᒃ ᓇᓗᓇᐃᖅᓯᓚᐅᖅᐸᑦ ᐅᖃᐅᓯᕗᑦ 2.0 

ᑐᕌᒐᓕᐊᕆᔭᐅᓚᐅᖅᑐᑦ ᑲᔪᓯᒋᐊᖁᓪᓗᒋᑦ 2024-2025 ᑐᖔᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᖑᓪᓗᒍ, ᒥᓂᔅᑕ ᒍᕌᔅ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᓗᒍᓗ ᑖᓐᓇ ᒪᓕᒐᓕᐅᖅᑎ 

ᐊᐱᕆᖕᒪᑦ. ᑕᐃᒃᑯᐊ ᐊᑐᓕᖅᑎᑕᐅᓂᖏᓐᓄᑦ ᐸᕐᓇᐅᑏᑦ ᐊᒻᒪᓗ ᑕᑯᓐᓇᓐᖑᐊᖅᑕᕗᑦ ᐊᒥᖅᑳᖅᑕᕗᑦ ᑖᒃᑯᓄᖓ 

ᒪᓕᒐᕐᔪᐊᓄᑦ. ᐅᖃᐅᓯᕗᑦ 2.0 ᐊᑐᓕᖅᑎᑕᐅᓂᐊᕐᓂᖏᖕᓄᑦ ᐸᕐᓇᐅᑎᖏᑦ ᒐᕙᒪᒃᑯᓐᓂ ᐊᒻᒪᓗ ᑖᒃᑯᐊ ᐸᕐᓇᐅᑏᑦ 

ᐅᖃᐅᓯᓕᕆᓂᕐᒧᑦ ᒪᓕᒐᕐᔪᐊᓂᒃ ᒪᓕᑦᑐᑦ.  

 

ᐅᑭᐅᖅᓯᐅᕐᒥᒃ ᑲᑎᒪᑎᓪᓗᑕ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᐊᑐᓕᖁᔭᕐᓂᒃ ᓴᖅᑭᑦᑎᓂᐊᖅᑐᑦ ᒪᓕᒐᖅᑎᒍᑦ 

ᕿᒥᕐᕈᓇᒃᑕᐅᔭᕆᐊᖃᕐᓂᖏᑦᑕ ᒥᒃᓵᓄᑦ ᐊᒃᑑᕝᕙᐅᓚᐅᖅᖢᓂ. ᐅᖃᐅᓯᕗᑦ 2.0 ᓱᓕ ᐊᑐᖅᑕᐅᔪᖅ. ᐊᒻᒪᓗ 

ᐅᖃᐅᓯᓕᕆᓂᕐᒧᑦ ᐊᑐᓕᖅᑎᒃᑎᓂᕐᒧᑦ ᐊᑐᐃᓐᓇᕐᓂᐊᖅᑐᖅ. ᑕᐃᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᕐᔪᐊᖅ 

ᑕᐃᓐᓇᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑐᐊᕐᒥᒃ ᐊᐱᖅᑯᑎᒃᓴᖃᖅᖢᖓ. ᑖᒃᑯᐊ ᒪᑐᐃᖅᓯᔾᔪᑎᓂᒃ 

ᑐᒡᓕᐊ ᐊᒡᒍᖅᑐᖅᓯᒪᔪᖅ, ᑖᒃᑯᐊ ᓯᕗᓪᓕᖅᐹᖅᓯᐅᑎᓂᒃ ᓴᖅᑭᑦᑎᕙᓪᓕᐊᖕᒪᑦ ᐃᓕᓐᓂᐊᕈᑎᒃᓴᑦ ᑐᑭᒧᐊᕈᑎᖏᑦ 

ᐊᒻᒪᓗ ᑮᓇᐅᔭᓕᕆᓐᓇᐅᑉ ᐊᕐᕋᒍᐊ ᐃᓱᓕᓚᐅᖅᑎᓐᓇᒍ ᕿᒥᕐᕈᓇᒃᑕᐅᔪᓐᓇᖅᓯᓂᐊᖅᖢᓂ. ᑭᒃᑯᑦ ᑕᐃᒃᑯᐊ 

ᐊᒃᑐᖅᑕᐅᓂᖅᐹᖑᓂᐊᕐᓂᕋᖅᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᒐᕙᒪᒃᑯᑦ ᐱᓕᕆᕝᕕᓕᒫᖏᑦ ᐊᒃᑐᖅᑕᐅᔪᑦ ᓄᓇᕗᑦ ᑐᓐᖓᕕᒃᑯᓪᓗ ᐱᔭᕇᖅᑕᕐᕕᒃᓴᖓᓗ 2024-2025-ᒧᑦ 

ᐋᖅᑭᒃᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᒃᑲᓐᓂᖁᓪᓗᒍ ᕿᒥᕐᕈᔭᐅᓂᐊᖅᑑᖅ ᐊᕐᕌᒍᓪᓗᐊᖅ 

ᐊᒡᒋᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᕿᒥᕐᕈᓇᓛᖅᑕᕗᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓚᐅᖅᑎᓐᓇᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓂᕋᒪ. ᐃᓕᖅᑯᓯᓕᕆᔨᒃᑯᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐊᐅᓚᑦᑎᔾᔪᑏᑦ ᒪᑭᒪᐅᑎᒃ $7,225,000. F-6-ᒧᑦ. ᓇᐃᓪᓕᑎᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ ᑐᓵᔩᑦ ᐃᓄᒃᑎᑑᓕᕆᔩᑦ. 

ᒥᔅᑕ ᖂᑭᐊᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 2024-2025 ᐅᖃᖅᓯᒪᔪᑦ 

ᑲᑎᓕᒫᖅᖢᒋᑦ 33 ᐃᖅᑲᓇᐃᔮᒃᓴᐃᑦ ᑕᐃᑲᓂ ᑐᓵᔨᓕᕆᕝᕕᒻᒥ. ᐅᓪᓗᒥᒧᑦ ᑎᑭᖦᖢᒍ ᖃᔅᓯᑦ ᑖᒃᑯᓇᓐᖔᖅᑐᑦ 

ᐃᓐᓄᒃᑕᐅᓯᒪᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᓇᓂ ᑐᓵᔩᑦ 12-ᓂᒃ 

ᐃᓐᓄᒃᑕᐅᖅᓯᒪᓐᖏᑦᑐᑦ, ᐊᒻᒪ ᐅᓄᕐᓂᖅᓴᐃᑦ ᐃᖃᓗᓐᓃᑦᑐᑦ 7, 4 ᖁᕐᓗᖅᑐᕐᒥ, ᐊᑕᐅᓯᖅ ᐃᒡᓗᓕᖕᒥ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓗᕐᔪᐊᕐᒥᒃ ᐃᖅᑲᓇᐃᔭᖅᑎᓂᒃ ᐃᓂᒃᓴᖃᕆᕕᓯ? ᖁᔭᓐᓇᒦᒃ, 

ᐃᒃᓯᕙᑕᐅᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒃᑲ, ᓂᕆᐊᖅᑕᐅᕕᖕᓂᒃ ᐱᑕᖃᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᓇᑦᑎᓕᖕᒥᐅᓂᒃ ᐃᓄᑦᑎᑐᑦ ᑐᑭᓕᐅᕆᔨᒃᓴᕐᓂᒃ 

ᐃᖅᑲᓇᐃᔭᖅᑎᒃᑎᓛᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᖢᒍᓗ ᑖᓐᓇ ᐊᐱᕆᖕᒪᑦ. ᐊᑏᑦ 

ᑐᓵᔨᐅᓂᕐᒧᑦ, ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᖁᔪᑦ, ᐊᒻᒪ ᑮᓇᐅᔭᓂᒃ ᐅᑎᖅᑎᒋᐊᑐᓐᖏᑦᑐᓂᒃ ᑮᓇᐅᔭᓂᒃ 

ᐱᓇᓱᖃᑦᑕᕐᓕ ᐅᖃᐅᓯᓕᕆᓂᕐᒧᑦ ᐊᑐᖅᑕᐅᓂᐊᕐᒪᑕ. ᕼᐋᒻᒪᓚᒃᑯᑦ, ᑭᓈᐅᔭᓕᐅᕋᓱᐊᖅᑎᐅᖏᑦᑐᓪᓗ 

ᐊᖅᑯᑎᒋᓪᓗᒋᑦ, ᑕᓗᕐᔪᐊᕐᒥᒃ 6-ᓂᐅᖅᑰᖅᑐᖅ ᐆᒃᑐᖅᑐᖃᕋᓱᑦᑐᖅ ᓅᕖᕝᕙᒥ ᑕᐃᑲᓃᓚᐅᖅᑎᓪᓗᑕ. ᑕᐃᒪᑐᖅ 

ᐅᖃᐅᓯᓕᕆᓂᕐᒧᑦ ᑐᕌᖓᔪᒥᒃ ᐱᓇᓱᓐᓂᐊᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 2024-2026 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᓯᕗᓪᓕᐅᑎᓯᒪᔭᖏᑦ 2024-2025 ᑮᓇᐅᔭᓕᕆᓂᐅᑉ ᐊᕐᕌᒍᐊᓂ, 

ᐅᓂᒃᑳᖅᑕᕐᓂᐅᔪᖅ ᐋᖅᑭᐅᒪᔾᔪᑎᖏᑦ ᐱᐅᓯᒋᐊᒃᑲᓐᓂᖁᓪᓗᒋᑦ, ᑐᑭᓕᐅᕆᓂᕐᒧᑦ ᐱᔨᑦᑎᕈᑏᑦ 

ᐱᐅᓯᒃᑲᓐᓂᖁᓪᓗᒋᑦ. ᖃᓄᐃᓕᐅᖅᐱᓯ ᑐᑭᓕᐅᕆᓂᕐᒧᑦ ᐱᔨᑦᑎᕈᑏᑦ ᐱᐅᓯᒃᑲᓐᓂᕈᑎᒃᓴᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᑕᓐᓇ ᐊᐱᕆᖕᒪᑦ. 

ᐱᓕᕆᕕᑉᐳᑦ ᑐᑭᓕᐅᕆᔪᓂᒃ ᐱᖃᕐᒪᑕ, ᐊᒻᒪ ᐱᐅᔪᓂᒃ ᐃᓄᒃᑎᑑᓕᖅᑎᑕᐅᓯᒪᑦᑎᐊᖅᑐᓂᒃ ᐱᓇᓱᓲᖑᖕᒪᑦ, ᐊᒻᒪᓗ 

ᑎᒥᓐᖑᖅᓯᒪᔪᓂᒃ ᒐᕙᒪᒃᑯᓪᓗ ᐱᔨᑦᑎᕈᑎᓂᒃ ᐅᖃᐅᓯᖅᑕᓂᒃ ᓄᐊᒃᑎᖃᑦᑕᖅᑐᒍᑦ. ᑖᒃᑯᐊ ᑐᑭᓕᐅᕆᔩᑦ 

ᐃᓄᒃᑎᑑᓕᖅᑎᑕᐅᕙᓪᓕᐊᔪᓂᒃ ᐱᐅᑎᒃᑎᓇᓱᒃᑐᑦ ᐊᑐᐊᒐᕐᓂᒃ ᒪᓕᒃᖢᑎᒃ, ᑖᒃᑯᐊᖑᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑭᖑᓪᓕᖅᐹᕆᓕᖅᖢᒍ, ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 

2024-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐱᓕᕆᕕᓯ ᓄᑖᓐᖑᕆᐊᖅᑎᑕᐅᓯᒪᔪᒥᒃ 

ᑐᑭᓕᐅᕆᓂᕐᒧᑦ ᐊᑐᐊᒐᒃᓴᓂᒃ ᑎᑎᕋᖅᐸᓪᓕᐊᔪᑦ. 

 

ᐊᒻᒪᓗ ᐱᔭᕇᖅᑕᐅᓂᐊᕐᕙᓗᒃᖢᓂ 2023-2024 ᐃᓱᓕᓚᐅᓐᖏᓐᓂᖓᓂᒃ, ᖃᓄᐃᑦᑐᓂᒃ ᐊᓯᔾᔨᕐᓂᕐᓂᒃ 

ᐅᖃᐅᓯᖃᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ 

ᐊᐱᖅᓱᕐᒪᑦ. 

ᑕᐃᒃᑯᐊ ᑐᑭᓕᐅᕆᔩᑦ ᖃᕆᓴᐅᔭᒃᑰᕈᑎᓂᒃ ᐊᑐᓕᕐᒪᑕ, ᕗᕋᐃᔅ-ᒥᒃ ᑎᑎᕋᖅᓯᒪᔪᑦ, ᓴᖅᑭᑎᒃᑎᕙᓪᓕᐊᓂᐊᖅᑎᓪᓗᒋᑦ 

ᑐᑭᓕᐊᕆᔭᐅᓯᒪᔪᓂᒃ, ᐊᒻᒪᓗ ᐃᓄᒃᑎᑑᖁᔨᔪᓂᒃ. ᑕᒪᓐᓇ ᓵᖓᓗᐊᓐᖑᐊᖅᑕᕗᑦ ᐊᑐᐊᒐᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒃᐱᖅᑐᒐᖅ 94 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ 

ᑐᕌᒐᓕᐊᕆᔭᐅᔪᖅ ᑭᖑᓪᓕᖅᐹᖅ, ᐅᖃᐅᓯᓂᒃ ᐊᔾᔨᒌᓐᖏᑦᑐᓂᒃ ᐊᑐᕐᓗᑎᒃ, ᑲᑐᔾᔨᖃᑎᒌᖕᓂᒃᑰᖃᑎᖃᕐᓗᑎᒃ 

ᐱᓕᕆᕕᓐᖑᖅᑎᑕᐅᓯᒪᔪᓂᒃ. 

 

ᖃᓄᖅ ᓇᓕᓐᓂᒃ, ᐃᓄᒃᑎᑐᑦ ᐅᖃᐅᓰᓂᒃᑯᐊ ᐊᔾᔨᒌᓐᖏᒻᒪᑕ, ᕿᑭᖅᑖᓗᖕᒥᐅᑕᓂᒃ ᑐᑭᓯᐊᖃᑦᑕᖏᓐᓇᒪ, 

ᑕᐃᒃᑯᐊᓗ ᕿᑭᖅᑖᓗᖕᒥᐅᑕᐃᑦ ᐅᕙᓐᓂᒃ ᑐᑭᓯᖃᑦᑕᖏᖦᖢᓂᒃ, ᓇᓕᐊᖕᓂᒃ ᐅᖃᐅᓯᕐᓂᒃ ᐊᑐᖅᑕᐅᖃᑦᑕᖅᑐᓂᒃ 

ᐊᑐᕐᓂᐊᕋᔅᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᑕᐃᒃᑯᐊ 

ᑐᑭᓕᐊᕆᔭᐅᕙᓪᓕᐊᔪᑦ ᐃᓄᐃᑦ ᐅᖃᐅᓯᖏᓐᓂᓪᓗ ᑕᐃᒎᓯᓕᐅᖅᑏᑦ ᐊᑐᖃᑦᑕᕆᓪᓗᑎᒃᑯᑦ. 

 

ᑕᐃᑲᓂᓗ ᖃᒪᓂ’ᑐᐊᕐᒥᐅᑕᖅᑕᖃᖅᑐᖅ ᑲᑎᒪᔨᓂᒃ ᑕᐃᒃᑯᐊ ᐊᑎᕐᓂᒃ ᐱᖃᑦᑕᖅᑐᑦ 

ᐊᔾᔨᒌᓕᖅᑎᑕᐅᖃᑦᑕᖅᖢᑎᒡᓗ, ᐊᒻᒪᓗ ᐱᓇᓱᐊᕈᓯᐅᓂᐊᖅᑐᒥᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᑲᑎᒪᔨᖏᑦ ᐱᓇᓱᐊᕈᓯᐅᓂᐊᖅᑐᒥᒃ ᑲᑎᒪᓂᐊᕐᒪ, ᑕᒻᒪᕋᒪ, ᑲᑎᒪᓛᖅᑐᑦ. ᐄ, ᑕᒪᑐᒪᓂ ᐱᓇᓱᐊᕈᓯᕐᒥᒃ 

ᒪᐅᓐᖓᓛᕐᒪᑕᒎᖅ ᑐᓐᖓᓱᑦᑎᓐᓂᐊᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᖃᕈᓐᓃᕋᒪ. ᓇᐃᒡᓕᑎᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ ᑐᑭᓕᐅᕆᔩᑦ ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᑦ $4,229,000. ᒪᑉᐱᕐᓗᒍ F-7-ᒧᑦ ᐃᑦᑕᕐᓂᓴᖃᕐᕖᑦ ᓇᐃᓪᓕᑎᖅᓯᒪᔪᑦ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓐᖓᓱᒋᑦᑎ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ, ᐱᓕᕆᕕᓯ 

ᑎᑎᕋᕆᐊᕐᖓᕈᑎᖏᑦ, ᒪᒥᐊᓇᖅ, ᐱᓕᕆᕕᓯ ᑎᑎᕋᕆᐊᕐᖓᕈᑎᖏᑦ 2024-2026-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᐃᓚᖓᒡᒎᖅ ᓯᕗᓪᓕᐅᑎᑕᐅᓂᐊᖅᑐᖅ 2024-2025-ᒥ ᑕᒪᓐᓇᐅᒪᒡᒎᖅ 

ᐱᓕᕆᒋᐊᕐᓗᑎᒃ ᐅᑎᖅᑎᒃᑎᓂᕐᒥᒃ, ᐲᔭᐃᒋᐊᕐᓗᑎᒃ ᐅᖃᑲᒻᒪᔅᓯᒪᔪᓂᒃ ᓄᓇᐃᑦ ᐊᑎᖏᓐᓂᒃ. 

 

ᖃᑦᑎᓂᒃ ᓄᓇᐃᑦ ᐊᑎᖏᓐᓂᒃ ᐊᓯᔾᔨᖅᓯᒋᐊᔅᓴᖅ ᐃᓱᒪᒐᔅᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᒫᓐᓇ ᐲᖅᓯᒐᓱᑦᑐᒍᑦ 15-ᓂᒃ ᓄᓇᐃᑦ ᐊᑎᖏᓐᓂᒃ, ᓄᓇᓐᖑᐊᓕᕆᔨᖏᓐᓄᑦ ᑲᓇᑕᒥ 

ᓇᓗᓇᐃᖅᑕᐅᓯᒪᔪᓂᒃ, ᐃᖃᓗᐃᓪᓗ ᓯᓚᑖᓃᑦᑐᖃᕆᓪᓗᓂ, ᑖᒃᑯᐊ ᓄᓇᓕᓐᓄᑦ ᐊᓯᖏᓐᓂᒃ ᐊᑎᔅᓴᖏᓐᓂᒃ 

ᓇᓗᓇᐃᖅᑕᐅᔪᖃᕆᐊᖃᕐᖓᑦ, ᑕᒪᓐᓇ ᓱᓕᒎᖅ ᐱᔭᐅᓚᐅᓐᖏᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ. (ᑐᓵᔨᑎᒎᓕᖅᑐᖅ) ᐱᓕᕆᕕᔅᓯ ᑎᑎᕋᕆᐊᕐᖓᕈᑎᖏᑦ 

2024-2026-ᒧᑦ ᐱᓕᕆᔅᓴᒧᑦ ᐸᕐᓇᐅᑏᑦ ᐅᖃᖅᓯᒪᒻᒪᑕ ᐃᓚᖓᒡᒎᖅ ᓯᕗᓪᓕᐅᓂᐊᖅᑐᖅ 2024-2025 

ᐊᕐᕌᒍᖓᓂ. ᑕᒪᓐᓇᐅᒻᒪᑦ ᑲᑐᔾᔨᖃᑎᖃᕐᓗᑎᒃ ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᑐᖅᑎᑯᓐᓂᒃ, ᑲᒪᒋᔭᖃᕐᓗᑎᒃ 

ᓄᐊᔅᓯᒪᔪᐊᓗᑐᐃᓐᓇᐅᓕᖅᑐᒥᓂᕐᓂᒃ ᐃᓄᐃᑦ ᓄᓇᖁᑎᖏᑕ ᐊᑎᖏᓐᓂᒃ ᐃᓕᓴᕆᔭᐅᓪᓚᕆᓚᐅᖅᓯᒪᓐᖏᑦᑐᓂᒃ. 

 

ᖃᑦᑎᓂᒃ ᓄᓇᐃᑦ ᐊᑎᖏᓐᓂᒃ ᐃᓱᒪᔅᓴᖅᓯᐅᕈᑎᖃᖅᑭᓯ ᐊᓯᔾᔨᖅᓯᓛᕆᐊᔅᓴᖅ, ᖃᑦᑎᓂᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑯᓐᓂᖓᓂᒃ 1999 ᐊᒻᒪ 2021 

ᕿᒥᕐᕈᐊᖅᓯᒪᔪᑦ 2000-ᓗᐊᖅᑐᓂᒃ ᓄᓇᐅ ᐊᑎᖏᓐᓂᒃ ᑎᑎᕋᖅᑕᐅᓯᒪᔪᓂᒃ, 1900 ᐃᓕᓴᕆᔭᐅᓯᒪᓕᖅᑐᐃᑦ, 

ᑕᕝᕙᓂ ᐊᕐᕌᒍᑎᓐᓂᒃ 800-ᓂᒃ ᐊᑎᕐᓂᒃ ᖃᐃᑦᑎᔭᐅᓯᒪᓕᕐᒥᔪᒍ ᐃᓄᐃᑦ ᐱᖁᑎᖓᓐᓂᒃ ᓇᐅᑦᓯᑐᖅᑎᒃᑯᓐᓂᒃ, 

ᐃᒃᐱᐊᕐᔪ, ᐃᖃᓗᐃᑦ, ᖃᒪᓂ’ᑐᐊᖅ ᓴᓂᐊᓃᑦᑐᓂᒃ ᓄᓇᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑐ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑕᐃᒪ 

ᑎᑎᕋᕆᐊᕐᖓᕈᑎᖏᑦ 2024-2026-ᒧ ᐱᓕᕆᐊᔅᓴᓄᑦ ᐸᕐᓇᐅᑏᑦ ᐅᖃᖅᓯᒪᒻᒪᑕ ᐃᓚᖓᒡᒎᖅ ᓯᕗᓪᓕᐅᓂᐊᖅᑐᑦ 

2024-2025 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᒃ. ᐅᖃᓕᒫᕐᓗᒋᑦ, ᖃᐅᔨᓴᕐᓗᑎᒃ ᓇᓖᕌᕋᔅᓴᓂᒃ ᐃᓄᓐᓂᒃ 

ᐃᓕᓐᓂᐊᖅᑎᒃᑎᒍᑎᔅᓴᓂᒃ ᐃᑦᑕᕐᓂᓴᓕᕆᓂᕐᒥᒃ, ᐊᐅᓚᑦᑎᓂᕐᒥᒃ, ᑕᑯᔭᒐᖃᕐᕕᐅᓗᑎᒃ, ᐊᒻᒪ 

ᓱᕋᑦᑕᐃᒪᓕᑎᒃᑎᔨᐅᓗᑎᒃ ᑕᑯᔭᒐᕐᓂᒃ. 

 

ᓇᒥ ᐃᓕᓐᓂᐊᓛᖅᑲᑦ? ᐊᒻᒪᓗᑦᑕᐅᖅ ᐱᔭᕇᕐᓂᐊᖅᑐᒋᔭᐅᕙᑦ ᐃᓕᓐᓂᐊᖅᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᓴᓇᕈᓘᔭᖅᑏᑦ, 

ᓴᓇᔪᕈᓘᔭᖅᑎᒥᒃ ᑕᑲᓇᓃᑦᑐᖃᖃᑦᑕᖅᑐᑦ ᐅᐃᓂᐸᐃᒡᒥ ᑕᑯᔭᒐᖃᕐᕕᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑐ. (ᑐᓵᔨᑎᒎᓕᖅᑐᖅ) ᐱᓕᕆᔅᓴᓂᒃ 

ᐸᕐᓇᐅᑎᔅᓯᓐᓂᒃ ᒪᑉᐱᒐᖓ 97-ᒥ ᓯᕗᓪᓕᖅᐹᖅ ᑎᒃᑕ, ᓯᕗᓪᓕᐅᖁᓯᒪᔭᔅᓯ 2023-2024-ᒥ 

ᓯᕗᓪᓕᐅᖁᔭᒥᓂᖅᓯᓐᓂᒃ, ᓯᕗᓪᓕᖅᐹᖅ ᓇᓗᓇᐃᖅᓯᒪᒻᒪᑦ ᐃᑲᔪᖅᓰᖏᓐᓇᕐᓗᑎᒡᒎᖅ ᒐᕙᒪᒃᑯᑦ 

ᐱᓕᕆᓂᕆᔭᖏᓐᓂᒃ ᖃᕆᓴᐅᔭᒃᑯᑦ ᓂᐅᕕᕋᕐᕕᔅᓴᐅᔪᒥᒃ ᓄᓇᕗᒻᒥ ᓴᓇᔭᒥᓂᕐᓄᑦ ᑕᑯᒥᓇᖅᑐᓄᑦ. 

 

ᐊᒻᒪᑦᑕᐅᖅ ᐃᑲᔪᖅᓰᖏᓐᓇᕐᒥᓗᑎᒃ ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓂᓪᓗ ᑐᕌᖅᑕᒐᖃᕐᓗᑎᒃ 

ᑲᑐᔾᔨᖃᑎᒌᓐᓂᖅᓴᐅᓂᕐᒥᒃ 2024-2025-ᖑᓕᖅᑲᑦ. 

 

ᐅᖃᐅᑎᒃᑲᓐᓂᕈᓐᓇᖅᐱᖓ ᑭᓱᓂᒃ ᐅᖃᐅᓯᖃᕐᒪᖔᔅᓯᓐᓂᒃ? ᐅᕝᕙᓘᓐᓃᑦ ᑭᓱᓂᒃ ᐱᓕᕆᕙᓪᓕᐊᒻᒪᖔᔅᓯᓐᓂᒃ 

ᑖᓐᓇ ᑲᔪᓯᑎᓐᓇᓱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ, ᑖᓐᓇᓗ ᑭᖑᓪᓕᖅᐹᕆᓪᓗᒍ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓵᕋᑖᓐᖏᓇᒃᑯ ᑐᓵᔨ, ᐊᐱᕆᒃᑲᓐᓂᕈᓐᓇᖅᑲ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐅᖃᒃᑲᓐᓂᖅᑑᓪᓗᐊᕐᓂᕈᕕᑦ, ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐊᑖᓂ ᓯᕗᓪᓕᐹᖅ ᑎᒃᑕᖓ ᓯᕗᓪᓕᐅᖁᓯᒪᔭᔅᓯᓐᓂᒃ 2023-

2024ᒥ ᐃᑲᔪᖅᓰᖏᓐᓇᕐᓗᑎᒡᒎᖅ ᒐᕙᒪᒃᑯᑦ ᐱᓕᕆᓂᕆᔭᖏᓐᓂᒃ, ᖃᕆᓴᐅᔭᒃᑯᑦ ᐃᑭᐊᖅᓯᕕᒃᑯᑦ 

ᓂᐅᕕᐊᔅᓴᖃᖅᑎᒃᑎᖃᑦᑕᕐᓗᓯ ᐃᓄᐃᑦ ᓴᓇᔭᒥᓂᖏᓐᓂᒃ, ᐊᒻᒪᓗᑦᑕᐅᕉᖅ ᐱᓕᕆᕕᔅᓯ ᐃᑲᔪᖅᓰᖏᓐᓇᒥᒻᒪᑦ 

ᐱᕙᓪᓕᐊᔪᓕᕆᔨᒃᑯᓐᓂ ᑲᑦᑐᔾᔨᖃᑎᒌᓐᓂᖅᓴᐅᓕᖅᑎᒐᓱᓪᓗᑎᒃ 2024-2025 ᐊᕐᕌᒍᖓᓂ. 

 

ᐅᖃᐅᑎᒍᓐᓇᕿᓐᖓ, ᑐᑭᓯᑎᒃᑲᓐᓂᕈᓐᓇᕿᓐᖓ, ᖃᓄᓪᓚᑦᑖᖅ ᑲᑐᔾᔨᖃᑎᒌᓐᓂᖃᓛᕐᒪᖔᑕ? ᐊᒻᒪᓗ ᐅᓪᓗᒥᒧᑦ 

ᖃᓄᐃᓕᐅᖅᓯᒪᓕᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒃᑲᓐᓂᕈᓐᓇᕐᖓᑦ. 

ᒫᓐᓇ ᐱᓕᕆᕕᕗᑦ, ᐱᕙᓪᓕᐊᔪᓕᕆᔨᒃᑯᓪᓗ ᐃᖏᕐᕋᔪᓕᕆᔨᒃᑯᓪᓗ ᑕᐃᒃᑯᐊ ᐊᐅᓚᑦᑎᒻᒪᑕ ᖃᕆᓴᐅᔭᒃᑯᑦ 

ᐃᑭᐊᖅᓯᕕᒃᑯᑦ ᓂᐅᕕᐊᔅᓴᖃᕐᕕᔅᓴᒥᒃ, ᖃᐅᔨᒪᒐᓱᐊᑐᐃᓐᓇᖅᑐᒍᑦ ᐃᑲᔪᖅᓯᕋᓗᐊᕐᒪᖔᑕᐃᓛᒃ 

ᓯᕗᓪᓕᐅᖁᔭᐅᓯᒪᔪᐃᑦ ᐱᓪᓗᒋᑦ ᓴᓇᕈᓘᔭᖅᑏᑦ ᓄᓇᕗᒻᒥ. 

 

ᐱᕙᓪᓕᐊᔪᓕᕆᔨᑯᓪᓗ ᑖᒃᑯᐊ ᓴᖅᑭᔮᖅᑎᒃᑎᓲᓂᒃ ᐃᑲᔪᕆᐊᕋᓱᒻᒪᑕ ᐃᓄᐃᑦ ᓴᓇᔭᒥᓂᖏᓐᓂᒃ 

ᓂᐅᕕᐊᖑᖃᑦᑕᕐᓂᖏᑦ ᐊᖏᔪᑲᓪᓛᓘᒻᒫᑦ. ᓄᕙᓐᓇᕐᔪᐊᖅ ᐱᔾᔪᑎᒋᔭᐅᓪᓗᓂ ᓄᓇᕗᒻᒥ ᓴᓇᔭᒥᓃᑦ 

ᐊᑦᑐᖅᑕᐅᑲᒻᒪᔪᒻᒪᑕ ᓴᓇᕈᓘᔭᖃᑦᑕᕐᓂᖅ. ᑭᓯᐊᓂ ᐱᓕᕆᔪᒍᑦ ᖃᐅᒪᑦᑎᐊᕋᓱᑦᑐᑕ ᐱᕙᓪᓕᐊᔪᓕᕆᔨᒃᑯᓪᓗ 

ᐃᖏᕐᕋᔪᓕᕆᔨᒃᑯᓪᓘᓪᓗᑕ ᐃᑲᔪᖅᓯᕋᓱᑦᑐᒍᑦ ᓴᓇᕈᓘᔭᖅᑎᓂᒃ ᑕᕝᕘᓇ ᐱᒋᐊᖅᑎᑕᐅᔪᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕ’ᓗᒋᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᖅᐸᓪᓚᐃᔪᖓ ᑕᕝᕙᓂ. ᐱᓕᕆᕕᓰ 

2024-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓄᑦ ᐅᖃᖅᓯᒪᒻᒪᑕ ᐱᓕᕆᕕᓯᒎᖅ ᐱᓕᕆᖃᑎᖃᐃᓐᓇᓂᐊᕐᖓᑦ 

ᐃᓄᐃᑦ ᐱᖁᑎᖏᓐᓂᒃ ᓇᐅᔅᓯᑐᖅᑎᑯᓐᓂᒃ ᖃᐅᔨᓴᕋᓱᓪᓗᓯ ᖃᓄᖅ ᐊᑲᐅᓛᖑᒐᔭᕐᒪᖔᖅ 

ᐃᑦᑕᕐᓂᓴᖃᕐᕕᓕᐅᕋᓱᓐᓂᕐᒥᒃ.  

 

ᑖᓐᓇᒎᖅ ᐱᓕᕆᕕᐅᔪᖅ ᑐᑭᓯᐅᒪᖃᑎᒌᓐᓂᕐᒥᒃ ᐊᖏᖃᑎᒌᒍᑎᖃᖅᓯᒪᒻᒪᑦ ᐃᓄᐃᑦ ᐱᖁᑎᖏᓐᓂᒃ 

ᓇᐅᑦᑎᑐᖅᑎᑯᓐᓂᒃ ᓇᓗᓇᐃᖅᓯᓯᒪᔪᓂᒃ ᑭᒃᑯᑦ ᑭᓱᓕᕆᔨᐅᒐᔭᕐᒪᖔᑕ ᓴᖅᑭᖅᓯᒐᓱᑦᑎᓪᓗᒋᑦ ᐃᑦᑕᕐᓂᓴᖃᕐᕕᒻᒥᑦ 

ᓄᓇᕘᒥ. ᖃᓄᐃᓕᖓᓕᖅᑲ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᒫᓐᓇ ᓄᓇᕗᑦ ᒐᕙᒪᖓ ᐊᖏᓂᖅᓯᒪᓂᖃᑦᑎᐊᖅᑐᖅ ᓴᓇᔭᐅᓂᖓᓄᑦ ᐃᑦᑕᕐᓂᓴᖃᕐᕕᔅᓴᖅ 

ᐃᑦᑕᕐᓂᓴᖃᕐᕕᔅᓴᐃᓪᓗ ᐃᓂᒋᔭᐅᒐᔭᖅᑐᐃᑦ ᐃᑦᑕᕐᓂᓴᖁᑎᖏᓐᓄᑦ ᓄᓇᕘᑉ. ᓄᓇᕗᑦ ᒐᕙᒪᖓ ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᑎᑐᖅᑎᒃᑯᓪᓗ ᑲᑐᔾᔨᖃᑎᒌᑦᑐᑦ ᓴᖅᑭᔮᖅᑎᒃᑎᖃᑦᑕᖅᑐᑎᒃ ᐃᓄᐃᑦ ᓴᓇᔭᒥᓂᖏᓐᓂᒃ 

ᓄᓇᕘᒥ.  

 

2022-2023 ᐊᑭᑐᔪᖅᑐᕈᑎᔅᓴᖏᓐᓂᒃ ᐸᕐᓇᐅᑎᖏᓐᓂ ᑖᓐᓇ ᐃᓚᒋᔭᐅᔪᒻᒪᑦ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᑦ ᒐᕙᒪᓕᒫᒥ $2 ᒥᓕᐊᓂᒃ ᐸᕐᓇᒍᑎᖃᓚᐅᖅᓯᒪᒻᒪᑕ ᑕᐃᒪᐃᓕᐅᕈᓐᓇᓂᐊᕐᒪ ᒪᑭᒪᒍᓐᓇᕋᔭᕐᒪᖔᖅ 

ᑕᒪᓐᓇ ᖃᐅᔨᓴᖅᑕᐅᓗᓂ ᓄᓇᕗᑦ ᒐᕙᒪᒃᑯᑦ ᐊᐅᓚᑕᐅᓗᓂ. ᑖᒃᑯᐊᓗ ᐃᑦᑕᕐᓂᓴᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᑦ 

ᐊᖏᖅᓯᒪᔪᑦ $332,500-ᓂᒃ ᐃᑦᑕᕐᓂᓴᓕᕆᕖᑦ ᐊᑭᑐᔪᖅᑐᕈᑎᔅᓴᖏᑕ ᑮᓇᐅᔭᖏᓐᓂᒃ.  

 

ᐸᕐᓇᑕᐅᔾᔪᑎᔅᓴᖏᓐᓂᒃ ᐃᑦᑕᕐᓂᓴᖃᕐᕕᐅᑉ ᑕᕝᕗᖓ ᑐᕌᖓᑎᒃᑎᓪᓗᑕ. ᐊᒻᒪᑦᑕᐅᖅ 

ᐅᖃᖃᑎᖃᕆᐊᓐᖓᖅᓯᒪᓕᕐᒥᔪᒍᑦ ᑕᒪᓐᓇ ᐱᓪᓗᒍ ᑭᖑᓪᓕᖅᐹᒥᒃ ᐊᖏᖃᑎᒌᒍᑎᓕᐅᕋᓱᐊᖅᑐᑕ. ᐊᖏᔪᖅᑲᐅᑏᑦ 

ᑭᖑᓪᓕᖅᐹᒥᒃ ᑲᑎᒪᔪᔪᑦ ᕖᕗᐊᕆ 28-ᖑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᑲᓪᓚᐅᓕᖅᑐᖅ ᖃᐃᖁᔭᐅᓚᐅᖅᓯᒪᒻᒥᒐᒪ 

ᑎᑎᕋᐅᔭᖅᑕᐅᓂᖏᓐᓄᑦ ᐊᑭᑦᑐᕋᐅᑎᔪᖃᖅᑎᓪᓗᒍ ᐊᒻᒪ ᑕᐃᑲᓐᖓᓪᓗ ᐊᑭᑦᑐᕋᐅᑎᑎᒃᑎᓂᕐᒥᒃ 

ᑎᑎᕋᐅᔭᖅᑕᒥᓂᕐᒥᒃ ᓂᕈᐊᖅᑐᖃᔪᒻᒪᑦ. ᐸᕐᓇᑕᐅᓂᖓ ᐊᑯᓂᐅᒐᔭᖅᑐᓴᐅᒻᒪᑦ ᑕᐃᒪᓐᖓᓂᒃ 

ᑮᓇᐅᔭᖅᑖᑲᓐᓂᖅᓯᒪᕕᓯᓘᓐᓃᑦ ᐅᕝᕙᓘᓐᓃᑦ ᐋᖅᑭᔅᓯᓯᒪᕕᓯ ᑭᒃᑯᓐᓄᑦ ᐊᐅᓚᑕᐅᒐᔭᕐᒪᖔᑦ ᒪᑐᐃᖓᓕᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᑕᒪᓐᓇ 

ᐱᓕᕆᐊᖑᐃᓐᓇᖅᑐᖅ ᐅᓪᓗᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐱᖃᑕᐅᓪᓗᑎᒃ ᓄᓇᕗᑦ ᒐᕙᒪᖓᓗ. ᐊᑭᑐᔪᖅᑐᖅ 

ᐊᑭᑐᔪᓄᑦ ᐸᕐᓇᑦᑎᖏᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐅᖅᐸᓪᓕᐊᔪᒍᑦ ᐃᓄᐃᑦ ᐱᖁᑎᖏᓐᓂᒃ 

ᓇᐅᑦᓯᑐᖅᑎᑯᓐᓂᒃ ᓇᓗᓇᐃᖅᓯᓂᐊᖅᑐᓂᒃ ᖃᓄᖅ ᑲᑐᔾᔨᖃᑎᒌᓐᓂᐊᕐᒪᖔᑦᑕ ᑖᒃᑯᓂᖓᓗ ᐅᖃᐅᓯᐅᕋᑖᖅᑐᓂᒃ 

ᑲᒪᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐅᔨᒪᕙ ᖃᖓᑭᐊᖓᐃ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎ ᐊᑎᓕᐅᖅᑕᐅᓛᕐᒪᖔᑦ ᑕᖅᑲᐅᖓᓗ ᓴᖅᑭᖅᑕᐅᓗᓂ? ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᒥᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ 

90%-ᖓ ᐱᔭᕇᖅᓯᒪᓕᕐᖓᑦ ᖃᖓᒃᑰᓛᕐᓂᖓ ᓱᓕ ᐅᖃᕈᓐᓇᓐᖏᑕᕋ ᐃᒻᒪᖃᖃᐃ ᑐᖏᓕᕋ 

ᓇᓗᓇᐃᖅᓯᑎᒋᐊᒃᑲᓐᓂᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᖓᓂᒃ ᖃᖓᐅᓂᐊᕐᒪᖔᖅ ᖃᐅᔨᒪᓐᖏᒃᑲᕈᐊᖅᖢᑕ ᑭᓯᐊᓂ ᐊᖏᕈᑏᑦ 

ᑕᐃᒃᑯᐊ ᖃᓄᐃᓕᖓᓂᕐᒪᖔᑕ ᑭᒃᑯᑦ ᐊᐅᓚᑦᑎᓂᐊᕐᒪᖔᑕ ᑭᒃᑯᑦ ᐃᓪᓗᓕᐅᕐᓂᐊᕐᒪᖔᑕ 

ᐃᓪᓗᕐᔪᐊᓕᐅᓂᐊᕐᒪᖔᑕ ᑕᒪᒃᑯᐊ  

ᐋᖅᑭᑦᑎᐊᖅᐸᑕ ᓇᓗᓇᐃᑦᑎᐊᕈᑦᑕ ᓴᖅᑭᑎᓛᖅᑕᕗᑦ ᑕᒪᓐᓇ. ᐅᓪᓗᖃᓐᖏᑦᑐᒍᑦ ᓱᓕ ᐅᓪᓗᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᒪᑐᐃᖅᓯᒍᑎᕆᖅᑲᐅᔭᖏᓐᓂ ᒪᑉᐱᒐᖓ 3, 

ᐱᖓᔪᐊᓐᓂᒃ ᑭᖑᓪᓕᖅᐹᖅ ᑐᖏᓕᑦᑎᐊᖓ ᑲᑎᓐᖓᐅᖅᑐᑦ ᒐᕙᒪᒃᑯᒡᒎᖅ ᐊᐅᓪᓛᖅᓯᕋᑖᕐᓂᕐᖓᑕ 

ᐊᐅᓚᑦᑎᔨᖓᓂᒃ ᐃᑦᑕᕐᓂᓴᓕᕆᔨᒃᑯᑦ ᐃᖃᓗᓐᓄᑦ ᑲᑐᔾᔨᖃᑎᖃᑦᑎᐊᓂᖅᓴᐅᒍᓐᓇᓂᐊᕐᖓᑦ ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᑎᑐᖅᑎᒃᑯᑦ ᐊᖓᔪᖅᑳᖃᕐᕕᖓᓂᒃ. ᓇᒧᓄᓇ ᓇᑭᓐᖔᓂᕐᖓᓄᓇ ᐊᐅᓪᓛᑕᖅ ᐃᖃᓗᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. ᑕᐃᓐᓇ 

ᐊᑭᓖᓚᐅᖅᑐᒍᑦ ᑐᑭᓕᐅᕆᔩᑦ ᐊᓪᓚᕝᕕᖓ ᑕᐃᓐᓇ ᐃᖅᑲᓇᐃᔮᖅ ᐃᓪᓗᓕᒻᒦᖃᑦᑕᓚᐅᕐᖓᑦ 

ᑐᑭᓕᐅᕆᔨᒃᑯᓃᓐᖔᖅᑐᓂ ᑐᑭᓕᐅᕆᔨᕗᓪᓗ ᑕᐃᑯᖓ ᐊᐅᓪᓛᖔᖅᑐᓂ ᐃᓪᓗᓕᒻᒪᑦ ᐃᖃᓗᓐᓄᑦ 

ᐊᐅᓪᓛᑕᐅᓪᓗᓂ ᐃᖅᑲᓇᐃᔭᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᓂ ᐱᕙᓪᓕᐊᔪᓕᕆᔨᒃᑯᒃ ᐃᖏᕐᕋᔪᓕᕆᔨᒃᑯᑦ 

ᓯᕗᓕᐅᖅᓯᒪᒻᒪᑕ ᐋᖅᑮᕙᓪᓕᐊᓪᓗᑎᒃ ᐱᓕᕆᐊᒃᓴᐅᔪᓂᒃ ᓴᓇᓐᖑᐊᖅᑎᐅᔪᓄᑦ ᓄᓇᕗᒻᒥ. 

ᐅᑎᖅᕕᖃᕈᒪᑐᐃᓐᓇᖅᑐᖓ ᓯᕗᓪᓕᐅᔾᔭᐅᔪᒥᒃ ᖃᕆᑕᐅᔭᒃᑯᑦ ᓂᐅᕐᕈᑎᖃᕈᓐᓇᖁᓪᓗᒋᑦ ᓴᓇᓐᖑᐊᖅᑏᑦ ᒥᖅᓱᖅᑏᑦ 

ᓄᓇᕗᒻᒥ. ᒥᓂᔅᑕ ᑎᒥᖁᑎᑕᖃᕐᒪᑦ carfak(?) ᑲᓇᑕᒥ ᑭᒡᒐᑐᖅᑐᑦ ᓴᓇᓐᖑᐊᖅᑎᓂᒃ ᐅᐃᕖᑎᑐᑦ ᐅᖃᖅᑖᑦ, 

ᑖᒃᑯᐊ ᑐᓴᐅᒪᑎᒃᓯᕙᓪᓕᐊᓕᕐᒥᒻᒪᑕ ᓴᓇᓐᖑᐊᖅᑏᑦ ᓂᐅᕐᕈᑎᖃᒃᑲᓐᓂᕈᓐᓇᕐᓂᖏᓐᓄᑦ ᐱᔪᓐᓇᐅᑎᖓᑦ.  

 

ᑖᓐᓇ ᓂᐅᕐᕈᑕᐅᒃᑲᓂᕐᓂᖏᓐᓄᑦ ᐱᔪᓐᓇᐅᑎᖓᑦ ᓴᓇᓐᖑᐊᖅᑎᓂᒃ 5%-ᒥᒃ ᓂᖏᑕᖃᑦᑕᕈᓐᓇᓕᕋᔭᖅᑐᑦ 

ᓂᐅᕕᖅᑕᐅᓕᖅᑭᕌᖓᑕ ᓴᓇᔭᒥᓂᖏᑦ ᑕᐃᒪᐃᑉᐸᒥᒻᒪᑦ 90-ᐅᔪᓂᒃ ᓄᓇᕐᔪᐊᕐᒥ ᓄᓇᓕᕐᔪᐊᖑᔪᓂᑦ. 

ᓂᐅᕕᖅᑕᐅᓂᖅᐸᑦ $1000-ᑖᓚᓐᖑᓗᐊᒧᑦ ᑕᒪᒃᑯᐊ ᓱᒻᒪᑦ ᐱᒻᒪᕆᐅᕙᑦ ᓄᓇᕗᒻᒧᑦ. 33%-ᖑᔪᑦ ᐃᓐᓇᐃᑦ 15 

ᐅᖓᑖᓄᑦ ᓴᓇᓐᖑᐊᖅᑎᐅᓂᕋᖅᓯᒪᒻᒪᑕ ᐊᒥᓱᓪᓗ ᑭᖑᕚᕇᓂᒃ ᓴᓇᓐᖑᐊᓲᖑᓪᓗᑎᒃ. ᐆᑦᑑᑎᒋᓗᒍ, ᕿᓐᓄᐊᔪᐊᖅ 

ᐋᓯᕙᒃ ᓂᐅᕐᕈᑎᒋᓚᐅᖅᒥᒪᒻᒪᖓ ᐅᒃᐱᓐᖑᐊᒥᒃ, 1960-ᒥ $24- ᑖᓚᒧᑦ. ᑭᖑᓂᐊᒍᑦ ᓂᐅᕕᖅᑕᐅᓕᕐᓂᖅᑐᓂ 

$158,500-ᒧᑦ. ᐋᓯᕙᒃ ᐱᕕᒋᓐᓂᖏᒃᓱᒍ ᓂᐅᕕᖅᑕᐅᒻᒪᑦ.  

 

ᑖᓐᓇ ᐊᑑᑎᖃᒻᒪᕆᖅᑰᕐᒥᔪᖅ ᐃᓅᒍᓐᓃᓚᐅᖅᓯᒪᒻᒪᑦ ᑕᐃᓐᓇ ᐋᓯᕙᒃ ᐊᒻᒪᓗ ᑖᒃᑯᐊ ᐱᖁᑎᖏᑦ ᓴᓇᓐᖑᐊᖅᑏᑦ 

ᐃᑲᔪᖅᑕᐅᓪᓗᐊᕋᔭᕐᒪᑕ ᓂᐅᕕᖅᑕᐅᓕᖅᑭᕌᖓᑕ ᓴᓇᔭᒥᓂᖏᑦ. ᑕᒪᒃᑯᐊ ᓂᐅᕕᖅᑕᕙᓐᓂᖏᑦ 

ᐊᒃᑐᐃᓂᖃᓪᓚᕆᑉᐸᒻᒪᑕ ᓂᐅᕐᕈᑕᐅᕙᓐᓂᖏᑕ ᓴᓇᓐᖑᐊᖅᑎᓄᑦ ᓴᓇᔭᐅᕙᑦᑐᑦ.  

 

ᐊᐱᖅᑯᑎᒐ ᐃᓕᖅᑯᓯᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᕐᒪᖔᑕ ᑭᒃᑯᑐᐃᓐᓇᓂᓪᓘᓐᓃᑦ 

ᓴᓇᓐᖑᐊᖅᑎᓂᒃ ᓯᕗᒧᔾᔫᒥᖁᓪᓗᒋᑦ ᓲᕐᓗ ᓂᐅᕐᕈᑕᐅᕌᖓᑕ ᓴᓇᔭᒥᓂᖏᑦ ᐱᔪᓐᓇᐅᑎᒋᔭᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᓕᖅᑯᓯᓕᕆᔨᒃᑯᑦ ᐃᓕᑕᖅᓯᑦᑎᐊᖅᐳᑦ ᐱᒻᒪᕆᐅᓂᖓᓂᒃ ᓴᓇᓐᖑᐊᑦ ᐃᓕᖅᑯᓯᑦᑎᓂᓪᓗ ᑕᑯᑎᒃᓯᓂᕗᑦ 

ᓄᓇᕗᒻᒥ. ᑖᓐᓇ ᐅᖃᐅᓯᐅᓪᓗᐊᑕᖅᑐᖅ ᐱᕙᓪᓕᐊᔪᓕᕆᔨᒃᑯᑦ ᓱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ 

ᓯᕗᓕᐅᖅᑕᐅᓗᐊᕐᒪᑦ. ᐅᖃᕈᓐᓇᖅᐳᖓ ᓄᓇᕗᑦ ᒐᕙᒪᒃᑯᑦ ᐊᒃᓱᕉᑎᖃᖅᓯᒪᒻᒥᕗᑦ ᑮᓇᐅᔭᓂᒃ ᐱᑕᖃᑦᓯᐊᖁᓪᓗᒍ 

ᓴᓇᓐᖑᐊᖅᑎᓄᑦ  

ᓂᕈᐅᒐᓗᐊᖅᐳᒍᑦ ᑖᒃᑯᐊ ᐱᔪᓐᓇᐅᑎᖓᑦ ᐊᒻᒪ ᓂᐅᕐᕈᑕᐅᒃᑲᓐᓂᕌᖓᑦ ᐱᔪᓐᓇᐅᑎᖏᑦ ᐃᒪᐃᓕᓛᕐᓂᖓᓂᒃ 

ᑭᓯᐊᓂ ᖁᓚᕆᓐᖏᑕᕋ ᑕᐃᒃᑯᐊ ᐅᖃᖃᑎᒋᕙᓪᓕᐊᓛᖅᑕᕗᑦ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᑐᓴᖅᑰᔨᕗᖓ ᒥᓂᔅᑕ ᐃᑲᔪᖅᑐᐃᕗᖅ 

ᑕᒪᑐᒪᓐᖓᑦ. ᐄ, ᐊᓕᐊᓇᐃᑦ. ᑖᓐᓇᓕ ᐃᓕᖅᑯᓯᓕᕆᔨᒃᑯᓐᓄᑦ ᑕᑯᔭᔅᓴᐅᑎᑕᐅᕙᑦᑐᖅ ᓴᓇᓐᖑᐊᖅᑕᕕᓂᐅᔪᓂᒃ 

ᓇᒻᒥᓂᕆᔭᐅᕙᒻᒪᑕ ᓄᓇᕗᑦ ᒐᕙᒪᒃᑯᓐᓄᑦ ᐊᑐᖅᑕᐅᓪᓗᑎᒃ ᐊᑐᖅᑐᐊᖅᑕᐅᓲᖑᓪᓗᑎᒃ ᐊᔾᔨᒌᓐᖏᑦᑐᓄᑦ 

ᑕᑯᔭᒐᖃᕐᕕᐅᔪᓄᑦ ᑖᒃᑯᐊ ᐃᓚᒌᑦ ᓴᓇᓐᖑᐊᖅᑎᓪᓘᓐᓃᑦ ᐃᓚᐅᑎᕙᑉᐸᑦ ᑕᒪᒃᑯᓄᖓ ᓴᓇᔭᒥᓂᕐᒥᓄᑦ 

ᐱᓗᐊᖅᑐᒥᒃ ᐃᓕᓐᓂᐊᕈᑎᓄᑦ ᐃᓕᖅᑯᓯᕐᒥᒃ ᐃᓕᓐᓂᐊᕈᑎᐅᒍᓐᓇᕐᓂᖓ ᐊᑦᑐᐊᓪᓚᕆᒻᒪᑦ ᓴᓇᔭᐅᕙᒃᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ 

ᐊᑕᐅᓯᐅᖂᖏᑦᑐᖅ ᐃᑦᑕᕐᓂᓴᐃᑦ ᑲᒪᒋᔭᐅᕙᓐᓂᖏᑦ ᑕᑯᔅᓴᐅᑎᑕᐅᕙᓐᓂᖏᓪᓗ ᑕᒪᒃᑯᐊ ᓄᐊᓯᒪᔭᕗᑦ ᒑᑎᓅᒥ 

ᐱᕋᓚᒃᑯᕕᒻᒦᑕᖅᐳᑦ ᐊᒻᒪᓗ ᐅᐊᓂᐸᐃᒻᒥ ᓴᓇᓐᖑᐊᒐᕐᓂᒃ ᐱᑕᖃᕆᓪᓗᓂ. ᑖᒃᑯᐊᓗ ᐳᓛᕐᕖᑦ ᐅᕝᕙᓘᓐᓃᑦ ᑭᒃᑯᑦ 

ᑕᑯᑎᒃᓯᒍᒪᓐᓂᕈᑎᒃ ᓄᐊᑕᐅᓯᒪᔪᓂᒃ ᓄᐊᑕᐅᕙᒃᑐᓂᒃ ᑲᒪᔨᖃᕋᑦᑕ ᐊᑐᖅᑐᐊᖅᑎᒃᓯᕙᒃᑐᑎᒃ ᐊᔾᔨᒌᖏᑦᑐᓂᒃ 

ᓄᓇᓕᓐᓃᑦᑐᓂᒃ ᓄᓇᕗᒻᒥ. ᐊᒻᒪᓗ ᐊᐅᓪᓚᕈᔾᔭᐅᕙᓪᓗᑎᒃ ᑕᑯᔭᔅᓴᐅᑎᑕᐅᕙᖁᓪᓗᒋᓪᓗ ᑕᐅᑐᒻᒥᔪᒍᑦ ᓄᓇᕘᒥ.  

 

ᒫᓐᓇᓕ ᐃᖅᑲᓇᐃᔮᕆᕙᓪᓕᐊᓕᕐᒥᔭᕗᑦ ᓄᐊᑕᐅᓯᒪᔪᓂᒃ ᑲᑎᖅᓱᐃᕙᓪᓕᐊᓂᖅ ᐃᓄᐃᑦ ᐃᑦᑕᕐᓂᓴᓕᕆᔨᒃᑯᓐᓂᒃ 

ᐊᓯᖏᓐᓂᓪᓗ ᓇᓗᓇᐃᔭᖅᑕᐅᓗᑎᒃ ᐊᒻᒪ ᑐᖅᑯᖅᑕᐅᕙᓪᓗᑎᒃ ᖃᕆᑕᐅᔭᑦᑎᓐᓄᑦ ᓯᐊᒻᒪᔾᔫᒥᖃᑦᑕᖁᓪᓗᒋᑦ 

ᑕᒪᒃᑯᐊ. ᑕᕝᕙ ᐅᖃᐅᓯᖃᖅᐸᓪᓕᐊᓂᕗᑦ ᓲᕐᓗ ᐊᐅᓪᓚᕈᔾᔭᐅᕙᓪᓗᑎᒃ ᑕᑯᔭᔅᓴᐅᓗᑎᒃ ᑕᑯᔅᓴᐅᑎᑕᐅᕙᓪᓗᑎᒃ 

ᓴᓇᔭᐅᓯᒪᔪᑦ.  

 

ᒫᓐᓇ 75-ᓂᒃ ᐊᑐᖅᑐᐊᖅᑎᒃᑎᓯᒪᕗᒍᑦ ᐃᑦᑕᕐᓂᓴᓕᕆᔨᓄᑦ ᓄᐊᑕᐅᓯᒪᓂᑯᓂᒃ ᓯᑕᒪᐅᔪᖅᑐᑦ ᑕᐃᒪ 

ᐊᑐᖅᑐᐊᖅᑕᓯᒪᔪᑦ 231-ᖑᓪᓗᑎᒃ ᑕᑯᔭᔅᓴᓪᓚᑦᑖᑦ ᓄᓇᕗᒻᒦᑦᑐᑦ ᐊᒻᒪᓗ ᐅᐊᓂᐸᐃᒻᒥ ᑕᑯᔭᒐᔭᖃᕐᕕᐅᔪᒥ 

ᐱᑕᖃᐅᕆᕗᒍᑦ ᐊᑯᓂᒃ ᐊᑐᖅᑐᐊᖅᑕᐅᕙᒃᑐᓂᒃ ᓇᓕᐊᓐᓂᑐᐃᓐᓇᖅ ᐳᓚᕋᕐᕕᐅᔪᓂᓪᓗ. ᐊᒻᒪ ᒪᓕᒐᓕᐅᕐᕕᒻᒥ 

ᓴᓇᓐᖑᐊᒐᖃᐅᕐᒥᔪᖅ ᐊᑐᖅᑐᐊᖅᑕᐅᔪᓂᒃ ᐃᓕᖅᑯᓯᓕᕆᔨᒃᑯᓐᓃᓐᖔᖅᑐᑦ. ᑮᓇᐅᔭᓕᐅᕋᓱᓐᖏᑦᑐᓄᓪᓗ 

ᑕᑯᔭᒐᖃᖅᑎᒃᓯᕙᒃᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᑎᕐᕕᒋᔪᒪᓪᓗᒍ ᑭᐅᔾᔪᑎᒋᕋᑖᖅᑲᐅᔭᑦ ᑐᓴᖅᑰᔨᒐᒪ 

ᑕᒪᒃᑯᐊ ᑐᖅᑯᖅᑕᐅᕙᑦᑐᑦ ᐋᖅᑭᓱᖅᑕᐅᕙᓪᓕᐊᔪᖏᓛᒃ ᑐᖅᑯᖅᑕᐅᕙᓐᓂᖏᑦ ᖃᕆᑕᐅᔭᕐᒧᑦ ᖃᖓᑭᐊᖅ 

ᐅᓪᓗᖅᓯᐅᑎᖃᖅᐸ ᑭᒡᓕᖓᓄᑦ ᑭᒃᑯᓐᓄᓪᓗ ᓇᕝᕚᖅᑕᐅᔪᓐᓇᕋᔭᖅᐸᑦ ᑭᒃᑯᑐᐃᓐᓇᐃᑦ ᑕᖅᑳᓐᖓᑦ ᐅᕝᕙᓗ 

ᐱᓕᕆᕝᕕᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑖᒃᑯᐊ ᑭᒃᑯᓕᒫᓄᑦ 

ᐊᑐᐃᓐᓇᐅᒐᔭᖅᑐᖅ ᐃᑭᐊᖅᑭᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ ᐊᔾᔨᒌᖏᑦᑐᑦ ᐃᑦᑕᕐᓂᓴᓕᕆᔩᑦ ᑐᓂᓯᔭᐅᔭᕌᖓᑕ 

ᐅᖃᓕᒫᒐᖃᕐᕖᑦ ᐅᖃᓕᒫᒐᖃᕐᕖᑦ ᐊᑐᖅᑐᐊᕈᒪᑦᓴᕌᖓᒥᒃ ᓴᓇᔭᐅᔪᒥᓂᕐᓂᒃ ᓇᓪᓕᐊᖕᓂᒃ.  

 

ᖃᓄᖅ ᖃᐅᔨᒪᐅᑎᖃᓲᖑᕕᓯ ᓴᐳᔾᔨᔭᐅᓯᒪᖁᓪᓗᒋᑦ ᑕᒪᒃᑯᐊ ᓴᓇᓐᖑᐊᒐᑦ ᐊᒻᒪᓗ ᓈᒻᒪᑦᑐᒦᒃᑲᓗᐊᕐᒪᖔᑕ 

ᐃᒡᓗᕈᓯᕐᒥ, ᐆᓇᓗᐊᖏᒃᑲᓗᐊᕐᒪᖔᑦ ᐃᒫᓪᓘᓐᓃᑦ, ᐊᐅᓚᔾᔪᔾᔭᐅᕙᓪᓕᐊᓂᖏᓐᓂᓪᓘᓐᓃᑦ. 

ᖃᐅᔨᒪᔭᕆᐊᖃᖅᑰᕋᑉᑕ, ᐃᓛᑦ ᓄᓇᓖᑦ ᖃᐅᔨᒪᑦᓯᐊᖁᑉᓗᒋᑦ, ᐃᒻᒪᖄ ᐱᔪᒪᓐᓂᕈᑎᒃ ᓴᓇᓐᖑᐊᒐᕐᓂᒃ 

ᓄᓇᓕᒥᓐᓂᒃ.  

 

ᑭᓱᒥᒃ ᐱᑕᖃᕆᐊᖃᕋᔭᖅᐸᑦ ᐊᒻᒪᓗ ᓴᐳᔾᔭᐅᓯᒪᑦᓯᐊᖁᓪᓗᒋᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᓕᖅᑯᓯᓕᕆᔨᒃᑯᑦ ᓄᐊᑦᓯᓯᒪᓂᕐᒧᑦ ᐱᓕᕆᔨᖃᑦᑐᒍᑦ ᐱᓕᒻᒪᑦᓴᐃᕙᑦᑐᓂᒃ ᐊᑐᐃᓐᓇᐅᓪᓗᑎᒃ ᑕᑯᔭᒐᖃᕐᕕᐅᔪᓂ 

ᑕᐃᒪᐃᑦᑐᓂᓪᓗ ᑲᒪᒍᒪᓲᖑᔪᓂᒃ. ᑮᓇᐅᔭᓕᐅᕋᓱᑦᑎᐅᓐᖏᑦᑐᓂᓪᓗ ᐃᑦᓴᓐᓂᖃᕐᕖᑦ ᐱᒻᒥᒻᒪᑕ 

ᐃᖅᑲᓇᐃᔭᖅᑎᖃᕆᓪᓗᑎᒃ. ᐃᓕᓐᓂᐊᓲᖑᔪᑦ ᐃᑦᑕᕐᓂᓴᓕᕆᓂᕐᒥᒃ, ᓱᖏᐅᑎᓯᒪᓱᖑᕗᑦ ᖃᓄᐃᖅᑐᑦ 

ᐊᐅᓚᑕᐅᔪᑦᓴᐅᒻᒪᖔᑕ ᓄᐊᑕᐅᓯᒪᔪᐃᑦ. ᔮᓄᐊᓕᐅᒥᐅᖅᑰᖅᑐᖅ ᑲᑎᒪᖃᑎᖃᔪᒻᒥᔪᒍᑦ ᕗᐃᓇᐸᐃᒡᒥ. ᑖᒃᑯᐊ 

ᐃᑦᑕᕐᓂᓴᓕᕆᔩᑦ ᓄᓇᕗᒻᒦᖔᖅᑐᑦ ᐃᓚᐅᓪᓗᑎᒃ, ᐊᕐᕌᒍᑕᒫᑦ ᐊᑐᓲᕆᓪᓗᑎᒍ.  

 

ᐊᑐᖅᑐᐊᖅᑕᐅᕙᑦᑐᐃᓪᓕ ᑖᖅᑳᓃᑦᑐᑦ ᐊᕐᕌᒍᓕᒫᖅ ᐊᑐᖅᑐᐊᒐᖅᑕᖃᓲᖑᔪᒍᑦ. ᑖᑉᑯᐊᑦ ᓄᑖᓐᖑᕆᐊᖅᐸᑦᑕᕗᑦ 

ᐊᕐᕌᒍᑕᒫᑦᓯᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᐃᓕᖅᑯᓯᓕᕆᔨᒃᑯᑦ ᐃᑦᓴᕐᓂᓴᓕᕆᔨᑦ, ᐊᐅᓚᔾᔪᑎᓄᑦ 

$6,400,000. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): F-8 ᒨᓕᕐᒥᓗᑕ. ᓇᐃᓈᖅᑐᒋᑦ ᐃᓄᐃᑦ ᑐᓐᖓᕕᖏᑦ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕝᕕᓯ 2024-2025 ᑮᓇᐅᔭᖅᑐᕈᑎᒃᓴᖏᑦ ᓯᑕᒪᐅᔪᖅᑐᑦ 

ᐃᖅᑲᓇᐃᔮᑦ ᑐᓂᔭᐅᓯᒪᕗᑦ ᐃᓄᐃᑦ ᑐᓐᖓᕕᖏᒃᑯᓐᓄᑦ. ᖃᑦᓯᑦ ᑖᑉᑯᐊ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᕙᑦ, ᖃᑦᓯᓪᓗ 

ᐃᓐᓄᑦᑕᐅᓯᒪᖏᓚᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒻᒪᑦ. ᒫᓐᓇ ᓯᑕᒪᑦ 

ᐃᓐᓄᑦᑕᐅᓯᒪᖏᑦᑐᑦ ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑐᐃᕈᑎᒋᖅᑲᐅᔭᕐᓂᒃ ᒪᑉᐱᒐᖓᓂ 4, ᑖᓐᓇ ᑎᑎᕋᖅᓯᒪᔪᖅ 

ᑐᒡᓕᐊ, ᑕᕝᕙᓂ ᓄᓐᖑᐊᓂᑲᓴᒃ ᐅᖃᕋᕕᑦ, ᐃᓕᖅᑯᓯᓕᕆᔨᒃᑯᑦ ᑎᒥᐅᔪᒥᒃ ᕿᒥᕐᕈᒍᒪᓪᓗᑎᒃ ᓯᐊᒻᒪᖅᑕᐅᓯᔪᓂᒃ 

ᑖᒃᑯᐊ ᐃᖏᕐᕋᑦᓯᐊᓂᖅᓴᐅᖁᓪᓗᒋᑦ ᓯᐊᒻᒪᓂᖅᓴᐅᖁᑉᓗᒋᓪᓗ. 

 

ᐅᖃᐅᑎᒍᓐᓇᖅᐸᒻᒪ ᑖᑉᑯᐊ ᐃᖅᑲᓇᐃᔮᖑᔪᑦ, ᐃᓕᖅᑯᓯᓕᕆᔨᒃᑯᑦ ᑖᒃᑯᐊ ᓅᑦᓯᒍᒪᕐᓂᐊᖅᑐᑦ ᐃᖅᑲᓇᐃᔮᓂᒃ 

ᐊᓯᐊᓅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᕈᓐᓇᖏᑦᑐᖓ ᒫᓐᓇ, ᕿᒥᕐᕈᓂᕆᔭᐅᕗᑦ ᐃᒪᐃᒋᐊᖃᕈᑎᒋᓛᕐᒪᖔᑉᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ, ᒥᓂᔅᑐ. ᐊᐃᑦᑖᖑᕕᒡᔪᐊᕋᔭᖅᐳᖅ ᑖᑯᐊ ᓅᑕᐅᓕᕐᒥᒃᐸᑕ 

ᐊᖏᓂᖅᓴᓄᑦ ᓄᓇᓕᖕᓄᑦ. ᒥᑭᓐᓂᖅᓴᐃᑦ ᓄᓇᓖᑦ ᒐᕙᒪᒃᑯᓐᓂᒃᑕᐅᖅ ᐱᓕᕆᔨᐅᖃᑕᐅᓂᕐᒧᑦ 

ᐱᓇᓱᐊᖃᑕᐅᔭᕆᐊᖃᖅᑰᔨᑎᓪᓗᒋᑦ.  

ᐃᓂᐅᔪᐃᑦ ᐃᖃᓗᖕᓄᓪᓘᓐᓃᑦ, ᑲᖏᖅᖠᓂᕐᒧᓪᓘᓐᓃᑦ, ᐃᖃᓗᒃᑑᑦᑎᐊᕐᒧᓪᓘᓐᓃᑦ 

ᓅᑕᐅᖅᑳᑎᒋᖃᑦᑕᑐᐃᓐᓇᓕᖅᑎᓪᓗᒋᑦ, ᒥᑭᓐᓂᖅᓴᐃᑦ ᓄᓇᓖᑦ ᒥᓂᑕᐅᕙᓪᓕᐊᑐᐃᓐᓇᖅᑰᔨᖃᑦᑕᕐᒪᑕ. ᑖᓐᓇ 

ᐃᓱᒪᒃᓴᖅᓯᐅᕈᑕᐅᑦᑎᐊᖁᓪᓗᒍ ᐃᓱᒪᒋᖦᖤᖅᐸᕋ. 

(ᑐᓵᔨᑎᒍᑦ) ᐊᐱᖅᑯᑎᒋᔭᕋᓕ ᐱᓕᕝᕕᓯ ᑎᑎᕋᖅᓯᒪᔭᖓ 2024-2026 ᐸᕐᓇᐅᑎᒃ, ᐅᖃᖅᓯᒪᕗᑦ ᓯᕗᓪᓕᐅᔾᔭᖓᑕ 

ᐃᓚᖓᑦ 2024-2025ᒥ ᐱᒋᐊᖅᑎᒃᓯᓗᑎᒃ ᑎᒥᐅᔪᒥᒃ ᕿᒥᕐᕈᓗᑎᒃ. ᐃᓛᒃ ᐊᑦᑐᖅᑕᐅᓪᓚᕆᓚᐅᕋᒪ ᑕᑯᒐᑉᑯ, 

ᓇᓗᖅᑯᑎᒋᓪᓚᕆᖅᖢᒍ. 

 

ᐊᐃᑉᐹᓅᓕᕐᒥᓗᖓ, ᐱᓕᕆᕕᔅᓯ 2024-2026ᒧᑦ ᐱᓕᕆᐊᖅᓴᖏᑦ ᐅᖃᖅᓯᒪᖕᒪᑕ, ᐃᓚᖓ ᓯᕗᓕᐅᔾᔭᐅᓯᒪᔪᑦ 

2024-2025ᒥ ᑮᓇᐅᔭᓕᕆᖕᓇᐅᑉ ᐊᕐᕌᒍᐊᓂᒃ ᑲᔪᓯᖁᓪᓗᒋᑦ, ᐆᒻᒪᖅᑎᑕᐅᒃᑲᓐᓂᕐᓗᑎᒃ ᐃᓐᓇᑐᖃᕐᓄᑦ 

ᒪᒃᑯᑦᑐᓄᓪᓗ ᑲᑎᒪᔨᕋᓛᖓᓐᓄᑦ. ᖃᓄᐃᖏᑦᑐᓂᒃ ᐱᓕᕆᕕᒃᓯ ᐱᓕᕆᐊᖃᕐᓂᐊᖅᐸᑦ ᐆᒻᒪᖅᑎᑕᐅᒃᑲᓐᓂᕐᓗᑎᒃ 

ᑲᑎᒪᔨᕋᓛᑦ? ᑲᖓᒃᑯᓪᓗ ᑕᒪᓐᓇ ᐃᖅᑲᓇᐃᖅᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᓯᕗᓪᓕᕐᒧᑦ 

ᑕᐃᔅᓱᒧᖓ ᓂᓪᓕᐅᑎᒋᓗᒍ ᐅᖃᐅᓯᕆᕋᑖᖅᑕᖓᓄᑦ, ᓅᑕᐅᑎᓪᓗᒋᑦ ᐱᓕᕆᕖᑦ. ᑐᓴᕋᓱᐊᕐᕕᖃᕐᓂᐊᖅᑐᒍᑦ 

ᒪᓕᒐᓕᐅᖅᑎᓐᓄᑦ ᐃᖅᑲᓇᐃᔮᒃᓴᖅ ᓅᑕᐅᓂᐊᖅᐸᑦ ᓇᓕᐊᓐᓄᑐᐃᓐᓇᖅ. ᐃᒻᒪᖄ, ᓄᑦᑎᖅᑕᐅᖅᑰᖏᑦᑐᖅ 

ᐃᖅᑲᓇᐃᔮᖅ, ᑭᓯᐊᓂ ᐊᓯᐊᓄᑦ ᐱᓕᕆᖕᒧᑦ ᐃᓕᔭᐅᔪᓐᓇᖅᑐᖃᐃ ᐋᖅᑭᑦᑕᐅᑦᑎᐊᑲᓐᓂᕈᓇᓂᐊᕐᒪᑦ 

ᐊᑐᖅᑕᐅᑦᑎᐊᕐᓗᑎᓪᓗ. 

 

ᑖᒃᑯᐊ ᐃᓚᖓ ᐅᓄᓗᐊᖅᑐᒃᓴᐅᕋᔭᒪᑕ ᐃᓚᖏᑦ ᐱᓕᕆᕕᖏᑦ, ᐊᓯᐊᓂ ᐱᓕᕆᕕᐊᕈᓯᐅᑉ ᐃᓗᐊᓄᑦ 

ᓄᑦᑎᖅᑕᐅᑐᐃᓐᓇᕆᐊᓕᒃ. ᑖᒃᑯᐊ ᑎᑭᑉᐸᑕ ᖃᐅᔨᒃᑲᐃᓛᕆᕗᒍᑦ ᐃᖅᑲᓇᖅᑕᐅᖅᐸᑦ.  

 

ᐱᔾᔪᑎᒋᓪᓗᒋᑦ ᑕᒪᒃᑯᐊ, ᐃᓐᓇᐃᑦ ᒪᒃᑯᑦᑐᓪᓗ ᑲᑎᒪᔨᕋᓛᖏᑦ. ᐱᓕᕆᕕᑦ ᑖᒃᑯᐊ ᓄᓇᓕᓕᒫᑦᑎᐊᓄᑦ 

ᑐᓴᕋᓱᐊᓚᐅᖅᑐᑦ ᑮᓇᐅᔭᐃᑦ ᐊᑐᐃᓐᓇᐅᓂᖏᓐᓄᑦ ᐃᓐᓇᑐᖃᕐᓄᑦ ᒪᒃᑯᑦᑐᓪᓗ ᑲᑎᒪᔨᕋᓛᖏᓐᓄᑦ 

ᐊᑐᖅᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᓇᐃᓈᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ ᐃᓄᐃᑦ ᑐᓐᖓᕕᖏᑦ, 

ᑲᑎᓪᓗᒋᑦ ᐊᑐᕈᒫᖅᑕᖏᑦ $3,619,000. ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): F-9ᒧᑦ ᓅᓪᓗᒍ, ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᑦ ᐃᓗᐊᓂ. ᐃᓕᖅᑯᓯᓕᕆᔨᒃᑯᑦ 

ᓇᐃᓈᖅᓯᒪᔪᖅ ᐃᓄᐃᑦ ᖃᐅᔨᒪᔭᓱᖃᖏᑦ ᒐᕙᒪᒃᑯᑦ ᐃᓗᐊᓂ. ᒥᔅᑐ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓐᓈᖕᓂᒃ ᐊᐱᖅᑯᑎᒃᓴᖃᖅᑐᖓ. ᐅᓪᓗᒥᒧᑦ ᑎᑭᓪᓗᒋᑦ 

ᑭᓇᒃᑰᕙᑦ ᑐᑦᑕᕐᕖᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᖃᐅᑉᐸᑦ 

ᐃᓕᓴᕆᓛᖅᑕᕋ ᑖᒃᑯᐊ ᒪᓕᒐᓕᐅᕐᕕᖕᒥ. ᐃᖃᓗᓐᓃᒻᒪᑕ ᐅᓪᓗᒥ. ᐅᐃᓕ ᓇᑯᓛᖅ, ᓘ ᐱᓕᑉ, ᒥᐅᕆᐊᒻ ᐊᒡᓘᑲᖅ, 

ᓵᓐᑎ ᐋᑲᕙᒃ, ᓇᒡᓕᓇ ᐃᓄᒃᓱᒃ, ᓵᒻ ᐊᕐᓇᕐᔪᐊᖅ, ᐋᓂ ᐄᑐᖅ ᐊᒻᒪ...ᒪᒥᐊᓇᖅ. ᐃᒃᓯᕙᐅᑖᖅ, ᒪᒥᐊᓇᖅ. 

ᐅᐊᑦᑎᐊᕈᐊᐃ.  

...ᖁᔭᓐᓇᒥᒃ, ᐃᔅᓯᕙᐅᑖᖅ, ᒪᒥᐊᓇᖅ ᐅᖃᓕᒫᕋᑖᕋᒪ. ᐅᑯᐊᖑᔪᑦ: ᐅᐃᓕ ᓇᑯᓛᖅ, ᓘ ᐱᓕᑉ, ᕕᓖᓐ ᓂᓐᖓᖅ, 

ᐊᐃᑉᐳᕋᕼᐊᒻ ᐆᓛᓚᖅ, ᒥᐅᕆ ᑲᓇᔪᖅ ᕗᐃᓯ, ᐆᑦᑐᕙᒃ ᐊᐅᑦᓚᑭᐊᖅ, ᒥᐅᕆᐊᒻ ᐊᒡᓘᑲᖅ, ᔩᓐ ᓯᒪᐃᓚᒃ ᐊᒻᒪ ᒧᕇ 

ᐊᖑᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖑᕗᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖑᓗᓂ, ᐃᓄᐃᑦ ᖃᐅᔨᒪᔭᑐᖃᖏᑦ 

ᒐᕙᒪᒃᑯᓐᓂ ᐱᓕᕆᕕᔅᓯᓐᓂᒃ 2024-2026 ᐱᓕᕆᐊᒃᓴᐃᑦ ᐸᕐᓇᐅᑎᖏᓐᓂ ᐅᖃᖅᓯᒪᖕᒪᑕ, ᓯᕗᓪᓕᐅᔾᔭᐅᓯᒪᔪᕉᖅ 

2023-2024 ᑮᓇᐅᔭᓕᕆᖕᓇᐅ ᐊᕐᕌᒍᐊᓂ ᐃᒪᐃᑦᑐᒪᓪᓗᑎᒃ. ᕿᓂᖅᖢᑎᒃ ᓇᓖᕌᕈᑎᓂᒃ ᑎᑎᕋᖅᑕᐅᓂᐊᕐᒪᑕ 

ᓄᓇᓕᖕᓂ ᐃᓐᓇᑐᖃᐃᑦ ᑭᓇᒃᑯᑦ ᑐᖅᑲᖅᑕᕐᕕᐅᔪᓐᓇᕐᒪᖔᑕ ᖃᐅᔨᒪᓂᖃᖅᑐᑦ ᐃᓱᒪᓕᕆᓂᕐᒧᑦ ᐊᒻᒪ 

ᐃᓅᓯᓕᕆᓂᕐᒧᑦ ᖃᓄᐃᖏᑦᑎᐊᕋᓱᐊᕐᓂᕐᒧᑦ. 

 

ᑭᓯᐊᓂᓕ ᐱᓕᕆᕕᑦᓯ ᐆᑦᑐᕋᐅᑎᖏᑦ 2024-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᐅᖃᖅᓯᒪᖕᒪᑕ, ᑖᓐᓇ ᓇᓖᕌᕈᑦ 

ᕿᒥᕐᕈᓇᑦᑕᐅᓚᐅᖅᑐᖅ, ᑖᓐᓇ ᑲᔪᓯᔪᓐᓇᖏᒻᒪᒡᒎᖅ. 

 

ᐊᐱᖅᑯᑎᒐ, ᐃᒃᓯᕙᐅᑖᖅ. ᖃᓄᐃᑦᑐᓂᒃ ᐊᒃᓱᕈᕐᓇᖅᑐᓂᒃ ᓵᓐᖓᑦᑎᓚᐅᕐᒪᑕ, ᑖᓐᓇ ᐱᓕᕆᔭᐅᓇᓱᒃᑎᓪᓗᒍ 

ᓯᕗᓪᓕᐅᑎᔭᐅᓯᒪᔪᖅ? ᑭᖑᓪᓕᖅᐹᖅ ᐊᐱᖅᑯᑎᒐ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐸᖁᓇᐅᑎᖃᕐᒪᑦ 

ᑖᔅᓱᒥᖓ. ᕿᓂᖅᑎᓪᓗᑕ ᓯᕗᓪᓕᐅᔾᔭᐅᓯᒪᔪᓂᒃ ᐱᓕᕆᕕᑦᑎᓐᓂ ᐃᓱᒫᓗᖕᓇᖅᑐᓂᒃ, ᑭᓯᐊᓂ ᐅᓄᖃᓪᓚᒃᑐᓂᒃ 

ᖃᓄᖅ ᑖᓐᓇ ᓄᐊᑕᐅᔪᓐᓇᕐᒪᖔᑕ ᓇᓗᓇᐃᖅᑎᓪᓗᒋᑦ ᒪᓕᒐᕆᓂᐊᖅᑕᖏᑦ ᑖᑦᓱᒪ. ᖃᐅᔨᒪᓂᖃᖅᑐᑦ 

ᐊᒻᒪᓗᑦᑕᐅᖅ ᖃᓄᖅ ᑎᑎᕋᖅᑕᐅᓯᒪᔪᑦ ᐊᑑᑎᖃᕐᓂᐊᕐᒪᖔᑦ, ᐊᒻᒪ ᖃᓄᖅ ᒥᐊᓂᕆᔭᐅᓂᐊᕐᒪᖔᑦ, ᖃᓄᕐᓗ 

ᐃᓐᓇᑐᖃᐃᑦ ᐊᑭᓕᖅᓱᖅᑕᐅᒐᔭᕐᒪᖔᑕ ᑕᐃᒪᐃᑦᑐᓕᕆᔨᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕗᖓ ᐅᑎᕌᑖᑕᐃᓐᓇᖅᑲᐅᒐᒪ, ᐃᓚᖏᓐᓂᒃ ᖃᐅᔨᓗᐊᓐᖏᒃᑲᓗᐊᖅᑐᖓ. 

ᑭᓯᐊᓂ ᐅᓇ ᐅᖃᐅᓯᕆᖅᑳᑲᐃᓐᓇᕐᓗᒋᖃᐃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑕᕝᕙᓃᑉᐱᑕᐃᓛᒃ?  

 

ᐃᓄᐃᑦ ᖃᐅᔨᒪᔭᑐᖃᖏᑦ ᑕᕝᕙᓂ ᒐᕙᒪᐅ ᐃᓗᐊᓂ, ᐋᖅᑭᒋᐊᕐᓂᕐᒥᒃ ᐃᕕᖅᑎᓂᕐᒥᓪᓗ ᐅᖃᐅᓯᐅᓯᒪᒻᒪᑦ 

ᑎᑎᖅᓯᒪᒻᒪᓂᓛᒃ. ᓲᕐᓗ ᐃᓯᕕᑎᒋᐊᕐᓗᒍ, ᑕᓯᒋᐊᕐᓗᒍᓗ ᑖᓐᓇ ᐃᓄᐃᑦ ᖃᐅᔨᒪᔭᑐᐊᖓ ᑕᕝᕙᓂ ᒐᕙᒪᐅᔪᒥ 

ᓄᓇᕘᒥ, ᐃᑲᔪᖅᓯᖅᓯᒪᓂᕐᒥᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᖃᐅᔨᒪᔭᑐᖃᖏᓐᓂᒃ. ᒪᑯᐊ ᑲᑎᒪᕖᑦ ᐊᒻᒪᓗ 

ᐱᔨᑦᑎᓂᕐᒥᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ, ᑐᑦᑕᕐᕖᓪᓗ ᑲᑎᒪᔨᖏᑎᒍᑦ ᑕᒪᒃᑯᐊ ᐊᖏᖃᑎᒌᒍᑎᑎᒍᑦ ᓇᓗᓇᐃᖅᓯᒪᔪᑦ 

ᓄᓇᓕᓐᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓐᖓᕕᒋᓪᓗᒍ. 

 

ᑕᐃᒪᓕ, ᑖᓐᓇ ᐃᓄᐃᑦ ᐅᖃᐅᓯᖓᑦ ᖃᐅᔨᒪᔭᑐᖃᓪᓗᐃᓛᒃ ᐅᖃᐅᓯᒃᑰᓪᓚᕆᒻᒪᑦ, ᐅᖃᐅᓯᖅᑎᒎᓪᓚᕇᒻᒫᑦ, 

ᐅᖃᐅᓯᑐᐃᓐᓇᐅᖏᒻᒪᑦ ᐃᓗᓕᓕᐊᓘᒻᒪᑦ ᐃᓄᐃᑦ ᖃᐅᔨᒪᔭᑐᖃᖓᑦ, ᐃᓗᓕᓕᖃᖃᓯᐅᑎᒻᒪᑦ ᐃᓅ ᐃᓅᓯᖓᓂᒃ, 

ᐃᓅᓯᓪᓚᕆᒻᒥᒃᑕᐅᖅ ᐃᓅᓯᖃᕋᑦᑕ ᐃᓕᖅᑯᓯᖃᖅᑐᑕ, ᑖᓐᓇ ᐃᓕᖅᑯᓯᐅᔾᔪᓯᖓ ᐃᓅᑉ ᐃᕕᖅᑎᔅᓯᒪᔭᕆᐊᖃᕐᓂᖓ.  

 

ᐱᓕᕆᐊᕆᖃᑦᑕᖅᑕᓯ ᒪᓕᑦᑐᒎ, ᐱᕚᓪᓕᓂᖅᑕᖃᖅᓯᒪᕙ ᐅᕝᕙᓗ ᐊᐅᓚᔾᔭᒋᐊᕋᓱᓕᑕᐃᓐᓇᓂᖅᑕᖃᖅᐸ? ᑖᔅᓱᒥᖓ 

ᐱᓕᕆᐊᖃᖅᑎᓪᓗᓯ ᑕᕝᕘᓇ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ, ᑐᑭᓯᖅᑳᑲᐃᓐᓇᕈᒪᔭᕋ ᐊᐱᖅᑯᑎᒋᓪᓗᒍᓗ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᑖᒃᑯᐊ 

ᐱᓕᕆᕕᐅᓪᓗᑕ ᒫᓐᓇ ᐃᖅᑲᓇᐃᔭᖅᑎᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᕈᒪᓪᓗᑕ ᒐᕙᒪᒃᑯᑦ ᐃᓗᐊᓂ.  

 

ᑕᐃᒪᓐᓇ ᓇᓗᓇᐃᒃᑲᓐᓂᕐᓗᒍ, ᐱᓕᕆᕕᐅᔪᖅ ᑖᓐᓇ ᐱᓕᕆᔾᔪᑎᐅᖏᑦᑐᖅ ᑕᐃᓐᓇ, ᐱᓕᕆᕕᐅᔪᑦ ᑲᒪᒋᔭᖏᓐᓂᒃ. 

ᑖᒃᑯᐊ ᓄᓇᕘ ᒐᕙᒪᒃᑯᖏᑦ ᐃᑲᔪᖅᑐᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᕐᓗᑎᒃ ᐊᐅᓚᖁᓪᓗᒋᑦ ᒐᕙᒪᒃᑯᑦ 

ᑐᓐᖓᕕᖃᕐᓗᑎᒃ, ᐊᒻᒪᓗᑦᑕᐅᖅ ᑕᒪᒃᑯᐊ ᐱᓕᕆᕕᐊᕈᓰᑦ ᐊᑎᖓ ᑖᓐᓇ ᐱᖃᓯᐅᔾᔨᓯᒪᖁᓪᓗᒍ 

ᑐᕌᕋᑦᓴᕆᔭᖏᓐᓂᒃ.  

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒐᕙᒪᒃᑯᑦ ᐃᓗᐊᓂ ᑖᒃᑯᐊ ᐊᔾᔨᒌᓕᖅᑎᔾᔫᒥᖁᓪᓗᒋᑦ ᒐᕙᒪᒃᑯᑦ ᐱᓕᕆᕕᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. ᑖᓐᓇ ᐊᓯᔾᔨᖅᑎᓪᓗᒍ ᑐᑭᓯᓇᖅᓯᓂᐊᖅᑐᖅ ᐱᓕᕆᕕᐊᕈᓯᕐᓂᒃ ᓇᓗᓇᐃᖅᓯᓯᑎᓪᓗᒍ 

ᖃᓄᐃᓕᐅᖃᑦᑕᕐᓂᐊᕐᒪᖔᑕ ᓄᓇᕘᑉ ᒐᕙᒪᒃᑯᖏᓐᓂᒃ. 

 

ᒪᒥᐊᓇᖅ ᐃᕕᖅᑎᑉᐸᓪᓕᐊᔭᕗᑦ ᑖᒃᑯᐊ ᐱᓕᕆᕕᖕᒥ ᐊᑐᐊᒐᖏᑦᑎᒍᓪᓗ ᐱᔨᔅᓯᕈᑎᑎᒍᓪᓗ ᐊᑐᖅᑕᐅᓂᐊᖅᑐᖅ. 

ᐊᒻᒪ ᐃᖅᑲᓇᐃᖅᑕᐅᓚᐅᖅᑐᖅ ᕿᒥᕐᕈᓇᒍᑕᐅᔪᖅ ᑖᒃᑯᓂᖓ ᐃᑲᔪᖅᑐᐃᔾᔪᑎᐅᓂᐊᕐᒪᑦ ᑕᒪᒃᑯᓂᖓ 

ᐱᐅᓯᒋᐊᖅᑕᐅᔭᕆᐊᓕᖕᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᕗᑦ ᑕᐃᖕᓇ ᓴᖅᑭᑕᐅᓛᖅᑐᖅ 

ᒪᓕᒐᓕᐅᕐᕕᖕᒥ ᐊᕐᕌᒍᕆᔭᑦᑎᓐᓂᒃ ᒫᓐᓇ ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖃᑎᒋᔭᕗᑦ ᑲᑐᔾᔨᓗᑕᒃᑯᑦ ᑖᒃᑯᐊ 

ᒪᕐᕉᖕᓂᒃ ᐊᑐᐊᒐᖅ ᐋᖅᑭᒃᓱᖅᑕᐅᓪᓗᓂ, ᐋᖅᑭᒃᓱᖅᓯᒪᓂᖓ ᐱᔭᕇᖅᑕᐅᓂᐊᕐᒪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

  

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᓐᓇ ᓇᓗᓇᐃᕆᐊᒃᑲᓐᓂᖅᑕᐃᑦ. ᑕᐃᒪ ᑖᓐᓇ 

ᐃᕕᖅᑎᐸᓪᓕᐊᔭᕆᐊᖃᖅᓯᒪᓂᖓ ᑕᕝᕗᖓ ᐱᓐᖑᖅᑎᑕᐅᓚᐅᖅᓯᒪᖕᒪᑦ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ 

ᐅᖃᐅᓯᑐᐃᓐᓇᐅᖏᓪᓗᓂ ᐃᕕᖅᑎᐸᓪᓕᐊᔭᕆᐊᖃᕐᓂᖓ ᑕᕝᕙᓂ ᐊᕐᕌᒍᓂ ᑕᓪᓕᒪᓂᒃ ᑕᐃᑲᓂ 

ᓴᖅᑭᖅᑕᐅᓚᐅᖅᓯᒪᓐᓂᕐᖓᑦ ᒥᓂᔅᑐᖑᓚᐅᖅᑐᒧᑦ ᑕᐃᑲᓂ ᓄᕕᐱᕆ 2018 ᐊᕐᕌᒍᖓᓂ ᐃᓱᓕᕝᕕᖃᓚᐅᖅᑐᓂᓗ 

2023 ᐊᕐᕌᓂᐅᓚᐅᖅᑐᖅ. 

 

ᑖᓐᓇ ᐅᑎᕐᕕᒋᒃᑲᓐᓂᐊᕐᔪᒍᒪᔭᕋ ᓇᓗᓇᐃᒃᑲᓐᓂᕈᓐᓇᕈᕕᐅᒃ ᑕᒪᓐᓇ ᐃᕕᖅᑎᐸᓪᓕᐊᓂᖓ ᐃᓕᔅᓯ ᐱᓕᕆᐊᖓᒍᑦ 

ᓲᖑᓂᖅᓴᐅᔫᔮᖑᓱᓕᖅᑲ ᐱᓕᕆᐊᕆᓯᒪᔭᓯ ᒪᓕᓪᓗᒍ ᑕᕝᕗᖓ ᓄᓇᕗᑦ ᒐᕙᒪᑦ ᑐᕚᕆᔭᐅᓯᒪᔪᖅ ᓲᕐᓗᖃᐃ 

framework ᑖᓐᓇ ᐃᓗᐃᑦᑐᕈᖅᐹᓪᓕᖅᓯᒪᕙ ᐆᒻᒪᐅᔫᒥᕙᓘᓐᓃᑦ ᐱᓕᕆᐊᕆᔭᐅᔪᖅ ᑕᒪᔅᓱᒧᖓ ᑕᐃᑲᓐᖓᓂᑦ? 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃᑕᐅᖅ ᑖᓐᓇ ᑲᑎᒪᔨ ᐊᐱᕆᖕᒪᑦ. 

ᒫᓐᓇᐅᔪᖅ ᑖᒃᑯᐊ ᐅᐱᕐᖔᖅ ᐊᕐᕌᒍᕆᔭᑦᑎᓐᓂ 2024-ᒥ ᕿᒥᕐᕈᓇᖕᓂᖅ ᐊᒻᒪᓗ ᑐᓴᕐᕕᖃᕐᓂᖅ ᑖᒃᑯᐊ 

ᑕᐃᒪᐃᓕᐅᕐᓂᐊᖅᑐᑦ ᕿᒥᕐᕈᓇᒡᓗᑎᒃ ᑕᒪᑐᒪ ᓴᐅᓂᕆᓂᐊᖅᑕᖓᓄᑦ.  

 

ᑕᒪᒃᑯᐊ ᑐᓴᒐᒃᓴᓂᒃ ᐱᓗᑎᒃ ᓄᓇᕘᑉ ᒐᕙᒪᒃᑯᖏᑦᑕ ᑐᖏᓕᖏᑦ ᐃᖅᑲᓇᐃᔭᖅᑎᖏᓪᓗ ᐃᕕᖅᑎᑉᐸᓪᓕᐊᔪᑦ 

ᐅᓂᒃᑳᖏᑦ ᓴᖅᑭᑦᑎᓛᕐᒥᔪᒍᑦ ᓄᓇᕘᑉ ᒐᕙᒪᒃᑯᖏᓐᓂᒃ ᐃᓕᓐᓂᐊᖅᑎᒃᑎᔾᔪᑎᒃᓴᓂᒃ ᐊᒻᒪ ᐅᓂᒃᑳᖃᑦᑕᕐᒥᔪᑦ 

ᑕᐃᑲᓂ ᐃᕕᖅᑎᑉᐸᓪᓕᐊᔪᓂᒃ ᐊᒻᒪᓗᑦᑕᐅᖅ ᑖᒃᑯᓂᖓ ᐃᖅᑲᓇᐃᔭᖅᑎᕗᑦ ᓱᖏᐅᓴᔭᐅᓪᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᐊᒻᒪᓗᑦᑕᐅᖅ ᐅᖃᖃᑎᒌᖃᑦᑕᖅᑐᒍᑦ ᓄᑖᒥᒃ ᐊᑐᐊᒐᓕᐅᕈᓐᓇᕐᒪᖔᑕ ᐊᒻᒪ 

ᐱᖁᔭᕐᔪᐊᓕᐅᕈᓐᓇᕐᒪᖔᑕᓗ ᐱᓕᕆᖃᑎᒋᔭᐅᓪᓗᑎᒃ ᒐᕙᒪᓕᕆᔨᒃᑯᑦ ᐱᓕᕆᕕᖏᑦ. 

 

ᐊᐅᓚᔾᔭᐃᓚᐅᕐᒥᔪᒍᑦ ᐱᓕᕆᖃᑎᒌᒃᐹᓪᓕᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᕘᓪᓗ ᒐᕙᒪᒃᑯᖏᑦᑕ 

ᐱᓕᕆᕕᖏᑦ ᐊᒻᒪ ᑎᒥᖁᑎᒋᔭᖏᓐᓂᒃ ᕿᒥᕐᕈᓇᒃᖢᑎᒃ ᐊᑐᐊᒐᓕᐅᖅᑕᐅᔪᒪᔪᓂᒃ ᐱᖁᔭᒃᓴᓕᐅᖅᑕᐅᔪᒪᔪᓂᒃ 

ᑖᒃᑯᐊ ᑐᑦᑕᕐᕖᑦ ᑲᑎᒪᔨᕋᓛᖏᑦ ᑲᑎᒪᖁᓪᓗᒋᑦ ᐊᒻᒪ ᑲᑎᒪᐃᓐᓇᖅᑐᑦ ᑕᒪᑐᒪ ᒥᒃᓵᓄᑦ. 

 

ᑕᕝᕙ ᑖᒃᑯᐊ ᐱᓪᓗᐊᑕᐅᓂᕆᔭᖏᑦ ᐃᖅᑲᓇᐃᔭᕐᓂᕆᖃᑦᑕᓚᐅᖅᑕᕗᑦ ᑖᒃᑯᓄᖓ ᐊᑐᐊᒐᒃᓴᒧᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

  

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᑕᐃᒪ ᓇᐃᑦᑐᑯᓗᒃ ᐅᖃᐅᓯᖅ ᐅᓇ, ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓕᖅᑯᓯᕗᓪᓗ ᐃᓅᓪᓗᑕ ᓂᕆᐅᒋᔭᔅᓴᖃᑦᑎᐊᓕᖅᑭᑖ? ᑖᔅᓱᒪ ᑭᖑᓂᖓᓂ ᐅᖃᐅᓯᕆᕋᑖᖅᑕᑦᑕ? 

ᓂᕆᐅᒋᔭᔅᓴᖃᑦᑎᐊᕈᓐᓇᕐᓂᐊᖅᑐᔅᓴᐅᓕᕿᑖ ᓄᓇᕘᕐᒥᐅᖑᔪᒍᑦ ᐃᓕᖅᑯᓯᖅᐳᑦ ᐃᓅᓪᓗᑕ ᐅᖃᐅᓯᕐᓗ, 

ᐃᓕᖅᑯᓯᖓᑦ, ᓂᕆᐅᒋᔭᔅᓴᖃᑦᑎᐊᓂᐊᕿᑖ? ᐅᖃᐅᑎᓚᐅᕐᒥᑎᒍᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐃᕕᖅᑎᑉᐸᓪᐊᓕᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ 2018 ᐅᑭᐊᒃᓵᖓᓂ ᓄᓇᕗᑦ ᒐᕙᒪᒃᑯᓐᓄᑦ 

ᐊᑐᖅᑕᐅᔪᒃᓴᐅᑎᑕᐅᓪᓗᑎᒃ ᐱᓕᕆᕕᖏᑦᑎᒍᑦ, ᑐᓐᖓᕕᒋᓪᓗᒋᑦ ᐃᓄᐃᑦ ᐅᒃᐱᕆᔭᖏᑦ. 

 

ᐊᒻᒪᓗ ᐃᓕᐅᖅᑲᐃᕙᓪᓕᐊᓗᑕ ᒐᕙᒪᒃᑯᑦ ᐃᓗᐊᓂ ᐊᑐᐊᒐᐃᑦ ᐱᓕᕆᐊᓐᖑᖅᑎᑕᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐊᒻᒪ 

ᐃᖅᑲᓇᐃᔭᖃᑎᒌᒡᓗᑎᒃ ᓄᓇᕗᑦ ᒐᕙᒪᒃᑯᑦ ᐊᑐᐊᒐᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᔪᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓗᐃᒃᑲᐅᓗᒋᑦ ᖃᓄᖅᑑᕈᑎᒃᓴᖏᑦ. 

 

ᒐᕙᒪᒃᑯᓪᓗ ᐱᔨᑦᑎᕐᓂᖏᑦ ᓄᓇᕗᒻᒥᐅᓄᑦ ᐃᓚᓕᐅᑎᖃᑦᑕᕐᓗᒋᑦ ᐃᓄᐃᑦ ᐱᔨᑦᑎᕈᑏᑦ ᓴᖅᑭᑕᐅᕙᓪᓕᐊᑎᓪᓗᒋᑦ 

ᐃᑲᔪᖅᓱᕐᓂᐊᕐᓗᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᓄᓇᓕᖕᓂᓪᓗ ᐅᖃᐅᓯᖏᑦ ᐊᑐᕐᓗᒋᑦ ᐃᓕᖅᑯᓯᖏᓪᓗ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

  

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᓐᓇ ᓇᓗᓇᐃᔭᕆᐊᕈᓐᓇᕋᕕᐅᒃ ᖁᔭᓐᓇᒦᒃ. ᑕᐃᒪᓕ ᑖᓐᓇ 

ᐃᖏᕐᕋᓯᒋᐊᒃᑲᓐᓂᕈᑕᐅᖑᓱᓕᖅᑎᓪᓗᒍ ᑖᒃᑯᐊ ᑮᓇᐅᔭᖅᑐᕈᑎᔅᓴᐅᔪᓐᓇᕋᔭᖅᑐᑦ ᑕᑯᓪᓗᒋᑦ ᑕᕝᕙᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᒐᕙᒪᐅᑉ ᐃᓗᐊᓂ ᑕᕝᕙᓂ ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ ᓱᕐᕋᓗᐊᕌᓗᖏᒻᒪᑕ ᖃᓄᖅ ᑖᓐᓇ 

ᐅᔾᔨᕆᕕᓯᐅᒃ ᐅᕝᕙᓘᓐᓃᑦ ᑕᐃᒫᔅᓴᐃᓐᓇᓕᐸᓗᓐᓂᐊᕐᒪᑦ ᐅᕝᕙᓗ ᑮᓇᐅᔭᐃᑦ ᐊᒥᐊᒃᑯᓗᐊᖃᑦᑕᕐᓂᖏᓐᓄᑦ 

ᑕᐃᒪᐃᓕᖓᕙ? ᑮᓇᐅᔭᖅᑐᕈᑎᔅᓴᒧᑦ ᐃᓕᓯᒪᔭᓯ ᒥᑭᓗᐊᖅᑰᔨᒻᒪᕆᒻᒪᑦ ᑕᒪᓐᓇ ᐱᒻᒪᕆᐅᑎᓪᓗᒍ ᑕᕝᕙᓂ ᓄᓇᕗᑦ 

ᒐᕙᒪᖓᓂ. 

 

ᐆᒻᒪᕈᕆᐊᖅᑎᒐᓱᓪᓚᕆᓕᕋᑦᑎᒍᑦ ᑕᐃᒪᐃᓐᓂᑯᖓᓄᑦ ᐊᐱᖅᑯᑎᒋᕙᕋ. ᖁᔭᓐᓇᒦᒃ ᐃᔅᓯᕙᐅᑖᖅ, ᑕᕝᕗᖓᐃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑕᐃᒪᐃᑐᖅ ᑖᒃᑯᐊ ᐅᖃᐅᓯᕆᔭᐅᖃᐃᔪᐃᑦ 

ᐃᓘᓐᓇᖏᑦ ᐱᕙᒃᑲ ᑭᓯᐊᓂ ᓇᐃᒡᓕᑎᕐᓗᒋᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑐᓂ ᑮᓇᐅᔭᓂᒃ ᓴᓂᕐᕙᐃᓯᓲᖑᔪᑦ 

ᑖᒃᑯᐊ ᐱᓕᕆᐊᕆᔪᒪᔭᕗᑦ ᑲᔪᓯᒋᐊᕈᓐᓇᕐᓂᐊᕐᒪᑕ. ᑕᐃᒪᓐᓇ ᒥᑭᖅᑰᔨᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑐᓂ 

ᑮᓇᐅᔭᖁᑎᖃᕐᒪᑕ ᐊᑐᓕᖅᑎᒃᑎᔾᔪᑎᒃᓴᓂᒃ. 

ᐊᒻᒪᓗ ᑮᓇᐅᔭᖁᑎᖃᖅᖢᑎᒃ ᐱᓕᕆᕝᕕᖏᓐᓂᒃ ᑕᒪᒃᑯᓄᖓ ᐊᑐᖅᑐᒃᓴᓂᒃ. ᖁᔭᓐᓇᒦᒃ ᐃᒃᓯᕙᐅᕙᖅ. 

 

ᐃᒃᓯᕙᐅᑕᖅ: ᒪ’ᓇ. ᐃᓕᖅᑯᓯᓕᕆᔨᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᓐᓂ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᑦ $1,430,000. ᐅᑎᕐᓗᑕ F-C-ᒧᑦ ᑮᓇᐅᔭᑦ ᑮᓇᐅᔭᖅᑐᕈᑏᑦ ᓂᕈᐊᕈᑕᐅᓂᐊᖅᑐᑦ ᐃᓕᖅᑯᓯᓕᕆᔨᒃᑯᑦ 

ᓂᕈᐊᕈᑕᐅᓂᐊᖅᑐᑦ ᓇᐃᒡᓕᑎᖅᖢᒋᑦ $28,005,000. ᐊᖏᖅᐱᓯᐅᒃ ᐃᓕᖅᑯᓯᓕᕆᔨᒃᑯᑦ ᐱᐊᓂᒃᑲᑦᑎᒍᑦ? 

 

ᑲᑎᒪᔨᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑏᑦ ᒥᓂᔅᑕ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᒃᓴᑦᑎᐊᕚᓘᖕᓂᒃ ᐅᖃᐅᓯᖃᖃᑦᑕᖅᑲᐅᖕᒪᑕ. ᖁᕕᐊᒋᑐᐃᓐᓇᓲᕆᔭᕗᑦ ᑕᒪᒃᑯᐊ ᐊᐱᖅᑯᑎᓯ ᐊᒻᒪᓗ 

ᓂᕆᐅᒃᐳᒍᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᓯᕗᒧᐊᒃᐸᓪᓕᐊᓂᐊᕐᒪᑕ ᐃᖅᑲᓇᐃᔭᖅᑐᓕᒫᓪᓗ ᐃᓕᖅᑯᓯᓕᕆᔨᒃᑯᑦ 

ᑕᐃᒃᑯᐊᓗ ᕼᐋᒻᒪᓚᐅᒃᑯᑦ  

ᖁᔭᓐᓇᒦᖅᐸᕗᑦ ᐊᓯᖏᓪᓗ ᑖᒃᑯᓇᖓᑦ ᑮᓇᐅᔭᓂᒃ ᐱᖃᑦᑕᖅᑐᑦ. ᓂᕈᐊᖅᑎᒃᑎᓐᓄᓪᓗ ᓄᓇᕗᒻᒥᐅᓄᓪᓗ 

ᐊᑐᖅᑐᒃᓴᒫᖑᕐᒪᑕ ᑕᒪᕐᒥᒃ. ᖁᔭᓐᓇᒦᒃ ᐃᓘᓐᓇᓯ. ᖁᐊᓇ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

75 

 

ᐃᒃᓯᕙᐅᑕᖅ: ᒪ’ᓇ. ᐃᖅᓱᖅᑏ ᐅᑯᐊ ᐊᓂᑎᑲᐃᓐᓇᒃᑭᑦ, ᐃᒃᓯᕚᖏᓐᓇᕐᓗᓯ ᐊᕙᑎᓕᕆᔨᒃᑯᓐᓄᑦ 

ᓄᒃᑎᕐᓂᐊᓕᕋᑦᑕ. 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᓂᖅ ᐱᒋᐊᕐᓂᐊᓕᕐᒪᑦ. ᒥᓂᔅᑕ ᖃᕝᕕᒃ ᑕᒃᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᑕᒃᐹᓃᖃᑎᖃᖁᓗᒍ? 

 

ᑲᑎᒪᔨᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᐃᓯᖅᑎᓕᒃᑭᑦ ᐃᖅᓱᖅᑏ. ᑖᒃᑯᐊ ᑭᓇᒃᑰᖕᒪᖔᑕ ᓇᓗᓇᐃᓚᐅᕐᓗᒋᑦ, 

ᒪᑐᐃᖅᓯᔾᔪᑎᖕᓄᑦ ᐱᒋᐊᕈᓐᓇᖅᑐᑎᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓴᐅᒥᓐᓂ ᒥᑭ ᐅᕙᐃᔾᔭᐃ 

ᑮᓇᐅᔭᓕᕆᔨᒃᑯᓐᓄᑦ ᑐᑭᒧᐊᒃᑎᒃᑎᔨ. ᑕᓕᖅᐱᓐᓂ ᐃᕚᓐ ᓇᐃᕐᕈ (ᓇᐃᒍ) ᒥᓂᔅᑕᐅᑉ ᑐᖏᓕᖓ 

ᐊᕙᑎᓕᕆᔨᒃᑯᓐᓄᑦ.  

 

ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᐅᓐᓄᒃᑯᑦ ᒪᓕᒐᓕᐅᖅᑏᑦ, ᓄᓇᕗᒥᐅᓪᓗ. 

 

ᐃᒃᓯᕙᐅᑖᖅ, ᐊᓕᐊᓇᐃᒍᓱᒃᐳᖓ ᓴᖅᑭᑦᑕᕆᐊᒃᓴᖅ ᐱᓕᕆᕝᕕᖕᒪ ᑐᒃᓯᕋᕐᑕᖏᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐊᕐᕌᒍᕆᓂᐊᖅᑕᑦᑎᓐᓄᑦ.  

 

ᐊᕙᑎᓕᕆᔨᒃᑯᑦ ᑐᒃᓯᕋᖅᓯᒪᕗᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ 2024-2025-ᒥᑦ $27.5-ᒥᓕᐊᓂᒃ, ᐅᓄᖅᓯᒋᐊᖅᓯᒪᔪᖅ 

$1.6 ᒥᓕᐊᓂᒃ 2023-24-ᒧᑦ. ᑐᒃᓯᕋᐅᑕᐅᓯᒪᔪᑦ ᐊᑭᑦᑐᕆᐊᖅᓯᒪᔪᑦ ᑕᐃᒪᐃᓕᖓᓕᖅᑐᖅ ᒪᕐᕉᖕᓂᒃ ᓄᑖᕐᓂᒃ 

ᑮᓇᐅᔭᓂᒃ ᑐᒃᓯᕋᐅᑕᐅᔪᓄᑦ.  

 

ᐱᓕᕆᕝᕕᖕᒥᐅᑦ ᑐᒃᓯᕋᖅᐳᑦ $869,000 ᓄᑖᓂᒃ ᑮᓇᐅᔭᓂᒃ ᓴᖅᑭᑦᑎᔪᒪᓪᓗᑎᒃ 6-ᓂᒃ ᓄᑖᓂᒃ ᐃᖅᑲᓇᐃᔮᒃᓴᓂᒃ 

ᐊᑐᓕᖅᑎᒃᑎᔪᒪᓪᓗᑎᒃ ᒥᕐᖑᐃᖅᓯᕐᕕᖕᒧᑦ ᐱᓕᕆᔾᔪᑎᒃᓴᓪᓗᐊᑕᓂᒃ ᐊᐅᓚᑦᑎᓂᕐᒧᓪᓗ ᐸᕐᓇᐅᑎᓂᒃ. ᐊᒻᒪ ᓱᓕ, 

ᐱᓕᕆᕝᕕᖕᒥᐅᑦ ᑐᒃᓯᕋᕐᒥᔪᑦ $500,000 ᐃᓯᐊᖁᕐᓗᐊᓄᑦ ᑖᒃᓰᔭᕈᑎᓄᑦ ᑮᓇᐅᔭᖃᖅᑎᑕᐅᖁᓪᓗᒍ ᓯᓚᒧᑦ 

ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᐃᑲᔪᖅᓱᐃᔨᑦ. $249,000 ᐊᒥᐊᒃᑯᖓ ᑮᓇᐅᔾᔭᒃᓵᓄᑦ ᐊᑭᑦᑐᕆᐊᖅᑐᓄᑦ ᑐᕌᖓᓪᓗᑎᒃ 

ᐊᕐᕌᒍᕆᓂᐊᖅᑕᑦᑎᓐᓄᑦ.  

 

ᐱᕕᖃᕈᒪᑦᑎᐊᖅᐳᖓ ᓇᓗᓇᐃᖅᓯᔪᒪᓪᓗᖓ ᐱᓕᕆᕝᕕᖕᒥᐅᑕᑦ ᐱᓕᕆᓂᖏᓐᓂᒃ ᐱᕙᒌᔭᖅᐸᓪᓕᐊᓪᓗᑎᒃ 

ᐃᓄᖕᓂᒃ ᑐᓴᕋᓱᖕᓂᐊᖅᑎᓪᓗᒋᑦ ᐅᓂᒃᑳᓕᐅᕐᓗᑎᒃ ᐱᔾᔪᑎᒋᓗᒍ ᓄᑖᓐᖑᕆᐊᖅᑕᐅᓂᖓ ᓄᓇᕗᒻᒥ 

ᒥᕐᖑᐃᖅᓯᕐᕕᖕᓄᑦ ᒪᓕᒐᖅ. ᐃᓄᖕᓂᒃ ᑐᓴᕋᓱᖕᓂᖅᑕᖃᓚᐅᖅᐳᖅ ᓇᓂᕈᓘᔭᖅ ᓄᓇᕗᒻᒥ, ᐊᒻᒪ ᐃᓄᐃᑦ 

ᑎᓕᐅᖅᑕᐅᓚᐅᕆᓪᓗᑎᒃ ᑭᐅᑲᑕᖁᔭᐅᓪᓗᑎᒃ ᐃᑭᐊᖅᑭᔾᔪᑎᑎᒍᑦ ᑲᑎᒪᓂᐊᖅᑐᓂᒃ.  

 

ᐊᕙᑎᒃᑎᓐᓂᒃ ᑲᒪᑦᑎᐊᕐᓂᖅ ᑖᓐᓇ ᐅᒃᐱᕆᔭᐅᔪᖅ ᐱᓕᕆᕕᑦᑎᓐᓄᑦ, ᑕᐃᒪᐃᓐᓂᖓᓄᑦ 

ᑕᑯᓐᓇᓐᖑᐊᒐᖃᑎᖃᖃᑦᑕᖅᑐᒍᑦ ᒐᕙᒪᒃᑯᑦ ᓯᓚᑖᓂ ᑎᒥᓐᖑᖅᑎᓯᒪᔪᓂᒃ, ᐊᒻᒪᓗ ᑕᒫᓂ $4.62-ᒥᓕᐊᓐᓂᒃ 

ᐱᔪᓐᓇᖅᓯᓚᐅᖅᑐᒍᑦ ᐱᓕᕆᐊᓂᒃ ᒐᕙᒪᒃᑯᑦ ᓯᓚᑖᓃᑦᑐᓂᒃ. 

 

ᐃᒃᓯᕙᐅᑕᖅ, ᑖᒃᑯᐊ ᑕᖅᑳᓐᖔᖅᑐᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᐊᕕᒃᑐᖅᓯᒪᔪᓕᒫᓂᒃ ᐱᓕᕆᕕᑦᑕ ᐃᓗᐊᓂ, 

ᐊᒻᒪᓗ ᑖᒃᑯᓇᓂ ᑮᓇᐅᔭᓂᒃ ᐲᓐᓇᖃᑦᑕᕈᒪᔪᒍᑦ ᑕᖅᑳᓐᖔᖅᑐᓂᒃ ᐊᕐᕌᒍᒥᒃ ᐊᒡᒋᖅᑐᒥᒃ. ᐊᒻᒪᓗ ᖃᐅᔨᒪᔪᒃᓴᐅᕗᓯ 

ᓄᓇᕗᒻᒥᐅᑦ ᑕᑯᐃᓐᓇᖅᐳᑦ ᖃᐅᑕᒫᖅ ᓯᓚᐅᑉ ᐊᓯᔾᔨᖅᐸᓕᐊᓂᖓᑕ ᐊᑦᑐᖅᑕᐅᓂᖓ, ᑕᐃᒪᐃᓐᓂᖓᓄᑦ 

ᒥᒃᖠᒋᐊᒃᑲᓐᓂᕆᐊᖅᑕᕗᑦ ᐋᖅᑭᒋᐊᕐᓗᑕᓗ.  

 

ᑕᐃᒪᐃᒻᒪᑦ ᓄᓇᕗᓕᒫᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᐅᓗᕆᐊᓇᕈᑎᓂ ᖃᐅᔨᓴᐅᑎᓂᒃ ᐋᖅᑭᒃᓯᓯᒪᓕᖅᑐᒍᑦ, 

ᑐᕌᒐᖃᕐᓗᑕ ᓇᓗᓇᐃᕐᓗᑕ ᐅᓗᕆᐊᓇᕐᓂᖏᓪᓗ ᑕᒪᒃᑯᐊ ᖃᓄᖅᑑᕈᑎᒋᓗᒋᑦ, ᐊᒃᑐᐃᓂᐊᕐᒪᑕ ᐊᒻᒪᓗ 

ᓯᕗᓪᓕᐅᔾᔭᐅᔪᒃᓴᑦ ᑕᒪᒃᑯᐊ ᐋᖅᑭᒃᓱᕐᓗᒋᑦ. ᒐᕙᒪᒃᑯᑦ, ᓄᓇᓖᓪᓗ ᖃᐅᔨᓴᐃᓂᕐᒥᒃ ᐃᓚᐅᕗᑦ, ᒐᕙᒪᒃᑯᑦ ᒫᓐᓇ 

ᐅᖃᖃᑎᒌᓐᓂᕐᒥᒃ ᐱᔭᕇᖅᓯᕙᓪᓕᐊᔪᑦ, ᑕᐃᒪ ᑕᒪᓐᓇ ᐊᕐᕌᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐱᒋᐊᓕᓵᖅᐸᑦ 

ᓄᓇᓕᓐᓄᐊᖅᑕᕈᒪᔪᒍᑦ. 

 

ᐊᕙᑎᓕᕆᔨᒃᑯᑦ ᐊᐅᓚᑦᑎᕗᑦ ᒪᓕᒐᕐᔪᐊᕐᒥᒃ, ᐊᐅᓚᑦᑎᖃᑎᒋᓪᓗᑎᒃᑯᑦ ᓂᕐᔪᑏᑦ ᓄᓇᕗᑦ ᐊᖏᕈᑏᑦ 

ᐃᓗᓕᖏᑦᑎᒍᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐱᔭᒃᓴᖅᑖᕆᓯᒪᔭᖏᑦ ᐆᒪᔪᑦ ᐊᐅᓚᑕᐅᖏᑦ ᑲᓇᑕᐅᑉ 

ᒐᕙᒪᒃᑯᖏᑦᑎᒍᑦ, ᓄᓇᕐᔪᐊᓪᓗ ᐊᖏᕈᑎ. ᑐᒃᑐᑦ ᐊᐅᓚᑕᐅᑎᖏᑦ ᓯᕗᓪᓕᐅᑎᓯᒪᐃᓐᓇᖅᐸᕗᑦ, ᐊᒻᒪᓗ 

ᓯᕗᓪᓕᐅᔾᔭᐅᓯᒪᒻᒥᕗᖅ ᕿᑭᖅᑖᓘᑉ ᓂᒋᐊᓂᒃ ᑐᒃᑐᑦ ᖃᐅᔨᓴᖅᑕᐅᖁᓪᓗᒋᑦ ᑮᓇᐅᔭᓕᕆᓐᓇᐅᑦ ᐊᕐᕌᒍᐊᓂᒃ 

ᐊᒡᒋᖅᑐᒥᒃ. 

 

ᐊᕙᑎᓕᕆᔨᒃᑯᑦ ᓄᓇᓕᓐᓂᒃ ᑐᑭᓯᓇᓱᖕᓂᐊᖅᐳᑦ, ᐊᒻᒪᓗ ᓴᖅᑭᑦᑎᓗᑎᒃ 2023-ᒥ ᖃᐅᔨᓵᕆᔭᐅᓚᐅᖅᑐᑦ ᑐᒃᑐᑦ 

ᑭᓪᓕᓂᐅᑉ ᑐᒃᑐᖏᑦ, ᐊᒻᒪᓗ ᓴᓪᓕᐅᑉ ᑐᑦᑐᖏᑦ, ᖃᒪᓂ’ᑐᐊᕐᓗ. ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ 

ᑐᓐᓂᖁᑕᐅᓂᐊᖅᑐᑦ ᐊᐅᓚᑦᓯᖃᑎᒌᓄᑦ, ᑐᓂᓯᓗᑕᓗ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ. 

 

ᐊᕙᑎᓕᕆᔨᒃᑯᑦ ᐱᓕᕆᐊᖓ ᑐᑭᒧᐊᕈᑎᖃᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᖃᓪᓗᓈᑦ 

ᖃᐅᔨᓴᖅᑕᕕᓂᖏᓐᓂᒃ, ᑐᕌᒐᕗᑦ ᐃᑲᔫᑕᐅᒃᑲᓐᓂᖁᓪᓗᒋᑦ ᓄᓇᕗᒻᒧᑦ. ᐊᕙᑎᓕᕆᔨᒃᑯᑦ ᓯᕗᓂᒃᓴᑦᑎᓐᓂᒃ 

ᑭᓐᖒᒪᔭᓂᒃ ᐃᓱᒫᓘᑎᒋᔭᐅᖏᓐᓇᖅᑐᓂᒡᓗ ᕿᒥᕐᕈᓇᐃᖃᑦᑕᖅᐳᑦ, ᓯᕗᒃᓴᒥᒃ ᒪᑭᒪᑦᑎᐊᖁᓪᓗᒍ, 

ᐆᒻᒪᕆᑦᑎᐊᖁᓪᓗᒍᓗ ᓄᓇᕗᑦ.  

 

ᖁᔭᓐᓇᒦᒃ ᐱᕕᖃᖅᑎᑕᐅᒐ, ᐅᖃᓪᓚᖃᑎᒋᔪᓐᓇᕋᔅᓯ ᐅᓪᓗᒥ ᓯᕗᓪᓕᐅᔾᔭᑦ ᐱᓪᓗᒋᑦ, ᐊᐱᖅᑯᑎᒃᓴᖃᕐᓂᕈᒃᓯ 

ᑭᐅᔪᒪᑦᑎᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᕆᔭᐅᔪᖅ ᒪᑐᐃᖅᓯᔾᔪᑎᖃᖅᐸ? ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᑲᑎᒪᔨᕐᔪᐊᑦ ᓄᓇᓕᖕᓄᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᑲᑎᒪᔨᕋᓛᑦ ᕿᒥᕐᕈᓇᒃᑎᓪᓗᒋᑦ 2024-2025 ᐊᑐᕈᒫᕐᓂᐊᖅᑐᓂᒃ. ᐊᒻᒪᓗ 2024-2026 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᐊᕙᑎᓕᕆᔨᒃᑯᓐᓄᑦ, ᑐᒃᓯᕌᕆᔭᑦ 2023-2024 ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᐊᑐᕈᒫᖅᑐᑦ 

$27,527,000. 6.2%-ᓂᒃ ᐅᓄᖅᓯᒋᐊᖅᑐᖅ ᑕᑯᓐᓇᕈᑦᑎᒃᑯᑦ 2023-2024 ᐊᕐᕌᒍᐊᓂ. 

 

ᐃᖅᑲᓇᐃᔮᑦ 136.5-ᖑᓚᐅᖅᑐᑦ, 144.5-ᒨᖅᑕᐅᓂᐊᖅᑐᑦ, ᐊᑕᐅᓯᐅᓐᖏᑦᑐᓂᒃ ᓂᓪᓕᐅᑎᖃᓚᐅᖅᑐᒍᑦ, 

ᐃᓱᒫᓘᑎᖃᓚᐅᖅᑐᒍᓪᓗ, ᒫᓐᓇᕈᓗᒃ ᒥᓂᔅᑕ ᓵᑦᑎᓐᓃᑎᓪᓗᒍ. ᐊᒻᒪᓗ ᐱᓕᕆᕕᒃᐳᑦ ᐊᖑᓇᓱᒃᑐᓄᑦ ᐃᑲᔪᖅᑑᑏᑦ, 

ᐆᒪᔪᓪᓗ ᐊᐅᓚᑕᐅᓂᖏᓐᓄᑦ ᐊᑐᐊᒐᑦ ᐊᖏᖅᑕᐅᓚᐅᖅᑐᑦ ᒪᐃ 2017-ᒥ ᐃᓱᓕᕝᕕᖃᖅᑐᓂᒃ ᒫᑦᓯ 31, 2022-ᒥ. 

 

ᐋᖅᑭᒋᐊᖅᑕᐅᓯᒪᔪᑦ ᓄᑖᓐᖑᕆᐊᖅᑎᑕᐅᓂᐊᕐᒪᖔᓪᓗ ᐊᑐᐊᒐᖅ ᓇᓗᓇᖅᑐᖅ, ᐅᑯᑎᒎᓐᓈᖅᑐᖅ 

ᑮᓇᐅᔭᓕᖅᑕᐅᓯᒪᔪᑦ ᓱᓕ ᒥᓂᔅᑕ ᐊᑐᓕᖁᔭᕗᑦ ᒪᓕᒐᓕᐅᕐᕕᖕᒥᒃ ᓴᖅᑭᑦᑎᖃᑦᑕᖁᓪᓗᒍ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ, ᐃᑲᔪᖅᓲᑏᑦ ᐊᖓᓇᓱᒃᑏᑦ, ᐊᒻᒪᓗ ᐆᒪᔪᑦ ᐊᐅᓚᑕᐅᓂᖏᓐᓄᑦ ᐊᑐᐊᒐᖅ. 

 

ᒥᓂᔅᑕ ᒫᓐᓇᕈᓗᒃ ᓵᑦᑎᓃᑦᑎᓪᓗᒍ ᐃᓱᒫᓘᑎᖃᓚᐅᖅᓯᒪᔪᒍᑦ ᐱᕐᓗᐊᕿᓂᒃᑯᑦ ᑮᓇᐅᔭᓂᒃ 

ᐅᑎᕐᕕᐅᔾᔪᑎᒋᔭᐅᖃᑦᑕᖅᑐᑦ ᐊᖑᓇᓱᒃᑎᒃ ᔭᒐᐃᓐᓂᖅᐸᑕ ᑕᖅᑳᓂ, ᖃᐅᔨᒪᓪᓗᑕ ᐱᕐᓗᐊᕿᓃᑦ ᑕᒪᕐᒥᒃ 

ᔭᒐᐃᔪᐃᓐᓇᐅᖃᑦᑕᖏᒻᒪᑕ ᓱᓇᒃᑯᑖᒥᓐᓂᒃ. ᐊᒻᒪ ᐊᔭᐅᖅᑐᐃᔪᒍᑦ ᐊᖑᓇᓱᑦᑐᓕᕆᔨᒃᑯᓐᓂᒃ 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖃᑎᖃᖁᓪᓗᒋᑦ ᐊᖑᓇᓱᒃᑐᓕᕆᔩᑦ ᑎᒥᖁᑎᖏᓐᓂᒃ, ᐊᓯᖏᓐᓂᓪᓗ. 

ᐊᑭᑭᓪᓕᒋᐊᖅᑎᑕᐅᔪᓐᓇᕐᒪᖔᖏᑦ ᓱᓇᒃᑯᑖᓄᑦ ᓇᓪᓕᐅᒃᑯᒫᑦ, ᐅᓄᒃᑲᓐᓂᖅᑐᑦ ᓇᓪᓕᐅᒃᑯᒫᖅᑕᐅᓯᒪᖁᓪᓗᒋᑦ. 

 

ᐊᕙᑎᓕᕆᔨᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓂᒃ ᐱᔭᒃᓴᖅᑖᖅᑎᑕᐅᓯᒪᔪᑦ, 2018-2019 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓅᕖᕝᕙ 3, 2020-ᒥ. 

 

ᐊᓯᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᑕᑯᒃᑲᓐᓂᖏᑦᑐᒍᑦ, ᑕᐃᒃᑯᐊᓗ 9 ᐃᓐᓄᒃᑕᐅᓯᒪᒻᒪᖔᖏᑦ 

ᓇᓗᓇᖅᑐᖅ, ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᕐᔪᐊᖅ ᐊᓂᒍᖅᑎᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒧᑦ 2003-ᒥ. 

ᓈᓴᐅᑎᓕᒃ 176 ᒪᓕᒐᕐᔪᐊᑉ ᐃᓗᐊᓃᑦᑐᑦ ᐅᖃᖅᓯᒪᕗᑦ ᒥᓂᔅᑕ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᖁᓪᓗᒋᑦ ᑕᓪᓕᒪᑦ 

ᐊᕐᕌᒍᑦ ᐃᓱᓕᑦᑕᕌᖓᑕ ᐱᔾᔪᑎᓕᖕᓂᒃ ᐆᒪᔪᑦ ᐊᐅᓚᑕᐅᓂᖏᑦ ᑕᒪᒃᑯᓄᖔᖅᑐᓪᓗ. 

 

ᓂᕆᐅᒃᐳᒍᑦ 2023-ᒥᒃ ᐅᓂᒃᑳᑦ ᓴᖅᑭᑕᐅᓛᕐᓂᐊᕐᓂᖏᓐᓂᒃ, 2018 ᐅᓂᒃᑳ ᓴᖅᑭᑕᐅᓚᐅᖅᓯᒪᔪᖅ ᔫᓂ 5, 2019. 

ᑖᓐᓇ ᐅᓂᒃᑳᖅ ᓇᓗᓇᐃᖅᓯᓯᒪᓚᐅᖅᓯᒪᖕᒪᑦ ᐃᓚᖏᒡᒎᖅ ᐅᓗᕆᐊᓇᖅᑐᒦᑎᒃᑎᓂᖅᐹᖑᔪᑦ ᐊᑯᓂ 

ᓴᖅᑭᔮᕈᓐᓇᕐᓂᖏᓐᓄᑦ, ᑕᒪᔾᔭᐅᕗᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᑦᑐᖅᓯᓂᐅᔪᑦ ᐊᑐᕆᐊᓕᐅᖅᑐᓄᑦ, ᐊᒻᒪ 

ᖃᕆᓴᐅᔭᒃᑯᑦ ᓂᐅᕕᐊᔅᓴᖃᕐᓂᐅᕙᑦᑐᓂᒃ ᑐᑦᑐᒥᓂᕐᓂᒃ, ᑕᐃᒫᓪᓗ ᐊᒥᓲᓂᖅᓴᓂᒃ ᑐᒃᑐᓚᕿᕙᖕᒪᑕ. 

 

ᑖᓐᓇ ᐃᓱᒫᓗᓇᖅᑐᖅ ᓴᖅᑭᖅᑕᐅᖃᑦᑕᖅᓯᒪᓕᖅᑐᖅ ᐊᒥᓱᐊᖅᑎᑲᓪᓚᑦᑐᓂᒃ, ᐊᒥᓱᑲᓪᓚᓐᓄᑦ ᒪᓕᒐᓕᐅᖅᑎᓄᑦ, 

ᑲᑎᒪᔨᕋᓛᑦ ᐃᓕᓴᖅᓯᔪᑦ ᑖᓐᓇ ᐋᖅᑭᒐᕐᓂᔮᖏᒻᒪᑦ, ᖃᐅᔨᒪᓪᓗᑎᒡᓗ ᐃᓚᖏᑦ ᐱᖃᑕᐅᑎᑕᐅᒃᐸᑕ ᓄᓇᕗᑦ 

ᑐᓐᖓᕕᒃᑯᑦ, ᓄᓇᕗᑦ ᐊᕕᒃᑐᖅᓯᒪᓂᖓᓂᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᓄᓇᓕᖕᓂᒃ, ᖃᖓᑕᓲᓖᓪᓗ, ᑕᐃᒃᑯᐊ ᑲᑐᔾᔨᖃᑎᒌᒋᐊᖃᕋᔭᖅᑐᐃᑦ. ᑖᔅᓱᒪ ᐱᓕᕆᕕᐅᑉ ᑎᑎᕆᐊᕐᖓᐅᑎᖏᑦ 

2024-2026 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ, ᐆᒪᔪᓂᒡᒎᖅ ᓈᓴᐃᖃᑦᑕᓛᕐᒪᑕ ᐊᒡᒋᖅᑐᒥᒃ ᐊᕐᕌᒍᒥ, 

ᐱᖃᓯᐅᔾᔨᓗᑎᒃ ᖃᒪᓂ’ᑐᐊᕐᒥᐅᑦ ᑐᒃᑐᖏᓐᓂᒃ ᖃᑦᑎᐅᓕᕐᒪᖔᑕ ᓈᓴᐃᓗᑎᒃ. 

 

ᑲᑎᒪᔨᕋᓛᑦ ᑲᔪᖏᖅᓴᐃᔪᑦ ᐊᕙᑎᓕᕆᔨᒃᑯᓐᓂᒃ ᖃᐅᔨᒪᑦᑎᐊᖁᓪᓗᑎᒃ, ᑕᐃᒪ ᖃᐅᔨᔭᐅᔪᐃᑦ ᓈᓴᐃᓂᒃᑯᑦ 

ᐱᒻᒪᕆᐊᓘᔪᒃᑯᑦ ᓴᖅᑭᖅᑕᐅᖃᑦᑕᕆᐊᖃᕐᖓᑕ ᑕᖅᑲᐅᖓ ᑭᒃᑯᓕᒫᓄᑦ. 

 

ᑲᑎᒪᔨᕋᓛᑦ ᐃᓱᒫᓗᐃᓐᓇᖅᑐᐃᑦ ᓱᓕ ᐊᑯᓂᐊᓗᒃ ᑖᒃᑯᐊ ᐃᓐᓄᑦᑕᐅᓯᒪᓐᖏᒻᒪᑕ ᐃᓪᓗᓕᐅᑉ ᐊᓪᓚᕝᕕᖓᓂᒃ, 

ᐊᕙᑎᓕᕆᔨᒃᑯᑦ ᑲᒪᔨᐅᒻᒪᑕ ᓄᓇᕗᒻᒥ ᐊᕙᑎᒥᒃ ᓴᐳᒻᒥᑎᓐᓂᕐᒧᑦ ᒪᓕᒐᕐᔪᐊᕐᒥᒃ. ᑎᑎᕋᖅᓯᒪᓂᖃᕐᖓᑦ ᑖᒃᑯᐊ 

ᖃᓄᖅ ᑲᒪᒋᔭᐅᒋᐊᖃᕐᒪᖔᑕ ᓱᕈᕐᓇᖅᑐᐃᑦ ᐊᕙᑎᒧᑦ, ᐊᕙᑎᒦᑎᓪᓗᒋᑦ. 

 

ᑲᑎᒪᔨᕋᓛᓪᓗ ᐱᒋᐊᖁᔨᔪᑦ ᒥᓂᔅᑕᒥ ᐊᕐᕌᒍᑕᒫᖅᓯᐅᑎᓂᒃ ᓴᖅᑭᖅᓯᖃᑦᑕᖁᔭᐅᓕᖅᑐᓂᒃ ᒪᓕᒐᓕᐅᕐᕕᒻᒧᑦ, 

ᐃᓗᓕᖃᖅᑐᓂᒃ ᐃᓗᓕᖅᑐᔪᓂᒃ ᑐᑭᓯᑎᒃᑎᒋᐊᕈᑎᓂᒃ ᖃᓄᖅ ᐊᐅᓚᑕᐅᒻᒪᖔᖅ ᐊᕙᑎᒥ ᓴᐳᒻᒥᒃᑎᓂᕐᒧᑦ 

ᒪᓕᒐᕐᔪᐊᖅ ᐱᖃᓯᐅᑎᓗᒋᑦ ᓇᓗᓇᐃᑦᑐᑎᐊᖅᓯᒪᔪᐃᑦ ᒪᓕᒐᕐᓂᒃ ᒪᓕᑦᑕᐅᑎᒃᑎᔭᕆᐊᖃᕐᓂᖅᑲᑕ 

ᓱᕋᐃᔪᖃᖅᑎᓪᓗᒍ ᐊᕙᑎᐅᑉ ᒪᓕᒐᖏᓐᓂᒃ, ᐱᔾᔪᑎᖃᖅᑐᓂᒃ ᓱᕈᖅᑕᐅᓯᒪᓂᒃ ᓄᓇᓂᒃ. ᑖᔅᓱᒪ ᐱᓕᕆᕕᐅᑉ 

2022-2026 ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᐃᓚᖓᒡᒎᖅ ᓯᕗᓪᓕᐅᑎᑕᐅᓂᐊᖅᑐᒥᓂᖅ 2022-2023 

ᐊᕐᕌᒍᖓᓂᒃ, ᑕᒪᓐᓇᐅᓂᕐᖓᑦ ᖃᐅᔨᓴᕐᓗᓂᒃ ᐱᓕᕆᕕᐅᑉ ᐊᓂᒍᖅᓯᒪᔪᓂᒃ ᐅᓪᓗᒥ ᓯᕗᓂᕆᓛᖅᑕᑎᓐᓂᓗ 

ᖃᐅᔨᒪᒐᓱᐊᕈᓐᓇᕐᓂᖏᓐᓂᒃ ᐊᕙᑎᐅᑉ ᐊᑦᑐᖅᑕᐅᓂᖓᓂ ᐅᔭᕋᓐᓂᐊᖅᑐᓄᑦ, ᐊᓯᖏᓐᓄᓪᓗ ᐊᖏᔪᓄᑦ ᓴᓇᔪᓄᑦ. 

 

ᑖᔅᓱᒪ ᐱᓕᕆᕕᐅᑉ 2023-2026 ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒥᒻᒪᑦ ᖃᐅᔨᓴᖅᑕᐅᓂᖓᒎᖅ ᐱᔭᕇᕐᖓᑦ 

ᐊᑐᓕᖁᔭᐅᓕᐅᖅᓯᒪᓕᖅᑐᑎᓪᓗ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖔᑕ ᐊᕙᑎᒥ ᖃᐅᔨᓴᕐᓂᐅᖃᑦᑕᖅᑐᑦ. 

 

ᑲᑎᒪᔨᕋᓛᑦ ᓂᕆᐅᑦᑎᐊᖅᑯᑦ ᑖᒃᑯᐊ ᑕᖅᑲᐅᖓ ᓴᖅᑭᖅᑕᐅᓛᕐᓂᐊᖅᑐᒋᔭᐅᓗᑎᒃ ᖃᐅᔨᓴᕈᑎᒥᒃ, 

ᐊᑐᓕᖁᔭᓕᐊᒥᓃᓪᓗ. ᑕᔅᓱᒪᑦᑕᐅᖅ 2022-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒥᒻᒪᑦ 

ᓱᕈᖅᓯᒪᔪᓂᒡᒎᖅ ᓄᓇᓂᒃ ᐱᓕᕆᖃᑎᒌᑦᑐᐃᑦ ᓴᖅᑭᑕᐅᓕᖅᑭᓂᕐᖓᑕ 2022-ᒥ ᑐᕌᒐᖃᖅᑐᑎᒃ ᒐᕙᒪᒃᑯᑦ 

ᓇᓗᓇᐃᖅᓯᓂᖏᓐᓂᒃ ᑭᒃᑯᑦ ᓵᖓᔭᔅᓴᒫᖑᒻᒪᖔᑕ ᒪᓕᓪᓗᑎᒃ ᒐᕙᒪᑐᖃᒃᑯᑦ ᑕᒻᒪᖅᓯᔪᖅᓯᐅᑎᖓᓂᒃ. 

ᑕᓚᕖᓴᒃᑯᑦ ᓈᓚᓐᓂᖃᖅᑎᒃᑎᓪᓗᒋᑦ 2021-2022 ᒐᕙᓚᒃᑯᑦ ᑮᓇᐅᔭᖅᑐᕈᑎᒥᓂᖏᓐᓂᒃ, ᒪᓕᒐᓕᐅᖅᑏᑦ 

ᐅᓂᕐᑳᕐᕕᐅᖃᑦᑕᔪᔪᑦ ᐱᓕᕆᕕᒻᒥᒃ ᐅᖃᐅᓯᖃᖅᑎᓪᓗᒋᑦ ᑖᔅᓱᒥᖓ. ᐊᒻᒪᓗᑦᑕᐅᖅ, ᑲᑎᒪᔨᕋᓛᑦ ᑕᑯᓚᐅᕐᒥᒻᒪᑕ 

ᑕᐃᓐᓇ ᓄᑖᖅ ᓄᓇᕗᑦ ᓄᓇᖏᓐᓄᑦ ᐱᖁᑎᖏᓐᓄᓪᓗ ᐊᖏᖃᑎᒌᒍᑎ ᐊᑦᑐᖅᓯᓂᐊᕐᒥᒻᒪᑦ ᑖᔅᓱᒥᖓ. 

 

ᐊᒻᒪᑦᑕᐅᖅ, ᑖᔅᓱᒪ ᐱᓕᕆᕕᐅᑉ 2024-2025-ᒥ ᑮᓇᐅᔭᖅᑐᕈᑎᔅᓴᖏᑦ ᓇᓗᓇᐃᓯᓯᒪᒻᒥᒻᒪᑕ 

ᐃᖅᑲᓇᐃᔮᖁᑎᖏᒡᒎᖅ ᒥᕐᖑᐃᓯᕐᕕᓕᔨ ᐊᒻᒪ ᐊᔾᔨᐅᖏᑦᑐᓂᒃ ᓄᓇᓕᕆᔩᑦ ᐃᓚᒋᐊᖅᑕᐅᓛᕐᖓᑕ 19.5-ᒥᒃ 27.5-

ᒧᑦ, ᑕᐃᒪ 40%-ᖑᓗᐊᒐᓛᑦᑐᓂᒃ ᐃᓚᒋᐊᖅᑕᐅᓛᖅᑐᐃᑦ. 

 

ᑲᑎᒪᔨᕋᓛᑦ ᐅᓂᒃᑳᕐᕕᐅᒍᒪᖃᑦᑕᓛᕐᒥᔪᐃᑦ ᐃᖅᑲᓇᐃᔮᓂᒃ ᐃᓐᓄᔅᓯᕙᓪᓕᐊᑎᓪᓗᒋᑦ ᖃᓄᐃᓐᓂᕐᒪᖔᑕ. 

 

ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᔅᓴᒃᑲ ᑐᔅᓯᕌᖑᔪᐃᑦ 2024-2025 ᑮᓇᐅᔭᖅᑐᕈᑎᔅᓴᖏᑦ, ᐊᒻᒪ 2024-2026 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᓴᕕᑲᑖᖅ. ᐅᖃᐅᓯᔅᓴᑐᐃᓐᓇᓕᑕᖅᑲᖃ ᒪᑐᐃᖅᓯᒍᑎᐅᕋᑖᖅᑐᓄᑦ? 

ᐃᓵᑦᑐᖃᓐᖏᒻᒪᑦ. I-4-ᒨᕆᔅᓯ, ᑮᓇᐅᔭᓕᕆᒃᑯᖏᑦ ᐊᕙᑎᓕᕆᔨᒃᑯᑦ $6,382,000. ᐊᐱᖅᑯᑎᔅᓴᓕᑕᕐᑲᖅᑳ? ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗᒥ ᖃᓄᐃᓕᖓᓕᕐᒪᖔᑦ ᐱᖓᓱᑦ ᐊᕐᕕᐊᕐᒥᒃ ᓄᓇᕗᑦ 

ᐊᕕᑦᑐᖅᓯᒪᓂᖓᓂᒃ ᐃᖅᑲᓇᐃᔮᖁᑎᐅᔪᐃᑦ ᑭᐅᔭᐅᑦᑎᐊᕈᓐᓇᖃᑦᑕᓚᐅᓐᖏᓐᓇᒪ ᓯᕗᓪᓕᖅᐹᒥᒃ. ᑕᐃᒃᑯᐊ 

ᐱᖓᓱᑦ ᐃᖅᑲᓇᐃᔮᑦ ᐊᐱᖅᑯᑎᒋᕙᓚᐅᖅᑕᒃᑲ ᖃᓄᐃᓕᖓᓕᕐᒪᖔᑕ, ᐃᖅᑲᓇᐃᔮᖅᑖᖑᒐᓱᐊᓕᕐᒪᖔᑕ, 

ᐊᖓᔪᖅᑳᖓ ᑕᐅᓇᓂ ᑭᕙᓪᓕᕐᒥᒃ ᐊᐅᓚᑦᑎᔨ? ᓯᕗᓪᓕᐅᓗᓂ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓐᓄᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 

ᐊᕐᕕᐊᕐᒥᐅᑕᖅ ᑭᕙᓪᓕᕐᒧᑦ ᐊᐅᓚᑦᑎᔨ ᒫᓐᓇ ᐃᒪᐃᓕᖓᓕᖅᑐᖅ, ᐃᓐᓄᑦᑕᐅᓯᒪᖏᑐᖅ ᓱᓕ, ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᓕᕆᔨᒃᑯᖏᓐᓂᒃ ᓴᖅᑭᖅᑕᐅᑎᒃᑎᒐᓱᑦᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑦᑑᕝᕙ 19-ᖑᑎᓪᓗᒍ 2023-ᒥ ᒥᓂᔅᑐ ᐅᖃᓚᐅᖅᓯᒪᔪᖅ 

ᑖᒃᑯᐊ ᐱᖓᓱᑦ ᐊᐅᓚᑦᑎᔩᑦ ᐃᖅᑲᓇᐃᔮᖓ, ᐅᒫᔪᓕᕆᔨ ᐊᒻᒪ ᐊᕙᑎᒥᒃ ᓴᐳᒻᒥᒃᑎᔨ, ᑖᒃᑯᐊᒎᖅ 

ᖃᐅᔨᒪᔨᑖᓘᔭᕆᐊᖃᓐᖏᒻᒪᑕ ᐃᖅᑲᓇᐃᔮᖑᓗᑎᒃ ᐊᕐᕕᐊᕐᒥᒃ ᐊᐅᓪᓛᑕᐅᔾᔮᖏᒻᒪᑕᒎᖅ. 

 

ᑐᑭᓯᓇᑦᑎᐊᕐᓂᐊᕐᖓᑦ ᐊᕕᑦᑐᖅᓯᒪᔪᓂᒃ ᐃᖅᑲᓇᐃᔮᖓ ᐊᖓᔪᖅᑳᖓ ᐊᐅᓚᑦᑎᔨ ᓴᖅᑭᖅᑕᐅᓕᖅᑭᒻᒪᑦ, ᐊᒻᒪᓗ 

ᐊᕐᕕᐊᕐᒥᒃ ᐃᖅᑲᓇᐃᔭᕋᔭᖅᑐᑦ? ᑖᓐᓇ ᐃᖅᑲᓇᐃᔮᖅ ᐊᕐᕕᐊᕐᒦᓪᓗᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐊᕙᑎᓕᕆᔨᒃᑯᑦ ᓴᖅᑭᔮᖅᑎᒃᓯᒪᔪᖅ ᑖᔅᓱᒥᖓ ᐃᖅᑲᓇᐃᔮᒥᒃ ᑎᓴᒪᐃᕋᖅᑐᒍ, ᑕᓪᓕᒪᐃᕋᕆᐊᖑᓱᓕᖅᑯᖅ 

ᑕᐃᒪ ᓴᖅᑭᔮᕐᓂᖓ ᑖᓐᓇ ᐃᖅᑲᓇᐃᔮᖅ, ᐃᓐᓄᓪᓚᕆᒐᓱᑦᑕᕋᓗᐊᕗᓇ ᐃᖅᑲᓇᐃᔮᖅ ᑖᓐᓇ. 

 

ᑖᓐᓇ ᑲᑎᒪᔨ ᐃᑲᔪᕈᓐᓇᖅᑲ ᐊᕙᑎᓕᕆᔨᒃᑯᓐᓂᒃ, ᓇᓗᓇᐃᖅᑐᐃᒍᓐᓇᖅᑲᑦ ᐃᖅᑲᓇᐃᔮᓂᒃ ᑖᔅᓱᒥᖓ 

ᐱᒐᓱᐊᕈᒪᒐᔭᖅᑐᓂᒃ ᐃᑲᔪᕐᓂᖃᓪᓚᕆᒃᑲᔭᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᓐᖏᒻᒪᒍ ᐊᐱᖅᑯᑎᒐ ᐊᐱᕆᕋᑖᕋᒪᓕ ᑖᓐᓇ 

ᐊᕕᒃᑐᓯᒪᔪᓂ ᐊᐅᓚᑦᑎᔨ ᐃᖅᑲᓇᐃᔮᖓ ᓴᖅᑭᖅᑕᐅᓛᖅᑲᑦ ᓴᖅᑭᖅᑕᐅᓛᖅᑲᐃᓛᒃ ᑭᓇᑐᐃᓐᓇᖅ 

ᐃᖅᑲᓇᐃᔮᖅᑖᖅᑐᖅ ᓄᓇᖃᕐᓂᐊᕐᓗᓂ ᐃᖅᑲᓇᐃᔭᕐᓂᐊᕐᓗᓂᓗ ᐊᕐᕕᐊᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅ ᑕᐃᒪ, ᐆᒪᔪᓄᑦ ᑎᑭᕌᖅᑕᐅᑦᑕᐃᓕᒪᓂᕐᒧᑦ 

ᐃᖅᑲᓇᐃᔮᖅ. ᖃᓄᐃᓕᖓᓕᖅᑲᓕ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐆᒪᔪᓂᒃ ᐆᒪᔪᓕᕆᔨᐅᒐᔭᖅᑐᖅ 

ᒪᑐᐃᖓᔪᖅ ᓱᓕ ᐃᖅᑲᓇᐃᔮᖓ ᓇᓗᓇᐃᖅᑐᖅᑕᐅᒍᑎᖓ ᓄᑖᕈᕆᐊᖅᑕᐅᓪᓗᓂ ᐊᒻᒪᓗ ᐃᓪᓗᔅᓴᒥᒃ 

ᑐᔅᓯᕋᐅᑎᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᔅᓴᖓ ᐊᓯᔾᔨᕐᖔᑦ ᐃᖅᑲᓇᐃᔮᑉ ᓇᓗᓇᐃᖅᑐᕈᑎᖓ 

ᕿᒥᕐᕈᔭᐅᓂᐅᓴᕙ ᕿᒥᕐᕈᔭᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᖅᑲᓇᐃᔮᖅ 

ᓇᓗᓇᐃᖅᑐᕈᑎᖓ ᕿᒥᕐᕈᔭᐅᔪᖅ ᐊᒻᒪ ᐊᓯᔾᔨᖅᑕᐅᒐᓛᔅᓯᒪᓂᖏᑦ ᒫᓐᓇ ᐱᓯᒪᓐᖏᓇᒃᑭᑦ ᐅᕙᖓ ᓵᖓᓃᓐᖏᒻᒪᑦ 

ᐱᓕᕆᐊᖑᕙᓪᓕᐊᒻᒪᑦ ᓱᓕ ᑖᓐᓇ ᐃᖅᑲᓇᐃᔮᖅ ᓴᖅᑭᔮᖅᑎᑕᐅᓛᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᑲᒻᒪᒃᑯᒪ ᐅᖃᑦᑎᐊᑎᓐᓂᐊᖅᑲᓐᖓ ᑖᓐᓇ 

ᐃᖅᑲᓇᐃᔮᖅ ᓴᖅᑭᖅᑕᐅᓚᐅᖅᓯᒪᕙᓪᓚᐃᖏᒻᒪᓄᓇ ᑕᐃᒪᓐᖓᓂᒃ ᐃᓄᖃᓐᖐᓇᖅᑐᖅ ᐊᒻᒪ ᓴᖅᑭᔮᖅᑎᐅᓂᐊᖅᑳ 

ᐃᖅᑲᓇᐃᔮᖅᑖᖑᓛᕐᓗᓂ ᓄᓇᖃᓛᖅᑐᒥᒃ ᐊᕐᕕᐊᕐᒥ ᐃᖅᑲᓇᐃᔭᖅᓯᓐᓈᑦ ᑕᐅᓇᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐃᖅᑲᓇᐃᔮᖅ ᐆᒻᒪᔪᓂᒃ 

ᑲᒪᔨᐅᔪᒧᑦ ᑖᓐᓇ ᐃᖅᑲᓇᐃᔮᒃ ᐊᕐᕕᐊᕐᒦᑏᓐᓇᕋᓱᓐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᒐᕕᑦ. ᐊᕙᑎᒥᒃ ᓴᐳᒻᒥᑦᑎᔨ 

ᐃᖅᑲᓇᐃᔮᖅ ᐊᐱᖅᓱᕋᒪ ᑭᖑᓪᓕᖅᐹᒥᒃ ᑖᓐᓇ ᐃᖅᑲᓇᐃᔭᑲᐃᓐᓇᖅᑐᒧᒡᒎᖅ ᐃᓄᖃᕐᓂᕋᖅᑕᐅᔪᒻᒪᑦ ᑲᖏᖅᓯᓂᕐᒥ 

ᐃᖅᑲᓇᐃᔭᖅᑐᓂ. ᖃᖓ ᑖᓐᓇ ᐃᖅᑲᓇᐃᔮᖅ ᓴᖅᑭᖅᑕᐅᓛᖅᑳ ᐃᖅᑲᓇᐃᔭᕈᓐᓇᓛᕐᓗᓂ ᓄᓇᖃᕐᓗᓂᓗ 

ᐊᕐᕕᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᑎᒥᒃ ᓴᐳᒻᒥᑦᑎᔨ ᐃᖅᑲᓇᐃᔭᖅᑎ 

ᐃᓂᖓ ᐊᕐᕕᐊᕐᒥ ᐃᓂᖃᖅᑐᖅ. ᑖᓐᓇ ᑲᑎᒪᔨ ᓱᓕᔪᖅ. ᐃᖅᑲᓇᐃᔮᖅ ᒫᓐᓇ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ 

ᑲᒪᒋᔭᐅᒻᒪᑦ ᑲᖏᖅᓯᓂᕐᒥ ᐊᓪᓚᕕᒻᒦᑦᑐᓂ. ᓇᓗᓇᐃᖅᑕᐅᑐᐊᖅᑲᑦ ᐃᓪᓗᔅᓴᖓᓂᒃ ᐊᑐᐃᓐᓇᖃᓕᖅᑐᖅ 

ᐱᕙᓪᓕᐊᔭᐅᓗᓂ ᐊᕙᑎᓕᕆᔨᒃᑯᑦ ᐱᓕᕆᕕᖓᑦ ᐃᖅᑲᓇᐃᔮᒥᑦ ᓴᖅᑭᖅᓯᑦᑎᐊᓛᖅᑐᖅ ᑭᓇᑐᐃᓐᓇᕐᒧᑦ 

ᐱᒐᓱᐊᕋᔅᓴᕈᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᔅᓯᕋᐅᑎᓕᐅᖅᓯᒪᓕᖅᑭᓰ ᐃᓪᓗᔅᓴᖓᓄᑦ ᐊᕙᑎᒥᒃ 

ᓴᐳᒻᒥᑦᑎᔪᐃᑦ ᐃᖅᑲᓇᐃᔭᖅᑑᑉ ᐃᓪᓗᔅᓴᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄᖑᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᑦᑐᑦ 

ᐊᐱᖅᑯᑎᒋᒃᑲᓂᕐᓗᒋᑦ. ᐃᓐᓄᒃᑕᐅᓯᒪᓐᖏᓐᓂᖏᑦ ᖃᐅᔨᓴᖅᑏᑦ 65%-ᖑᑦᑕᖅᑯᑦ, ᒥᓂᔅᑖ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᖅ ᓇᓗᓇᐃᓯᖁᔭᕋ ᖃᓄᐃᓕᐅᖅᑐᓯ ᐃᓐᓄᒐᓱᐊᖅᑭᓯᐅᒃ ᑕᐃᒃᑯᐊ ᐃᖅᑲᓇᐃᔮᑦ, 65%-ᓂᒃ 

ᐃᓐᓄᒃᑕᐅᓯᒪᓐᖏᑐᖁᑎᖃᕈᔅᓯ, ᑕᐃᒪᓕ ᑐᕌᖅᑕᒐᓕᐊᖑᓯᒪᔪᐃᑦ ᐆᒪᔪᓕᕆᓂᕐᒧᑦ ᑎᑭᐅᑎᒍᓐᓇᔮᓐᖏᓚᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐃᒃᓯᕙᐅᑖᖅ, ᒫᓐᓇ ᐅᓪᓗᒥ 

ᐃᓐᓄᑦᑕᐅᓯᒪᓐᖏᑦᑐᖁᑎᕗᑦ 54-ᐳᓴᑦᖑᔪᐃᑦ. ᐊᒻᒪᓗ ᐃᓐᓄᑦᑕᐅᓯᒪᔪᑦ 49-ᐳᓴᑦᖑᓪᓗᑎᒃ, ᐋᒡᒐᖃᐃ. ᒪᒥᐊᓇᖅ 

ᐃᓄᑦᑕᐅᓯᒪᔪᐃᑦ ᑕᒫᓃᓕᖅᑐᑦ 61-ᐳᓴᑦ. ᐊᒻᒪᓗ ᐃᓪᓗᓕᒻᒥ ᖃᐅᔨᓴᕐᕕᒻᒥ ᐅᓪᓗᒥ ᖃᐅᔨᒪᔨᑕᕈᓘᔭᐃᑦ ᐃᓛᒃ 

ᖃᐅᔨᒪᔨᑕᕈᓘᔭᐅᒋᐊᖃᕐᖓᑕ ᑖᒃᑯᐊ ᐃᖅᑲᓇᐃᔮᑦ ᐃᓕᓐᖓᒋᐊᖃᕕᐅᑎᒻᒪᑕ. ᐃᖅᑲᓇᐃᔭᖅᑐᖃᖅᑐᖅ ᓯᓚᑖᓂ 

ᐆᒪᔪᓄᑦ ᖃᐅᔨᓴᖅᑎ ᐃᖃᓗᓐᓃᑕᖅᑯᖅ ᐃᓪᓗᓕᒻᒥ ᖃᐅᔨᓴᕐᕕᖓᓂᓕ ᐃᓪᓗᑐᖃᕈᓘᒻᒪᑦ ᑕᐃᓐᓇ ᐱᔭᕆᐊᑐᓯᒪᔪᖅ 

ᐊᕙᑎᓕᕆᒃᑯᓐᓄᑦ ᓇᔪᖅᑕᐅᒐᓱᒋᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓐᓄᒃᓯᒪᓐᖏᑦᑐᑦ ᐊᒥᓱᓪᓗᐊᑲᓪᓚᐅᒻᒪᑕ 

ᐊᕙᑎᓕᕆᔨᒃᑯᓐᓄᑦ ᓄᓇᕘᓗᒃᑖᒥ ᐊᒻᒪ ᐊᒥᓲᓗᐊᖅᑰᔨᓪᓗᒃ ᐃᒡᓗᓕᒻᒥ. ᒪᓕᒐᑎᒍᑦ ᒪᓕᒋᐊᖃᖅᑐᖃᖅᐹ ᓲᕐᓗ 

ᐊᓪᓚᒋᐊᓕᓐᓂᒃ ᐃᒪᓕᕆᔨᒃᑯᓐᓄᑦ ᓄᓇᕘᒥ ᐸᕐᓇᐃᔨᒃᑯᓄᓪᓘᓐᓃᑦ ᒪᓕᒐᑎᒍᑦ ᑭᑐᒥᒃ ᒪᓕᒋᐊᖃᓲᖑᕙᑦ ᐅᓂᒃᑳᑦ 

ᑭᖑᕙᓕᕌᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

  

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒃᓯᐊᕙᐅᓪᓗᓂ ᑖᓐᓇ 

ᑐᓂᔪᒪᓪᓗᒍ ᑐᖏᓕᓐᓄᑦ, ᐊᕙᑎᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ ᒥᔅ ᓂᐊᐃᒎ.  

ᓂᐊᐃᒎ (ᑐᓵᔨᑎᒍᑦ): ᖁᔭᓐᓇᒦᒃ, (ᑐᓵᔨᒃᑰᖏᑦᑐᖅ) ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᓕᒐᓕᐅᖅᑎᓪᓗ ᖁᔭᓐᓇᒦᒃ 

ᐊᐱᕆᒻᒪᑦ. ᖃᐅᔨᒪᔭᒃᑯᓪᓕ ᒫᓐᓇᐅᔪᖅ ᑭᖑᕙᖅᓯᒪᓐᖏᑦᑐᒍᑦ. ᐃᓚᖏᑦ ᐃᖅᑲᓇᐃᔭᖅᑏᑦ ᑲᒪᒍᓐᓇᕋᔭᖅᓱᑎᒃ 

ᓇᓕᐊᓐᓂᑐᐃᓐᓇᖅ ᐃᖅᑲᓇᐃᔮᖑᔪᑦ ᐃᖅᑲᓇᐃᔮᖑᔭᕆᐊᓕᒻᒥᒃ. ᑭᖑᕙᖅᓯᒪᓕᕐᓂᕈᑦᑕ ᒥᓂᔅᑕᕗᑦ 

ᑐᓴᖅᑎᑲᐅᑎᒋᓇᔭᖅᑕᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏᑐᖅ ᑖᓐᓇ ᒥᓂᔅᑕ ᑐᓴᖅᑎᒃᓯᓇᔭᕆᕗᖅ ᑲᑎᒪᔨᐊᓛᓂᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ ᒥᓂᔅᑕ ᐅᓂᒃᑳᖏᓐᓂᒃ ᐅᖃᐅᓯᖃᖅᑎᓪᓗᒍ ᑕᒪᒃᑯᐊ 

ᐆᒪᔪᓕᕆᔩᑦ ᐃᓕᓐᓂᐊᖅᐸᓐᓂᖏᑦ ᑕᒫᓂ ᔮᓐᓄᐊᕆᒥ ᐃᓕᓐᓂᐊᖅᑐᖃᔪᒻᒪᑦ. ᐊᑕᐅᓯᖅ ᒥᓂᔅᑕᐅᑉ ᐅᖃᖅᑲᐅᔮ 

ᑕᒪᓐᓇ ᖁᑭᐅᓯᕆᑦᓯᐊᕈᓐᓇᕐᓂᖅ ᑕᐃᒪᐃᓐᓂᖅᓱᑎᒃ ᐊᕕᒃᑐᖅᓯᒪᔪᓂᓪᓕ.  

 

ᒥᓂᔅᑕᐅᑉ ᑐᓴᖅᑎᔪᓐᓇᖅᐹᖓ ᖃᖓ ᑭᖑᓪᓕᖅᐹᒥ ᖁᑭᐅᓯᕆᓂᕐᒥᒃ ᐱᓕᒻᒪᒃᓴᓂᕐᒥᒃ ᐅᕝᕙᓗ ᑲᒪᒍᓐᓇᑦᓯᐊᕐᓂᕐᒥᒃ 

ᑲᒪᒋᔭᐅᓚᐅᕐᒪᖔᖅ ᐊᕕᑦᑐᖅᓯᒪᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖁᑭᐅᓯᕆᑦᓯᐊᕈᓐᓇᕐᓂᖅ 

ᐊᕙᑎᓕᕆᔨᒃᑯᓐᓂ ᓱᖁᓯᖅᓯᒪᓐᖏᓚᖅ ᑭᓯᐊᓂ ᖃᖓᒃᑯᑦ ᐃᓕᓐᓂᐊᖅᑕᐅᓚᐅᖅᓯᒪᓂᖓ ᖁᑭᐅᓯᕆᓂᖅ 

ᑕᐃᒫᑎᒋᒃ ᐱᓯᒪᑦᑎᖏᓐᓇᒪ ᐅᖃᐅᓯᖃᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᖏᖁᓪᓗᒍ ᐅᓪᓗᓪᓚᑦᑖᖏᓐᓂᒃ ᑖᓐᓇ 

ᖁᑭᐅᓯᕆᑦᑎᐊᓂᕐᒧᑦ ᐃᓕᓴᐅᑎ ᐊᕕᑦᑐᖅᓯᒪᔪᓂᒃ ᐊᑐᖅᑕᐅᓚᐅᕐᒪᖔᑦ ᐊᕕᑦᑐᖅᓯᒪᔪᓂᒃ ᐊᐅᔭᐅᑎᓪᓗᒍᒡᒎᖅ 

ᐊᑐᖅᑕᐅᓚᐅᕐᒪᑦ ᓈᒻᒪᓂᖅᓴᐅᓂᕋᖅᑕᐅᓂᖓᓄᑦ. ᑕᒪᒃᑯᐊ ᐆᒪᔪᓕᕆᔩᑦ ᖁᑭᐅᓯᕆᓲᖑᒻᒪᑕ 

ᓵᑕᑦᓴᐅᔪᓐᓇᕐᓂᖃᕐᒥᒻᒪᑦ ᑕᐃᒪᐃᒻᒪᑦ ᖁᑭᐅᓯᕆᔪᓐᓇᑦᓯᐊᕐᓂᕐᒥᒃ ᐊᓂᒍᐃᒋᐊᖃᓲᖑᒻᒪᑕ ᐅᓪᓗᖏᓐᓂᒃ.  

 

ᐅᖃᕈᓐᓇᖅᐸ ᑭᖑᓪᓕᖅᐹᒥᒃ ᖁᑭᐅᓯᕆᑦᓯᐊᓂᕐᒥᒃ ᐃᓕᓐᓂᐊᕐᓂᖃᓚᐅᕐᒪᖔᑦ ᐊᕕᑦᑐᖅᓯᒪᓂᐅᔪᓂᒃ ᐊᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᕈᓐᓇᖅᐳᖓ ᑐᓴᖅᑎᓛᕐᓗᒍ 

ᑐᓴᖅᑎᓛᕐᓗᒋᑦ ᒪᓕᒐᓕᐅᖅᑏᑦ. ᐃᑦᓯᕙᐅᑕᖓᓄᑦ ᑐᓂᓛᕐᒪᔾᔪᒃ ᑲᑎᒪᔨᐅᖃᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᓇᓗᓇᐃᓯᐊᑲᐃᓐᓇᕐᓗᒍ ᐅᕙᖓᐅᓇᔭᖅᐳᖅ ᐃᒃᓯᕙᐅᑕᐅᒐᒪ. ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᑐᓴᖅᑎᒃᓯᔪᓐᓇᖅᐹ ᑭᖑᓪᓕᖅᐹᒥᒃ 

ᓂᐅᕕᖅᑕᐅᕙᓚᐅᕐᓂᖏᑦ ᒥᖅᑯᓖᑦ ᑎᕆᒐᓐᓂᐊᖑᑉᐸᑦ ᓇᓄᕋᐅᑉᐸᑦ ᖃᓄᐃᓚᐅᖅᐸᑦ ᓂᐅᕕᖅᑕᐅᔪᖅ 

ᐊᑭᑦᑐᕋᐅᑎᖃᖅᑎᓪᓗᒋᑦ ᖃᑦᓯᓂᓪᓗ ᐊᑐᓂᒃ ᐆᒪᔪᑦ ᐊᑭᒋᒐᔪᓚᐅᖅᑕᖏᑦ ᑭᑑᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒃᓯᐊᕙᐅᓪᓗᓂ ᖃᑦᓯᒐᓚᐃᑦ 

ᐆᒪᔪᑦ ᐊᕙᑎᓕᕆᔨᒃᑯᓐᓄᑦ ᓂᐅᕕᖅᐸᑦᑕᖏᑦ ᒫᓐᓇᐅᔪᖅ ᐱᓯᒪᓐᖏᓇᒃᑭᑦ ᑕᐃᒫᒃ ᐅᖃᐅᓯᖃᖅᑎᒋᔪᓂᒃ 

ᐃᒃᓯᕙᐅᑕᖅ ᐊᖅᑯᑎᒋᓗᒍ ᑐᓂᒍᓐᓇᓛᖅᐸᒃᑲ ᑕᒪᒃᑯᐊ ᑭᓐᖑᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᓛᖅᐳᖓ ᑖᑉᓱᒪᓐᖓᑦ ᑖᓐᓇ ᐊᑐᐃᓐᓇᒡᒍᔪᓲᖑᒐᓗᐊᕐᒪᑕ 

ᐊᖑᓇᓱᒃᑏᓪᓗ ᒥᑭᒋᐊᕐᓂᐊᖅᑏᑦ ᖃᑦᓯᓂᒃ ᖃᑦᑎᕌᕋᔪᒻᒪᖔᑕ ᒥᖅᑯᓖᑦ ᐱᒐᓱᒍᒪᒐᔭᕐᓂᕈᑎᒃ ᐊᑭᖃᑦᓯᐊᖅᑐᒥᒃ 

ᓇᓪᓕᐊᓐᓂᒃ. ᐊᒻᒪᑦᑕᐅᖅ ᐊᖏᔫᒐᔪᒻᒥᔪᖅ ᐅᓇ ᓇᓄᕋᐃᑦ ᖃᑦᓯᐅᕙᑦ ᓂᐅᕕᖅᑕᐅᓂᑰᓐᖏᑦᑐᑦ ᑕᒪᒃᑯᐊ 

ᐊᒥᓲᓗᐊᖅᓯᒪᓕᕐᓂᖏᑦ ᓇᓄᕋᐃᑦ ᓂᐅᕕᖅᑕᐅᕙᓐᖏᑦᑐᑦ. ᖃᑦᓯᐅᓕᖅᐸᓪᓕ ᒫᓐᓇᐅᔪᖅ ᓂᐅᕕᕐᕕᐅᕙᒃᑐᒥᒃ 

ᒥᖅᑯᓕᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᖃᕆᑕᐅᔭᐃᑦ 

ᐱᕋᔭᒃᑕᐅᒋᐊᓚᐅᖅᑎᓪᓗᒋᑦ 2019-ᒥ ᓇᐅᑦᓯᖅᑐᕈᓐᓇᕐᓂᕗᑦ ᖃᕆᑕᐅᔭᒃᑯᑦ ᒥᖅᑯᓖᑦ ᐱᓪᓗᒋᑦ ᓇᖑᓗᑕᐅᔪᒻᒪᑕ 

ᑖᒃᑯᐊ ᑕᕝᕙ ᐆᒪᔪᓕᕆᔨᓕᒫᑦ ᓄᓇᓕᓐᓂ ᑎᑎᕋᖅᓯᒪᔪᑐᐃᓐᓇᑎᒍᑦ ᓯᒃᑭᓂᒃ ᑐᓂᓯᓲᖑᔪᑦ ᓂᐅᕕᕌᖓᑕ 

ᓇᓄᕋᐃᓪᓕ ᐊᕐᕌᒍᓂᒃ ᓯᕗᓂᐊᓂᒃ ᖃᑦᓯᐅᖃᑦᑕᖅᓯᒪᓂᖏᑦ ᐊᑐᐃᓐᓇᐅᓵᓕᖏᒻᒪᑦ ᒫᓐᓇ ᑭᓯᐊᓂ ᐅᖃᕈᓐᓇᖅᐳᖓ 

ᐊᖏᕐᓗᖓᐃᓛᒃ ᑖᒃᑯᐊ ᑐᓴᖅᑕᐅᔪᒪᔪᑦ ᒪᓕᒐᓕᐅᑎᓅᓛᕈᒪᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᒪᕈᔪᒃᑲᒪ ᑖᓐᓇ ᖃᕆᑕᐅᔭᐃᑦ 

ᐱᕋᔭᑕᐅᓚᐅᖅᑎᓪᓗᒋᑦ ᐅᖃᐅᓯᕆᒻᒪᒋᑦ ᓯᒃᑭᓕᐅᕆᐊᖃᓲᖑᒻᒪᑕᒎᖅ ᑎᑎᕋᕐᓗᒋᑦ ᑕᒪᒃᑯᐊ 

ᐊᓯᐅᔨᔪᖃᖅᑰᔨᔪᓐᖏᒻᒪᑦ ᑎᑎᕋᖅᓯᒪᔪᓂᒃ ᑖᓐᓇ ᐆᒪᔪᓕᕆᐅᓯᒪᓪᓗᓂ ᓯᒃᑮᑦ ᑎᑎᕋᖅᑕᐅᕙᓚᐅᕐᒥᔪᑦ 

ᑕᐃᒪᓐᖓᓂᑐᖄᓗᒃ ᐊᓪᓚᕝᕕᒻᒥ. ᐊᓯᐅᔨᔪᖃᓚᐅᕐᖔᑦ ᑎᑎᕋᖅᓯᒪᔪᒥᓂᕐᓂᒃ ᑐᖅᑯᖅᑕᐅᔪᕕᓂᕐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᐅᓚᔨᔭᑉᑯᑦ 

ᖃᐅᔨᒪᔭᒃᑯᓪᓗ. ᑖᒃᑯᐊ ᒥᖅᑯᓕᓐᓂᒃ ᓇᐅᑦᓯᖅᑑᑎᒋᕙᑦᑕᕗᑦ ᑲᑕᓚᐅᖅᑎᓪᓗᒋᑦ ᐆᒪᔪᓕᕆᔨᖁᑎᕗᑦ ᓄᓇᓕᓐᓃ 

ᐅᓂᒃᑳᓕᐅᖃᑦᑕᖅᑐᑦ ᑎᑎᕋᖅᓱᑎᒃ, ᐊᒻᒪ ᓯᒃᑭᓕᐅᖅᐸᑦᓱᑎᒃ ᑎᑎᕋᖅᓱᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓅᓕᕐᒥᓗᖓ. ᐃᖅᑲᐅᒪᑦᑎᐊᕈᒪ ᐊᓪᓛᑦ ᖃᕆᑕᐅᔭᐃᑦ ᑲᑕᓚᐅᖅᑎᓐᓇᒋᑦ, 

ᐆᒪᔪᓕᕆᔨ ᓯᒃᑭᓕᐅᖅᐸᓚᐅᖅᑐᑦ ᑎᑎᕋᖅᐸᒃᖢᑎᒃ. ᑐᑭᓯᑎᑕᐅᑦᑎᐊᑲᐃᓐᓇᓚᐅᕐᓚᖓ ᑖᔅᓱᒪᓐᖓᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕐᓗᒍᑲᐃ, ᒥᔅᑐ ᓴᕕᑲᑖ ᐊᐱᖅᑯᑏᑦ. ᐅᔾᔨᕐᓇᕐᒥᖕᒪᑦ ᖃᓄᖅ ᑖᒃᑯᐊ ᓄᓇᓂ 

ᒐᕙᒪᒃᑯᓐᓂᒃ ᐱᔨᖅᓯᑎᒃᑯᑦ ᐱᓕᕆᓯᒪᕙᑦ ᑖᒃᑯᐊ ᖃᕆᑕᐅᔭᒃᑯᑦ ᐊᑐᖅᑕᐅᕙᒃᑐᑦ ᐃᖏᕐᕋᑦᑎᐊᒃᑲᓐᓂᓕᖁᓪᓗᒋᑦ? 

ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᒥᖅᑯᓕᖕᓂᒃ ᓇᐅᑦᑎᖅᓲᑎ 

ᐊᔪᕐᓕᒪᑦ ᑖᒃᑯᐊ ᑐᖅᑯᖅᑕᐅᓯᒪᔪᑦ ᐱᓯᒪᔭᐅᕋᓗᐊᖅᓱᑎᒍ, ᑭᓯᐊᓂ ᐆᒪᔪᓕᕆᔨ ᐅᓂᒃᑳᓕᐅᕈᓐᓇᕐᓂᖓ 

ᐊᑐᐃᓚᐅᕐᒪᑦ, ᖃᓄᑐᐃᓐᓇᕐᓗ ᐱᓕᕆᔪᖃᖅᐸᑦ ᐆᒪᔪᓕᕆᔩᓄᑦ, ᓲᕐᓗ ᓂᐅᕕᕈᑎ ᒥᖅᑯᓕᖕᒥᒃ, ᓇᑦᑎᕋᔭᐅᒃᐸᑦ, 

ᑎᕆᕋᓂᓂᐊᕋᔭᐅᒃᐸᑦ, ᓇᓄᕋᐅᒃᐸᓘᓐᓃᑦ, ᑭᑑᒃᐸᑦ. ᐄ, ᑖᒃᑯᐊ ᐊᑐᖅᑕᕗᑦ ᐊᑐᐃᓐᓇᕆᕗᑦ ᐊᑐᖅᖢᑎᒍ, 

ᒥᐊᓂᖅᓯᔾᔪᑏᓪᓕ ᓇᐅᑦᓯᖅᑐᕈᑎᒃ ᒥᖅᑯᓕᖕᓂᒃ ᑖᓐᓇ ᐃᖏᕐᕋᑦᑎᐊᖅᐸᓪᓕᐊᕙᓪᓕᐊᖏᓐᓇᖅᑐᖅ ᖃᕆᑕᐅᔭᒃᑯᑦ 

ᐱᓇᓱᔾᔪᑎᐅᓂᐊᖅᑐᖅ (ᑐᓵᔨᒃᑰᖏᑦᑐᖅ) ᐃᑲᔪᖅᑕᐅᓗᓂ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᖅᓯᖅᑎᑯᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓐᓄᒃᓯᒪᖏᑦᑐᐃᑦ ᑕᐃᒪ, ᑐᓴᖅᑎᑕᐅᔪᓐᓇᖅᐳᖔ ᒫᓐᓇ 

ᐃᖅᑲᓇᐃᔭᖑᔪᓕᒫᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᒡᓚᒡᕕᖓᓐᓂ. ᖁᓕᐅᖏᓱᖓᖅᑐᑦ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᒋᐊᖏᓐᓂᒃ ᑐᓴᖅᑎᑕᐅᔪᒥᓇᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐊᒡᓚᒡᕕᒃ ᑲᑎᖦᖢᒋᑦ ᖁᓕᐅᓐᖏᓱᖔᑐᐃᓐᓇᖅᑐᑦ ᐃᖅᑲᓇᐃᔮᑦ. ᒫᓐᓇᓗ ᐃᓐᓄᒃᓯᒪᔪᑦ... ᒪᒥᐊᓇᖅ. ᖁᔭᓐᓇᒥᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑖᖅ, ᑖᒻᓇ ᓯᑕᒪᐅᕗᑦ ᐃᓐᓄᑦᑕᐅᓯᒪᔪᑦ ᐃᖅᑲᓇᐃᔮᑦ, ᑖᓐᓇ ᐃᓚᖓᑦ ᐃᖅᑲᓇᐃᔭᑲᐃᓐᓇᖅᑐᒃᓴᒧᑦ 

ᐱᕙᓪᓕᐊᔭᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ. (ᑐᓵᔨᑎᒍᑦ) ᓈᓴᖅᑐᒋᑦ ᓯᑕᒪᐅᖦᖤᕐᒪᑕ ᐃᓐᓄᑦᓯᒪᔪᑦ, ᑕᓪᓕᒪᐅᓪᓗᑎᒃ ᐃᓐᓄᒃᓯᒪᖏᑦᑐᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ ᐱᓕᕆᔪᑦ. ᖁᔭᓐᓇᒥᒃ. 

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᑕᒪᑦ ᐃᓄᒃᓯᒪᔪᑦ 

ᐃᖅᑲᓇᐃᔭᖅᑎᒻᒪᕆᖕᓂᒃ, ᐊᑕᐅᓯᖅ ᐃᖅᑲᓇᐃᔭᑲᐃᓐᓇᖅᐸᒃᑐᒧᑦ. ᑕᕝᕙ ᓯᑕᒪᐅᓚᕿᕗᑦ ᐃᓐᓄᒃᑕᐅᓯᒪᖏᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᖅᑲᓇᐃᔭᑲᐃᓐᓇᖅᐸᒃᑐᖅ ᐃᓐᓄᑕᐅᓯᒪᖏᑦᑐᑎᑑᑦ ᑕᐅᑕᐅᒋᒻᒫᑦ? 

ᖁᔭᓐᓇᒥᒃ.  

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᓈᕐᓗᒍ, ᐄ. 

ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᑦ ᑕᒪᒃᑯᐊ ᐃᓐᓄᒃᑕᐅᒋᐊᖃᕋᔭᖅᑐᖅ ᓄᓇᕗᒥᐅᑕᕐᒧᑦ ᐃᓄᖕᒧᑦ ᓄᓇᑖᖃᑕᐅᓯᒪᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ. (ᑐᓵᔨᑎᒍᑦ) ᐊᓯᐊᓄᐊᕐᓗᖓ. ᑕᒪᒃᑯᐊ ᐱᐅᒋᔭᐅᓪᓚᕆᒃᑐᑦ ᑕᒪᒃᑯᐊ ᐊᑐᒃᑲᓐᓂᕈᓐᓇᖅᑐᓄᑦ 

ᐆᒻᒪᖅᑯᑎᖃᕐᓂᖅ ᖃᔅᓯᓂᒃ ᑮᓇᐅᔭᓂᒃ ᐊᑐᕐᓂᖅᐸ 2023-2024ᒥ? ᖁᔭᓐᓇᒥᒃ.  

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. ᑲᑎᓪᓗᒋᑦ ᑮᓇᐅᔭᖅᑐᕈᑎᒃᓴᖏᑦ 

ᑖᒃᑯᐊ ᐊᑐᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᓕᐅᕈᑎᖃᕐᓂᕐᒧᑦ. ᑐᓂᐅᖅᑲᖅᑕᐅᖃᑦᑕᖅᑐᑦ ᐊᕙᑎᓕᕆᔨᒃᑯᑦ 

$3,270,500.ᓂᒃ ᐊᒻᒪᓗ $172,500. ᑮᓇᐅᔭᐃᑦ ᑕᒪᒃᑯᐊ ᑐᓂᔭᐅᖃᑦᑕᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᐊᒻᒪ ᑕᒪᒃᑯᓄᖓ ᓇᖕᒥᓂᖃᖅᑐᓄᑦ ᐊᑐᖅᑕᐅᖃᑦᑕᕈᓐᓇᕋᔭᕐᒪᑦ ᑕᒪᒃᑯᓄᖓ, ᐊᕙᑎᓕᕆᔨᒃᑯᓪᓗ 

ᐃᒡᓗᕋᓛᓕᐅᕈᑎᒃᓴᓄᑦ, ᐃᒡᓗᕋᓛᓂᒃ ᓇᖕᒥᓂᖃᖅᑐᓄᑦ ᐊᑐᖅᑕᐅᔪᓐᓇᕐᒥᔪᖅ. ᑕᑕᑎᖅᑕᐅᓯᒪᔪᑦ ᓄᖑᑕᐅᓪᓗᑎᒃ 

ᑮᓇᐅᔭᖅᑐᕈᑎᒃᓴᖏᑦ.  

ᐅᒃᐱᕈᓱᖅᑐᖓ ᑕᖅᑮᖅᑲᐃ ᒪᕐᕉᒃ ᐊᓂᒍᖅᑎᓪᓗᒋᑦ ᐄᑉᐳᓗᒥ, ᒪᐃ, ᔫᓂᒧᑦ ᑎᑭᖦᖢᒍ ᑮᓇᐅᔭᐃᑦ 

ᓄᖑᑕᐅᑲᐅᑎᒋᓚᐅᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᐅᒋᔭᐅᓪᓚᕆᖕᒪᑦ ᐱᐅᓪᓗᓂᓗ ᑖᓐᓇ ᐱᓕᕆᔾᔪᑎ. 

ᑐᓴᕈᒪᔪᖓ, ᖃᓄᐃᒻᒪᑦ ᑐᒃᓯᕋᐅᑎᓕᐅᓚᐅᓐᖏᓚᓯ ᑮᓇᐅᔭᖅᑐᕈᑎᒃᓴᖓ ᐊᖏᓪᓕᒋᐊᖅᑕᐅᖁᓪᓗᒋᑦ? ᖁᔭᓐᓇᒥᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑭᐅᖁᓪᓗᒍ, ᑮᓇᐅᔭᓕᕆᔨᒃᑯᑦ 

ᑐᑭᒧᐊᑦᑎᒃᑎᔨᖓᓐᓄᑦ. ᖁᔭᓐᓇᒥᒃ.  

 

ᐃᒃᓯᕙᐅᑕᖅ: ᒥᔅ ᐸᓚᐃᔾᔨ. 

 

ᐸᓚᐃᔾᔨ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᖃᖅᑎᓚᐅᖅᑕᕗᑦ ᐱᓕᕆᓚᐅᖅᑕᕗᑦ ᓇᖕᒥᓂᖅ 

ᑮᓇᐅᔭᖁᑎᒃᑎᓐᓂᒃ ᐊᑐᖅᓯᒪᖏᑦᑐᓂᒃ. ᐱᔾᔪᑎᒋᓪᓗᒍ, ᑐᒃᓯᕋᐅᑎᒋᓚᐅᓐᖏᑕᕗᑦ ᐊᖏᒡᓕᒋᐊᖁᓗᒍ ᑭᓯᐊᓂᓕ 

ᑐᒃᓯᕋᓚᐅᖅᑐᒍᑦ ᑮᓇᐅᔭᖃᖅᑎᑕᐅᖁᓪᓗᒍ $100,000. 2024-2025ᒥ, ᑕᒪᑐᒧᖓᓗ ᓱᓕ ᐱᓕᕆᔭᐅᔪᖅ. 

ᐱᐅᒋᔭᐅᓪᓚᕆᒃᐸᑦ ᐅᑎᖅᑎᒃᑲᔭᖅᑕᕗᑦ ᐊᕐᕌᒍ ᐃᓱᓕᓚᐅᖏᓐᓂᖓᓂ. ᐱᒃᑲᓐᓂᕈᒪᓛᖅᑰᖅᑐᒍᑦ ᑮᓇᐅᔭᓂᒃ 

ᐱᓕᕆᔾᔪᑎᒃᓴᓂᒃ ᑖᒃᑯᓄᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑖᒃᑯᐊ ᐃᑯᒻᒪᖅᑯᑎᓕᐅᕈᑎᒃᓴᐃᑦ ᑕᒪᒃᑯᐊ 

ᓂᐅᕕᖅᑕᐅᔪᓐᓇᕋᔭᖅᑐᖅ ᑕᐃᒃᑯᓄᖓ ᕚᑕᓖᑦ ᐆᒻᒪᖅᑯᑎᓄᑦ ᓄᐊᑦᑎᕖᑦ ᑕᐃᒃᑯᐊ ᐊᕐᕌᒍᓄᑦ ᑕᒡᓕᒪᓄᑦ 

ᐊᑐᕈᓐᓇᖅᑎᑕᐅᖕᒪᑕ, ᐃᓚᒋᔭᐅᖃᓯᐅᔾᔭᐅᓂᐊᖅᐹ ᑕᒪᓐᓇ? ᐃᑲᔪᖅᑕᐅᖁᓪᓗᒋᑦ ᑕᒪᒃᑯᐊ ᕚᑐᓖᖅᑖᕋᓱᒃᑎᓪᓗᒋᑦ 

ᓇᖕᒥᓂᖃᖅᑐᑦ ᐃᒡᓗᕌᓛᓂᒃ, ᕚᑕᓖᖅᑖᕆᐊᖃᖅᑎᓪᓗᒋᑦ ᓄᑖᓂᒃ, ᕚᑕᓕᖁᑎᖏᑦ ᐱᑐᖃᖑᕌᖓᑕ ᐊᔪᓕᕌᖓᑕ? 

ᖁᔭᓐᓇᒥᒃ.  

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨ ᐊᐱᖅᑯᑎᒃᑎᐊᕙᖕᒥᒃ ᐊᐱᕆᔪᖅ 

ᑕᒪᒃᑯᐊ ᐆᒻᒪᖅᑯᑎᓄᑦ ᐊᑐᒃᑲᓐᓂᕈᓐᓇᖅᑐᓄᑦ ᐊᑐᖅᑕᐅᕙᒃᑐᑦ ᑕᒪᒃᑯᐊ ᐆᒻᒪᖅᑯᑎᓕᐅᕈᑏᑦ ᐃᒡᓗᕋᓛᖃᖅᑐᓄᑦ. 

 

ᐊᕐᕌᒍᓂᒃ ᐱᖓᓱᓂᒃ ᐋᖅᑭᑦᑕᐅᓯᒪᔪᖅ. ᑕᐃᒪᓕ ᐊᕐᕌᒍᒧᑦ ᐱᖓᔪᖓᓐᓄᑦ ᑎᑭᒃᑯᑦᑕ ᕿᒥᕐᕈᓇᕐᓂᐊᖅᑕᕗᑦ 

ᐱᓕᕆᔾᔪᑎ ᑕᒪᑐᒧᖓ. ᐊᒻᒪᓗ ᐋᖅᑭᒋᐊᖅᑕᐅᓗᑎᒃ ᐊᓯᔾᔨᖅᑕᐅᓗᓂᓘᓐᓃᑦ, ᖃᓄᐃᑦᑕᕆᐊᖃᕐᓂᕗᑦ 

ᓇᓗᓇᐃᖅᑕᐅᔪᑦ ᒪᓕᒡᓗᒋᑦ ᐊᕙᑎᓕᕆᔨᒃᑯᓐᓄᑦ ᓇᓗᓇᐃᖅᑕᐅᔪᑦ ᐃᓚᒋᐊᕈᑏᑦ ᐱᖃᓯᐅᑎᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᐅᓪᓕᖅᐹᖅ ᐊᐱᖅᑯᑎᒐ. ᓲᕐᓕ ᒥᓂᔅᑕ ᖃᐅᔨᒪᕙ, ᖃᔅᓯ 

ᐳᓴᖏᑦ ᐃᓯᐊᕿᑎᒃᑎᒻᒪᖔᑕ ᓄᓇᕗᒻᒥ, ᑲᓇᑕᒥ ᑕᐅᑐᒡᓗᒋᑦ. ᖃᔅᓯ ᐳᓴᒥᒃ ᓄᓇᕗᑦ ᐃᓯᐊᕿᑎᒃᑎᕙᑦ 

ᐅᖅᓱᐊᓗᖕᓃᓐᖔᖅᑐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᖃᕝᕕᖅ (ᑐᓵᔨᑎᒍᑦ): ᒪᒥᐊᑉᐳᖓ, ᐃᒃᓯᕙᐅᑕᖅ. ᓄᓇᕗᑦ ᓇᐃᓴᐅᑎᖏᑦ ᐱᓯᒪᔭᕋᓗᐊᒃᑲ. 

ᐊᐱᖅᑯᑎᓪᓗ ᑖᓐᓇ ᑐᓴᕈᒪᓪᓗᓂ ᑲᑎᒪᔨᒦᖔᖅᑐᖅ.  

 

ᓄᓇᕗᒻᒥ, ᒥᒃᓴᐅᓯᖅᑐᒍᑦ ᐃᓯᐊᕿᑎᒃᑎᓇᓱᒋᓪᓗᑕ 5,300 ᑭᐊᓕᑕᓐᖑᓂᕋᖅᑕᐅᔪᓂᒃ ᐃᓯᐊᕿᓂᖅ. ᐊᒻᒪᓗ 

ᐊᐱᖅᑯᑎᐊ ᐱᓪᓗᒍ, ᑐᓴᒐᒃᓴᐃᑦ ᐱᓯᒪᓐᖏᓐᓇᒃᑯ. ᑭᓯᐊᓂ ᑐᓂᔪᓐᓇᕋᔭᖅᑕᕋ ᑕᐃᒃᑯᓄᖓ ᓯᓚ 

ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᕕᖓᓐᓂᒃ ᐱᖃᓯᐅᔾᔭᐅᔪᓐᓇᕐᓂᐊᕐᒪᑦ ᐳᓴᓐᑎᖓ. ᓄᓇᕗᑦ ᑖᓐᓇ ᒥᑭᑦᑑᖕᒪᑦ. 

ᑕᐅᑐᒃᖢᒋᑦ ᑲᓇᑕᒥ ᒐᕙᒪᖃᕐᕕᐅᔪᑦ ᐊᓯᖏᑦ ᐃᓯᐊᕿᑎᒃᑎᔪᑦ ᐅᖅᓱᐊᓗᖕᒦᓐᖔᖅᑐᓂᒃ, ᒥᑭᑦᑐᕈᓘᖕᒪᑦ 

ᓄᓇᕗᒦᓐᖔᖅᑐᖅ. ᑖᓐᓇ ᑕᐅᑐᒡᓗᒍ ᑲᓇᑕᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓐᓇ ᐊᐱᖅᑯᑎᓄᐊᓚᐅᖏᓐᓂᕐᓂᒃ ᐊᓯᐊᓄᑦ. 20 ᒥᓂᑦᔅ 

ᕿᑲᕐᓂᐊᖅᑐᒍᑦ.  

 

>>ᓄᖅᑲᑲᐃᓐᓇᖅᑐᑦ 18:12ᒥ 18:36ᒧᑦ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑲᕋ. ᒪᒃᐱᒐᖅ I-4-

ᒦᑦᑐᒍᑦ. ᑮᓇᐅᔭᓕᕆᕕᖓ ᐱᓕᕆᕕᐅᑉ. ᑲᑎᖦᖢᒋᑦ ᐊᐅᓚᔾᔪᑎᒃᓴᐃᑦ ᒪᑭᒪᐅᑎᒃᓴᖏᓪᓗ, $6,382,000. 

ᐊᐱᖅᑯᑎᓐᓃᑦᑐᑦ ᑭᖑᓪᓕᖅ ᐅᖃᓪᓚᓂᐊᖅᑐᖅ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᓗᒍ, ᐅᑎᑲᐃᓐᓇᕈᒪᒐᒪ 2021-24-ᒧᑦ ᐱᓕᕆᐊᒃᓴᓄᑦ 

ᐸᕐᓇᐅᒻᒧᑦ. 2021-22-ᒥ ᓯᕗᓪᓕᐅᔾᔨᓯᒪᓚᐅᕐᒪᑕ ᓄᑖᓐᖑᕆᐊᖅᑕᐅᖁᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐸᕐᓇᐅᑏᑦ, ᐊᒻᒪᓗ ᑐᓴᖅᑎᑕᐅᔪᒪᑐᐃᓐᓇᖅᖢᖓ ᖃᓄᐃᓕᖓᓕᕐᒪᖔᑦ ᑖᓐᓇ ᐱᓕᕆᐊᖑᔪᖅ ᐊᒻᒪᓗ ᖃᖓ 

ᓄᑖᓐᖑᕆᐊᖅᑕᐅᓂᐊᕐᒪᖔᑦ ᐸᕐᓇᐅᑎ ᓴᖅᑭᑕᐅᓛᕐᓗᓂ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᒍᓐᓃᑦᑎᐊᕆᑦ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓗᒃ. ᐃᓚᒋᐊᕐᓂᐊᕐᓗᒍ ᑭᐅᔾᔪᑎᒐ 

ᒥᔅᑕ ᓴᕕᑲᑖᕐᒧᑦ, ᒪᓕᒃᖢᒍ ᐊᕙᑎᓕᕆᓂᕐᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᒫᓐᓇᓕᓴᐅᓛᖅ 

ᑎᑎᕋᖅᓯᒪᔪᖁᑎᖏᑦ, ᓄᓇᕗᑦ ᑲᒪᒋᔭᖃᕐᒪᑦ 0.1%-ᓗᐊᒥᒃ ᑲᓇᑕᐅᑉ ᑲᑎᖦᖢᒋᑦ ᓯᓚᒧᑦ ᐅᖅᑰᓯᕙᓪᓕᐊᓐᓇᖅᑐᓄᑦ 

ᐳᔪᕐᓗᖕᓄᑦ ᐃᓯᐊᕿᔪᓄᑦ.  

 

ᓱᖏᐅᔾᔨᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ, ᐊᕙᑎᓕᕆᔨᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂ ᓴᖅᑭᑎᒃᑎᓯᒪᕗᑦ ᑲᓇᑕᓕᒫᒥ 

ᓱᖏᐅᑎᕙᓪᓕᐊᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ, ᓴᖅᑭᑦᑎᓪᓗᑎᒃ ᑲᓇᑕᓕᒫᒥ ᑕᐅᑐᖅᑰᖅᑕᐅᔪᒥᒃ ᓯᓚᐅᑉ 

ᐊᓯᔾᔨᕈᓐᓇᕐᓂᖓᓄᑦ. ᐱᓕᕆᕝᕕᒋᔭᒃᑲ ᑭᒡᒐᖅᑐᐃᖏᓐᓇᖅᐳᑦ ᐃᓚᓕᐅᔾᔨᖁᔨᓪᓗᑎᒃ ᐅᑭᐅᖅᑕᖅᑐᒥ 

ᓯᕗᓪᓕᐅᔾᔭᐅᔪᒪᔪᓂᒃ ᑲᓇᑕᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑐᐊᒐᕐᓂᒃ. ᑖᒃᑯᐊ ᐊᕙᑎᓕᕆᔨᒃᑯᑦ ᖃᖓ 

ᓴᖅᑭᑦᑎᓛᕐᒪᖔᑕ ᑖᒃᑯᓂᖓ ᐅᐸᓗᖓᐃᔭᐅᑎᓂᒃ ᓴᖅᑭᑦᑎᔪᓐᓇᖏᒻᒪᑕ. ᐱᔾᔪᑎᒋᓪᓗᒍ ᒫᓐᓇ ᖃᖓᒃᑰᒐᔭᕐᓂᖏᑦ, 

ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᐱᓯᒪᓐᖏᓐᓇᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᒪᑐᐃᓐᓇᖅᑐᖓ; ᒥᓂᔅᑕ ᐅᖃᐅᓯᖃᖅᑲᐅᒐᕕᑦ 

ᒐᕙᒪᑐᖃᒃᑯᑦ ᓯᓚᐅᑉ ᐊᓯᔾᔨᑉᐸᓪᓕᐊᓂᖓᓄᑦ ᐸᕐᓇᐅᑎᒥᒃ. ᐅᖃᐅᓯᖃᖅᑲᐅᔪᖓ ᓄᓇᕗᑦ ᒐᕙᒪᒃᑯᖏᑕ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐸᕐᓇᒍᑕᐅᔪᒥᒃ. ᑐᓴᖅᑎᑕᐅᔪᓐᓇᖅᐳᖔ ᖃᓄᐃᓕᖓᓕᕐᒪᖔᑕ ᑖᒃᑯᐊ ᐱᓕᕆᐊᑦ 2021-

2024-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᒃ, ᐅᖃᖅᓯᒪᓚᐅᖅᑐᑦ 2021-2022 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓐᓂᑦ 

ᐸᕐᓇᐅᑎᐅᔪᖅ ᓄᑖᕈᕆᐊᖅᑕᐅᖁᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐸᕐᓇᐅᑎ? ᑕᐃᒪᓕ ᐅᓪᓗᒥᒧᑦ ᑎᑭᖦᖢᒍ, 

ᖃᓄᐃᓕᖓᓕᖅᐸᑦ ᑕᒪᓐᓇ ᐱᓕᕆᐊᖑᔪᖅ ᐊᒻᒪᓗ ᖃᖓ ᓄᑖᕈᕆᐊᖅᑕᐅᓯᒪᔪᖅ ᐸᕐᓇᐅᑎ ᓴᖅᑭᑕᐅᓛᖅᐸ 

ᒪᓕᒐᓕᐅᕐᕕᖕᒥ? ᐅᓇ ᓄᓇᕗᒻᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᓄᖅᑑᕈᑎᒃᓴᓄᑦ ᐸᕐᓇᐅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑎᓐᓂᐊᕋᒃᑯ ᐊᕙᑎᓕᕆᔨᒃᑯᑦ 

ᒥᓂᔅᑕᑦᑕ ᑐᖏᓕᖓᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᕈᓐᓇᖅᑯᑎᒃ, ᒥᔅ ᓇᐃᒍ.  

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᐊᐱᕆᒻᒪᑦ. ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐊᓪᓚᕝᕕᐅᔪᖅ, ᖃᐅᔨᒪᔪᖓ ᐊᕐᕌᒍᐃᑦ ᐊᒥᓲᖏᑦᑐᑦ ᐊᓂᒍᓕᖅᑐᑦ, ᐃᓚᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑲᐅᖏᓕᐅᕈᑎᖃᓚᐅᕐᒪᑕ, ᐊᒻᒪᓗ ᑲᔪᓯᔪᒍᑦ ᐃᖅᑲᓇᐃᔭᖅᑎᑖᕋᓱᐊᖅᑐᑕ ᐊᓪᓚᒡᕕᒻᒥᒃ, ᒫᓐᓇᐅᔪᖅ, ᐃᓚᖏᑦ 

ᐸᕐᓇᒍᑎᒧᑦ ᐱᓕᕆᐊᖑᓯᒪᓕᖅᑐᑦ. ᑭᓯᐊᓂ, ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᑭᒃᓴᕐᓂᖏᓐᓄᑦ 

ᐱᔾᔪᑕᐅᓪᓗᐊᑕᖅᑎᓪᓗᒍ, ᐸᕐᓇᐅᑦ ᐱᐊᓂᒃᑕᐅᓯᒪᓐᖏᑦᑐᖅ. ᕿᒥᕐᕈᒋᐊᖃᕐᓂᐊᖅᑐᒋᕗᖓ ᐊᒻᒪ ᐋᖅᑭᒋᐊᖅᓯᓗᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᕝᕙᓂ ᐊᕐᕌᒍᒥ ᐸᕐᓇᐅᑎᒋᔭᑦᑎᓐᓂ ᐅᖃᐅᓯᖃᕐᓂᐊᓕᕋᒪ. 

ᓯᕗᓪᓕᖅᐹᖅ ᓯᕗᓪᓕᐅᔾᔭᐅᓯᒪᔪᖅ ᑎᑎᕋᖅᓯᒪᔪᖅ 2023-2024-ᒧᑦ ᕿᒥᕐᕈᓂᐊᕐᓗᑎᒃ ᐱᑕᖃᖅᐸᒌᖅᑐᓂᒃ 

ᐅᑭᐅᖅᑕᖅᑐᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᓄᐃᓕᐅᖅᑕᐅᕙᓪᓕᐊᓇᔭᖅᑐᓂᒃ ᖃᐅᔨᒪᓕᕈᒪᓂᕐᒧᓪᓗ 

ᖃᓄᐃᓕᐅᖅᑕᐅᒃᑲᓐᓂᕐᓂᐊᖅᑐᓂᒃ ᓄᑖᓐᖑᕆᐊᖅᑎᒃᑎᓂᐊᕐᓗᓂ, ᖃᓄᐃᓕᖓᓂᖓᓗ ᐅᖃᖅᓯᒪᓪᓗᓂ, ᑖᓐᓇ 

ᐱᓕᕆᕝᕕᒋᔭᐅᔪᖅ ᕿᒥᕐᕈᐊᖅᓯᒃᑲᓐᓂᖅᓯᒪᕗᖅ ᐱᑕᖃᖅᐸᒌᖅᑐᒥᒃ ᐅᑭᐅᖅᑕᖅᑐᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᖃᓄᐃᓕᐅᖅᑕᐅᔪᒪᔪᓂᒃ ᐋᖅᑭᒃᓯᒪᓕᖅᑎᒃᑎᓯᒪᓕᖅᖢᑎᒡᓗ ᓄᑕᐅᓐᖏᓗᐊᓕᕐᓂᖓᓂᒃ. ᓇᓗᓕᕈᔪᒃᑲᒪ ᑖᓐᓇ 

ᓇᓗᓕᕈᑎᐅᔪᖅ, ᑖᓐᓇ ᐊᑕᐅᓯᑐᐃᓐᓇᐅᒻᒪᑦ. ᓇᓗᓇᐃᖅᓯᕕᐅᔪᓐᓇᖅᐳᖔ ᖃᑦᑎᐅᒻᒪᖔᑕ ᐸᕐᓇᐅᑏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑐᖅᑲᖅᑕᕐᕕᒃ ᐱᓕᕆᔪᑦ ᐃᓚᓕᐅᔾᔨᓇᓱᒃᖢᑎᒃ ᓯᓚᐅᑉ ᐊᓯᔾᔨᑉᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᕐᒧᑦ 

ᖃᓄᐃᓕᐅᕈᑕᐅᔪᒪᔪᓂᒃ ᓄᓇᕗᑦ ᒐᕙᒪᒃᑯᓐᓂᓕᒫᖅ ᐱᓕᕆᔾᔪᓯᖏᓐᓄᑦ, ᐱᓕᕆᐊᓄᑦ, ᐊᒻᒪ ᐃᓱᒪᓕᐅᕆᓂᕐᒧᑦ. 

ᐃᓕᓴᖅᓯᔪᒍᑦ ᐱᒻᒪᕆᐅᓂᖓᓂᒃ ᓯᕗᓪᓕᐅᔾᔨᓂᕐᒥᒃ ᓯᓚᐅᑉ ᐊᓯᔾᔨᑉᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᕐᒧᑦ 

ᐊᐅᓚᔾᔭᐃᒍᑎᓂᒃ ᓄᓇᕗᓕᒫᒥ. ᒥᓂᔅᑕᐅᕝᕕᒋᔭᕋ ᑮᓇᐅᔭᖃᖅᑎᑕᐅᓪᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐃᑲᔪᖅᑐᐃᕗᖅ ᓄᓇᕗᑦ ᒐᕙᒪᖓᑕ ᓯᓚᐅᑉ ᐊᓯᔾᔨᑉᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᕐᒧᑦ ᐱᒋᐊᖅᑕᐅᓯᒪᔪᓂᒃ. 

ᑖᒃᑯᐊ ᐊᕙᑎᓕᕆᔨᒃᑯᑦ ᓱᓕ ᐅᐸᓗᖓᐃᔭᐅᑎᓂᒃ ᒫᓐᓇ ᐋᖅᑭᒃᓱᐃᕙᓪᓕᐊᒻᒪᑕ. ᑭᓯᐊᓂᓕ, ᓄᓇᓕᓐᓂ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐊᑦᑕᓇᕈᑎᐅᔪᓐᓇᖅᑐᑦ ᖃᐅᔨᓴᖅᑕᐅᕙᑦᑐᑦ ᐊᒻᒪᓗ ᓴᐱᓕᖅᓴᕋᐃᒍᓐᓇᕐᓂᖏᑦ ᑲᒪᒋᔭᐅᒻᒪᑕ 

ᐅᖃᖅᑲᐅᒐᒪ ᒪᑐᐃᕈᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᕗᖓ ᐅᖃᐅᓯᐅᔪᒥᒃ ᐊᑦᑕᓇᕐᓂᖓᓂᒃ ᖃᐅᔨᓴᕐᓂᕆᔭᐅᔪᒧᑦ 

ᐃᑲᔪᖅᑐᐃᔪᒪᓂᕐᒧᑦ ᓄᓇᓕᖕᓂᒃ ᓇᓗᓇᐃᖅᓯᖁᓪᓗᒋᑦ ᐊᑦᑕᓇᕐᓂᖓᓂᒃ ᐊᑐᓕᖅᑎᒃᑎᓗᑎᒡᓗ 

ᓇᑉᐸᖅᑎᖅᑕᐅᓯᒪᔪᓂᒃ ᐊᓂᒍᐃᔪᓐᓇᕐᓂᕐᒥᒃ. ᖃᓄᑎᒋ ᐱᕙᓪᓕᐊᓯᒪᓕᖅᐸᑦ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᑦᑕᕐᓇᕐᓂᖓ ᐊᒻᒪ ᐊᓯᔾᔨᖅᓴᕋᐃᑦᑐᓐᓇᕐᓂᕐᒧᑦ ᖃᐅᔨᓴᕐᓂᖅ ᐱᒋᐊᖅᓯᒪᓕᖅᑐᖅ ᐅᑭᐅᖅᑕᖅᑐᒥ ᐆᒪᔪᑦ 

ᓇᔪᒐᖏᓐᓂᒃ ᐊᑐᖅᖢᑎᒃ ᓄᓇᕗᒻᒧᑦ-ᑐᕌᖓᔪᓂᒃ ᐱᓕᕆᔾᔪᓯᕐᓂᒃ ᐋᖅᑭᒃᑕᐅᓚᐅᖅᓯᒪᔪᓂᒃ 2022-2023-ᒥ 

ᑮᓇᐅᔭᓕᕆᓐᓇᒥ ᐊᕐᕌᒍᒥ. ᒫᓐᓇ ᐱᓕᕆᐊᖑᔪᑦ ᐃᓚᖃᖅᐳᑦ ᑲᑎᖅᓱᐃᓂᕐᒥᒃ ᑎᑎᕋᖅᓯᒪᔪᓂᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᓯᔪᓂᒃ ᓄᓇᕗᒻᒥᐅᓂᒃ, ᐋᖅᑭᒃᓱᐃᕙᓪᓕᐊᓂᕐᒥᒃ ᑲᑎᑕᐅᓯᒪᔪᓂᒃ ᐱᑕᖃᖅᐸᒌᖅᑐᓂᒃ 

ᐊᓂᒍᐃᔪᓐᓇᕐᓂᕐᒧᑦ ᐊᑐᖅᑕᐅᓇᔭᖅᑐᓂᒃ ᐊᑕᓕᖅᑎᑕᐅᓂᐊᖅᑐᓂᒃ ᐱᑐᐃᓐᓇᐅᓐᖏᑦᑐᓄᑦ 

ᐊᒃᑐᖅᓯᓂᕆᔭᐅᕙᒃᑐᓄᑦ ᓯᕗᓪᓕᖅᐸᐅᔾᔭᐅᓯᒪᓗᑎᒃ ᓱᖏᐅᑎᕙᓪᓕᐊᓂᕐᒧᑦ ᐱᓕᕆᐊᖑᓗᑎᒃ, ᐊᒻᒪᓗᑦᑕᐅᖅ 

ᐱᕙᒌᔭᖅᓯᓗᑎᒃ ᐃᓄᓪᓚᑦᑖᓂᒃ ᐃᓚᐅᑎᒃᑎᓂᕐᒧᑦ ᐱᓕᕆᖃᑎᒌᖕᓂᕐᓂᒃ ᐃᖃᓗᖕᓂ, ᖃᒪᓂ'ᑐᐊᕐᒥ, ᐊᒻᒪᓗ 

ᐃᖃᓗᒃᑑᑦᑎᐊᒥᓗ ᐅᑭᐅᒃᑯᑦ, 2024-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᖃᓄᐃᑦᑐᓂᒃ ᐱᔾᔪᑎᓂᒃ ᐊᒻᒪ ᐊᑦᑕᕐᓇᐅᑎᓂᒃ 

ᖃᐅᔨᒪᔭᐅᔪᖃᖅᐸ ᒫᓐᓇᒧᑦ ᑎᑭᖦᖢᒍ, ᐊᒻᒪ ᖃᓄᐃᓕᖓᓪᓚᑦᑖᖅᑐᓂᒃ ᓴᖅᑭᑦᑐᖃᖅᐸ ᐱᓕᕆᕝᕕᖕᒥᐅᑦ ᕿᓂᖅᐸᑦ 

ᑖᒃᑯᓂᖓ ᑲᑎᒪᓂᐅᔪᓂᒃ ᐃᖃᓗᖕᓂ, ᐃᖃᓗᒃᑑᑦᑎᐊᒥ ᐊᒻᒪ ᖃᒪᓂ'ᑐᐊᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᐃᓚᐅᑎᑕᐅᓂᖏᑦ, ᐃᖃᓗᐃᑦ 

ᖃᒪᓂ'ᑐᐊᖅ ᐱᐊᓂᒃᑐᑦ. ᓯᓚ ᐱᔾᔪᑎᒋᓪᓗᒍ, ᐃᖃᓗᒃᑑᑦᑎᐊᓕᐊᕐᓂᖅ ᐅᖓᕙᕆᐊᖅᑕᐅᓚᐅᖅᑐᖅ. ᑕᒪᒃᑯᐊᓕ 

ᐊᑦᑕᕐᓇᖅᑐᑦ ᐊᒻᒪᓗ ᒪᑭᑕᒍᓐᓇᓂᕐᒧᑦ ᖃᐅᔨᓴᕐᓂᐅᔪᑦ, ᑖᒃᑯᐊ ᑲᔪᓰᓐᓇᖅᑐᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᑐᖅᑲᖅᑕᕐᕕᐅᑉ ᐱᓕᕆᐊᕆᔭᐅᖕᒪᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᓪᓚᑦᑖᑦ ᐱᓕᕆᐊᑦ ᒫᓐᓇ ᐋᖅᑭᒃᓯᒪᕙᑦ ᐃᑲᔫᑕᐅᓇᓱᒃᖢᑎᒃ 

ᓄᓇᕗᒥᐅᓄᑦ ᑲᒪᔾᔪᑕᐅᓗᑎᒃ ᐊᑦᑕᕐᓇᕐᓂᖏᓐᓂᒃ ᓯᓚ ᐊᓯᔾᔨᖅᐸᓪᓕᐊᔪᒧᑦ, ᑕᒪᐃᓐᓄᑦ ᐊᐅᓚᔪᓐᓇᐅᑎᓄᑦ ᐊᒻᒪ 

ᐃᓄᐃᑦ ᐃᓅᓯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓗᕆᐊᓇᖅᑐᒥᒃ 

ᐊᓂᒍᐃᔪᓐᓇᕐᓂᕐᒧᓪᓗ ᖃᐅᔨᓴᕐᓂᕐᒥᒃ, ᑖᒃᑯᐊ ᐊᕙᑎᓕᕆᔨᒃᑯᓐᓂᒃ ᐃᓗᓕᖃᕐᓂᐊᖅᑐᑦ ᖃᓄᐃᑦᑐᓂᒃ 

ᐱᔭᕆᐊᖃᖕᒪᖔᖏᑦ. ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᐅᑉ ᐃᑭᐊᖓᓂ ᖁᐊᖑᓂᖓ ᑕᒪᓐᓇ ᖃᐅᔨᓴᖅᑕᐅᓂᐊᖅᑐᖅ.  

 

ᑕᒪᓐᓇ ᓄᓇᐅᑉ ᐃᑭᐊᖓᓂ ᕿᕿᔪᖅ ᐃᓚᒋᔭᐅᖃᑕᐅᓪᓗᓂ ᑲᔪᓰᓇᖅᐳᖅ ᓇᓗᓇᐃᖅᓯᓂᕐᒥᒃ 

ᐅᓗᕆᐊᓇᕐᓂᖃᕐᒪᖔᑦ ᖃᓄᕐᓗ ᐃᓕᖅᑭᒍᓐᓇᕐᒪᖔᖅᑎᒃᑯᑦ ᐊᓂᒍᐃᔪᓐᓇᕐᓂᕐᒧᓪᓗ ᖃᐅᔨᓴᕐᓂᕆᔭᐅᔪᓂᒃ. 

ᐊᒥᓲᕗᑦ ᐱᔾᔪᑎᐅᔪᑦ ᓴᖅᑭᖃᑦᑕᖅᑐᑦ, ᐊᑦᑕᕐᓇᕐᓂᖓᓄᑦ ᓯᑰᑉ ᐊᐅᑉᐸᓪᓕᐊᓂᖓᓄᑦ. ᓄᓇᕗᒻᒥᐅᑦ ᑕᒪᑐᒥᖓ 

ᑕᑯᓯᒪᕗᑦ. ᑕᑯᕙᒃᑐᒍᑦ ᐊᒻᒪᓗ ᖃᐅᔨᒪᓪᓗᑕ ᖃᐅᔨᒪᓂᐅᔪᒥᒃ ᐱᒻᒪᕆᐅᔪᒥᒃ ᐃᓱᒫᓘᑕᐅᓂᖓᓂᒃ. ᑕᐃᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᖃᓄᐃᑦᑐᓂᒃ ᐱᓕᕆᐊᖃᖅᐸᑦ, 

ᐊᔭᐅᖅᑐᐃᓂᕐᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᖓ ᐅᔾᔨᕈᓱᓕᒃᑲᓐᓂᖁᓪᓗᒋᑦ ᓄᓇᕐᔪᐊᕐᒥ ᐊᒻᒪᓗ 

ᐊᒃᑐᐃᓂᖃᖁᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, ᓄᓇᕐᔪᐊᕐᒥ? ᖃᓄᐃᑦᑐᓂᒃ ᐱᓕᕆᐊᖃᖅᐸᑦ ᐅᕙᑦᑎᓐᓂᒃ 

ᑭᒡᒐᖅᑐᐃᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒃᑎᐊᕚᓗᒃ. ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒃ ᒥᑭᑦᑐᑯᓘᖕᒪᑦ. ᑖᒃᑯᐊ ᐊᕙᑎᓕᕆᔨᒃᑯᑎᒎᖅᖢᑎᒃ 25-ᓂᒃ ᓄᓇᓕᖕᓂ ᑕᒫᓂ 

ᓄᓇᕗᒻᒥ ᑲᒪᒋᔭᖃᖃᑦᑕᖅᑐᒍᑦ. ᐅᓄᖅᑐᐊᓗᖕᓂᒃ ᐱᔾᔪᑎᑕᖃᕐᒪᑦ ᑖᒃᑯᐊ ᐊᒡᓚᒡᕕᐅᔪᑦ ᑐᓴᖅᑎᒃᑎᓇᓱᖃᑦᑕᖅᑐᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑖᒃᑯᐊ ᑎᒍᒥᐊᖅᑎᐅᓪᓗᐊᑕᕐᒪᑕ ᐊᒻᒪᓗ ᐃᑲᔪᖃᑦᑕᖅᖢᑎᒃ ᓄᓇᕗᒻᒥ.  

 

ᐃᓚᒋᐊᒃᑲᓐᓂᕐᓗᒍ ᑖᓐᓇ ᐃᓚᒋᐊᒃᑲᓐᓂᕐᓗᒍ, ᑖᓐᓇ ᑐᖏᓕᕋ ᓇᓗᓇᐃᖅᓯᒋᐊᒃᑲᓐᓂᖁᓂᐊᖅᑕᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᕈᓐᓇᖅᑯᑎᒃ, ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᒃᑲᓐᓂᑐᐃᓐᓇᕐᓗᒍ ᒥᓂᔅᑕ, ᒥᑭᔪᒥᒃ ᐊᓪᓚᕝᕕᖃᖅᑎᓪᓗᑕ, ᐱᒡᒐᓇᖅᑐᒻᒪᕆᐅᒻᒪᑦ ᓯᓚᕐᔪᐊᕐᒥᐅᓄᑦ 

ᐱᓕᕆᐊᖃᕋᓱᐊᕆᐊᔅᓴᖅ ᐱᓕᕆᐊᖃᕋᓱᐊᖅᑎᓪᓗᑕ ᐊᔾᔨᒌᓐᖏᑦᑐᓂᒃ ᐸᕐᓇᐅᑎᓂᒃ, ᐊᒻᒪ ᐊᒥᓱᓂᒃ ᓄᓇᕗᒻᒥ. 

ᑭᓯᐊᓂᓕ, ᐱᕕᖃᓕᑐᐊᕋᐃᒻᒪᑕ,  

ᐆᑦᑑᑎᒋᓗᒍ ᒫᓐᓇᕋᑖᖑᓂᖅᐹᖅ ᒪᒃᑯᑦᑐᓄᑦ ᖃᐅᔨᒪᔨᑕᕆᔭᐅᔪᑦ ᑲᑎᒪᔨᕋᓛᓃᓐᖔᖅᑐᖅ ᐅᐸᒍᓐᓇᓚᐅᖅᑐᖅ 

ᒫᓐᓇᕋᑖᖅ ᓄᓇᕐᔪᐊᕐᒥ ᑲᑎᒪᕕᔾᔪᐊᕐᓂᐅᔪᒧᑦ, ᐃᒻᒪᖃ ᐊᓯᐊᓂᒃ ᐱᓕᕆᐊᖃᖅᑐᓂ, ᑭᓯᐊᓂ 

ᐊᔭᐅᖅᑐᐃᒐᔭᓚᐅᖅᑐᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᓄᓇᕗᒻᒥ ᓄᓇᕐᔪᐊᕐᒥ. ᐊᓯᖏᓐᓂᒃ ᐱᕕᒃᓴᐅᔪᓐᓇᖅᑐᓂᒃ, 

ᐱᔪᓐᓇᕐᓂᓕᒫᑦᑎᓐᓂ ᐊᑐᑦᑎᐊᕋᓱᐊᕐᓂᐊᖅᐳᒍᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔭᐅᖅᑐᐃᓂᖅ ᐊᒻᒪᓗ ᑲᑐᔾᔨᓂᖅ ᐱᓪᓚᕆᒃᑐᒥᒃ, ᐃᓅᓯᒪᔪᒥᒃ 

ᐊᑐᖅᑕᐅᓂᑯᒥᒃ ᓄᓇᕐᔪᐊᕐᒥ, ᖃᐅᔨᒪᔭᐅᑦᑎᐊᖅᑐᖅ ᐊᒃᑐᐃᕐᔪᐊᕐᓂᖓᓂᒃ ᐊᒻᒪᓗ ᐊᓯᖏᓐᓂᒃ ᓄᓇᕐᔪᐊᕐᒥ 

ᒐᕙᒪᐅᔪᓂᒃ ᓴᐳᔾᔨᓯᒪᓇᓱᐊᖅᖢᑎᒃ ᐊᕙᑎᒥᒃ ᖃᐅᔨᒪᓪᓗᑎᒃ ᐃᓄᐃᑦ ᐊᔪᖖᒋᓐᓂᖃᕐᓂᖏᓐᓂᒃ ᓄᓇᕐᔪᐊᕐᒥ 

ᐊᐅᒫᓗᒃᑯᑦ ᐅᔭᕋᖕᓂᐊᕐᕕᖓᓂ ᐊᒃᑐᐃᓂᖓᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ. 

 

ᐅᖃᐅᓯᖃᕌᖓᑦᑕ ᒪᒃᑯᒃᑐᑦ ᐃᓚᐅᓂᖏᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒋᔭᐅᔪᒥ, 

ᓯᕗᓪᓕᖅᐸᐅᔾᔭᐅᓯᒪᔪᑦ ᐄᐳᕈᒥ ᐅᑐᐱᕆᒧᑦ 2025-ᒧᑦ, ᐊᐃᑉᐸᖓ ᑕᖅᓴᖅ ᐅᖃᖅᓯᒪᕗᖅ 

ᐋᖅᑭᒃᓱᐃᕙᓪᓕᐊᔪᒪᓂᕐᒥᒃ ᐊᔪᕈᓐᓃᖅᓴᖅᑎᒃᑎᓂᕐᒧᑦ ᐱᕕᒃᓴᓂᒃ ᒪᒃᑯᒃᑐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑎᑎᕋᕐᕕᒋᔭᐅᔪᒧᑦ. 

 

ᐱᔪᓐᓇᖅᓯᕙᓪᓕᐊᓂᖅ ᐱᒻᒪᕆᐊᓘᔪᖅ. ᓂᐱᓂᒃ ᓂᓪᓕᐊᔪᓂᒃ ᒪᒃᑯᓗᐊᖅᑐᓂᒃ ᓂᑲᒍᓱᓗᐊᒧᑦ ᐅᓂᒃᑳᕆᐊᒃᓴᖅ 

ᓱᓕᓐᖏᑦᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐱᒻᒪᕆᐊᓘᖕᒪᑦ. ᐊᒻᒪᓗ, ᑕᑯᓐᓇᖅᑎᓪᓗᑕ ᐊᑯᓂᒧᑦ ᐊᒻᒪᓗ 

ᕿᒥᕐᕈᓪᓗᑕ ᐊᑑᑎᖃᕐᓂᖓᓂᒃ ᓴᓇᓂᖅ ᓇᒻᒥᓂᖅ ᖃᐅᔾᔨᑎᒃᑎᓐᓂᒃ ᐃᖅᑲᓇᐃᔭᖅᑎᒃᑎᓐᓂᖅ, ᐃᓱᒪᔪᖓ ᑕᒪᒃᑯᐊ 

ᑲᔪᖏᖅᓴᐃᓂᕐᒧᑦ ᐱᕕᒃᓴᖃᕐᕕᐅᔪᑦ ᐱᒻᒪᕆᐊᓘᒻᒪᑕ. ᒥᓂᔅᑕ, ᐅᖃᐅᑎᒍᓐᓇᖅᐱᖓ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐅᐸᓗᖓᐃᔭᐅᑎ ᑐᕌᒐᖃᕐᒪᖔᖅ ᖃᐅᔨᓴᕋᕐᓂᕈᓐᓇᖅᑐᒥᓪᓗ ᑐᕌᒐᖃᕐᒪᖔᖅ ᐱᔪᓐᓇᕐᓂᖅᑖᖅᐸᓪᓕᐊᑎᒃᓯᓂᕐᒧᑦ 

ᒪᒃᑯᑦᑐᓄᑦ ᐊᓯᖏᓪᓗ ᐃᓄᐃᑦ ᐃᖅᑲᓇᐃᔭᓕᓵᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐱᓕᕆᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐊᔅᓵᖅ ᐱᔭᕇᕋᑦᑕ, ᐱᔭᕇᕋᑦᑕ 

ᐅᑭᐊᔅᓵᖅ ᑲᑎᒪᓪᓗᑕ, ᑲᑎᖃᑎᖃᕈᓐᓇᓚᐅᕋᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᒪᒃᑯᑦᑐᐃᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᓐᓂᒃ, ᐊᒻᒪ ᑐᓴᕈᒥᓇᖅᑐᒻᒪᕆᐅᓚᐅᖅᐳᖅ ᖃᓄᖅ ᐱᓕᕆᖃᑕᐅᓯᒪᒻᒪᖔᑕ ᐳᓚᕋᖅᑐᑎᒃ 

ᐃᓐᓇᑐᖃᕐᓂᒃ ᐊᒻᒪ ᖃᐅᔾᔨᑎᖏᓐᓂᑦ ᖃᓄᖅ ᑕᑯᕙᒻᒪᖔᖅᑕ ᐅᑭᐅᖅᑕᖅᑐᖅ ᐱᔪᒥᓇᖅᑐᒻᒪᕆᐅᓚᐅᕐᒪᑦ. 

ᐃᓱᒪᒋᒐᒃᑯᓕ ᐱᒻᒪᕆᐅᒋᐊᖓᓂᒃ ᐃᓚᓕᐅᔾᔨᓂᖅ ᐊᒻᒪᓗ ᐱᖃᓯᐅᔾᔨᓂᖅ ᐃᓅᓱᒃᑐᓂᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐱᔾᔪᑎᒋᓪᓗᒍ ᑭᖑᕚᖑᒐᑦᑕ ᑕᑯᕙᓪᓕᐊᓪᓗᑕ ᐊᓯᔾᔨᖅᑐᓂᒃ ᐅᑭᐅᖅᑕᖅᑐᒥ ᓯᓚᕗᑦ. ᑕᒪᓐᓇ 

ᖃᐅᔨᒪᓂᐅᔪᖅ ᑲᔪᓯᑎᒃᑐᒪᕙᕗᑦ ᐸᕐᓇᒍᑎᖃᑦᑎᐊᖁᓪᓗᑕ ᓯᕗᓂᑦᑎᓐᓂ ᐃᓄᓐᓄᑦ ᓄᓇᕗᒻᒥ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

89 

ᐊᓯᖏᓐᓂᑦᑕᐅᖅ ᐊᕙᑎᓕᕆᔨᒃᑯᑎᒍᑦ ᐅᕙᖓᓗ ᑕᐅᑐᒐᖃᕐᒥᔪᒍᑦ ᖃᐅᔨᓴᑦᑎᐊᓂᖅᓴᐅᓂᕐᒥᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ. ᐊᒥᓱᓂᒃ ᐱᓕᕆᕕᐅᔪᓂᒃ ᐃᖅᑲᓇᐃᔭᖅᑎᖃᖅᑐᒍᑦ ᓄᓇᓕᓕᒫᓂ, ᐊᒻᒪᓗ ᑕᒪᒃᑯᐊ 

ᐱᒻᒪᕆᐅᓪᓗᑎᒃ ᓄᐊᑦᑎᓂᕐᒧᑦ ᑐᑭᓯᒋᐊᕈᑎᒃᓴᐅᔪᓂᒃ ᒐᕙᒪᒃᑯᓐᓄᑦ, ᑕᒪᒃᑯᐊ ᓇᖕᒥᓂᖅ ᑎᑎᖅᑲᐅᔪᑦ 

ᐊᑐᕈᓐᓇᕐᓂᐊᕋᑦᑎᒍᑦ ᐅᓂᒃᑳᕐᓂᐊᕐᓗᑎᒃ ᐊᒻᒪᓗ ᖃᐅᔨᒪᓂᖏᑎᒍᑦ ᓄᓇᕗᑦ. ᑖᓐᓇ ᐃᓚᖓ ᐊᐱᖅᑯᑎᐅᑉ; 

ᑭᐅᔭᒃᓴᕆᒐᓗᐊᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᖅᑰᕋᑖᓐᖏᒻᒪᒍ ᐃᓚᖓ ᐊᐱᖅᑯᑎᐅᑉ. ᐃᒪᓐᓇ: 

ᑐᕌᒐᓪᓚᑦᑖᓂᒃ ᐱᑕᖃᖅᐹ ᐆᒃᑐᕋᒐᒃᓴᐅᔪᓂᒃ ᐱᔪᓐᓇᕐᓂᖅᑖᖅᐸᓪᓕᐊᑎᒃᑎᓂᕐᒧᑦ ᐱᕈᖅᐸᓪᓕᐊᑎᒃᑎᓂᕐᒧᑦ 

ᒪᒃᑯᒃᑐᓄᑦ ᐃᓚᐅᖃᑕᐅᓗᑎᒃ ᐱᓕᕆᓂᕐᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᐅᑉ ᐃᓗᐊᓂ? 

ᑐᕌᒐᖅᑕᖃᖅᑳ ᑕᕝᕙᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᖃᓄᖅᑑᕈᑎᐅᑉ ᐸᕐᓇᐅᑎᖓᓂ? ᐅᖃᕆᐊᖃᖅᑐᖓ 

ᐅᕕᒃᑲᐅᑎᓪᓗᖓ, ᐅᐊᑦᑎᐊᕈᐊᓗᒃ 1990-ᖏᓐᓂ, ᑕᒪᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓ ᑐᐊᕕᐊᕆᔭᐅᓚᐅᕐᒪᑦ 

ᐃᓱᒫᓘᑕᐅᓪᓚᕆᓕᖅᑐᓂ ᐃᓄᓐᓄᑦ, ᐅᑭᐅᖅᑕᖅᑐᒥᐅᓕᒫᓄᑦ. 

 

ᐊᒥᓱᑲᓪᓚᐅᒐᓗᐊᖅᑎᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ ᑕᒫᓂ ᓄᓇᕗᒻᒥ, ᑲᓇᑕᒥ, ᐊᒻᒪᓗ ᓯᓚᕐᔪᐊᒥ, ᑕᒪᓐᓇ 

ᐱᒻᒪᕆᐅᓱᒋᒐᒃᑯ ᑮᓇᐅᔭᖃᖅᑎᒃᑎᓇᓱᐊᕐᓗᓂ ᐅᕕᒃᑲᐅᔪᓂᒃ. ᑐᕌᒐᖃᕐᓂᖅ ᑕᒪᒃᑯᓄᖓ ᑲᔪᖏᖅᓴᐃᔪᓕᕆᓂᕐᓄᑦ 

ᐱᒻᒪᕆᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᑦᑎᐊᖅᑕᕋ ᒪᓕᒐᓕᐅᖅᑎ. 

ᑕᒪᓐᓇ ᐱᐅᔪᒻᒪᕆᐅᕗᖅ ᐊᒻᒪᓗ ᖃᐅᔨᒪᕗᖓ ᐃᓅᓱᑦᑐᐃᑦ ᐃᓚᒋᔭᐅᔭᕆᐊᖃᖅᑯᑦ ᐋᖅᑮᓂᕐᒥᒃ ᐊᒻᒪᓗ 

ᐃᓚᓕᐅᔾᔨᓂᕐᒥᒃ ᖃᐅᔨᒪᓂᕐᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑕᑯᕙᑦᑕᑎᓐᓂ ᖃᐅᑕᒫᑦ. ᒪᒃᑯᒃᑐᑦ ᐱᔾᔪᑎᒋᓪᓗᒋᑦ 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ, ᒥᓂᔅᑕᐃᑦ ᐅᖃᐅᓯᒃᓴᖏᓐᓂᒃ ᐅᖃᐅᓯᖃᓚᐅᕋᒪ ᑎᓕᐅᕆᓪᓗᖓ ᐊᓯᖏᓐᓂᒃ 

ᐊᕕᒃᑐᖅᓯᒪᔪᓂᒃ ᓄᓇᕗᒻᒥ ᖃᐃᖁᓪᓗᒋᑦ ᐱᓇᔪᖁᓪᓗᒋᓪᓗ ᒪᒃᑯᒃᑐᓄᑦ ᐅᖃᐅᔾᔪᐃᔨᑦ ᑲᑎᒪᔨᕋᓛᓐᖑᖁᓪᓗᒋᑦ.  

 

ᑕᒪᓐᓇ ᑕᑯᒃᑲᓐᓂᕈᒪᒐᓗᐊᖅᐸᕋ. ᒫᓐᓇᐅᔪᖅ 7-ᓂᒃ ᑲᑎᒪᔨᕋᓛᖃᑦᑐᒍᑦ ᑕᐃᑲᓂ, ᐊᒻᒪᓗ ᐊᖏᓪᓕᒋᐊᕈᓐᓇᖅᑕᕗᑦ 

ᑲᑎᒪᔨᕋᓛᑦ 13-ᒥᑦ 15-ᒧᑦ, ᓱᓕᒍᒪ. ᑕᒪᒃᑯᐊ ᑕᕝᕙ ᐃᓕᓐᓂᐊᖅᑎᒃᑎᔪᓐᓇᖅᑕᕗᑦ ᐊᒻᒪᓗ ᐃᓕᓐᓂᐊᖅᑎᒃᑎᓗᑕ 

ᑭᖑᕚᑦᑎᓐᓂᒃ. 

 

ᐃᖅᑲᐅᒪᔪᖓ ᐃᖃᓗᐃᑦ ᐃᓕᓐᓂᐊᕐᕕᐊᓗᐊ ᑕᕐᕆᔭᓕᐅᓚᐅᖅᓯᒪᒻᒪᑦ. ᐃᖅᑲᐅᒪᓐᖏᑦᑐᖓ ᖃᓄᖅ 

ᑕᐃᔭᐅᓚᐅᕐᒪᖔᖅ, ᑭᓯᐊᓂ ᐅᖃᐅᓯᖃᓚᐅᕐᒪᑕ ᖃᓄᖅ ᐊᐳᒻᒥᒃ ᓂᓚᒻᒥᓪᓗ ᑕᑯᕙᒻᒪᖔᑕ. ᐃᒪᐃᖅᑰᓚᐅᖅᑐᖅ, 

"ᓯᑯᖓ.". ᑕᐃᓐᓇ ᑕᕐᕆᔭᖅ ᐊᒃᓱᐊᓗᒃ ᑐᓴᕈᒥᓇᓚᐅᖅᑐᖅ. ᑕᒪᓐᓇ ᐃᖅᑲᓇᐃᔮᖑᔪᖅ ᐱᒻᒪᕆᐅᕗᖅ 

ᐃᓚᓕᐅᔾᔭᐅᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᑐᐃᓐᓇᑦᑎᐊᓂᒃ ᐊᐅᓚᔾᔭᐃᒋᐊᕐᓂᕐᒧᑦ 

ᐸᕐᓇᐅᑎᑕᖃᖅᑎᓪᓗᒍ, ᐅᕝᕙᓘᓐᓃᑦ ᐅᐸᓗᖓᐃᔭᐅᑎᓄᑦ ᐸᕐᓇᐅᑎᑎᒍᑦ, ᐅᕝᕙᓘᓐᓃᑦ 

ᐋᖅᑭᒃᓯᒪᓂᕆᓂᐊᖅᑕᖓᓂᒃ, ᐱᕕᒃᓴᖃᖅᑐᒍᑦ ᐱᔪᓐᓇᖅᓯᕙᓪᓕᐊᖁᓪᓗᒋᑦ ᐊᒻᒪᓗ ᐃᓚᐅᑎᓪᓗᒋᑦ ᒪᒃᑯᒃᑐᑦ 

ᐃᖅᑲᓇᐃᔭᖅᑎᓪᓗᒋᑦ ᐱᒻᒪᕆᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᑖᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐸᕐᓇᒍᑕᐅᔪᖅ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᐅᔪᖅ.  

 

ᒥᓂᔅᑕ ᑐᓴᕈᒪᔪᖓ ᖃᓄᐃᓕᐅᕐᒪᖔᑕ ᑖᒃᑯᐊ ᒪᒃᑯᒃᑐᑦ ᐃᓚᐅᑎᑕᐅᖁᓪᓗᒋᑦ ᐊᒻᒪᓗ ᑎᓕᐅᕐᓗᒋᑦ 

ᐃᖅᑲᓇᐃᔮᖃᖁᓪᓗᒋᑦ ᑕᒪᒃᑯᓂᖓ ᐊᕙᑎᕗᑦ ᑲᒪᒋᒻᒪᒍ. ᖃᓄᐃᓕᐅᕋᓱᐊᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑏᑦ ᐃᓚᐅᑎᑕᐅᓂᖏᓐᓄᑦ, ᐊᒻᒪᓗ ᓲᖃᐃᒻᒪ, ᖁᕝᕙᐸᓪᓕᐊᓂᕐᒧᑦ? ᖃᓄᖅ ᐸᕐᓇᐅᑎᖃᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᒃ ᐃᓚᐅᑎᒃᑎᓯᒪᔪᑦ ᓄᓇᓕᖕᓂ ᐆᒻᒪᖅᑯᑎᓄᑦ ᐸᕐᓇᐅᑎᓂᒃ ᓄᓇᕗᒻᒥ 

ᓄᓇᓕᖕᓄᑦ. ᐃᖅᑲᐅᒪᔪᖓ ᑖᒃᑯᐊ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᐅᔪᖅ 

ᐃᓕᓐᓂᐊᖅᑎᒃᑎᖃᑦᑕᓚᐅᖅᓯᒪᒻᒪᑕ ᓄᓇᓕᓐᓂ ᐆᒻᒪᖅᑯᑎᓕᕆᓂᕐᒧᑦ ᐊᔪᓐᖏᓛᖑᔪᓂᑦ ᐋᑐᕚᒥ ᐃᖃᓗᓐᓂᓗ. 

 

ᐊᒻᒪᓗ ᒪᒥᐊᓇᖅ ᐃᒃᓯᕙᐅᑕᖅ, ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᑎᑎᕋᕐᕕᒃ ᐊᒥᓲᓐᖏᑲᓗᐊᖅᖢᑎᒃ ᒪᒃᑯᒃᑐᓂᒃ 

ᐃᓚᐅᑎᒃᑎᓇᓱᖃᑦᑕᖅᑐᑦ, ᑕᒪᓐᓇ ᑐᕌᒐᕆᒐᑦᑎᒃᑯᑦ ᐊᕙᑎᓕᕆᔨᐅᓪᓗᑕ. ᐱᕙᓪᓕᐊᓂᒃᑲᓐᓂᕐᒥᒃ 

ᑕᑯᔪᒥᓇᒃᑲᓐᓂᖅᑐᑦ ᒪᒃᑯᒃᑐᓪᓗ ᐅᓄᒃᑲᓐᓂᖅᑐᑦ ᐃᖅᑲᓇᐃᔭᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. I-4 ᑮᓇᐅᔭᑦ ᐊᐅᓚᑕᐅᓂᖏᑦ ᐊᕙᑎᓕᕆᔨᒃᑯᓐᓄᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): I-4, I-5-ᒨᕈᑦᑕ ᐊᐱᕆᖔᕈᒪᔪᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑮᓇᐅᔭᓕᕆᓂᖏᑕ ᑐᔅᓯᕌᖑᔪᐃᑦ $6,382,000. ᖁᔭᓐᓇᒦᒃ I-5-ᒧᑦ, ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᖓᑕ ᒫᓐᓇᓕᓴᐅᓛᖁᑎᖏᑦ ᐊᕐᕌᒍᒥ 

ᑎᓴᒪᐃᕋᖅᑐᓂᒃ ᐅᓂᒃᑳᕆᕙᑦᑕᖏᓐᓂᒃ ᐅᖃᖅᓯᒪᒻᒪᑕ 9-ᒎᖅ 14 ᐃᖅᑲᓇᐃᔮᖁᑎᓯ ᐱᓕᕆᕕᖓᑕ ᐃᓪᓗᓕᒥ 

ᐃᓐᓄᑦᑕᐅᓯᒪᓂᖏᒻᒪᑕ ᔫᓂ 30, 2023-ᒥ. 

 

ᑖᒃᑯᐊ ᐃᓐᓄᑦᑕᐅᓯᒪᓂᖏᓐᓂᖏᑦ 65%-ᖑᕗᑦ, ᓱᒻᒪᓄᑯᐊ ᐊᒥᓱᐊᓘᕙᑦ ᐃᓐᓄᑦᑕᐅᓯᒪᓐᖏᑦᑐᑦ ᐃᓪᓗᓕᐅᑉ 

ᐊᓪᓚᕝᕕᖓᓂ? ᐊᒻᒪᓗ ᖃᓄᐃᓕᐅᕋᓱᑉᐱᓯ ᐋᖅᑭᒋᐊᕋᓱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᖁᐊᓴ. ᐊᐱᖅᑯᑕᐅᖅᑲᐅᔪᖅ ᐊᑕᐅᓯᕉᖅ ᐃᖅᑲᓇᐃᔮᓪᓚᕆᓕᒃ, 

ᐃᓚᖓᓗ ᑎᒍᒥᐊᖅᑕᐅᓪᓗᓂ ᐃᖅᑲᓇᐃᔭᑲᐃᓐᓇᖅᑎᒧᑦ. ᒥᓂᔅᑐ ᐅᖃᖅᑲᐅᔪᖅ ᐃᖅᑲᓇᐃᔮᒡᒎᖅ ᐃᓚᖏᑦ ᑖᒃᑯᐊ 

ᐊᔾᔨᒌᓐᖏᑦᑐᒦᑦᑐᐃᑦ ᐱᕙᓪᓕᐊᔭᐅᓂᖏᑦ. ᒥᔅ ᖁᐊᓴ, ᐊᐱᖅᑯᑎᔅᓴᖃᑲᓂᕐᕕᒋᔭᐃᑦ? 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, (ᑐᓵᔨᑎᒎᓕᖅᑐᖅ) ᐄ, ᐃᖅᑲᐅᒪᓕᖅᑲᕋ ᑖᓐᓇ. 

(ᑐᓵᔨᑎᒎᕈᓃᖅᑐᖅ) ᐃᓂᐅᔪᐃᑦ ᑕᑉᐱᑲᓂ ᐃᓐᓄᒍᓐᓇᐃᓪᓕᐅᖅᑲᔪᑦ, ᐃᓐᓄᒍᓐᓇᐃᓪᓕᐅᖅᑲᑎᓪᓗᒋᑦ ᐊᓯᐊᓄᖅᑲᐃ 

ᓄᓇᓕᖕᓄᑦ ᐃᓱᒪᒋᔭᐅᓯᒪᕗᑦ ᓄᒃᑎᖅᑕᐅᔭᕆᐊᒃᓴᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓯᕗᓪᓕᖅ ᐊᐱᖅᑯᑎᒋᕋᑖᖅᑕᖓ 

ᒪᓕᒐᓕᐅᖅᑎᐅᑉ ᐃᒡᓗᓕᐅᑉ ᐊᓪᓚᕝᕕᖓᓂ ᐊᐱᖅᑯᑎᖃᕋᑖᕐᖓᑦ. 9 ᐃᖅᑲᓇᐃᔮᑦ ᐊᔾᔨᒌᓐᖏᑦᑐᒥᒃ ᓯᓚᐅᑦ 

ᐊᓯᔾᔨᐸᓪᓕᐊᓂᖓᓅᖓᔪᐃᑦ 9-ᓂᒃ ᐃᖅᑲᓇᐃᔭᖅᑎᖃᕐᖓᑕ, ᑎᓴᒪᑦ ᐃᓐᓄᑦᑕᐅᓯᒪᔪᑦ, ᐊᑕᐅᓯᖅ 

ᐃᖅᑲᓇᐃᔭᑲᐃᓐᓇᖅᑎᐅᓪᓗᓂ. 

 

ᐊᒻᒪ ᑭᐅᓗᒍ ᐊᐱᖅᑯᑎᖓ ᓯᕗᓪᓕᐅᖅᑲᐅᔪᖅ, 9 ᑖᒃᑯᐊ 17-ᖑᒻᒪᑕ ᑲᑎᓪᓗᒋᑦ, 9-ᖑᔪᐃᑦ 

ᐃᓐᓄᑦᑕᐅᓯᒪᓐᖏᑦᑐᐃᑦ ᐱᔭᕆᐊᑐᓯᒪᒻᒪᑕ ᐃᓐᓄᒐᓱᒋᐊᖏᑕ ᐃᓪᓗᓕᒻᒥ, ᖃᐅᔨᓴᕐᕕᒻᒥ 

ᖃᐅᔨᓴᕐᓂᓕᕆᔨᒃᑯᖏᓐᓂᒃ. ᑕᐃᒃᑯᐊ ᐃᓱᒫᓘᑎᖃᖃᑦᑕᕐᖓᑕ, ᐊᑲᐅᓐᖏᓕᐅᕈᑎᖃᖃᑦᑕᕐᖓᑕ 

ᑎᑭᖃᑦᑕᕆᐊᖃᖅᑐᑎᒃ ᐋᑐᕚᒥ, ᐅᐃᓂᐸᐃᒡᒥᓪᓗ, ᐊᐃᑉᐸᖏᓪᓗᑦᑕᐅᖅ ᐱᔭᕆᐊᑐᖃᑦᑕᕆᓪᓗᑎᒃ 

ᑎᑭᑎᒐᓱᒋᐊᖏᑕ, ᑕᐃᒪ ᑖᒃᑯᐊ ᐃᖅᑲᓇᐃᔮᑦ ᐱᔭᕆᐊᑐᓯᒪᔪᑦ ᐃᓐᓄᒐᓱᒋᐊᖏᑕ. ᐃᓚᖏᑦ ᑕᕝᕙ 

ᐅᖃᐅᓯᕆᕋᑖᖅᑲᒃᑲ ᐱᔾᔪᑎᒋᔭᐅᔪᐃᑦ ᐃᓐᓄᔅᓯᒐᓱᑦᑎᓪᓗᑕ ᐃᓪᓗᓕᒻᒥ. ᑭᖑᓪᓕᖅ ᐊᐱᖅᑯᑎᒃᑲᓐᓂᖓ 

ᑐᓴᑦᑎᐊᕋᑖᖏᓐᓇᒃᑯ ᐊᐱᕆᒃᑲᓐᓂᕈᓐᓇᖅᑳᖃᐃ? ᖁᔭᓐᓇᒦᒃ, ᐃᔅᓯᕙᐅᑕᖅ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅ ᖁᐊᓴᖅ, ᑭᐅᔭᐅᑲᒻᒪᑦᑎᕋᑖᕋᒃᑭᑦ ᖁᔭᓐᓇᒦᒃ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᔾᔪᑎᒋᓂᕋᕋᑖᕋᕕᒋᑦ ᐃᓐᓄᑦᑕᐅᖏᔾᔪᑎᒋᕙᑦᑕᖏᑦ, 

ᐃᒫᓪᓕ ᐊᐱᕆᕋᑖᕋᓗᐊᕋᒪ, ᐱᓕᕆᕕᓯ ᕿᒥᕐᕈᓯᒪᕙᑦ ᐊᐅᓪᓚᖅᓯᒋᐊᔅᓴᑦᑕ ᑕᐃᒃᑯᓇᓐᖓᑦ ᐃᖅᑲᓇᐃᔮᓂᒃ 

ᐃᓪᓗᓕᐅᑉ ᐊᓯᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ ᐃᔅᓯᕙᐅᑕᖅ, ᐃᔅᓯᕙᐅᑕᖅ, 

ᐱᔭᕆᐊᑐᖃᑦᑕᖅᑐᖅ ᐃᓐᓄᒐᓱᒋᐊᖏᑕ ᐅᕙᒍᑦ ᐱᓕᕆᕕᖓᓃᑦᑐᐃᑦ, ᑕᐃᒪᐃᒻᒥᒻᒪᑕᑦᑕᐅᖅ ᐊᓯᖏᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᑦ ᓄᓇᕗᓕᒫᒥ. 

 

ᒫᓐᓇ ᕿᒥᕐᕈᖏᑦᑐᒍᑦ ᐊᐅᓪᓛᖅᑎᕆᒋᐊᔅᓴᖅ ᓄᓇᓕᒻᒥᒃ ᐊᐅᓪᓛᑎᒃᑎᓗᑕ ᒫᓐᓇ ᑕᐃᒫᒃ ᐃᓱᒪᓐᖏᑦᑐᒍᑦ, ᐊᒻᒪ 

ᑖᓐᓇ ᐊᖏᑦᑕᐅᑎᒋᔪᓐᓇᖏᓐᓇᒪ ᐊᐅᓪᓛᖅᓯᔪᓐᓇᕐᓂᕋᕐᓗᖓ ᐅᖃᑦᑕᐅᑎᒋᔪᒪᓐᖏᓐᓇᒪ. ᐃᒃᑯᐊᖃᐃ 

ᐋᖅᑭᑎᒃᑎᐊᖅᑳᕆᐊᓕᕗᑦ ᐃᖅᑲᓇᐃᔮᑦ ᓇᓗᓇᐃᖅᑐᕈᑎᖏᑦ, ᐱᓕᕆᕕᐅᑉ ᐃᖅᑲᓇᐃᔮᖁᑎᖏᑦ 

ᐃᓕᐅᖅᑲᑕᐅᑦᑎᐊᕆᐊᓖᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ. (ᑐᓵᔨᑎᒎᓕᖅᑐᖅ) ᑕᐃᒪᓕ ᑖᓐᓇ ᑐᑭᖃᖅᑲ ᐃᒫᒃ, 

ᐅᕝᕙᓘᓐᓃᑦ ᐱᓕᕆᕕᓯ ᐃᓱᒪᖃᓚᐅᖅᓯᒪᕙᑦ ᐊᑭᓖᖃᑎᖃᕐᓂᕐᒥᒃ ᐃᓕᔅᓯ ᐱᓕᕆᕕᖓᓃᖔᖅᑐᒥᒃ ᐃᖅᑲᓇᐃᔮᒥᒃ, 

ᑕᐃᒃᑯᐊ ᐃᓐᓄᑦᑕᐅᓯᒪᓐᖏᑦᑐᑦ ᐃᖃᓗᓐᓄᑦ ᐊᐅᓪᓛᖅᑕᐅᖔᕐᓗᑎᒃ, ᐃᓪᓗᓕᒻᒥᐅᑕᐃᑦ 

ᐊᓯᐅᔨᖃᑦᑕᕐᓂᐊᕈᓐᓃᕐᖓᑕ ᐃᖅᑲᓇᐃᔮᓂᒃ. 

ᑖᒃᑯᐊ ᐱᓕᕆᐊᖑᒋᐊᓖᑦ ᐊᓯᖏᑦ ᐃᓪᓗᓕᒻᒧᑦ ᐊᐅᓪᓛᖅᑕᐅᓗᑎᒃ, ᑕᐃᒃᑯᐊᓗ ᐃᓪᓗᓕᒦᓚᐅᖅᑐᐃᑦ 

ᒪᐅᓐᖔᖅᑲᖅᑕᐅᖔᕐᓗᑎᒃ. ᑕᐃᒫᒃ ᐃᓱᒪᓚᐅᖅᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑲᑎᒪᔨ ᑕᐃᒫᒃ ᐊᐱᕆᒻᒪᑦ. 

ᐊᐅᓪᓛᖅᑎᒃᑎᓂᐊᕐᓗᓂ, ᐊᓯᔾᔩᓂᐊᕐᓗᓂᓘᓐᓃᑦ ᓄᓇᓕᐅᑉ ᐊᓯᐊᓅᖅᓯᓗᓂ ᕿᒥᕐᕈᔭᐅᕕᔾᔪᐊᖅᑳᓚᐅᕐᓗᓂ 

ᑭᓯᐊᓂᐅᒋᐊᖃᕋᔭᖅᑐᖅ ᖃᓄᖅ ᓇᓖᕌᕋᔅᓴᖅᑖᕋᔭᕐᖓᑕ ᐃᖅᑲᓇᐃᔮᑦ ᖃᓄᐃᑦᑐᓪᓗ ᐃᓱᒪᒋᔭᐅᒋᐊᖃᕋᔭᕐᖓᑕ. 

ᒫᓐᓇ ᐱᓕᕆᑦᑎᐊᕖᓐᖓᕋᓱᒃᑲᓗᐊᖅᑐᒍᑦ ᓯᕗᓪᓕᐅᖃᑕᐅᑎᑕᐅᓪᓗᓂ ᐃᓐᓄᒐᓱᑦᑕᕗᑦ ᐃᓐᓄᑦᑕᐅᓯᒪᓐᖏᑦᑐᓕᒫᑦ, 

ᑕᕝᕙᑦᑕᐅᑎᒋᐅᔪᓐᓇᖏᒻᒪᑕ. 

 

ᐊᒻᒪ ᐅᓐᓄᐊᖏᓐᓇᒃ ᐃᓐᓄᒐᔅᓴᐅᖏᒻᒪᑕ, ᐱᕙᓪᓕᐊᔭᐅᓗᑎᒃ ᑭᓯᐊᓂᐅᓲᖑᒻᒪᑦ, ᒪᑯᓂᖓ ᐊᑦᑐᐊᔭᐅᒥᒻᒪᑦᑕᐅᖅ 

ᐃᓪᓗᓕᕆᓂᕐᒧᑦ, ᒐᕙᒪᒃᑯᓐᓄᑦ ᑖᓐᓇ ᓱᒃᑲᐃᒍᑕᐅᖃᑦᑕᕐᖓᑦ, ᐅᕙᒍᓪᓗᑦᑕᐅᖅ ᐱᓕᕆᕕᖓᓄᑦ. ᐊᐅᓪᓛᖅᑎᕆᓂᖅ 

ᐃᖅᑲᓇᐃᔮᓂᒃ ᐃᒡᓗᓕᒻᒥ ᐊᓯᐊᓄᑦ ᓄᓇᓕᒻᒧᑦ ᑖᓐᓇ ᐅᖃᐅᓯᐅᓕᑕᐃᓐᓇᕐᖓᑦ, ᑕᐃᒃᑯᐊ 

ᐃᓐᓄᒐᓱᐊᖅᑳᕈᒪᔭᕋᓗᐊᕗᑦ, ᐃᓛᒃ ᓄᓇᓕᓕᒫᓂᒃ ᐃᖅᑲᓇᐃᔮᖁᑎᕗᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᖅᑲᓇᐃᔮᓪᓕ ᐃᒃᑯᐊ ᐊᖓᔪᖅᑳᓐᓄᑦ 

ᐃᖅᑲᓇᐃᔮᖑᒻᒪᑕ, ᐅᕝᕙᓘᓐᓃᑦ ᖃᐅᔨᒪᔨᑕᕐᓄᑦ ᐃᖅᑲᓇᐃᔮᖑᒋᐊᖃᕐᖓᑕ ᑕᐃᒫᒃ ᐃᓐᓄᑦᑕᐅᒍᓐᓇᐸᖏᓚᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᔾᔭ ᑕᐃᒪᐃᑦᑑᔪᑦ ᐃᖅᑲᓇᐃᔮᑦ 

ᐊᖓᔪᖅᑳᑦ ᐃᓂᖏᑦ, ᐊᒻᒪ ᖃᐅᔨᒪᔨᑕᐃᑦ ᐃᓕᓐᓂᐊᖅᓯᒪᓪᓗᑲᓪᓚᒋᐊᓖᑦ, ᖁᑦᑎᒃᑐᑲᓪᓚᐅᓪᓗᑎᖏᓛᒃ 

ᐃᓕᓐᓂᐊᖅᓯᒪᒋᐊᖃᕐᓂᖏᑦ. 

ᓄᓇᕗᒥᐅᑕᐅᑐᐃᓐᓇᕐᓄᑦ ᐱᓕᕆᕕᑦᑎᓐᓄᑦ ᐱᔭᕆᐊᑐᕙᑦᑐᖅ ᐅᕙᑦᑎᓐᓄᑦ ᓄᓇᕗᒻᒥᐅᓄᑦ ᐃᓐᓄᒋᐊᖏᑕ. 

ᖁᔭᓐᓇᒦᒃ, ᐃᔅᓯᕙᑕᐅᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐅᓇ ᐅᖃᐅᓯᔅᓴᓗᐊᑐᐃᓐᓇᖅ ᐊᐱᖅᑯᑕᐅᓐᖏᑦᑐᖅ. 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᐃᓂᒃᓴᐅᔫᒐᓗᐊᑦ ᐃᓕᓐᓂᐊᖅᓯᒪᓪᓚᕆᑦᑐᐊᓗᓐᓄᑦ ᐱᔭᐅᔭᕆᐊᖃᕐᓂᖏᓐᓄᑦ, 

ᑕᒪᐅᖓ ᓱᓕ ᑎᑭᓪᓗᐊᑦᑎᐊᖏᒻᒪᑕ ᓄᓇᕗᒻᒥᐅᑉ ᐊᔪᓐᖏᓐᓂᖏᑦ ᑕᐃᒪᓐᓇ ᖁᕝᕙᓯᒃᑎᒋᔫᓗᑎᒃ ᓱᓕ 

ᐅᓄᓗᐊᓐᖏᒻᒪᑕ. 

 

ᐃᓱᒪᓕᐅᕆᔪᓐᓇᕋᓱᒋᓵᖅᐳᖓ ᑕᕝᕙ, ᐃᒻᒪᖃ ᑕᐃᒪᓐᓇ ᖁᕝᕙᓯᓗᐊᖅᑐᐊᓗᐃᑦ ᑕᐃᒃᑯᐊ ᑕᒪᐅᖓᖔᕐᓗᑎᒡᓘᓐᓃᑦ, 

ᐃᓄᖕᓂᒃ ᐱᔭᐅᔪᓐᓇᕐᓂᖅᓴᓂᒃ ᑕᑉᐱᑯᓐᖓᖅᓯᖔᕐᓗᑎᒃ ᐃᒻᒪᖄᓕ ᑖᓐᓇ ᐃᓄᖃᐅᓐᖏᑦᑐᐃᑦ 

ᐃᓐᓄᖕᓂᖅᓴᐅᔪᓐᓇᕋᔭᖅᐳᑦ, ᑖᔅᓱᒥᖓ ᐃᓱᒪᒃᓴᖅᓯᐅᕈᑎᒃᓴᒥᒃ ᑐᓂᖦᖤᖅᐸᒋᑦ. 

 

ᐊᑲᐅᒐᔭᖏᒻᒥᖕᒪᓪᓕ ᑕᐃᒃᑯᐊ ᐃᓄᐃᑦ ᑕᐃᑲᓐᖓ ᐃᒡᓗᓕᖕᒥ ᐲᖅᑕᐅᓯᑐᐃᓐᓇᑳᓪᓚᒐᔭᕐᓂᕐᒥᒃᐸᑕ 

ᐊᓯᔾᔨᖅᑕᐅᖏᓪᓗᑎᒃ, ᐃᒻᒪᖃ, ᐃᓐᓄᒍᓐᓇᕐᓂᖅᓴᓂᒃ ᐃᓪᓕᕆᔭᐅᖔᖅᐸᑕ ᐃᖅᑲᓇᐃᔭᖅᑎᖁᑎᓯ 

ᐅᓄᖅᓯᕚᓪᓕᕈᓐᓇᕋᔭᕋᓗᐊᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᐊᐱᖅᑯᑎᖃᕈᒪᓪᓗᖓ, ᐱᒋᐊᕈᑎᒋᓗᒍᐃᓛᒃ ᐊᐱᖅᑯᑎᔅᓴᖃᕋᒪ. ᑕᕝᕙᓂ 

ᐸᕐᓇᒍᑎᒋᓯᒪᔭᔅᓯᓐᓂᒃ ᐊᕐᕌᒍᒧᑦ 2024-2026-ᒦᑦᑐᒥᑦ ᓯᕗᓪᓕᐅᑎᒃᑐᒪᔭᔅᓯᓐᓂᒃ ᐅᖃᖅᓯᒪᔪᖃᕐᖓᑦ 2024-2025 

ᐊᕐᕌᒍᖓᓐᓂᒃ. 

 

(ᑐᓵᔨᑎᒎᓕᖅᑐᖅ) ᐱᒋᐊᕐᓗᑎᒃ ᓴᓃᑦ ᐊᐅᓚᑕᐅᓂᖏᓐᓄᑦ ᑐᑭᒧᐊᒍᑎᔅᓴᒥᑦ ᓄᓇᕗᒻᒥ, ᖃᓄᑎᒋ ᑖᓐᓇ 

ᐱᓕᕆᐊᖑᓂᐊᖅᑲ ᖃᐅᔨᓴᖅᑎᓄᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᔅᓯᕙᐅᑕᖅ, ᒪᑯᐊ ᓴᓂᓐᓂᒃ ᐊᐅᓚᑦᑎᓂᕐᒧᑦ ᖃᐅᔨᓴᕐᓂᕐᒥᒃ ᐊᐱᖅᑯᑎᖃᕐᖓᑦ, ᑕᒪᓐᓇ ᐃᑲᔪᕈᑎᐅᓂᐊᖅᑐᖅ 

ᓴᓂᓐᓂᒃ ᐊᐅᓚᑦᑎᑎᐊᕐᓂᕐᒥᒃ ᓴᖅᑭᖅᒐᓱᓪᓗᑕ ᓄᓇᓕᓐᓂᒃ. ᐱᓕᕆᕕᖓ ᐱᓕᕆᖃᑎᖃᖅᑐᖅ 

ᐊᑦᑐᖅᑕᐅᒐᔭᖅᑐᓂᒃ ᓴᓃᑦ ᐊᐅᓚᑕᐅᓂᖏᓐᓄᑦ ᑐᑭᒧᐊᒍᑎᔅᓴᐅᔪᓂᒃ, ᑲᑐᔾᔨᖃᑎᖃᖅᑐᑕ ᓄᓇᓕᓐᓂᒃ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓂᒃ, ᐊᒻᒪ ᐊᕙᑎᓕᕆᔨᒃᑯᑦ ᑳᓐᑐᕌᒃᓯᓯᒪᔪᐃᑦ ᖃᐅᔨᓴᖅᑎᒥᒃ, ᖃᐅᔨᓴᖅᑎᓂᒃ, 

ᓴᓇᓂᐊᖅᑐᒥᒃ ᓴᓃᑦ ᐊᐅᓚᑕᐅᓂᖏᓐᓄᑦ ᑐᑭᒧᐊᒍᑎᔅᓴᕐᓂᒃ. 

 

ᐊᒻᒪᑦᑕᐅᖅ, ᐃᔅᓯᕙᐅᑕᖅ, ᐊᕙᑎᓕᕆᔨᒃᑯᑦᑕᐅᖅ ᐱᓕᕆᐊᖑᔪᓄᑦ ᐊᐅᓚᑦᑎᔨᖃᖅᑎᒃᑎᓂᐊᖅᑐᐃᑦ ᑕᒪᓐᓇ 

ᐊᕙᑎᒥᒃ ᓴᐳᒻᒥᑎᔨᓃᖔᖅᑐᓂᒃ ᑳᓐᑐᕌᒃᓂᒃ, ᑳᓐᑐᕌᒃᑕᐅᓯᒪᔪᓂᒃ ᐃᑲᔪᕋᔭᖅᑐᑎᒃ. ᐊᕙᑎᓕᕆᔨᒃᑯᑦ 

ᐃᑲᔪᖅᑕᐅᓂᐅᓴᒥᒻᒪᑕᑦᑕᐅᖅ ᑐᑭᒧᐊᒍᑎᔅᓴᓕᐅᕈᔾᔭᐅᓪᓗᑎᒃ ᓴᓃᑦ ᐊᐅᓚᑕᐅᒍᑎᔅᓴᖏᓐᓂᒃ, ᑖᓐᓇ ᑐᑭᒧᐊᒍᑎᔅᓴᖅ 

ᓇᓗᓇᐃᖅᑐᐃᓂᐊᖅᑐᖅ ᖃᓄᓪᓚᑦᑖᖅ ᐱᓕᕆᐊᖑᒋᐊᖃᕐᒪᖔᑕ ᓇᓗᓇᐃᖅᑐᐃᓗᑎᒃ ᓄᓇᕗᑦ ᒐᕙᒪᖓᑦᑕ 

ᐱᓕᕆᐊᕆᒋᐊᓕᖏᓐᓂᒃ. ᖁᔭᓐᓇᒦᒃ, ᐃᔅᓯᕙᑕᐅᖅ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐃᓛᒃ ᓄᓇᓕᓕᒫᓂᒃ ᑭᒡᒐᑐᖅᑕᑐᐊᒃᑲᒃ 

ᐅᖃᐅᓯᕆᔭᑐᐊᕆᔪᓐᓇᓐᖏᑦᑕᒃᑲ ᓄᓇᓕᓕᒫᑦᑎᐊᐸᓗᓪᓚᕆᓐᓂᒃ ᑕᒪᓐᓇ ᐊᑦᑕᓇᖅᑐᖃᐅᓪᓚᕆᑦᑎᐊᓘᒻᒪᑕ ᒪᒃᑯᐊ 

ᐃᓗᓕᖃᕐᖓᑕ ᐃᓂᓪᓚᔅᓯᒪᓇᑎᓪᓗ. ᕚᑕᓖᒥᓂᐊᓗᐃᑦ, ᑭᓂᖅᑕᔮᑦ ᑕᒪᒃᑯᐊᖑᒻᒪᑕ ᓴᓂᕐᔪᐊᕌᓗᐃᓪᓗ. ᐃᒫᒃ, 

ᐅᖃᕐᓇᓕᕐᖓᑦ ᕼᐊᒻᓚᐅᔪᐃᑦ ᐃᖅᑲᓇᐃᔭᖅᑎᖏᑦ ᓴᓇᔪᓕᕆᔨᓄᑦ ᑕᒪᒃᑯᓄᖓ ᐅᖁᒪᐃᑦᑐᖅᓯᐅᑎᓂᒃ ᑲᒪᕙᑦᑐᓄᑦ 

ᓴᐅᓯᔪᕐᔪᐊᕌᓘᕙᒻᒪᑕ ᓴᓂᕐᒥᒃ. ᑕᒪᓐᓇ ᐃᓛᒃ ᑲᒪᒋᔭᐅᕙᓪᓕᐊᓂᐊᖅᑎᓪᓗᒍ ᑐᐊᕕᕐᓇᕆᐊᖃᓪᓚᕆᔪᑐᖄᓘᓂᖓ 

ᑕᒪᓐᓇᐅᒐᓗᐊᕐᒪᑦ. ᑖᓐᓇ ᐃᖏᕐᕋᓯᑎᑕᐅᓪᓚᕆᑦᑎᐊᕆᐊᖃᓐᖑᓱᒻᒪᑦ ᐃᖏᕐᕋᓯᒋᐊᖅᓯᒪᓕᖅᑎᓪᓗᒍ ᑭᓯᐊᓂ 

ᓄᓇᓖᑦ ᐱᕙᓪᓕᐊᕙᓪᓕᐊᖑᓱᒻᒪᑕ. ᑖᓐᓇ ᐅᖃᐅᓯᑐᐃᓐᓇᐅᓪᓗᓂ ᐊᓪᓗᕆᐊᕈᑎᒋᔪᒪᓪᓗᒍ. 

 

(ᑐᓵᔨᑎᒎᓕᖅᑐᖅ) ᖃᑦᑎᐊᖅᑎᖅᑐᑎᒃ ᖃᐅᔨᓴᕆᐊᖅᑎᒃᑎᖃᑦᑕᖅᓯᒪᕙᑦ ᐊᒻᒪᓗ ᒪᓕᒐᓂᒃ 

ᒪᓕᑦᑕᐅᑎᒃᑎᔭᖅᑐᖅᓯᒪᕙᑦ ᐊᕙᑎᐅᑉ ᓴᐳᒻᒥᔭᐅᓂᖓᑕ ᒪᓕᒐᕐᔪᐊᖓᒍᑦ 2023-2024 ᐊᕐᕌᒍᖓᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᖏᖃᑎᒋᑉᓗᒍ ᒪᓕᒐᓕᐅᖅᑎ ᑭᓯᐊᓂ 

ᑐᐊᕕᕐᓇᕐᓂᖓ ᑕᒪᒃᑯᐊ ᐸᕐᓇᐅᑏᑦ ᐊᑦᓯᕐᕕᐅᕙᑦᑐᓄᑦ ᓄᓇᓕᓐᓂ ᖃᐅᔨᓯᒪᕗᒍᑦ ᐊᑦᑕᓇᖅᑑᔪᓂᒃ 

ᐊᑦᑕᕐᕕᐅᕙᑦᑐᓂᒃ. ᐊᐱᖅᑯᑎᐊᓄᑦ ᒪᓕᒐᓕᐅᖅᑎᐅᑉ ᑕᒪᒃᑯᐊ ᐊᑐᓕᖅᑎᑕᐅᔭᕆᐊᖃᕐᓂᖏᑦ ᒪᓕᒐᑦ, ᔮᓐᓄᐊᕆ 

2024-ᒥ ᐃᖅᑲᐅᒪᕗᖓ ᑐᓴᕋᑦᓴᖃᖅᑎᒃᓯᔪᒐᒪ ᖃᑦᓯᑦ ᐱᓂᐊᕈᑎᐅᓯᒪᒻᒪᖔᑕ ᒪᓕᒐᐃᑦ ᐱᓪᓗᒋᑦ 

ᐃᖅᑲᐅᒪᑦᓯᐊᕋᔭᕈᒪ ᖃᕆᑕᐅᔭᕋ ᐱᓯᒪᒍᒃᑯ ᐅᖃᐅᓯᕆᓗᐊᖅᑕᕋᓗᐊᒃᑲ. ᑲᑎᒪᔨᐊᓛᑦ ᑲᑎᒪᑎᓪᓗᒋᑦ 

ᑎᑎᖅᑲᑎᒍᓪᓖᑦ ᑐᓂᔪᔭᓐᓂᒃ ᐃᒃᓯᕙᐅᑕᒧᑦ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᐊᓛᖏᓐᓂᒃ. ᑖᒃᑯᐊ ᐊᐱᖅᑯᑎᐅᔪᒧᑦ 

ᓵᓐᓂᓐᖏᒻᒪᑕ ᒫᓐᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ ᑕᒪᓐᓇ ᑭᐅᔾᔪᑎᒋᓇᓱᐊᖅᑕᐃᓪᓗ ᑐᓴᕈᒥᓇᑦᑎᐊᒃᑲᓐᓂᓛᖅᑐᖅ ᑕᒪᓐᓇ 

ᐱᒻᒪᕆᐅᓂᖓ ᑐᑭᓯᐊᔭᕇᕋᔅᓯᐅᓪᓗ ᐅᖃᕆᐊᑐᓇᓐᖏᒻᒪᕆᑦᑐᖅ. 

 

ᐅᕗᖓ ᑕᕝᕙᓂ ᐱᔾᔪᑎᖃᕐᒥᔪᒥᑦᑕᐅᖅ ᑎᒥᖁᑎᒋᔭᔅᓯᖕᓃᓛᑦ ᐃᖅᑲᓇᐃᔭᕐᕕᔅᓯᖕᓂᒃ ᐸᕐᓇᒍᑎᒋᓯᒪᔪᓂᒃ 2024-

2025 ᒥᔅᓴᐅᑎᑎᒃᑎᓪᓗᑎᒃ. ᑖᒃᑯᐊ ᐃᖅᑲᓇᐃᔮᔅᓴᐅᔪᓐᓇᖅᑐᑦ ᓇᓗᓇᐃᖅᑕᐅᓯᒪᔪᑦ ᒥᕐᖑᐃᓯᕐᕕᒻᒥ ᐊᒻᒪᓗ 

ᐱᒻᒪᕆᐅᔪᓂᒃ ᓄᓇᓂ ᓴᐳᔾᔭᐅᓯᒪᔪᓂᒃ ᒥᕐᖑᐃᓯᕐᕕᒃᑯᑎᒍᑦ ᐊᖏᓪᓕᒋᐊᕐᓂᐊᕐᓂᕋᐃᓯᒪᓂᖏᓐᓂᒃ ᐅᖃᖅᓯᒪᒻᒪᑦ 

19.5, 19.5-ᒥ ᐅᕗᖓ 27.5. ᑖᓐᓇ ᐊᖏᓪᓕᒋᐊᕈᑎᖓ 40%-ᖑᓪᓗᓂ. 

 

ᑕᐃᒪᓕ ᓱᓇᐅᕙᑦ ᑖᒃᑯᐊ ᐃᖅᑲᓇᐃᔮᔅᓴᐃᑦ ᓴᖅᑭᑕᐅᓂᐊᖅᑐᑦ ᑐᓴᕈᒥᓇᓕᕐᒥᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᕆᑦᓯᐊᕋᕕᑦ. 

ᐊᑐᓕᖁᓯᒪᔭᑦᑎᓐᓂ ᑮᓇᐅᔭᖅᑐᕈᑎᒃᓴᓐᓄᑦ $869,000-ᖑᔪᓂᒃ ᒥᕐᖑᓯᕐᕕᓐᓄᑦ ᑐᕌᓇᔭᖅᑐᓂᒃ 

ᐸᕐᓇᐅᑎᓪᓗᐊᑕᕆᔭᐅᔪᒧᑦ $219,000 ᐊᐅᓚᓂᖏᓐᓄᑦ ᓴᓇᔭᐅᕙᓐᓂᖏᑦᑕᓗ ᒥᕐᖑᐃᓯᕐᕕᐅᔪᑦ ᐅᓪᓗᒥ, ᐊᒻᒪᓗ 

ᒥᕐᖑᐃᓯᕐᕕᓕᐅᕐᓂᕐᒥᒃ ᓄᓇᕗᒻᒥ. 

 

ᑖᒃᑯᐊ ᐊᒥᐊᒃᑯᖏᑦ $550,000 ᐱᓐᖑᖅᑎᒃᓯᒍᑎᐅᓂᐊᖅᑐᑦ ᐃᖅᑲᓇᐃᔮᓂᒃ ᓯᑕᒪᐅᔪᖅᑐᓂᒃ. ᒥᕐᖑᐃᓯᕐᕕᓐᓂ 

ᐊᕙᑎᓕᕆᔨᒃᑯᑎᒍᑦ ᐊᐱᖅᑯᑎᖃᖅᐳᒍᑦ ᐃᖅᑲᓇᐃᔮᓂᒃ ᓄᓇᓕᓐᓂ ᐅᖃᕐᓂᐊᖅᑕᒃᑲ, ᑐᑭᒧᐊᑦᑎᒃᑎᔨ 

ᒥᕐᖑᐃᓯᕐᕕᒻᒥ ᐃᖃᓗᒃᑑᑦᓯᐊᕐᒥ, ᑐᑭᒧᐊᑦᑎᒃᓯᔨ ᑲᖏᖅᖠᓂᕐᒥ, ᑐᑭᒧᐊᑦᑎᒃᓯᔨ ᓴᓂᑭᓗᐊᕐᒥ, ᑭᓐᖓᓂᓪᓗ ᑖᑉᑯᐊ 

ᐃᖅᑲᓇᐃᔮᒻᒪᕆᐅᔪᑦ ᐃᖅᑲᓇᐃᔮᓪᓚᑦᑖᖑᔪᑦ ᓯᑕᒪᐅᔪᑦ. ᐊᒻᒪᓗ ᒥᕐᖑᐃᓯᕐᕕᒻᒥ ᓴᓇᔨ, 

ᐃᖅᑲᓇᐃᔭᑲᐃᓐᓇᖃᑦᑕᑐᖅᓴᖅ ᐊᒻᒪᓗ ᑲᖏᖅᑐᒑᐱᒻᒥ ᐊᒻᒪᓗ ᓴᓇᔨᐅᒻᒥᔪᖅ ᖁᕐᓗᖅᑑᕐᒥ. ᐊᒻᒪ ᒥᕐᖑᐃᓯᕐᕕᓐᓂ 

ᑲᒪᔨᐅᒻᒥᔪᖅ ᐃᖃᓗᒃᑑᑦᓯᐊᕐᒥ.  

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑐᑦᓯᕋᕈᑎᒋᔭᕗᑦ ᑲᑎᒃᑐᒋᑦ ᐊᕐᕕᓂᓕᐅᔪᑦ ᐃᖅᑲᓇᐃᔮᑦ ᒪᕐᕈᒃᑲᓐᓃᓪᓗ ᓅᑕᐅᓯᒪᓂᐊᖅᑐᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂ. ᓯᑕᒪᐅᔪᖅᑑᓚᕿᕗᑦ ᑕᕝᕙ ᐃᖅᑲᓇᐃᔮᑦᓴᑦ ᓄᑖᑦ. 

ᐊᖏᖅᑕᐅᑎᓐᓇᓱᒃᑕᕗᑦ.  

 

ᒪᒥᐊᓇᖅ. ᑖᒃᑯᐊ ᒪᕐᕉᒃ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂ ᐱᓯᒪᔪᑦ ᐊᖏᖅᑕᐅᒌᓚᐅᖅᓯᒪᔪᓪᓗ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᐅᓇ ᖃᓄᖅ ᒐᕙᒪᑐᖃᒃᑯᓐᓂ ᐊᖏᖃᑎᖃᖅᓯᒪᓪᓗᓰ ᖃᓄᕐᖑᑯᐊ 

ᐃᖅᑲᓇᐃᔭᖅᑎᖁᑎᓯ ᒥᕐᖑᐃᓯᕐᕕᓕᕆᕕᒻᒥᐅᑕᐃᑦ? ᒥᕐᖑᐃᓯᕐᕕᒃᑯᑎᒍᑦ ᐅᕝᕙᓗ ᒐᕙᒪᑐᖃᒃᑯᑎᒍᑦ 

ᐃᖅᑲᓇᐃᔭᖅᑐᑦ ᖃᓄᑭᐊᖅ? ᐅᕝᕙᓗᑭᐊᖅ ᐊᐱᖅᑯᑎᒋᔭᕆᐊᖃᓐᖏᑕᓐᓂᒃ ᑐᑭᓯᒃᑲᓐᓂᕋᓱᐊᖅᑯᖓ? ᖃᓄᖅ 

ᐊᐅᓚᑕᖔᑦ ᑖᒃᑯᐊ ᐅᕝᕙᓗ ᒐᕙᒪᑐᖃᒃᑯᑎᒍᖔᖅ ᐊᓪᓚᕝᕕᖏᑎᒍᑦ ᒥᕐᖑᐃᓯᕐᕕᒻᒨᓕᖓᔪᒥᒃ ᐊᐅᓚᑕᐅᔪᖅ ᖃᓄᖅ 

ᖃᓄᕐᖑᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᕐᕉᒻᒪᑏᒃ ᐊᔾᔨᒌᓐᖏᑦᑑᒃ ᑎᒥᐅᔫᒃ 

ᓄᓇᕗᒻᒥ ᒥᕐᖑᐃᓯᕐᕕᓕᕆᔩᑦ ᐊᐅᓚᑕᖓᑦ ᓄᓇᕗᑦ ᒐᕙᒪᒃᑯᑦ. ᑖᒃᑯᐊ ᐊᕝᕙ ᐊᕙᑎᓕᕆᔨᒃᑯᑦ. 

ᒥᕐᖑᐃᓯᕐᕕᓕᕆᔨᒃᑯᓪᓕ ᑲᓇᑕᒥ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᔪᑦ ᐃᖅᑲᓇᐃᔭᖅᑎᒃᓯᕙᓐᖏᓚᒍᓪᓕ 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖁᑎᖏᓐᓂᒃ.  

 

ᑭᓯᐊᓂᓕ ᓄᓇᕗᑦ ᒥᕐᖑᐃᓯᕐᕕᖏᓐᓄᑦ ᑖᒃᑯᐊ ᐊᐅᓚᑕᐅᕙᑦᑐᑦ ᐊᕙᑎᓕᕆᔨᒃᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᑐᑭᓯᓇᖅᓯᑎᒋᐊᒃᑲᓐᓂᖁᑉᓗᒍ ᑐᖏᓕᓐᓄᑦ ᐊᕙᑎᓕᕆᔨᒃᑯᓐᓂ ᑖᑦᓱᒧᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐊᑦᓯᐊᖅᑰᕋᑖᖅᑐᑎᒃ ᒥᓂᔅᑕ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᕆᐊᒃᑲᓐᓂᕋᕕᐅᒃ ᑐᑭᓯᒃᑲᓐᓂᓇᖅᐳᖅ. ᑕᐃᒪᓕ 

ᐅᑎᕆᐊᕆᐊᒃᑲᓐᓂᕆᐊᕈᒪᒋᓪᓗᖓ ᐃᓛᒃ ᑕᒪᓐᓇ ᓄᓇᐅᑉ ᓴᐳᔾᔭᐅᓯᒪᑦᑎᐊᕆᐊᖃᕐᓂᖓ ᑕᕝᕙᓂ ᑲᒪᒋᔭᔅᓯᓐᓂ 

ᐃᓄᐃᑦ ᓄᓇᖓᓐᓂ ᑕᒪᓐᓇ ᐊᐅᓚᑉᐸᑦᑕᓯ ᑲᒪᑦᑎᐊᓂᕐᒥᒃ ᒥᑭᓪᓕᕚᓪᓕᖅᑎᓯᒪᓂᕐᒥᓗ ᑕᒪᒃᑯᓂᖓ 

ᐊᑦᑕᓇᕈᓐᓇᖅᑐᓄᑦ. ᑖᒃᑯᐊ ᓇᓗᓇᐃᔭᖅᓯᒪᔪᐃᑦ ᒪᓕᑦᑐᒋᑦ ᐊᐱᖅᑯᑎᒋᔪᒪᔭᕋ ᐅᓇ ᑕᕝᕙᓂ 

ᐃᔅᓯᕚᖃᑕᐅᓕᕋᑖᖅᑐᒥᓂᐅᑎᓪᓗᖓ ᐊᐱᖅᓲᑎᒋᓚᐅᖅᓯᒪᔭᕋ ᒫᓐᓇ ᖃᐃᓯᒪᒻᒪᑦ ᑎᑎᕋᖅᑲᐅᒐᒃᑯ. 

ᑮᓇᐅᔭᖃᖅᑎᑕᐅᒃᑲᓂᒃᑎᐊᕐᒪᖔᖅ ᐅᓇ ᒪᑯᐊ ᐊᑦᑕᓇᖅᑐᐃᑦ ᐱᕈᖅᐸᓪᓕᐊᑐᐃᓐᓇᕐᒪᑕᐃᓛᒃ 

ᓱᓇᑖᖅᐸᓪᓕᐊᑐᐃᓐᓇᖅᑐᑕ ᓄᓇᓖᑦ ᓯᓚᑖᓂ, ᒪᑯᐊ ᕚᑕᓖᒥᓃᑦ, ᐳᓪᓚᖃᐅᑎᒥᓃᑦ, (ᑐᓵᔨᑎᒎᓕᖅᑐᖅ) 

ᓱᐴᔫᖅᓯᐅᑎᖃᐅᑎᒥᓃᑦ, (ᑐᓵᔨᑎᒎᕈᓐᓃᖅᑐᖅ) ᐊᓯᖏᓪᓗ ᕚᑕᓖ ᑕᒪᒃᑯᐊ ᐊᖏᓪᓕᕙᓪᓕᐊᑐᐃᓐᓇᕐᖓᑕ.  

 

ᖃᓄᐃᓕᖓᓕᖅᑲᓕ ᐅᓪᓗᒥᐅᓕᖅᑐᖅ ᑕᕝᕙᓂ ᑕᑯᓐᖏᑦᑐᕉᖅ ᐅᕝᕙᓗᑭᐊᖅ ᐊᓪᓗᑐᐃᓐᓇᖅᓯᒪᔭᕋ ᐅᑯᐊ 

ᐆᒪᔪᕐᓂᐊᖅᑎᒃᑯᑦ ᓄᓇᓕᓐᓂ ᑮᓇᐅᔭᖃᖅᑎᑕᐅᔾᔪᑎᒋᕚᑦ ᐅᑎᖅᑎᒃᑎᖃᑦᑕᓂᕐᒥᒃ ᐅᑎᖅᑎᒃᑎᒍᑎᒃ 

ᑮᓇᐅᔭᖅᑖᕈᑎᒋᐊᕐᔪᓪᓗ ᐊᑐᖅᑕᒥᓂᖏᓐᓄᑦ ᐊᑦᑕᓇᓐᖏᑦᑑᖁᓪᓗᒍ ᐅᑎᐅᔾᔨᒍᓐᓇᖁᓪᓗᒋᑦ ᓄᓇ 

ᓴᓗᒪᔭᕆᐊᖃᕐᓂᖓ ᐊᑦᑕᓇᓐᖏᒋᐊᖃᕐᓂᖓᓗ ᐆᒪᔪᖃᕐᕕᐅᖃᑦᑕᕐᒪᑕ. ᒥᕐᖑᐃᓯᕐᕕᒧᑦᑕᐅᖅ ᓱᓕ ᑕᐃᒫᓪᓗᐊ 

ᐃᓅᓪᓗᑕ ᒥᕐᖑᐃᓯᕐᕕᐅᑉ ᐃᓗᐊᓄᑦ ᐃᓯᖅᑕᐃᓕᓐᖏᓐᓇᑦᑕ ᐊᑭᓖᕙᓇᑕᓗ. 

 

ᐅᐱᕐᖏᕕᒋᔪᓐᓇᖅᑐᑎᒍᑦ, ᐃᓗᐊᓃᒍᓐᓇᑦᑎᐊᕋᑦᑕ ᐆᒪᔪᕋᓱᒍᓐᓇᖅᑐᑕᓗ. ᑕᕝᕙᑐᐊᖅ ᐅᖃᖅᓯᒪᔪᖅᑕᖃᖅᓯᒪᒻᒪᑦ 

ᓴᓗᒪᐃᓕᑎᒃᑎᒃᑎᖁᔭᐅᓇᑕ. ᑖᓐᓇ ᐱᔾᔪᑎᒋᓪᓗᒍ ᑕᕝᕙ ᐊᐱᖅᑯᑎᒋᕙᕋ ᐃᔅᓯᕙᐅᑖᖅ, ᑕᒪᒃᑯᐊ ᐅᑎᖅᑎᒃᑎᔪᐃᑦ 

ᑮᓇᐅᔭᖅᑖᕌᕐᔪᑦᑕᐅᑎᒋᔪᓐᓇᓯᐅᖑᓐᖏᒻᒪᖔᑕ ᖃᓄᐃᓕᖓᓕᕐᒪᖔᕐᓘᓐᓃᑦ?  

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᔅᓱᒪᓂ ᐊᐱᖅᑯᑎᒋᒐᒃᑯ ᑭᐅᔭᐅᔾᔪᑎᒋᓚᐅᖅᓯᒪᔭᕋᓗᐊᕋ ᐄ, ᑕᐃᒪᐃᒍᓐᓇᖅᑐᑦ ᓱᐴᔫᖅᓯᐅᑎᓄᑦ, 

ᓱᐴᔫᖃᐅᑎᒥᓂᕐᓄᑦ. ᑖᒃᑯᓄᖓᓕᒫᖅ ᑕᐃᒍᕋᑖᖅᑕᓐᓄᑦ ᑕᐃᒪᐃᓕᖓᔪᒥᒃ ᐸᕐᓇᐃᔪᖃᕐᒪᖔᑦ ᐅᕝᕙᓗ 

ᐋᖅᑭᒌᖅᓯᒪᔪᖃᕐᒪᖔᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐅᓚᔨᕗᖓ ᐅᑭᐅᖅ ᒪᕐᕉᒃ 

ᐊᓂᒍᖅᑑᓪᓘᕝᕙ ᐊᕐᕌᓂᓪᓘᕝᕙ ᐊᕙᑎᓕᕆᔨᒃᑯᑦ ᐆᑦᑐᖅᑕᒥᓂᒃ ᐱᒋᐊᕈᑎᖃᓚᐅᕐᒪᑕ ᐱᖓᓱᓂᒃ ᓄᓇᓕᓐᓂ. 

ᑕᐅᑐᓐᖑᐊᓚᐅᕋᑦᑕ ᓴᓗᒻᒪᖅᓴᐃᒐᔭᕐᓗᑕ ᓴᓗᒪᐃᑦᑐᓂᒃ ᐊᑦᑕᕐᕕᖏᖕᓂᒃ ᓄᓇᓖᑦ. 

 

ᑖᒃᑯᐊ ᓴᓗᒻᒪᖅᓴᐃᕙᓪᓕᐊᓂᕐᒧᑦ ᐸᕐᓇᐅᑎᓕ ᐱᓪᓗᒍ, ᓄᓇᓕᓐᓂ ᐱᓇᓱᖃᑎᖃᖅᐸᑦᑐᒍᑦ ᓄᓇᕗᒻᒥ. 

ᓇᓗᓇᐃᕆᓇᓱᒃᓱᑕ ᓴᓗᒻᒪᓴᖅᑕᐅᒋᐊᓕᓐᓂᒃ ᐱᓕᕆᐊᒃᓴᐅᔪᓂᒃ. ᐱᓕᕆᑦᓯᐊᓪᓚᖅᓯᒪᓪᓗᑎᒃ ᐃᓚᖏᓪᓗ ᓄᓇᓖᓪᓗ 

ᐃᖅᑲᐅᒪᑦᓯᐊᕈᒪ ᑕᒪᒃᑯᐊ ᐱᕋᔭᒃᑯᕕᐅᕙᑦᑐᑦ ᐅᒥᐊᕐᔪᐊᓄᑦ ᕚᑕᓖᓄᑦ ᐴᖅᑲᐃᑯᐅᕙᑦᑐᑎᒃ ᓄᓇᓕᓐᓂ ᐃᓚᖏᓐᓂ. 

ᐊᒻᒪᓗ ᐊᔾᔨᒌᑎᒃᑐᓄᑦ ᑭᑐᓄᑦ ᐊᒡᒍᐃᕕᐅᕙᑦᑐᓂᒃ ᑕᒪᒃᑯᐊ ᐅᖅᓱᐊᓗᖃᐅᑎᒥᓃᑦ ᖃᑦᑕᐅᔭᐃᑦ ᓄᓇᓕᓐᓄᑦ 

ᑲᒪᒋᔭᐅᒡᒍᔪᓐᓂᖅᓴᐅᓗᑎᒃ. 

 

ᑖᒻᓇ ᐊᐱᖅᑯᑦ ᑭᐅᔭᐅᒋᐊᓪᓚᑲᓐᓂᖁᓪᓗᒍ ᑐᖏᓕᓐᓄᑦ ᐊᕙᑎᓕᕆᔨᒃᑯᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ ᒥᔅ ᓂᐊᐃᒍ. 

 

ᓂᐊᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᐊᐱᖅᑯᑎᖕᓄᑦ. ᑖᒃᑯᐊ ᐅᖅᓱᐊᓗᒥᓂᕐᓄᑦ ᖃᑦᑕᐅᔭᓂᒃ 

ᐱᐊᓂᒃᐸᓪᓕᐊᓂᕐᒪᑦ. ᒥᓂᔅᑕᓗ ᑭᐅᖃᑦᑕᓚᐅᕐᒥᒻᒪᑦ ᐊᐱᖅᓱᕐᓇᐅᑎᓪᓗᒍ ᐃᓚᖏᓐᓂᓗ ᑭᐅᒍᓐᓇᓚᐅᕐᒪᑦ. 

ᐊᑭᑐᔪᒻᒪᕆᐅᒻᒪᑕ ᑕᕝᕙ ᐆᑦᑐᕈᑎᒋᔭᕗᑦ ᓱᖅᑯᐃᓯᑦᓯᐊᕈᒪᓪᓗᑕ ᖃᓄᐃᓐᓇᔭᕐᒪᖔᑦ ᓴᓗᒻᒪᖅᓵᓕᕌᖓᑕ ᑕᒪᒃᑯᐊ 

ᐅᖅᓱᐊᓗᒥᓃᑦ ᑲᒪᒋᔭᕆᐊᖃᖔᕋᑦᑎᒍᑦ ᒪᑯᐊᓗ ᐊᓯᖏᑦ ᓱᕈᕐᓇᖅᑐᑦ ᓲᕐᓗ ᕚᑕᓖᑦ, ᕚᑕᓖᒥᓃᑦ ᐊᑭᖏᑦ 

ᑐᑭᓯᔪᒪᑦᓯᐊᓚᐅᕋᑦᑎᒍᑦ. 

 

ᑖᓐᓇ ᑕᕝᕘᓇ ᐱᓗᐊᖅᑐᒥᒃ ᐆᖅᑐᕈᑎᒋᓚᐅᖅᑕᕗᑦ ᖃᐅᔨᒪᓕᖅᐳᒍᑦ ᖃᑦᓯᒃᑲᓐᓂᕐᓂᒃ 

ᑮᓇᐅᔭᖅᑖᖃᑦᑕᕆᐊᖃᕋᔭᕐᒪᖔᑕ ᓯᕗᓂᔅᓴᑎᓐᓂ ᓴᓗᒻᒪᖅᓴᐃᓂᖃᖅᐸᓂᐊᖅᐸᑦ ᓄᓇᓕᓐᓂ.  

 

ᑖᓐᓇ ᐊᑕᐅᓯᑐᐊᑦᓯᐊᒧᑦ ᓱᕈᓐᓇᖅᑐᒥᒃ ᐅᖃᐅᓯᖃᖅᑐᑦ. ᑭᓯᐊᓂᒃᑕᐅᓯ ᐊᓯᖏᑦ ᐅᖅᓱᐊᓗᖃᐅᑎᒃ ᑯᕕᕙᓐᓂᖏᑦ 

ᑕᒪᒃᑯᐊ, ᓄᓇᓂ ᐃᔾᔪᖓ ᓄᓇᒥ ᓯᕿᓂᕐᒧᑦ ᐸᓂᖅᑕᐅᒃᑲᕋᓱᐊᖅᓱᑎᒍ ᓴᒡᒐᓚᐅᖅᑐᒍ. ᐊᔾᔨᒋᖏᑦᑐᑦ ᑭᑐᑦ 

ᒪᓕᑦᑐᒋᑦ ᓇᓗᓇᐃᖅᓯᕙᓪᓕᐊᓂᕆᔭᕗᑦ ᓱᒃᑲᐃᑦᑐᒥᓂᐊᖅᑐᖅ ᐊᑐᓕᖅᑎᒃᑕᐅᒍᓐᓇᕆᐊᖏᓐᓂᒃ 

ᐊᑦᑕᖅᑕᐅᒍᓐᓇᕐᓗᑎᓪᓘᓂᓃᑦ ᖃᓄᖅ. ᑖᓐᓇ ᑭᐅᔭᒃᓴᕆᕙᕋ ᐊᐱᖅᑯᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᐃᓚᖓᑦ ᐊᓪᓗᖅᑲᕋᓗᑭᐊᖅ ᑭᐅᔭᐅᖅᑰᔨᖏᒻᒪᑦ ᑕᐃᓐᓇ 

ᐆᒪᔪᕐᓂᐊᖅᑎᒃᑯᓐᓄᑦ ᓄᓇᓕᓐᓂ ᑮᓇᐅᔭᖃᖅᑎᒃᑎᓂᕐᒧᑦ. ᑐᑭᓯᒐᓗᐊᖅᑐᖓ ᖃᐅᔨᓴᕐᓂᖃᖅᓯᒪᔪᓯ ᑭᓯᐊᓂ ᑖᒃᑯᐊ 

ᐆᒪᔪᕐᓂᐊᑎᒃᑯᑦ ᑮᓇᐅᔭᓂᒃ ᑐᓂᓯᔭᐅᖃᑦᑕᕐᒪᖔᑦᑕ ᐅᕝᕙᓗ ᑐᓂᓯᔭᐅᔪᓐᓇᕐᓗᑎᒃ ᐃᓱᒪᑖᕈᑕᐅᓯᒪᒻᒪᖔᑦ. 

ᑕᒪᒃᑯᓄᖓ ᐅᑎᖅᑎᒃᑎᖃᑦᑕᕈᓐᓇᕐᓂᐊᖅᑐᓄᑦ ᓱᐴᔫᖅᓯᐅᑎᓂᒃ, ᐳᓪᓚᒧᓪᓗ ᐊᑐᖅᓯᒪᔪᒥᓂᕐᓂᒃ.  

 

ᓄᓇᓖᑦ ᐅᐱᕐᖏᔭᖅᑐᕐᕕᐅᕙᑦᑐᑦ ᓯᓂᒃᑕᕆᐊᕐᕕᐅᕙᑦᑐᐃᑦ ᐃᓪᓗᕋᓛᖃᕐᕕᐅᔪᐃᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐊᑐᓯᐅᖑᒐᑦᑕ ᑕᒪᒃᑯᓂᖓ. ᑕᒪᓐᓇ ᐆᑦᑑᑎᒋᖑᐊᖅᑐᒍ ᑯᐊᐸᒃᑯᓐᓄᑦ ᐅᑎᖅᑎᒃᑎᒍᒪ ᐳᓪᓚᒥᒃ ᐃᓗᓕᖃᖏᑦᑐᒥᒃ, 

$20 20-ᓂᒃ ᐅᖁᒪᐃᓇᖃᖅᑐᓂ ᐅᕝᕙᓘᓐᓃᑦ 100 ᐅᖁᒪᐃᓐᓂᓖᖅᑲᐃ ᐳᐃᒍᖅᑕᒃᑲ, ᐊᖏᓂᖅᓵᓗᐃᑦ ᑕᐃᒃᑯᐊ.  

 

ᑕᐃᒪᓐᓇ ᑮᓇᐅᔭᒥᒃ ᐊᖑᓇᓱᒃᑏᑦ ᐅᐱᕐᖏᕙᑦᑐᐃᑦ ᐃᓚᒌᑦ ᐅᑎᖅᑎᒃᑎᕕᐅᕌᕐᔪᖃᑦᑕᕈᓐᓇᓗᑎᒃ, ᑖᔅᓱᒥᖓ 

ᐅᖃᐅᓯᖃᓗᐊᒃᑲᓐᓂᕋᓱᕋᑖᖅᑐᖓ ᑭᓯᐊᓂ ᖃᖓᑐᐃᓐᓇᖅ ᐃᓱᒪᒋᔭᐅᔪᓐᓇᓛᖅᑲᑦ, ᐊᐱᖅᑯᑎᔅᓴᖃᕈᓐᓃᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ, ᑖᓐᓇ ᐱᐅᒋᑦᑎᐊᖅᑕᕋ 

ᐅᖃᐅᓯᕆᔭᐃᑦ. ᐃᑲᔪᖅᑐᕈᓐᓇᕋᔭᖅᑐᖅ ᓴᓗᒻᒪᖅᓴᐃᓗᓂᓗ ᐊᕙᑎᒃᑎᓐᓂᒃ. ᐃᖅᑲᓇᐃᔪᖓᑦᑕᐅᖅ ᑕᕝᕙᓂ 

ᓂᕈᐊᕐᕕᒋᓯᒪᔭᓐᓂ ᐊᖑᓇᓱᒃᑐᓗᕆᔨᒃᑯᑦ ᑎᒥᖁᑎᒋᔭᖏᑦ, ᐊᐱᖅᓱᖃᑦᑕᕐᒥᖕᒪᑕ ᓄᓇᖃᖅᑐᓂᒃ ᓱᓇᒐᕐᓂᒃ 

ᐴᑯᕐᓂᓗ, ᓴᓂᕐᓂᒃ ᓄᐊᑦᑎᓪᓗᑎᒃ ᓄᓇᓕᖕᓄᑦ ᐅᑎᖅᑎᒃᑎᖃᑦᑕᖅᓯᒪᒻᒪᑕ ᐃᒋᑕᐅᓂᐊᖅᑐᓂᒃ.  

 

ᓲᕐᓗ ᐅᖅᓱᐊᓗᖃᐅᑎᕕᓃᑦ, ᓱᐴᔫᖅᓯᐅᑎᕕᓃᑦ ᑕᒪᒃᑯᐊ ᐱᐅᒐᔭᕐᒥᔪᑦ ᐅᑎᖅᑎᑕᐅᖃᑦᑕᕐᒪᑕ ᑭᓯᐊᓂᓕ 

ᐊᕙᑎᓕᕆᔨᒃᑯᑦ ᐱᓕᕆᕕᖓᓄᑦ ᒫᓐᓇᐅᔪᖅ ᑕᐃᒪᓐᓇᐃᑦᑐᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᑎᒃᓯᖃᑦᑕᖏᓐᓇᑦᑕ. 

ᑭᓯᐊᓂ ᐅᖃᖃᑎᒋᔪᓐᓇᖅᑕᒃᑲ ᐃᖅᑲᓇᐃᔭᖅᑎᕗᑦ ᖃᓄᖅ ᑕᒪᓐᓇ ᐃᑲᔪᕈᓐᓇᕐᒪᖔᑦᑕ ᓄᓇᓖᑦ ᐊᖑᓇᓱᒃᑐᓕᕆᔩᑦ 

ᑎᒥᖁᑎᖏᓐᓂᒃ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ ᑭᖑᓪᓕᖅ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐅᓐᓄᒃᑯᑦ. ᐊᒪᖅᑯᓂᒃ ᑲᑎᖅᓱᐃᓲᕋᑉᓯ ᖃᐅᔨᓴᕈᐊᖅᖢᓯ ᖃᓄᐃᒻᒪᖔᑖ, ᑖᒃᑯᐊ 

ᐊᒪᖅᑯᑦ ᐃᓄᖓᖏᒃᑲᓗᐊᕐᒪᖔᑕ ᐊᒻᒪᓗ ᓱᓇᓂᒃ ᓂᕆᓱᐊᕐᒪᖔᑖ ᖃᐅᔨᓴᕈᐊᕋᑉᓯ. ᖃᐅᔨᒍᐊᖅᑐᖓᓕ 

ᑎᕆᒐᓂᐊᓂᒡᓕ ᑎᐊ’ᓇ ᐃᓱᒪᒋᔭᖃᖅᐱᓯ? ᐃᓚᖏᑦ ᑎᕆᒐᓂᐊᑦ ᐊᒥᓲᓗᐊᓕᕌᖓᑕ ᐅᓗᕆᐊᓇᖅᓯᓱᖕᒪᑕ. 

ᐊᒥᓲᓗᐊᓕᕌᖓᑕᑦᑕᐅᖅ ᐃᓚᖏᑦ ᐋᖓᔮᓕᓱᕐᒪᑕ, ᐅᓗᕆᐊᓇᓯᓱᖕᒪᑕ ᑎᕆᒐᓂᐊᓂᒃᑕᐅᖅ ᖃᐅᔨᓴᖅᑕᖅᐱᓯ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᔫ ᓴᕕᑲᑖᖅ): ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᑲᑎᒪᔨ ᐊᐱᖅᓱᕐᒪᑦ 

ᑖᔅᓱᒧᖓ. ᓇᐃᓈᕐᓗᒍ ᑕᒪᒃᑯᐊ ᖃᐅᔨᓴᒐᒃᓴᓂᒃ ᓄᐊᑦᑎᖃᑦᑕᖅᑐᑦ ᑐᒃᑐᐃᑦ ᐅᑎᕐᔫᒥᓂᖏᓐᓄᑎᑕᐅᔾᔫᒥᓂᖏᓐᓄᑦ 

ᐱᓕᕆᐊᖃᖃᑦᑕᖅᑐᒍᑦ ᓄᓇᕗᒻᒥ. ᐊᒻᒪᓗᑦᑕᐅᖅ ᑖᒃᑯᐊ ᓄᓇᓕᖕᓃᑦᑐᑦ ᑲᑎᒪᔨᐅᔪᑦ ᐊᐱᖅᑯᑎᒋᔭᖓ ᐱᓪᓗᒍ. 

ᑎᕆᒐᓂᐊᓄᑦ, ᑖᒃᑯᐊ ᐱᖦᖤᓐᖏᓴᖅᑐᑦ ᐱᔾᔪᑎᒋᓪᓗᒋᑦ.  

 

ᐊᕙᑎᓕᕆᔨᒃᑯᑦ ᑕᐃᒃᑯᐊ ᐆᒪᔪᕐᓂᐊᖅᑏᑦ ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔭᓕᕌᖓᒥᒃ ᑕᒪᓐᓇ ᓲᕐᓗ 

ᑐᖁᑦᑎᔭᕆᐊᖃᓕᕌᖓᒥᒃ ᑎᕆᒐᓂᐊᓂᒃ ᑕᐃᒪᓐᓇ ᐱᖦᖤᓐᖏᓴᕋᓱᒋᔭᐅᔪᓂᒃ. ᖃᐅᔨᓴᒐᒃᓴᐃᑦ 

ᐊᐅᓪᓚᖅᑎᑕᐅᖃᑦᑕᖅᑐᑦ ᖃᐅᔨᓴᖅᑕᐅᓂᐊᕐᒪᑕ.  

 

ᑭᓯᐊᓂᓕ, ᑲᑎᒪᔨᐅᑉ ᐊᐱᖅᑯᑎᐊ ᐱᔾᔪᑎᒋᓪᓗᒍ ᐱᓕᕆᕕᒃ ᑖᓐᓇ ᑮᓇᐅᔭᖃᖅᑎᒃᑎᖃᑦᑕᕐᒪᖔᑕ 

ᑎᕆᒐᓂᐊᖅᑎᑕᐅᔪᓂᒃ ᑭᓯᐊᓂ ᖃᐅᔨᒪᔭᒃᑯᑦ ᑕᐃᒪᓐᓇ ᑲᑎᒪᔾᔪᑎᑕᐅᓚᐅᖅᓯᒪᖏᒻᒪᑦ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ ᑎᕆᒐᓂᐊᓂᒃᑕᐅᖅ ᐃᓱᒪᒋᔫᓪᓗᐊᕋᔭᖅᐱᓯ, ᐃᓱᒪᒋᔭᐅᔾᔫᓗᐊᓕᕋᔭᖅᐸ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᓂᖓᓂ ᐊᖏᕐᓗᖓ 

ᐱᔪᓐᓇᖏᑦᑐᖓ. ᐊᐅᓚᔾᔭᐃᔾᔪᑎᒃᓴᓂᒃ ᓴᖅᑭᑦᑎᓂᕐᒪᖔᑕ ᑎᕆᒐᓂᐊᕐᓄᑦ ᐊᑭᓕᖅᓱᐃᔾᔪᑎᐅᖃᑦᑕᕋᔭᖅᑐ. 

ᑭᓯᐊᓂᓕ, ᑖᒃᑯᐊ ᐅᖃᐅᓯᕆᔪᓐᓇᖅᑕᕋ ᐃᖅᑲᓇᔭᖅᑎᒃᑲᓄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᐊᑎᕋ ᐃᓕᓂᐊᓕᖅᐸᕋ. ᐅᓄᓐᖏᑦᑐᓂᒃ 

ᐊᐱᖅᑯᑎᔅᓴᖃᕋᒪ ᖃᐅᔨᒪᒐᒪ ᓇᓄᐃᑦ ᐱᒻᒪᕆᐊᖕᒪᑕ ᑕᒪᒃᑯᐊ ᓇᓄᐃᑦ ᓄᓇᕗᒻᒥ ᐊᖑᓇᓱᒃᑕᐅᖃᑦᑕᖅᑐᑦ 

ᐊᐱᖅᓲᑎᖃᕈᒪᓪᓗᖓ. ᖃᓄᖅ ᑕᓯᐅᔭᕐᔪᐊᖅ ᐱᖓᓐᓇᖓᓃᑦᑐᑦ ᓇᓄᐃᑦ ᖃᔅᓯᐅᓕᖅᐸᑦ, ᒥᒃᓴᐅᓴᒃᑕᐅᓚᐅᖅᑐᑦ 

ᖃᔅᓯᐅᖕᒪᖔᑕ ᓈᓴᐅᖅᑕᓂᑯᐃᑦ? ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2021 ᖃᖓᑕᓲᒃᑯᑦ ᓈᓴᐅᑎᓪᓗᒋᑦ 

ᒥᒃᓴᐅᓴᓚᐅᖅᑐᑦ ᐅᓄᕐᓂᕆᔭᖏᓐᓂᒃ ᑕᓯᐅᔭᕐᔪᐊᒥ ᐱᖓᓐᓇᖓᓂᒃ ᓇᓄᐃᑦ ᐅᓄᕐᓂᖃᖅᓱᒋᔭᐅᔪᑦ 618-

ᖑᓱᕆᔭᐅᓚᐅᖅᑐᑦ. ᐊᔾᔨᒋᖏᓐᓂᕆᔭᖓᑦ ᑖᒃᑯᐊ 949, 2021-ᒥ. 840 2016. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᔅᓯᐅᕙᓪᓕ ᑕᐃᒃᑯᐊ ᑕᓯᐅᔭᕐᔪᐊᕐᒥ ᐱᖓᓐᓇᖓᓂ 

ᓇᓐᓄᒐᒃᓴᐃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 14. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᒃᑲᓐᓂᕐᓗᒍ 14, ᐃᓘᓐᓇᖏᑦ ᓇᓐᓄᒃᑕᐅᔪᓐᓇᖅᑐᑦ ᑕᐅᕗᖓ 

ᐱᖓᓐᓇᖓᓂ ᑕᓯᐅᔭᕐᔪᐊ ᓇᓐᓄᒃᑕᐅᔪᓐᓇᖅᑑᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᒪᒥᐊᑉᐳᖓ ᐃᒃᓯᕙᐅᑖᖅ. ᐃᓱᒪᖅᑲᐅᒐᒪ ᓄᓇᓕᖕᓂ. ᐃᓘᓐᓇᖏᑦ 

14-ᖑᔪᑦ ᑲᑎᓐᖓᓪᓗᑎᒃ ᑕᓯᐅᔭᕐᔪᐊᕐᒥ ᐱᖓᓐᓇᖓᓃᑦᑐᑦ ᓇᓐᓄᒐᒃᓴᐃᑦ 38. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᒐᒃᓴᖃᑦᑎᐊᕐᓂᐊᕐᒪᑕ ᓂᕈᐊᖅᑎᒃᑲ. ᑖᒃᑯᐊ ᑲᑎᓐᖓᔪᑦ 

ᐃᓗᐃᑦᑑᓈᖅᓯᒪᔪᑦ ᓱᕐᕋᓚᐅᖏᑦᑑᑦ ᓇᓐᓄᒐᒃᓴᐃᑦ. ᑭᓯᐊᓂ ᓄᑖᓂᒃ ᒥᒃᓴᐅᓴᒃᓯᓕᖅᐸᑕ ᓈᓴᐃᓂᑯᓂᒃ ᓄᑖᓂᒃ 

ᐱᖃᓕᖅᐸᑕ ᖃᓄᐃᓕᔭᐅᒐᔭᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᒪᐃᒃᑲᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. I-5-ᒦᑦᑐᒍᑦ, ᐱᓕᕆᐊᒃᓴᑦ ᐊᐅᓚᑕᐅᓂᖏᑦ ᐊᕙᑎᓕᕆᔨᒃᑯᑦ ᑐᒃᓯᕋᖅᑕᐅᔪᑦ 

$21,445,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᓯ I 3-ᒧᑦ ᐅᑎᕐᓗᓯ. ᐊᑐᖅᑕᐅᔪᒫᖅᑐᑦ ᐊᕙᑎᓕᕆᔨᒃᑯᓐᓄᑦ 

ᑲᑎᓪᓗᒋᑦ $27,527,000 ᑖᓚᑦ ᐊᖏᖅᐱᓯᐅᒃ. 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐸᑦ ᐱᔭᕇᕋᑦᑎᒍ ᐊᕙᑎᓕᕆᔨᒃᑯᑦ ᐊᑐᕈᒫᖅᑕᖏᑦ. ᒥᓂᔅᑕ 

ᖃᕝᕕᒃ, ᓇᐃᓈᕐᓗᒍ ᒪᑐᓯᔾᔪᑎᑎᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᒃᑲ ᑲᑎᒪᔩᑦ 

ᐊᐱᖅᑯᑎᒃᓴᑦᑎᐊᕚᓗᒻᒥᒃ ᐅᓐᓄᒃ ᑲᑎᒪᑎᓪᓗᑕ ᐊᐱᖁᓇᐅᑎᖃᑦᑎᐊᖅᑲᐅᒻᒪᑕ. ᖁᔭᓐᓇᒦᕈᒪᓪᓗᒋᓪᓗ 

ᐃᖅᑲᓇᐃᔭᖅᑎᒃᑲ ᓴᓂᒃᑎᐊᓐᓃᑦᑐᑦ ᐊᒻᒪ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᖁᔭᓐᓇᒦᖅᐳᖓ. ᑐᖏᓕᕋᓗ 

ᓯᕗᓕᖅᑎᐅᕝᕕᒋᔭᖏᑦ ᑲᑎᒃᖢᒋᑦ ᐅᑉᐱᕈᓱᑦᑎᐊᖅᑐᖓ ᑕᑎᒋᑦᑎᐊᖅᑕᒃᑲ ᐱᓕᕆᕕᑦᑎᓐᓂ ᐃᖅᑲᓇᐃᔭᖅᑎᖏᑦ. 

ᐊᒻᒪ ᑲᑎᒪᔨᓕᒫᑦ ᖁᔭᓐᓇᒦᖅᐸᒃᑲ ᐊᑐᕈᒫᖅᑐᓂᒃ ᐊᖏᖅᓯᕋᑖᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓂᔪᓐᓇᖅᓯᔪᑦ ᑖᒃᑯᐊ ᐃᖅᑲᓇᐃᔭᖅᑏᑦ ᒐᕙᒪᓕᕆᔨᒃᑯᑦ ᐱᓕᕆᕕᖓᓄᑦ 

ᓅᑲᐅᑎᒋᓂᐊᕋᑦᑕ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᒃᑯᑦ. ᑲᑎᒪᓂᖅ ᐱᒋᐊᒃᑲᓐᓂᖁᓕᖅᐸᕋ ᒐᕙᒪᓕᕆᔨᒃᑯᑦ ᑖᒃᑯᐊ ᓵᑦᑎᓐᓃᓐᓂᐊᕐᒪᑕ 

ᒥᓂᔅᑕ ᐸᐅᓗᓯ ᐊᕿᐊᕈᖅ ᐃᓯᖅᑎᒃᑎᔪᒪᕖᑦ ᐃᖅᑲᓇᐃᔭᖅᑎᓂᒃ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ?  

 

ᓯᕗᓕᖅᑎ ᐸᐅᓕᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ? ᒥᓂᔅᑕ ᐃᖅᑲᓇᐃᔭᖅᑎᖏᑦ ᑖᔅᓱᒧᖓ ᓵᔅᓯᓐᓂᐊᖁᓪᓗᒋᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐃᒃᑯᐊ ᐃᓯᖅᑎᓚᐅᒃᑭᑦ ᐃᖅᑲᓇᐃᔭᖅᑏᑦ ᐊᐱᖅᓱᖅᑕᐅᕕᒻᒧᑦ.  

 

ᓂᐱᓕᐅᖅᑕᐅᓯᒪᓂᐊᕐᒪᑦ ᒥᓂᔅᑕ ᐸᐅᓕᓯ ᐊᕿᐊᕈᖅ ᑖᒃᑯᐊ ᐃᖅᑲᓇᐃᔭᖅᑏᒃᑭᒃ ᑭᓇᒃᑰᒻᒪᖔᑎᒃ ᑕᐃᑲᐃᓐᓇᒃᑭᑦ 

ᐱᒋᐊᕐᓂᐊᕋᕕᒋᑦ ᒪᑐᐃᖅᓯᔾᔪᑎᒃᓴᑎᒃ. 

 

ᓯᕗᓕᖅᑎ ᐸᐅᓕᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᑖᓐᓇ ᑐᖏᓕᖓ ᐋᓇ 

ᕙᐅᓗ, ᐊᒻᒪᓗᑦᑕᐅᖅ ᓴᐅᒥᓐᓂ ᑮᓇᐅᔭᓕᕆᔨᒃᑯᑦ ᐃᐅᕆᐅ ᐋᑎᐊᓐᔮ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᑉᐸᔅᓯ ᒫᓐᓇ ᐅᓂᒃᑳᕈᓐᓇᕋᒪ 2024-2025-ᒥ ᐊᑐᕉᒫᖅᑐᑦ 2024-2026-ᒧᑦ 

ᐸᕐᓇᐅᑎᓂᒃ ᐱᓕᕆᐊᔅᓴᓄᑦ ᒐᕙᒪᓕᕆᔨᒃᑯᑦ ᐱᓕᕆᕕᖏᑦᑕ.  

 

ᐃᒃᓯᕙᐅᑖᖅ, ᑖᒃᑯᐊ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧ ᑕᒪᒃᑯᓂᖓ 

ᐊᐅᓚᑦᑎᖃᑦᑕᖅᑐᑦ ᓯᕗᓕᖅᑎᒧᑦ ᒥᓂᔅᑕᐃᓪᓗ ᑲᑎᒪᔨᖏᓐᓄᑦ ᐊᒻᒪᓗᑦᑕᐅᖅ ᑕᒪᒃᑯᐊ ᓯᕗᒧᐊᑦᑎᐊᖁᓪᓗᒋᑦ 

ᐊᐅᓚᑦᑎᐊᖁᓪᓗᒋᑦ ᒐᕙᒪᕗᑦ. ᒪᓕᒡᓗᒋᑦ ᒐᕙᒪᓕᕆᔨᒃᑯᑦ ᑐᑭᒧᐊᒃᑎᒃᑎᖃᑦᑕᖅᑐᑦ ᐊᑐᐊᒐᕐᓂᒃ ᐊᒻᒪ ᒪᓕᒐᒃᓴᓂᒃ 

ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᕕᖏᓐᓂ ᑎᒥᖁᑎᖏᓐᓄᓪᓗ, ᓇᓗᓇᐃᖅᑕᐅᓯᒪᖁᓪᓗᒍ ᑲᑐᔾᔨᓗᑕ ᑐᕌᒐᕗᑦ 

ᐊᑐᓕᖅᑎᑕᐅᕙᓪᓕᐊᑦᓯᐊᕈᓐᓇᖁᓪᓗᒍ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑕᕝᕙᓂ ᐊᕐᕌᒍᒥ ᒪᓕᒐᓕᐅᖅᑏᑦ ᑕᑯᕙᓪᓕᐊᓪᓚᑦᑖᕐᓂᐊᖅᑐᑦ ᐊᑦᑐᐃᓂᖃᖅᓯᒪᓂᖓᓂᒃ ᒐᕙᒪᒋᔭᑦᑕ 

ᐊᓯᔾᔨᖅᓯᒪᔭᖓᓐᓂᒃ ᐱᓕᕆᐊᑦᓴᓂᒃ ᐸᕐᓇᐅᑎᖃᖃᑦᑕᓂᕐᒧᑦ ᐊᕐᕌᒍᓄᑦ ᐱᖓᓱᓅᖓᖔᓕᖅᑐᑎᒃ. ᒪᓕᒐᓕᐅᖅᑏᑦ 

ᐃᖅᑲᐃᓂᐊᖅᑐᑦ ᑕᒪᓐᓇ ᐊᓯᔾᔨᖅᑕᐅᓯᒪᓂᖓ ᐃᓕᓴᕆᔭᐅᓯᒪᖁᓪᓗᒍ, ᓯᓚᑖᒍᑦ ᐊᐅᓚᑦᓯᔾᔪᓯᐅᔪᑦ, ᒐᕙᒪᒃᑯᑦ 

ᐸᕐᓇᐅᑎᖃᕈᓐᓇᕐᖓᑕ ᑭᓯᐊᓂ ᖃᓄᑎᒋ ᓂᕈᐊᖅᑕᐅᓯᒪᓂᖏᑦ ᒪᓕᑦᑕᐅᓗᑎᒃ. 

 

ᓴᖅᑭᖅᑕᐅᖃᑦᑕᓐᖏᖔᕐᓗᑎᒃ ᑕᕝᕙᓂ ᐊᕐᕌᒍᒋᔭᑦᑎᓐᓂ ᓯᕗᓪᓕᐅᑎᑕᐅᒋᐊᖃᖅᓯᒪᔪᑦ ᐅᓪᓗᒥᒨᖓᔪᓂᒃ 

ᐸᕐᓇᑕᐅᓯᒪᔪᓂᓪᓗ ᓯᕗᓪᓕᐅᑎᑕᐅᒋᐊᓕᓐᓂᒃ ᐊᕐᕌᒍᓄᑦ ᐱᖓᓱᓄᑦ, ᑕᕝᕙᓂ ᐊᕐᕌᒍᒥ ᐱᓕᕆᐊᑦᓴᓂᒃ 

ᐸᕐᓇᐅᑎᖃᕐᓂᖅ ᓇᓗᓇᐃᖅᓯᒍᑕᐅᓂᐊᖅᑐᑦ ᓯᕗᓪᓕᐅᑎᑕᐅᒋᐊᓕᓐᓂᒃ ᐅᓪᓗᒥᒧᑦ ᖃᓄᐃᓕᖓᓕᕐᓂᖏᓐᓂᒃ 

2023-24-ᒥ ᐸᕐᓇᑕᐅᓯᒪᔪᓂᓪᓗ ᓯᕗᓪᓕᐅᑎᑕᐅᒋᐊᓕᓐᓂᒃ ᐊᕐᕌᒎᓛᖅᑐᒧᑦ ᑕᖅᑭᓄᓪᓗ 7-ᓄᑦ. 

ᑲᔪᓯᒍᑎᖃᕐᓂᐊᖅᑐᒍᑦ ᐃᓚᒋᓕᐅᔾᔨᖃᑦᑕᓂᕐᒥᒃ ᐊᑐᓂᒃ ᐱᓕᕆᕕᐅᔪᑦ ᑲᑐᔾᔨᓗᑕ ᑐᕌᒐᑦᑎᓐᓂ 

ᐱᓕᕆᐊᕆᒋᐊᓕᖏᓐᓂᒃ ᐊᑐᓂᒃ ᐱᓕᕆᐊᑦᓴᖏᑕ ᐸᕐᓇᐅᑎᖏᓐᓂᒃ. 

 

ᐃᒃᓯᕙᐅᑖᖅ, ᖄᒃᑲᓐᓂᖓᒍᑦ ᐊᐅᓚᑦᓯᓂᐅᑉ ᒐᕙᒪᒋᔭᑦᑕ ᓯᕗᓪᓕᐅᑎᒋᐊᓕᖏᓐᓂᒃ, ᒐᕙᒪᓕᕆᔨᒃᑯᑦ 

ᓇᓗᓇᐃᖅᓯᓯᒪᕙᒻᒥᔪᑦ ᒐᕙᒪᒋᔭᑦᑕ ᓯᕗᓪᓕᐅᑎᒋᐊᓕᖏᑦ ᐱᓕᕆᐊᕆᒋᐊᓕᖏᓪᓗ 

ᑭᒡᒐᖅᑐᖅᑕᐅᖃᑦᑕᕈᓐᓇᖁᓪᓗᒋᑦ ᓴᖅᑭᔮᖅᑎᑕᐅᓗᑎᓪᓗ ᑲᓇᑕᒥ ᓄᓇᕐᔪᐊᒥᓗ. 

 

ᐱᓕᕆᕕᑦᑎᓐᓂ ᒫᓐᓇᐅᔪᖅ ᑮᓇᐅᔭᐃᑦ ᐊᑐᖅᑐᓴᐃᑦ 2024-2025-ᒧᑦ ᑲᑎᓕᒫᖅᑐᒋᑦ $21.889 ᒥᓕᐊᓐ. 

ᐊᒡᒍᑐᖅᑐᒋᑦ ᑮᓇᐅᔭᐃᑦ ᐊᑐᖅᑐᑦᓴᓂ $17.218 ᒥᓕᐊᓐ ᓴᓂᕐᕙᖅᑕᐅᓯᒪᔪᑦ ᑮᓇᐅᔾᔭᑦᓵᓄᑦ ᐃᑲᔫᓯᐊᓄᓪᓗ, 

$335,000 ᑮᓇᐅᔭᐃᑦ ᑐᓂᔭᑦᓴᓄᑦ ᐃᑲᔫᑎᓄᓪᓗ, ᐊᒻᒪᓗ $4.336 ᒥᓕᐊᓐ ᐱᓕᕆᕕᑦᑎᓐᓂ ᐊᐅᓚᔾᔪᑎᓄᑦ 

ᒪᑭᒪᐃᓐᓇᕈᑎᓄᓪᓗ. 

 

ᒐᕙᒪᓕᕆᔨᒃᑯᑦ ᑲᑎᓕᒫᖅᑐᒋᑦ 118-ᓂᒃ ᐃᖅᑲᓇᐃᔭᖅᑎᖃᕐᓂᐊᖅᑐᑦ 2024-25-ᒥ, ᖃᑦᓰᓐᓇᕈᕆᐊᖅᓯᒪᔪᑦ 199-

ᖑᓚᐅᖅᑐᑎᒃ ᐊᕐᕌᓂ. 22 ᐃᖅᑲᓇᐃᔮᑦ ᑐᕌᖓᔪᑦ ᒥᓂᔅᑕᐅᖃᑎᒌᓄᑦ ᓄᓇᕗᒻᒥᓗ ᑲᒥᓯᓇᒧᑦ. 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖃᐅᔨᓂᐊᖅᑐᑦ ᒐᕙᒪᓕᕆᔨᒃᑯᑦ ᐊᓯᔾᔨᖅᓯᓯᒪᓂᖏᓐᓂᒃ ᖃᓄᖅ 

ᓴᖅᑭᖅᑎᖃᑦᑕᕐᒪᖔᑦᑎᒍ ᐱᓕᕆᐊᑦᓴᓄᑦ ᐸᕐᓇᐅᑏᑦ ᑐᕌᑦᓯᐊᕐᓂᖅᓴᐅᒍᓐᓇᖁᓪᓗᒋᑦ ᑮᓇᐅᔭᐃᑦ ᐊᑐᖅᑐᑦᓴᓄᑦ. 

ᑕᒪᓐᓇ ᑐᑭᓕᒃ ᐃᓚᒋᓕᐅᔾᔨᓯᒪᓂᒃᑎᓐᓂᒃ ᐱᖓᓲᔪᖅᑐᓂᒃ ᐊᑐᓂᒃ ᐱᓕᕆᐊᑦᓴᐅᓪᓗᐊᑕᖅᑐᓄᑦ 

ᓯᑕᒪᑐᐃᓐᓇᐅᖏᑦᑐᑦ ᐃᓚᒋᓕᐅᔾᔭᐅᖃᑦᑕᓚᐅᖅᑐᓄᑦ ᐅᓂᒃᑲᐅᓯᖃᕋᑦᑕ ᓄᓇᕗᒻᒥ ᒥᓂᔅᑕᐅᖃᑎᒌᓂᒃ ᐊᒻᒪᓗ 

ᓄᓇᕗᒻᒥ ᑲᒥᓯᓇᒥᒃ ᐃᒻᒥᒃᑰᖅᑎᑕᐅᓪᓗᑎᒃ ᐱᓕᕆᐊᑦᓴᐅᔪᓂᒃ. 

 

ᒐᕙᒪᓕᕆᔨᒃᑯᑦ ᐱᖓᓲᔪᖅᑑᓕᖓᔪᓂᒃ ᐱᓕᕆᐊᑦᓴᖃᓪᓗᐊᑕᖅᑐᑦ: ᐊᖓᔪᖅᑳᖃᕐᕕᒃ, ᖃᓄᖅᑑᕐᓂᒃᑯᑦ 

ᐊᐅᓚᑦᓯᓂᖅ, ᓄᓇᕗᒻᒥ ᒥᓂᔅᑕᐅᖃᑎᒌᑦ, ᓄᓇᕗᒻᒥ ᑲᒥᓯᓇ, ᒐᕙᒪᐅᖃᑎᒌᑦᑐᓕᕆᔨᒃᑯᑦ, ᐊᒻᒪᓗ ᓇᒻᒥᓂᖅᓱᕐᓂᖅ. 

 

1. ᐊᖓᔪᖅᑳᖃᕐᕕᖓᓃᑦᑐᑦ ᐊᑐᐃᓐᓇᐅᑎᒃᓯᕙᑦᑐᑦ ᐊᑕᖏᖅᑐᒃᑯᑦ ᐊᐅᓚᑦᓯᓂᕐᒧᑦ 

ᑐᑭᒧᐊᖅᑎᒃᓯᖃᑦᑕᓂᕐᒧᓪᓗ ᖃᓄᐃᓕᐅᕈᑕᐅᔪᓂᒃ ᐊᐅᓚᑦᓯᔨᓄᑦ ᐱᓕᕆᔨᖏᓐᓄᑦ ᒐᕙᒪᒃᑯᑦ; ᐊᒻᒪᓗ 

ᐊᑕᖏᖅᑐᓄᑦ ᑐᓴᕋᑦᓴᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᓂᕐᒧᑦ ᐃᑲᔪᖅᓱᐃᓂᕐᒧᓪᓗ ᒐᕙᒪᒃᑯᓕᒫᓄᑦ. 

 

2. ᖃᓄᖅᑑᕐᓂᒃᑯᑦ ᐊᐅᓚᑦᓯᓂᕐᒧᑦ ᐱᓕᕆᕕᖓᑦ ᐊᑐᐃᓐᓇᐅᑎᒃᓯᕙᑦᑐᑦ ᐊᑕᖏᖅᑐᓂᒃ ᐊᑐᐊᒐᓕᕆᓂᕐᒧᑦ 

ᐅᖃᐅᔾᔨᒋᐊᖃᑦᑕᓂᕐᒧᑦ ᓯᕗᓪᓕᐅᑎᑕᐅᖁᔭᐅᔪᓄᑦ, ᖃᓄᖅᑑᕈᑎᓄᑦ, ᐊᑐᐊᒐᕐᓄᑦ ᒪᓕᒐᓕᕆᓂᕐᒧᓪᓗ 

ᓯᕗᓕᖅᑎᒧᑦ ᒥᓂᔅᑕᐅᖃᑎᒌᓄᓪᓗ. ᐱᓕᕆᕕᖓᓃᑦᑐᑦ ᐃᓚᐅᖃᑕᐅᕙᒻᒥᔪᑦ ᓄᐊᑦᓯᖃᑦᑕᓂᕐᒧᑦ 

ᑭᒡᓕᓯᓂᐊᕈᑎᐅᓯᒪᔪᓂᒃ ᐊᑐᐃᓐᓇᐅᑎᒃᓯᓂᕐᒧᓪᓗ ᐅᓪᓗᒥᒧᑦ ᑕᒻᒪᖅᓯᒪᖏᑦᑐᓂᓪᓗ 

ᑭᒡᓕᓯᓂᐊᕈᑕᐅᓯᒪᔪᓂᒃ ᓄᓇᕗᑦ ᒥᑦᓵᓄᑦ. ᖄᒃᑲᓐᓂᖓᒍᑦ, ᐱᓕᕆᕕᖓᑦ ᐅᖃᐅᔾᔨᒋᐊᖅᑎᐅᓂᕐᒧᑦ 

ᐱᔨᑦᓯᕋᐅᑎᖃᖃᑦᑕᕐᒥᔪᑦ ᑐᓴᕋᑦᓴᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓂᓪᓗ ᓴᐳᒻᒥᔮᕆᓂᕐᒧᑦ ᑐᕌᖓᔪᓂᒃ. 

 

3. ᓄᓇᕗᒻᒥ ᒥᓂᔅᑕᐅᖃᑎᒌᓄᑦ ᑮᓇᐅᔭᐃᑦ ᐃᓚᒋᓕᐅᔾᔨᓯᒪᔪᑦ ᐃᖅᑲᓇᐃᔭᖅᑎᖏᓐᓂᒃ ᓯᕗᓕᖅᑎᐅᑉ 

ᐊᓪᓚᕝᕕᖓᓂ ᐊᑐᓂᓪᓗ ᒥᓂᔅᑕᐃᑦ ᐊᓪᓚᕝᕕᖏᓐᓂ, ᐊᓪᓚᕝᕕᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᓂᕐᒧᓪᓗ 

ᐱᔨᑦᓯᕋᐅᑎᖃᖅᐸᑦᑐᓂᒃ ᒥᓂᔅᑕᐅᖃᑎᒌᓄᑦ ᐃᓚᒋᔭᐅᔪᓄᑦ. 

 

4. ᓄᓇᕗᒻᒥ ᑲᒥᓯᓇ ᑐᓂᓯᕙᑦᑐᖅ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ ᑲᒥᓯᓇᐅᑉ ᐊᓪᓚᕝᕕᖓᓄᑦ. 

5. ᒐᕙᒪᐅᖃᑎᒌᑦᑐᓕᕆᔨᒃᑯᑦ ᓯᕗᓕᖅᑎᐅᕙᑦᑐᑦ ᐊᐅᓚᑦᓯᓂᕐᒧᑦ ᐋᖅᑭᑦᓱᐃᓂᕐᒧᓪᓗ ᖃᓄᖅᑑᕈᑎᓂᒃ, 

ᐊᑐᐊᒐᕐᓂᒃ ᐱᓕᕆᐊᓂᓪᓗ ᑐᕌᖓᔪᓂᒃ ᓄᓇᕐᔪᐊᒥ, ᒐᕙᒪᑐᖃᒃᑯᓐᓄᑦ, ᖃᓪᓗᓈᓂ ᐅᑭᐅᖅᑕᖅᑐᒥᓗ 

ᐊᕕᑦᑐᖅᓯᒪᓂᖏᓐᓄᑦ ᐱᓕᕆᖃᑎᒌᖃᑎᖃᕐᓂᕐᒧᑦ. ᑐᑦᑕᕐᕕᐅᕙᑦᑐᑦ ᓄᓇᖃᖅᑳᖅᑐᒥᓂᕐᓄᑦ ᓄᓇᕐᔪᐊᓪᓗ 

ᐅᑭᐅᖅᑕᖅᑐᖏᓐᓂ ᑲᑐᔾᔨᖃᑎᒌᖏᓐᓄᑦ, ᐃᑲᔪᖅᓱᐃᕙᒻᒥᔪᑦ ᐊᑐᓂᒃ ᓄᓇᕗᒻᒥ ᓄᓇᓕᖏᓐᓂᒃ ᒐᕙᒪᒃᑯᑦ 

ᑐᑦᑕᕐᕕᖏᑎᒍᑦ. 

 

6. ᑭᖑᓪᓕᖅᐹᒥ, ᓇᒻᒥᓂᖅᓱᕐᓂᕐᒧᑦ ᐱᓕᕆᕕᖓᑦ ᐱᓕᕆᐊᑦᓴᖃᖅᑎᐅᔪᑦ ᓇᒻᒥᓂᖅᓱᕐᓂᕐᒧᑦ 

ᐱᓕᕆᐊᖃᕐᓂᕐᒥᒃ ᓄᑦᑎᖅᑎᒃᓯᕙᓪᓕᐊᓂᕐᒧᑦ ᐊᐅᓚᑦᓯᒍᓐᓇᓂᕐᒥᒃ ᒐᕙᒪᑐᖃᒃᑯᑦ ᓄᓇᖏᓐᓂ 

ᐱᕚᓪᓕᕈᑎᒃᓴᐅᒍᓐᓇᖅᑐᓂᓪᓗ ᓄᓇᕗᑦ ᒐᕙᒪᒃᑯᖏᓐᓄᑦ. 

ᐊᕐᕌᓂ ᐅᖃᐅᓯᖃᓚᐅᖅᓯᒪᔭᒃᑲ ᐱᓕᕆᐊᑦᓴᓄᑦ ᐸᕐᓇᐅᑏᑦ ᐱᔾᔪᑎᖃᖅᑐᑎᒃ ᑎᒥᐅᓂᕗᑦ 

ᐋᖅᑭᑦᓱᕆᐊᖅᑕᐅᓯᒪᓂᖓᓂᒃ ᐱᓕᕆᔾᔪᑎᒃᓴᖅᑖᒃᑲᓐᓂᖁᓪᓗᑕ ᐊᑐᐊᒐᓕᐅᖃᑦᑕᓂᕐᒧᑦ ᒐᕙᒪᒃᑯᓕᒫᓂᒃ, 

ᒪᓕᒋᐊᓕᕗᑦ ᐃᓛᒃᑰᖅᑐᖅ 32-ᖓᓂ ᓄᓇᕗᑦ ᐊᖏᕈᑎᖓᓂ, ᐊᒻᒪᓗ ᑲᑐᔾᔨᓗᑕ ᑐᕌᒐᑦᑎᓐᓂ 

ᓯᕗᓪᓕᐅᑎᒋᐊᓕᑦᑎᓐᓄᑦ. ᐱᓕᕆᕕᑦᑎᓐᓂ ᐊᑦᓱᕉᑎᖃᖅᐸᓪᓕᐊᖏᓐᓇᖅᑐᑦ ᐊᑐᓕᖅᑎᒃᓯᕙᓪᓕᐊᓂᕐᒧᑦ ᑕᒪᒃᑯᓂᖓ 

ᐊᓯᔾᔨᖅᑕᐅᓯᒪᔪᓂᒃ, ᐃᖅᑲᓇᐃᔭᖅᑏᑖᖅᐸᓪᓕᐊᓪᓗᑎᒃ ᐃᖅᑲᓇᐃᔮᖅᑖᖅᑲᐅᓄᑦ ᓴᖅᑭᖅᑕᐅᓚᐅᖅᑐᓄᑦ ᐊᕐᕌᓂ, 

ᐃᑲᔪᖅᓱᐃᓂᕐᒧᑦ ᑲᒪᒋᔭᐅᒍᓐᓇᖁᓪᓗᒋᑦ ᑲᑐᔾᔨᓗᑕ ᑐᕌᒐᑦᑎᓐᓂ ᓯᕗᓪᓕᐅᑎᑕᐅᒋᐊᓖᑦ ᒐᕙᒪᒃᑯᑦ 

ᐱᓕᕆᕕᓕᒫᖏᓐᓂ. 

ᐃᒃᓯᕙᐅᑖᖅ, ᖁᔭᓐᓇᒦᒃ ᐱᕕᖃᖅᑎᑕᐅᕋᑖᕋᒪ ᐅᖃᐅᓯᕆᒍᓐᓇᖅᑐᒋᑦ ᒐᕙᒪᓕᕆᔨᒃᑯᑦ ᑮᓇᐅᔭᐃᑦ ᐊᑐᖅᑐᑦᓴᖏᑦ 

ᐱᓕᕆᐊᑦᓴᖏᓐᓄᓪᓗ ᐸᕐᓇᐅᑎᖏᑦ. 

 

ᑐᓐᖓᓱᑦᑎᓐᓂᐊᖅᑕᒃᑲ ᐅᖃᐅᓯᑦᓴᖏᑦ ᒪᓕᒐᓕᐅᖅᑎᐅᖃᑎᒻᒪ ᓂᕆᐅᑦᓯᐊᖅᑐᖓᓗ ᑭᐅᖃᑦᑕᕐᓂᐊᕐᓗᒋᑦ 

ᐊᐱᖅᑯᑎᒃᓴᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᓴᕕᑲᑖᖅ): ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᖅᓯᔾᔪᑎᒃᓴᖃᖅᐹ? ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᓂᒃ ᐱᔾᔪᑎᓗᒋᑦ 

ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᒃ ᑮᓇᐅᔭᖅᑐᕈᑎᖏᓐᓂᓪᓗ 

ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᒃ 2024-2025ᒥ ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 

2024-2026ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ ᒐᕙᒪᓕᕆᔨᒃᑯᑦ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 

2024-2025ᒥ ᐊᐅᓚᑦᑎᒍᑎᒃᓴᓂᒃ ᐋᖅᑭᐅᒪᑎᒃᑎᒍᑎᒃᓴᓂᓪᓗ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᑦ $21,899,000-

ᖑᒻᒪᑕ. ᑖᓐᓇ ᐊᑉᐸᕆᐊᕆᓂᐅᓪᓗᓂ 0.4%-ᒥᒃ 2023-2024-ᒥ ᑮᓇᐅᔭᓕᕆᔾᔪᑏᑦ ᐊᕐᕌᒍᕆᔪᔭᖓᓂᒃ. ᑕᕝᕙᓂ 

ᐱᓕᕆᕕᐅᔪᒥ ᐃᖅᑲᓇᐃᔮᖁᑎᖏᑦ ᑲᑕᒋᐊᖅᓯᒪᔪᑦ 119.0-ᓂᒃ ᑕᒪᐅᖓ 118.0-ᓄᑦ. 

 

ᒪᓕᒐᓕᐅᖅᑏᑦ ᐅᖃᐅᓯᖃᔪᔪᑦ ᐊᒥᓱᑲᓪᓚᓐᓂᒃ ᐃᓱᒫᓗᓇᖅᑐᓂᒃ ᐃᓱᒫᓗᒋᔭᕐᒥᓂᓪᓗ ᒥᓂᔅᑕᐅᑉ 

ᓴᖅᑭᔮᕐᓂᕆᕋᑖᔪᔭᖓᓂ ᑲᑎᒪᔨᕋᓛᑦ ᓵᖓᓂ. ᒥᓂᔅᑕᐃᑦ ᑐᓐᖓᕕᐅᔪᓄᑦ ᑎᑎᖅᑲᖏᑦ ᒪᓕᒐᓕᐅᓂᒃᒻᒧᑦ 

ᓴᖅᑭᖅᑕᐅᔪᒻᒪᑕ ᐃᒃᓯᕙᓂᖃᖅᑎᓪᓗᒋᑦ ᓄᕕᐱᕆ 8, 2022-ᒥ. ᒥᓂᔅᑕᐅᔪᖅ ᒐᕙᒪᓕᕆᔨᒃᑯᓐᓄᑦ ᑐᓐᖓᕕᐅᔪᓄᑦ 

ᑎᑎᖅᑲᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᐱᓕᕆᕕᖓᑕ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ “ᐊᓯᔾᔨᖅᓯᓂᖅ 

ᐱᓕᕆᕕᖓᑕ ᐋᖅᑭᑎᖅᓯᒪᓂᕆᔭᖓᓂᒃ.” 

 

ᑲᑎᒪᔨᕋᓛᑦ ᑕᑯᒻᒪᑕ ᓄᑖᒥᑦ ᑲᓇᑕᒧᑦ ᐃᓯᖅᐸᓪᓕᐊᔪᓄᑦ ᐊᕕᑦᑐᖅᓯᒪᓂᐅᔪᒥᑦ ᓴᖅᑭᖅᓯᓯᒪᓕᕐᒪᑕ ᐃᓗᐊᓂ ᑖᒃᓱᒪ 

ᐱᓕᕆᕕᐅᑉ ᒐᕙᒪᐅᖃᑎᒌᑦᑐᓕᕆᓂᕐᒥᑦ ᐊᓪᓚᕝᕕᑕ. ᐊᒥᓱᑲᓪᓚᒻᒪᕇᑦ ᒪᓕᒐᓕᐅᖅᑏᑦ ᐃᓱᒫᓘᑎᒥᓂᒃ 

ᐅᖃᐅᓯᖃᖅᓯᒪᓕᕐᒪᑕ ᐱᔾᔪᑎᖃᖅᑐᓂᒃ ᖃᓄᑎᒋ ᒐᕙᒪᒃᑯᑦ ᐱᓕᕆᐊᖃᕋᓗᐊᕐᒪᖔᑕ ᐃᓱᒫᓘᑎᒋᔭᐅᔪᓂᒃ 

ᑕᒪᒃᑯᓂᖓ ᐃᖅᑲᓇᐃᔮᖅᑖᑎᒃᑎᓂᐅᕙᑦᑐᓂᒃ ᑲᓇᑕᒥᐅᓐᖏᑦᑐᖅ ᐃᓕᓐᓂᐊᖅᑎᑕᐅᓯᒪᔪᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᓂᒃ, ᑖᒃᑯᐊᓗ ᑲᑎᒪᔨᕋᓛᑦ ᓂᕆᐅᓐᓂᖃᑦᑎᐊᖅᐳᑦ ᐱᑎᑕᐅᖃᑦᑕᓛᕐᓂᕐᒥᓄᑦ 

ᑲᔪᓰᓐᓇᖅᑐᓂᒃ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᔾᔪᑎᓂᒃ ᐱᓕᕆᐊᕆᔭᖏᓐᓂᒃ ᑖᒃᓱᒪ ᓄᑖᑉ 

ᐊᕕᑦᑐᖅᓯᒪᓂᐅᔫᑉ. ᑲᑎᒪᔨᕋᓛᑦᑕᐅᖅ ᑲᔪᖏᖅᓴᐃᒋᕗᖅ ᐱᓕᕆᕕᐅᔪᒥᒃ ᐱᓕᕆᖃᑎᖃᖁᔭᐅᓪᓗᓂ ᖃᓂᒃᓴᕐᓗᓂ 

ᑲᑐᔾᔨᖃᑎᒋᓲᖏᓐᓂᒃ ᐱᕙᓪᓕᐊᑎᒃᑎᓗᑎᒃ ᐃᑉᐱᒍᓱᑦᑎᐊᕋᓱᐊᖅᓯᒪᔪᓂᒃ ᐊᔾᔨᒌᓐᖏᑦᑐᓂᒃ ᐃᓕᖅᑯᓯᓖᑦ 

ᓄᓇᕗᒻᒥᑦ ᐃᓕᑉᐹᓕᖅᑎᑕᐅᒍᑎᒃᓴᖏᓐᓂᒃ ᓄᓇᑖᕋᑖᒥᓂᐅᔪᑦ ᓄᓇᕗᒻᒥ, ᐊᒻᒪᓗ ᖃᐅᔨᒪᔭᐅᒐᓱᐊᖃᑦᑕᕐᓗᓂ 

ᐊᒃᑐᖅᓯᓂᖓ ᒐᕙᒪᑐᖃᒃᑯᑦ ᑲᓇᑕᒥᐅᑕᐅᓐᖏᑦᑐᓂᒃ ᐃᖅᑲᓇᐃᔭᑲᐃᓐᓇᑎᒃᑎᓂᕐᒧᑦ ᐱᓕᕆᓂᕆᔭᖓ ᓄᓇᕗᒻᒥ 

ᐃᖅᑲᓇᐃᔭᕈᒪᔪᓂᒃ. 

 

ᒥᓂᔅᑕᒋᔭᐅᔫᑉ ᒐᕙᒪᓕᕆᔨᒃᑯᓐᓄᑦ ᑐᓐᖓᕕᐅᔪᒧᑦ ᑎᑎᖅᑲᖓ ᓇᓗᓇᐃᖅᓯᓯᒪᓚᐅᕐᒥᒻᒪᑦ ᐱᓕᕆᕕᖓᑕᒎᖅ 

ᓯᕗᓪᓕᐅᑎᑕᖏᓐᓄᑦ ᐃᓚᒋᔭᐅᒻᒪᑦ ᑕᒪᓐᓇ “ᑐᑭᒧᐊᑦᑎᒃᑎᓂᖅ ᐱᕙᓪᓕᐊᑎᑕᐅᓂᖓᓂᒃ ᐃᓗᓕᖅᑐᔪᖅ 

ᐃᓐᓇᑐᖃᕐᓄᑦ ᐊᒻᒪᓗ ᐃᓐᓇᑐᖃᐃᑦ ᐸᖅᑭᔭᐅᓂᖏᓐᓄᑦ ᐊᐅᓚᔾᔭᐃᒋᐊᕈᑎᒃᓴᕐᓂᒃ ... ᐱᖃᓯᐅᔾᔭᐅᓪᓗᑎᒃ 

ᓇᓖᕌᕋᒃᓴᐃᑦ ᓴᖅᑭᖅᓯᒐᓱᓐᓂᕐᒧᑦ ᐃᓐᓇᑐᖃᓕᕆᕕᒻᒥᑦ ᐊᓪᓚᕕᒃᓴᒥᑦ.” ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ 

ᖃᓄᐃᓕᖓᓕᕐᒪᖔᑕ ᐅᓂᒃᑳᓂᒃᐅᖃᑦᑕᓛᕐᓂᕐᒥᓄᑦ ᐱᓪᓗᒍ ᑖᓐᓇ ᐱᓕᕆᓂᐅᔪᖅ. 

 

ᒥᓂᔅᑕᒋᔭᐅᔫᑉ ᒐᕙᒪᓕᕆᔨᒃᑯᓐᓄᑦ ᑐᓐᖓᕕᐅᔪᒧᑦ ᑎᑎᖅᑲᖓ ᓇᓗᓇᐃᖅᓯᓯᒪᓚᐅᕐᒥᒻᒪᑦᑕᐅᖅ ᐱᓕᕆᕕᖓᑕᒎᖅ 

ᓯᕗᓪᓕᐅᑎᑕᖏᓐᓄᑦ ᐃᓚᒋᔭᐅᒻᒪᑦ ᑕᒪᓐᓇ “ᕿᒥᕐᕈᓂᖅ ᐅᓪᓗᒥ ᖃᓄᐃᓕᖓᓕᕐᓂᕆᔭᖓᓂᒃ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᓯᐊᒻᒪᑦᑎᕆᓯᒪᓂᐅᔪᖅ ... ᐊᒻᒪᓗ ᓴᓇᓗᑎᒃ ᓄᑖᕈᕆᐊᖅᑎᑕᐅᓯᒪᔪᒥᑦ ᒐᕙᒪᒃᑯᑦ ᐱᓕᕆᕕᖏᑕ 

ᓯᐊᒻᒪᑦᑕᐅᓯᒪᓂᖏᓐᓂᒃ ᐱᓕᕆᐊᖃᕆᐊᕐᓂᐊᓂᕐᒧᑦ ᐸᕐᓇᐅᑎᒥᑦ ᐃᑲᔪᖅᓯᖅᑕᐅᓗᑎᒃ ᐱᓕᕆᕕᖓᓄᑦ 

ᐃᖅᑲᓇᐃᔭᖅᑎᓕᕆᔨᒃᑯᑦ. ᑲᑎᒪᔨᕋᓛᑦ ᑕᑯᒻᒥᔪᑦ ᐊᒥᓱᑲᓪᓚᐃᑦ ᐱᓕᕆᕕᐅᔪᑦ ᓱᓕ ᐃᓐᓄᒃᓯᒐᓱᑦᑐᑎᒃ ᐊᒃᓱᑲᓪᓚᒃ 

ᐱᔭᕆᐊᑐᔪᖅᓯᐅᖃᑦᑕᕐᒪᑕ ᐃᓕᓐᓂᐊᖅᓯᒪᒋᐊᖃᓪᓚᕆᑦᑐᓂᒃ ᐃᖅᑲᓇᐃᔮᓂᒃ ᐃᓐᓄᒃᓯᒐᓱᐊᖅᑐᑎᒃ 

ᓯᐊᒪᐃᕕᐅᓯᒪᔪᓂ ᓄᓇᓕᓐᓂ. 

 

ᐃᓗᓕᖓ ᓈᓴᐅᑎᓕᒃ 8 ᓄᓇᕗᒻᒥ ᑭᒡᓕᓯᓂᐊᕐᓂᕐᒧᑦ ᐱᖁᔭᕐᔪᐊᖓᓂ ᐱᔭᕆᐊᖃᖅᑎᑎᒻᒪᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᒃ ᐊᓪᓚᕝᕕᖓᓂᒃ ᑭᒡᓕᓯᓂᐊᖅᑎᒃᑯᑦ ᓴᖅᑭᖅᓯᖃᑦᑕᕆᐊᖃᕐᒪᑕ ᒪᓕᒐᓕᐅᓂᒃᒻᒧᑦ. ᑕᐃᒃᑯᐊ  

2018-2019 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᒪᓕᒐᓕᐅᓂᒃᒻᒧᑦ ᓴᖅᑭᖅᑕᐅᔪᔪᑦ ᓄᕕᐱᕆ 6, 2019-ᒥ. 

ᑕᐃᒃᑯᐊᓕ 2019-2020, 2020-2021, 2021-2022 ᐊᒻᒪᓗ 2022-2023 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ 

ᓱᓕ ᒪᓕᒐᓕᐅᓂᒃᒨᖅᑕᐅᓯᒪᓐᖏᑦᑐᑦ ᓱᓕ. ᑲᑎᒪᔨᕋᓛᑦ ᓂᕆᐅᑦᑎᐊᖅᑑᒐᓗᐊᑦ ᑲᔪᓰᓐᓇᖅᑐᓂᒃ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᔾᔪᑎᓂᒃ ᑖᒃᓱᒪ ᐱᓕᕆᕕᐅᑉ ᐱᓕᕆᓂᕆᓯᒪᔭᖏᓐᓂᒃ ᐊᐅᓪᓚᖅᑎᖅᑐᑎᒃ 

ᐊᓯᐊᓄᑦ ᐊᓪᓚᕕᒻᒧᑦ ᐃᓂᑐᖃᕐᒥᓃᒍᓐᓃᖅᑐᑎᒃ. 

 

ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᒃᑎᔪᒻᒪᑕ ᓯᑎᐱᕆ 26-27, 2022ᒥ, ᐱᔾᔪᑎᖃᖅᑐᑎᒃ 2020-2021 

ᐊᒻᒪ 2021-2022 ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᓕᐊᒥᓂᖏᓐᓂᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ. ᑖᒃᓱᒪ ᐱᓕᕆᕕᐅᔫᑉ 2023-2024-ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᓇᓗᓇᐃᖅᓯᓯᒪᔪᒻᒪᑕ 

ᑕᐃᒃᑯᐊᒎᖅ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᑐᕌᖓᔪᑦ ᑕᑯᔪᓐᓇᕈᑎᓂᒃ ᑐᑭᓯᐅᒪᔾᔪᑎᓂᒃ ᐊᒻᒪᓗ 

ᓴᐳᒻᒥᑦᑎᓂᕐᒧᑦ ᑲᓐᖑᓇᖅᑐᓂᒃ ᐊᓪᓚᕝᕕᖓᓄᑦ ᐊᖏᓪᓕᒋᐊᕐᓂᐊᖅᑐᒋᔭᐅᓐᓂᕐᒪᑕ $293,000-ᓂᒃ 2022-2023 

ᑮᓇᐅᔭᓕᕆᔾᔪᑎᒃ ᐊᕐᕌᒍᖓᓂ ᑕᒪᐅᓇ $781,000-ᓄᑦ 2023-2024 ᑮᓇᐅᔭᓕᕆᔾᔪᑎᒃ ᐊᕐᕌᒍᖓᓂ. ᑕᒪᓐᓇ 

ᐊᖏᓪᓕᒋᐊᕆᓂᐅᒻᒪᑦ 166.6%-ᒥᒃ. ᐃᖅᑲᓇᐃᔮᖁᑎᖏᑦ ᑕᕝᕙᓂ ᐊᕕᑦᑐᖅᓯᒪᓂᐅᔪᒥ 

ᐊᒥᓱᕈᕆᐊᕐᓂᐅᖅᑐᒋᔭᒥᓂᐅᔪᑦ 2.0-ᓂᒃ 2022-2023 ᑮᓇᐅᔭᓕᕆᔾᔪᑎᒃ ᐊᕐᕌᒍᖓᓂ ᑕᑉᐸᐅᖓᕐᓗᑎᒃ 5.0-ᓄᑦ 

2023-2024 ᑮᓇᐅ.ᓕᕆᔾᔪᑎᒃ ᐊᕐᕌᒍᖓᓂ. ᑲᑎᒪᔨᕋᓚᑦ ᓂᕆᐅᑦᑎᐊᓂᐊᖅᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᑲᔪᓰᓐᓇᖅᑐᓂᒃ ᑖᒃᓱᒪ ᐱᓕᕆᕕᐅᑉ ᖃᓄᐃᓕᐅᕐᓂᕆᔭᖏᓐᓂᒃ ᐃᓐᓄᒃᓯᒐᓱᐊᖅᑐᑎᒃ ᑖᒃᑯᓂᖓ ᓄᑖᓂᒃ 

ᐃᖅᑲᓇᐃᔮᓂᒃ. 

 

ᒫᑦᓯ 25, 2022, ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ ᑐᓴᖅᑕᐅᑎᒃᑎᔪᒻᒪᑎᒃ 

ᐊᑎᓕᐅᖃᑎᒌᓐᓂᕐᓂᒃ “ᓄᓇᕗᒻᒥ ᑲᑐᔾᔨᖃᑎᒌᓐᓂᕐᒧᑦ ᓇᓗᓇᐃᖅᓯᔾᔪᑎᒥᑦ.” ᑖᒃᓱᒪ ᐱᓕᕆᕕᐅᔫᑉ 2022-2026 

ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᓯᕗᓪᓕᐅᑎᓐᓂᐊᖅᑕᒥᓂᖓ ᑕᒪᓐᓇᐅᓂᕐᒪᑦ 

“ᑐᑭᒧᐊᑦᑎᒃᑎᓂᖅ ᐱᕙᓪᓕᐊᑎᑕᐅᓂᖓᓂᒃ  

ᒐᕙᒪᓕᒫᒥ ᐱᓕᕆᓂᐊᕐᓂᕐᒧᑦ ᐸᕐᓇᐅᑎᓂᒃ ᐊᑐᓕᖅᑎᒃᑎᓂᕐᒥᑦ ᑲᑐᑎᔭᐅᔪᓂᒃ ᓯᕗᓪᓕᐅᖁᔭᐅᓪᓗᑎᒃ ᑕᐃᒫᒃ 

ᓇᓗᓇᐃᖅᑐᖅᑕᐅᓯᒪᒻᒪᑕ ᓄᓇᕗᒻᒥ ᑲᑐᔾᔨᖃᑎᒌᓐᓂᕐᒧᑦ ᓇᓗᓇᐃᖅᓯᔾᔪᑎᒥ ᐱᓕᕆᖃᑎᖃᕐᓗᑎᒃ ᓄᓇᕗᑦ 

ᑐᓐᖓᕕᑦ ᑎᒥᖓᓂᒃ.” ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᓄᓇᕗᒻᒥ ᑲᑐᔾᔨᖃᑎᒌᓐᓂᕐᒧᑦ ᓇᓗᓇᐃᖅᓯᔾᔪᑎᒥᑦ ᐊᒻᒪᓗ 

ᐱᓕᕆᓂᐊᕐᓂᕐᒧᑦ ᐸᕐᓇᐅᑎᓂᒃ ᒪᓕᒐᓕᐅᓂᒃᒻᒧᑦ ᓴᖅᑭᖅᑕᐅᓂᕆᓛᖅᑕᖏᓐᓂᒃ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᓱᒪ ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖏᑦ 2024-2026 ᐱᓕᕆᐊᒃᓴᓄᑦ ᐸᕐᓇᐅᑎᒃ ᓇᓗᓇᐃᖅᓯᓯᒪᒻᒪᑕ 

“ᑐᑭᒧᐊᑦᑎᒃᑎᕙᒻᒪᑕᒎᖅ ᐱᖃᑕᐅᕙᑦᑐᑎᓪᓗ ᓄᓇᕗᒻᒥ ᐊᑐᓕᖅᑎᒃᑎᓂᕐᒧᑦ ᑲᑎᒪᔨᖏᑕ ᑲᑎᒪᓂᖏᓐᓄᑦ.” ᑖᒃᑯᐊ 

ᓄᓇᕗᒻᒥ ᐊᑐᓕᖅᑎᒃᑎᓂᕐᒧᑦ ᑲᑎᒪᔨᖏᑕ 2012-2013 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᓴᖅᑭᖅᑕᐅᔪᔪᑦ 

ᒪᓕᒐᓕᐅᓂᒃᒻᒧᑦ ᓄᕕᐱᕆ 5, 2019-ᒥ. ᐊᓯᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᓕᐊᒥᓂᕐᓂᒃ ᒪᓕᒐᓕᐅᓂᒃᒻᒧᑦ 

ᓴᖅᑭᖅᑕᐅᔪᖃᖅᓯᒪᓐᖏᑦᑐᖅ ᑕᐃᒪᓐᖓᓂᒃ. ᐱᔾᔪᑎᒋᓗᒍᓕ ᑖᒃᑯᐊ ᑲᑎᒪᔩᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᒃ ᓴᖅᑭᖅᓯᒐᔪᐃᓐᓂᖓ, ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᖃᑯᑎᒃᑯᑦ 

ᓇᓗᓇᐃᖅᑐᐃᖃᑦᑕᖁᔭᐅᓪᓗᓂ ᐱᓕᕆᓂᕆᔭᖏᓐᓂᒃ ᐱᒋᐊᖅᑎᒃᓯᒪᔭᖏᓐᓂᓪᓗ. 

 

ᔮᓐᓄᐊᓕ 18, 2024, ᓄᓇᕗᒻᒥ ᓄᓇᖏᓐᓄᑦ ᓄᓇᒥᐅᑕᖏᓐᓄᓪᓗ ᐱᔪᓐᓇᐅᑎᐅᔪᓂᒃ ᑎᒍᓯᓂᕐᒧᑦ 

ᐊᖏᖃᑎᒌᒍᑎ ᐊᑎᓕᐅᖅᑕᐅᔪᒻᒪᑦ. ᑲᑎᒪᔨᕋᓛᑦ ᐃᓕᑕᖅᓯᓯᒪᔫᒐᓗᐊᑦ ᐱᒪᕆᐅᓂᖓᓂᒃ ᑖᒃᓱᒪ ᐊᑐᖅᑕᐅᔪᔫᑉ, 

ᑭᓯᐊᓂᓕ ᓱᓕ ᐃᓱᒫᓘᑎᖃᖅᑐᑦ ᑕᖅᑲᐅᖓ ᑭᒃᑯᓕᒫᓄᑦ ᑐᑭᓯᓇᖅᓯᑎᑕᐅᓯᒪᓐᖏᑦᑐᓂᒃ ᓱᓕ ᐃᓱᒫᓘᑎᐅᔪᓂᒃ 

ᐃᓚᖃᖅᑐᓂᒃ ᖃᑦᑎᐅᓛᕐᒪᖔᑕ ᒐᕙᒪᑐᖃᒃᑯᑦ ᐃᖅᑲᓇᐃᔮᖁᑎᖏᑦ ᐊᐅᓪᓛᖅᑕᐅᓛᖅᑐᑦ ᓄᓇᕗᑦ ᒐᕙᒪᖓᓄᑦ, 

ᐊᒻᒪᓗ ᖃᓄᑎᒋ ᑕᒪᓐᓇ ᐊᐅᓪᓛᖅᑎᕆᓂᖅ ᐅᓪᓗᒥᐅᔪᖅ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓚᓕᐅᑎᔭᐅᓗᑎᒃ ᖃᓄᖅ ᐊᒃᑐᖅᓯᓛᕐᒪᖔᖅ ᖃᑦᓯᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕐᓂᖏᓐᓂᒃ.  

 

ᑖᒃᓱᒪ ᐱᓕᕆᕕᐅᔫᑉ 2024-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ ᑕᒪᓐᓇᐅᒻᒪᑦ “ᑲᔪᓯᓗᑎᒃ ᐱᖃᑕᐅᓪᓚᕆᖃᑦᑕᕐᓗᑎᒃ ᐊᑐᓕᖅᑎᒃᑎᓂᕐᒧᑦ 

ᑲᑎᒪᔨᕋᓛᖑᔪᓂᒃ ᓄᓇᕕᒻᒥ ᐃᓄᐃᑦ ᓄᓇᑖᕐᓂᕐᒧᑦ ᐊᖏᖃᑎᒋᒍᑎᖓᓂᒃ ᐊᒻᒪᓗ ᐄᔫ ᐃᒪᕕᒻᒦᑦᑐᓄᑦ 

ᓄᓇᑖᕐᓂᕐᒧᓪᓗ ᐊᖏᖃᑎᒌᒍᑎᖓᓂᒃ, ᐊᒻᒪᓗ ᑭᖑᓪᓕᖅᐹᖓᓂᒃ ᐱᓕᕆᐊᖑᓂᖓᓂᒃ ᑎᐊᓂᓱᓖᑦ 

ᓄᓇᑖᕆᔭᐅᓯᒪᔪᑦ ᖁᓕᕇᒃᓯᒪᓂᖏᓐᓄᑦ ᐊᖏᖃᑎᒌᒍᑎᐅᔪᓂᒃ ᑭᕙᓪᓕᕐᒥ, ᐊᑐᓕᖅᑕᐅᓂᕐᒧᑦ ᐸᕐᓇᐅᑎᖏᓐᓂ, 

ᐊᒻᒪᓗ ᑭᖑᓂᖓᒍᑦ ᓄᓇᕗᒻᒥ ᐊᖏᖃᑎᒌᒍᑎᐅᑉ ᐋᖅᑭᒋᐊᖅᑕᐅᓂᖓᓂᒃ.” ᑲᑎᒪᔨᕋᓛᑦ ᐃᓱᒫᓘᑎᖃᕐᒪᑕ 

ᑐᑭᓯᓇᖅᓯᑎᑕᐅᓯᒪᓐᖏᒻᒪᑦ ᖃᓄᑎᒋ ᑕᐃᓐᓇ ᐊᑎᓕᐅᖅᑕᐅᕋᑖᔪᔪᖅ ᓄᓇᕗᒻᒥ ᓄᓇᖏᓐᓄᑦ ᓄᓇᒥᐅᑕᖏᓐᓄᓪᓗ 

ᐱᔪᓐᓇᐅᑎᐅᔪᓂᒃ ᑎᒍᓯᓂᕐᒧᑦ ᐊᖏᖃᑎᒌᒍᑎ ᑕᒪᒃᑯᓂᖓ ᐊᓯᖏᓐᓂᒃ ᐊᒃᑐᖅᓯᓂᐊᕐᒪᖔᖅ. 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓰᑦ ᐱᓪᓗᒋᑦ ᑐᒃᓯᕌᖑᔪᑦ 2024-2025 ᑮᓇᐅᔭᖅᑐᕈᑎᒃᓴᖏᑦ 

ᒥᒃᓴᐅᓯᔭᐅᓯᒪᔪᑦ ᐊᒻᒪᓗ 2024-2026 ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ ᒐᕙᒪᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᓱᑐᐃᓐᓇᕐᓄᑦ ᐃᓗᓕᑯᓘᔭᖏᓐᓅᓚᐅᓐᖏᓐᓂᒃᑎᓐᓂ. ᑕᑯᓐᖏᓐᓇᒪ. B-4-ᒧᑦ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᓴᖅᑲᐅᔭᕗᑦ ᐃᓐᓇᐃᑦ ᑐᕌᖓᔪᑦ ᐃᓐᓇᕐᓄᓪᓗ 

ᑐᑭᒧᐊᕈᑏᑦ ᐊᒻᒪ ᑐᓴᖅᑎᑕᐅᒐᓚᓚᐅᖅᖢᑕ ᒥᓂᔅᑕᒧᑦ ᓯᕗᓕᖅᑎᒧᓪᓗ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑭᒃᑯᑦ 

ᐃᓚᐅᓚᐅᕐᒪᖔᑦ ᑐᑭᓯᔪᒪᓚᐅᖅᓯᒪᒐᑦᑕ ᐅᓄᕈᓘᔭᓚᐅᖅᖢᑎᒡᓗ ᑕᐃᒃᑯᐊ. ᑭᓯᐊᓂ ᐊᓯᖏᓐᓂᒃ ᐊᒃᑐᖅᑕᐅᔪᓂᒃ 

ᐅᐸᒃᓯᖃᑕᐅᖃᑦᑕᖅᓯᒪᔪᓂᒃ ᑐᓴᓚᐅᓐᖏᓐᓇᑦᑕ. 

 

ᑕᒪᓐᓇ ᒪᓕᒐᓕᐅᕐᕕᖕᒥ ᓂᓪᓕᐅᑎᒋᓚᐅᖅᓯᒪᔭᕋ ᐃᓄᓕᕆᔨᒃᑯᑦ ᒪᓕᒐᓕᕆᔨᒃᑯᓐᓃᓐᖔᖅᑐᑦ ᐊᒻᒪᓗ ᐊᒥᓱᐊᓗᖕᓂᒃ 

ᐅᖃᐅᓯᖃᖅᖢᑎᒃ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᓐᖏᓐᓂᖏᖕᓂᒃ, ᓂᕆᔭᒃᓴᖃᑦᑎᐊᓐᖏᓐᓂᖅ ᐊᓯᖏᓐᓂᒃ 

ᐱᑕᖃᕋᓂ. 

 

ᑭᓱᑦ ᓴᖅᑭᓪᓚᕆᒍᓐᓇᕐᒪᖔᑦ ᐊᒻᒪᓗ ᐆᑦᑑᑎᒋᓚᐅᖅᑕᕋ ᖁᑦᑎᓐᓂᓖᑦ 3-ᓂᒃ ᐃᓕᓐᓂᐊᖅᑐᑯᓗᒃ ᐅᐸᓐᓂᕈᕕᑦ 

ᑭᓱᑐᕈᒪᒐᔅᓯ? ᐊᕿᒡᒋᖅᐸᕋᓛᖅ ᐊᒻᒪᓗ ᐸᑏᑎᒃ ᐅᖅᓱᒨᖅᓯᒪᓚᐅᖅᑐᑎᒃ ᐃᒐᒃᑯᑦ ᐆᓯᒪᔪᑦ. ᑭᓯᐊᓂ 

ᐋᖅᑭᑦᑎᐊᖅᓯᒪᓗᑎᒃ ᓴᖅᑭᓪᓚᕆᒍᓐᓇᖅᑐᓂᒃ ᐅᖃᐅᓯᖃᕐᓗᑕ. ᐅᖃᐅᓯᕆᔭᐅᖃᑦᑕᖅᓯᒪᔪᖅ 

ᐃᒡᓗᕐᔪᐊᖅᑖᖅᑐᕈᒪᓂᖏᑦ. ᑎᓴᒪᐅᓚᐅᖅᖢᑎᒃ ᐊᒻᒪᓗ ᓴᖅᑭᑕᐅᒃᑲᓐᓂᓕᓚᐅᖅᓯᒪᓪᓗᓂ ᑖᓐᓇ 6-ᒋᒐᔭᖓᓂᒃ 

ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ. 

 

ᖃᓄᐃᓕᐅᕈᑕᐅᓂᐊᖅᑐᑦ ᑕᕝᕙᓂ ᐸᕐᓇᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔭᕋ ᓯᕗᓕᖅᑎ ᐅᖃᕐᒪᑦ ᐊᓯᖏᓐᓂᒃ ᐃᓚᐅᔪᖃᓚᐅᕐᓂᖓᓂᒃ 

ᐅᖃᖃᑎᒌᓐᓂᐅᔪᓂᒃ ᐊᒻᒪᓗ ᑐᓴᕐᕕᐅᓯᒪᓪᓗᑎᒃ, ᑭᓯᐊᓂᓕ ᑕᑯᓐᖏᓐᓇᒪ ᐅᖃᐅᓯᐅᔪᓂᒃ ᓇᓕᐊᓐᓂᑐᐃᓐᓇᖅ 

ᑎᑎᖅᑲᐅᔪᓂᒃ, ᐱᓗᐊᖅᑐᒥᒃ ᑐᓴᖅᑲᐅᔭᑦᑎᓐᓂᒃ. ᓴᖅᑮᕗᖅ ᐊᐱᖅᑯᑎᐅᔪᒥᒃ ᖃᓄᖅ ᒐᕙᒪᒃᑯᑦ ᐸᕐᓇᒻᒪᖔᑕ 

ᓯᕗᒧᐊᒋᐊᕐᓂᐊᕐᓗᑎᒃ ᐃᓚᖏᓐᓂᒃ ᐊᑐᓕᖁᔭᐅᓯᒪᔪᓂᒃ ᓴᖅᑭᐸᓪᓕᐊᔪᓂᒃ. 

 

ᓱᓕᒃᑲᓐᓂᖅ, ᐅᑎᑲᐃᓐᓇᕐᓗᑕ ᓱᓕᔪᒻᒪᕆᓐᓄᑦ, ᖃᓄᑎᒋ ᓂᕆᐅᓐᓂᖅᑕᖃᓚᐅᕐᒪᖔᖅ ᐃᓐᓇᑐᖃᕐᓄᑦ 

ᐅᖃᖃᑎᒌᓐᓂᖃᑦᑎᓪᓗᒋᑦ. ᐆᑦᑑᑎᒋᑐᐃᓐᓇᕐᓂᐊᖅᐸᕋ ᐃᓐᓇᑐᖃᕐᓄᑦ ᐃᓪᓗᐃᑦ ᐱᒡᒐᓇᓐᖏᓂᖅᐸᐅᒻᒪᑕ. 

ᓇᓗᓇᓐᖏᑦᑐᖅ ᖃᑦᑏᓐᓇᑯᓘᓚᐅᕐᒪᑕ, ᐃᓐᓇᑐᖃᐃᑦ, ᐅᖃᖅᑐᒥᓂᐅᑉᐸᑕ ᐊᐅᓪᓚᕈᒪᓂᕋᖅᑐᑎᒃ ᓄᓇᒥᓐᓂᒃ 

ᐊᒻᒪᓗ ᖃᓪᓗᓈᓅᕐᓗᑎᒃ ᐃᓐᓇᑐᖃᒃᑯᕕᒻᒧᑦ, ᐅᕝᕙᓘᓐᓃᑦ ᐊᓯᐊᓄᑦ ᐃᓪᓕᖃᖅᑐᓄᑦ. ᑕᐃᒪᐃᒻᒪᑦ 

ᑕᑯᓐᓇᓐᖑᐊᕈᓐᓇᓐᖏᓚᖓ ᐃᓐᓇᑐᖃᐃᑦ ᐃᓱᒪᖅᓱᕐᓗᑎᒃ ᐅᖃᕈᒪᓐᓂᕐᒪᑕ. ᑭᓯᐊᓂᓕ, ᑕᒪᓐᓇ 

ᐱᓪᓚᑦᑖᖑᓂᐊᖅᑐᖅ ᓯᕗᓂᒃᑎᐊᑎᓐᓂ.  

 

ᑕᐃᒃᑯᐊ ᐃᓪᓗᐃᑦ ᐊᖏᕋᑖᓚᐅᖅᑕᕗᑦ ᐸᕐᓇᒍᑕᐅᔪᓄᑦ ᑮᓇᐅᔭᓄᑦ, ᐃᖃᓗᑦᑐᑦᑎᐊᕐᒧᑦ ᐊᒻᒪᓗ ᑕᒫᓂ ᐃᖃᓗᓐᓂ, 

ᐊᕐᕌᒍᒐᓴᐅᓕᕐᒪᑕ ᐱᔭᕇᖅᑕᐅᔪᓐᓇᖏᒻᒪᑕ. ᑕᒪᓐᓇ ᓱᓕ ᐸᕐᓇᐸᓪᓕᐊᔭᕗᑦ. ᑕᒪᓐᓇ ᑭᖑᕙᕈᑎᒋᓯᒪᓪᓗᒍ 

ᐸᕐᓇᓐᓂᐅᔪᖅ, ᐃᓚᓯᓯᒪᓕᖅᑐᒍᑦ ᐊᕐᕌᒍᓂᒃ ᑕᒪᑐᒧᖓ. ᐃᓱᒫᓘᑎᖃᕋᒪ ᐋᖅᑮᕙᓪᓕᐊᒐᑦᑕ ᓱᓕᓐᖏᑦᑐᓂᒃ 

ᓂᕆᐅᓐᓂᐅᔪᓂᒃ ᐃᓐᓇᑐᖃᐃᑦ ᐱᔪᒪᔭᖏᓐᓂᒃ ᑕᒪᒃᑯᐊ ᐱᔨᑦᓯᕐᓃᑦ ᑐᓂᔭᐅᑦᑕᐅᑎᒋᖁᓪᓗᒋᑦ 

ᐅᐊᑦᑎᐊᕈᒃᑲᓐᓂᐅᓐᖏᑦᑐᖅ. 

 

ᐅᕙᓃᑦᑐᒍᑦ ᐊᐃᕙᒐᔭᖅᑰᖏᑦᑐᒍᑦ ᐱᐅᓂᖅᐹᓂᒃ ᐱᔨᑦᑎᕋᐅᑎᖃᕈᒪᒐᑦᑕ ᓄᓇᓕᓐᓂ ᐊᒻᒪᓗ 

ᐅᖃᐅᓯᖃᓗᐊᕈᒪᓇᖓ ᐃᓐᓇᑐᖃᐃᑦ ᐸᕐᓇᒍᑎᖏᓐᓂᒃ. ᐱᑕᖃᕆᐊᖃᓪᓚᕆᑉᐸᓪᓚᐃᒻᒪᑦ ᐊᖏᕐᕋᒥᒃ ᐸᖅᑭᓂᕐᒧᑦ 

ᐊᒻᒪᓗ ᓄᓇᓕᓐᓂ ᐱᔨᑦᑎᓂᕐᒧᑦ. ᐃᓚᖓᑦ ᐱᔾᔪᑕᐅᓪᓗᐊᑕᖅᑐᖅ ᖁᐊᖅᓵᕐᓇᓐᖏᖦᖢᓂ ᐃᓅᕝᕕᒋᔪᒪᓪᓗᒍ. 

ᐅᕙᓐᓄᓪᓕ, ᑕᒪᓐᓇ ᓯᕗᓪᓕᐅᔾᔭᐅᖁᔭᐅᔪᖅ. ᓇᒥᑐᐃᓐᓇᖅ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᖏᓂᖓᓂᒃ, 

ᐃᓪᓗᒋᔭᐅᑉᐸᑦ, ᐃᓐᓇᑐᖃᕐᓄᑦ ᐃᓪᓗᒋᔭᐅᑉᐸᑦ, ᖃᓄᐃᑦᑑᒐᓗᐊᖅᐸᑦ. ᐊᑦᑕᕐᓇᓐᖏᑦᑐᒥᒃ ᐃᓂᖃᕐᓗᖓ ᐅᕙᓐᓄᑦ 

ᓯᕗᓪᓕᐅᔾᔭᐅᖃᑕᐅᕗᖅ.  

 

ᑖᓐᓇ ᓯᕗᓕᖅᑎ ᖃᓄᖅ ᐃᓱᒪᒻᒪᖔᖅ ᕿᒥᕐᕈᓂᖓ ᓴᖅᑮᓯᒪᔪᑦ ᐊᑐᓕᖁᔭᐅᔪᓪᓘᓐᓃᑦ ᑕᕝᕙᓂ ᐅᓂᒃᑳᒥ, ᖃᓄᖅ 

ᑕᒪᓐᓇ ᐊᓂᒍᖅᑎᒍᓐᓇᕋᓱᒋᕙᐅᒃ ᒐᕙᒪᐅᓂᒃᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᑲᓐᓂᖅᐸᕋ ᑖᓐᓇ 

ᐊᐱᖅᑯᑎᒃᑎᐊᕙᐅᒻᒪᑦ. ᐅᑉᐱᕈᓱᑦᑎᐊᖅᑐᖓ ᑖᓐᓇ ᑎᑎᖅᑲᐅᔪᖅ ᑐᓐᖓᕕᒋᔭᐅᓚᐅᕐᒪᑦ ᖃᓄᐃᓕᐅᕈᑕᐅᔪᓄᑦ 

ᐅᖃᐅᓯᕆᔭᑦᑎᓐᓄᑦ.  

 

ᐊᖏᖃᑎᒋᕙᕋ ᕿᒫᕕᒃᓴᖅ ᐃᓐᓇᑐᖃᕐᓄᑦ ᓯᕗᓪᓕᐅᔾᔭᐅᒋᐊᖃᕐᒪᑦ. ᑐᓴᖅᓯᒪᔪᒍᑦ ᒥᓂᔅᑕ ᑯᓱᒐᕐᒥᒃ ᑲᑎᒪᔨᕋᓛᑦ 

ᓵᖓᓃᑎᓪᓗᒍ, ᐅᖃᐅᓯᖃᖅᑐᓂ ᖃᓄᖅ ᐃᓚᐅᑎᒋᒻᒪᖔᑕ ᑕᑯᓪᓗᑕ ᐊᐅᓚᔾᔭᒋᐊᕈᑎᓂᒃ ᐊᒻᒪᓗ 

ᑐᐊᕕᕐᓇᕐᓂᖓᓂᒃ ᑐᓴᓚᐅᖅᑐᒍᑦ ᐃᓄᑐᖃᕐᓂᒃ.  

 

ᐃᓱᒪᔪᖓᓕ ᐱᓪᓚᕆᒋᐊᖃᕆᐊᑦᑕ ᐊᒻᒪ ᑕᒪᒃᑯᐊ ᐊᑯᓂᐅᓂᐊᖅᑐᑦ. ᑕᕝᕙᓂ ᐸᕐᓇᐅᑎᓂᒃ, ᕿᓚᒥᐅᔪᒃᑯᑦ, 

ᐊᑯᓐᓈᕿᔪᒥᒃ, ᐊᒻᒪᓗ ᐊᑯᓂᒧᑦ. ᑖᒃᑯᐊ ᓇᓗᓇᐃᖅᑕᐅᓂᐊᖅᑐᑦ ᐸᕐᓇᐅᑎᓂᒃ ᐱᔭᕇᕈᒪᓂᐊᖅᑕᑎᓐᓂ ᑭᖑᓪᓕᕐᒥᒃ 

ᑲᑎᒪᒃᑲᓐᓂᓚᐅᓐᖏᓂᒃᑎᓐᓂ. ᑕᒪᓐᓇ ᐊᖏᕈᑎᒋᒌᖅᓯᒪᕙᕋ. ᑕᒪᓐᓇ ᐃᖅᑲᓇᐃᔭᖃᑎᒋᑦᑎᐊᖃᒃᑲ 

ᐃᖅᑲᓇᐃᔭᖅᑎᖁᑎᒃᑲ ᑐᕌᖓᓗᐊᕐᓂᐊᖅᑐᖅ. ᑕᒪᓐᓇ, ᐱᒻᒪᕆᐅᓚᐅᖅᐳᖅ ᐃᓚᐅᑎᒃᑎᔭᕆᐊᖃᕐᓂᕐᒥᒃ 

ᐱᓕᕆᕝᕕᓕᒫᓂᒃ ᐱᒋᐊᕐᓂᖓᓂᒃ ᐊᒻᒪᓗ ᐱᖃᑕᐅᓯᒪᓪᓗᑎᒃ ᐱᒋᐊᕐᓂᖓᓂᒃ ᒫᓐᓇᒧᑦ, ᑕᒪᒃᑯᐊ 

ᓯᕗᓪᓕᐅᔾᔭᐅᖁᔭᐅᔪᑦ ᐊᒻᒪᓗ ᖃᓄᖅ ᓯᕗᓪᓕᐅᔾᔭᐅᖁᔭᐅᒻᒪᖔᑕ ᐃᓐᓇᒻᒪᕆᐅᔪᑦ ᑕᒪᒃᑯᐊ 

ᖃᓄᐃᓕᐅᕈᑕᐅᔪᓐᓇᖅᑐᑦ ᓴᖅᑭᕈᓐᓇᖅᑐᑦ. ᓇᓗᓐᖏᓚᖓ ᑐᑭᓯᓇᕐᓂᖅᓴᐅᔪᒥᒃ ᐸᕐᓇᐅᑎᑕᖃᕐᓂᐊᕐᒪᑦ ᖃᓄᖅ 

ᐱᓕᕆᕝᕖᑦ ᓂᕆᐅᓐᓂᖃᕐᓂᐊᕐᒪᖔᑕ, ᑕᐃᑯᓐᖓᕈᓐᓇᕐᓂᐊᕋᑦᑕ. 

ᐱᒋᐊᓐᖓᐅᑎᒋᓗᒍ, ᐱᒋᐊᓚᐅᖅᑐᒍᑦ, ᓇᓗᓇᓐᖏᑦᑐᖅ, ᓄᓇᓯᐅᑎᓂᒃ. ᑕᒪᓐᓇ ᖁᕕᐊᒋᑦᑎᐊᖅᑕᕋ. 

ᓄᓇᓕᓕᒫᐸᓗᐃᑦ ᐊᒻᒪᓗ ᓄᓇᓯᐅᑎᐅᔪᑦ ᐅᖃᐅᓯᐅᖃᑦᑕᖅᓯᒪᒻᒪᑕ ᓄᓇᓕᓕᒫᓂᒃ ᐅᐸᖃᑦᑕᖅᓯᒪᔭᓐᓂᒃ. 

ᐳᓛᕆᐊᑲᐅᑎᒋᖃᑦᑕᖅᑐᖓ, ᑕᓗᕐᔪᐊᕐᒦᒃᑲᓗᐊᕈᓂ, ᐅᕝᕙᓘᓐᓃᑦ ᖃᒪᓂᑦᑐᐊᓕᐊᕋᒪ, ᐅᕝᕙᓘᓐᓃᑦ ᐊᕐᕕᐊᓕᐊᕋᒪ, 

ᓄᓇᓯᐅᑎᐅᔪᑦ ᐊᒃᓱᐊᓗᒃ ᓴᖅᑭᑕᐅᖃᑦᑕᖅᓯᒪᒻᒪᑕ. ᖁᕕᐊᓱᓪᓚᕆᓚᐅᖅᑐᖓ ᐱᒋᐊᖅᑎᒃᑎᔪᓐᓇᓚᐅᕋᒪ 

ᐅᐸᓗᖓᐃᔭᐅᑎᒥᒃ, ᑮᓇᐅᔭᓂᒃ ᐊᑐᓪᓚᑦᑖᕐᓗᑕ ᐊᒃᑐᐃᓂᖃᕈᓐᓇᖅᑐᒥᒃ. 

 

ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎ, ᐱᓕᕆᖃᑎᒋᔪᒪᑦᑎᐊᖅᑲᒃᑲ ᑭᖑᓪᓕᕐᒥᒃ ᐊᑐᓕᖅᑎᑕᐅᓂᐊᕐᓂᖓ 

ᐸᕐᓇᒍᑕᐅᔪᖅ ᑐᓐᖓᕕᖃᕐᓗᓂ ᓂᕆᐅᒋᔭᐅᔪᓄᑦ, ᐱᔾᔪᑎᒋᓪᓗᒍ ᐊᑐᕆᐊᖃᕐᓂᐊᕐᒪᑦ ᒪᓕᒐᓕᐅᕐᕕᒻᒥ ᑕᑯᓗᓂ, 

ᐊᒻᒪᓗ ᐱᔭᕆᐊᖃᕐᓂᐊᖅᑐᓂ, ᐱᓕᕆᖃᑎᖃᕐᓂᒃᑯᑦ ᑲᑐᔾᔨᖃᑎᖃᕐᓂᖅ ᐊᑯᕐᖓᒍᑦ ᑕᑯᓗᑕ 

ᐱᓕᕆᐊᖑᑦᑎᐊᕋᓗᐊᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑦᑎᐊᖅᑐᖓ ᑕᑯᓛᕆᐊᔅᓴᖅ ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᒥᒃ, 

ᐅᖃᖃᑦᑕᖅᓯᒪᒐᒪ ᐅᕙᓂ ᒪᓕᒐᓕᐅᕐᕕᒻᒥ. ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᐃᑲᔪᖅᑐᖅ ᐅᕙᑦᑎᓐᓂᒃ ᕿᒥᕐᕈᓂᕐᒥᒃ 

ᐃᓱᓕᕝᕕᔅᓴᖏᓐᓂᒃ ᑐᕌᒐᖏᓐᓂᓪᓗ ᓂᕆᐅᒋᔭᐅᔪᓂᓪᓗ ᓴᖅᑭᖅᑐᓂᒃ. ᐸᕐᓇᐅᑎᑎᒍᑦ, ᐱᒻᒪᕆᐅᓱᒋᕙᕋᓕ 

ᓇᓗᓇᐃᖅᓯᒪᑦᑎᐊᖅᑐᒥᒃ ᐸᕐᓇᐅᑎᖃᕐᓗᑕ, ᓇᓗᓇᓐᖏᑎᐊᖅᑐᓂᒃ ᖃᐅᔨᓴᕋᔅᓴᖅᑕᖃᕐᓗᓂ. ᑕᒪᓐᓇ 

ᓂᕆᐅᒋᑦᑎᐊᖅᐸᕋ. 

 

ᐅᕗᖓ ᓴᖑᑎᐊᕐᔪᑲᐃᓐᓇᕋᒃᑯ. ᒪᐃᖑᓚᐅᖅᑐᒥ, ᑎᑎᕋᖅᓯᒪᔪᖃᓚᐅᕐᒪᑦ ᐅᖃᓕᒫᖅᑕᓐᓂᒃ ᐸᐃᑉᐹᒃᑯᑦ, 

ᐱᓗᐊᖅᑐᒥᒃ, ᒪᓕᒐᒃᓴᖅ C48-ᒧᑦ ᒐᕙᒪᑐᖃᒃᑯᑦ ᓴᖅᑭᓚᐅᖅᑕᖓᑦ. ᑕᐃᔭᐅᓚᐅᖅᑐᖅ ᓯᕗᓕᖅᑎ ᐸᕐᓇᐅᑎᖏᑦ 

ᕿᒥᕐᕈᑦᑎᐊᓂᕐᒥᒃ ᐊᑭᓖᓂᕐᒧᑦ ᐋᖅᑭᒋᐊᕈᑕᐅᔪᓂᒃ ᓄᓇᕗᒥ. ᒪᓕᒐᒃᓴᖅ C48 ᐊᓂᒍᖅᑎᑕᐅᑎᓪᓗᒍ, ᐊᒻᒪ 

ᔮᓐᓄᐊᕆ 4, 2024-ᒥ ᐱᒋᐊᖅᖢᓂ, ᖃᓄᖅ ᐊᒃᑐᐃᓂᖃᕐᓂᐊᖅᐸ, ᐱᑕᖃᖅᐸᑦ, ᑖᓐᓇ ᒪᓕᒐᖅ ᐱᑕᖃᓚᐅᖅᐸ, 

ᓄᓇᕗᒻᒧᑦ, ᐃᓄᖕᓄᑦ, ᐊᒻᒪ ᑭᓱᓂᒃ ᐊᒃᓱᕈᕐᓇᖅᑐᓂᒃ ᓇᓗᓇᐃᖅᓯᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᖁᕕᐊᒋᔭᕋ ᐊᐱᖅᑯᑎᒋᔭᖓ. 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᒪᓕᒐᓕᐅᖅᑎ. ᐅᖃᖃᑎᖃᕆᐊᖃᖅᑐᖓ ᐱᓕᕆᕕᐊᓂᒃ ᐃᖅᑲᑦᑐᐃᕕᓕᕆᔨᒃᑯᑦ, 

ᐱᓗᐊᖅᑐᒥᒃ, ᓇᒦᒻᒪᖔᖅ. ᐱᓕᕆᖃᑎᒋᑦᑎᐊᓚᐅᖅᑕᕋ ᒪᓕᒐᓕᐅᖅᑎᐅᖃᑎᒐ ᖃᐅᔨᓇᓱᐊᖅᑐᖓ ᖃᓄᖅ 

ᐊᒃᑐᐃᓂᖃᕋᔭᕐᒪᖔᖅ ᑕᐃᓐᓇ ᒪᓕᒐᒃᓴᖅ. ᑖᒃᑯᐊ ᐱᓯᒪᓐᖏᓐᓇᒃᑭᑦ ᒪᓕᒐᓕᕆᔨᒃᑯᑦ ᐱᔾᔪᑎᒋᓪᓗᒋᑦ. 

ᐊᖏᕈᓐᓇᖅᑐᖓ ᐅᑎᕐᕕᒋᓛᕐᓗᒋᑦ ᒪᓕᒐᓕᐅᖅᑏᑦ ᐅᕙᓂ ᖃᐅᔨᒋᐊᕐᓗᖓ ᐊᒃᑐᐃᓂᖃᕐᒪᖔᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ. ᐃᒃᓯᕙᐅᑖᖅ, ᑕᕝᕙᓂᒃᑕᐅᖅ 

ᑎᑎᖅᑲᒥᒃ ᐅᖃᖅᓯᒪᒻᒥᒻᒪᑦ ᐃᓚᖓᑦ ᐱᓕᕆᕕᐅᑉ ᓯᕗᓪᓕᐅᑎᒍᒪᔭᖓ, ᑐᑭᒧᐊᑦᑎᑕᐅᖁᓪᓗᒍ ᐱᕙᓪᓕᐊᑎᑕᐅᓂᖓ 

ᐊᑕᖐᔪᒥᒃ ᐃᓐᓇᑐᖃᕐᓄᑦ ᐊᒻᒪᓗ ᐃᓐᓇᑐᖃᕐᓄᑦ ᐸᖅᑭᒃᓯᓂᕐᒧᑦ ᐸᕐᓇᒍᑎᒥᒃ, ᐱᖃᓯᐅᑎᓪᓗᒍ ᓇᓖᕌᕋᔅᓴᐃᑦ 

ᓴᖅᑮᓂᕐᒧᑦ ᐃᓐᓇᑐᖃᐃᑦ ᐊᓪᓚᕝᕕᖓᓂᒃ. ᑭᓯᐊᓂᓕ, ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 2024-ᒥ 

2026-ᒧᑦ, ᓱᓕ ᓇᓗᓇᐃᖅᓯᕗᑦ ᑕᒪᓐᓇ ᑲᒪᒋᔭᐅᑲᐃᓐᓇᕐᓂᖓᒎᖓᓂᖓᓂᒃ.  

 

ᓇᓪᓕᐊᒃ ᐱᓕᕆᕕᐅᔪᖅ ᓯᕗᒃᑲᑕᖅᑎᐅᓂᐊᖅᐸ ᑲᒪᒋᔭᖃᕐᓂᕐᒥᒃ ᐃᓐᓇᑐᖃᐃᑦ ᐊᒻᒪᓗ ᐃᓐᓇᑐᖃᐃᑦ 

ᑲᒪᒋᔭᐅᓂᖏᓐᓄᑦ ᐸᕐᓇᒍᑎᒥᒃ ᑖᒃᑯᐊ ᐱᓕᕆᕕᐊ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐱᓕᕆᐊᖓ ᐃᓱᓕᓚᐅᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ, ᓇᓗᓇᓐᖏᑦᑐᖅ, 

ᒐᕙᒪᐅᖃᑎᒌᑦᑐᔨᕆᒃᑯᓐᓄᑦ ᑭᓯᐊᓂᓕ, ᓯᕗᓂᒃᑎᓐᓂᒃ ᓇᓕᐊᓐᓃᓪᓚᕆᓐᓂᐊᕐᒪᖔᖅ ᓱᓕ 

ᓇᓗᓇᐃᖅᑕᐅᓚᐅᓐᖏᑦᑐᖅ. ᐄ, ᑖᒃᑯᐊ ᐱᓕᕆᐊᖑᔭᕇᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐆᒃᑑᑎᒋᓗᒍ. ᑕᒪᓐᓇ 

ᐱᓕᕆᐊᖑᔪᖅ ᓱᓕ ᓇᓗᓇᐃᖅᑕᐅᔭᕆᐊᓕᒃ ᓇᒥᓪᓚᕆᒃ ᐃᓂᒋᒐᔭᕐᒪᖔᒍ, ᐱᒋᐊᕋᑖᖅᑎᓪᓗᒍ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓱᒪᓕᐅᕈᑕᐅᓂᐊᖅᑳ ᓯᕗᓂᐊᒍᑦ, ᐅᕝᕙᓘᓐᓃᑦ ᖃᖓᒃᑯᑦ, 

ᐅᕝᕙᓘᓐᓃᑦ ᑭᖑᓂᐊᒍᑦ ᐃᓐᓇᑐᖃᐃ ᑎᑎᕋᕐᕕᖓ ᓴᖅᑭᑕᐅᑉᐸᑦ, ᑕᒪᓐᓇ ᓱᓕ ᑕᐃᒪᐃᒐᓱᒻᒪᖔᖅ ᒐᕙᒪᒃᑯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓂᐊᒍᑦ. (ᑐᓵᔨᑎᒎᕈᓐᓃᖅᑐᖅ) ᓇᑯᕐᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᑲᐃᓐᓇᕈᒪᓪᓗᖓ ᐱᓕᕆᐊᒃᓴᒧᑦ ᑎᑎᖅᑲᒧᑦ ᐱᑦᔪᑎᖃᑦᑐᒥᒃ 

ᓯᐊᒻᒪᖅᑎᕆᓂᕐᒥᒃ. ᐱᓇᓱᐊᒐᕐᒧᑦ ᑎᑎᖅᑲᖅ ᓇᓗᓇᐃᖅᓯᓯᒪᕗᖅ ᐃᓚᖓᑦ ᐱᓕᕆᕝᕕᐅᑉ ᓯᕗᓪᓕᐅᑎᓯᒪᔭᖓᑦ 

ᕿᒥᕐᕈᖁᓪᓗᒋᑦ ᒫᓐᓇᐅᔪᖅ ᖃᓄᐃᓕᖓᓂᖓᓂᒃ ᓄᓇᓕᓐᓄᐊᖅᑎᕆᓂᐅᑉ, ᓴᖅᑮᓗᑎᒃ ᑐᕌᒐᓪᓗᐊᑕᐅᔪᓂᒃ ᐊᒻᒪ 

ᑐᕌᒐᓪᓗᐊᑕᐅᔪᓂᒃ ᐱᕚᓪᓕᖁᓪᓗᒋᑦ ᓯᐊᒻᒪᖅᑎᕆᓃᑦ, ᓴᖅᑭᑦᑎᓗᑎᒃ ᑐᕌᒐᕆᔭᐅᓪᓗᐊᑕᖅᑐᓂᒃ ᐊᒻᒪ 

ᑎᑭᑕᐅᓇᓱᐊᖅᑐᓂᒃ ᓯᐊᒻᒪᒃᑎᕆᓂᕐᒧᑦ, ᐊᒻᒪ ᐋᖅᑭᒃᓱᐃᓗᑎᒃ ᓄᑖᓐᖑᕆᐊᖅᓯᒪᔪᓂᒃ ᓯᐊᒻᒪᒃᑎᕆᓂᕐᒧᑦ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᓐᓂᒃ, ᐃᑲᔪᖅᑐᖅᑕᐅᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

ᓯᕗᓕᖅᑎ ᓈᓚᖅᑰᖅᑲᐅᒻᒪᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᑭᕋᑖᓚᐅᕐᒪᑕ ᐊᒻᒪᓗ ᑕᒪᓐᓇ ᐅᖃᐅᓯᐅᖅᑲᐅᒋᓪᓗᓂ. 

ᐱᓕᕆᕝᕕᐅᑉ 2024-26-ᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᕗᑦ ᒪᒃᐱᒐᖅ 3-ᒥ, 

"ᐱᓕᕆᖃᑎᖃᕐᓂᐊᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᕿᒥᕐᕈᓇᖕᓂᐊᕐᓗᑎᒃ ᓯᐊᒻᒪᖅᑎᕆᓂᕐᒧᑦ." ᖃᓄᐃᒻᒪᑦ 

ᑕᒪᓐᓇ ᑭᖑᕙᕆᐊᖅᑕᐅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ, ᖃᐅᔨᒪᒻᒥᔪᖓ ᑕᒪᓐᓇ 

ᓯᕗᓪᓕᐅᔾᔭᐅᓯᒪᓪᓚᕆᒻᒪᑦ ᐊᒥᓱᓄᑦ ᒪᓕᒐᓕᐅᖅᑎᑐᐃᓐᓇᕐᓄᑦ ᕿᒥᕐᕈᓂᒃᑯᑦ ᖃᓄᖅ ᐊᑑᑎᖃᑦᑎᐊᖅᑎᒋᒻᒪᖔᖅ 

ᓯᐊᒻᒪᖅᑎᕆᓂᖅ. ᑐᓴᑦᑎᐊᖅᓯᒪᕙᓪᓚᐃᔪᖓ ᒪᓕᒐᓕᐅᖅᑎᑐᐃᓐᓇᕐᓂᒃ ᐱᒻᒪᕆᐅᓂᖓᓂᒃ ᑕᒪᒃᑯᐊ ᐃᖅᑲᓇᐃᔮᑦ 

ᓄᓇᓕᓐᓂ. ᑕᒪᓐᓇ ᐃᓱᒪᒋᓪᓗᒍ, ᖁᕕᐊᑦᑐᒻᒪᕆᐅᕗᖓ ᐱᒋᐊᖅᑎᒃᑎᓚᐅᕋᑦᑕ ᕿᒥᕐᕈᓪᓗᑕ ᓯᐊᕐᒪᖅᑎᕆᓂᕐᒥᒃ.  

 

ᐅᖃᖅᑲᐅᒐᒪ ᒪᓕᒐᓕᐅᕐᕕᒻᒥ, ᓂᕆᐅᑦᑐᖓ ᐱᔭᕇᖅᑕᐅᓂᐊᕆᐊᖓ ᒪᐃᒥ ᑕᒫᓂ ᐊᕐᕌᒍᒥ. ᑕᒪᓐᓇ 

ᑭᖑᕙᕈᑕᐅᓚᐅᖅᑐᖅ ᓇᓗᓇᓐᖏᓚᖅ ᐱᒻᒪᕆᐅᓚᐅᖅᑐᖅ ᓄᐊᑦᑎᓂᖅ ᐱᓕᕆᐊᖑᓯᒪᔪᓂᒃ ᐊᒻᒪ 

ᑐᓂᓯᔪᓐᓇᖁᓪᓗᑕ ᑕᖅᑲᒃᑯᓄᖓ ᐅᓂᒃᑳᓕᐊᓂᒃ ᐅᖃᐅᔾᔨᒋᐊᕈᑎᓂᒃ ᐱᔭᕇᖅᑕᐅᒋᐊᖃᖅᑐᓂᒃ ᒥᓂᔅᑕᓄᑦ 

ᕿᒥᕐᕈᔭᐅᔪᓐᓇᕋᔭᖅᑐᓂᒃ, ᑭᓯᐊᓂ ᐊᒥᓱᓂᒃ ᐱᓕᕆᐊᖑᓯᒪᔪᓂᒃ ᕿᒥᕐᕈᔭᐅᒋᐊᖃᖅᓯᒪᔪᓂᒃ ᐱᑕᖃᓚᐅᕐᒪᑦ. ᑕᒪᓐᓇ 

ᕿᒥᕐᕈᔭᐅᓚᐅᖅᓯᒪᒍᓐᓃᕐᒪᑦ ᐊᑯᓂᑲᓪᓚᐅᓕᖅᑐᖅ. ᐃᖅᑲᐅᒪᑦᑎᐊᕈᒪ, ᑭᖑᒧᑦ ᑕᑯᒋᐊᕐᓗᖓ, ᑭᖑᓪᓕᖅᐹᒥ 

ᐊᐅᓚᓂᖃᓚᐅᖅᑐᖅ ᕿᒥᕐᕈᓂᐅᔪᖅ 2011-ᖑᑎᓪᓗᒍ. ᐊᑯᓂᑲᓪᓚᐅᓕᕐᒪᑦ, ᑕᐃᒪᓕ ᐅᕙᒍᑦ ᑕᒻᒪᕈᒪᓚᐅᓐᖏᓚᒍᑦ 

ᕿᒥᕐᕈᑦᑎᐊᖁᓪᓗᑕ ᐊᒻᒪᓗ ᐅᑎᕐᒥᓗᑕ, ᓇᓗᓇᓐᖏᑦᑐᖅ, ᒪᓕᒐᓕᐅᕐᕕᒻᒧᑦ ᐊᒻᒪᓗ ᓴᖅᑭᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

106 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒧᑦ ᐊᐱᖅᑯᑎᓐᓄᑦ ᐅᑎᑲᐃᓐᓇᕐᓂᐊᕋᒪ ᐱᑐᖃᕐᒧᑦ. 

ᐅᖃᐅᓯᕆᖃᑦᑕᖅᓯᒪᒐᒃᑯ ᐊᒥᓱᐊᖅᑎᑲᓪᓚᒃ ᑕᕝᕙᓂ ᑭᓪᓕᓯᓂᐊᖅᑎᓂᒃ. ᖃᓄᑎᒋ ᐱᒻᒪᕆᐅᑎᒋᒻᒪᖔᑕ 

ᑭᓪᓕᓯᓂᐊᖅᑕᐅᓯᒪᔪᑦ ᐊᑦᑐᐃᓂᖃᕐᒪᑕ ᐊᒥᓱᓂᒃ ᐊᑦᔨᒌᖏᑦᑐᓂᒃ, ᐱᓗᐊᖅᑐᒥᒃ ᑕᒪᑐᒧᖓ ᑮᓇᐅᔭᖃᑦᑎᑕᐅᓂᕐᒧᑦ, 

ᐊᓪᓚᑦ ᓄᓇᕗᒻᒥ ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᖓᓄᑦ, ᑮᓇᐅᔭᓪᓗᐊᑕᕗᑦ ᐊᖏᕈᑎᕗᑦ.  

 

ᓄᑖᓐᖑᕆᐊᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᐊᒻᒪ ᓈᓴᖅᑕᐅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂᒃ ᐱᓕᕆᐊᖑᑎᓪᓗᒋᑦ 

ᖃᕋᓴᐅᔭᒃᑯᑦ ᑎᑎᕋᖅᓯᒪᔪᑦ ᐱᕐᔪᐊᖑᓪᓗᑎᒃ ᐃᓚᒋᔭᐅᕗᑦ ᖃᔅᓯᑲᓪᓚᖕᓄᑦ ᐱᔾᔪᑕᐅᔪᓄᑦ ᓄᓇᕗᑦ ᒐᕙᒪᒃᑯᑦ 

ᑐᕌᒐᖏᓐᓄᑦ ᐊᒻᒪ ᐱᓕᕆᐊᒃᓴᖏᓐᓄᑦ ᓈᒻᒪᒃᓯᓕᕈᑕᐅᓪᓗᑎᒃ, ᐆᒃᑐᕋᕐᓗᒋᓪᓗ ᐊᓂᒍᖅᑕᐅᕙᓪᓕᐊᔪᑦ, 

ᓇᓗᓇᐃᕐᓗᒋᓪᓗ ᓇᐅᒃᑯᑦ ᐃᑲᔫᑎᒃᓴᖅᑕᖃᒃᑲᓐᓂᕆᐊᖃᕐᒪᖔᑦ. ᑐᓴᖅᑎᑕᐅᖅᑳᕈᒪᔪᖓ ᖃᓄᐃᓕᖓᓕᕐᓂᖓᓂᒃ 

ᑭᓪᓕᓯᓂᐊᖅᑎᒃᑯᑦ ᐊᓪᓚᕝᕕᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᓪᓚᕆᑦᑕᕋ ᒪᓕᒐᓕᐅᖅᑎ 

ᐊᔭᐅᖅᑐᐃᖏᓐᓇᕐᒪᑦ ᑕᒻᒪᖅᓯᒪᓐᖏᑦᑐᓂᒃ ᑐᑭᓯᒋᐊᕈᑎᓂᒃ ᐱᑕᖃᖃᑦᑕᕐᒪᑦ. ᖃᐅᔨᒪᔪᖓ ᐱᒻᒪᕆᐅᓂᖓᓂᒃ, 

ᒐᕙᒪᐅᓪᓗᑕ, ᑕᐃᒪᐃᒻᒪᑦ ᒐᕙᒪᐅᓪᓗᑕ ᐊᒃᓱᕈᖅᑐᑕ ᐱᓕᕆᕗᒍᑦ.  

 

ᑖᓐᓇ ᐱᔾᔪᑎᒋᓪᓗᒍ, ᑐᓴᖅᑎᒃᑎᑲᐅᖅᑐᕐᓗᖓ, ᐊᐃᑉᐸᕆᓕᖅᑕᖓᓃᓕᖅᑐᒍᑦ ᐊᐱᖅᓱᐃᓪᓗᑕ ᑐᑭᒧᐊᒃᑎᒃᑎᔨᐅᑉ 

ᐃᓂᖓᓄᑦ. ᑕᐃᒪ ᐅᖃᓚᐅᕋᑦᑕ ᑭᖑᓪᓕᖅᐹᒥᒃ ᐸᕐᓇᐅᑎᒃᑎᓐᓂ ᑖᓐᓇ ᑐᑦᑕᕐᕕᐅᓂᐊᖅᑐᖅ ᑕᒫᓂ ᐃᖃᓗᓐᓂ, 

ᑕᒫᓂ ᐊᕕᒃᑐᖅᓯᒪᕕᖕᒥ. ᐊᐃᑉᐸᕆᓕᖅᑕᖓᓂᒃ ᐊᐱᖅᓱᖅᐸᓪᓕᐊᓕᖅᑐᒍᑦ ᐃᓐᓄᒐᓱᐊᕐᓗᒍ ᑖᓐᓇ ᐱᒻᒪᕆᐊᓗᒃ 

ᐃᖅᑲᓇᐃᔮᖅ ᑐᑭᒧᐊᖅᑎᒃᑎᔨᐅᑉ ᐃᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᐊᖓᔪᖅᑳᖃᕐᕕᒻᒥ. ᓇᐃᓈᖅᓯᒪᔪᖅ. 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒋᑦᑐᓕᕆᔨᒃᑯᓪᓗ ᐊᓪᓚᕝᕕᖓ. ᑲᑎᒃᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 

$3,839,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᒪᒃᐱᕐᓗᒍ. B-5. ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. 

ᓇᐃᓈᖅᓯᒪᔪᑦ. ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑎᖃᕐᓂᖅ. ᑲᑎᒃᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 

$3,738,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, B-6-ᒨᕐᓗᑕ. ᓄᓇᕗᒻᒥ ᒥᓂᔅᑕᐃᑦ ᑲᑎᒪᔨᖏᑦ. ᓇᐃᓈᖅᓯᒪᔪᑦ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᑦᑎᐊᖅᑰᕋᒪ. ᐊᐱᖅᑯᑎᒋᒋᐊᖃᖅᑲᐅᔭᕋᓗᐊᕋ ᑭᖑᓂᑦᑎᓐᓂ, 

ᑭᓯᐊᓂ ᐊᔾᔨᐸᓗᑐᐃᓐᓇᖓ ᐊᐱᖅᑯᑎᒪ ᒥᓂᔅᑕᖓᑕ ᑮᓇᐅᔭᓕᕆᔨᒃᑯᑦ ᐃᑉᐸᔅᓴᖅ ᐱᔾᔪᑎᒋᓪᓗᒍ ᐃᑲᔪᖅᓱᕐᓂᖅ 

ᐊᒻᒪ ᖃᐅᔨᓴᕐᓂᕐᒧᑦ ᐱᔪᓐᓇᕐᓂᖏᓐᓂᒃ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ. ᐊᐱᕆᓂᐊᕋᒃᑯ ᓯᕗᓕᖅᑎ 

ᑖᔅᓱᒥᖓᔅᓴᐃᓐᓇᖅ ᒥᓂᔅᑕᓄᑦ. ᖃᓄᖅ ᐊᑲᐅᒋᔭᖃᖅᐱᓯ ᐱᔪᓐᓇᕐᓂᕆᔭᖏᓐᓂᒃ ᐃᓗᐊᓂ ᕿᒥᕐᕈᓂᐅᑉ ᐃᓗᐊᓂ 

ᓯᕗᓕᖅᑏᑦ ᑲᑎᒪᔨᖏᓐᓄᑦ ᑐᓂᔭᐅᔪᓄᑦ ᐊᒻᒪᓗ ᐱᕕᖃᑦᑎᑕᐅᓂᖏᓐᓄᑦ?  

 

ᐱᓕᕆᐊᖑᔪᑦ ᒥᓂᔅᑕᓄᑦ ᐃᓱᒪᓕᐅᕈᑕᐅᔪᑦ ᐱᒻᒪᕆᐅᒋᕗᑦ ᐊᒻᒪᓗ ᐊᑦᑕᓇᖅᑐᒻᒪᕆᐅᓪᓗᑎᒃ, 

ᖃᐅᔨᓴᖅᑕᐅᑦᑎᐊᖏᑉᐸᑕ ᐊᑦᑐᐃᓂᐅᔪᑦ ᐊᒻᒪᓗ ᓇᓖᕌᕋᔅᓴᐃᑦ ᐸᐃᑉᐹᖑᔪᑦ ᐱᓕᕆᐊᖑᕙᑦᑐᑦ ᒥᓂᔅᑕᐃᑦ 

ᑲᑎᒪᔨᖏᑦ ᐃᓱᒪᓕᐅᑦᑎᐊᕈᓐᓇᖁᓪᓗᒋᑦ ᐱᐅᓂᖅᐹᓂᒃ ᑐᑭᓯᒋᐊᕈᑎᔅᓴᓂᒃ ᐊᑐᐃᓐᓇᐅᔪᓂᒃ. ᐊᐱᕆᖅᑲᐅᒐᒃᑯ 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᒻᒪᓗ ᐊᐱᕆᓂᐊᖅᐸᕋ ᓯᕗᓕᖅᑎ: ᖃᓄᖅ ᐊᑲᐅᒋᔭᖃᖅᐱᓯ ᐱᔪᓐᓇᕐᓂᖏᓐᓂᒃ 

ᕿᒥᕐᕈᑎᓪᓗᒋᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᓂᔭᐅᔪᓄᑦ ᐊᒻᒪᓗ ᐱᕕᖃᖅᑎᑕᐅᓂᖏᓐᓄᑦ?  

 

ᐊᒻᒪᓗ, ᐃᓅᓯᕆᓚᐅᖅᑕᑎᓐᓂ, ᖃᐅᔨᒪᔪᖓ ᑕᒪᓐᓇ ᐃᓛᓐᓂᒃᑯᑦ ᐱᑕᖃᕆᐊᖃᕐᒪᑦ ᑕᐃᔭᐅᔪᒥᒃ ᐃᓯᑐᐃᓐᓇᖅᑐᑎᒃ 

ᐊᒻᒪᓗ ᐊᒃᓱᕈᖅᑎᑕᐅᒍᓐᓇᖅᑐᑎᒃ ᐊᒻᒪᓗ ᐅᓐᓄᑐᖃᒃᑯᑦ ᐃᓚᖏᓐᓂᒃ ᐊᑐᐊᒐᓕᕆᔨᐅᔪᓂᒃ, ᐱᔾᔪᑎᐅᔪᓂᒃ ᐊᒻᒪᓗ 

ᐱᔾᔪᑎᖏᓐᓂᒃ ᐅᖃᐅᓯᐅᓯᒪᔪᓂᒃ ᐅᕙᓂ, ᐊᑐᐊᒐᓕᐅᖅᑐᖃᑉᐸᓚᐃᖏᒻᒪᑦ ᐃᓗᐊᓂ ᒐᕙᒪᒃᑯᑦ ᓄᓇᕗᒻᒥ 

ᐃᖅᑲᓇᐃᔭᖅᑎᖃᑦᑎᐊᖅᑐᓂᒃ. ᓯᕗᓪᓕᖅᐹᒥ, ᓯᕗᓕᖅᑎᐅᑉ ᐃᓂᖓᓂᒃ, ᐅᕝᕙᓘᓐᓃᑦ ᐅᑉᐱᓂᕐᒥᒃ, ᐅᕝᕙᓘᓐᓃᑦ 

ᐃᓱᒫᓘᑎᒥᓂᒃ, ᐅᕝᕙᓘᓐᓃᑦ ᖃᓄᑐᐃᓐᓇᖅ ᑕᐃᔪᒪᔭᐃᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ, 

ᖁᔭᓐᓇᒦᕈᓐᓇᓗᐊᓐᖏᓇᒃᑭᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒃᑎᐊᕙᐃᑦ, ᐱᓗᐊᖅᑐᒥ ᐊᑐᐊᒐᓕᕆᔨᒃᑯᓐᓂ. ᑕᕝᕘᓇ 

ᑕᕝᕙ ᐱᓕᕆᐊᖑᕐᔪᐊᖃᑦᑕᖅᑐᑦ ᐱᓕᕆᐊᒃᓴᐅᔪᓄᑦ ᓴᖅᑭᑉᐸᑉᐳᑦ. ᐱᓕᕆᒃᑲᒻᒪᕆᐊᓘᒻᒪᑕ ᑕᑯᔅᓴᐅᓐᓇᑎᒃ 

ᑕᑯᔅᓴᕈᖅᑎᒃᑎᓪᓗᑎᒃ ᐅᖃᕈᒪᑐᐃᓐᓇᕋᑖᖅᐳᖓ ᖁᔭᓕᔪᒻᒪᕆᐅᒐᒪ ᐱᓕᕆᑦᑎᐊᖅᑐᒻᒪᕆᐅᕙᒻᒪᑕ.  

 

ᐅᑉᐱᕈᓱᑦᑎᐊᕋᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᔪᓐᓇᕐᓂᖃᑦᑎᐊᕐᓂᖏᓐᓂᒃ. ᖃᐅᔨᒪᔪᐃᓐᓇᐅᕙᓪᓚᐃᔪᒍᑦ 

ᐊᒃᓱᕈᕈᑎᖃᕋᑦᑕ ᑲᑎᒪᔨᑎᒍᑦ, ᑭᓯᐊᓂᓕ ᐱᓗᐊᖅᑐᒥᒃ, ᐊᑐᐊᒐᓕᕆᕝᕕᓐᓂ.  

 

ᐃᓱᒫᓘᑎᖃᕋᑦᑕ, ᓇᓗᓇᓐᖏᑦᑐᖅ, ᐊᒻᒪᓗ ᐋᖅᑮᓯᒪᓪᓗᑕ ᑐᑭᒧᐊᑦᑎᑕᐅᓯᒪᔪᒥᒃ ᐊᒻᒪᓗ ᑐᑭᒧᐊᑦᑎᑕᐅᓯᒪᔪᒥᒃ 

ᐊᔭᐅᕈᑎᒥᒃ ᐱᓕᕆᐊᖃᕋᓱᐊᖅᑐᑕ ᐃᓱᒫᓘᑎᐅᔪᓂᒃ ᑕᒪᑐᒧᖓ ᐱᔪᓐᓇᕐᓂᐅᔪᒧᑦ ᐱᓗᐊᖅᑐᒥᒃ, ᐊᑐᐊᒐᑎᒍᑦ. 

ᑕᒪᓐᓇ ᐊᒃᓱᐊᓗᒃ ᐊᑐᕆᐊᖃᕐᓂᐊᖅᑕᕗᑦ, ᐱᕕᖃᕐᓗᑕ, ᐊᒻᒪᓗ ᑮᓇᐅᔭᓂᒃ ᐊᑐᕐᓗᑕ.  

 

ᐃᕝᕕᑦ ᐊᐱᖅᑯᑎᖓᓄᑦ, ᖁᓚᓐᖏᓚᖓ ᖃᐅᔨᓴᑦᑎᐊᕈᓐᓇᕐᓂᑎᓐᓂᒃ. ᑕᒪᓐᓇ ᐱᔾᔪᑎᒋᓪᓗᒍ, 

ᖁᔭᓐᓇᒦᕈᒪᑐᐃᓐᓇᖅᑕᒃᑲ ᒪᓕᒐᓕᐅᖅᑎᐅᔪᑦ ᓴᓇᔪᓐᓇᖅᑎᒃᑎᓚᐅᕐᒪᑕ ᒥᓂᔅᑕᐅᔪᓂᒃ ᐅᐱᓐᓇᕋᓂ ᖃᐅᔨᒪᒐᑦᑕ 

ᖃᓄᑎᒋ ᑕᒪᓐᓇ ᐱᒻᒪᕆᐅᑎᒋᒻᒪᖔᖅ. ᒥᓂᔅᑕᐅᓪᓗᑕ ᑐᓴᒐᒃᓴᑦᑎᐊᕙᐅᓂᖅᐹᓂᒃ ᐱᓯᒪᔭᕆᐊᖃᕋᑦᑕ, ᐅᓪᓗᒥᒧᑦ 

ᐊᖑᒻᒪᑎᓂᖅᐹᓂᒃ ᑐᓴᒐᒃᓴᓂᒃ ᐃᓱᒪᓕᐅᕈᓐᓇᖁᓪᓗᑕ.  

 

ᑕᐃᒪᐃᒻᒪᑦ, ᐋᖅᑭᒃᓱᐃᒃᑲᓐᓂᓚᐅᖅᐳᒍᑦ ᐊᖏᔪᒥᑦ ᐊᕐᕌᓂᐅᓚᐅᕐᑐᒥᑦ, ᑕᕝᕘᓇᓗ, ᐋᖅᑭᒃᓱᐃᓯᒪᕗᒍᑦ 

ᐊᐅᓚᓐᓂᖏᓐᓂᒃ ᑕᒪᑐᒧᖓ ᐱᔾᔪᑎᓪᓚᕆᖕᒧᑦ. ᑕᒪᓐᓇ ᐱᔾᔪᑎᒋᓪᓗᒍ, ᖁᔭᓐᓇᒦᕈᒪᔪᖓ ᐃᑲᔪᖅᑐᐃᓂᖏᓐᓄᑦ 

ᑲᑎᒪᔨᕋᓛᖑᔪᓂᒃ ᐊᒻᒪᓗ ᓂᕆᐅᒃᐳᖓ ᐃᓐᓄᐃᓂᐊᕆᐊᒃᓴᖅ ᐃᓄᖃᓐᖏᑦᑐᓂᒃ ᐃᖅᑲᓇᐃᔮᖑᔪᓂᒃ ᑕᒪᒃᑯᓂᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᓯᕗᓕᖅᑎ ᑐᓴᖅᑎᒃᑎᒻᒪᑦ. ᐊᒥᓱᑲᓪᓚᐅᓚᐅᕐᒪᑕ 

ᐃᖅᑲᓇᐃᔮᖑᔪᑦ ᓴᖅᑭᑕᐅᓚᐅᖅᑐᑦ ᐃᑲᔪᖅᑐᐃᓂᐊᕐᓗᑎᒃ ᒥᓂᔅᑕᐅᔪᓂᒃ ᐊᕐᕌᓂ, ᐊᒻᒪᓗ ᓯᕗᓕᖅᑎ ᐅᖃᖅᑲᐅᒻᒪᑦ, 

ᑕᒪᓐᓇ ᐋᖅᑭᒋᐊᕈᑕᐅᔪᖅ. ᒫᓐᓇ ᖃᔅᓯᐅᕙᑦ ᐃᖅᑲᓇᐃᔭᖅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ, ᐱᖓᓲᒻᒪᑕ 7-ᖑᔪᓂᒃ ᐊᒻᒪᓗ 

ᐃᓐᓄᔅᓯᒪᓐᖏᑦᑐᑦ ᒫᓐᓇᐅᔪᖅ 43%-ᖑᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᓇᐃᓈᖅᓯᒪᔪᑦ. ᐊᐅᓚᑦᑎᔩᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᓄᓇᕗᒻᒥ ᒥᓂᔅᑕᐃᑦ ᑲᑎᒪᔨᖏᑦ. ᑲᑎᒃᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 

$5,812,000. ᐊᖏᖅᐱᓰ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, B-7-ᒨᕐᓗᑕ. ᑲᒥᓯᓇ ᓄᓇᕗᒻᒧᑦ. ᐊᐅᓚᑦᑎᔩᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᓇᐃᓈᖅᓯᒪᔪᑦ. ᑲᒥᓯᓇ ᓄᓇᕗᒻᒧᑦ. ᑲᑎᒃᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 

$351,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, B-8-ᒨᕐᓗᑕ. ᓇᐃᓈᖅᓯᒪᔪᑦ. ᐊᐅᓚᑦᑎᔩᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᑦᓯ 25, 2022-ᒥ, ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ 

ᑐᓴᖅᑎᒃᑎᓚᐅᖅᐳᑦ ᐊᑎᓕᐅᖅᑕᐅᓂᖓᓂᒃ ᓄᓇᕗᒻᒥ ᐱᓕᕆᖃᑎᒌᑦ ᓇᓗᓇᐃᖅᓯᔾᔪᑎᒥᒃ. ᖃᖓ ᓄᓇᕗᒻᒥ 

ᑲᑐᔾᔨᖃᑎᒌᓐᓂᕐᒧᑦ ᓱᓕᓂᕋᕈᑦ ᓴᖅᑭᑕᐅᓛᖅᐸ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑦᑕᐅᑎᒋᓚᐅᖅᑕᕗᑦ 

ᐊᑎᓕᐅᕇᕋᑦᑎᒍ, ᑭᓯᐊᓂ ᑭᖑᓪᓕᕐᒥ ᐱᓕᕆᐊᖑᓂᐊᖅᑑᑉ ᐸᕐᓇᐅᑎᖏᑦ. ᓂᕆᐅᑉᐳᖓ ᑕᐃᒃᑯᐊ 

ᐱᔭᕇᖅᑕᐅᓛᕆᐊᖏᑕ ᑭᖑᓪᓕᕐᒥ ᑲᑎᒪᓕᕐᒥᒍᑦᑕ, ᐅᐱᕐᖓᔅᓵᖅ ᑲᑎᒪᓕᕐᒥᒍᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᐊᑎᖅᑐᑎᒃ ᑲᑎᒪᖃᑦᑕᖅᓯᒪᓕᖅᐸᑦ ᑲᑎᒪᔨᕋᓛᑦ ᑕᐃᒪᓐᖓᑦ 

ᓴᖅᑭᑕᐅᓚᐅᖅᓯᒪᒻᒪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑑᑎᐅᒻᒪᑕ ᐊᖏᕈᑎᐅᔪᑦ, 

ᐊᒻᒪᓗ ᐅᖃᕈᓐᓇᖅᑐᖓ ᐱᓕᕆᖃᑎᖃᑦᑎᐊᖅᓯᒪᕗᒍᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᑲᑎᒪᔨᐅᔪᓂᒃ. 

ᖁᔭᓐᓇᒦᕈᒪᑐᐃᓐᓇᖅᑕᒃᑲ ᐃᓚᐅᖃᑕᐅᓂᖏᓐᓄᑦ ᐊᒻᒪᓗ ᐱᓕᕆᖃᑕᐅᓂᖏᓐᓄᑦ ᑕᐃᑲᓂ. 

 

ᐊᒥᓱᐊᖅᑎᖅᑐᑕ ᐊᖓᔪᖅᑲᐅᑕᐅᔪᑦ ᑲᑎᒪᖃᑦᑕᕐᓯᒪᒻᒪᑕ ᕿᒥᕐᕈᓪᓗᑎᒃ ᓯᕗᓪᓕᐅᔾᔭᐅᖁᔭᐅᔪᓂᒃ 

ᑲᔪᓯᑎᒃᑐᒪᔭᑦᑎᓐᓂᒃ. ᒫᓐᓇᐅᔪᖅ ᖃᒪᓂᒃᑐᐊᕐᒨᕈᓐᓇᓛᖅᑐᒍᑦ ᒫᑦᓯ 19-ᒥ ᐃᖅᑲᓇᐃᔭᕆᐊᕈᓐᓇᓛᕐᓗᑕ 

ᐱᓕᕆᖃᑎᒋᓯᒪᔭᑦᑎᓐᓂᒃ ᓇᓗᓇᐃᖅᓯᓇᓱᓪᓗᑕ. ᑕᐃᓐᓇ ᑲᑎᒪᓂᖅ ᓱᓕ ᑲᔪᓯᔭᕆᐊᓕᒃ, ᑕᐃᒪᓕ ᓂᕆᐅᒃᐳᖓ 

ᕿᒥᕐᕈᔪᓐᓇᕐᓂᐊᕋᑦᑕ ᐃᑎᔪᒥᒃ ᐊᒻᒪᓗ ᑕᒪᒃᑯᐊ ᑲᔪᓯᑎᓐᓇᓱᐊᕐᓗᒋᑦ.  

 

ᒪᒥᐊᓇᖅ, ᐃᒃᓯᕙᐅᑖᖅ, ᐅᖃᐅᔾᔭᐅᕋᑖᑦᑎᐊᕋᒪ ᑖᒃᑯᐊ ᑐᖏᓕᐅᔪᑦ ᐊᒥᓱᐊᖅᑎᖅᑐᑎᒃ ᑲᑎᒪᖃᑦᑕᕐᓯᒪᒻᒪᑕ, 

ᐱᓗᐊᖅᑐᒥᒃ ᐃᖅᑲᓇᐃᔭᕐᓂᕐᒧᑦ. ᑖᒃᑯᐊ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ ᒫᑦᓯ 19-ᒥ ᖁᕕᐊᓱᒃᐳᒍᑦ 

ᑲᑎᒪᖃᑎᖃᕈᓐᓇᓛᕋᑦᑕ ᓯᕗᓕᖅᑎᐅᔪᓂᒃ ᑕᒪᒃᑯᐊ ᐱᓕᕆᐊᕆᔭᐅᓯᒪᔪᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓇᓗᓇᐃᕆᐊᑐᐃᓐᓇᕐᓗᒍ, ᑖᓐᓇ ᓯᕗᓪᓕᖅᐹᖑᓗᓂ ᑲᑎᒪᓂᐅᓂᐊᖅᑐᖅ 

ᑖᒃᑯᓄᖓ ᐊᐅᓚᑦᑎᔩᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ? ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᓐᓇ ᐊᐃᑉᐸᕆᔭᐅᒐᔭᖅᑐᖅ 

ᓯᕗᓪᓕᖅᐹᒥ ᑲᑎᒪᓚᐅᖅᑎᓪᓗᒋᑦ ᑖᒃᑯᐊ ᐃᖅᑲᓇᐃᔮᔅᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᒥᔅᑕ ᓯᒪᐃᓚᒃ. 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐃᓚᖓᑦ 

ᓯᕗᓪᓕᖅᐸᐅᔾᔭᐅᓯᒪᔪᖅ ᑲᔪᓰᓐᓇᕈᒪᓂᐅᕗᖅ ᑲᔪᓯᑎᒃᑎᔪᒪᓂᐅᕗᖅ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ 

ᐱᓕᕆᖃᑎᒌᖕᓂᕐᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᒐᕙᒪᑐᖃᒃᑯᓐᓂᓗ, ᐊᕕᒃᓯᒪᓂᕐᓂ, ᐅᑭᐅᖅᑕᖅᑐᒥ 

ᐊᕕᒃᓯᒪᓂᕐᓂ ᒐᕙᒪᒋᔭᐅᔪᓂᒃ ᓯᕗᒻᒧᐊᖅᑎᑉᐸᓪᓕᐊᔪᒪᓪᓗᒋᑦ ᑐᕌᕆᔭᐅᔪᑦ ᐃᓱᒪᒥᐅᑕᕆᔭᐅᔪᓪᓗ ᓄᓇᕗᒻᒥᐅᓄᑦ. 

 

ᐅᓪᓗᒥᐅᖅᑲᐅᔪᖅ, ᐊᐱᕆᖅᑲᐅᒐᒪ, ᐃᖅᑲᓇᐃᔭᖅᑐᓕᕆᔨᒃᑰᖅᑰᖅᑲᐅᔪᖅ, ᒪᑭᒋᐊᖅᑕ ᐃᓕᓐᓂᐊᕐᓂᕐᒧᑦ ᑮᓇᐅᔭᐃᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒥᖓ ᐅᖃᐅᓯᖃᕈᓐᓇᖅᐳᖅ? ᐊᓯᖏᓐᓂᒃ ᑐᒃᓯᕋᐅᑎᑕᖃᒃᑲᔪᑉᐹᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᒪᑭᒋᐊᖅᑕ ᐃᓕᓐᓂᐊᕐᓂᕐᒧᑦ ᑮᓇᐅᔭᓂᒃ ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒋᓪᓗᓂᒋᑦ? 

ᑐᒃᓯᕋᐅᑎᓂᒃ ᓄᓇᕗᑦ ᒐᕙᒪᒃᑯᖏᓐᓃᓐᖔᖅᑐᑦ? ᐄᖑᒃᐸᑦ, ᑭᓲᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᖃᐅᔨᒪᔭᒃᑯᓪᓕ, 

ᐋᒡᒐ, ᖃᐅᔨᒪᓐᖏᓚᖓ ᐊᓯᖏᓐᓂᒃ ᑐᔅᓯᕋᐅᑎᐅᔪᓂᒃ, ᑭᓯᐊᓂ ᐅᑎᕐᕕᒋᔪᓐᓇᑕᒃᑲ ᒪᓕᒐᓕᐅᖅᑏᑦ 

ᖃᐅᔨᒪᓐᖏᒻᒪᖔᒃᑭᑦ. ᖃᐅᔨᒪᔪᖓ ᐱᒻᒪᕆᐅᓂᖓᓂᒃ ᒪᓕᒐᓕᐅᖅᑎᐅᑉ ᐅᓪᓗᒥ ᓴᖅᑭᖅᑲᐅᔭᖓ, ᓈᓚᖅᑲᐅᒐᑦᑕ, 

ᑭᓯᐊᓂᓕ ᖃᐅᔨᒪᔭᒃᑯᓪᓕ ᒫᓐᓇᐅᔪᖅ ᐱᑕᖃᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᐃᓐᓇᕐᓂᖅ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ 

ᒪᑭᒋᐊᖅᑕ ᐃᓕᓐᓂᐊᕐᓂᕐᒧᑦ ᑮᓇᐅᔭᓂᒃ, ᓯᕗᓪᓕᐅᔾᔭᐅᓯᒪᔪᑦ ᐅᖃᖅᓯᒪᔪᑦ ᑐᕌᒐᐃᑦ ᐊᒻᒪᓗ ᐱᔪᒪᔭᖏᑦ 

ᓄᓇᕗᒻᒥᐅᑦ. ᖃᐅᔨᒍᒪᕗᖓᓕ, ᖃᓄᖅ ᐱᓕᕆᕕᐅᔪᖅ ᐊᐅᓚᑦᑎᔨᒃᑯᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᓄᐊᑦᑎᕙᑉᐸᑦ ᑕᐃᒪᐃᑦᑐᓂᒃ ᑐᑭᓯᒋᐊᕈᑎᐅᔪᓂᒃ ᑐᕌᒐᕆᔭᐅᔪᑦ ᐊᒻᒪᓗ ᐱᔪᒪᔭᐅᔪᑦ ᓄᓇᕗᒻᒥᐅᓄᑦ? 

ᐊᑐᕐᓂᐊᕐᓗᒋᑦ ᐆᒃᑑᑎᒋᔭᐅᔪᓐᓇᖅᑐᑦ ᒪᑭᒋᐊᖅᑕ ᐃᓕᓐᓂᐊᕐᓂᕐᒧᑦ ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒍᓐᓇᖅᐸᕋ ᒪᓕᒐᓕᐅᖅᑎ 

ᓇᓗᓇᐃᖅᓯᖁᓪᓗᒍ ᒪᑉᐱᖅᑐᒐᐅᑉ ᓈᓴᐅᑎᖓᓂᒃ ᐅᖃᐅᓯᕆᔭᖓᓂᒃ, ᑭᐅᑦᑎᐊᕈᓐᓇᓂᖅᓴᐅᓂᐊᕋᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓯᒪᐃᓚᒃ, ᓇᓗᓇᐃᑲᐃᓐᓇᕈᒃ ᒪᑉᐱᖅᑐᒐᖅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ 13-ᒦᑦᑐᖅ ᐸᕐᓇᐅᑎᔅᓯᓐᓂ, ᓯᕗᓪᓕᐅᔾᔭᐅᔪᒪᔪᖅ 

2024-ᒥ 2025-ᒧᑦ. ᐅᖃᖅᓯᒪᒻᒪᑦ, 'ᑲᔪᓯᑎᒃᑏᓐᓇᕐᓗᑎᒃ ᖃᓄᖅᑑᖃᑎᒌᓐᓂᕐᒥᑦ ᑲᑐᔾᔨᖃᑎᒌᓐᓂᕐᒥᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᓯᕗᒧᐊᑦᑎᒃᓯᓂᕐᒥᑦ ᑐᕌᒐᕐᓂᒃ ᐱᔪᒪᔭᖏᓐᓂᓪᓗ ᓄᓇᕗᒻᒥᐅᑦ.' ᒪᑭᒋᐊᖅᑕ ᐃᓕᓐᓂᐊᕐᓂᕐᒧᑦ 

ᑮᓇᐅᔭᐃᑦ ᑕᒫᓃᓯᒪᓕᖅᑐᑦ ᐊᕐᕌᒍᒐᓴᐅᓕᖅᑐᓄᑦ. ᐃᓱᒪᑐᐃᓐᓇᖅᑐᖓ ᖃᓄᖅ ᓯᕗᓕᖅᑎ, ᐅᕝᕙᓘᓐᓃᑦ ᐱᓕᕆᕕᒃ 

ᖃᐅᔨᖃᑦᑕᕐᒪᖔᑕ ᓱᓇᐅᒻᒪᖔᑕ ᑐᕌᒐᐃᑦ ᐊᒻᒪᓗ ᐱᔪᒪᔭᖏᑦ ᓄᓇᕗᒻᒥᐅᑦ, ᑕᒪᓐᓇ ᐊᑐᖅᑕᐅᒐᔭᖅᑐᖅ ᒪᑭᒋᐊᖅᑕ 

ᐃᓕᓐᓂᐊᕐᓂᕐᒧᑦ ᑮᓇᐅᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᓇᓗᓇᐃᖅᓯᒻᒪᑦ 

ᑕᒪᑐᒥᖓ ᐊᐱᖅᑯᑎᐅᔪᒥᒃ ᒪᓕᒍᓐᓇᕐᓂᐊᕋᒃᑭᑦ ᓯᕗᓪᓕᐅᔾᔭᐅᖁᔭᖏᑦ ᐊᐃᐳᕈᒥ ᐆᑦᑑᕝᕙᒧᑦ 2025. ᑕᒪᓐᓇ 

ᐱᔾᔪᑎᒋᓪᓗᒍ, ᐱᓕᕆᖃᑎᒋᑦᑎᐊᖃᑦᑕᕋᒃᑭᑦ ᒪᓕᒐᓕᐅᖅᑏᑦ ᒪᑭᒋᐊᖅᑕ ᑲᑎᒪᔨᖏᑦ, ᒪᕐᕉᓐᓂᒃ ᐃᒃᓯᕙᐅᑕᖃᕋᑦᑕ 

ᑕᕝᕙᓂ ᑲᑎᒪᔨᓂ. ᖁᕕᐊᑦᑐᒻᒪᕆᐅᕗᖓ ᒥᓂᔅᑕᖃᕆᐊᖓ, ᐱᔪᓐᓇᖅᑎᐊᖅᑐᓂᒃ, ᐊᔭᐅᖅᓯᔪᓂᒃ 

ᓯᕗᓪᓕᐅᔾᔭᐅᖁᔭᐅᔪᓂᒃ ᒐᕙᒪᒃᑯᓐᓄᑦ ᑲᑎᒪᔨᐅᔪᓄᑦ. 

ᑕᒪᓐᓇ ᐱᔾᔪᑎᒋᓪᓗᒍ, ᐱᒻᒪᕆᐅᓂᖓᓂᒃ ᑕᑎᖃᖅᐳᖓ. ᑐᑦᑕᕐᕕᓪᓗᐊᑕᐅᓪᓗᑕ, ᐃᑲᔪᖅᑐᐃᕙᒃᑐᒍᑦ, 

ᓴᖅᑭᑦᑐᖃᖅᐸᑦ, ᐃᑲᔪᖅᑐᐃᒐᔭᕋᑦᑕ ᒪᕐᕈᓐᓄᑦ ᒪᓕᒐᓕᐅᖅᑎᓄᑦ. ᑐᓐᖓᓱᑦᑎᑉᐸᒃᑲ ᓯᕗᓪᓕᐅᔾᔭᐅᒋᐊᓖᑦ, 

ᒪᓕᒐᓕᐅᖅᑎᐅᓪᓗᑕ ᑐᓴᖃᑦᑕᖅᓯᒪᕗᖓ ᐊᒥᓱᓂᒃ ᑕᒫᓂ, ᑕᒪᒃᑯᐊ ᐃᓱᒪᒋᒋᐊᕈᓐᓇᕐᓂᐊᕋᑦᑎᒍ. ᒫᓐᓇᐅᔪᖅ, 

ᑕᑎᖃᕋᒪ ᓯᕗᓪᓕᐅᔾᔭᐅᒋᐊᓕᓐᓂᒃ ᒪᕐᕉᓐᓂᒃ ᒪᓕᒐᓕᐅᖅᑏᓐᓂᒃ ᑕᐃᑲᓃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᑦᑎᐊᕐᓗᒍ, ᑭᒃᑰᕙ ᒪᕐᕉᒃ ᐃᓚᒋᔭᐅᔫᒃ ᓄᓇᕗᑦ 

ᒐᕙᒪᒃᑯᓐᓂ? ᑖᒃᑯᐊ ᐱᓕᕆᕕᐅᔪᑦ ᑐᕌᒐᖃᖅᐹᑦ ᑖᒃᑯᐊ ᑐᕌᒐᐃᑦ ᐊᒻᒪᓗ ᐱᔭᐅᔪᒪᔪᑦ ᓴᖅᑭᖅᓯᒪᕚᑦ 

ᑲᑎᒪᖃᑎᖃᖅᑎᓪᓗᓯ ᓄᓇᕗᑦ ᑐᓐᖓᕕᒃᑯᓐᓂᒃ ᒪᑭᒋᐊᖅᑕ ᐃᓕᓐᓂᐊᕐᓂᕐᒧᑦ ᑮᓇᐅᔭᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᖅᐸᒋᑦ. ᒪᕐᕉᒃ ᑲᑎᒪᔩᒃ 

ᒥᓂᔅᑕ ᖃᕝᕕᒃ, ᐊᒻᒪᓗ ᒥᓂᔅᑕ ᓇᑲᓱᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓐᓄᑦ ᑐᕌᒐᖃᖅᑳᑦ? ᒥᓂᔅᑕ ᖃᕝᕕᒃ ᐊᒻᒪᓗ ᒥᓂᔅᑕ 

ᓇᑲᓱᒃ, ᑕᒪᓐᓇ ᑐᑭᖃᖅᐹ ᐃᓄᓕᕆᔨᒃᑯᓐᓄᑦ, ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐅᕝᕙᓘᓐᓃᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒧᑦ, ᐅᕝᕙᓘᓐᓃᑦ ᓄᓇᕗᑦ ᑐᓐᖓᕕᒃᑯᓐᓄᑦ ᒪᑭᒋᐊᖅᑕ ᐃᓕᓐᓂᐊᕐᓂᕐᒧᑦ ᑮᓇᐅᔭᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 

ᑭᒡᒐᖅᑐᐃᔨᑐᐃᓐᓇᐅᒻᒪᑕ, ᑕᐃᒪᐃᒻᒪᑦ ᐊᐅᓚᑕᐅᓗᐊᓐᖏᓚᑦ ᓯᓚᑦᑐᖅᓴᕐᕕᒃᑯᓐᓄᑦ, ᐅᕝᕙᓘᓐᓃᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐊᖏᓂᖅᓴᖅ. ᑭᓯᐊᓂᓕ, ᑕᒪᒃᑯᐊ ᐊᔾᔨᐅᖏᑦᑐᑦ ᐊᑐᐃᓐᓇᐅᑎᑕᖏᑦ, 

ᐃᓕᓐᓂᐊᑎᒃᑎᓂᒃᑯᑦ ᐃᓄᓐᓄᑦ ᑐᕌᖓᓗᐊᖅᑐᓂᒃ, ᐱᐅᓂᖅᐹᖑᔪᑦ ᐃᖅᑲᓇᐃᔮᖑᔪᑦ, ᑖᒃᑯᐊ ᒪᕐᕉᒃ ᐃᓅᒃ 

ᓴᖅᑮᕙᑦᑐᑦ ᐊᔾᔨᒌᖏᑦᑐᓂᒃ ᐱᓕᕆᐊᒃᓴᓂᒃ, ᐊᒻᒪᓗ ᐊᔾᔨᒌᖏᑦᑐᑦ ᐱᔨᑦᑎᕈᑎᒃ, ᑕᑯᒐᐃᒐᑦᑕ ᐃᓄᓐᓂᒃ 

ᐃᓕᓐᓂᐊᖅᑐᓂᒃ ᑲᔪᓯᖁᓪᓗᒍ ᑎᑎᕋᖅᓯᒪᔪᖅ 23 ᓄᓇᕗᒻᒥ ᐊᖏᕈᑎᓂ. ᑕᐃᒪᐃᓐᓂᖓᓄᑦ, ᐱᐅᓛᓂᒃ 

ᐱᖁᑎᖃᖅᐳᑦ, ᑭᓯᐊᓂᓗ ᐃᓱᓕᑦᑕᖅᑎᒃᑎᓐᖏᖦᖢᓂ ᑖᒃᑯᓂᖓ ᑭᒡᒐᖅᑐᐃᓂᕐᒥᒃ, ᐃᑲᔪᖅᑐᐃᓂᕐᒥᓘᓐᓃᑦ 

ᐊᓯᖏᓐᓂᒃ ᐱᒋᐊᖅᑕᐅᓯᒪᔪᓂᒃ ᓯᕗᒻᒧᐊᖅᐸᓪᓕᐊᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓗᑕ ᑭᖑᓪᓕᕐᒧᑦ ᐊᐱᖅᑯᒻᒧᑦ. ᒐᕙᒪᒃᑯᓐᓄᑦ ᑐᖅᑲᖅᑕᕐᕕᖏᑦ 

ᖃᐅᔨᒋᐊᕐᕕᐅᖅᑳᖃᑦᑕᕐᒪᑕ ᐊᑐᓂ ᓄᓇᓕᖕᓂ, ᒫᓐᓇᐅᔪᖅ, ᖃᑦᑎᒃ ᐃᖅᑲᓇᐃᔮᑦ ᐃᓐᓄᔅᓯᒪᓐᖏᓚᑦ? ᖃᖓᒃᑯᑦ 

ᓂᕆᐅᑉᐱᓯ ᐃᓐᓄᓐᓂᐊᕆᐊᖏᓐᓂᒃ ᑕᐃᒃᑯᐊ ᐃᓄᖃᓐᖏᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᒫᓐᓇᐅᔪᖅ, ᑐᑭᓯᒋᐊᕈᑎᒃᑯᑦ ᐱᓯᒪᔭᒃᑯᑦ, ᒫᓐᓇᐅᔪᖅ ᑕᓪᓕᒪᐅᔪᑦ ᐃᓐᓄᔅᓯᒪᓐᖏᑦᑐᑦ 26-ᖑᔪᓂᒃ. ᑐᑭᖃᓐᖏᑦᑐᖅ 

ᐱᑕᖃᓐᖏᓐᓂᖓᓂᒃ ᑕᐃᑲᓂ. ᑕᐃᒪ ᐅᖃᖅᑲᐅᒐᒪ,ᐊᒥᓲᖏᑦᑐᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᑎᑭᑎᑕᐅᖃᑦᑕᖅᑐᑦ 

ᐃᓛᓐᓂᒃᑯᑦ ᐃᖅᑲᓇᐃᔭᐃᓐᓇᖅᑐᑦ ᐋᓐᓂᐊᕕᓕᐊᕆᐊᖃᓕᕋᐃᒻᒪᑕ, ᐆᑦᑑᑎᒋᓗᒍ. ᑕᐃᒪᓕ 

ᐊᒃᓱᕈᑦᑎᐊᕋᓱᐊᖅᐸᒃᑐᒍᑦ ᑕᒪᒃᑯᐊ ᐅᑎᖅᑎᓐᓇᓱᐊᖅᑐᒋᑦ ᑕᐃᒃᑯᐊ ᐱᔨᑦᑎᖅᐸᒃᑐᑦ ᑕᒪᒃᑯᓂᖓ ᐱᒻᒪᕆᐅᔪᓂᒃ 

ᓄᓇᓕᓐᓄᑦ. ᐱᒻᒪᕆᐅᓂᖓ ᓂᐱᒋᔭᐅᖃᑦᑕᕆᐊᖃᕐᓂᖏᑦ ᓄᓇᕗᒻᒥᐅᑦ, ᐃᓱᒫᓘᑎᐅᔪᑦ ᐅᕝᕙᓘᓐᓃᑦ 

ᐃᑲᔪᖅᑕᐅᔭᕆᐊᖃᕐᓂᖏᑦ, ᑐᒃᓯᕋᐅᑎᐅᑉᐸᑕ ᐊᖁᑦᑐᖅᓯᐅᑎᓄᑦ, ᐱᓇᓱᐊᑦᑎᐊᖃᑦᑕᖅᑐᒍᑦ. 

 

ᐊᐃᑉᐸᖓ ᐊᐱᖅᑯᑎᐅᑉ ᓇᓪᓕᐊᖑᒻᒪᖔᑕ ᑖᒃᑯᐊ ᓄᓇᓖᑦ. ᑕᐃᒪ ᒐᕙᒪᒃᑯᑦ ᑐᓴᒐᒃᓴᓕᕆᔨᖓ ᐃᒡᓗᓕᒻᒧᑦ. ᒫᓐᓇ 

ᖃᐅᔨᓴᖅᑕᐅᕙᓪᓕᐊᔪᒍᑦ. ᑕᐃᓐᓇ ᒐᕙᒪᒃᑯᑦ ᑐᓴᒐᒃᓴᓕᕆᔨᖓ ᖃᐅᓱᐃᑦᑐᒥ, ᖃᐅᔨᓴᖅᑕᐅᕙᓪᓕᐊᒻᒥᔪᖅᑕᐅᖅ. 

ᑖᓐᓇ ᒐᕙᒪᒃᑯᑦ ᑐᓴᒐᒃᓴᓕᕆᔨᖓ ᐃᒃᐱᐊᕐᔪᖕᒥ ᒫᓐᓇ ᖃᐅᔨᓴᖅᑕᐅᕙᓪᓕᐊᓕᖅᑐᖅ. ᑖᓐᓇ ᒐᕙᒪᒃᑯᑦ 

ᑐᓴᒐᒃᓴᓕᕆᔨᖓ. ᒪᕐᕈᑲᓐᓃᓐᓂᒃ ᐊᕕᑦᑐᖅᓯᒪᔪᓂ ᑲᒪᔨᑕᖃᕐᒥᔪᖅ, ᑭᓯᐊᓂ ᐊᐱᖅᑯᑎᒋᖅᑰᖅᑲᐅᔭᐃᑦ ᑖᒃᑯᓄᖓ 

ᒐᕙᒪᒃᑯᑦ ᑐᓴᒐᒃᓴᓕᕆᔨᖓ ᓄᓇᓕᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ. ᓯᕗᓕᖅᑎ, ᐅᖃᕋᑖᕋᕕᑦ ᑖᒃᑯᐊ ᒪᕐᕉᒃ 

ᑲᑎᒪᔨᐅᔫᒃ ᐊᐅᓚᑦᑎᔩᑦ ᑲᑎᒪᔨᖏᓐᓂᒃ ᑐᓂᔭᐅᓯᒪᓐᖏᒻᒪᑕ ᒥᓂᔅᑕᖃᕐᕕᒻᒧᑦ, ᓂᕈᐊᖅᑕᐅᑐᐃᓐᓇᖅᑐᑎᒃ. ᖃᓄᖅ 

ᒪᓕᒐᖃᖅᐱᓯ ᑖᒃᑯᐊ ᒪᕐᕉᒃ ᒥᓂᔅᑖᓂ ᒪᑭᒋᐊᖅᑕ ᑲᑎᒪᔨᖏᓐᓄᑦ ᐊᒻᒪᓗ ᑭᒃᑯᑦ ᓂᕈᐊᖃᑦᑕᖅᐸᑦ? ᒥᓂᔅᑕ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᖅᓯᒐᕕᑦ. 

ᐅᖃᖅᑲᐅᒐᒪ, ᒪᕐᕉᒃ ᐱᓕᕆᐊᖏᒃ ᒪᓕᑉᐸᑎᒃ ᐱᐅᓂᖅᐹᓂᒃ ᐱᔨᔅᓯᕐᓂᐅᔪᓄᑦ ᐊᑐᐃᓐᓇᐅᑎᑕᐅᔪᓄᑦ ᐃᓄᓐᓄᑦ 

ᐃᖅᑲᓇᐃᔮᔅᓴᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪ ᐱᔪᓐᓇᕐᓂᖏᓐᓄᑦ. ᐊᒻᒪᓗ, ᐃᒃᓯᕙᐅᑖᖅ, ᑖᒃᑯᐊ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐱᓕᕆᑦᑎᐊᖃᑦᑕᕐᒪᑕ ᐊᑐᐃᓐᓇᐅᑎᒃᑎᓪᓗᑎ. ᑕᐃᒪᓕ ᑐᑭᓕᐊᖅᑎᑕᐅᑐᐃᓐᓇᖅᐳᑦ ᑖᒃᑯᐊ ᒪᕐᕉᒃ 

ᓈᒻᒪᓛᖑᔫᒃ ᑭᒡᒐᖅᑐᐃᓂᕐᒧᑦ ᑲᑎᒪᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᐃᑉᐸᖓ ᐊᐱᖅᑯᑎᐅᑉ: ᑭᒃᑯᑦ ᓂᕈᐊᖃᑦᑕᖅᑲᑦ? ᒥᓂᔅᑕ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᐅᒐᔭᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᓇᐃᓈᖅᓯᒪᔪᑦ. ᐊᐅᓚᑦᑎᔩᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᑲᑎᒃᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $5,435,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐅᓚᑦᑎᔩᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓇᐃᓈᖅᓯᒪᔪᑦ. ᓇᖕᒥᓂᖅᓱᕐᓂᕐᒧᑦ 

ᑎᑎᕋᕐᕕᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑎᓕᐅᖃᑎᒌᓐᓂᖅ ᔮᓐᓄᐊᕆᐅᑎᓪᓗᒍ ᑕᕝᕙᓂ ᐊᕐᕌᒍᑎᓐᓂ 

ᐊᑐᕋᑖᓚᐅᖅᑑᒐᓗᐊᖅ, ᑭᓯᐊᓂ ᐃᖏᕐᕋᓯᒋᐊᖅᑎᑕᐅᓯᒪᓕᕐᓂᖓ ᓇᓗᓇᓐᖏᒻᒪᑦ ᐱᓕᕆᐊᕆᔭᐅᖏᓐᓇᓕᖅᑐᓂᓗ. 

ᐊᐱᖅᑯᑎᒋᔪᒪᔭᕋ ᑕᒪᓐᓇ ᖃᑦᑎᐅᒻᒪᖔᑕ ᒐᕙᒪᑐᖃᒃᑯᓐᓂ ᐃᖅᑲᓇᐃᔮᔅᓴᐃᑦ ᑖᓐᓇ ᐊᖏᖃᑎᒌᒍᑕᐅᓚᐅᖅᑎᓪᓗᒍ 

ᓇᖕᒥᓂᖅᓱᓕᕐᓂᖅ ᑕᕝᕙᓂ ᒐᕙᒪᒃᑯᓐᓄᑦ? ᐃᒫᖃᐃ, (ᑐᓵᔨᑎᒎᓕᖅᑐᖅ) ᖃᑦᑎᐸᓗᐃᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᐃᖅᑲᓇᐃᔮᖑᔪᑦ ᑐᓂᔭᐅᓂᐊᖅᑮᑦ ᓄᓇᕗᑦ ᒐᕙᒪᒃᑯᖏᓐᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

ᐊᐱᖅᑯᑎᒃᑎᐊᕚᓗᒃ ᑖᓐᓇ. ᒫᓐᓇᐅᔪᖅ ᓇᓗᓇᐃᖅᓯᒍᓐᓇᓪᓚᑦᑖᓐᖏᑦᑐᒍᑦ ᖃᑦᑎᓚᑦᑖᖑᓂᐊᕐᒪᖔᑕ 

ᐊᑎᓕᐅᖅᑕᐅᓚᐅᖅᑎᓪᓗᒍ ᑖᓐᓇ ᓄᓇᕗᒻᒥ ᓇᖕᒥᓂᖅᓱᐸᓪᓕᐊᒍᓐᓇᓂᐊᕐᓂᖅ. ᑲᑎᒪᔨᕋᓛᓂ 

ᐸᕐᓇᐃᓯᕙᓪᓚᐃᓕᓚᐅᕋᑦᑕ ᑖᒃᑯᐊ ᐃᖅᑲᓇᐃᔭᑎᓯᐅᓴᐅᒍᒪᑐᑦ ᓇᓗᓇᐃᖅᑕᐅᕙᓪᓕᐊᒍᓐᓇᕐᓂᐊᕐᒪᑕ. ᒫᓐᓇᒧᑦ 

ᓇᓗᓇᐃᕈᓐᓇᓐᖏᑦᑐᖓ ᖃᑦᑎᓚᑦᑖᖑᓂᐊᕐᒪᖔᑕ. ᓂᕆᐅᒃᑲᓗᐊᖅᑐᒍᑦ ᖃᑦᑎᑐᐃᓐᓇᐅᓂᐊᕐᓂᖏᓐᓂ, ᑭᓯᐊᓂ 

ᖃᑦᑎᓚᑦᑖᖑᓂᐊᕐᒪᖔᖅ ᓱᓕ ᒫᓐᓇ ᕿᒥᕐᕈᕙᓪᓕᐊᓚᑦᑖᓕᑕᐃᓐᓇᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒻᒪᑦ ᑕᒪᓐᓇ ᓇᖕᒥᓂᖅᓱᕐᓂᖅ ᐊᑎᓕᐅᓚᐅᖅᑎᓐᓇᒍ ᓯᕗᕐᖓᒍᑦ 

ᐱᒻᒪᕆᐊᓘᑎᓪᓗᒍ ᑭᖑᕙᖅᓯᒪᑦᑕᐅᑎᒋᔫᔮᕆᕙ? ᑲᑎᒪᔨᕋᓛᔅᓴᓂᓪᓗ ᑎᒃᑯᐊᖅᓯᓂᕐᒥᒃ ᐊᐱᖅᑯᑎᒋᓕᕐᒥᔭᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎ. 

ᑭᖑᕙᖅᓯᒪᓐᖏᑎᐊᖅᑐᒍᑦ. ᑖᓐᓇ ᓇᓗᓇᐃᖅᓯᒪᒻᒪᑦ ᐊᖏᕈᑎᐅᑉ ᐃᓗᐊᓂ ᐊᕐᕌᒍᐃᑦ ᐱᖓᓱᐃᑦ ᑖᒃᑯᐊᕈᔪᐃᑦ 

ᐸᕐᓇᐅᑏᑦ ᐊᐃᕙᒍᑎᒋᓂᐊᕋᑦᑎᒍ ᓱᓕ. ᒫᓐᓇ ᖃᐅᔨᒪᔪᒍᑦ ᒐᕙᒪᑐᖃᒃᑯᑦ ᐊᐅᓚᓂᕆᖃᑦᑕᖅᑕᖓ 

ᓇᖕᒥᓂᖅᓱᕐᓂᕐᒧᑦ, ᓄᓇᕗᒻᒧᑦ ᐊᔾᔨᐅᓐᖏᐊᕐᔪᑐᐃᓐᓇᕆᐊᖃᕐᓂᖓᓂ ᕿᕐᒥᕈᖅᑳᕆᐊᖃᕋᑦᑕ. ᑕᒪᒃᑯᐊ 

ᐃᓗᓕᑯᓗᖏᑦ ᖃᓄᖅ ᐊᑕᓂᐊᕐᒪᖔᑕ ᕿᒥᕐᕈᕙᓪᓕᐊᓕᕋᑦᑎᒍ ᒫᓐᓇ. ᐊᐅᓚᒍᑎᑐᐃᓐᓇᓐᖏᓐᓄᑦ ᖃᐅᔨᒪᔪᒍᑦ 

ᖃᑦᑎᐅᒐᔭᕐᒪᖔᑕ. ᓄᓇᕗᑦ ᒐᕙᒪᖏᓐᓄᑦ ᓈᒻᒪᒃᑲᓗᐊᕐᒪᖔᖅ ᕿᒥᕐᕈᑦᑎᐊᕆᐊᖃᕐᓂᐊᕋᑦᑕ ᐊᐃᕙᒍᑎᖃᓚᐅᕋᑦᑕ 

ᐃᓗᐊᓂ ᐊᕐᕌᒍᐃᑦ ᐱᖓᓱᐃᑦ ᑖᒃᑯᐊ ᐱᕕᖃᕐᕕᒋᓂᐊᕋᑦᑎᒍ.  

 

ᑭᖑᕙᓐᖏᑦᑎᐊᖅᑐᒍᑦ, ᐱᒋᐊᕋᑖᑦᑎᐊᓚᑦᑖᓕᑕᐃᓐᓇᕋᑦᑕ ᑕᒪᒃᑯᐊ ᐱᓕᕆᕕᓪᓕᐊᓕᕇᖅᑕᕗᑦ 

ᑲᑎᒪᒍᑎᒋᕙᓪᓕᐊᓗᑎᒍᓪᓗ. ᓂᕆᐅᑦᑎᐊᖅᑐᖓ ᑕᒪᒃᑯᐊ ᐊᕐᕌᒍᐃᑦ ᑖᒃᑯᐊ ᐱᖓᓱᐃᑦ ᐊᓂᒍᓚᐅᕐᓇᓂ ᑖᓐᓇ 

ᓇᓗᓇᐃᑦᑎᐊᖅᓯᒪᓂᐊᖅᑐᖅ ᐊᒻᒪ ᒪᓕᒐᓕᐅᖅᑎ ᐊᒻᒪ ᓄᓇᕗᒻᒥᐅᑕᐃᑦ ᑐᓴᐅᒪᑏᓐᓇᑎᐊᕐᓂᐊᖅᐸᕗᑦ ᑖᒃᑯᐊ 

ᐊᔾᔨᒌᓐᖏᑦᑐᑦ ᐊᑐᖅᐸᓪᓕᐊᑎᓪᓗᑎᒍ ᐊᖏᕈᑎᐅᑉ ᐃᓗᐊᓂ ᓇᓗᓇᐃᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅ ᕿᓪᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓪᓗᕆᐊᕆᐊᒃᑲᓂᕐᓗᖓ. ᑕᒪᓐᓇ ᐱᒋᐊᕋᑖᕋᓗᐊᖅᑎᓪᓗᒍ ᑭᓯᐊᓂ 

ᒐᕙᒪᑐᖃᒃᑯᓐᓄᑦ ᑕᒪᒃᑯᐊ ᓇᖕᒥᓂᕆᔭᐅᔪᐃᑦ ᓄᓇᐃᑦ, ᐊᖏᕐᕋᕆᔭᐅᔪᓄᑦ ᐃᖅᑲᓇᐃᔭᖅᑎᖏᓐᓄᑦ, ᑖᒃᑯᐊ ᖃᓄᖅ 

ᓇᖕᒥᓂᕆᔭᐅᔪᑦ ᑖᒃᑯᐊ ᐊᐅᓪᓛᖅᑕᐅᕐᓂᐊᕐᓂᕆᓂᐊᖅᑕᖏᑦ ᑕᑯᓇᔅᓯᒪᕙᓪᓕᐊᓕᖅᐱᓯᐅᒃ? ᖃᑦᑎᐅᒻᒪᖔᑕ 

ᖃᓅᓂᐊᕐᒪᖔᖅ ᒪᓕᔅᓴᖃᓯᐅᑎᒃᑕᐅᒋᒻᒪᖔᖅ ᑕᒪᓐᓇ ᐊᖏᕐᕋᐃᑦ ᑕᒪᒃᑯᐊ, ᐊᖏᕐᕋᖅᑕᐅᒋᐊᖃᕐᓂᐊᑐᓪᓗ? 

ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᒃᑎᐊᕙᒃ ᑖᓐᓇ. ᐄ’, ᑖᒃᑯᐊ ᒫᓐᓇ 

ᒐᕙᒪᑐᖃᒃᑯᓐᓄᑦ ᐃᖅᑲᓇᐃᔭᖅᑐᐃᑦ ᐃᓪᓗᒋᑲᐃᓐᓇᖅᓯᒪᔭᖏᑦ ᓄᓇᕗᑦ ᒐᕙᒪᖏᓐᓄᑦ ᑲᔪᓯᓛᖅᑐᑦ. 

ᓇᓗᓇᐃᖅᑕᐅᓯᒪᔪᐃᑦ ᑕᒪᒃᑯᐊ ᐃᖅᑲᓇᐃᔭᕈᓐᓇᓂᕐᒥᒃ ᑎᒍᒥᐊᕋᓱᒻᒪᑕ. ᑕᒪᒃᑯᐊᕈᔪᐃᑦ ᓇᓗᓇᐃᖅᑕᐅᓯᒪᔪᑦ 

ᒐᕙᒪᑐᖃᒃᑯᓐᓄᑦ ᐊᑎᓕᐅᖅᑕᐅᓯᒪᒻᒪᑕ ᐃᓪᓗᐃᑦ ᓇᔪᖅᑕᐅᓂᐊᕐᓂᕋᖅᑐᑎ. ᓅᒃᑯᓂ ᑖᓐᓇ ᓇᖕᒥᓂᖅᓱᕐᓂᖅ 

ᒐᕙᒪᑐᖃᒃᑯᓐᓂ ᓄᓇᕗᑦ ᒐᕙᒪᖏᓐᓄᑦ ᑖᓐᓇ ᒪᓕᔅᓴᐅᑎᓛᖅᑐᖅ. ᓇᓗᓇᐃᖅᑕᐅᓯᒪᔪᑦ ᓇᓪᓕᐊᖑᒻᒪᖔᑕ 

ᐅᓪᓗᒥᒧᑦ ᑎᑭᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓪᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓗ ᓇᓗᓇᐃᑦᑎᐊᕋᕕᐅᒃ, ᖁᔭᓐᓇᒦᒃ. ᑕᐃᒪᓕ ᑎᑎᕋᖅᓯᒪᔪᑦ 11-ᖓᓂ 

(ᑐᓵᔨᑎᒎᓕᖅᑐᖅ) ᑎᑎᕋᖅᓯᒪᔪᑦ 11-ᖓᓐᓂ ᓄᓇᕗᒻᒥ ᓄᓇᖁᑎᓂᒃ ᐊᒻᒪᓗ ᐊᑐᖅᑕᐅᔪᒃᓴᓂᒃ ᓇᖕᒥᓂᖅᓱᕐᓂᕐᒧᑦ 

ᐊᖏᖃᑎᒌᒍᑎᓂ ᐱᔾᔪᑎᖃᖅᑐᖅ ᐊᒥᐊᒃᑯᑦ ᐲᔭᐃᕕᐅᓚᐅᖅᑎᓪᓗᒋᑦ ᐃᑲᔫᑏᑦ. ᐱᔾᔪᑎᒋᓪᓗᒋᑦ ᓄᓇᒦᖔᖅᑐᑦ 

ᑮᓇᐅᔭᐃᑦ ᐃᓯᖅᑐᑦ, ᖃᑦᑎᓂᒃ ᑮᓇᐅᔭᖅᑖᒃᑲᓐᓂᕐᓂᐊᖅᑐᒋᕙᑦ ᓄᓇᕗᑦ ᒐᕙᒪᒃᑯᖏᑦ ᐊᕐᕌᒍᑕᒫᑦ 

ᐊᑎᓕᐅᖅᑕᐅᓚᐅᖅᑎᓪᓗᒍ ᐊᖏᕈᑎᐅᔪᖅ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ.  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᒃᑯᕕᓐᖓ ᑖᒃᑯᐊ 

ᐃᑲᔪᖅᑎᒋᓂᐊᖅᑕᒃᑲ ᓅᑲᐃᓐᓇᖁᓂᐊᕋᒃᑭ. ᒥᔅᑕ ᓱᕕᒐᖅ, ᑖᓐᓇ ᐋᔩᖅᑎᓪᓗᐊᑕᐅᔪᖅ ᑭᐅᔪᓐᓇᕐᓂᐊᖅᑐᖅ. 

ᐱᕕᖃᖅᑎᒃᑯᕕᓐᖓ ᑖᒃᑯᐊ ᐃᑲᔪᖅᑎᒋᓂᐊᖅᑕᒃᑲ ᓅᑲᐃᓐᓇᖁᓂᐊᕋᒃᑭ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ, ᑖᓐᓇ ᐃᖅᑲᓇᐃᔭᖅᑎᖓ ᐃᓯᖅᑎᑲᐃᓐᓇᕈᒃ ᐊᐃᑉᐸᖓᓗ 

ᐊᓂᑎᓪᓗᒍ. ᒥᓂᔅᑕ ᐸᐅᓗᓯ ᐊᕿᐊᕈᖅ, ᑖᓐᓇ ᑭᓇᐅᒻᒪᖔᖅ ᐅᖃᐅᓯᕆᑲᐃᓐᓇᕈᒃ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᐋᔩᖅᑎᓪᓗᐊᑕᐅᔪᖅ 

ᐱᔭᕇᕈᓐᓇᓚᐅᕐᒪᑦ, ᐊᒃᓱᐊᓗᒃ ᖁᕕᐊᓇᖅᑐᖅ ᓴᓂᒃᑎᐊᖓᓂ ᐃᒃᓯᕚᕆᐊᒃᓴᖅ ᐊᒻᒪᓗ 

ᐱᓕᕆᑦᑎᐊᖅᑐᒻᒪᕆᐅᓪᓗᓂ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, ᐱᕕᖃᖅᑎᒃᑯᕕᐅᒃ ᑖᓐᓇ ᐊᖓᔪᖅᑳᖅ ᓱᕕᒐᖅ 

ᑭᐅᒃᑲᓐᓂᖁᓂᐊᕋᒃᑯ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᕕᒐᖅ.  

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓯᕗᓕᖅᑎ ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒐᕕᑦ. ᑖᓐᓇ 

ᑭᐅᔾᔪᑎᒐ ᒪᕐᕈᐃᓕᖓᓂᐊᖅᑐᖅ. ᑕᒪᒃᑯᐊ ᑖᒃᓰᔭᕈᑏᑦ ᑮᓇᔭᐅᖅᑑᑎᒃᓴᐃᓪᓗ ᕿᑐᕐᖏᐅᕈᑎᖏᑦ 

ᐊᓯᔾᔨᓗᐊᕌᓗᔾᔮᖏᑦᑐᐃᑦ, ᐃᓚᖏᓪᓘᓐᓃᑦ ᑮᓇᐅᔭᐃᑦ ᓴᖅᑭᔮᖏᑦᑐᑦ. ᑭᓯᐊᓂ ᑖᓐᓇ ᐊᐱᖅᑯᑎᒋᓯᒪᔭᐃᑦ 

ᖃᓪᓗᓈᑎᑐᑦ net fiscal benefit-ᒥᑦᓵᓄᑦ. ᓲᕐᓗ ᐅᔭᕋᓐᓂᐊᖅᑐᓕᕆᔨᓂᖅ ᓴᖅᑭᑦᑐᖃᕐᓂᖅᐸᑦ ᓄᑖᒥᒃ, ᑖᒃᑯᐊ 

ᕿᑐᕐᖏᐅᕈᑎᒃᓴᐃᑦ ᓯᕗᓂᑦᑎᓂᒃ ᓄᐊᑦᓯᕙᓪᓕᐊᒍᓐᓇᕋᔭᖅᑐᐃᑦ ᑭᓯᐊᓂ ᓴᖅᑭᑦᑐᖃᕐᓂᖅᐸᑦ ᓯᕗᓂᑦᑎᓐᓂ.  

 

ᐊᕕᑦᑐᖅᓯᒪᓂᖏᑦ ᓄᓇᐃᑦ ᒪᓕᑦᑐᒋᑦ ᓲᕐᓗ ᒐᕙᒪᑐᖃᒃᑯᑦ ᓄᓇᖁᑎᔭᖏᑦ ᒫᓐᓇ ᐅᕝᕙᓘᓐᓃᑦ ᐃᓄᐃᑦ 

ᑎᒥᖁᑎᒋᔭᖏᑦ ᓇᓗᓇᐃᖅᑕᐅᓯᒪᓂᖏᑦ ᑖᒃᑯᐊ ᓇᓗᓇᐃᖅᓯᒪᓂᖏᑦ ᒪᓕᑦᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᓄᖅ ᕿᒥᕐᕈᔭᐅᒃᑲᓂᕐᓂᐊᖅᑐᑦ ᐅᕝᕙᓗ ᑕᐃᒪ ᑖᓐᓇ 

ᐃᓂᓪᓚᔅᓯᒪᐅᔭᕐᓂᐊᖅᐸ ᐅᖃᐅᓯᕆᕋᑖᖅᑕᐃᑦ ᐱᔾᔪᑎᒋᓪᓗᒍ? ᑭᐅᔾᔪᑎᒋᕋᑖᖅᑕᕐᓂᒃ ᐊᐱᖅᑯᑎᒋᖃᐅᑎᒋᓕᕐᒥᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᒃᑎᐊᕙᒃ. ᑖᓐᓇ 

ᐃᓂᓪᓚᑲᐅᑎᒋᓚᐅᕐᓗᓂ ᓯᕗᓂᑦᑎᓐᓂ ᐊᓯᔾᔨᖅᑕᐅᔪᒪᓐᓂᕈᓂ ᐊᓯᔾᔨᖅᑕᐅᒍᒫᖅᑐᖅ. ᑭᓯᐊᓂ ᓇᓗᓇᐃᕈᒪᓪᓗᖓ 

ᒫᓐᓇᒧᑦ ᒐᕙᒪᑐᖃᒃᑯᑦ ᓄᓇᖁᑎᖏᓐᓂᒃ ᒫᓐᓇ ᐅᔭᕋᑦᑕᕆᐊᖃᖏᑦᑎᐊᕐᒪᑦ. ᕿᒥᕐᕈᓯᒪᔫᖓᓗᐊᑦ ᓱᓕ ᒫᓐᓇᒧᑦ 

ᐃᓄᐃᑦ ᓄᓇᖁᑎᖏᓐᓃᑐᐊᕐᒪᑕ ᒫᓐᓇᐅᔪᖅ ᑖᒃᑯᐊ ᐊᐅᓚᔪᑦ. ᑭᓯᐊᓂ ᒫᓐᓇ ᐅᔭᕋᑦᑕᕆᐊᖃᖏᑦᑎᓐᓂᒃ 

ᐊᑦᑐᐃᒍᑎᒋᔭᐅᓗᐊᔾᔮᖏᒃᑲᓐᓂᖅᓯᒪᔪᒍᑦ ᒫᓐᓇᔪᖅ. 

 

ᑭᓯᐊᓂ ᓯᕗᓂᑦᑎᐊᑯᓗᑎᓐᓂ ᓂᕆᐅᓐᓇᖅᑑᒐᓗᐊᖅ ᕿᒥᕐᕈᕙᓪᓕᐊᓯᒪᒻᒪᑕ ᓇᒻᒥᓂᖃᖅᑐᑦ ᓄᓇᕗᑦ ᐱᖁᑎᖏᓐᓂᒃ 

ᑕᐅᑐᕐᔪᐊᕐᒥᒻᒪᑕ. ᑖᓐᓇ ᓯᕗᓂᑦᑎᓐᓂᖔᖅ ᐃᓱᒪᓕᐅᖅᑕᐅᓂᖅᓴᖅᑰᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. ᐊᑎᖁᑎᒃᑲ ᒪᓕᓪᓗᒋᑦ ᑕᕝᕙᓃᑦᑐᑦ. 

 

ᕼᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᕿᒥᕐᕈᓇᑳᓪᓚᒃᑕᕋ ᐃᓗᐊᓂ ᑎᑎᕋᖅᓯᒪᔪᑦ ᓇᓂᔪᓐᓇᐃᖏᒃᑯᑦ. ᒥᔅᑕ 

ᓱᕕᒐᖅ ᑕᑉᐱᑲᓃᓐᓂᖓᓂᒃ ᑭᐅᔪᓐᓇᕐᓂᐊᕐᒪᑦ ᖃᓄᕐᓕ ᑭᒡᓕᖃᕐᒪᑦ ᑮᓇᐅᔭᓕᐅᖅᑕᐅᕈᑕᐅᔪᓐᓇᕐᓂᐊᖅᑐᑦ 

ᑕᒪᒃᑯᓇᖓ, ᑭᒡᓕᒋᕙᐅᒃ ᑭᓱ? ᑮᓇᐅᔭᓕᐅᕈᑕᐅᔪᓐᓇᕐᓂᐊᖅᑐᖅ ᓄᓇᒥ ᑮᓇᐅᔭᓕᐅᕈᑎᒋᔭᐅᔪᓄᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐸᐅᓗᓯ ᓱᕕᒐᖅ. (ᑐᓵᔨᑎᒍᑦ) ᒪᒥᐊᓇᖅ.  

 

>>ᐃᒡᓚᖅᑐᑦ 

 

ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) $9-ᒥᓕᐊᓐ-ᖑᔪᖅ. (ᑐᓵᔨᒃᑰᖏᑦᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᑯᓪᓗᒋᑦ ᒫᓐᓇᕋᑖᖑᓚᐅᖅᑐᖅ ᑎᑎᕋᖅᑕᐅᓚᐅᖅᑐᑦ 

ᑕᑯᔅᓴᐅᑎᔨᐅᑉ ᑮᓇᐅᔭᓂᒃ ᐊᑭᓕᖅᑕᐅᒐᔭᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᓄᓇᕗᑦ ᑐᓐᖓᕕᒃᑯᓐᓄᑦ 

ᓇᓕᐊᓐᓄᑭᐊᖅ ᐊᒡᒍᖅᑐᖅᓯᒪᓂᕐᒧᑦ ᐃᓄᐃᑦ ᑎᒥᖁᑎᖓᓐᓄᑦ ᓇᓕᐊᓐᓄᒃᑭᐊᖅ $20-ᒥᓕᐊᓐ ᐅᖓᑖᓂ.  

 

ᑖᒃᑯᐊ ᐃᓱᒪᒋᓕᕌᖓᒃᑭᑦ ᑕᑯᓐᓇᖅᖢᒍ ᓄᓇᑦᑎᐊᕐᒥ, ᔫᑳᓐᒥᓗ ᑕᐃᒪᐃᓚᐅᕐᒪᑦ. ᑭᒡᓕᓕᐅᖅᑕᐅᓚᐅᕐᒪᑦ ᓄᓇᒥ 

ᓂᖏᖅᑕᕆᐊᖃᑦᑕᖏᑦ ᐱᕙᓪᓕᐊᑎᑕᐅᑎᓪᓗᒍ ᑖᓐᓇ ᐱᐅᓂᖅᐹᖑᕚ? ᑕᒪᑐᒥᖓ ᐱᓕᕆᐊᖃᓕᖅᑎᓪᓗᒍ 

ᓴᓐᖏᓂᕐᓂᒃ ᑎᒍᓯᕙᓪᓕᐊᔪᑦ $9-ᒥᓕᐊᓐ ᐅᓄᓐᖏᓗᐊᖅᑐᑯᓘᖅᑰᔨᖕᒪᑦ. ᐃᓚᖏᑎᒍᑦ ᑖᒃᑯᐊ ᐃᓚᖓ 

ᖄᒃᑲᓐᓂᐊᒍᖅᑲᐃᑦ ᐊᑭᓕᖅᑕᐅᒐᔭᖅᑐᖃᐃ ᓄᓇᕗᒻᒧᑦ ᓄᑦᑎᖅᑕᐅᑉᐸᑕ ᐅᓄᕐᓂᖅᓴᓂᒃ ᑎᒍᓯᕙᓪᓕᐊᒐᑦᑕ. 

ᓯᕗᓕᖅᑎᐅᑉ ᖃᓄᖅ ᐃᓱᒪᒋᒻᒪᖔᒍᑦ ᑐᓴᕈᒪᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ ᐊᐱᕆᒻᒪᑦ. ᑖᓐᓇ 

ᐊᔾᔨᒋᒻᒪᒍ ᑖᒃᑯᐊ ᓴᓐᖏᓂᕐᓂᖅ ᑎᒍᓯᕙᓪᓕᐊᔪᑦ ᑖᒃᑯᐊ ᓇᓗᓇᐃᖅᓯᓯᒪᔪᑦ ᖃᖓᒃᑯᑦ $9-ᒥᓕᐊᓐ ᑭᒡᓕᒋᖏᑕᖓ. 

ᑖᓐᓇ ᐊᓯᔾᔨᖅᑐᖅ ᑖᔅᓱᒪ ᑭᖑᕐᖓᒍᑦ ᑮᓇᐅᔭᓂᒃ ᑎᒍᓯᓂᐊᕐᓂᕆᔭᕗᑦ ᐊᔾᔨᒋᓐᖏᑕᖓ ᑦᓰᕝ ᓱᕕᒐᖅ ᑖᓐᓇ 

ᐅᓂᒃᑳᑦᑎᐊᒃᑲᓐᓂᖁᓪᓗᒍ.  

 

ᐊᔾᔨᒌᓐᖏᑦᑐᓂᒃ ᐊᖅᑯᓯᐅᕈᑕᐅᓂᐊᖅᑐᓂᒃ ᐊᒃᑐᐃᓂᖃᓪᓚᕆᓐᓂᐊᕐᒪᑦ ᑕᒪᒃᑯᓄᖓ ᐊᔾᔨᒌᓐᖏᑦᑐᓂᒃ ᑮᓇᐅᔭᓂᒃ 

ᐃᓯᖅᐸᓪᓕᐊᔪᓐᓇᖅᑐᓂᒃ. ᐃᓱᒪᒋᑐᐃᓐᓇᖅᖢᒍ ᖃᐅᔨᒪᖏᒃᓗᑎᒃ ᖃᓄᐃᑦᑐᓂᒃ ᐅᔭᕋᓐᓂᐊᖅᑏᑦ 

ᓴᓇᔭᐅᖓᔭᕐᒪᖔᑕ ᖃᓄᐃᒃᓴᖏᒃᑯᕕᑦ ᐃᒃᓯᕙᐅᑖᖅ, ᒥᔅᑕ ᓱᕕᒐᖅ ᑭᐅᖁᓪᓗᒍ ᐅᓂᒃᑳᕐᓂᐊᕐᒪ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᐊᐱᕆᖕᒪᑦ. ᓈᓴᐅᑎᓕᒃ 11, 

ᐊᖏᕈᑎ ᐃᓗᐊᓂ 11.3, ᑖᒃᑯᐊ ᐃᓗᓕᑯᓘᔭᖏᑦ ᓇᓗᓇᐃᔭᖅᑕᐅᓯᒪᔪᑦ $9-ᒥᓕᐊᓐ ᐊᒻᒪᓗ A(2) $0.00, 

ᓯᕗᓂᒃᓴᑦᑎᓐᓂ ᓄᓇᕗᑦ ᒐᕙᒪᒃᑯᑦ ᓂᕈᐊᕌᓂᒃᐸᑕ ᑲᑎᓕᒫᕐᓗᒋᑦ ᒥᑭᓐᓂᖅ B(1), 50% ᑮᓇᐅᔾᔭᒃᓵᓂ (2) 5%, 

ᑮᓇᐅᔭᖅᑐᕈᑏᑦ ᐊᑐᖅᑕᐅᓯᒪᔪᑦ ᓇᓗᓇᐃᔭᐃᔾᔪᑎᒋᔭᐅᓪᓗᑎᒃ. ᑮᓇᐅᔭᓂᒃ ᐊᕐᕌᒍᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᑮᓇᐅᔾᔭᔅᓴᓐᓂᖅᐸᑦ. 

 

ᑖᒃᑯᐊ ᖃᐅᔨᓴᖅᑕᐅᓯᒪᓂᖏᑦ ᒪᓕᒡᓗᒋᑦ ᓯᕗᓂᒃᓴᑦᑎᓐᓂ ᖃᓄᐃᓕᐅᕐᓂᐊᕐᓂᖏᓐᓂᑦ ᓇᓗᓇᐃᔭᐃᓇᓱᖃᑦᑕᖅᑐᒍᑦ 

ᖃᓄᐃᑦᑑᒻᒪᖔᖅ ᑕᐃᓐᓇ ᐅᔭᕋᓐᓂᐊᕐᕕᒃ ᐱᓪᓗᒍ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓗᓕᑯᓘᔭᖏᑦ ᑐᑭᓯᒃᑲᓐᓂᕋᓱᓚᐅᕐᓗᒍ ᑕᒫᓂ 

ᑮᓇᐅᔾᔭᒃᓵᓂᒃ ᐊᒃᓱᐊᓗᒃ ᐊᒃᑐᐃᑦᑎᐊᔅᓯᒪᓐᓇᕐᒪᑦ ᐃᖅᑲᓇᐃᔮᓪᓗ ᓄᐃᑕᖅᑕᐅᓪᓗᑎᒃ. ᑮᓇᐅᔭᓕᐅᕋᓱᐊᕈᑎᒃᓴᓂᒡᓗ 

ᓴᖅᑭᕕᐅᓪᓗᑎᒃ ᓄᓇᓖᑦ ᖃᓂᒋᔭᖏᓐᓂᒃ. ᒥᔅᑕ ᖃᒪᓂᖅᑐᐊᕐᒥᐅᑕᐅᑉ ᐅᖃᐅᓯᕆᒐᔪᑦᑕᖏᑦ ᐄ, 

ᐱᔭᕐᓂᖏᑦᑑᒐᓗᐊᖅ ᐋᖅᑭᒃᓱᖅᑕᐅᓯᒪᓂᖏᓪᓗ ᑭᓯᐊᓂ, ᐃᑲᔫᑕᐅᓂᖏᑦ ᐅᓪᓗᒥᒧᑦ ᑎᑭᖦᖢᒍ ᑖᒃᓯᓂᒃ 

ᑮᓇᐅᔭᖅᑖᖃᑦᑕᖅᑐᒍᑦ. ᐊᒻᒪᓗ ᓄᓇᓂᒃ ᑖᓐᓇ ᓇᓗᓈᕿᓪᓗᓂ ᑭᓯᐊᓂ ᑕᐃᒪᐃᓕᑐᐃᓐᓇᕐᓗᖓ. 

ᒪᓕᒐᓕᐅᖅᑎᐅᖃᑎᒻᒪ ᐃᓚᖓᑦ ᓂᓪᓕᐅᑎᒋᓂᐊᖅᑕᒃᓴᕆᓪᓗᓂᐅᒃ. 

 

ᑭᓯᐊᓂ ᐱᕐᔪᐊᖑᔪᖅ ᐃᓱᒪᒃᓴᖅᓯᐅᕈᑎᖃᕋᓲᑎᓗᓂ, ᑭᖑᓂᑦᑎᓐᓂ ᐱᔭᕐᓂᓚᐅᖏᑦᑐᖅ. ᑮᓇᐅᔭᑎᒍᑦ ᐃᑲᔫᑏᑦ 

ᓄᓇᕗᑦ ᒐᕙᒪᒃᑯᑦ ᐅᓄᓐᖏᓛᓄᑦ ᐋᖅᑭᒃᑕᐅᓯᒪᖕᒪᑕ, ᑮᓇᐅᔭᓕᐅᕐᓂᓪᓕ ᐱᔾᔪᑎᒋᓪᓗᒍ. ᐊᒻᒪᓗ 

ᓇᖕᒥᓂᖅᓱᖅᐸᓪᓕᐊᓂᖅ ᐱᓪᓗᒍ 100% ᑕᐃᓐᓇᐅᔪᒥᓇᖅᖢᓂ. 

 

ᒥᔅᑕ ᓱᕕᒐᖅ ᑕᑉᐹᓃᓐᓂᖓᓂ ᓯᕗᓕᖅᑎ ᐅᖃᖅᑲᐅᖕᒪᑦ ᒥᔅᑕ ᓱᕕᒐᖅ ᐃᓱᓕᑦᑎᖅᑲᐅᖕᒪᑦ, 

ᓇᖕᒥᓂᖅᓱᖅᐸᓪᓕᐊᓂᕐᒧᑦ ᑎᑎᕋᕐᕕᖃᓕᕐᒪᑦ ᑐᓕᖅᑎᒃᑎᕙᓪᓕᐊᓂᐅᓂᐊᖅᑐᒃᓴᐅᓪᓗᓂ. ᑕᐃᒃᑯᐊ 

ᓇᖕᒥᓂᖅᓱᖅᐸᓪᓕᐊᓂᕐᒧᑦ ᑎᑎᕋᕐᕕᒃ ᖃᓄᖅ ᐊᓯᔾᔨᕐᓂᐊᖅᐸ? ᐋᔩᖃᑎᒌᓐᓂᖅ ᑖᓐᓇᐅᖅᑲᐅᑎᓪᓗᒍ 

ᐱᕙᓪᓕᐊᔾᔪᓰᑦ, ᑕᐃᒃᑯᐊᓗ ᐃᓚᒋᔭᐅᖃᑕᐅᓚᐅᖅᑐᑦ.  

 

ᒫᓐᓇ ᑕᐃᒪ ᐊᑐᓕᖅᑎᒃᑎᕙᓪᓕᐊᓂᕐᒥᒃ ᐱᒋᐊᕐᓂᐊᓕᕋᑦᑕ. ᖃᓄᐃᓕᐅᕐᓂᐊᓕᖅᐸᓕ ᒥᔅᑕ ᓱᕕᒐᖅ ᐊᒻᒪᓗ ᐊᓯᖏᑦ 

ᐃᖅᑲᓇᐃᔭᖅᑎᑕᖃᖅᑐᒃᓴᐅᔪᑦ ᑖᔅᓱᒪ ᐃᖅᑲᓇᐃᔭᖃᑎᒋᓚᐅᖅᑕᖏᑦ, ᐊᑯᓂᐊᓗᒃ ᑖᓐᓇ ᐱᓕᕆᐊᕆᔭᐅᓚᐅᕐᒪᑦᒪ  

 

ᖃᓄᖅᑕᐅᖅ ᖃᓄᐃᓕᕚᓪᓕᕐᓂᐊᓕᖅᐸᑦ ᑕᐃᓐᓇ ᑎᑎᕋᕐᕕᒃ ᐊᑐᓕᖅᑎᒃᑎᕙᓪᓕᐊᓂᖅ ᐱᒋᐊᕐᓂᐊᓕᖅᑎᓪᓗᒍ, 

ᐱᔭᒃᓴᖅᑖᑎᑕᐅᒃᑲᓐᓂᕐᓂᐊᖅᐱᑕ ᐊᓯᖏᓐᓂᒃ ᐅᕝᕙᓘᓐᓃᑦ ᐱᔭᕐᓂᖏᑦᑐᓂᒃ ᐃᖅᑲᓇᐃᔮᓕᓐᓂᒃ 

ᐱᑕᖃᕆᐊᖃᕐᓂᐊᓕᖅᐸ ᐃᓱᓕᑦᑎᒃᑲᓐᓂᓛᕋᑦᑕ?  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ, 

ᐊᖏᖃᑎᒋᑦᑎᐊᖅᐸᒋᑦ ᒫᓂ 20%-ᒥᒃ ᐅᖃᐅᓯᖃᕋᑦᑕ ᐃᓱᒪᓕᐅᕐᓂᓪᓗ ᑖᓐᓇᐅᓂᐊᖅᖢᓂ ᐱᕐᔪᐊᖑᓪᓗᓂᓗ. 

ᐃᓱᒪᓕᐅᕈᑎᖃᕋᑦᑕ ᐊᒃᑐᐃᓂᖃᔾᔮᖏᑦᑐᓂᒃ ᐃᓚᖓᒍᑦ ᐱᓕᒻᒪᒃᓴᕐᓂᖅ ᐆᒪᔪᑦ ᐊᕙᑎᕗᑦ ᑕᒪᒃᑯᐊᕈᓘᔭᐅᖕᒪᑕ. 

ᐊᒻᒪᓗ ᑖᔅᓱᒪ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ ᓇᓗᓇᐃᒃᑲᓐᓂᖅᖢᒍ. ᐄ, ᓱᓕᑦᑎᐊᖅᑐᖅ 

ᐃᖅᑲᓇᐃᔮᒃᓵᓘᓂᐊᖅᑐᑦ ᑕᒪᑐᒪᓂ ᐊᑎᓕᐅᖅᓯᒪᓕᖅᑎᓪᓗᑕ.  

 

ᑕᐃᒪ ᐊᓯᔾᔨᖅᓯᒪᔭᕆᐊᖃᓕᖅᐳᒍᑦ, ᐸᐅᓗᓯ ᓱᕕᒐᖅ ᐃᖅᑲᓇᐃᔭᖅᑎᖏᓪᓗ ᑲᑎᒪᖃᑎᖃᖃᑦᑕᖅᓯᒪᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᓱᓕ. ᐊᒻᒪᓗ ᒪᕐᕉᒃ ᓄᓇᕗᑦ ᑐᓐᖓᕕᒃᑯᓐᓂᖔᖅᑐᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓃᖓᖅᑐᓂᒃ, 

ᐊᖏᕈᑏᑦ ᐃᓗᓕᖏᓐᓃᑦᑐᑦ ᐊᑐᓕᖅᑎᒃᑎᕙᓪᓕᐊᓂᖅ. 

 

ᐊᑕᐅᓯᐊᕐᓇᒍᐃᓐᓇ ᑲᑎᒪᖃᑎᒋᓯᒪᒻᒪᒍ ᐋᑐᕚᒥ, ᐅᖃᖅᑲᐅᒪᓗ ᖁᕕᐊᓱᒃᑐᒍᑦ ᑐᑭᒧᐊᕈᑎᓂᒃ ᓴᖅᑭᑦᑎᓯᒪᓕᕋᑦᑕ. 

ᐊᒻᒪᓗ ᑕᐃᒃᑯᐊ ᐃᖅᑲᓇᐃᔮᑦ ᑎᒍᓛᖅᑕᕗᑦ ᓂᕆᐅᒋᕙᕗᑦ. ᐃᓄᓐᖑᖅᓴᐃᕕᒃ, ᐃᖅᑲᓇᐃᔭᖅᑐᓕᕆᓂᕐᒧᑦ 

ᑐᑭᒧᐊᕈᑦ ᑖᒃᑯᓄᖓ ᓇᖕᒥᓂᖅᓱᖅᐸᓪᓕᐊᓂᕐᒧᑦ ᑐᕌᖓᔪᑦ. 

 

ᐱᓇᓱᐊᕈᓯᐅᓚᐅᖅᑐᒥ ᐃᓚᒋᔭᐅᔪᒪᓂᒃ ᕿᓂᖅᓯᒪᓕᖅᑐᒍᑦ ᓄᓇᕗᒻᒥᐅᓄᑦ 2,000-ᖏᓐᓃᑐᓂᒃᑯᐊ 

ᑐᑭᓯᒃᑲᓐᓂᕈᒪᓚᐅᖅᑐᑦ ᐄ, ᐱᒋᐊᓕᖅᑐᒍᑦ ᐊᒻᒪᓗ ᐊᑕᐅᓯᐅᖏᑦᑐᑦ ᐱᒋᐊᖅᓯᒪᓕᖅᑐᑦ ᑭᓯᐊᓂ 

ᐃᓗᓕᖃᐅᖁᓘᔭᖅᑐᑦ.  

 

ᒥᔅᑕ ᓱᕕᒐᒃ ᐱᔭᒃᓴᓕᕐᔪᐊᕐᒪᕆᐊᓘᓕᖅᑐᖅ ᑕᐃᒪᖓᓂ ᐊᑎᓕᐅᓚᐅᕋᑦᑕ ᐊᑐᓕᖅᑎᒃᑎᕙᓪᓕᐊᓂᐅᓂᐊᓕᖅᑎᓪᓗᒍ. 

ᐊᒻᒪᓗ ᑐᓴᐅᒪᑎᑕᐅᖏᓐᓇᕐᓂᐊᖅᐳᓯ ᖃᓄᓕᐅᖅᐸᓪᓕᐊᓂᐊᕐᓂᑦᑎᓐᓂᒃ ᐱᓗᐊᕐᓗᒋᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᑐᑭᒧᐊᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᐊᒻᒪᓗ ᑎᑎᕋᕐᕕᖓᑦ ᐊᑯᓚᐅᑦᑐᒃᑯᑦ 

ᑐᑭᓯᐅᒪᑎᒃᑏᓐᓇᕋᓱᓐᓂᐊᖅᐳᑦ ᑐᒃᓯᕋᐃᓐᓈᓗᒍᒪᖏᓐᓇᒪ. ᓄᑖᑦ ᓴᖅᑭᐸᓪᓕᐊᔪᑦ ᐊᐱᖅᑯᑎᒃᓴᐃᑦ ᐃᓛᒃ, 

ᐅᐃᒪᓇᕈᓘᔭᕐᒪᑦ ᖃᓄᓪᓚᕆᒃ ᑭᓱᓪᓚᕆᖕᒥᑦ ᑐᑭᖃᕐᒪᖔᑦ ᓇᖕᒥᓂᖅᓱᖅᐸᓪᓕᐊᓂᖅ ᑕᒪᓐᓇᐅᓕᖅᑎᓪᓗᒍ. 

ᐃᖅᑲᓇᐃᔮᖃᕐᓂᐊᖅᑐᖅ ᓱᓕ ᒥᔅᑕ ᓱᕕᒐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓂᓪᓕᐅᑎᒃᓴᑐᐃᓐᓇᖅ, ᐊᓯᐊᓄᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᒥᐅᑕᐃᑦ ᓂᓪᓕᐅᑎᒋᔪᒪᓪᓗᒋᑦ. ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ, ᐅᔭᕋᓐᓂᐊᕐᕕᖕᓄᑦ ᕿᒪᒃᑕᐅᑐᐃᓐᓇᕆᐊᖃᕐᓂᕋᐃᓕᕐᒪᑕ 

ᐅᖃᐱᓘᑎᒋᔭᐅᓚᐅᖅᖢᑎᒡᓗ ᓄᓇᑦᓯᐊᕐᒥ. ᓄᓇᐃᑦ ᐊᑐᖅᑕᐅᓂᐊᕐᓂᖏᑕ ᐸᕐᓇᐅᑎᖏᑦ. ᖃᓄᖅ ᖃᓄᖑᑯᐊ 

ᑕᒪᐅᖓ ᑎᑭᑦᑐᕕᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓇᒻᒥᓂᖅᓱᖅᐸᓪᓕᐊᓂᕐᒧᑦ ᐊᒃᑐᐃᓂᓕᒃ ᓂᖏᖅᑕᐅᑏᓪᓗ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎᐅᖃᑎᒐ, 

ᐊᐱᖅᑯᑎᒃᑎᐊᕙᐅᖕᒪᑦ.  

 

ᒪᓕᒐᓕᐅᕐᕕᖕᒥ ᐊᑕᐅᓯᐊᕐᓇᑕ ᐅᖃᖃᑦᑕᖅᓯᒪᔪᒍᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᖓᑦ, ᐃᓱᒫᓘᑎᒋᔭᐅᔪᓂᒃ ᑐᓴᖅᑎᑕᐅᖃᑦᑕᖅᓯᒪᔪᒍᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ. 

ᒫᓐᓇ ᕿᒥᕐᕈᓇᓕᖅᑐᒍᑦ ᑭᓲᖕᒪᖔᑦ ᓇᓗᓇᐃᖅᓯᑲᐅᑎᒋᔪᒪᔪᓐᓇᖏᖦᖢᖓ. 

 

ᐊᑕᐅᓯᑐᐊᑦᑎᐊᕐᒧᑦ ᓈᓚᖕᓂᒧᑦ ᐅᐸᓚᐅᕋᒪ ᐊᒻᒪᓗ ᑐᓴᓚᐅᖅᖢᒋᑦ ᑕᐃᒃᑯᐊ ᐃᓱᒫᓘᑎᒋᔭᐅᔪᑦ ᓄᓇᒥᐅᑕᐃᑦ 

ᐲᔭᖅᑕᐅᓂᖏᑦᑕ ᒥᒃᓵᓄᑦ. ᐊᒻᒪᓘᓐᓃᑦ ᐊᓯᖏᑦ ᐃᓄᐃᑦ ᓴᖅᑭᓐᓇᓱᒃᑕᖏᓐᓄᑦ. ᑕᒪᒃᑯᓂᖓ ᐃᓱᒫᓘᑎᒋᔭᐅᔪᓂᒃ 

ᐊᒃᑐᐃᓂᐊᖅᑐᑦ. ᑭᓯᐊᓂ ᓯᕗᕙᓯᓗᐊᕋᔭᖅᑐᖓ ᓯᕗᓕᖅᑎᐅᓪᓗᖓᓗ ᑭᓯᐊᓂ, ᑐᓴᑦᑎᐊᖅᑐᖓ ᑕᒪᒃᑯᐊ 

ᐃᒡᓗᕙᓗᕕᐊᔾᔭᓯᒪᔭᕆᐊᖃᑦᑎᒃᑯᑦ ᓄᓇᕗᓪᓗ ᒪᑐᐃᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᒐᕙᒪᓕᕆᔨᒃᑯᑦ ᓇᐃᒡᓕᑎᖅᓯᒪᔪᐃᑦ 

ᓇᖕᒥᓂᖅᑖᖅᐸᓪᓕᐊᓂᕐᒧᑦ $2,714,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᑉᐱᖅᑐᒐ B-3, ᑮᓇᐅᔭᖅᑐᕈᑏᑦ ᓂᕈᐊᕈᑕᐅᓂᐊᖅᑐᑦ ᒐᕙᒪᓕᕆᔨᒃᑯᑦ 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᑦ $21,889,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒐᕙᒪᓕᕆᔨᒃᑯᑦ ᐱᔭᕇᖅᑕᐅᖕᒪᑕ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑏᑦ ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᓯ ᐃᓘᓐᓇᓯ 

ᐊᐱᖅᑯᑎᖃᕈᓐᓇᖅᑲᐅᒐᔅᓯ ᓂᓪᓕᐅᑎᒋᔪᓐᓇᖅᑲᐅᒐᔅᓯᐅᒡᓗ ᑖᒃᑯᓂᖓ ᐱᓕᕆᐊᕆᖃᑦᑕᖅᑕᑦᑎᓐᓂᒃ. 

ᐱᕕᖃᕐᓂᑦᑎᓐᓂ ᐃᖅᑲᓇᐃᔭᖃᑎᒋᓪᓗᒋᑦ ᐅᑯᐊ ᖁᕕᐊᓇᓗᐊᖅᑲᐅᖕᒪᑕ, ᑕᓕᖅᐱᓐᓃᑦᑐᖅ ᒥᓂᔅᑕᐅᑉ ᑐᖏᓕᐊ 

ᓯᕗᒃᑲᑦᑕᖅᑎᓪᓚᕆᐅᓯᒪᖕᒪᑦ. ᖁᔭᓐᓇᒦᖅᐸᕋ ᐊᒻᒪ ᐅᑯᐊ ᑕᕝᕙᓂ ᐃᒃᓯᕚᖃᑕᐅᔪᑦ ᒥᔅᑕ ᓱᕕᒐᖅ, ᐊᒻᒪᓗ 

ᐅᓄᖅᑐᐊᓗᐃᑦ. ᑕᐃᒃᑯᐊ ᐃᖅᑲᓇᐃᔭᑦᑎᐊᖅᑐᐊᓗᐃᑦ ᐊᒻᒪᓗ ᐱᔨᑦᑎᕈᓐᓇᕐᓂᐊᕋᑦᑕ ᓄᓇᕗᒻᒥᐅᓄᑦ. 

ᖁᔭᓐᓇᒦᕈᒪᕙᒋᑦ ᐃᒃᓯᕙᐅᑖᖅ ᓵᔅᓯᓐᓃᑦᑐᓐᓇᖃᑦᑕᓚᐅᕋᑦᑕ ᐃᑲᔪᖅᓱᐃᖃᑦᑕᕋᔅᓯᓗ ᐱᓕᕆᑎᓪᓗᑕ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

>>ᐸᒃᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐊᓂᑎᑲᐃᓐᓇᒃᑭᑦ. ᐃᒃᓯᕚᖏᓐᓇᕐᓗᓯ ᒪᓕᒐᓕᐅᕐᕕᖕᒧᑦ 

ᓄᑦᑎᕐᓂᐊᓕᖅᑐᒍᑦ.  

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᒪᓕᒐᓕᐅᕐᕕᒃ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓂᖁᓕᖅᑕᕋ. 

ᒪᓕᒐᓕᐅᕐᕕᓕᕆᓂᐊᓕᕐᒥᒐᑦᑕ. ᒪᓕᒐᓕᐅᖅᑎᐅᑉ ᐅᖃᖅᑎᖓ ᒥᔅᑐ ᐊᖁᐊᖅ ᓴᓂᓕᖃᕈᒪᒻᒪᖔᖅ ᐱᓕᕆᔨᖏᓐᓂᒃ, 

ᐅᖃᖅᑎ? 

 

ᐅᖃᖅᑎ (ᑐᓵᔨᑎᒍᑦ): ᐄ, ᐄᖑᔪᖓ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩ ᐊᖏᖅᑲ? ᐅᖃᖅᑎ ᓴᓂᓕᖃᕈᓐᓇᖁᓪᓗᒍ ᐅᖃᕆᐊᖅᑐᕐᕕᒻᒥ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ, ᑖᒃᑯᐊ ᐅᖃᕆᐊᖅᑐᕐᕕᒻᒨᕈᑎᓚᐅᕐᒥᒃᑭᑦ, ᐊᒻᒪ ᐅᖃᖅᑎ ᐱᓕᕆᔨᑎᒃ 

ᑭᒃᑰᒻᒪᖔᑕ ᓇᓗᓇᐃᕈᓐᓇᖅᑕᑎᒃ ᐊᒻᒪ ᒪᑐᐃᖅᓯᒍᑎᓅᑦᑕᐅᑎᒋᔪᓐᓇᖅᑐᓂᒃ ᐊᑐᐃᓐᓇᐅᓕᕈᕕᑦ, ᐅᖃᖅᑎ. 

 

ᐅᖃᖅᑎ (ᑑᓂ ᐋᖁᐊᖅ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᕙᖓ ᓴᓂᐊᓃᑦᑐᖅ ᑎᑎᕋᖅᑎᖓ ᒪᓕᒐᓕᐅᕐᕕᐅᑉ, ᒥᔅᑐ 

ᑯᐊᒃ.  

 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᕕᐊᓱᑉᐳᖓ ᐃᓪᓗᒥ ᓵᔅᓯᓐᓃᒍᓐᓇᕋᒪ ᐅᓂᒃᑳᕆᔭᖅᑐᕐᓗᒋᑦ 2024-2025-ᒧᑦ 

ᑮᓇᐅᔭᖅᑐᕈᑎᔅᓴᖏᓐᓂᒃ ᒥᔅᓴᐅᓴᔭᐅᓯᒪᔪᓂᒃ ᐊᓪᓚᕕᖓᑦᑕ ᒪᓕᒐᓕᐅᕐᕕᐅᑉ ᓄᓇᕗᒻᒥ. 

 

ᒪᓕᒐᓕᐅᕐᕕᐅᑉ ᑐᔅᓯᕌᖏᑦ 2024-2025-ᒧᑦ ᑮᓇᐅᔭᖅᑐᕈᑎᔅᓴᑦ ᒥᔅᓴᐅᓴᔭᐅᓯᒪᔪᑦ ᓴᖅᑭᔮᖅᑎᒃᑎᒻᒪᑕ 

ᑮᓇᐅᔭᖃᕆᐊᖃᕐᓂᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ ᐊᐅᓚᑕᐅᓂᖓᓄᑦ ᑎᒥᐅᔫᑉ. 

 

ᐊᒻᒪᓗᑦᑕᐅᖅ ᐊᓪᓚᕝᕕᒋᔭᖏᓐᓂᒃ ᐃᒻᒥᒃᑯᑦ ᒪᓕᒐᓕᐅᕐᕕᒻᒧᑦ ᐱᓕᕆᔨᐅᔪᑦ, ᑕᕝᕙᓂ ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓂᒃ ᑐᔅᓯᕋᖅᑐᒍᑦ $30,183,000.ᓂᒃ. ᑖᓐᓇ ᐊᖏᓪᓕᒋᐊᕆᒐᓱᓐᓂᐊᔪᖅ $455,000.ᓂᒃ ᐅᕝᕙᓘᓐᓃᑦ 

1.5%-ᒥ. 

 

ᐱᖁᔭᖏᓐᓂᒃ 2023-2024-ᒥ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ, ᐊᕐᕌᒍᕆᔪᔭᖓᓂᒃ. 

 

ᒪᓕᒐᓕᐅᖅᑏᑦ ᑕᐃᒪ ᖃᐅᔨᒪᒻᒪᑕ ᑕᕝᕙᓂ ᐊᕐᕌᒍᑎᓐᓂᒃ ᑖᓐᓇ ᐊᕐᕌᒍᕗᑦ 25-ᕆᓂᐊᓕᕐᖓᒍ ᓄᓇᕗᑦ 

ᓴᖅᑭᖅᑕᐅᕕᒥᓂᖓᑕ. 

 

ᐊᒻᒪᓗᑦᑕᐅᖅ ᓯᕗᓪᓕᖅᐹᒥᒃ ᐃᒃᓯᕙᓂᕆᔪᔭᖓᓂᒃ ᓯᕗᓪᓕᖅᐹᖑᔪᖅ ᒪᓕᒐᓕᐅᕐᕕᒃ, ᑕᐃᑲᓂ 

ᐊᑐᖅᑕᓚᐅᖅᓯᒪᓪᓗᓂ ᐄᐳᓘ 1, 1999-ᖑᑎᓪᓗᒍ. 

 

ᑖᓐᓇ ᐊᕐᕌᒍᑦ ᐊᑐᖅᑕᕗᑦ ᐱᒋᐊᓕᖅᑭᕝᕕᐅᓂᐊᖅᑯ ᐅᖃᖅᑎᐅᑉ ᐃᖅᓱᒐᕐᒥᒃ ᐳᓚᕋᖅᑎᒃᑎᖃᑦᑕᕐᓂᖓᓄᑦ, ᐅᓇ 

ᐊᕐᕌᒍᕗᑦ ᐃᓱᓕᑉᐸᑦ ᑖᓐᓇ ᐃᖅᓱᒐᖅ ᐳᓛᕆᐊᕈᔾᔭᐅᓯᒪᓕᓛᖅᑐᖅ ᐃᓕᓴᕕᓐᓄᑦ, ᐊᓯᖏᓐᓄᓪᓗ ᐱᓕᕆᕕᐅᔪᓄᑦ, 

ᐃᓘᓐᓇᑦᑎᐊᖏᓐᓂᒃ ᓄᓇᕗᑦ 25-ᖑᔪᓂᒃ ᓄᓇᓕᖁᑎᖏᓐᓂᒃ. 

ᑕᐃᒍᒪᒐᒃᑯ ᖁᔭᓕᓗᒍᓗ ᑖᓐᓇ ᑲᒥᓯᓇᐅᔪᖅ ᐃᓚᒋᔭᐅᒍᓐᓇᖅᓯᒪᒻᒪᑦ ᑖᔅᓱᒧᖓ ᐱᒋᐊᖅᑎᑕᐅᓯᒪᔪᒧᑦ, ᐊᒻᒪᓗ 

ᑐᓂᓯᖃᑦᑕᖅᑐᓂᒃ ᑲᒥᓯᓇᐅᑉ ᑐᓂᕐᕈᑎᖓᓂᒃ ᐊᒥᓱᑲᓪᓚᓐᓄᑦ ᓄᓇᕗᒻᒥᐅᑕᕐᓄᑦ. 

 

ᒪᓕᒐᓕᐅᖅᑏᑦᑕᐅᖅ ᖃᐅᔨᒪᒻᒪᑕ ᑭᖑᓪᓕᕐᒥᑦ ᓂᕈᐊᕕᔾᔪᐊᕐᓇᐅᓛᓕᕐᒥᒻᒪᑦ 7-ᒋᓛᖅᑕᖓᓄᑦ ᒪᓕᒐᓕᐅᕐᕕᐅᑉ, 

ᑕᒪᓐᓇᓗ ᐊᑐᖅᑕᐅᒋᐊᖃᓲᖑᒻᒪᑦ ᒪᓕᒐᐃᑦ ᒪᓕᑦᑐᒋᑦ ᐊᑦᑑᕝᕙ 27, 2025-ᒥ. 

 

ᐃᓗᐊᓂ ᐊᒡᒋᖅᑑᑉ 2025-2026 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᑖᒃᑯᐊ ᑲᑎᒪᔨᓕᕆᔩᑦ ᓱᓕ, ᑲᑎᒪᔨᖏᑦ ᓱᓕ 

ᑐᔅᓯᕋᐃᓐᓇᖅᑯᑦ ᐃᖅᑲᓇᐃᔮᖅᑖᕋᓱᐊᕈᒪᔪᓂᒃ ᐃᓂᖓᓄᑦ ᓄᓇᕗᒻᒥ ᓂᕈᐊᖅᑐᓕᕆᔨᒻᒪᕆᐅᑉ. 

 

ᑖᓐᓇ ᐃᖅᑲᓇᐃᔮᖅ ᐱᑕᖃᕆᐊᖃᓪᓚᕆᒻᒪᑦ ᐃᓐᓄᑦᑕᐅᒋᐊᖃᓪᓚᕆᒻᒪᑦ ᓂᕈᐊᕕᔾᔪᐊᕐᓂᖅ ᐊᑐᖅᑕᐅᒍᓐᓇᓛᕐᖓᑦ 

ᐅᓪᓗᖓᓂᒃ ᐊᖅᑭᑦᑕᐅᓯᒪᔪᒥᒃ ᑲᔪᓯᑦᑎᐊᕈᓐᓇᕐᓛᕐᖓᑦ. 

 

ᒫᓐᓇᓕ ᐊᑲᐅᓈᕐᓂᖓᓂᒃ ᐊᔭᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᐃᓱᒪᖁᓪᓗᒋᑦ ᑲᔪᖏᖅᓱᐃᓂᕐᒥᒃ 

ᓂᕈᐊᖅᑎᒋᓯᒪᔭᖏᓐᓂᒃ ᐱᒐᓱᐊᖁᔨᓗᑎᒃ ᑖᔅᓱᒧᖓ ᐱᒻᒪᕆᐊᓘᔫᒧᑦ ᐃᖅᑲᓇᐃᔮᒧᑦ. 

 

ᖁᕕᐊᓱᑦᑐᖓ ᑭᐅᒐᓱᒋᐊᒃᓴᖅ ᖃᓄᐃᑦᑐᑐᐃᓐᓇᕐᓂᒃ ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖃᕐᓂᖅᑲᑕ. ᖁᐊᓇᖅᑯᓯ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᔅᓴᖃᕐᕕᐅᕙᑦ ᒪᑐᐃᖅᓯᒍᑎᒋᕋᑖᖅᑕᖏᑦ? 

ᐃᓵᑦᑐᖃᓐᖏᒻᒪᑦ. ᒪᓕᒐᓕᐅᕐᕕᐅᑦ ᐊᐅᓚᒍᑎᔅᓴᖏᑦ ᑲᑎᒃᑐᒋᑦ $10,119,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): A-5-ᒨᕆᔅᓯ, ᒪᓕᒐᓕᐅᖅᑎᓄᑦ ᑮᓇᐅᔭᐃᔭᕈᑎᐅᓯᒪᔪᑦ ᑐᔅᓯᕌᖑᔪᑦ $13,547,000.00 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): A-6-ᒨᕆᔅᓯ ᐃᒻᒥᒃᑰᖅᑐᑎᒃ ᒪᓕᒐᓕᐅᕐᕕᒻᒧᑦ ᐱᓕᕆᔨᐅᔪᑦ, ᑲᑎᒃᑐᒋᑦ ᐊᐅᓚᒍᑎᔅᓴᐃᑦ 

ᐋᖅᑭᐅᒪᒍᑎᔅᓴᐃᑦ $6,517,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᔅᓯ A-3-ᒧ ᒪᑉᐱᒐᕐᒧᑦ, ᓇᓗᓇᐃᑦᑐᖅᓯᒪᔪᑦ ᑮᓇᐅᔭᖅᑐᕈᑎᔅᓴᐃᑦ 

ᓂᕆᐊᕈᑎᐅᒋᐊᓖᑦ ᒪᓕᒐᓕᐅᕐᕕᒻᒥ ᐊᐅᓚᒍᑎᔅᓴᖏᑦ ᐋᖅᑭᐅᒪᒍᑎᔅᓴᖏᑦ, $30,183,000.00 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓯ ᒪᓕᒐᓕᐅᕐᕕ ᐊᓪᓚᕝᕕᖓ ᐱᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓈᕐᓗᒍ, ᐅᖃᖅᑎ ᒪᑐᓯᒍᑎᔅᓴᖃᖅᑭᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᖏᕋᔅᓯᐅᒃ ᑮᓇᐅᔭᕗᑦ ᐊᑐᕈᒫᕐᓂᐊᖅᑐᖁᑎᔅᓴᓯ. 

ᐄ, ᑎᑎᕋᖅᑎᕗᑦ ᑭᓱᓕᒫᓂᑎᒃ ᐊᐅᓚᑦᑎᐊᑎᒃᑎᖃᑦᑕᕐᖓᑦ ᐅᕙᑦᑎᓐᓄᓕᒫᖅ ᑲᒪᖃᑦᑕᕐᖓᑦ ᐅᕙᑦᑎᓐᓂᒃ, 

ᖁᔭᓐᓇᒦᖃᕋ ᑎᑎᕋᖅᑎ. ᖁᔭᓐᓇᒦᒃ ᑯᐊᒃ. ᖁᔭᓇᖅᑯᑎᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕆᐊᖅᑐᖅᓯᒪᔪᐃᑦ ᐊᓂᒍᓐᓇᖅᓯᔪᑦ. ᑲᑎᒪᔩᑦ ᐊᖏᖅᑭᓯ ᐱᖁᔭᔅᓴ 37 

ᐱᔭᕇᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ, ᒪᒥᐊᓇᖅ ᒪᓕᒐᔅᓴᖅ 37-ᒧᕈᔅᓯ, ᑎᑎᕋᖅᓯᒪᓂᖏᑎᒍᑦ 

ᓈᒻᒪᒋᔭᐅᒋᐊᖃᕐᒥᒻᒪᑦ ᒪᓕᒐᔅᓴᖅ 37.  

 

ᒪᓕᒐᔅᓴᖅ 37 ᑮᓇᐅᔭᓂᒃ ᐋᖅᑭᐅᒪᒍᑎᔅᓴᓂᒃ ᐊᐅᓚᒍᑎᔅᓴᓂᒃ, ᑎᑎᕋᖅᓯᒪᓂᖓ 1 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕆᔅᓯ ᒪᑉᐱᒐᖓᓂ 2-ᒥ, ᑖᒃᑯᐊ ᑮᓇᐅᔭᑦ ᐊᖏᖅᑕᐅᔪᑦ ᒫᑦᓯ 31 

ᐃᓱᖃᖅᑐᒧᑦ ᒫᑦᓯ 2025-ᒥ ᑲᑎᒃᑐᒋᑦ ᐊᐅᓚᒍᑎᔅᓴᐃᑦ $10,134,563,000.00 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕ 3 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕ 4 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕ 5 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕ 6 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ ᐱᖁᔭᔅᓴ 37 ᐃᓘᓐᓇᖓᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᔅᓴ 37 ᐱᖓᔪᐊᓐᓂᒃ ᐅᖃᓕᒫᖅᑕᐅᒍᓐᓇᖅᓯᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᓂᑯᕕᓐᖑᓱᓕᕋᒪ ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᕐᓗᖓ ᐅᖃᖅᑎᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕ 20 ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑲᑎᒪᔨᖁᑎᑎᒃ ᐃᓱᒪᖅᓴᖅᓯᐅᒃᕈᑎᖃᕋᑖᕐᖓᑕ ᒪᓕᒐᔅᓴᖅ 37, 

ᐅᓂᒃᑳᕈᒪᓕᖅᑐᑎᓪᓗ ᑖᓐᓇ ᒪᓕᒐᔅᓴᖅ 37 ᐱᖓᔪᐊᓐᓂᒃ ᐅᖃᓕᒫᖅᑕᐅᒍᓐᓇᓯᒻᒪᑦ ᒪᓕᒐᖅ 73 ᒪᓕᑦᑐᒍ, 

ᐊᒻᒪᓗᑦᑕᐅᖅ ᑖᒃᑯᐊ ᐅᓂᒃᑳᖏᑦ ᑲᑎᒪᔨᕋᓛᑦ, ᑲᑎᒪᓂᑐᐃᓐᓇᕐᓂᐅᑉ ᓈᒻᒪᒋᔭᐅᖁᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ, ᐊᐃᑉᐱᖅᑕᐅᕙ? ᒥᔅᑐ ᒍᕌᔅ. ᐱᖁᔨᕗᖔᕈᑎ ᓈᒻᒪᑦᑐᖅ, 

ᐱᖁᔨᕗᖔᕈᒻᒧᑦ, ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ?  

 

ᐱᖁᔨᕗᖔᕈᑎ ᑲᔪᓯᔪᖅ. ᓈᓴᐅᑎᓕᒃ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ ᒪᓕᒐᔅᓴᑦ. ᐃᓕᓴᕆᕙᕋ, ᒥᔅᑐ 

ᑯᓱᒐᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᒃᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᖁᑦᑎᒃᑐᒧᑦ ᒪᓕᒐᔅᓴᖅ 37, ᑮᓇᐅᔭᓄᑦ ᑐᔅᓯᕋᐅᑎ ᐊᐅᓚᒍᑎᔅᓴᓄ ᐋᖅᑭᐅᒪᒍᑎᔅᓴᓄᑦ 2024-

2025, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᐊᒻᒪ ᒪᓕᒐᔅᓴᖅ ᑖᓐᓇ ᐱᓐᖑᖅᑎᑕᐅᒍᓐᓇᖅᓯᔪᖅ. 

 

ᓈᓴᐅᑎᓕᒃ 22. ᑲᑎᒪᔾᔪᑎᔅᓴᑦ. ᒥᔅᑐ ᑯᐊᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᑎᒪᔾᔪᑎᔅᓴᐃᑦ ᒫᑦᓯ 12-ᒧᑦ. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 



ᓇᒡᒐᔾᔭᐅ, ᒫᑦᓯ 11, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

121 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᑦᑐᒋᑦ ᐱᔪᓐᓇᖅᑎᑕᐅᓂᕋ ᐱᖁᔨᕗᖔᕈᑦ 29 - 6(2) ᑖᓐᓇ ᐃᒡᓗ ᐃᓱᓕᑲᐃᓐᓇᖅᐳᖅ 

ᐊᐃᑉᐱᕈᕋᓱᐊᕐᓂᖓᓂ ᒫᑦᓯ 12. 10-ᒧᐊᖅᐸᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᐃᓱᓕᑦᑐᖅ 21:14ᒥᒧᐊᖅᑎᓪᓗᒍ



 

 

 


